
ცვლილებები იწვევს საზოგადოების მოთხოვნილებების ზრდას, რომელიც საჭიროა 

ჩამოყალიბება, თუმცა საკრედიტო ურთიერთობები საუკუნეებს ითვლის, რადგან სავაჭრო 
ურთიერთობებმა და ფულის წარმოშობამ ხელი შეუწყო საკრედიტო კავშირების, მევახშეობის 
და სესხის მოთხოვნის განვითარებას. საბოლოოდ დღეისათვის მრავალი ორგანიზაცია 
არსებობს, რომელთა საქმიანობის არეალი მოიცავს დაკრედიტების სფეროს, თუმცა ბანკი იყო, 
არის და იქნება პირველი კრედიტორი მსესხებლებისათვის. ჩვენი თემაც მსესხებლის 
კრედიტუნარიანობის შეფასების კრიტერიუმებს ეხება უშუალოდ კომერციული ბანკის 
შემთხვევაში, თუმცა აღნიშნული პრინციპები საერთოა სხვებისთვისაც. ვფიქრობთ 
მნიშვნელოვანია კომერციული ბანკების საქმიანობისას გამართული საკრედიტო პოლიტიკის, 
რეგულაციებისა და სტანდარტის არსებობა, რათა საბანკო სექტორი არ აღმოჩნდეს კრიზისულ 
სიტუაციაში, შესაბამისად არ დაგროვდეს მრავალი გადაუხდელი ვალი, რადგან 
კომერციული ბანკების საქმიანობა ისედაც დაკავშირებულია არაერთ რისკთან. რისკი ხომ 
არასასურველი შედეგის დადგომის ალბათობაა, შესაბამისად ბანკები, რომლებიც 
წარმოადგენენ საფინანსო სექტორის ცენტრალურ რგოლს, დამატებითი სირთულეები კი 
გამოიწვევს რთულ ვითარებას.  

საკვანძო სიტყვები: კომერციული ბანკი, მსესხებელი, კრედიტი, რისკი, კრედიტუნარიანობა. 

Abstract 

The modern world is completely covered by innovations. Technological changes lead to an increase in the 
needs of society, which need to be provided with monetary resources in order to fulfill existing desires. It 
was the need in the market that led to the formation of commercial banks, although credit relations date 
back centuries, as trade relations and the origin of money contributed to the development of credit unions, 
moneylending and the demand for loans. Finally, today there are many organizations whose activity area 
includes the field of lending, although the bank was, is and will be the first creditor for borrowers. Our 
topic also refers to the criteria for evaluating the borrower's creditworthiness directly in the case of a 
commercial bank, although the mentioned principles are common to others as well. We think it is important 
to have a sound credit policy, regulations and standard in the activities of commercial banks, so that the 
banking sector does not find itself in a crisis situation, therefore, it does not accumulate many unpaid debts, 
because the activities of commercial banks are already associated with many risks. After all, risk is the 
probability of an undesirable outcome, therefore banks, which are the central link of the financial sector, 
and additional difficulties will lead to a difficult situation. 

Keywords: Commercial Bank, Borrower, Credit, Risk, Creditworthiness. 

შესავალი 

კომერციული ბანკების ისტორია მე-15 საუკუნიდან იწყება, როდესაც გაჩნდა პირველი ბანკი, 
რითაც საფუძველი დაედო სრულიად ახალი ტიპის ორგანიზაციების წარმოქმნას მთელ 
მსოფლიოში. განსაკუთრებით მნიშვნელოვანი აღმოჩნდა მე-20 საუკუნის ბოლო პერიოდი, 
როდესაც აქტიურად ჩამოყალიბდა კომერციული ბანკები, რომლებიც დიდ გავლენას ახდენენ 
ქვეყნის ფინანსებსა და ეკონომიკაზე. ტერმინი კომერციული თავად გვეუბნება, რომ 
საქმიანობის მთავარი მიზანი მაქსიმალური მოგების მიღებაა. თავად კანონი ბანკის ცნებას 
შემდეგნაირად განმარტავს: „კომერციული ბანკი – საქართველოს ეროვნული ბანკის მიერ 
ლიცენზირებული იურიდიული პირი, რომელიც იღებს დეპოზიტებს და მათი გამოყენებით 
თავისი სახელით ახორციელებს საქართველოს კანონმდებლობით განსაზღვრულ საბანკო 
საქმიანობას“.1 კომერციული ბანკი თავისი არსით უნივერსალური საკრედიტო 
ორგანიზაციაა, რადგან ასრულებს მრავალ საბანკო ოპერაციას ფიზიკური და იურიდიული 
პირებისათვის. თუმცა მათ შორის საბანკო საქმიანობის მთავარი და მნიშვნელოვანი სფერო 
საკრედიტო პოლიტიკის არსებობა და სწორი ფორმირებაა, რადგან ბანკი არის ფინანსური 
სექტორის ცენტრალური რგოლი, რაც გულისხმობს მის ვალდებულებას გარკვეული წვლილი 
შეიტანოს ქვეყნის ეკონომიკური განვითარების საქმეში. გამართული ფულად-საკრედიტო 
პოლიტიკა გავლენას ახდენს თითოეული ჩვენგანის ყოველდღიურ ცხოვრებაზე, რადგან მისი 
განხორციელებით ხდება ფულადი მასის შესაბამისი დინამიკის უზრუნველყოფა, რომელიც 
ინფლაციურ პროცესებს აჩერებს და წარმოების განვითარებას უწყობს ხელს. შესაბამისად 
მსგავსი შედეგის მიღწევა შესაძლებელია მოქნილი საპროცენტო განაკვეთით, ბანკთაშორისი 
დაკრედიტებითა და ზოგადად საკრედიტო სფეროს სწორი მართვით. სწორედ ამიტომ 
მნიშვნელოვანია რამდენად გამართულია ბანკის დაკრედიტების სისტემა, საბანკო კრედიტის 
ფორმები და რამდენად სწორად ხდება საკუთარ მსესხებლის შეფასება სესხის გაცემისას. 

1. მსესხებლის კრედიტუნარიანობის განსაზღვრება 

რას ნიშნავს კრედიტუნარიანობა? კრედიტუნარიანობა ეს არის უნარი კრედიტის მისაღებად, 
რომ მისი დაბრუნება შესაძლებელია და განსაზღვრულია გარკვეული მაჩვენებლებით, 
რომლითაც ხასიათდება მსესხებელი ადრე მიღებული კრედიტების შედეგად, ასევე 
მიმდინარე ფინანსური მდგომარეობით, სოციალური სტატუსითა და პერსპექტივებით. იგი 
ერთგვარი შესაძლებლობაა, აუცილებლობის შემთხვევაში, თავმოყრა მოხდეს საჭირო 
ფულადი საშუალებების სხვადასხვა წყაროებიდან. 

პირველი ლოგიკური კითხვა რაც იბადება მსესხებლის მიერ ბანკში განაცხადის შეტანისას 
არის აქვს თუ არა მას საკმარისი შემოსავალი და შესაბამისად რამდენად კრედიტუნარიანია? 
მოცემულ კითხვაზე პასუხი, ხშირ შემთხვევაში, წარმოადგენს საბოლოო გადაწყვეტილების 
მიღების საფუძველს. 

მსესხებლისგან მიღებული საკრედიტო განაცხადის განხილვისას მნიშვნელოვანი ფაქტორია 
ბანკმა გაითვალისწინოს და სწორად დაიანგარიშოს მოთხოვნილი თანხის მაქსიმალური 
მოცულობა, რათა კრიზისული სიტუაციისას, რაც ხშირად ხდება, კლიენტს შემდგომში აღარ 
ჰქონდეს დამატებითი ფულადი სახსრების განმეორებით მოთხოვნის საშუალება. უფრო 
კონკრეტულად, ასეთ დროს ბანკს რჩება ორი ვარიანტი და არასახარბიელო არჩევანი. 
მაგალითად, თუკი კლიენტს შეექმნება ფინანსური პრობლემები და გარკვეული სიძნელეები, 
არსებობს საშიშროება ბანკისათვის, რომ კრედიტით გაცემული თანხა ვეღარ მიიღოს, ხოლო 
მსგავსი სიტუაციის თავიდან ასარიდებლად შესაძლოა გასწიოს უფრო მეტად დიდი რისკი და 

                                                            
1 საქართველოს კანონი „კომერციული ბანკების საქმიანობის შესახებ“, 1996. 

გასცეს დამატებითი ფულადი რესურსი, რათა არ დაკარგოს ადრე გაცემული სესხის თანხა. 
შესაბამისად ბანკი ვალდებულია სწორი, ღრმა და დეტალური ანალიზი განახორციელოს 
საკრედიტო საქმიანობისას, რათა საფუძველშივე მოხდეს გაუთვალისწინებელი 
გარემოებების გამოვლენა და არიდების მცდელობა. ამიტომ, პირველ რიგში, პირის 
შემოსავლის წყაროს გარკვევა პრიორიტეტულია, რადგან მოცემული კრიტერიუმი 
განსაზღვრავს რის საფუძველზე გეგმავს მსესხებელი სასესხო დავალიანების დაფარვას. 
ფიზიკური პირისათვის ძირითადი შემოსავლის წყარო ხელფასი, ფულადი გზავნილები, 
იჯარა და მსგავსი ტიპის სახსრებია. იურიდიული პირის დროს კი, როგორც წესი, სესხის 
დაფარვის საშუალება ორგანიზაციის მიერ მიღებული მოგებაა. ბანკის მთავარი ამოცანაა 
თითოეულ და კონკრეტულ შემთხვევაში გადამოწმდეს მსესხებელი ანუ როგორ მოხდება 
მისი მხრიდან სესხის დაფარვის უზრუნველყოფა. 

ბანკისათვის ასევე მნიშვნელოვანია სესხის გაცემის გადაწყვეტილების მიღებამდე 
განსაზღვროს სესხის დაფარვის ოპტიმალური ვადა, რადგან სესხის ხანგრძლივობა რაც 
მეტად დიდია, მით რისკის შემცველია და გაუთვალისწინებელი მოვლენების დადგომის 
ალბათობაც იზრდება. სესხის ვადის განსაზღვრის შემდეგ საჭიროა შესწავლილ იქნას 
კლიენტის აქტივები, რომელსაც გამოიყენებს უზრუნველყოფაში. კრედიტის ფორმების 
მიხედვით უზრუნველყოფაც შესაბამისი უნდა იყოს. თუმცა თუკი უზრუნველყოფა არსებობს 
და მსესხებელიც კრედიტუნარიანია, მაგრამ საინვესტიციო პროექტი ან სესხის მიზანი 
არაპერსპექტიული, მაშინ ასეთ პირობებში აზრი არ აქვს დაკრედიტებას. 

ყველა სესხი რისკის მატარებელია, ბანკის მიზანი კი მაქსიმალური მოგების მიღებაა, მაგრამ 
რეალურად უნდა მოხდეს მსესხებლის დეტალური ანალიზი. „ბანკირებმა უნდა შეძლონ 
სწორად შეაფასონ „ქაღალდზე“ მოცემული დაფარვის უნარი და დაფარვის რეალური 
შესაძლებლობა“.2 ბანკის საკრედიტო განყოფილების თანამშრომლებმა საჭიროა დაადგინონ 
მსესხებლის რეპუტაცია, სანდოობა და მოიძიონ ყველა საჭირო ინფორმაცია, რაც მათ 
დაეხმარებათ გადაწყვეტილების მიღებაში. კრედიტის გაცემის ერთ-ერთ კრიტერიუმს 
წარმოადგენს სესხის მიზანი, თუ რისთვის სჭირდება მას მოთხოვნილი თანხა, რაც 
საბოლოოდ ბანკს ეხმარება განსაზღვროს კრედიტის ტიპი და დაფარვის გრაფიკი. 

კლიენტის განაცხადის განხილვისას სავალდებულოა მისი გონივრულობისა და 
შესაბამისობის ანალიზი, შეფასდეს ძლიერი და სუსტი მხარეები, განისაზღვროს საპროცენტო 
განაკვეთი, დადგინდეს უზრუნველყოფა და თანმდევი რისკები. კრედიტის გაცემის 
საბოლოო ეტაპი მისი დამტკიცება და ხელშეკრულების გაფორმებაა, რაც ბანკისათვის 
თავდაცვის საშუალებაა, რადგან თუკი მსესხებელი არ შეასრულებს საკუთარ 
ვალდებულებებს შეუძლია საჭიროებისას მიიღოს იურიდიული ზომები. საბანკო კრედიტის 
გაცემის ეტაპები აუცილებელია დაფიქსირებული და გაწერილი იყოს საკრედიტო 
პოლიტიკაში. თუმცა ბანკი კრედიტის სრულ დაფარვამდე არ კარგავს მომხმარებელთან 
ურთიერთობას, რადგან ის მხოლოდ მცირედია რაც სასესხო განაცხადს ახლავს, მთავარი 
ეტაპი თანხის გაცემის შემდეგ იწყება, როდესაც კრედიტი ითხოვს მუდმივ მართვას ანუ 
მონიტორინგს, რათა მისი საბოლოო დაბრუნება მოხდეს დადგენილ ვადაში. სწორედ სესხის 
გაცემის შემდეგ მისი დაუბრუნებლობის ან კლიენტისგან წარმოქმნილი სირთულეების 
თავიდან ასარიდებლად, საჭიროა დადგინდეს ვინ მოგვმართა და რისთვის სჭირდება თანხა. 
მაღალგანვითარებული ქვეყნების კომერციული ბანკები დიდ ყურადღებას აქცევენ 
მსესხებლის დეტალურ შესწავლას, როგორი ოჯახური მდგომარეობა, რეპუტაცია და 
ურთიერთობები აქვს. მიჩნეულია, რომ მსესხებელი იდეალურია, თუკი გამოირჩევა 
სტაბილურობით ოჯახურ ურთიერთობებში, ხშირად არ იცვლის საცხოვრებელ ადგილსა და 
სამუშაოს, გააჩნია მტკიცე ოჯახი, ცნობილია პასუხისმგებლობის გრძნობით, საიდანაც 

                                                            
2 ბიბილური, ა., „ბანკის საკრედიტო პოლიტიკა და საკრედიტო რისკები“, თბილისი, გამომცემლობა „დანი“, 2020. 

გამომდინარეობს რომ ასეთი ადამიანი არ დაარღვევს საკუთარი მშვიდი ცხოვრების რიტმს, 
სტაბილურობას და შესაბამისად ბანკის წინაშე აღებულ ვალდებულებას პირნათლად 
შეასრულებს. 

სესხის გაცემის შესახებ მიღებული განაცხადის შესწავლისას, ბანკი მოვალეა 
განსაკუთრებული ყურადღება გამოიჩინოს შემდეგ საკითხებთან მიმართებაში: 

1. დაკრედიტების პრინციპები, რაც თითოეულ მსესხებელზე 
ინდივიდუალურია, რისთვისაც საჭიროა აუცილებელი და ადეკვატური 
ინფორმაციის მოპოვება; 

2. სესხის მიზნის, თანხის ოდენობის, სასესხო ხელშეკრულების ვადისა და 
უზრუნველყოფის მოცულობის დადგენა; 

3. კლიენტის რეპუტაცია და მისი დოსიე; 
4. სესხის უზრუნველყოფაში მისაღები ქონების ღირებულება და მდგომარეობა. 

მსესხებლის კრედიტუნარიანობა, როგორც აღვნიშნეთ, არის ფიზიკური და იურიდიული 
პირის უნარი სრულად და მოცემულ ვადებში დაფაროს არსებული სავალო ვალდებულებები. 
სწორედ ამიტომ კრედიტუნარიანობის განსაზღვრა სესხის გაცემის საფუძველია და საჭიროა 
განხილულ იქნას შემდეგი ფაქტორები, როგორიცაა: 

2. მსესხებლის ხასიათი 

მსესხებლის ხასიათი გულისხმობს კრედიტის მიმღების ფინანსური რესურსის რეალურ 
საჭიროებასა და მისი დაფარვის განზრახვას. სესხის ოფიცერი ვალდებულია გაარკვიოს რა 
მიზანი აქვს მსესხებელს და რამდენად თანხვედრაშია კლიენტის ფსიქოპორტრეტი ბანკის 
საკრედიტო პოლიტიკასთან, რამდენად პასუხისმგებლობით გამოირჩევა, შეესაბამება კი მის 
მიერ მიწოდებული ინფორმაცია სიმართლეს და გეგმავს თუ არა დროულად და დადგენილ 
ვადაში დაფაროს სესხი. სწორედ მოცემული კრიტერიუმებით განისაზღვრება მსესხებელი და 
მისი „ხასიათი“. თუკი ბანკის თანამშრომელი ხვდება, რომ მომხმარებელი არ არის 
მოწოდებული მიღებული სახსრები განკარგოს დანიშნულებისამებრ და თვლის დროულად 
არ დააბრუნებს კრედიტს, სრული უფლება აქვს არ გასცეს ფულადი რესურსი, რადგან მსგავსი 
სესხი შესაძლოა გახდეს პრობლემური. სესხის განაცხადის შევსებისას კარგად ჩანს პირის 
თვისებები და უნარები, რადგან საუბრის მანერა და ქცევა, განაპირობებს რა წარმოდგენა 
შეექმნება ბანკის თანამშრომელს მსესხებლისადმი, კერძოდ გამოიწვევს თუ არა იგი ნდობას. 
მოგეხსენებათ იყო პერიოდი, როდესაც საქართველოში აქტიურად გაიცემოდა 
არაუზრუნველყოფილი ე.წ. სწრაფი სესხები, რამაც საბოლოოდ გამოიწვია ის ფაქტი, რომ 
მოსახლეობის უმეტესობა აღმოჩნდა სასესხო დავალიანების მქონე სხვადასხვა 
ორგანიზაციებთან და გაუფუჭდათ საკრედიტო ისტორია. სწორედ ამიტომ, ბოლო პერიოდში 
ახალი დანერგილი რეგულაციებით განისაზღვრა სესხების ვადები ფორმების მიხედვით 
ინდივიდუალურად, შემოსავლის დათვლის წესი და სხვა მნიშვნელოვანი კრიტერიუმები, 
რომელთა დაცვა კომერციული ბანკებისათვის სავალდებულოა. მოცემული კი იცავს როგორც 
მსესხებელს, ისე ბანკს ზარალისაგან. 

3. ფულადი საშუალება 

საკრედიტო განაცხადის შევსება-განხილვისას ერთ-ერთი მნიშვნელოვანი მომენტია 
განისაზღვროს მსესხებელი რამდენად საკმარის შემოსავალს მიიღებს მომავალში, რათა 
შეძლოს სესხის სრულად დაფარვა. ხშირად შემოსავლის წყაროს კრედიტის დასაფარად 
აჯგუფებენ შემდეგნაირად: 

1. ნაღდი ფულის ნაკადი/შემოსავალი (ხელფასი, ფულადი გზავნილები, იჯარა, 
კომპანიის მოგება); 

2. აქტივების რეალიზაცია (ქონება, მანქანა-დანადგარები და ა.შ.); 
3. სახსრების მოზიდვა ფასიანი ქაღალდების ემისიის ან სავალო შემოსავალი 

კრედიტის დასაფარად (აქციების გაყიდვა ან სესხის მიღება სხვა 
კრედიტორისაგან). 

ბანკისათვის ნაღდი ფულის საკითხი ბევრად მისაღებია, რადგან თუკი საუბარი გვექნება 
ორგანიზაციის აქტივების გაყიდვაზე, ისმის კითხვა რომ მოცემული ქმედება ხომ არ 
გამოიწვევს საწარმოს ბალანსის უფრო გაუარესებას? ნაღდი ფულის შემცირება ხშირად 
ასახავს მსესხებლის ფინანსური მდგომარეობის სირთულეებს. ბიზნესსექტორში ხშირია, 
როდესაც კომპანიები გაუაზრებლად სესხის დახმარებით აგროვებენ სასაქონლო-
მატერიალურ მარაგებს, აწარმოებენ „არასაჭირო“ პროდუქციას, რასაც ემატება 
არარეალიზებული საქონლის ტვირთი ან დებიტორული დავალიანების მიღების 
სიძნელეები, რაც საბოლოოდ ბანკისთვის წარმოადგენს ალბათობას ჰყავდეს პრობლემური 
კლიენტი. 

სწორედ ამიტომ სესხის ოფიცერმა უნდა გადახედოს მსესხებლის შემოსავლებს, ხელფასის 
ჩარიცხვის ამონაწერს, ცნობას, გზავნილების სიხშირეს, კომპანიის ნაღდი ფულის მიმოქცევის 
უწყისს, ანგარიშგებას და გაითვალისწინოს არსებული ვითარება, რათა მარტივად გასცემს 
რამდენიმე კითხვას პასუხი: 

 რამდენად სტაბილურია შემოსავალი ან რეალიზაციის მოცულობა? 
 არსებობს კი ალბათობა ან შანსი დარჩეს მოცემული სიტუაცია სტაბილური 

კრედიტის ხანგრძლივობის განმავლობაში? 

თუკი პასუხი ორივე კითხვაზე დადებითია, შესაძლებელია გაცემის პროცესი წარმატებით 
განხორციელდეს, ხოლო თუ უარყოფითი მაშინ ბანკს სერიოზული დაფიქრება მართებს ღირს 
კი მოცემული კლიენტი რისკად? 

4. უზრუნველყოფა 

თანამედროვე ეტაპზე მრავალი ფორმის კრედიტი არსებობს სამომხმარებლო, იპოთეკური, 
ავტოსესხი და ა.შ. თითოეული მათგანის არსი მისი დაბრუნებადობა, ვადიანობა და 
უზრუნველყოფა განსაზღვრულია, რაც კანონის ფარგლებში ყველა ბანკს გაწერილი აქვს 
საკუთარ საკრედიტო პოლიტიკაში. საკრედიტო ოფიცერმა ყურადღება უნდა გაამახვილოს 
რამდენად შეესაბამება პირის მიერ წარმოდგენილი უზრუნველყოფა მოთხოვნილ თანხას, 
გასათვალისწინებელია, რომ მანქანა-დანადგარები და ზოგიერთი ტექნოლოგიები განიცდიან 
ცვეთას და დაძველებას, რაც აძნელებს მათ ნაღდ ფულად გადაქცევას. 

5. პირობები 

კომერციულ ბანკს საჭიროა ჰქონდეს წვდომა მსესხებლის საკრედიტო ისტორიაზე, მიიღოს 
სათანადო ინფორმაცია მსესხებლის შემოსავლის შესახებ და ჰქონდეს საინფორმაციო ბაზები, 
სადაც თავმოყრილი იქნება აუცილებელი მონაცემები. გასათვალისწინებელია როგორ 
მოახდენს ეკონომიკური პირობების შეცვლა კრედიტების დაფარვაზე გავლენას. 
მოგეხსენებათ COVID19-ის პანდემიამ ნათლად დაგვანახა, რომ სრულად სტაბილურ 
გარემოშიც კი შესაძლებელია მოხდეს გაუთვალისწინებელი მოვლენები, რამაც გამოიწვიოს 
სხვადასხვა დანაკარგები. პანდემიის პერიოდში საბანკო სექტორი იძულებული გახდა 

მომხმარებლებისათვის სასესხო დავალიანება გადაევადებინათ და ამ ფორმით შეღავათი 
გაეკეთებინათ მათთვის, რადგან სხვა შემთხვევაში თავად კომერციული ბანკების საკრედიტო 
პორტფელი ექცეოდა დიდი რისკის ქვეშ. 

6. კონტროლი 

მსესხებლის კრედიტუნარიანობის განსაზღვრის მნიშვნელოვანი კრიტერიუმია კონტროლის 
გავლენა, რომელიც მოიცავს კითხვას თუ რამდენად მოქმედებს მსესხებლის საქმიანობაზე 
საკანონმდებლო ცვლილებები, მსოფლიო სტანდარტები და ა.შ. რეალურად საკანონმდებლო 
შეზღუდვებმა შესაძლოა გამოიწვიოს ბიზნესის რომელიმე სახეობის საქმიანობის შეფერხება. 
მაგალითად, თუკი კომპანია ეწევა ექსპორტ-იმპორტს და აიკრძალა კონკრეტული 
პროდუქტის ქვეყნიდან გატანა ან მასალების შემოტანა, რამდენად გავლენას მოახდენს 
აღნიშნული მის საქმიანობაზე? რა თქმა უნდა ეს შეაფერხებს ორგანიზაციის საქმიანობას და 
ეჭვქვეშ დააყენებს მისი კრედიტუნარიანობისა და გადახდისუნარიანობის საკითხებს. 

სესხის გაცემისას ბანკმა საჭიროა განსაზღვროს რისკის დონე, რომელსაც იგი იღებს საკუთარ 
თავზე. რამდენად ენდობა კლიენტს, მის ფინანსურ მდგომარეობასა და რეპუტაციას. თუმცა 
გადაწყვეტილების მიღება უნდა მოხდეს როგორც წარსული, ასევე აწმყოში არსებული 
ვითარებით, რადგან კრედიტი გაიცემა ახლა და დაიფარება მომავალში. 

7. მსესხებლის რეპუტაცია 

მსესხებლის რეპუტაცია მრავლისმომცველი ცნებაა, რადგან გულისხმობს მის პატიოსნებას, 
წესიერებასა და გულმოდგინებას, რათა შეასრულოს ხელშეკრულებით ნაკისრი 
ვალდებულებები. თუმცა მოცემული კრიტერიუმის განსაზღვრა შედარებით რთულია, 
რადგან ბანკის თანამშრომელმა წინასწარ არ იცის კონკრეტული სიტუაცია რას მოუტანს 
მსესხებელს. ასეთ დროს დიდი ყურადღება ექცევა იმ ფაქტს თუ როგორ ასრულებდა 
ვალდებულებებს წარსულში ანუ რამდენად ფარავდა ე.წ. „ვალს“. სესხი შეიძლება დაიფაროს 
აქტივების რეალიზაციით, როდესაც კრედიტი უზრუნველყოფილია, მაგრამ ასეთი 
ოპერაციები ბანკებს არ უყვართ, რადგან მათთვის დამატებითი ხარჯია და შესაძლოა 
სერიოზული უარყოფითი გავლენა იქონიოს მათ იმიჯზე. ბანკისათვის ასევე მიუღებელია 
მსესხებლის მიერ სხვა ბანკიდან კრედიტის დაფარვა, თუ აღნიშნული ქმედება წინასწარ არ 
არის შეთანხმებით გაწერილი. გაუმართლებელია თუკი მომხმარებელს ფინანსური 
სიძნელეები აქვს და  ფულად რესურსს მარტივად მოიძიებს სხვა ბანკში, რადგან ასეთ დროს 
სესხის მიღების შესაძლებლობა არ უნდა არსებობდეს. 

მიუხედავად მსესხებლის რეპუტაციისა საჭიროა მისი შემოსავლის წყაროს სტაბილურობა, 
თუ ხელფასია, რამდენად სტაბილურად ერიცხება? თუ საწარმოა რამდენად კარგად მიდის 
წარმოება, იყენებს კი თანამედროვე ტექნოლოგიებს ან უზრუნველყოფა შეესაბამება 
მოთხოვნილ თანხას? რეალურად აქტივების ხარისხი, ქონება ანუ მფლობელის კაპიტალი 
დიდ როლს თამაშობს კრედიტის მოცულობის განსაზღვრაში, რადგან ერთგვარი გარანტიაა 
გაცემული თანხის დაბრუნების ან უბრალოდ ბანკისათვის დანაკარგის ანაზღაურებისათვის. 

8. ეკონომიკური ვითარება 

ეკონომიკური გარემოს გავლენა უდიდესია საბანკო დაკრედიტებაში, რადგან სწორედ 
აღნიშნულის მდგომარეობა განსაზღვრავს იმ სფეროებს, სადაც საჭიროა სესხები უფრო 
მეტად, ამავდროულად ეკონომიკური სტაბილურობა ან არასტაბილურობა აისახება 
მსესხებლის კრედიტუნარიანობაზე, თუმცა მოცემული კრიტერიუმი გარე ფაქტორია, რაზეც 
გავლენის მოხდენა არც ბანკს და არც კლიენტს არ შეუძლია. შეიძლება მსესხებელი იყოს კარგი 
საკრედიტო ისტორიისა და შემოსავლების მქონე პირი, მაგრამ ქვეყანაში არსებულმა 
ეკონომიკურმა ვითარებამ უარი ათქმევინოს ბანკს კონკრეტული სექტორის დაფინანსებაზე. 
განსაკუთრებით, რაც უფრო გრძელვადიანია მოთხოვნილი სესხი, მით უფრო სარისკოა ეს 
ბანკისათვის, რადგან წინასწარ შეუძლებელია ეკონომიკური რყევების განსაზღვრა, რომელიც 
არასდროსაა ერთნაირი და არ ექვემდებარება კანონზომიერებებს, შესაბამისად 
განსხვავებულად ვლინდება სხვადასხვა რეგიონსა და დარგებში. 

კომპანიაზე სესხის გაცემისას ბანკი აუცილებლად უნდა დაინტერესდეს რა როლი აქვს 
ეკონომიკაში, რას საქმიანობს და როგორი მენეჯმენტი ჰყავს, რადგან თუ ფირმას არსებითი 
ფუნქცია არ გააჩნია, მსგავსი საკრედიტო განაცხადების მიმართ, როგორც წესი, სესხის 
ოფიცრები არაკეთილგანწყობილნი არიან. თუ საწარმოს დაკრედიტება ხდება, აქ ფიზიკური 
პირებისგან განსხვავებით საუბარი უფრო დიდი კრედიტის მოცულობაზეა, შესაბამისად 
დაფიქრება და საკრედიტო პირობების განსაზღვრა მეტად მნიშვნელოვანია, რადგან 
გაცემული სესხის პირობების შეუსრულებლობისას, ბანკი იმაზე მეტი რისკის წინაშეა ვიდრე 
სხვა დროს. შესაბამისად ასეთ დროს საჭიროა ფინანსური ანგარიშგების დეტალური 
შესწავლა, რათა ბანკის თანამშრომელმა შეძლოს სწორი გადაწყვეტილების მიღება 
მიწოდებული ინფორმაციის საფუძველზე, რომელიც შეიძლება მოიცავდეს შემდეგ პუნქტებს: 

1. მსესხებლის უნარი განკარგოს და გააკონტროლოს ხარჯები; 
2. რესურსების ეფექტური გამოყენება - გაყიდვების სტიმულირება, წარმოება და 

ნაღდი ფულის მიღება; 
3. წარმოებული პროდუქციის გაყიდვების უნარი ანუ რამდენად სწრაფად ხდება 

მისი რეალიზაცია; 
4. პირველადი ხარჯების დაფარვის შესაძლებლობა ფირმის შემოსავლებით, რისი 

დახარჯვაც მოხდა წარმოებაზე; 
5. მსესხებლის ლიკვიდურობა; 
6. მსესხებლის რენტაბელობა; 
7. მსესხებლის ვალისა და საკუთარი კაპიტალის თანაფარდობის ზღვარი 

(ფინანსური ლევერეჯი). 

მსესხებლის უნარს გააკონტროლოს ხარჯები ბანკი აუცილებლად განიხილავს დადებით 
ფაქტორად, რადგან მოცემული მაჩვენებელი განსაზღვრავს რამდენად ხარისხიანად ხდება 
საწარმოს მართვა და მისი მომგებიანობის ზღვარის დაცვა, რაც საბოლოოდ წარმოადგენს 
ნაღდი ფულის მიღებისა და საბანკო კრედიტის დაფარვის საშუალებას. მრავალ ფინანსურ 
მაჩვენებლებს იყენებენ საკრედიტო ოფიცრები მსესხებლის შესაფასებლად, როგორიცაა: 
ხელფასის ხარჯი, გაყიდვების მოცულობა და ა.შ. თუმცა არსებობს რიგი საკითხები, რაც 
ბანკისათვის საყურადღებოა და ზოგჯერ არ ჩანს მსესხებლის წარდგენილ განაცხადში. 
კერძოდ: 

 გადასახადები, რომლებიც არ არის გადახდილი; 
 საწარმოს მიმართ აღძრული სასამართლო პროცესები და დავები; 
 პირის გარანტიები და თავდებობა; 
 შეზღუდვები და ა.შ. 

დაკრედიტებისას მსესხებლისთვის მთავარი ფაქტორია საპროცენტო განაკვეთი, რომელიც 
უნდა იყოს საკმარისად მაღალი ბანკის მოგებისა და რისკისათვის, ამავდროულად 
საკმარისად დაბალი, რომ კლიენტმა შეძლოს აღებული ვალდებულების წარმატებით 
შესრულება და არ დასჭირდეს სხვა კრედიტორი. თითქოს ერთი შეხედვით სესხის 
განაცხადის შევსება და საკრედიტო ხელშეკრულების გაფორმება მარტივი პროცედურაა, 
მაგრამ ბანკის თითოეულმა თანამშრომელმა აუცილებლად უნდა გაიაზროს რამდენად დიდი 
როლი აქვს დაკრედიტების პროცესს საბანკო სექტორისათვის, რადგან თუკი სესხის გაცემა 
მოხდება გადახდისუუნარო, არაკრედიტუნარიან მსესხებელზე ეს ბანკისათვის აღმოჩნდება 
ზარალის მომტანი, ხოლო ასეთი კლიენტების რიცხვი თუ ბევრია, მაშინ ბანკი საბოლოოდ 
თავად აღმოჩნდება კრიზისულ სიტუაციაში. 

ვფიქრობთ მნიშვნელოვანია ეკონომიკური გარემოზე საუბრისას აღინიშნოს დროული 
გადაწყვეტილება ლარიზაციის პროცესის, რაც გულისმობს 2015 წლის 1 იანვრამდე უცხოურ 
ვალუტაში გაცემული სესხების გალარების პროგრამას, რომლითაც მოხდა მსესხებლების 
დაცვა სავალუტო რისკებისგან და 2019 წლიდან დღემდე არსებული ცვლილებებით 200 ათას 
ლარამდე მცირე ზომის სესხები გაიცემა მხოლოდ ეროვნული ვალუტით. მისასალმებელია და 
ზოგადად სწორია. პირს, რომელსაც სჭირდება მცირე თანხა და შემოსავლებიც აქვს ეროვნულ 
ვალუტაში, უმჯობესია მიიღოს მხოლოდ სესხი ლარში. საბანკო პრაქტიკაში ხშირი იყო 
შემთხვევა, როდესაც იღებდნენ ლარში შემოსავლების მქონე პირები კრედიტებს დოლარში, 
რის შედეგადაც საკუთარ თავს სავალუტო რისკის წინაშე აყენებდნენ. თანაც უცხოური 
ვალუტის მიმოქცევა ისედაც აქტიურად მიმდინარეობს ქვეყანაში, რამაც ინფლაციური 
პროცესები შეიძლება გამოიწვიოს ან გააღრმავოს, სწორედ ამიტომ ლარის დომინანტურ 
მდგომარეობაში გადასვლა აუცილებელია. 

ეროვნული ბანკის მიერ გამოქვეყნებულ სტატისტიკას თუ გადავხედავთ, დავინახავთ 
რამდენად დიდი როლი და ადგილი უკავია დაკრედიტებას მათ საქმიანობასა და 
შემოსავლებში, უახლესი მონაცემების მიხედვით კომერციული ბანკების მხრიდან გაიცა 
სესხები (ბანკთაშორისი სესხები გარდა) საერთო მოცულობით 2023 წლის აპრილში 44.77 
მლრდ ლარი, რაც წინა თვესთან შედარებით ნაკლებია 100.18 მლნ ლარით. ყოველთვიურად 
იზრდება ეროვნული ვალუტით გაცემული სესხების მოცულობა, თუმცა უცხოური ვალუტაც 
აქტიურად გამოიყენება დაკრედიტების პროცესში. 2023 წლის აპრილის მონაცემებით 
მთლიანი სესხების ლარიზაციის კოეფიციენტი 55.89%-ს შეადგენს.3 

სტატისტიკა გვიჩვენებს, რომ დაკრედიტების პროცესი აქტიურად მიმდინარეობს, 
შესაბამისად მსესხებლის კრედიტუნარიანობის შეფასება საბანკო საქმიანობაში 
მნიშვნელოვან როლს თამაშობს, რადგან კომერციული ბანკების შემოსავლების დიდი ნაწილი 
სწორედ საკრედიტო პროდუქტების გაყიდვიდან მოდის. 

დასკვნა 

ბანკი თითოეული ჩვენგანის ცხოვრების განუყოფელი ნაწილია, რადგან იგი გვხვდება და 
გვჭირდება ნებისმიერი საქმიანობის სფეროში. საკრედიტო პროდუქტები და დაკრედიტების 
საკითხები კი ამოუწურვადია, რადგან საბანკო სისტემის უმთავრესი შემოსავლის წყაროა, 
იქნება ეს საკრედიტო ბარათი, სამომხმარებლო სესხი, განვადება თუ სხვა ნებისმიერი რამ, 
გაცემისას საჭიროა ბანკმა გონივრულად განსაზღვროს კლიენტების წრე, რადგან არასწორად 
ფორმირებული სასესხო პორტფელი ზარალის მომტანი და დიდი რისკის შემცველია. 
კრედიტი მთელ მსოფლიოში გავრცელებული საბანკო პროდუქტისა და მომსახურების 

                                                            
3 სტატიაში მოცემული სტატისტიკური ინფორმაცია ეყრდნობა საქართველოს ეროვნული ბანკის ოფიციალურ 
მონაცემებს (www.nbg.gov.ge). 

ფორმაა, რაც მისი საჭიროებითაა განპირობებული, მაგრამ ამავდორულად დიდი და 
მრავალფეროვანი რისკების მატარებელია, რადგან ბანკი უნივერსალური საბანკო 
დაწესებულება ხომ მოიცავს მრავალ სპექტრს, სადაც თავმოყრილია რიგი სერვისები. 
რომელსაც ყოველდღიურ ცხოვრებაში ვიყენებთ. 

დასკვნით ნაწილში შეგვიძლია ვთქვათ, რომ მსესხებლის კრედიტუნარიანობის შეფასების 
მოცემული კრიტერიუმები ავტორთა ხედვაა, რომელიც ეყრდნობა კომერციული ბანკების 
საჭიროებებს. მაგრამ ისიც უნდა აღინიშნოს, რომ სესხის გაცემის დრო დიდი როლი აქვს 
სესხის ოფიცერს, საკრედიტო განყოფილების რისკების თანამშრომლებს, რადგან კრედიტის 
დამტკიცება ან არ დამტკიცება ხანდახან მათი სუბიექტური გადაწყვეტილების შედეგია.

ბიბლიოგრაფია 

1. ბიბილური ანი, „ბანკის საკრედიტო პოლიტიკა და საკრედიტო რისკები“, თბილისი, 
გამომცემლობა „დანი“, 2020; 

2. მოსიაშვილი, ვალერი, ჭელიძე, მედეა, აბუთიძე, გოჩა „საბანკო საქმე“, სახელმძღვანელო, 
თბილისი, გამომცემლობა „დანი“, 2020; 

3. ცაავა, გიორგი, ბურდიაშვილი, რატი, მოსიაშვილი, ვალერი, „რისკოლოგია: ფინანსური 
რისკების სტრატეგიული მენეჯმენტი“, სახელმძღვანელო, თბილისი, 2020 
(ელექტრონული წიგნი); 

4. ცაავა, გიორგი, ბურდიაშვილი, რატი, მოსიაშვილი, ვალერი, „ფული, ფულის მიმოქცევა 
და კრედიტი“, სასწავლი-პრაქტიკული სახელმღვანელო, თბილისი, გამომცემლობა 
„დანი“, 2017; 

5. ცაავა, გიორგი, ხანთაძე, გიორგი „საბანკო საქმე“, სახელმძღვანელო, თბილისი, 
გამომცემლობა „დანი“, 2014; 

6. საქართველოს კანონი კომერციული ბანკების საქმიანობის შესახებ, 1996; 
7. www.nbg.gov.ge [უკანასკნელად გადამოწმდა 20.06.2023]. 

ქვეყნის ეკონომიკური პოტენციალი და მისი როლი დასაქმების 
პრობლემების დაძლევის საქმეში 

 
მაყვალა სხირტლაძე 

ეკონომიკის დოქტორი, მოწვეული ლექტორი 
საქართველოს ეროვნული უნივერსიტეტი სეუ 

აბსტრაქტი 

ქვეყნის ეკონომიკური განვითარების დონე და მისი სრულყოფის გზები მნიშვნელოვანწილად 
დამოკიდებულია ეკონომიკურ პოტენციალზე. მისი ათვისების შესაძლებლობებზე და 
გამოყენების ეფექტიანობაზე. ეს განაპირობებს ბიზნესის განვითარების ხელშეწყობას, 
საზოგადოების სოციალურ-ეკონომიკური პირობების გაუმჯობესებას და ამ სფეროში 
არსებული პრობლემების მოგვარებას, ხალხის კეთილდღეობის ზრდასა და ცხოვრების 
დონის ამაღლებას. 

ქვეყნის ეკონომიკური  პოტენციალის ათვისება და სრული გამოყენება უშუალოდ 
განაპირობებს შრომითი რესურსების ფორმირებას, მის ხარისხობრივ ზრდასა და მაქსიმალურ 
ჩართვას ეკონომიკურ საქმიანობაში. 

საკვანძო სიტყვები: ეკონომიკური პოტენციალი, სამეცნიერო-ტექნოლოგიური პოტენციალი, 
ბუნებრივი რესურსები, გეოპოლიტიკური სივრცე, დასაქმება, უმუშევრობა. 

Abstract 

The level of economic development of a country and the ways for its perfection are greatly influenced 
by its economic potential and the effective utilization thereof. This, in turn, promotes business growth, 
improves socio-economic conditions within society, and addresses related challenges, ultimately 
resulting in increased prosperity and a higher standard of living for individuals. 

The utilization and optimal exploitation of a country's economic potential play a crucial role in shaping 
its labor resources, facilitating qualitative growth, and maximizing engagement in economic activities.  

Keywords: economic potential, scientific-technological potential, natural resources, geopolitical space, 
employment, unemployment. 

შესავალი 

თანამედროვე პირობებში ქვეყნის ეკონომიკური განვითარების დონე, მოსახლეობის 
კეთილდღეობის უზრუნველყოფა, ცხოვრების დონე და საერთოდ ეკონომიკური ზრდა 
მნიშვნელოვანწილად დამოკიდებულია ქვეყანაში არსებულ ეკონომიკურ პოტენციალზე, მის 
ათვისებულ და განსაკუთრებით კი ასათვისებელ შესაძლებლობებზე. 

პოტენციალი ეს არის შესაძლებლობა აშკარა ან ფარული ფორმით. იგი გულისხმობს ასევე 
შესაძლებლობას, რომელიც მოცემულ  მომენტში არ არის  გამოყენებული, თუმცა მომავალში 
შესაძლებელია მისი რეალიზება. 

ეკონომიკური პოტენციალი მოიცავს შრომითი რესურსების რაოდენობას და კადრების 
მომზადების დონეს, საწარმოო სიმძლავრეების მოცულობას, ლოჯისტიკურ რესურსებს, 
არასაწარმოო სფეროს დარგების განვითარებას, მეცნიერებისა და ტექნიკის მიღწევებს, 
ბუნებრივ რესურსებს. ეკონომიკური  პოტენციალის რანგში განიხილება ქვეყნის 

გეოპოლიტიკურ სივრცეც, რაც ქართულ რეალობაში   დიდი  დატვირთვის მატარებელია. 

ეკონომიკური პოტენციალის შეფასება, მისი ათვისება და მაქსიმალური გამოყენება 
განაპირობებს დემოგრაფიული პრობლემების გადაჭრას, შრომითი პოტენციალის 
ფორმირებას, სამუშაო ძალის კვლავწარმოებისათვის სათანადო პირობების შექმნას და 
საბოლოოდ კი დასაქმების დონის ამაღლებას, უმუშევრობის შემცირებას და შრომითი 
რესურსების მაქსიმალურ გამოყენებას. 

1. ეკონომიკური პოტენციალის არსი და თავისებურებები. 

თანამედროვე პირობებში ქვეყნებში ცივილიზებული ეკონომიკური სივრცის ჩამოყალიბება 
და დამკვიდრება მეტად აქტუალურ საკითხთა რიცხვს განეკუთვნება. ცივილიზებული 
ეკონომიკური სივრცე მოიაზრება როგორც ბიზნესის განვითარებისა და ხელშეწყობის, 
საზოგადოების სოციალურ-ეკონომიკური პრობლემების მოგვარების, ადამიანთა 
კეთილდღეობის  ზრდისა და ცხოვრების დონის ამაღლების ერთ-ერთი მნიშვნელოვანი 
წინაპირობა. მისი ფორმირება გულისხმობს ქვეყნის ეკონომიკური პოტენციალის 
მაქსიმალურ ათვისებას, რაც, ცხადია, შრომითი რესურსების ფორმირებისა და მაქსიმალური 
გამოყენების, დასაქმების უზრუნველყოფისა და უმუშევრობის შემცირების წინაპირობასაც 
წარმოადგენს. 

ეკონომიკური პოტენციალი გაიგება როგორც ეკონომიკისა და მისი დარგების განვითარების 
მიღწეული დონე, ასევე მისი უნარი აწარმოოს პროდუქცია, განახორციელოს კაპიტალური 
დაბანდებები, გადაზიდული იქნას ტვირთები, გაუწიოს წარმოებასა და მოსახლეობას 
სხვადასხვა სახის მომსახურება და ა.შ. 

ეკონომიკური პოტენციალი განისაზღვრება წარმოებული პროდუქციისა და გაწეული 
მომსახურების აბსოლუტური მოცულობით. იგი ახასიათებს საზოგადოების მიერ დაგროვილ 
სიმდიდრეს. ასევე წარმოებული პროდუქციისა და გაწეული მომსახურების ფაქტიურ 
მოცულობას.  

აღნიშნულიდან გამომდინარე, ეკონომიკური პოტენციალი სტრუქტურულად 
წარმოგვიდგება შემდეგი ელემენტების ერთობლიობად: მოსახლეობა და შრომითი 
რესურსების რიცხოვნობა; სამეცნიერო-ტექნიკური პოტენციალი; საწარმოო და არასაწარმოო 
სფეროს ძირითადი ფონდები, ერთობლივი საზოგადოებრივი პროდუქტი და ეროვნული 
შემოსავალი, მინერალურ-სანედლეულოა, წყლის, ტყის, ენერგეტიკული და სხვა რესურსები. 

ეკონომიკური პოტენციალი არის ქვეყნის ეკონომიკური ძლიერების მთავარი მაჩვენებელი და 
მოსახლეობის კეთილდღეობის  ამაღლების მნიშვნელოვანი წინაპირობა. 

ქვეყნის, დარგის, საწარმოს ეკონომიკური პოტენციალი ხასიათდება დაგროვილი 
რესურსებითა და მატერიალური დოვლათის წარმოებისა და მომსახურების გაწევის 
მაქსიმალურად შესაძლო მოცულობით, რომელსაც შეიძლება მივაღწიოთ პერსპექტივაში 
არსებული რესურსების რაციონალურად გამოყენების პირობებში. 

ეკონომიკური პოტენციალი ახასიათებს ქვეყნის შესაძლო ეკონომიკურ ძლიერებას. 
გვევლინება დაგროვილი და კვლავწარმოებული რესურსების სიდიდის განმაზოგადოებელ 
მაჩვენებლად, არის სოციალურ-ეკონომიკური კატეგორია. მისი ზრდა მიმართულია 
მოსახლეობის მატერიალური და სულიერი მოთხოვნილებების დასაკმაყოფილებლად, 
ქვეყნის ეკონომიკური ძლიერების უზურუნველსაყოფად. რაც უფრო დიდია ქვეყნის 
ეკონომიკური პოტენციალი და მისი ზრდის ტემპი, მით უფრო სწრაფად უნდა იზრდებოდეს 
(სხვა თანაბარ პირობებში) ეროვნული შემოსავალი, მშპ, მისი მოხმარებისა და დაგროვების 

ფონდები, რომლებიც განსაზღვრავენ მოსახლეობის ცხოვრების დონეს და გაფართოვებული 
კვლავწარმოების ტემპს. 

ეკონომიკური პოტენციალი განიხილება როგორც: ქვეყნის ეკონომიკური ძლიერების წყარო 
და ეროვნული სიმდიდრის ზრდის უმნიშვნელოვანესი წინაპირობა; საწარმოო ძალთა 
განვითარების შედეგი; ქვეყნის ეკონომიკის ცალკეული დარგის, საწარმოსა თუ ფირმის 
რესურსების მაქსიმალური შესაძლებლობების მაჩვენებელი; ადამიანთა პირადი და 
საზოგადოებრივი მოთხოვნილებების  დაკმაყოფილების საშუალება, მატერიალური 
დოვლათის წარმოების პროგნოზირების წინაპირობა.  

2. საქართველოს ეკონომიკური პოტენციალის მახასიათებლები. 

ეკონომიკის აღმავალი განვითარებისათვის საქართველოს აუცილებელი პოტენციალი 
გააჩნია; აქ მოიაზრება მოსახლეობა და შრომის რესურსების რიცხოვნობა, სამეცნიერო-
ტექნიკური პოტენციალი, საწარმოო და არასაწარმოო სფეროს ძირითადი ფონდები, 
მინერალურ-სანედლეულო, წყლის, ტყის,ენერგეტიკული და სხვა რესურსები. 

ქვეყანაში არსებულ დემოგრაფიულ სიტუაციაზე წარმოდგენას შეგვიქმნის ცხრილში 
მოტანილი მონაცემები. 

ცხრილი1 

საქართველოს დემოგრაფიული მონაცემების დინამიკა და სტრუქტურა1 

 

  1990 წ. 2000წ. 2015წ. 2020წ. 2022წ. 

1 მოსახლეობის რიცხოვნობა 
(ათასი კაცი) 5424,4 4672,2 3721,9 3716,9 3688,6 

2 დაბადებულთა რიცხოვნობა 
(კაცი) 92800 48800 - 46520 42319 

3 გარდაცვლილთა რიცხვი (კაცი) 
46400 47400 - 50537 49118 

4 იმიგრანტთა რიცხვი (კაცი) - - 92557 89996 179728 

5 ემიგრანტთა რიცხვი (კაცი) - - 95965 99971 125269 

 

როგორც ცხრილში მოტანილი მონაცემებიდან ირკვევა, საქართველოში, ისევე როგორც 
ნებისმიერ ტრანსფორმირებადი ეკონომიკის მქონე ქვეყნებში, სახეზეა მოსახლეობის 
რიცხოვნობის შემცირების, ქვეყნიდან მოსახლეობის ნაკადების გადიდების, მოსახლეობის 
დაბერების პროცესი. 1990 წლიდან მოსახლეობის რიცხოვნობა 4524,4 ათასიდან 3688,6 ათას 
კაცამდე ანუ 1,7-ჯერ შემცირდა. 2020 წლიდან შეინიშნება მოსახლეობის დეპოპულაციის 
(გარდაცვალებულთა რიცხოვნობის აჭარბება დაბადებულთა რიცხვზე) პროცესი. 1990 
წლიდან დაწყებული ადგილი აქვს ქვეყნიდან მოსახლეობის აქტიურ გადინებას, თანაც 
იმიგრანტთა რიცხვი მნიშვნელოვანწილად აჭარბებს ემიგრანტთა რიცხვს (2022 წელს 
შესაბამისად 125,3 და 179,7 ათასი კაცი). დაუზუსტებელი სტატისტიკით ქვეყნის გარეთ 
გასულია მილიონნახევარზე მეტი ადამიანი, მარტო რუსეთში 1 მილიონამდე ქართველი 
                                                            
1 საქართველოს სტატისტიკის სახელმწიფო დეპარტამენტი. 

ცხოვრობს. ეს პროცესი დღესაც აქტიურად გრძელდება. ქვეყანაში გარკვეულწილად ტარდება 
რიგი ღონისძიებები ამ პროცესების შესაფერხებლად, რაც ბიზნესის განვითარების 
ხელშეწყობაში, მთავრობის  მიერ მცირე მეწარმეობას, ფერმერული მეურნეობის 
განვითარების ხელშეწყობაში გამოიხატება. ქვეყანაში უნდა გატარდეს აქტიური 
დემოგრაფიული პოლიტიკა, (ამ პოლიტიკის ნათელი გამოვლინებაა ქვეყნის პატრიარქის 
ინიციატივა ნათლულობის ტრადიციის დამკვიდრების შესახებ), რათა ქვეყნიდან 
ეკონომიკურად აქტიური მოსახლეობის, (ფაქტიურად გენოფონდის) გადინება შეფასდეს, და 
შემდეგ შეწყდეს. 

3.  საქართველოს სამეცნიერო პოტენციალი  

რაც შეეხება ქვეყნის სამეცნიერო-ტექნიკურ პოტენციალს, იგი მნიშვნელოვანწილად 
ქვეყანაში განათლების სისტემაზე, მისი განვითარების პერსპექტივებზეა დამოკიდებული. 
(იხ. ცხრილი 2). 

ცხრილი 2 

საქართველოს სამეცნიერო-ტექნოლოგიური პოტენციალის  

ძირითადი მახასიათებლები2 

  2019წ. 2020წ. 2021წ. 

1 კვლევებით დაკავებული დაწესებულებები 
(ერთეული) 

48 58 59 

2 შესრულებული სამუშაოები (მლნ.ლარი) 140,2 139,9 151,1 

3 პერსონალი (კაცი) 13732 14589 14040 

4 აქედან მკვლევარები (კაცი) 10191 11852 12.030 

6   

სახელმწიფო უნივერსიტეტები 

2022-2023წ.წ. 

 კერძო უნივერსიტეტები   40 

7 დოქტორანტების რიცხოვნობა 3976 4010 3638 

 

როგორც ცხრილში მოტანილი მონაცემებიდან ირკვევა, 2021 წლისათვის მეცნიერული 
კვლევებით ქვეყანაში დაკავებული იყო 59 ორგანიზაცია, ამ დროისათვის ამ სფეროში 
შესრულებული სამუშაოების ღირებულებამ 151,1 მლნ. ლარი შეადგინა. მკვლევარების 
რაოდენობა შეადგენდა 14 040 კაცს, მეცნიერული პოტენციალის შემადგენელი კომპონენტია 
უნივერსიტეტები, - სამეცნიერო-სასწავლო ცენტრები. 2022-2023 სასწავლო წლისათვის 
ფუნქციონირებდა 19 სახელმწიფო და 40-ზე მეტი კერძო უნივერსიტეტი. მკვლევართა 
რიცხოვნობის შევსების მნიშვნელოვანი წყაროა დოქტორანტები. მათი რიცხვი კლების 
ტენდენციით ხასიათდება და 2021 წელს 3638 კაცს შეადგენდა. 

ეკონომიკური პოტენციალის მნიშვნელოვანი კომპონენტია ბუნებრივი რესურსები. ამ მხრით 
საქართველო მდიდარი წყლის, როგორც ე.წ. "თეთრი ნახშირის" (ჰიდროენერგო რესურსები), 
ასევე მინერალური და სამკურნალო წყლებით. სათბობ-ენერგეტიკული რესურსებიდან 

                                                            
2 საქართველოს სტატისტიკის სახელმწიფო დეპარტამენტის მასალები. 

მნიშვნელოვანია ქვანახშირი, მურა ნახშირის, ნავთობის, (მოძიებული და დასადგენი) 
მარაგები. ბუნებრივი აირის (განსაკუთრებით დასაძიებელი, კერძოდ შავი ზღვის ფსკერზე), 
მარაგები. განსაკუთრებული მნიშვნელობა აქვს ჭიათურის მანგანურის საბადოს, 
პოლილითონების დაძიებულ მარაგებს.  ქვეყანა მდიდარია საშენი მასალებით, და 
მოსაპირკეთებელი ქვებით. 

რაც შეეხება ეკონომიკის ყველაზე განმაზოგადოებელ მაჩვენებელს, მშპ-ს, მისი დინამიკა 
ქვეყანაში ასეთ სურათს იძლევა. (იხ. ცხრილი 3).  

როგორც ცხრილში მოტანილი მონაცემებიდან ირკვევა, მშპ ქვეყანაში ზრდის ტენდენციით 
ხასიათდება როგორც მიმდინარე, ასევე 2015 წლის ფასებით. ზრდის ტენდენციით 
ხასიათდება ასევე მშპ-ს მაჩვენებელი 1 სულ მოსახლეზე გაანგარიშებით. (2018 წ. 4722$; 2021 
წ. 5023$). 

ცხრილი 3 

მშპ-ს დინამიკა საქართველოში3 

№ წლები 2018წ. 2020წ. 2022წ. 

1 მშპ მიმდინარე ფასში (მლრდ.ლარი) 44,6 49,3 60,6 

2 მშპ 2015 წლის ფასებით (მლრდ.ლარი) 38,4 37,6 41,5 

3 მშპ მოსახლეობის 1 სულზე აშშ $ 4722 4256 5023 

 

4. პირდაპირი უცხოური ინვესტიციები ქართულ ეკონომიკაში. 

ქვეყნის ეკონომიკური პოტენციალის ფორმირება - გამოყენების საქმეში დიდია პირდაპირი 
უცხოური ინვესტიციების როლი. საქართველოში ამ მხრივ სიტუაცია გარკვეულწილად 
აკმაყოფილებს საერთაშორისო დონეზე დამკვიდრებულ ტენდენციას; ქვეყანაში ყალიბდება 
ხელსაყრელი საინვესტიციო კლიმატი უცხოურ ინვესტიციებთან მიმართებაში (იხ. ცხრილი 
4). 

ცხრილი 4 

პირდაპირი უცხოური ინვესტიციები საქართველოში4 

 

        წლები მლნ$ 2013წ. 2015წ. 2020წ. 2021წ. 

პირდაპირი უცხოური ინვესტიციები 1039,2 1728,8 589,8 1241,8 

 

ეს მაჩვენებელი ზრდის ტენდენციით ხასიათდება. 

პანდემიის პერიოდში ეს პროცესი გასაგებ მიზეზთა გამო შეფერხდა, თუმცა შეინიშნება მისი 
ზრდის ტენდენცია. პირდაპირი უცხოური ინვესტიციების შემოდინება ქვეყანაში ხდება 
გაერთიანებული სამეფოდან, ესპანეთიდან, აშშ-დან, ნიდერლანდებიდან, ჩინეთიდან, 
თურქეთიდან, ჩეხეთიდან, რუსეთიდან, იაპონიიდან და სხვა ქვეყნებიდან. 

                                                            
3 საქართველოს სტატისტიკის სახელმწიფო დეპარტამენტის მასალები. 
4 საქართველოს სტატისტიკის სახელმწიფო დეპარტამენტი. 

პირდაპირი უცხოური ინვესტიციები სექტორების (დარგების) მიხედვით ასე ნაწილდება: 
საფინანსო და სადაზღვევო საქმე - 26,3%; უძრავი ქონება - 20,3%; წყალმომარაგება და 
ნარჩენების მართვა - 9,9%; ხელოვნება, გართობა და დასვენება - 81,7%; ინფორმაცია და 
კომუნიკაცია - 7,1%; ენერგეტიკა - 7,5%; გადამამუშავებელი მრეწველობა - 6,5%; მშენებლობა 
- 4,6%; ტრანსპორტი - 4% (სტატისტიკის სახელმწიფო დეპარტამენტის მასალები). 

ქვეყნის ეკონომიკური პოტენციალის მდგენელების რანგში მოიაზრება მისი 
გეოპოლიტიკური სივრცე. ამ მხრივ საქართველოს უნიკალური პოზიცია გააჩნია. ევროპიდან 
აზიამდე და პირიქით უმოკლესი გზა საქართველოზე გადის. ქვეყნის  ტერიტორიაზე 
გატარებული ყოველი ტონა ტვირთი, ყოველი ბარელი ნავთობი თუ ყოველი მ3 გაზი შეიძლება 
ქვეყნის მშპ-ს ზრდის მნიშვნელოვანი წყარო გახდეს.  

5. დასაქმების მდგომარეობა ქვეყანაში 

საინტერესოა გავეცნოთ დასაქმებისა და უმუშევრობის სტატისტიკურ მონაცემებს (იხ. 
ცხრილი 5). 

როგორც ცხრილში მოტანილი მონაცემებიდან ირკვევა, სამუშაო ძალის რაოდენობა, ისევე 
როგორც მოსახლეობის რიცხოვნობა ქვეყანაში კლების ტენდენციით ხასიათდება. თუმცა არა 
ისე ინტენსიურად, როგორც ეს მოსახლეობის რიცხოვნობასთან მიმართებაში ფიქსირდება. 

ცხრილი 5 

დასაქმებისა და უმუშევრობის მაჩვენებელი5 

 

 წლები 2015წ. 2020წ. 2022წ. 

1 სამუშაო ძალა (ათასი კაცი) 1675,6 1523,7 1551,1 

2 მ.შ. დასაქმებული (ათასი კაცი) 1308,5 1241,0 1283,7 

3 უმუშევარი (ათასი კაცი) 367,2 281,9 267,9 

4 უმუშევრობის დონე (%) 21,9% 18,5% 17,3% 

 

რაც შეეხება უმუშევრობის დონეს, იგი 2022 წელს 17,3% შეადგენდა და 2015 და 2020 წლებთან 
შედარებით კლების ტენდენციით ხასიათდება.  

დასკვნა 

ზემოთაღნიშნულიდან გამომდინარე შეიძლება დავასკვნათ: 

- ქვეყნის ეკონომიკური განვითარება, ეროვნული ეკონომიკის წინსვლა, ეკონომიკური ზრდა, 
მოსახლეობის ცხოვრების დონე, კეთილდღეობა და სრულყოფილი ფუნქციონირება 
მნიშვნელოვანწილად დამოკიდებულია აქ არსებულ ეკონომიკურ პოტენციალზე და მისი 
ათვისების ხარისხზე. 

- ეკონომიკური პოტენციალი ეს არის ქვეყნის განვითარების შესაძლებლობები, მისი 
ათვისებული და განსაკუთრებით კი ასათვისებელი მდგენელები. ეკონომიკური 
პოტენციალის შემადგენელი კომპონენტებია მოსახლეობა და შრომითი რესურსები, ქვეყნის 
                                                            
5 საქართველოს სტატისტიკის სახელმწიფო დეპარტამენტის მასალები. 

სამეცნიერო-ტექნოლოგიური პოტენციალი, ეკონომიკის მატერიალურ-ტექნიკური ბაზა, 
ბუნებრივი რესურსები, სასარგებლო წიაღისეული, წყლის, ტყის, რესურსები. 

- ქვეყნის ეკონომიკური პოტენციალის მთავარი მდგენელია მოსახლეობა და შრომითი 
რესურსები. საქართველოში, ისევე როგორც ტრანსფორმირებადი ეკონომიკურობის მქონე 
ნებისმიერ ქვეყანაში, სახეზეა მოსახლეობის რიცხოვნობის შემცირების, ქვეყნიდან შრომითი 
რესურსების აქტიური გადინების, მოსახლეობის დაბერების და რაც მთავარია, 
დეპოპულაციის პროცესი. ამ მხრივ რიგი ღონისძიებები ტარდება ქვეყნის ხელისუფლების 
მხრიდან, თუმცა ამ მხრივ ბევრია გასაკეთებელი. ქვეყანაში ტარდება და მომავალშიც 
ინტენსიურად უნდა გატარდეს აქტიური დემოგრაფიული პოლიტიკა. 

- ქვეყანას გააჩნია სამეცნიერო-ტექნოლოგიური პოტენციალი, თუმცა მისი აქტიური 
გამოყენება ბევრი სირთულეების გადალახვასთანაა დაკავშირებული. 

- რაც შეეხება დასაქმების პრობლემას, ქვეყანაში შეინიშნება უმუშევრობის დონის შემცირების 
ტენდენცია, რაც მომავალშიც უნდა გაგრძელდეს.  

განმავითარებელი შეფასება და მისი გავლენა სასწავლო შედეგებზე 

თეონა მაისურაძე 
პროფესორი, 

საქართველოს ეროვნული უნივერსიტეტი სეუ,  
 

გიორგი დონაძე  
ასოცირებული პროფესორი,  

საქართველოს ეროვნული უნივერსიტეტი სეუ, 
 

ლია ანთაძე 
მოწვეული ლექტორი, 

საქართველოს ეროვნული უნივერსიტეტი სეუ 

აბსტრაქტი 

განმავითარებელი შეფასება წარმოადგენს შეფასების ტიპს, რომელსაც იყენებს ლექტორი 
სასწავლო კურსის, პროცესის შეფასების დროს. მისი მთავარი მიზანია გამოავლინოს 
სფეროები, სადაც სტუდენტი საჭიროებს დამხარებას, საშუალებას გვაძლევს შევაგროვოთ 
მონაცემები სტუდენტთა გაგებისა და შესრულების შესახებ, ლექტორს უწყვეტად ეძლევა 
საშუალება შეცვალოს სწავლების სტრატეგიები, კონკრეტული სასწავლო სპეციფიკის, 
საჭიროებების დასაკმაყოფილებლად და სწავლის საერთო შედეგების გასაუმჯობესებლად. 

განმავითარებელი შეფასება, განმსაზღვრელი შეფასებისგან განსხვავებით მუდმივი, უწყვეტი 
პროცესია და გვაძლევს დაკვირვების საშუალებას, ხოლო განმსაზღვრელი შეფასება, 
უშუალოდ ამოწმებს შედეგს და მას მეორენაირად შემაჯამებელი შეფასებას უწოდებენ. 

ჩვენს მიერ მოძიებული ლიტერატურა გვაძლევს, იმის თქმის საშუალებას, რომ 
განმავითარებელი შეფასება წარმოადგენს სასწავლო შედეგების გაუმჯობესების მექანიზმს და 
განსაკუთრებული როლი აკისრია სწავლება-სწავლის პროცესში.  

შესაბამისად აღნიშნული თემის საკვლევი საკითხიც აქ დგას, რომ  დღეს, განსაკუთრებით 
უსდ-ში ნაკლებად ხდება განმავითარებელი შეფასების გამოყენება და რეალურად არ 
არსებობს სტრუქტურირებული სახელმძღვანელო ან ლიტერატურა, რაც დაეხმარება 
ლექტორს განმავითარებელი შეფასების მეთოდის გამოყენებით დაგეგმოს და განავითაროს 
სასწავლო პროცესი, აღნიშნული სტატია კი ცხადყოფს განმავითარებელი შეფასების 
უპირატესობას, ნაბიჯებს, პრაქტიკას და გვაძლევს სტრუქტურირებულ ვერსიას. 

და ბოლოს, განმავითარებელი შეფასება არის აუცილებელი ინსტრუმენტი სტუდენტზე 
ორიენტირებული სასწავლო პროცესის შესაქმნელად და გასაუმჯობესებლად. 

საკვანძო სიტყვები: სასწავლო პროცესი, სასწავლო კურსი, განმავითარებელი შეფასება, 
ლექტორი, სტუდენტი, პროგრესი. 

Abstract 

The type of formative assessment used by the lecturer during the course evaluation process. Its main 
purpose is to identify areas where students need support, allows us to collect data to understand the 
students and in the laboratories, the dictionary is continuously allowed to change teaching strategies, 
special technical features, needs to meet and study to improve the overall results. 



25

Formative assessment, formative assessment is a separate continuous, continuous process and allows 
us to observe it, and formative assessment, a second checked result and so summative assessment. 

The literature studied by the main gives us, considering that the mechanism of saying that is 
developmental determines the mechanism of improvement of studies and screen bears the importance 
of teaching-learning. 

Therefore, the study of the mentioned topic is discussed here, which today, specifically in the USD, is 
the use of formative assessment and there is really no structured guide or literature. Does, practices 
and gives us a structured version. 

Finally, formative review is a distinctive tool for process-oriented learning and improvement. 

Keywords: educational process, course, formative assessment, lecturer, student, progress. 

შესავალი 

სტუდენტების ცოდნის შეფასება სწავლების პროცესის მნიშვნელოვანი ნაწილია, რადგან ის 
გვაძლევს საშუალებას დავაკვირდეთ და გავზომოთ როგორ განვითარდა სტუდენტის ცოდნა 
მოცემულ დროში, განვსაზღვროთ სტუდენტების ცოდნაში სუსტი და ძლიერი მხარეები და 
განვსაზღვროთ მათი რეიტინგი, საბოლოო მიღწევა და ასევე გამოვიყენოთ შეფასება 
შემდგომი მოტივირებისათვის სწავლება-სწავლის პროცესში1. ზოგადად შეფასება წარსულში 
არ ითვლებოდა სწავლების პროცესის ნაწილად, არამედ მხოლოდ განსაზღვრავდა იმას, თუ 
რამდენი ცოდნა ჰქონდა მიღებული მოსწავლეს2. სწავლა-სწავლების განვითარებასთან 
ერთად ასევე დაიხვეწა სასწავლო პროცესი და რამდენიმე კვლევამ დაასაბუთა ის რომ 
თანამშრომლობითი შეფასება აუმჯობესებს საბოლოო შედეგებს და ხელს უწყობს ზოგადად 
სასწავლო პროცესის პოზიტიურად აღქმას3. ადრეული კვლევების თანახმად პირველ რიგში, 
კვლევების შედეგად გამოიკვეთა, რომ განმავითარებელი კომენტარის გამოყენება საშუალებას 
აძლევს ლექტორს განსაზღვროს მისი სტუდენტების ცოდნაში არსებული გარღვევები, 
დაადგინოს თუ რა იციან სტუდენტებმა რეალურად და შეადაროს იმას თუ რა უნდა იცოდნენ 
მათ, რაც მას საშუალებას მისცემს უკეთესად დაგეგმოს სწავლება-სწავლის შემდგომი 
პროცესი4, რაც კიდევ ერთხელ ამყარებს მკვლევართა ჯგუფის მოსაზრებას, რომელიც 
განმავითარებელი შეფასების როლზე საუბრობს ლექტორის მიერ დასაგეგმი შემდგომი 
აქტივობების ჭრილში5. ასევე მნიშვნელოვანი კვლევები ჩატარდა სწავლება-სწავლის 
პროცესში მოტივაციის მნიშვნელობაზე, რომლის საფუძველზეც მკვლევართა ჯგუფმა 
დაასკვნა, რომ სტუდენტებს მეტად სიღრმისეულად ესმით სწავლის პროცესი და 
მოტივირებულნი არიან აქტიური როლი ითამაშონ საკუთარი ცოდნის გაღრმავებაში6.  

განმავითარებელი შეფასება ძლიერი კონსტრუქციული საშუალებაა სტუდენტებისა და 
ლექტორებისათვის, რადგან ნებისმიერი დავალება წარმოშობს უკუკავშირს იმაზე თუ რა 
ისწავლა სტუდენტმა, რა აქვს მას სასწავლი და ეხმარება ორივე მხარეს განსაზღვროს თუ 
რომელი მიდგომა იქნება უფრო შესაფერისი სწავლების მიზნის მისაღწევად. განსაზღვრულია 

                                                            
1 Wojtcak A., “Glossary of Medical Education terms, www.iime.org/glossary, 2002. 
2 Brown S., “A Review of Contemporary Trends in Higher Education Assessment, Revista D’Innovacio Educativa, 2015. 
3 Mulder R.A., Pearce J.M., and Baik C., “Peer Review in Higher Education: Student perceptions before and after 
participation, Active Learning in Higher Education, 2014. 
4 Das S., Alsalhanie K.M., Nauhria S., Joshi V.R., Khan S., Surender V., “The Impact of Formative Assessment on the outcome 
of summative assessment – a feedback based on cross-sectoral study conducted among basic science medical students enrolled 
in MD program”, Asian Journal of Medical Science 2017. 
5 Long M.H. and Doughty C. J., “The Handbook of Educational Linguistics”, Blackwell Publishing, 2009. 
6 Nicol D. J., Macfarlane-Dick D., “Formative Assessment and self-regulated learning: a model and seven principles of good 
feedback practice”. Studies in Higher Education, 2006. 

განმავითარებელი შეფასების ოთხი მთავარი ასპექტი: სასწავლო მიზნების გაზიარება, 
კითხვების დასმა, თვით/თანატოლთა შეფასება და უკუკავშირი7.  კვლევის თანახმად 
დადგინდა, რომ სწავლება-სწავლა უფრო წარმატებულია, როდესაც სტუდენტს ნათელი 
წარმოდგენა აქვს სასწავლო მიზნებზე, მას აქვს საშუალება შესაბამისი კითხვა დასვას 
სწავლების პროცესის მსვლელობისას, ჰქონდეს საშუალება მოირგოს მისთვის ყველაზე 
შესაფერი სწავლის საშულება და/ან მიდგომა და პასუხისმგებლობა აიღოს საკუთარი სწავლის 
პროცესზე. ის თუ როგორ მოემზადება სტუდენტი სწავლისათვის განსაზღვრულია იმით თუ 
როგორ აღიქვამს იგი შეფასების პროცესს, რამაც როგორც დადებითი, ასევე უარყოფითი 
გავლენა შეიძლება მოახდინოს როგორც სწავლის შედეგზე ასევე მის პროცესზე8. 

1. განმავითარებელი შეფასების არსი 

ტერმინი განმავითარებელი შეფასება პირველად 1967 წელს გამოყენებული იქნა მაიკლ 
სკრივენის მიერ, როდესაც მან აღწერა შეფასების პროცესი რომელიც ორიენტირებული იყო 
გაუმჯობესებაზე და პროცესის ფორმირებაზე. მან აღწერა რომ როდესაც სასწავლო პროგრამა 
დაგეგმვის პროცესშია, იგი ჯერ კიდევ მოქნილია და შეფასებიდან მოგროვილი ინფორმაცია 
შეიძლება გამოიყენოს მისი შეცვლისათვის9. ტერმინის გარშემო მრავალი კვლევა ჩატარდა, 
ასევე შესწავლილი იქნა ის გარემო რომელიც ყველაზე ოპტიმალურია ასეთი ტიპის 
შეფასებისათვის, გარემო რომელის პასუხობს სამ საბაზო კითხვას, რომელზეც ლექტორმა 
უნდა ააგოს მისი უკუკავშირი. ესენია, „სად მივდივარ?“ (რა არის ჩემი სასწავლო მიზანი?), 
„როგორ მივდივარ?“ (რა პროგრესი განვიცადე მიზნისაკენ?), და „ამის შემდეგ საით?“ უკეთესი 
პროგრესისთვის რა ტიპის აქტივობები უნდა შევასრულო?)10. 

სწორედ ამიტომ, განმავითარებელი შეფასების გამოყენებისას სტუდენტებსა და ლექტორს 
საჭირო ცვლილებების შეტანის საშუალება აქვთ რათა უკეთესად იქნეს მიღწეული დასახული 
სასწავლო მიზნები. იმისათვის რომ ლექტორმა შეძლოს განმავითარებელი შეფასების 
პრაქტიკის დანერგვა, მას უნდა ჰქონდეს მკაფიოდ განსაზღვრული სასწავლო მიზნები, იგი 
მზად უნდა იყოს მოახდინოს სტუდენტებისათვის უკუკავშირის კომუნიკაცია და მას უნდა 
ჰქონდეს მზაობა დაგეგმოს სტუდენტებისათვის საჭირო ფორმისა და დონის 
ინსტრუქციები11.   

 განმავითარებელი შეფასება დადებით ელფერს აძლევს სწავლება-სწავლის პროცესს და მეტ 
თავდაჯერებულობას მატებს სტუდენტს პროცესში. მეორეს მხრივ განმსაზღვრელი შეფასება 
ადგენს სტუდენტის დონეს და მის შესაბამისობას არსებულ სტანდარტთან, რაც თავისთავად 
აუცილებელია, მაგრამ ის სტუდენტს ვერ აძლევს საშუალებას განვითარდეს, ვერ ადგენს 
სტუდენტის ინდივიდუალურ საჭიროებებს და მიუხედავად მათი მრავალფეროვნებისა ხშირ 
შემთხვევაში ვერ ადგენს ცოდნის რეალურ ხარისხს.   

თანამედროვე მიდგომებს თუ გავითვალისწინებთ შეფასება განცალკევებულია საბოლოო 
შედეგებისაგან და უფრო მეტადაა ინტეგრირებული თვით სწავლების პროცესში12. რიგი 
კვლევები აღნიშნავს განმავითარებელი შეფასების როლს როგორც საშუალებას რომლის 
საფუძველზე სტუდენტს შეუძლია შეცვალოს სწავლების პროცესი, რითაც მას გაუჩნდება 
                                                            
7 Allal L., Ducrey G.P., “Assessment of-or in- The Zone of Proximal Development”, Learning and Instruction, 2000. 
8 Watering G., Gijbels D., Dochy F., Rijt J., “Students’ assessment preferences, perception of assessment and their relationships 
to study results”, High Education, 2008. 
9 Scriven M., “The Methodology of Evaluation”, Rand McNally, Chicago IL, 1967. 
10 Hattie J. and Timperley H., “The Power of Feedback”, Review of Educational Research, 2007. 
11 Fisher D. and Frey N., “Checking for understanding: formative assessment techniques for your classroom”, Alexandria, 
2014. 
12 Brown S., “A Review of Contemporary Trends in Higher Education Assessment, Revista D’Innovacio Educativa, 2015. 

მეტი შესაძლებლობები შეიძინოს  მიზნად დასახული კომპეტენცია13. 2015 წელს 
ჩატარებულმა კვლევამ შეადარა განმავითარებელი შეფასება განმსაზღვრელ შეფასებას და 
დაასკვნა, რომ გამომდინარე იქიდან, რომ განმსაზღვრელი შეფასების შედეგი განსხვავდება 
შემფასებლის მიერ შეფასების მიდგომის მიხედვით, ამგვარი შეფასება ცდომილებას აჩვენებს 
და მას არ შეუძლია გაზომოს მიღებული ცოდნის რეალური დონე14.  

2014 წელს ჩატარებული კვლევით საფუძველზე, სადაც ოთხი სხვადასხვა ჯგუფის სწავლების 
პროცესისას სხვადასხვა სწავლების მეთოდების გამოყენებით ჩატარდა ექსპერიმენტი 
მკვლევარებმა დაადგინეს, რომ იმ სტუდენტებმა, რომლებმაც გაიარეს საგნები სადაც 
აქტიურად იყო გამოყენებული თანამშრომლობითი სწავლების ტექნიკები მნიშვნელოვნად 
მაღალი შედეგი დადეს სასწავლო კურსების ბოლოს15. კვლევის ინტერპრეტირების ნაწილში 
განსაზღვრულია რომ თანამშრომლობითი სწავლების პროცესი უზრუნველყოფს სტუდენტის 
ამაღლებულ ცნობიერებას იმის შესახებ თუ რა ისწავლა და რა აქვს მას შემდგომ სასწავლი16; 
ასევე ეს მიდგომა ხელს უწყობს სწავლის პროცესის თვით-რეგულირებას და საბოლოოდ 
ეხმარება სიცოცხლის მანძილზე სწავლის პრინციპის ხელშეწყობას, რომელის სწორად 
დამოუკიდებელი პროფესიონალის აღზრდაზეა ფოკუსირებული17.   

განმავითარებელი შეფასება, რომლის პროცესშიც ყველა საფეხურსა და დავალების 
შესრულებისას წარმოიშობა უკუკავშირი დღესდღეობით სრულადაა ინტეგრირებული 
სწავლება-სწავლის პროცესში. იდეალურ კონტექსტში იგი საუკეთესო საშუალებაა 
ინფორმაციის მოგროვების არა მხოლოდ სტუდენტისათვის, რომელსაც შეუძლია მის 
საფუძველზე შეცვალოს სწავლის მიდგომა, არამედ ლექტორისათვის, რომელმაც შესაბამისად 
უნდა შეცვალოს სწავლების სტრატეგია რათა მოტივაცია შეუქმნას სტუდენტს 
დამოუკიდებლობის ხარისხის შენარჩუნებით მეტი პასუხისმგებლობა აიღოს საკუთარი 
სწავლის პროცესზე. თუმცა უკუკავშირის მიწოდება ავტომატურად არ ნიშნავს შედეგის 
მიღწევას, რადგან რიგ შემთხვევებში უკუკავშირი არასწორადაა გაგებული და შეიძლება 
რთულად განხორციელებადიცაა. კვლევის თანახმად არსებობს განსაზღვრული პირობები, 
რომელიც აუცილებელია იმისათვის რომ უკუკავშირი ეფექტური იყოს, კერძოდ ნათლად 
უნდა განისაზღვროს ის თუ სად არის სტუდენტის მისი ცოდნის დონით დასახულ სწავლის 
მიზნებთან მიმართებაში; დასახოს მიღწევადი და მნიშვნელოვანი მიზნები; და ბოლოს, 
უკუკავშირი გასაგები უნდა იყოს ენობრივად და ასევე მოიცავდეს სამოტივაციო 
ელემენტებს18.   

მიუხედავად კვლევებისა განმავითარებელი შეფასება ნაკლებად გამოიყენება 
საუნივერსიტეტო სივრცეში, რაც ნაწილობრივ დაკავშირებულია ლექტორების პედაგოგიურ 
უნარებთან და იმასთან თუ რა ტიპის შეფასების შედეგები მოეთხოვება ლექტორს მისი 
ინსტიტუციიდან. ხშირ შემთხვევაში ლექტორებს არ ააქვთ წვდომა თანამედროვე შეფასების 
ლიტერატურასთან19 და ძირითადი აქცენტი კეთდება მიღებულ ერთიან შედეგზე და არა 

                                                            
13 Pla-Campas G., Arumi-Prat J., Sene-Mir A., Ramirez E., “Effect of using formative assessment techniques on students’ 
grades”, Science Direct, Elsevier LtD, 2016. 
14 Tridane M., S. Belaaouad, and Benmokhtar S., Gourja B., Radid M., “The impact of formative assessment on learning process 
and the unreliability of the mark for the summative evaluation”, Science Direct, Elsevier LtD, 2015. 
15 Pla-Campas G., Arumi-Prat J., Sene-Mir A., Ramirez E., “Effect of using formative assessment techniques on students’ 
grades”, Science Direct, Elsevier LtD, 2016. 
16 Weurlander M., Soderberg M., Scheja M., Hult H., Wernerson A., “Exploring Formative Assessment as a tool for learning: 
students’ experiences of different methods of formative assessment”, Assessment and Evaluation in Higher Education, 2012. 
17 Boud D., and Falchikov N., “Aligning assessment with long-term learning”, Assessment and Evaluation in Higher 
Education, 2006. 
18 Irons A. and Elkington S., “Enhancing Learning through Formative Assessment and Feedback”, Routledge, 2020. 
19 Balinsky M., “Forging an identity: four science doctoral students in collaboration with K-12 science teachers, Florida State 
University, 2006. 

სწავლების პროცესის ხარისხზე20. ჩატარებული კვლევის თანახმად განმავითარებელი 
შეფასების შემოტანამ სწავლების პროცესში გამოიწვია სტუდენტებს შორის რიგი 
დაბნეულობა, რაც დიდი დოზით შეიმჩნა გარდამავალ პერიოდში, როდესაც სტუდენტს 
დაზეპირების ნაცვლად მოეთხოვებოდა მასალის გააზრება და ამ პროცესში 
უმნიშვნელოვანესი როლი ლექტორი გახლდათ, რომელიც არ იყო სათანადო უნარებით 
აღჭურვილი რათა დაერწმუნებინა სტუდენტი პროცესის სანდოობაში21. ასევე იგივე კვლევამ 
წამოჭრა ლექტორის ავტორიტეტის საკითხი და საუბრობს იმაზე, რომ განმავითარებელი 
შეფასების შემოტანისას ლექტორებს გაუჩნდათ დისკომფორტი სასწავლო პროცესში 
„სადავეების დათმობასთან“ დაკავშირებით, რადგან თავისთავად ასეთი მიდგომა გარკვეულ 
ძირეულ ცვლილებას მოითხოვდა და ისინი ამისათვის არ იყვნენ მზად22.  

2. განმავითარებელი შეფასება ისტორიულ კონტექსტში -   საქართველოს მაგალითზე 

პირველად ეროვნული სასწავლო გეგმის ფარგლებში 2006 წლიდან დაიწყო განმავითარებელი 
შეფასების დანერგვა საქართველოში, თუმცა სხვადასხვა პრაქტიკაში ექსპერიმენტულ 
დონეზე იგი უფრო ადრე მე-20 საუკუნის დასაწყისშიც გამოიყენებოდა. ქართველი 
ფსიქოლოგი დიმიტრი უზნაძე განათლებაში არსებული პრობლემების დიდ ნაწილის 
გადაჭრას, რომელსაც „აღზრდის სტარგედიას“ უწოდებდა ხედავდა მოსწავლესა და 
მასწავლებელს შორის „პატივისცემაზე და თანასწორობაზე დაფუძნებულ ურთიერთობა“-ში. 
უზნაძის აზრით, სწორედ სწავლების სოციალური ბუნების არ აღიარებას მიჰყავდა პროცესი 
აღზრდის ტრაგედიამდე, და ამ ტრაგედიის გადალახვა მისი აზრით მხოლოდ მასწავლებელს 
შეეძლო. უზნაძე ასეთ მასწავლებელს მიიჩნევდა როგორც მენტორს, რომელსაც შეეძლო 
მოსწავლის „არსში შეღწევა“, მისი ბუნების შეცნობა და მისი სულიერი მღელვარების 
თანაგრძნობა. დღეს ეს უნარები ფართოდ ცნობილია როგორც ემპათიური უნარები.  უზნაძეს 
სჯეროდა რომ მოსწავლის ფსიქოლოგიის ცოდნა დაეხმარებოდა მასწავლებელს მისი 
მოსწავლისათვის „შეეხამებინა სოციალური ხასიათის მიზნები“ და მისთვის მიეცა 
„ბუნებრივი განვითარების“ მიმართულება. მეტიც, დიმიტრი უზნაძემ, 1916 წელს, ქალთა 
გინმაზიაში სწორედ ნდობაზე დაფუძნებული სწავლება შექმნა.  

უზნაძის პრაქტიკის თანახმად პედაგოგიურმა საბჭომ დაამტკიცა უნიშნო შეფასება, იმ 
არგუმენტით, რომ იგი ობიექტური შეფასების ფორმა იყო და მოსწავლის „აწმყოზე 
ორიენტირებულობას“ მასწავლებლის „მომავალზე ორიენტირებულობასთან“ აბალანსებდა. 
ამით შესაბამისად გაიზარდა მასწავლებლის დატვირთვა და სამუშაო მაგრამ, სწავლა 
სკოლაში უფრო მიზანზე მორგებული და შედეგზე ორიენტირებული გახდა. ასევე 
აღსანიშნავია ეს დადებითი შედეგი ისეთი მოსწავლეთათვისაც, რომლებიც იმ ეტაპამდე 
წარუმატებელ მოსწავლეებად ითვლებოდნენ. 23 

დიმიტრი უზნაძის გარდა საქართველოში განმავითარებელი შეფასების ისტორია 
უკავშირდება შალვა ამონაშვილს. ჯერი კიდევ 1960-61 წლებში, ქალაქ თბილისის 
ექსპერიმენტალურ სკოლაში პირველ კლასელი მოსწავლეებისთვის შეიქმნა წერის 
სასწავლებლად განსხავებული პროგრამა, რომელიც ითვალისიწინებდა უნიშნო შეფასებას 
სწავლის მოტივაციის გაზრდისათვის. აღნიშნული ექსპერიმენტი საქართველოს მაშტაბით 17 
წლის განმავლობაში ტარდებოდა. (ლოკაცია: თბილისის, ბათუმის, ქობულეთის, სოხუმის,  
                                                            
20 Aydeniz M. and Pabuccu A., “Understanding of Formative Assessment Strategies on First Year University Students’ 
Conceptual Understanding of Chemical Concepts”, Journal of Science and Mathematics Education, 2011. 
21 Aydeniz M. and Pabuccu A., “Understanding of Formative Assessment Strategies on First Year University Students’ 
Conceptual Understanding of Chemical Concepts”, Journal of Science and Mathematics Education, 2011. 
22 იქვე. 
23 უზნაძე დ, ექსპერიმენტული პედაგოგიკის შესავალი, 1915წ.   

ყაზბეგისა და ზესტაფონის საექსპერიმენტო სკოლები). სასწავლო პროცესი შემდეგი 
ნაბიჯებისგან შედგებოდა:  

1) მოსწავლის მიერ იმის გაცნობიერება თუ რა ამოცანაა დასახულო სასწავლო პროცესში 

ეფექტური სწავლისთვის, მოსწავლეებმა უნდა გაიგონ და მიიღონ მათთვის დასახული 
საგანმანათლებლო მიზნები. როდესაც მოზარდები აცნობიერებენ იმას, რისი სწავლა და 
მიღწევა უნდათ, ისინი უფრო მეტად ჩაერთვებიან სასწავლო პროცესში. 

2) მოსწავლის მიერ „საკუთარი სწავლის პროცესის დაგეგმვა“;  

მოსწავლეების წახალისება, რომ აქტიური როლი ჰქონდეთ სასწავლო პროცესის დაგეგმვაში, 
აძლევს მათ უფლებას დაადგინონ თავიანთი ტემპი, გამოავლინონ თავიანთი ძლიერი და 
სუსტი მხარეები და განსაზღვრონ ინდივიდუალური სტრატეგიები თავიანთი 
საგანმანათლებლო მიზნების მისაღწევად.  

3) სწავლის პროცესის კონტროლი; 

მოსწავლეებს უნდა ჰქონდეთ გარკვეული კონტროლი სწავლის გამოცდილებაზე. რაც 
ეხმარებათ გააკეთონ არჩევანი იმის შესახებ: როდის  სწავლობენ უკეთ, რა რესურსებს 
გამოიყენებენ და ა.შ. 

4) სწავლის შედეგის შედარება ეტალონთან (დასახულ მიზანთან); 

გადამწყვეტია მოსწავლის სწავლის პროგრესის რეგულარული შეფასება და შედარება 
დასახულ მიზნებთან. ეს ეხმარება მოსწავლეებს თვალყური ადევნონ საკუთარ ზრდას, 
განსაზღვრონ სფეროები, რომლებიც საჭიროებენ გაუმჯობესებას და შესაბამისად შეცვალონ 
სწავლის სტრატეგიები. ის ასევე საშუალებას აძლევს მასწავლებელს უზრუნველყოს 
მიზანმიმართული უკუკავშირი და მხარდაჭერა. 

5) მასწავლებლის მხრიდან ამოცანების დასახვა, თუ როგორ უნდა მოხდეს მოსწავლის 
შემდგომი განვითარება; 

მიუხედავად იმისა, რომ მოსწავლეებს მოუწოდებენ, მიიღონ აქტიური როლი სწავლაში, 
მასწავლებლები მნიშვნელოვან როლს ასრულებენ მათ ხელმძღვანელობასა და მხარდაჭერაში. 
მასწავლებლებს შეუძლიათ დასახონ ამოცანები, უზრუნველყონ გამოწვევები და შესთავაზონ 
შესაძლებლობები შემდგომი განვითარებისთვის, რომელიც შეესაბამება მოსწავლეთა 
მიზნებსა და ინდივიდუალურ საჭიროებებს. ეს ეხმარება მოსწავლეებს პროცესში და 
უზრუნველჰყოფს, რომ მიიღონ შესაბამისი მხარდაჭერა საგანმანათლებლო მიზნების 
მისაღწევად.24 

ეს ხუთი კომპონენტი საბოლოო ჯამში ქმნის დინამიურ და თანამშრომლობით სასწავლო 
გარემოს, სადაც მოსწავლეები არიან ჩართულნი, მოტივირებულნი და უფლებამოსილნი 
არიან აიღონ პასუხისმგებლობა საკუთარ სასწავლო პროცესზე, ხოლო მასწავლებლები 
უზრუნველყოფენ აუცილებელ მხარდაჭერას და ხელმძღვანელობას ამ გზაზე. ეს მიდგომა 
ხელს უწყობს უწყვეტი სწავლის უნარებს და ეხმარება მოსწავლეებს გახდნენ უფრო 
დამოუკიდებელი და თავდაჯერებულნი.25 

ჰუმანისტური პედაგოგიკის მცოდნენი განმავითარებელ შეფასებას მოიხსენიებდნენ, 
როგორც შინაარსობრივ შეფასებას შემდგომი აქცენტებით: სწავლების პროცესში 
მნიშვნელოვანია სწავლების ხარისხი; სასწავლო პროცესში ყველა ამოცანა დაგეგმილია 

                                                            
24 ამონაშვილი შ, მოსწავლეთა შეფასების სააღმზრდელო და საგანმანათლებლო ფუნქცია, 1984 წ. 
25 ლაბარტყავა ნ, რატომ არის მნიშვნელოვანი განმავითარებელი შეფასება, ინტერნეტ ჟურნალი მასწავლებელი, 
2014, http://mastsavlebeli.ge/?p=2076  [უ. გ. 06.07.2023]. 

იმისათვის, რომ მოსწავლე განვითარდეს. მათი აზრით თვით პროცესი უნდა ყოფილიყო 
მამოტივირებელი, გაჯერებული როგორც გარეგანი, ასევე შინაგანი შეფასებით (რეფლექ-
სიით). კერძოდ, გარეგანში იგულისხმება როგორც მასწავლებლის ასევე თანატოლების 
ჩართულობა შეფასების პროცესში, შინაგანში კი  - მოსწავლის მიერ საკუთარი შრომის 
შეფასება. აქვე, დავამატებთ იმას, რომ მოზარდს, რომელიც თვითშეფასებას აწარმოებს, 
თავად უნდა ესმოდეს სწავლების მიზანი, თუ რისი მიღწევა უნდა ამ პროცესში რათა პატივი 
სცეს ყველა იმ დაგეგმის აქტივობას სასწავლო მიზნის მისაღწევად. აქვე მნიშვნელოვანია 
ვახსენოთ ამერიკელი ფსიქოლოგი კარლ როჯერსი, რომელიც ერთ-ერთი ყველაზე 
მნიშვნელოვანი ფიგურაა ჰუმანისტურ ფსიქოლოგიის მიმდინარეობაში, მის პრინციპებზე 
არსებობს სტატია:  "კარლ როჯერსი და ჰუმანისტური განათლება", რომელიც დაწერილია 
ჰაროლდ სი ლიონის მიერ და გამოქვეყნებულია ჟურნალში ჰუმანისტური ფსიქოლოგია.  

აღნიშნულ სტატიაში განხილულია რამოდენიმე მნიშვნელოვანი პრინციპი, რომელიც 
უკავშირდება ჰუმანისტურ მიდგომას განათლებაში და უშუალოდ განმავითარებელ 
შეფასებას, მათ შორისაა: 

უპირობო პოზიტიური დამოკიდებულება: მასწავლებლებმა უნდა აჩვენონ უპირობო მიღება, 
თანაგანცდა და პატივისცემა თავიანთი მოსწავლეების მიმართ, შეუქმნან გარემო, სადაც 
მოსწავლეები თავს დაცულად და დაფასებულად გრძნობენ. 

აქტიური მოსმენა: მასწავლებელმა აქტიურად უნდა მოუსმინოს მოსწავლეებს, წაახალისოს 
ისინი ღიად, რომ თავისუფლად გამოხატონ თავიანთი აზრები და ემოციები ყოველგვარი 
შეფასებების და განსჯის გარეშე. ეს ეხმარება მოსწავლეებს თვითშეგნების განვითარებაში და 
აძლიერებს მათ სწავლისადმი განწყობას. 

ავთენტურობა (ნამდვილი): მასწავლებლები უნდა იყვნენ ავთენტურები და გულწრფელები 
მოსწავლეებთან ურთიერთობისას, შექმნან ნდობისა და ღიაობის ატმოსფერო საკლასო 
ოთახში. 

ჰოლისტიკური განვითარება: განათლება უნდა იყოს ფოკუსირებული მთლიან ადამიანზე, 
მათ შორის სწავლის ემოციურ, სოციალურ და კოგნიტურ ასპექტებზე. პიროვნული ზრდა და 
თვითშემეცნება აღიქმება განათლების აუცილებელ კომპონენტად. 

რეფლექსური პრაქტიკა: მოსწავლეებს ურჩევენ, დაფიქრდნენ თავიანთი სწავლის 
გამოცდილებაზე და ემოციებზე, რაც ხელს უწყობს საკუთარი თავისა და სწავლის პროცესის 
უფრო ღრმა გაგებას. 

ჰუმანისტური მიდგომის თანახმად განმავითარებელი შეფასებით პრინციპულად იცვლება 
შეფასების პროცედურა: ამგვარი შეფასება მოსწავლესთან ერთად ერთობლივი საქმიანობაა, 
რომლის მიზანია, ცოდნის შეფასების ინიციატივა  თანდათანობით მოსწავლის ხელში 
გადავიდეს.26 

3. განმავითარებელი შეფასების კომპონენტები 

განმავითარებელი შეფასების წარმატების განმსაზღვრელი სწორედ მკაფიოდ დასახული 
მიზნები გახლავთ. ხშირ შემთხვევაში განმავითარებელი შეფასების წარუმატებლობა 
უკავშირდება სწორედ გაუგებარ მიზანს, ან მიზნის სირთულეს, რომელიც ვერ მიიღწევა 
მოცემულ დროსა და გარემოებაში შერჩეული აქტივობებით. მიზანი ამ შემთხვევაში 
რეალისტური და მიღწევადი უნდა იყოს, იმისათვის რომ ლექტორმა დაგეგმილი 

                                                            
26 Harold, C., Lyon, Carl Rogers, “On becoming an effective teacher: Person-centered teaching, psychology”, Humanistic 
Education, Journal of Humanistic Psychology, 1968. 

აქტივობების გამოყენებით შეძლოს იმის გაზომვა თუ როგორ იქნა მიღწეული დასახული 
მიზანი. ანალოგიურ მიზანს ემსახურება სასწავლო კურსის სილაბუსი, რომელიც სტუდენტს 
სემესტრის/კურსის განმავლობაში მისაღწევი მიზნებისა და შედეგების თაობაზე აწვდის 
ინფორმაციას. ამასთანავე სილაბუსი მოიცავს კურსის ორგანიზების ელემენტებსაც, რომელიც 
გამიზნულია როგორც ლექტორისათვის კურსის უკეთ დაგეგმვისათვის, ასევე 
სტუდენტისათვის, რომელმაც თავისი დრო და რესურსი უნდა დაარეგულიროს კურსის 
მსვლელობისას რათა საუკეთესოდ შეძლოს კურის შედეგების მიღწევა. დამხმარე 
დოკუმენტები, როგორიცაა კონკრეტული დავალების ინსტრუქცია რომელსაც ლექტორი 
სტუდენტებს მიაწოდებს აქტივობის დაწყებამდე კარგი საშუალებაა გაუგებრობის თავიდან 
ასაცილებლად, ასევე სტუდენტის ცნობიერების ასამაღლებლად იმის შესახებ თუ 
კონკრეტულად რას ემსახურება დაგეგმილი კონკრეტული აქტივობა. ასევე შეფასების 
რუბრიკა, რომელიც როგორც სილაბუსშია მოცემული თითოეული დავალების შესაბამისად 
ასევე დავალებას ერთვის ხოლმე ინსტრუქციის ნაწილში ამაღლებს სტუდენტის ცნობიერებას 
სასწავლო პროცესის შესახებ, შესაბამისად მის მოტივაციას პროცესში.  27  

ხშირად განმავითარებელი კომენტარი გაიგივებული არის ხოლმე უკუკავშირთან და 
უკუკავშირის სხვადასხვა ინტერპრეტაცია ხელს უშლის განმავითარებელი კომენტარის 
სწორად როგორც მეთოდის დანერგვას. განმავითარებელი შეფასება  სტუდენტებისთვის 
უკუკავშირის მიწოდებასთან ერთად გულისხმობს ინფორმაციის შეგროვების პროცესს, რათა 
დაიგეგმოს და გაუმჯობესდეს სასწავლო პროცესი. ინფორმაციის შეგროვების პროცესი კი 
მოითხოვს ღიაობას, სადაც სტუდენტის მოსაზრება აუცილებელია იმისათვის რომ სრულად 
მოხდეს ინფორმაციის შეგროვება, რიც საფუძველზეც მიიღება გადაწყვეტილება სწავლება-
სწავლის პროცესში ცვლილებების შესახებ. განმავითარებელი შეფასება შეიძლება 
გამოყენებულ იქნას სხვადასხვა გზით და ხელი შეუწყოს სტუდენტების სწავლას. აღნიშნული 
შეფასება უზრუნველყოფს სტუდენტების დროულ უკუკავშირს და ეხმარება სტუდენტებს 
გაიგონ მათი პროგრესი, რათა შეიტანონ კორექტირება სწავლების სტრატეგიებში. ხოლო 
ლექტორისათვის მნიშვნელოვანია გამოიყენოს განმავითარებელი შეფასება, რათა დროულად 
მოხდეს სწავლების მეთოდების  და სასწავლო მასალების მოდიფიცირება. შედეგად სასწავლო 
პროცესი მორგებულია სტუდენტის ინდივიდუალურ საჭიროებებზე და შესაძლებლობებზე, 
რაც თავისთავად ამაღლებს მის მოტივაციას.  

იმისათვის რომ შეფასდეს სტუდენტის მიმდინარე ცოდნა და უნარი და განისაზღვროს ის 
სფერო, სადაც სტუდენტს უჭირს განმავითარებელი შეფასება იყენებს თვითშეფასებასა და 
თანატოლთა შეფასებას. აუცილებლად უნდა გავითვალისწინოთ სტუდენტების ფსიქო-
ემოციური ფონი, როდესაც არასწორად შერჩეულმა კომუნიკაციამ შეიძლება გავლენა 
მოახდინოს სტუდენტის მიმღებლობაზე და საუკეთესო განზრახვით გაკეთებული 
კომენტარიც კი მიუღებელი აღმოჩნდეს სტუდენტისათვის. თვითშეფასების მეშვეობით 
სტუდენტს საშუალება ეძლევა დაფიქრდეს საკუთარ სწავლაზე, პროგრესზე და 
შესაძლებლობაზე, თვითონ შეაფასოს საკუთარი პროგრესი, პასუხისმგებლობა აიღოს 
საკუთარ სწავლაზე. ასევე აქტიურად გამოიყენება თანატოლთა შეფასება, რომელიც შესაბამის 
ფსიქო-ემოციური ფონის გათვალისწინებით მეტად უფრო აქტიურ როლს აკისრებს სწავლის 
პროცესზე თვითონ მონაწილეებს. თანატოლთა შეფასება ასოცირდება უფრო პოზიტიურ და 
თანამშრომლობით შეფასებად, რომელიც ასევე ხელს უწყობს სტუდენტის 
დამოკიდებულების გაუმჯობესებას სწავლის პროცესისადმი.  

მნიშვნელოვანია, სტუდენტის თვითრეფლექსიასთან და თანატოლთა შეფასებასთან ერთად 
ვახსენოთ ლექტორის თვითშეფასების ფორმა, ვინაიდან მართებულად მოხდეს სასწავლო 

                                                            
27 ხუნძაყიშვილი, მ., ბივერი, ს., განმავითარებელი შეფასება და დიფერენცირებული სწავლება. მასწავლებელთა 
პროფესიული განვითარების ეროვნული ცენტრი. 2018. 

პროცესის წარმართვა და გაუმჯობესება, აღნიშნულთან დაკავშირებით შეგვიძლია გაგაცნოთ 
ქვემოთ წარმოდგენილი ლექტორის თვითრეფლექსიის კითხვარი. 

სისტემატიური გამოხმაურება და პროგრესის აღიარება ზრდის სტუდენტების მოტივაციას და 
თავდაჯერებულობას. უკუკავშირი სტუდენტმა შეიძლება მიიღოს სხვადასხვა ფორმატით, 
როგორიცაა ვიქტორინების რეიტინგების შეფასება და თითოეული მონაწილე 
ინდივიდის/ჯგუფის ნაკლოვანებების ან შეცდომების მიზეზების განხილვა; დისკუსიების 
ეფექტურობა და მონაწილეების როლის შეფასება; ჯგუფური აქტივობების შეფასება 
თანატოლთა და თვითშეფასების საფუძველზე რეკომენდაციების სახით; საშინაო 
დავალებები გაუმჯობესების მიზნით ნაკლოვანების მითითება, პრეზენტაციების დროს 
უკუკავშირი, რომელიც საშუალებას აძლევს სტუდენტს განაგრძოს საკითხზე მუშაობა, 
განავითაროს ნაკლოვანებები და წარადგინოს საბოლოო შედეგი. უკუკავშირი არ არის 
ერთჯერადი ან სემესტრის ბოლოს, რადგან შეიძლება ჩატარდეს კურსის ყველა კომპონენტის 
განმავლობაში, რაც უზრუნველყოფს მუდმივ განვითარების საშუალებას და იძლევა 
პროგრესის შესაძლებლობას. 

ჩვენ მოგიყვებით განმავითარებელი შეფასების ერთ-ერთ მაგალითს, რომელსაც ვიყენებთ 
პრაქტიკაში: ერთ-ერთი სასწავლო კურსი ითვალისწინებს პრობლემაზე დაფუძნებული 
მეთოდის გამოყენებას, სადაც სტუდენტები ამზადებენ პროექტს, პროექტის მომზადება 
გაწერილია დროში და ლექტორს უხდება თითოეულ სემინარზე ჩაიბაროს სტუდენტების 
მიერ მომზადებული პროექტის ერთ-ერთი საკითხი, რა დროსაც სტუდენტებს აწვდის 
უკუკავშირს და ასევე მოითხოვს სტუდენტებისგან თვითრეფლექსიას, რის შემდეგადაც 
გეგმავს სტრატეგიებით და მეთოდებით შეცვლილ/გაუმჯობესებულ ლექციას. ხოლო 
პროექტის დასასრულს ახერხებს განმავითარებელი შეფასების განმტკიცებას სხვადასხვა 
ჯილდოებით და წამახალისებელი ფრაზებით. 

განმავითარებელი შეფასება ლექტორს ეხმარება სწორად შეარჩიოს მეთოდები, აქტივობები, 
სტრატეგიები, დახვეწოს და განავითაროს სასწავლო პროცესი. 

მოკლე შედარება, რომ გავაკეთოთ განმსაზღვრელი და განმავითარებელი შეფასების, 
შეიძლება გამოვიყენოთ ქვემოთ მოცემული ცხრილი: 

 

 განმსაზღვრელი განმავითარებელი 

მიზანი სწავლის ხარისხის 
გაკონტროლება. აკადემიური 
მოსწრების დონის 
განსაზღვრა. 

სწავლის ხარისხის 
გაუმჯობესება, განვითარების 
ხელშეწყობა. 

შეფასების საგანი სწავლის შედეგი სწავლის პროცესი 

შეფასების შედეგად 
მიღებული 
გადაწყვეტილება 

შემდეგ სემესტრში სწავლის 
გაგრძელების შესაძლებლობა 

სწავლის პროგრესის 
ხელშეწყობა, აქტივობების 
შერჩევა, მეთოდების, ს 
სტრატეგიების შეცვლა და 
რჩევა/ დარიგებების მიცემა. 

შეფასების საშუალებები ქულა სიტყვიერი კომენტარი, 
ურთიერთშეფასების რუბრიკა, 
კითხვარი... 

აღნიშნული ცხრილი ცხადყოფს შეფასების ფორმებს შორის განსხვავებას, თუმცა 
განმავითარებელი შეფასების არსებობა არ გამორიცხავს განმსაზღვრელ შეფასებას. 

და ბოლოს, შეჯამების სახით შეიძლება ითქვას, განმავითარებელ შეფასებას ბევრ დადებით 
მხარესთან ერთად შეიძლება ჰქონდეს ნაკლოვანი მხარეები, როგორიცაა მაგალითად: 
მოითხოვს დიდ ძალისხმევას, როგორც ლექტორის, ისე სტუდენტების მხრიდან.  თითო 
არასწორად გამოყენებულმა სიტყვამა შეიძლება გამოიწვიოს სტუდენტებში სტრესი, შიში და 
ა.შ.  თუმცა საერთო ჯამში განმავითარებელი შეფასების დადებითი მხარეები აჭარბებს 
ნაკლოვან მხარეებს და განმავითარებელი შეფასების სტრატეგიების სწორად გამოყენება 
პრობლემის მოგვარების წინაპირობას წარმოადგენს, რა დროსაც ლექტორს შეუძლია 
ეფექტურად შეუწყოს ხელი სტუდენტის ზრდას და განვითარებას. 

დასკვნა 

მოკვლევისა და პრაქტიკული გამოცდილების საფუძველზე გთავაზობთ რეკომენდაციებს, 
რომლებიც ლექტორმა შეიძლება გამოიყენოს თვითრეფლექსიისათვის როგორც დამხმარე 
კითხვარი, რათა მან შეძლოს დაგეგმოს და განახორციელოს განმავითარებელი შეფასების 
გამოყენება სასწავლო პროცესში.  

ლექციის და/ან აქტივობის დასაწყისში მნიშვნელოვანია ლექტორის მიდგომა სასწავლო 
პროცესისადმი, ის თუ როგორ დაიწყებს იგი გარკვეულ თემა/ლექციას თუ აქტივობას. 
შესაბამისად თვითრეფლექსია შემდეგ სამ კითხვას უნდა მოიცავდეს: 

კითხვა 1: სტუდენტებს მათთვის გასაგებ ენაზე ვაცნობ ლექციის მიზანს 

კითხვა 2: სტუდენტებს ვუხსნი ნაბიჯ-ნაბიჯ თუ როგორ უნდა  შესრულდეს დავალება 

კითხვა 3: სტუდენტებთან ერთად ვქმნი/დეტალურად ვხსნი  შეფასების კრიტერიუმებს 

განმავითარებელი შეფასების კომპონენტების თანახმად, იმისათვის რომ სწორად 
განხორციელდეს პროცესი, როგორც სტატიაშია განხილული უმნიშვნელოვანესი როლი 
უკუკავშირს აქვს. მისი ხარისხი განსაზღვრავს წარმატებას. აუცილებელია ლექტორმა 
უკუკავშირის ყველა ეტაპზე შესაბამისი უკუკავშირი მისცეს სტუდენტს არამარტო 
შესრულების ხარისხზე, არამედ გაუმჯობესების საშუალებაზე და კონკრეტული ნაბიჯები 
დაუსახოს მას გაუმჯობესებისათვის. კრიტერიუმების გათვალისწინებით 
სტუდენტებისათვის მიცემული უკუკავშირი უნდა მოიცავდეს:  

კითხვა 4: თუ რა არის კარგად შესრულებული;  

კითხვა 5: დაშვებული არის თუ არა შეცდომა; 

კითხვა 6: როგორ არის შესაძლებელი მისი გაუმჯობესება. 

უკუკავშირი როგორც სტატიაშია განხილული არარის მხოლოდ ლექტორის მიერ სტუდენტის 
სიტყვიერი შეფასება, არამედ მოიცავს სწავლების პროცესში სტუდენტების აქტიურ 
ჩართულობას შეფასების პროცესში. ეს კი გულისხმობს ერთის მხრივ სტუდენტის მიერ 
შესრულებული სამუშაოს თვითშეფასების წახალისებას, სადაც სტუდენტი წინასწარ 
შეთანხმებული კრიტერიუმების გამოყენებით თვითონ აფასებს პროცესსა და მიღებულ 
შედეგზე, და მეორეს მხრივ თანატოლთა ჩართულობას სამუშაოს შესრულების პროცესში, 
სადაც ხდება როგორც გამოცდილების გაზიარება, ასევე ერთმანეთის სამუშაო პროცესისა და 
შედეგების წინასწარ შეთანხმებული კრიტერიუმების საფუძველზე შეფასება. ამისათვის 
აუცილებელია ლექტორმა დასვას შემდეგი კითხვები ჩართულობის შესახებ: 

კითხვა 7: ჩემი სტუდენტები მიმართავენ საკუთარი ნამუშევრის, მუშაობის პროცესის 
თვითშეფასებას; 

კითხვა 8: სტუდენტები მონაწილეობას ღებულობენ ერთმანეთის შეფასებაში. 

გადამწყვეტი მნიშვნელობა აქვს იმას თუ როგორ მოუყრის თავს ლექტორი ყველა უკუკავშირს 
და აღრიცხავს მას რათა შეაჯამოს თუ რა იციან მოსწავლეებმა, რა  ტიპის შეცდომებს უშვებენ 
და რა გზებით უნდა დაძლიონ არსებული სისუსტეები. ლექტორი საერთო სურათს 
განიხილავს სტუდენტებთან ხოლო შემდგომ აძლევს მათ საშუალებას გააგრძელონ მუშაობა 
შედეგების გაუმჯობესებისათვის.  

ამის შემდეგ, აუცილებელია შეფასებით მიღებულ ინფორმაციას ლექტორმა გამოიყენოს 
მომავალი სასწავლო ღონისძიებების დასაგეგმად. მიღებული გამოცდილების საფუძველზე 
ლექტორი ახდენს ანალიზს და ისახავს სამომავლო სასწავლო გეგმებს:  

მსჯელობა 1: სტუდენტების შეფასებისას ჩემი ძლიერი მხარე 

მსჯელობა 2: პრაქტიკის გასაუმჯობესებლად დაგეგმილი შემდეგი აქტივობები 

მსჯელობა 3: სწავლება-სწავლის პროცესში არსებული და შესაძლო სირთულეები  

მსჯელობა 4: სირთულეების დაძლევის საშუალებები  

განმავითარებელი შეფასება უდაოდ სწავლება-სწავლის პროცესის განუყოფელი ნაწილია, 
რომელიც სწორად განხორციელების შემთხვევაში დადებით გავლენას ახდენს სტუდენტის 
სწავლის გამოცდილებაზე და მის შედეგებზე. ვფიქრობთ რომ იმ შემთხვევაში თუ პროცესი 
შესაბამისი ნაბიჯების გათვალისწინებით დაიგეგმა და განხორციელდა საგრძნობლად 
გაიზრდება სტუდენტების როგორც აკადემიური მოსწრება, ასევე სტუდენტები შეიძენენ 
დასაქმებისათვის მნიშვნელოვან უნარებს როგორიცაა გუნდში თანამშრომლობითი მუშაობის 
უნარი, უკუკავშირის მიცემისა და მიღების უნარი და რაც ყველა მნიშვნელოვანია ისინი 
მკაფიო მიზნის დახმარებით სასწავლო პროცესს მეტად ნათლად აღიქვამენ, შესაბამისად 
ჩართულობის დონეც გაიზრდება.   

საერთაშორისო აქტორების გავლენა საქართველოში სასკოლო 
განათლების მიღმა დარჩენილი ბავშვების მიმართ სახელმწიფო 

პოლიტიკის შემუშავებაზე 

ლილი სალაძე 

აბსტრაქტი 

სასკოლო განათლების მიღმა დარჩენილი ბავშვების საკითხი კვლავაც გამოწვევად რჩება 
როგორც მსოფლიოს სხვადასხვა ქვეყნისთვის, ასევე საქართველოსთვის. წინამდებარე 
ნაშრომი იკვლევს აღნიშნული პრობლემის გამომწვევ მიზეზებს და მათთან როგორც 
ეროვნული, ისე საერთაშორისო გამკლავების გზებს, ამახვილებს ყურადღებას საერთაშორისო 
ორგანიზაციების გადამწყვეტ როლზე და კრიზისის ეფექტიანი მენეჯმენტის მნიშვნელობაზე 
განათლების სფეროში. 

ნაშრომში გამოკვეთილია ის კომპლექსურ ფაქტორები, რომლებიც ხელს უწყობენ ბავშვების 
დარჩენას სასკოლო განაღლების მიღმა საქართველოში. განიხილავს ამ საკითხის 
გადაწყვეტისკენ მიმართულ სახელმწიფო პოლიტიკას და აფასებს მათ ეფექტიანობას. 
აგრეთვე, ყურადღებას ამახვილებს საერთაშორისო ორგანიზაციების წვლილზე 
(განსაკუთრებით გაეროს ბავშვთა ფონდზე) აღნიშნულ პრობლემასთან გამკლავებაში.  

ნაშრომი ხაზს უსვამს არა მხოლოდ ადგილობრივ დონეზე სასკოლო განათლების მიღმა 
დარჩენის მიზეზების სირთულეებს, არამედ გამოკვეთს  როგორც ადგილობრივი 
ინსტიტუციების კოორდინირებული მოქმედების აუცილებლობას, ისე საერთაშორისო 
თანამშრომლობის უდიდეს მნიშვნელობას ამგვარი გამოწვევების ეფექტურად დაძლევაში. 

საკვანძო სიტყვები: სასკოლო განათლების მიღმა დარჩენილი ბავშვები, საერთაშორისო 
გავლენა, საერთაშორისო ორგანიზაციები და თანამშრომლობა, კრიზისის მენეჯმენტი 
განათლებაში  

Abstract 

The issue of out-of-school children remains a global challenge, including in Georgia. This article 
explores the multifaceted global response to this pressing local crisis, spotlighting the pivotal role of 
international organizations and the far-reaching implications for international relations and the 
importance of effective crisis management in Education field. 

Situated within the framework of global education initiatives, this research delves into the complex 
web of factors contributing to children remaining outside the school system in Georgia. It undertakes 
a critical examination of government policies aimed at mitigating this issue and meticulously evaluates 
their efficacy. Moreover, it brings into focus the invaluable contributions of international 
organizations, with a notable emphasis on UNICEF, in bolstering Georgia's education crisis 
management efforts. 

The findings of this comprehensive study illuminate not only the reasons for leaving school education 
at the local level, but also underscores the importance of coordinated action by local institutions and 
the necessity of international cooperation to effectively address such challenges." 

Keywords: Out-of-school children, Global Influence, International organizations and cooperation, 
Education Crisis Management 



38

შესავალი 

განათლების მნიშვნელობა თანამედროვე საზოგადოებაში უდავოა, სწორედ ამიტომ 
განათლების უფლება როგორც საერთაშორისოდ, ისე ეროვნულ დონეზე აღიარებული 
უფლებაა. ნებისმიერი სახელმწიფოს განვითარებისთვის მნიშვნელოვანია საზოგადოება 
შემდგარი ინდივიდებისგან, რომლებსაც განათლებაზე მიუწვდებათ ხელი და აქტიურად 
არიან ჩართულნი საგანმანათლებლო პროცესში.  

საქართველოში სასკოლო განათლების მიღებისა და მისი ხელმისაწვდომობის უფლება 
უზრუნველყოფილია შესაბამისი კანონმდებლობებით, თუმცა ჩვენს რეალობაში მაინც 
არსებობენ ბავშვები, რომლებიც სხვადასხვა მიზეზის გამო განათლების მიღმა რჩებიან. 
მათთვის პრობლემას წარმოადგენს არა მხოლოდ შესაბამისი ცოდნის უქონლობა, არამედ 
ისიც, რომ ვერ გამოიმუშავებენ იმ უნარ-ჩვევებს, რომლებიც სამომავლოდ მათ პიროვნულ 
განვითარებასა შეუწყობს ხელს. აღნიშნული კი აფერხებს როგორც მათ ინდივიდუალურ, ისე 
საზოგადოების წინსვლას. 

1. სასკოლო განათლების მიღმა დარჩენის მიზეზები საქართველოში 

21-ე საუკუნეში კვლავ არსებობს მიზეზები, რომლებიც ბავშვებს ხელს უშლის მიიღონ 
შესაბამისი განათლება და სრულფასოვნად ჩაერთონ სასწავლო პროცესში. UNESCO-ს 2018 
წლის მონაცემებით, დაახლოებით 258 მილიონი მოზარდი არის დარჩენილი განათლების 
მიღმა. მიუხედავად იმისა, რომ 2000 წელს განათლების მიღმა დარჩენილი იყო დაახლოებით 
376 მილიონი ბავშვი და ეს რიცხვი შემცირდა, მაინც რჩება გარკვეული პრობლემები, 
რომლებიც ხელს უშლის აღნიშნული მონაცემების მინიმუმამდე შემცირებას.1 

დღესდღეობით ის ძირითადი მიზეზები, რომლებიც ბავშვებსა და ახალგაზრდებს 
საქართველოში განათლების მიღმა ტოვებენ არის სიღარიბე, რაც თავის მხრივ ქუჩაში 
მცხოვრები ან/და მომუშავე ბავშვების რაოდენობას ზრდის და აშორებს მათ 
საგანმანათლებლო პროცესს, აგრეთვე, ადრეული ქორწინება, რომელიც გარკვეულ 
საზოგადოებრივ წრეებში სულაც არ ითვლება პრობლემად. განათლების მიღმა ხშირად 
რჩებიან სპეციალური საგანმანათლებლო საჭიროებებისა და შეზღუდული 
შესაძლებლობების მქონე პირებიც იმის გამო, რომ საგანმანათლებლო სისტემა ნაკლებად არის 
ინკლუზიური და ვერ ახერხებს მათზე მორგებას. ბოლო პერიოდში კი კოვიდ 19-ის პანდემიამ 
მსოფლიოს გარშემო უამრავ ბავშვზე იქონია გავლენა, სკოლებში საგანმანათლებლო 
პროცესის დისტანციურ რეჟიმში გადასვლამ, ეკონომიკური სიტუაციის გაუარესებამ და 
შესაბამისი საჭიროებების ნაკლებად ხელმისაწვდომობამ უამრავი მათგანი განათლების 
მიღმა დატოვა. 

საქართველოში განათლების მიღმა დარჩენილ ბავშვთა რაოდენობაზე ზუსტი ინფორმაცია 
2021 წლამდე არ არსებობდა. მას შემდეგ რაც შეიქმნა „სკოლის მიღმა დარჩენილი მოზარდების 
იდენტიფიცირების მონიტორინგის სახელმწიფო პროგრამა“ გამოვლინდა 6-დან 16 წლამდე 
10 404 მოზარდი, რომლებსაც არ აქვთ საგანმანათლებლო ისტორია და არ არიან განათლების 
მართვის საინფორმაციო სისტემის მოსწავლეთა ბაზაში.2 თუმცა მალევე ეს რიცხვი 6 885-მდე 
შემცირდა რაც განაპირობა პირველკლასელთა რეგისტრაციამ, უცხოელ პირებთან აღრიცხვის 
                                                            
1 UNESCO. Out-of-school children, adolescents and youth: Global status and trends. Fact Sheet No. 56, September 2019. 
https://uis.unesco.org/sites/default/files/documents/new-methodology-shows-258-million-children-adolescents-and-youth-
are-out-school.pdf [უ.გ. 01.05.2023]. 
2 განათლებისა და მეცნიერების სამინისტრო, სამინისტრომ სკოლის მიღმა დარჩენილი ბავშვების განათლების 
სისტემაში დასაბრუნებლად სპეციალური პროგრამა აამოქმედა, 
https://mes.gov.ge/content.php/mesgifs/aka.ms/content.php?id=11912&lang=geo [უ.გ. 01.05.2023]. 

მოწესრიგებამ და საზღვარგარეთ მყოფი ბავშვების გამოვლენამ, რომლებიც საზღვარგარეთ 
დაიბადნენ, თუმცა საქართველოს მოქალაქეები არიან.3 

განათლების მიღმა დარჩენილ ბავშვებზე საუბრისას მნიშვნელოვანია გამოვყოთ ორი ჯგუფი: 
პირველი ჯგუფი მოიცავს იმ ბავშვებს, რომლებიც ფორმალურადაც კი არ არიან 
რეგისტრირებულნი შესაბამის საგანმანათლებლო დაწესებულებაში, ხოლო მეორე ჯგუფს 
წარმოადგენენ ისინი, რომლებიც რეგისტრირებულნი არიან, თუმცა სრულფასოვნად არ არიან 
ჩართულნი საგანმანათლებლო პროცესში(მაგალითად, ხშირად აცდენენ სკოლას, არ 
ერთვებიან სასკოლო აქტივობებში, არ ასრულებენ საშინაო დავალებას და ა.შ.)  

•  სოციო-ეკონომიკური ასპექტები 

საქართველოში არსებული სოციო-ეკონომიკური ფონი დიდ გავლენას ახდენს იმაზე თუ 
რამდენი ბავშვი დარჩება განათლების მიღმა. მიუხედავად იმისა, რომ ზოგადი განათლების 
შესახებ კანონის მე-9 მუხლის მეორე პუნქტის მიხედვით სახელმწიფო ზოგადი განათლების 
მიღების უზრუნველსაყოფად ქმნის შესაბამის სისტემას და სოციალურ-ეკონომიკურ 
პირობებს, ღარიბი ოჯახები ბავშვებს ვერ უზრუნველყოფენ შესაბამისი ნივთებით, 
ყოველდღიური საკვებისა თუ გზის თანხით, ინტერნეტით და ა.შ, რაც თანამედროვე 
სამყაროში უფასო განათლების მიღებასაც კი შეუძლებელს ხდის 

საქართველოს სახალხო დამცველი 2020 წლის საპარლამენტო ანგარიშში ბავშვთა უფლებების 
მდგომარეობის განხილვისას აღნიშნულია, რომ „სახელმწიფოს მხრიდან მიღებული 
სოციალური შემწეობა ოჯახებს ხშირად არ ჰყოფნით ბავშვების გამოსაკვებად, ტანსაცმლის 
და პირველადი საყოფაცხოვრებო/საგანმანათლებლო ნივთების შესაძენად“.4 

გაეროს ბავშვთა ფონდი ყოველ ორ წელიწადში ერთხელ ატარებს კვლევას მოსახლეობის 
კეთილდღეობის შესახებ, რომლის მიხედვითაც საქართველოში ღარიბი ოჯახების ბავშვები 
უფრო იშვიათად იღებენ სკოლამდელ ან დაწყებით განათლებას. უღარიბესი კვინტილის 15-
18 წლის ბავშვებში სკოლის დასწრების მაჩვენებელი თითქმის 81%-ია, ხოლო უმდიდრესი 
კვინტილის იმავე ასაკობრივი ჯგუფის 14 ბავშვებში – 98%“.5 

•  ჯანმრთელობის პრობლემები 

სპეციალური საჭიროებების ან/და შეზღუდული შესაძლებლობების მქონე ბავშვები ჩვენს 
სახელმწიფოში არაერთი გამოწვევის წინაშე დგანან რადგან ჯერ კიდევ არსებობს 
პრობლემები, რომლებიც ხელს უშლის მათ იყვნენ საზოგადოების სრულყოფილი წევრები და 
ჰქონდეთ იგივე შესაძლებლობები, რაც მათ თანატოლებს აქვთ. 

საქართველოს სახალხო დამცველის 2022 წლის ანგარიშის თანახმად, სსსმ (შშმ) მოსწავლეების 
მხრიდან 2021/2022 სასწავლო წელს გამოვლინდა სწავლის მიტოვების შემთხვევები. 
გამოწვევად რჩება სასკოლო ასაკის ყველა შშმ ბავშვის ჩართვა საგანმანათლებლო პროცესში. 
ხოლო 2022 წლის აგვისტოს მდგომარეობით, სკოლის მიღმა დარჩენილია 611 შშმ ბავშვი.6 

გაეროს „შეზღუდული შესაძლებლობების მქონე პირთა უფლებების კონვენციის“, რომელიც 
საქართველოში ძალაშია 2014 წლიდან, 24-ე მუხლის თანახმად მონაწილე 16 სახელმწიფოები 
შეზღუდული შესაძლებლობის მქონე პირთათვის უზრუნველყოფენ განათლების მიღების 
ხელმისაწვდომობას დისკრიმინაციის გარეშე და თანაბარ პირობებში, რისთვისაც 

                                                            
3 განათლებისა და მეცნიერების სამინისტრო,  https://mes.gov.ge/content.php?id=12288&lang=geo [უ.გ. 01.05.2023]. 
4 საქართველოს სახალხო დამცველი, „საქართველოში ადამიანის უფლებათა და თავისუფლებათა დაცვის 
მდგომარეობის შესახებ“, 2020. 
5 გაეროს ბავშვთა ფონდი, მოსახლეობის კეთილდღეობის კვლევა, 2018. 
6 საქართველოს სახალხო დამცველი, „საქართველოში ადამიანის უფლებათა და თავისუფლებათა დაცვის 
მდგომარეობის შესახებ“, 2022. 

მნიშვნელოვანია ინკლუზიური განათლების სისტემის დანერგვა და განვითარება.7 
საქართველოს კანონი „შეზღუდული შესაძლებლობის მქონე პირთა სოციალური დაცვის 
შესახებ“ 1995 წელს მიიღეს, თუმცა „საკმაოდ მოძველებულია და არ ხდება მისი 
დებულებების პრაქტიკაში იმპლემენტაცია“.8 

მიუხედავად იმისა, რომ სახელმწიფოს მხრიდან ინკლუზიური განათლების სისტემის 
განვითარება აქტიურად მიმდინარეობს, შშმ და/ან სსსმ მოსწავლეებისათვის ჯერ კიდევ რჩება 
პრობლემები, რომლებიც მათ ხელს უშლის სრულფასოვნად ჩაერთონ საგანმანათლებლო 
პროცესში. UNESCO-ს სალამანკას დეკლარაციას „ინკლუზიური განათლების შესახებ“, 
რომელსაც საქართველოც აღიარებს, ხაზს უსვამს იმას, რომ ნებისმიერ ბავშვს და მათ შორის 
სპეციალური საჭიროებების მქონე ბავშვებს, უფლება აქვთ მიიღონ განათლება სასკოლო 
დაწესებულებაში და სასწავლო გარემო იყოს მათ საჭიროებებზე მორგებული.9 

მიუხედავად არსებული დოკუმენტებისა და შესაბამისი ვალდებულებებისა ინკლუზიური 
განათლება საქართველოში რიგი ხარვეზებით ხასიათდება. საქართველოს ახალგაზრდა 
იურისტთა ასოციაციის მიერ ჩატარებული კვლევის საფუძველზე დგინდება, რომ ჩვენს 
სახელმწიფოში ინკლუზიური განათლების სრულყოფილად რეალიზება ჯერ კიდევ ვერ 
ხერხდება სპეციალურ პედაგოგთა არასაკმარისი რაოდენობისა და ზოგადსაგანმანათლებლო 
დაწესებულებებში არაადაპტირებული ინფრასტრუქტურის გამო. 10  

•  ბავშვთა შრომა 

შრომის საერთაშორისო ორგანიზაციის განმარტებით ბავშვთა შრომა უკავშირდება ისეთი 
სახის სამუშაოს, რომელიც საზიანოა ბავშვის გონებრივი, ფიზიკური, სოციალური და 
მორალური მდგომარეობისთვის. აგრეთვე, ამგვარი შრომა ბავშვებს ართმევს შესაძლებლობას 
იარონ სკოლაში, აიძულებს სკოლის ნაადრევ მიტოვებას ან მოითხოვს მათგან სკოლაში 
სიარულთან ერთად იმუშაონ საკმაოდ ხანგრძლივი დროით 

დღესდღეობით მსოფლიოს გარშემო მილიონობით ბავშვი მუშაობს და სამწუხაროდ, ეს 
სულაც არ არის სიახლე. ბავშვთა შრომა საუკუნეების განმავლობაში წარმოადგენს ერთ-ერთ 
ყველაზე რთულ პრობლემას სახელმწიფოებისთვის და ამავდროულად, გამოწვევას. თაობა, 
რომელიც წლების შემდეგ ქვეყნის წინსვლასა და განვითარებაზე უნდა ზრუნავდეს, თუ 
განათლების მიღების პერიოდში სამუშაოთი იქნება დაკავებული და შესაბამის დროს ვერ 
დაუთმობს საგაკვეთილო პროცესში მონაწილეობას, ვერ შეასრულებს ამ მოვალეობას 
სრულფასოვნად. 

საქართველოს შრომის კოდექსის მე-10 მუხლის პირველი პუნქტით განსაზღვრულია, რომ 
ფიზიკური პირის შრომითი ქმედითუნარიანობა წარმოიშობა 16 წლიდან, რაც 
შესაბამისობაშია საერთაშორისო სტანდარტთან. საქართველოს შრომის კოდექსის ამავე 
მუხლით არის განსაზღვრული ისიც, თუ რა შემთხვევაშია შესაძლებელი 16 წლამდე პირის 
დასაქმება და ერთერთი მნიშვნელოვანი მოთხოვნა არის ის, რომ შესაბამისი შრომა არ 
უზღუდავდეს პირს სავალდებულო დაწყებითი და საბაზო განათლების მიღების უფლებასა 

                                                            
7 გაეროს შეზღუდული შესაძლებლობის მქონე პირთა უფლებების კონვენცია, 2006, 
https://social.desa.un.org/issues/disability/crpd/convention-on-the-rights-of-persons-with-disabilities-crpd [უ.გ. 
01.05.2023]. 
8 საქართველოს სახალხო დამცველი, „საქართველოში ადამიანის უფლებათა და თავისუფლებათა დაცვის 
მდგომარეობის შესახებ“, 2018. 
9 UNESCO Salamanca Declaration on Inclusive Education, 1994, https://unesdoc.unesco.org/ark:/48223/pf0000097417 [უ.გ. 
01.05.2023]. 
10 Georgian Young Lawyers' Association, “The standards set by the United Nations Convention on the Rights of Persons with 
Disabilities (UNCRPD)”, 2020. 

და შესაძლებლობას.11 აგრეთვე, საქართველოს ბავშვთა უფლებების კოდექსის 54-ე მუხლის 
თანახმად, ბავშვი დაცული უნდა იყოს შრომის საზიანო ფორმებისგან, რისთვისაც 
სახელმწიფომ შესაბამისი ზომები უნდა მიიღოს.12 

საქართველოს სახალხო დამცველი თავის სპეციალურ ანგარიშში „ბავშვთა შრომა ახალი 
კორონა ვირუსის პანდემიის პირობებში და მის მიღმა“ აღნიშნავს, რომ არასრულწლოვან 
დასაქმებულთა საშუალო ასაკი უმეტესად მერყეობს 15-დან 18 წლამდე, მიუხედავად იმისა, 
რომ მოქმედი კანონმდებლობის მიხედვით, არასრულწლოვნის შრომითი ქმედუნარიანობა 16 
წლიდან წარმოიშობა. საქართველოს სახალხო დამცველის კვლევაში აგრეთვე აღნიშნულია 
ისიც, რომ ბავშვთა შრომის გამო ხშირი და მასშტაბურია სკოლის მიტოვების ან გაცდენების 
ფაქტები, სკოლების მექანიზმი კი, განათლების ხელმისაწვდომობის შეზღუდვის თავიდან 
ასარიდებლად, საკმაოდ მწირია. 13 

•  ქუჩაში მცხოვრები ან/და მომუშავე ბავშვები  

ცნება „ქუჩაში მცხოვრები ბავშვი“ საკმაოდ კომპლექსურია და ისტორიის განმავლობაში მან 
მნიშვნელოვანი ცვლილებები განიცადა. ის დამოკიდებული იყო სხვადასხვა ფაქტორზე, 
როგორებიცაა ოჯახის ყოლა, ღამის გათევა ქუჩაში, სოციალური კავშირები და ა.შ. 
გაერთიანებული ერების ორგანიზაცია ქუჩაში მცხოვრებ ბავშვს შემდეგნაირად განმარტავს: 
„ქუჩის ბავშვად ითვლება ნებისმიერი გოგონა, თუ ბიჭი, რომელიც პასუხისმგებელი პირების 
მიერ სათანადოდ არ არის დაცული, არ არის მეთვალყურეობის ქვეშ და რომლისთვისაც ქუჩა 
არის საცხოვრებელი და არსებობის მთავარი წყარო“. გაეროს მონაცემებით მსოფლიოში 150 
მილიონამდე ბავშვია ქუჩაში. საქართველოში ეს რიცხვი დღემდე დაზუსტებული არაა, 2017 
წლის მარტის მდგომარეობით, სოციალური მომსახურების სააგენტომ ქუჩაში მცხოვრები 
და/ან მომუშავე 813 ბავშვი გამოავლინა.14 

ქუჩაში მცხოვრები ბავშვები უმეტეს შემთხვევაში რჩებიან განათლების მიღმა და მათი 
სკოლაში დაბრუნება საკმაოდ რთული პროცესია, რადგან ხშირად ასეთ ბავშვებს დაბადების 
მოწმობაც კი არ აქვთ. გაეროს ბავშვთა ფონდის მიერ გამოცემულ ზემოაღნიშნულ 
პუბლიკაციაში, რომელიც შესაბამის კვლევას ეფუძნება, ვკითხულობთ, რომ „ქუჩის ბავშვების 
შემთხვევაში სკოლაში სწავლის სრული კურსის გავლა შეფერხებების გარეშე იშვიათობაა. 
ქუჩის ბავშვების მიერ განათლების მიღებასთან დაკავშირებული გამოწვევები მოიცავს 
ფსიქიკურ და ფიზიკურ გამოწვევებს, უფრო ზოგადად კი საარსებო უნარ-ჩვევების 
უქონლობას.“ აგრეთვე, ბავშვების ქუჩაში ცხოვრება ხშირად ავტომატურად ასოცირდება მათ 
არალეგალურ მუშაობასთან, რაც დამატებით პრობლემებს ქმნის. პუბლიკაციაში, „ქუჩაში 
მცხოვრები და/ან მომუშავე ბავშვები საქართველოში“, აღნიშნულია, რომ „საქართველოში 
ადგილი აქვს ბევრი უსახლკარო მოზარდისა და ბავშვის სეზონურ მიგრაციას. ისინი შავი 
ზღვის კურორტებზე ადგილობრივი და საერთაშორისო ტურისტების ნაკადს მიჰყვებიან და 
ტურისტული სეზონის დასასრულს უკან ბრუნდებიან. ბევრი ასეთი ბავშვი ადრე სკოლაში 
დადიოდა, თუმცა მათი მცირე რაოდენობა განაგრძობს სკოლაში სწავლას“. 

ჩვენს სახელმწიფოში არსებობს შესაბამისი სერვისები, რათა ქუჩაში მცხოვრები ბავშვების 
პრობლემები შესაბამისად გადაიჭრას, ესენია: მობილური ჯგუფები, დღის ცენტრები და 24- 
საათიანი თავშესაფრები. თუმცა, როგორც სახელმძღვანელოში, „სოციალური მუშაობა 

                                                            
11 საქართველოს შრომის კოდექსი, 2006. 
12 ბავშვის უფლებათა კოდექსი, 2019. 
13 საქართველოს სახალხო დამცველი, „საქართველოში ადამიანის უფლებათა და თავისუფლებათა დაცვის 
მდგომარეობის შესახებ“, 2021. 
14 UNICEF, Children Living and Working in the Streets of Georgia, 2018, 
https://www.unicef.org/georgia/media/1101/file/Children%20Living%20and%20Working%20in%20the%20Streets.pdf 
[უ.გ. 04.05.2023]. 

მიუსაფარი ბავშვების საკითხებთან დაკავშირებით“, არის აღნიშნული „ბავშვების უმეტესობა 
უარს აცხადებს დღის ცენტრში მისვლაზე რამდენიმე მიზეზის გამო: არ სჯერა 
შემოთავაზების, წინააღმდეგობა ხვდება ოჯახისგან, ან თავად ურჩევნია, რომ დღის საათები 
თანხის გამომუშავებას დაუთმოს“.15  

•  ადრეული ქორწინება 

ადრეული ქორწინება ჯერ კიდევ რჩება ძალიან მნიშვნელოვან მიზეზად, რის გამოც 
მოზარდები ხშირად განათლების მიღმა რჩებიან. საყოველთაოდ მიღებული განმარტების 
თანახმად, ადრეული, ანუ ბავშვობის ასაკში ქორწინება, ეს არის ორი ადამიანის ოფიციალური 
ან არაოფიციალური კავშირი, სადაც, ერთი მათგანი მაინც 18 წელს მიუღწეველია. ზოგადად, 
ოჯახის შექმნა გულისხმობს ახალი სოციალური და ეკონომიკური პასუხისმგებლობების 
აღებას, რაც ხშირ შემთხვევაში ახალგაზრდებისთვის იმდენად რთულია, რომ უარის თქმა 
უწევთ საგანმანათლებლო პროცესში ჩართვაზე. ეს კი არამხოლოდ აკადემიური განათლების 
მიღების შესაძლებლობას ართმევს მათ, არამედ პიროვნულ განვითარებასა და სრულფასოვან 
მოქალაქედ ჩამოყალიბებაში უშლის ხელს, რაც, აგრეთვე, საქართველოში ზოგადი 
განათლების მიზნებს წარმოადგენს. 

გაეროს მოსახლეობის ფონდი თავის კვლევაში აღნიშნავს, რომ „ნაადრევი ქორწინება 
საქართველოში იშვიათი არ არის და სხვა ფაქტორებთან ერთად, გენდერულ უთანასწორობას 
უკავშირდება. ამასთან, მისი გამომწვევი მიზეზები არაერთგვაროვანია და განსხვავდება 
რელიგიური, ეთნიკური თუ რეგიონალური ფაქტორების მიხედვით“.16 გაეროს მოსახლეობის 
ფონდის პუბლიკაციაში „ადრეული/ბავშვობის ასაკში ქორწინება საქართველოში“, 
აღნიშნულია რომ 18 წლამდე დაქორწინებული 20-24 წლის ქალების პროცენტული 
მაჩვენებელი 2010 წელს იყო 14%, ხოლო 2018 წელს -13.9%.17 

სახალხო დამცველი 2021 წლის საპარლამენტო ანგარიშში აღნიშნავს, რომ “ადრეულ ასაკში 
ქორწინების მავნე პრაქტიკასთან ერთად, კვლავ გამოწვევად რჩება არასრულწლოვანი 
გოგოების ნიშნობა. საქმეების შესწავლა აჩვენებს, რომ უწყებების მხრიდან უმეტესად ვერ 
ხერხდება სავარაუდო ქორწინების იძულების გამოკვეთა. აღსანიშნავია, რომ კვლავ იკვეთება 
სკოლის მიტოვების რისკი არასრულწლოვანი გოგოს მოტაცების შიშის გამო. აქვეა 
აღნიშნული 2021 წლის სტატისტიკური მონაცემები ადრეულ ქორწინებასთან დაკავშირებით: 
„სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების 
სააგენტომ 2021 წელს ადრეულ ასაკში ქორწინების 129 შემთხვევა შეისწავლა. საქართველოს 
შინაგან საქმეთა სამინისტროში სავარაუდო დანაშაულის 101 ფაქტზე დაიწყო გამოძიება, 
რომლის მოტივი ბავშვთან ქორწინება იყო. ხოლო განათლების სამინისტროში ქორწინების 
მიზეზით სკოლა 36-მა არასრულწლოვანმა მიატოვა.18 

ზემოთჩამოთვლილი მიზეზები, რომლებიც ნაადრევ ქორწინებას იწვევს, საბოლოოდ 
გვაძლევს ისეთ შედეგს, რომელიც გულისხმობს ბავშვების მხრიდან სკოლის მიტოვებას. 18 
წლამდე დაქორწინებული 20-24 წლის ქალების 46.5 პროცენტს მხოლოდ დაწყებითი ან 
არასრული საშუალო განათლება ჰქონდა ჰქონდა მაშინ, როდესაც ამავე ჯგუფის 3.1 პროცენტი 
უმაღლეს 26 საგანმანათლებლო დაწესებულებებში სწავლობდა, ან სწავლა უკვე 
დასრულებული ჰქონდა.19 

                                                            
15 სამოქალაქო საზოგადოების განვითარების ცენტრი, "სოციალური მუშაობა მიუსაფარი ბავშვების საკითხებთან 
დაკავშირებით", 2017. 
16 გაეროს მოსახლეობის ფონდი, ადრეული ქორწინება საქართველოში, 2014. 
17 გაეროს მოსახლეობის ფონდი, ადრეული/ბავშვობის ასაკში ქორწინება საქართველოში, 2020. 
18 საქართველოს სახალხო დამცველი, „საქართველოში ადამიანის უფლებათა და თავისუფლებათა დაცვის 
მდგომარეობის შესახებ“, 2021. 
19 გაეროს მოსახლეობის ფონდი, ადრეული/ბავშვობის ასაკში ქორწინება საქართველოში, 2020. 

•  პანდემია 

განათლების მიღმა დარჩენილი ბავშვების რაოდენობა კიდევ უფრო გაიზარდა კოვიდ-19 
პანდემიის პირობებში არა მხოლოდ საქართველოში, არამედ მთელს მსოფლიოში. ამ 
პერიოდში მსოფლიოს უამრავ ქვეყანაში დაიხურა სკოლები და მოსწავლეებს სასკოლო 
სივრციდან ონლაინ სივრცეში გადასვლა მოუწიათ, რაც დაკავშირებული იყო ისეთ ახალ 
საჭიროებებთან, როგორიცაა ინტერნეტი და კომპიუტერი. აღსანიშნავია, რომ პანდემიის 
დაწყებისთანავე საქართველოს განათლების მართვის საინფორმაციო სისტემამ უმოკლეს 
ვადაში უზრუნველყო ონლაინ სწავლებისთვის შესაბამისი პროგრამისა და ინსტრუმენტების 
გამართვა. როგორც კვლევაში „COVID19-ის გავლენა სასკოლო განათლების სისტემაზე: 
პანდემიით გამოწვეული სასწავლო დანაკარგების შეფასება“, ვკითხულობთ, „MS Teams 
პლატფორმაზე საჯარო სკოლების ყველა კლასისათვის კონკრეტულად შეიქმნა Microsoft 
Office 365- ის მომხმარებლის პროფილი 528 327 მოსწავლისა და 52 124 მასწავლებლისათვის“.20 
იმის გამო, რომ პანდემია დასრულებულად ჯერ არ გამოცხადებულა და რთულია ზუსტ 
რიცხვებსა და შედეგებზე საუბარი, რთული ხდება იმ ბავშვების ზუსტი რაოდენობის 
დადგენაც, რომლებიც პანდემიის გამო განათლების მიღმა დარჩნენ. UNICEF-ის მონაცემებით, 
COVID-19-ის პიკის დროს სკოლის დახურვამ გავლენა მოახდინა მთელი მსოფლიოს 
მოსწავლეების თითქმის 90 პროცენტზე - მათ შორის 743 მილიონ გოგონაზე. მათგან 111 
მილიონზე მეტი ნაკლებად განვითარებულ ქვეყნებში ცხოვრობს.21 პანდემიის დროს 
განათლების მიღმა დარჩენა ძირითადად განპირობებულია ინტერნეტისა და შესაბამისი 
მოწყობილობის არქონით. გაეროს ბავშვთა ფონდის და საერთაშორისო სატელეკომუნიკაციო 
კავშირის ერთობლივი ანგარიშის „“რამდენ ბავშვს და ახალგაზრდას აქვს სახლში 
ინტერნეტზე წვდომა?” მიხედვით, საქართველოში სასკოლო ასაკის ბავშვების 15 პროცენტს 
არ აქვს სახლში ინტერნეტზე წვდომა.22 აღნიშნული პრობლემა პანდემიის პირობებში კი 
გულისხმობს 28 ბავშვების განათლების უფლების შეზღუდვას, რადგან ინტერნეტის გარეშე 
ისინი ვერ მოახერხებენ ონლაინ გაკვეთილებზე დასწრებასა და შესაბამისი ცოდნის მიღებას. 
გაეროს ფონდის ანგარიშში, „მოწყვლადი ბავშვები და რისკები ახალი კორონავირუსის 
(COVID-19) დროს“, ვკითხულობთ, რომ საქართველოში 3-17 წლის ბავშვების რაოდენობა, 
რომლებიც არიან სახლში საგანმანათლებლო დაწესებულების დახურვის გამო 661 500-ს 
აღწევს, აქედან 50 400-ს კი არ აქვს ინტერნეტთან და კომპიუტერთან წვდომა საცხოვრისში.23 

2. სახელმწიფო პოლიტიკა და საერთაშორისო აქტორების გავლენა მასზე 

განათლების მიღმა დარჩენილი ბავშვების რაოდენობის შემცირება და მინიმუმამდე დაყვანა 
მსოფლიოს მრავალი ქვეყნის გამოწვევაა. რადგან ბავშვის სასკოლო განათლების მიღმა 
დარჩენას მხოლოდ ერთი მიზეზი არ იწვევს, ამ პრობლემის გადასაჭრელადაც არ არსებობს 
მხოლოდ ერთი უნივერსალური გზა. კონკრეტული სახელმწიფოები შესაბამის ზომებს 
იღებენ იქიდან გამომდინარე თუ რა ფაქტორები ახდენს გავლენას კონკრეტულად მათ 
სახელმწიფოში ბავშვების სკოლის მიღმა დარჩენაზე. საქართველოში 2021 წლამდე შესაბამისი 
მონაცემებიც კი არ არსებობდა იმის შესახებ თუ რამდენი ბავშვი იყო სასკოლო განათლების 
მიღმა დარჩენილი, რაც „სკოლის მიღმა დარჩენილი მოზარდების იდენტიფიცირების 
                                                            
20 განათლების კოალიცია, "COVID19-ის გავლენა სასკოლო განათლების სისტემაზე: პანდემიით გამოწვეული 
სასწავლო დანაკარგების შეფასება", 2021. 
21 UNICEF, Newsletter, 2020. 
22 United Nations Children’s Fund and International Telecommunication Union, “How many children and young people 
have internet access at home? Estimating digital connectivity during the COVID-19 pandemic,” UNICEF, New York, 2020. 
https://www.unicef.org/media/88381/file/How-many-children-and-young-people-have-internet-access-at-h [უ.გ. 
04.05.2023]. 
23 გაეროს ბავშვთა ფონდი, მოწყვლადი ბავშვები და რისკები ახალი კორონავირუსის (COVID-19) დროს, 2020. 

მონიტორინგის სახელმწიფო პროგრამის“ მეშვეობით გამოვლინდა. თუმცა კვლავ არ 
არსებობს ზუსტი მონაცემები იმის შესახებ, თუ რა მიზეზებით რჩებიან ბავშვები განათლების 
მიღმა და რა შეიძლება გაკეთდეს ამ მიზეზების აღმოსაფხვრელად. ჩვენს სახელმწიფოში 
აქტიურად ვითარდება ინკლუზიური განათლების მიდგომები, რაც უზრუნველყოფს 
განათლების სისტემის მორგებას თითოეულ ინდივიდზე და არა - პირიქით. აგრეთვე სიახლეა 
სოციალური მუშაკი ზოგადსაგანმანათლებლო დაწესებულებაში, თუმცა აღნიშნული 
ინსტიტუტი ჯერ კიდევ იხვეწება და ჩამოყალიბების პროცესშია. პანდემიის პირობებში კი 
სახელმწიფოს მხრიდან მნიშვნელოვანი ინსტრუმენტი იყო საგანმანათლებლო პროექტი 
„ტელესკოლა“ და ინტერნეტზე ხელმისაწვდომობის გაზრდა. ზემოაღნიშნული მექანიზმები 
შეიძლება დღეს პირდაპირ არ არის დაკავშირებული სასკოლო განათლების მიღმა 
დარჩენილი ბავშვების პრობლემის გადასაჭრელად, თუმცა მათი გამართულად 
ფუნქციონირება მნიშვნელოვანი იქნება ამ მხრივ.  

•  „სკოლის მიღმა დარჩენილი ბავშვების მონიტორინგის პროგრამა“  

სახელმწიფოს მხრიდან განათლების მიღმა დარჩენილი ბავშვების გამოსავლენად და 
შესაბამისი მიზეზების დასადგენად მნიშვნელოვანი ნაბიჯი გადაიდგა 2020 წელს, როდესაც 
შემუშავდა „სკოლის მიღმა დარჩენილი ბავშვების მონიტორინგის სახელმწიფო პროგრამა“. 
აღნიშნული დოკუმენტი უზრუნველყოფს იმას, რომ არა მხოლოდ გამოავლინოს განათლების 
მიღმა 31 დარჩენილი ბავშვები, არამედ ხელი შეუწყოს მათ ჩართვას შესაბამის ფორმალურ 
საგანმანათლებლო პროცესში. ჩვენს ქვეყანაში განათლების მიღმა დარჩენილი ბავშვების 
შესახებ დაზუსტებული მონაცემები მანამდე არ არსებობდა და შესაბამისად, სახელმწიფოს არ 
ჰქონია კონკრეტული სტრატეგია აღნიშნულ პრობლემასთან გასამკლავებლად. იმის გამო, 
რომ განათლების მიღმა დარჩენის მიზეზები საკმაოდ კომპლექსურია, „სკოლის მიღმა 
დარჩენილი ბავშვების მონიტორინგის სახელმწიფო პროგრამა“ კონკრეტულ 
ვალდებულებებსა და ფუნქცია-მოვალეობებს აკისრებს შესაბამის უწყებებს, რომელთა 
კოორდინირებული მუშაობის საფუძველზეც მიღწეული უნდა იყოს ის შედეგები, რომლებიც 
ამავე დოკუმენტშია აღნიშნული: „სკოლის მიღმა დარჩენილი ბავშვების გამოვლენა, მათი 
საგანმანათლებლო საჭიროებების დადგენა და ასაკისთვის შესაბამის ფორმალურ 
განათლებაში ჩართვის მხარდაჭერა“.24 

•  ინკლუზიური განათლების ხელშეწყობა  

ინკლუზია ინგლისური სიტყვაა და ჩართვას ნიშნავს. ინკლუზიური განათლება ეს არის 
განათლების სისტემის მუდმივი გაუმჯობესების პროცესი იმისათვის, რომ ის 
ხელმისაწვდომი იყოს ყველასთვის.25 თანამედროვე სამყაროში, სადაც ყოველდღიურად 
უამრავი ახალი შესაძლებლობა ჩნდება, უამრავ ბავშვს კვლავ არ აქვს შესაძლებლობა მიიღოს 
შესაბამისი განათლება. ინკლუზიური განათლება კი სწორედ ისეთი მიდგომაა, რომელიც 
აღიარებს ბავშვების განსხვავებულ საჭიროებებს, შესაძლებლობებსა და ინტერესებს, ამის 
მიხედვით კი ქმნის ისეთ სასკოლო გარემოს, რომელშიც თითოეული ინდივიდს მიეცემა 
საშუალება სრულად მოახდინოს საკუთარი ცოდნისა და უნარ-ჩვევების რეალიზაცია. 
ინკლუზიური განათლების მთავარი დანიშნულებაა ის, რომ სასწავლო გარემო მოერგოს 
მოსწავლეს და არა - პირიქით. 32 ინკლუზიური განათლება არ გულისხმობს სპეციალური 
საგანმანათლებლო საჭიროების მქონე მოსწავლის საკლასო ოთახში ყოფნას და 
თანატოლებთან ერთად გარკვეული დროის გატარებას. ინკლუზიური განათლება მოითხოვს 

                                                            
24 საქართველოს მთავრობის დადგენილება, „სკოლის მიღმა დარჩენილი ბავშვების მონიტორინგის სახელმწიფო 
პროგრამის დამტკიცების შესახებ“, 2020. https://matsne.gov.ge/ka/document/view/4992004?publication=0 [უ.გ. 
10.05.2023]. 
25 UNESCO, "Policy Guidelines on Inclusion in Education", 2009, https://unesdoc.unesco.org/ark:/48223/pf0000177849 [უ.გ. 
10.05.2023]. 

მთლიანად სკოლის დაუღალავ შრომას, რათა გააძლიეროს და განავითაროს სპეციალური 
საგანმანათლებლო საჭიროების მქონე მოსწავლის შესაძლებლობები, გააუმჯობესოს 
მოსწავლის აკადემიური და სოციალური უნარ-ჩვევები, მოამზადოს მოსწავლე 
დამოუკიდებელი ცხოვრებისათვის და აქტიურად შეუწყოს ხელი მოსწავლის საზოგადოების 
სრულფასოვან წევრად ჩამოყალიბებას.26 

1994 წელს სალამანკას დეკლარაციამ და 2006 წელს გაერთიანებული ერების ორგანიზაციის 
შეზღუდული შესაძლებლობის მქონე პირების უფლებათა კონვენციამ მნიშვნელოვნად 
შეცვალა სპეციალური საჭიროებების მქონე ადამიანთა განათლებისადმი დამოკიდებულება 
და წინ წამოწია ინკლუზიური განათლების მნიშვნელობა არა მხოლოდ ჩვენს ქვეყანაში, 
არამედ მთელს მსოფლიოში. საქართველოში ინკლუზიური განათლების დანერგვა და 
განვითარება 2006 წლიდან დაიწყო და მიუხედავად მნიშვნელოვანი ცვლილებებისა, დღემდე 
არაერთ პრობლემასთან უწევს გამკლავება 

საქართველოს განათლებისა და მეცნიერების სამინისტრომ, UNICEF-ისა და ბულგარეთის 
მთავრობის მხარდაჭერით, 2021 წელს „სკოლის მიღმა დარჩენილი მოზარდების 
იდენტიფიცირების მონიტორინგის სახელმწიფო პროგრამის“ განხორციელების 
პარალელურად შეიმუშავა სპეციალური შეკუმშული სასწავლო გეგმა, რომელიც განათლების 
მიღმა დარჩენილ მოსწავლეებს შესაბამის საგანმანათლებლო გარემოს შესთავაზებს. 
აღნიშნული ახალი კურიკულუმის პილოტირება მიმდინარეობდა სპეციალურად შერჩეულ 
საჯარო სკოლებში, მოსწავლეთათვის მზადდებოდა შესაბამისი სასწავლო რესურსები, ხოლო 
მასწავლებლებისთვის - სატრენინგო მოდულები. 

იმისათვის, რომ ინკლუზიური განათლების პროცესი შესაბამისი შედეგებით 
ხორციელდებოდეს საჭიროა როგორც ზოგადი დოკუმენტების შემუშავება და სისტემის 
დახვეწა, ისე თითოეული სკოლის შესაბამისად აღჭურვა, მომზადება და უზრუნველყოფა 
იმისათვის, რომ სპეციალური საგანმანათლებლო საჭიროების მქონე მოსწავლეს არ უწევდეს 
ისეთ გარემოზე მორგება, რომელიც მისთვის არ იქნება საკუთარი შესაძლებლობების 
რეალიზების ადგილი და არ დაეხმარება შესაბამისი განათლების მიღებასა თუ პიროვნულ 
განვითარებაში. 

•  სოციალური მუშაკი ზოგადსაგანმანათლებლო დაწესებულებაში  

„სკოლის მიღმა დარჩენილი ბავშვების მონიტორინგის სახელმწიფო პროგრამის“ მიხედვით, 
სოციალური მომსახურების სააგენტო არის ის ერთ-ერთი უწყება, რომელიც განათლების 
მიღმა დარჩენილი ბავშვების პრობლემებთან გასამკლავებლად აქტიურად უნდა იყოს 
ჩართული. კონკრეტულად კი, სოციალური მუშაკი, რომელიც ქართულ საგანმანათლებლო 
სივრცეში დიდი ხანი არაა რაც გამოჩნდა, საქართველოს მთავრობის ამავე დადგენილების 
მიხედვით ვალდებულია შესაბამისი ინფორმაციის მიღების შემდეგ მოიძიოს განათლების 
მიღმა დარჩენილი ბავშვები საკუთარ სამოქმედო ტერიტორიაზე, დაადგინოს მათი 
მისამართი და საკონტაქტო ინფორმაცია, განსაკუთრებით მნიშვნელოვანი კი არის ის, რომ 
ბავშვის მშობელს/კანონიერ წარმომადგენელს ინფორმაცია მიაწოდოს სკოლის მიღმა 
დარჩენილი ბავშვის განათლების უფლების აღსრულების ვალდებულების შესახებ27 

საგანმანათლებლო სივრცეში სოციალური მუშაკის გამოჩენა უკავშირდება ისეთი მიზნების 
მიღწევას, როგორიცაა უკეთესი კომუნიკაციის ჩამოყალიბება მოზარდის სკოლასა და სახლს, 

                                                            
26ეროვნული სასწავლო გეგმებისა და შეფასების ცენტრი, "ინკლუზიური განათლება", 2011, 
http://ncp.ge/files/inclusion%20education/wignebi/inklusiuri_ganatleba.pdf, [უ.გ. 11.05.2023]. 
27 საქართველოს მთავრობის დადგენილება, „სკოლის მიღმა დარჩენილი ბავშვების მონიტორინგის სახელმწიფო 
პროგრამის დამტკიცების შესახებ“, 2020, https://matsne.gov.ge/ka/document/view/4992004?publication=0, [უ.გ. 
11.05.2023]. 

მასწავლებელსა და მშობელს შორის. თუ მასწავლებლის მოვალეობა მოსწავლისთვის ცოდნის 
გადაცემაა, სოციალური მუშაკი მოსწავლეს ეხმარება იმაში, რომ ის ყველანაირად მზად იყოს 
ცოდნის მისაღებად და არ ჰქონდეს ისეთი პრობლემები, რომლებიც მას ამ პროცესში ხელს 
შეუშლის. სწორედ ამ მიზნებიდან გამომდინარეობს ის ფუნქცია-მოვალეობები, რომლებსაც 
საქართველოს კანონი „სოციალური მუშაობის შესახებ“ სოციალურ მუშაკებთან მიმართებით 
ზოგადსაგანმანათლებლო დაწესებულებაში ადგენს. აღნიშნული კანონის მე-18 მუხლის გ 
ქვეპუნქტში წერია, რომ სხვა ფუნქციებთან ერთად, სოციალურმა მუშაკმა უნდა 
უზრუნველყოს მოსწავლის ზოგადი განათლების, ფორმალურ და არაფორმალურ 
საგანმანათლებლო პროცესებში მონაწილეობა და აგრეთვე, მისი სამოქალაქო ინტეგრაციის 
ხელშეწყობა,28რაც პირდაპირ არის დაკავშირებული განათლების მიღმა დარჩენილი 
ბავშვების სასწავლო პროცესში ჩართვასთან. 

სოციალური მუშაკები ქართულ ზოგადსაგანმანათლებლო სივრცეში 2021 წლის აპრილიდან 
გამოჩნდნენ, მანამდე ისინი დასაქმებულები იყვნენ მხოლოდ მანდატურის სამსახურის 
ფსიქოსოციალური მომსახურების ცენტრში და მხოლოდ საჭიროებისამებრ შედიოდნენ 
უშუალოდ სკოლაში. მანდატურის სამსახურის 2021 წლის განვითარების გეგმაში 
ვკითხულობთ, რომ „მნიშვნელოვანია საგანმანათლებლო სივრცეში სოციალური მუშაკების 
როლის გაზრდა, რაც გულისხმობს მოსწავლეთა, მათი მშობლებისა და პედაგოგების 
მხარდაჭერას საგანმანათლებლო პროცესში, ასევე, მოსწავლეთა ეფექტიანი სოციალური 
ფუნქციონირებისათვის ხელშემშლელი ფაქტორების შემცირებასა და აღმოფხვრას“.29 უკვე 
2021 წლის ანგარიშში კი აღნიშნულია ის შედგები, რომლებიც სოციალური მუშაკების 
გამოჩენამ გამოიწვია ზოგადსაგანმანათლებლო დაწესებულებებში: „მოსწავლის 
მოწყვლადობის იდენტიფიცირების ინსტრუმენტის გამოყენებით, კლასის დამრიგებლების 38 
მონაწილეობით, სოციალური მუშაკების მიერ განხორციელდა მოწყვლადობის 
განმსაზღვრელი ინდიკატორების შესახებ კითხვარების შევსება. შედეგად, ყოველდღიურ 
რეჟიმში მიმდინარეობდა იმ მოსწავლეთა იდენტიფიცირება, რომლებიც გარკვეული ტიპის 
მხარდამჭერი მომსახურების მიღებას საჭიროებდნენ. 2021 წლის მაისიდან წლის ბოლომდე, 
სოციალური მუშაკების მიერ გამოიკვეთა და ინდივიდუალური მუშაობა დაიწყო 333 
მოსწავლესთან“. ცხადია აღნიშნული მონაცემები საწყისი ეტაპისთვის ძალიან 
მნიშვნელოვანია, თუმცა იმის გათვალისწინებით რომ 2021-2022 წლის დასაწყისისთვის 
საქართველოს მასშტაბით 2308 სკოლა ფუნქციონირებდა და ამავე პერიოდისთვის, 
სოციალური მუშაკებმა მხოლოდ 36 სკოლაში მოახერხეს შესვლა,30 რა თქმა უნდა, გაცილებით 
დიდი იქნება იმ ბავშვების რიცხვი, რომლებმაც იმავე ტიპის სპეციალური მომსახურება ვერ 
მიიღეს. 

რაც შეეხება მსოფლიოს გარშემო სხვადასხვა ქვეყნის გამოცდილებას სოციალური მუშაკის 
ზოგადსაგანმანათლებლო დაწესებულებაში ჩართვის მხრივ, აღსანიშნავია მათი 
მრავალფეროვანი და განსხვავებული მიდგომები ამ საკითხთან დაკავშირებით. მაგალითად, 
ფინეთში, შვედეთსა და ამერიკის შეერთებულ შტატებში სოციალური მუშაკი სასკოლო 
პერსონალის განუყოფელი ნაწილია, მაშინ როდესაც, მაგალითად ჰონგ კონგში, სოციალური 
მუშაკის ამ ტიპის მომსახურება არასამთავრობო ორგანიზაციების მიერ არის 
უზრუნველყოფილი, ხოლო გერმანიაში, სასკოლო სოციალური მუშაობა ახალგაზრდების 
კეთილდღეობის სააგენტოებისა და სასკოლო სისტემის თანამშრომლობის შედეგად 

                                                            
28 საქართველოს კანონი სოციალური მუშაობის შესახებ, 2018, 
https://www.matsne.gov.ge/ka/document/view/4231958?publication=7, [უ.გ. 11.05.2023]. 
29 სსიპ საგანმანათლებლო დაწესებულების მანდატურის სამსახური, 2019-2020 წლებში მიღწეული პროგრესი და 
2021 წლის განვითარების გეგმა, 2020. 
30 სსიპ საგანმანათლებლო დაწესებულების მანდატურის სამსახური, ანგარიში, 2021. 

ხორციელდება.31 იმის გამო, რომ მსოფლიოს ბევრ ქვეყანაში სასკოლო სოციალური მუშაობა 
ჯერ კიდევ მეოცე საუკუნეში ჩამოყალიბდა, რა თქმა უნდა, საქართველოში ჯერჯრობით ვერ 
გვექნება იმ მასშტაბის შედეგები, რომლებიც აღნიშნულ ქვეყნებში იკვეთება, თუმცა 
მნიშვნელოვანია, რომ სახელმწიფომ დროულად და ეფექტიანად გადაჭრას ის პრობლემები, 
რომლებიც ხელისშემშლელ ფაქტორს წარმოადგენს სოციალური მუშაკების სამუშაო 
პროცესში ჩვენს ქვეყანაში. 

•  საგანმანათლებლო პროექტი „ტელესკოლა“  

კოვიდ-19 პანდემიის დროს მნიშვნელოვანი იყო განათლების მიღმა რაც შეიძლება ნაკლები 
ბავშვი დარჩენილიყო, სწორედ ამიტომ სახელმწიფომ გარკვეული ნაბიჯები გადადგა 
იმისათვის რომ ამ რთულ პერიოდში განათლება მეტად ხელმისაწვდომი ყოფილიყო 
თითოეული ბავშვისთვის. პანდემიის პირობებში სასწავლო პროცესის დისტანციურ რეჟიმში 
გადასვლისთანავე საქართველოს განათლებისა და მეცნიერების სამინისტრომ 
საზოგადოებრივ მაუწყებელთან ერთად 2020 წლის 30 მარტიდან დაიწყო საგანმანათლებლო 
პროექტი „ტელესკოლა“, რომელიც სკოლის მოსწავლეებისთვის ტელეგაკვეთილების 
ჩატარებას ითვალისწინებდა. ამავე პროექტის ფარგლებში შეიქმნა შესაბამისი აქტივობები 
სპეციალური საგანმანათლებლო საჭიროების მქონე მოსწავლეებისთვის, აზერბაიჯანულ და 
სომხურ ენებზე ტარდებოდა გაკვეთილები ეთნიკური უმცირესობის წარმომადგენელი 
მოსწავლეებისათვის და ყველა გაკვეთილი უზრუნველყოფილი იყო ჟესტური ენის 
თარგმანით. 32 აღნიშნული პროექტი 40 მნიშვნელოვანი იყო იმ მოსწავლეებისთვის, 
რომლებიც განათლების მიღმა დარჩნენ ინტერნეტის ან შესაბამისი ტექნიკის არქონის გამო. 
როგორც აუდიტის 2020 წლის ეფექტიანობის ანგარიშში ვკითხულობთ „2019-2020 სასწავლო 
წლის მე-2 სემესტრში იმ მოსწავლეთა რაოდენობამ, რომლებიც მხოლოდ ტელესკოლით 
იღებდნენ განათლებას, შეადგინა 8,564 მოსწავლე, 2020-2021 სასწავლო წლის პირველ 
სემესტრში − 3,267 მოსწავლე, ხოლო მე-2 სემესტრში − 2,314 მოსწავლე“. პანდემიის დროს 
განათლების ხელმისაწვდომის გაზრდის მიზნით განხორციელებული სხვა 
ღონისძიებებიდან, აღსანიშნავია ის ფაქტი, რომ „2021 წლის 15 იანვარს სამინისტრომ 
საქართველოში მოქმედ მობილურ ოპერატორებთან ურთიერთთანამშრომლობის 
მემორანდუმი გააფორმა, რომლის ფარგლებში მობილური ოპერატორები ბენეფიციარებს 
მობილურ ინტერნეტპაკეტს შეღავათიან ფასად სთავაზობენ“. თუმცა, აქვეა აღნიშნული ისიც, 
რომ შეღავათიანი ინტერნეტპაკეტის მოსარგებლეთა რაოდენობა საკმაოდ დაბალი იყო, რისი 
მიზეზებიც არ არის ცნობილი და დამატებით კვლევას საჭიროებს. მიუხედავად იმისა, რომ არ 
ვიცით ზუსტად რა შედეგები მოიტანა აღნიშნულმა პროგრამამ და რამდენად შეუწყო ხელი 
იმას, რომ ბავშვები არ დარჩენილიყვნენ განათლების მიღმა, სახელმწიფოს მხრიდან ეს ნაბიჯი 
მნიშვნელოვანი იყო, რადგან ბავშვები, რომლებსაც ინტერნეტი ან/და შესაბამისი 
მოწყობილობა არ ჰქონდათ შესაძლებლობა მიეცათ ტელევიზიის საშუალებით 
გარკვეულწილად მაინც ყოფილიყვნენ ჩართულები სასწავლო პროცესში. 

დასკვნა 

შესაბამისი მონაცემებისა და კვლევების ანალიზის შედეგად ნათლად გამოიკვეთა ის 
მიზეზები, რომლებიც საქართველოში ბავშვებს სასკოლო განათლების მიღმა ტოვებს. 
აგრეთვე, შეფასდა სახელმწიფოს პოლიტიკის მექანიზმები აღნიშნულ მიზეზებთან 

                                                            
31 Marion Huxtable, A Global Picture of School Social Work in 2021, 2022, 
https://newprairiepress.org/cgi/viewcontent.cgi?article=1090&context=ijssw, [უ.გ. 10.05.2023]. 
32 განათლების კოალიცია, "COVID19-ის გავლენა სასკოლო განათლების სისტემაზე: პანდემიით გამოწვეული 
სასწავლო დანაკარგების შეფასება", 2021. 

გამკლავების პროცესში და დადგინდა ის, თუ რა გავლენა აქვთ საერთაშორისო 
ორგანიზაციბსა თუ პროგრამებს მათზე.  

მიუხედავად არსებული საკანონმდებლო აქტებისა და შემუშავებული პროექტებისა, 
დღევანდელ რეალობაში მაინც გვხვდება ისეთი შემთხვევები, როგორიცაა ადრეული 
ქორწინება და ბავშვთა შრომა. ეს კი მიუთითებს იმაზე, რომ ამ საკითხებთან დაკავშირებული 
პრობლემები კვლავ რჩება გადაუჭრელი. მაგალითისთვის, ნაშრომში გამოიკვეთა რომ 
საზოგადოების გარკვეულ წრეებში ადრეული ქორწინება კვლავ არ აღიქმება პრობლემად და 
რომ სოციალურ-ეკონომიკური პირობები ხშირად ხდება წინაპირობა იმისა, რომ ბავშვები 
სეზონურ თუ სხვა სახის სამუშაოებში ერთვებიან. აგრეთვე, მიუხედავად სახელმწიფოს 
მხრიდან ინკლუზიური განათლების ხელშეწყობისა, საგანმანათლებლო პროცესში ჯერ 
კიდევ ვერ ერთვება ყველა მოსწავლე, განსაკუთრებით კი ისინი, ვისაც ჯანმრთელობასთან 
დაკავშირებული პრობლემები ან/და სპეციალური საჭიროებები გააჩნიათ. სოციალური 
მუშაკი, რომელიც ზოგადსაგანმანათლებლო დაწესებულებაში დიდი ხანი არაა რაც გამოჩნდა 
ჯერჯერობით განვითარების პროცესში არსებული ინსტიტუტია, რომელიც, რა თქმა უნდა, 
ვერ აღწევს ისეთ შედეგებს, რომელიც მნიშვნელოვანი იქნება შესაბამისი შედეგების 
მისაღწევად განათლების მიღმა დარჩენილ ბავშვებთან მიმართებით. პანდემიის დროს 
განათლების სისტემა ახალი გამოწვევების წინაშე აღმოჩნდა, სასწავლო პროცესის 
დისტანციურ რეჟიმზე გადასვლამ წინ წამოწია ინტერნეტთან და შესაბამის ტექნიკასთან 
დაკავშირებული პრობლემები, რასთან დაკავშირებითაც სახელმწიფოს მიერ შემუშავებული 
საგანმანათლებლო პროგრამა „ტელესკოლა“ მნიშვნელოვანი ინიციატივა აღმოჩნდა, თუმცა 
არ არსებობს ზუსტი მონაცემები იმის შესახებ თუ რამდენ მოსწავლეს დაეხმარა აღნიშნული 
პროგრამა იმაში, რომ არ დარჩენილიყვნენ საგანმანათლებლო პროცესის მიღმა.  

ზემოაღნიშნულიდან გამომდინარე აშკარაა რომ სახელმწიფოს მხრიდან მნიშვნელოვანია 
ისეთი ნაბიჯების გადადგმა, რომელიც ხელს შეუწყობს სხვადასხვა სახელმწიფო უწყების 
კოორდინირებულ ძალისხმევას განათლების მიღმა დარჩენილი ბავშვების რაოდენობის 
შესამცირებლად. ამისათვის კი საჭიროა შემუშავდეს ერთიანი ხედვა და სტრატეგია, 
რომელსაც გრძელვადიანი მიზნები და შესაბამისი შედეგები ექნება. 

2. გაეროს ბავშვთა ფონდი, მოსახლეობის კეთილდღეობის კვლევა, 2018; 
3. გაეროს ბავშვთა ფონდი, მოწყვლადი ბავშვები და რისკები ახალი კორონავირუსის 

(COVID-19) დროს, 2020; 

2020; 
6. გაეროს შეზღუდული შესაძლებლობის მქონე პირთა უფლებების კონვენცია, 2006 

https://social.desa.un.org/issues/disability/crpd/convention-on-the-rights-of-persons-with-
disabilities-crpd [უკანასკნელად გადამოწმდა 01.05.2023]; 

7. განათლების კოალიცია, "COVID19-ის გავლენა სასკოლო განათლების სისტემაზე: 
პანდემიით გამოწვეული სასწავლო დანაკარგების შეფასება", 2021; 

8. ეროვნული სასწავლო გეგმებისა და შეფასების ცენტრი, "ინკლუზიური განათლება", 2011 
http://ncp.ge/files/inclusion%20education/wignebi/inklusiuri_ganatleba.pdf [უკანასკნელად 

კარიერული მხარდაჭერის სერვისების მართვის თავისებურებები 
უმაღლეს საგანმანათლებლო დაწესებულებებში 

ლიანა აფაქიძე 
მოწვეული ლექტორი 

საქართველოს ეროვნული უნივერსიტეტი სეუ 

აბსტრაქტი 

დღესდღეობით, კარიერა განიხილება, როგორც სწავლისა და განვითარების უწყვეტი 
პროცესი. უმაღლეს განათლებაშიც კარიერული მხარდაჭერის სერვისებს დიდი როლი აქვს, 
ის უზრუნველყოფს სტუდენტთა დასაქმებას და პროფესიულ ზრდას. ყოველივე 
ზემოთქმულიდან გამომდინარე, მნიშვნელოვანია, განისაზღვროს კარიერული სერვისების 
ხარისხი, შესაბამისობა და საბოლოო ზემოქმედება სტუდენტების/კურსდამთავრებულების  
დასაქმებაზე.  

ეს ნაშრომი ლიტერატურის მიმოხილვით და კვლევის შედგებით აფასებს  კარიერული 
სერვისების თავისებურებებს და ეფექტურობას  საქართველოს უმაღლეს საგანმანათლებლო 
დაწესებულებებში (შემდგომში უსდ). 

სტატიაში წარმოდგენილია სამაგიდო კვლევა, განხილულია უმაღლესი საგანმანათლებლო 
დაწესებულებების ავტორიზაციის ექსპერტთა დასკვნების მეხუთე  სტანდარტის 
„სტუდენტები და მათი მხარდაჭერის ღონისძიებების“ მეორე ქვესტანდარტის „5.2. 
სტუდენტთა მხარდაჭერის ღონისძიებები“ რეკომენდაციები, რჩევები და საუკეთესო 
პრაქტიკა. ყურადღება გამახვილებულია კარიერულ მექანიზმებზე, ჯამში განხილულია 40 
უსდ-ს ავტორიზაციის დასკვნა.  

სტატიაში ჩვენ განვმარტავთ, რა არის კარიერული სერვისები, მიმოვიხილავთ სერვისების 
სტრატეგიულ მიზნებს, ტექნიკებს, კარიერის დაგეგმის ელემენტებს, მხარდაჭერის 
სერვისებს,  და სერვისების განვითარების მოტივაციურ ფაქტორებს. ნაშრომი ძირითადად 
ფოკუსირებულია უსდ-ს კარიერული განვითარების მხარდაჭერის სერვისების არსებულ 
მიდგომებზე და განვითარების საკითხებზე.  

საკვანძო სიტყვები: უმაღლესი საგანმანათლებლო დაწესებულება, დასაქმება,  კარიერული 
განვითარება, კარიერული სერვისები. 

Abstract 

Nowadays, career is seen as a continuous process of learning and development. Career support services 
also play a major role in Higher Education, ensuring student employment and professional growth. 
Based on this, it is important to determine the quality, relevance and the ultimate impact of career 
services on students’ and graduates’ employment. 

This paper evaluates the features and effectiveness of career services in Georgian higher educational 
institutions through literature review and research results. 

The article represents desk research - it is discussed the second sub-standard 5.2 “Student support 
services” of the fifth standard “Students and their Support Services", Higher Education Institutions 
Final Reports of the authorization experts Recommendations, Advices and Best Practices. Research is 
focused on career mechanisms, 40 HEIs authorization experts’ final reports are discussed in total. 

In the article, we explain what career services are, review the strategic goals of services, techniques, 
elements of career planning, support services, and the motivational factors for service development. 
The paper mainly centers on the existing approaches and growth issues of the career development 
support services of the HEIs. 

Keywords: Higher Education Institution, Employment, Career Development, Career Services. 

შესავალი  

უმაღლეს საგანმანათლებლო სივრცე მნიშნელოვან როლს თამაშობს  
სტუდენტთა/კურსდამთავრებულთა დასაქმებასა და კარიერული განვითარებაში. 
კარიერული განვითარება კი მუდმივად აქტუალური საკითხია,  ამ პროცესის 
უზრუნველყოფის მიზნით უსდ-ებში არსებობს კარიერულ მხარდაჭერის სერვისები. ის 
გულისხმობს დაინტერესებულ პირთა ინფორმირებას, ხელმძღვანელობას და მხარდაჭერას. 
სტუდენტებისთვის სამუშაოს ძიება არასოდეს ყოფილა ადვილი. საბედნიეროდ, 
უნივერსიტეტებმა გააცნობიერეს მექანიზმების საჭიროება, რათა მოეხდინათ სტუდენტთა 
უწყვეტი განვითარება და დასაქმება. 

ცალსახად შეიძლება აღვნიშნოთ, რომ კარიერის დაგეგმვა გულისხმობს პროცესს, რომლის 
დროსაც ყალიბდება კარიერული მიზნები და გზები. გლობალიზაციამ და ტექნოლოგიურმა 
განვითარებამ წარმოქმნა ახალი შესაძლებლობები დასაქმების სფეროშიც, სწორედ ამიტომ, 
უსდ-ში კარიერულ სერვისებს მნიშნელოვანი როლი აქვს სტუდენტთა მუდმივი 
ინფორმირებულობისთვის და სიახლეებზე ადაპტაციის პროცესის მხარდაჭერისთვის. 

უმაღლესი განათლების სისტემა ხაზს უსვამს ინსტიტუტებსა და დამსაქმებლებს შორის 
კავშირის დამყარებას და ურთიერთანამშრომლობას. ეს აუმჯობესებს შრომის ბაზრის აღქმას 
და კომპანიების ნდობას. “დამსაქმებლები კურსდამთავრებულებისგან მოელიან, რომ 
გამოავლენენ მთელ რიგ უნარებს/ატრიბუტებს, რომელიც შეიძლება მოიცავდეს გუნდურ 
მუშაობას, კომუნიკაციას, ლიდერობას და კრიტიკული აზროვნებას’1. ყოველივე ამის 
საფუძველზე შეგვიძლია ვთქვათ, რომ უსდ-ში კარიერის მექანიზმები უნდა 
უზრუნველყოფდნენ დამსაქმებლებთან უწყვეტ თანამშრომლობას და აყალიბებდნენ ისეთ 
აქტივობებს, რაც  სტუდენტებს დაეხმარებათ კომპეტენციის შეძენასა და განვითარებაში, 
კარიერის ძიებისა და პროფესიულ იდენტობაში. 

1. კარიერული მხარდაჭერის სერვისების მართვის უზრუნველყოფა 

უმაღლესი განათლების მიზანია სტუდენტების განათლება და მათი აღჭურვა 
თეორიული/პრაქტიკული ცოდნით. კარიერის ცენტრები წარმოადგენენ მნიშვნელოვან 
რგოლს განათლებასა და შრომის ბაზარს შორის. მუდმივი ცვლილების პროცესში, 
აუცილებელია უსდ-ს ჰქონდეს სრულყოფილი ინფორმაცია შრომის ბაზრის მოთხოვნებთან 
დაკავშირებით, სტუდენტებს/კურსდამთავრებულებს მიეწოდოთ ვაკანსიები/სტაჟირებები 
და ის რესურსები, რაც მათ ხელს შეუწყობთ იყვნენ ინფორმირებულნი და 
კონკურენტუნარიანი.  

ფაქტია, რომ უსდ-ში კარიერული მხარდაჭერის სერვისების სტრატეგიული მიზნები 
შესაძლოა განსხავდებოდეს, მაგრამ ძირითადად ის აერთიანებს შემდეგ საკითხებს; 
                                                            
1 Lowden, k.  Hall, s. Elliot and Lewin, dr.  “Employers' perceptions of the employability skills of new graduates”, 2011, 
https://www.educationandemployers.org/wp-content/uploads/2014/06/employability_skills_as_pdf_-
_final_online_version.pdf, [უ. გ. 3.05.2023]. 

•  კარიერის სერვისების ეფექტურობის გაძლიერებას; 

•  დამსაქმებლების, სტუდენტების/კურსდამთავრებულების მოტივაციის გაზრდას 
კარიერული განვითარების აქტივობებში ჩართულობით მიზნით; 

•  კურსდამთავრებულებთან მთელი სიცოცხლის მანძილზე თანამშრომლობის  
ჩამოყალიბებას და განვითარებას; 

•  და სხვა. 

კარიერული სერვისების განვითარების მოტივაციური ფაქტორებია: 

•  მოთხოვნა ინსტიტუციონალურ ანგარიშვალდებულებაზე: (აკრედიტაციის და 
ავტორიზაციის პროცესი); 

•  კურსდამთავრებულთა დასაქმების მაჩვენებლის ზრდა; 
•  ბრენდის იმიჯის გაფართოება (წარმატებული სტუდენტის/კურსდამთავრებულის 

ისტორია, პარტნიორი კომპანიები და სხვა); 
•  უწყვეტი განვითარების ხელშეწყობა. 

კარიერული დაგეგმვის მომსახურება მოიცავს სამ ძირითად ელემენტს:2 

1. კარიერული ინფორმაცია: ეს ეხება შრომის ბაზრის შესწავლას, დასაქმების 
შესაძლებლობების, პროექტების/სტაჟირებების და სხვადასხვა აქტივობების შესახებ 
ინფორმაციის მიწოდებას; 

2. კარიერული განათლება: ეხება კარიერული უნარ-ჩვევების განვითარებას და 
ცხოვრებისეული შესაძლებლობების მართვა; 

3. კარიერული კონსულტირება: მოიცავს ინდივიდუალურ/ჯგუფურ საინფორმაციო 
შეხვედრებს, რეკომენდაციების/რჩევების და კარიერული გამოწვევების მხარდაჭერას. 

უნდა აღინიშნოს, რომ სწავლების თითოეულ საფეხურს აქვს მნიშვნელოვანი როლი და 
ფუნქცია, მოამზადოს შრომის ბაზრის შესაბამისი ცოდნის/უნარების და კომპეტენციების 
მქონე სტუდენტები, ამ პროცესის სრულყოფისთვის კი უსდ-ში აუცილებელია კარიერული 
მხარდაჭერის რესურსების არსებობა. ეს პროცესი უზრუნველყოფს კერძო, სახელმწიფო და 
სხვა მიზნობრივ სექტორთან ურთიერთობის კოორდინირებას, პოტენციურ 
დამსაქმებლებთან ურთიერთანამშრომლობის ჩამოყალიბებას და გაღრმავებას, რაც იძლევა 
დადებით შედეგს პროგრამების გაუმჯობესებისთვის, სტუდენტთა/კურსდამთავრებულთა 
დასაქმების და კარიერული განვითარების მხრივ. ESG სტანდარტებშიც სწორედ ნახსენებია 
შემდეგი - „უმაღლესი განათლება სხვადასხვა მიზნის მიღწევას ემსახურება. მათ შორისაა 
სტუდენტების მომზადება აქტიური მოქალაქეობისა და მათი მომავალი კარიერისათვის 
(მაგალითად, ხელი შეუწყოს მათ დასაქმებას)“3. ქვეყნის ერთ-ერთი პრიორიტეტული 
საკითხიც სწორედ  სტუდენტთა და კურსდამთავრებულთა დასაქმებაა, საქართველოს 
განათლებისა და მეცნიერების სამოქმედო გეგმაში (2022-2024) წარმოდგენილია შემდეგი 
მიზანი „1.4. უმაღლესი საგანანმანათლებლო დაწესებულების (უსდ) მიერ თითოეული 
სტუდენტის პიროვნული განვითარება და შრომითი ბაზრისთვის მომზადება“4. 

                                                            
2 აკოკის, ფ.  “კარიერის დაგეგმვის სახელმძღვანელო” თბილისი, ნოემბერი 2017, https://shorturl.at/orvHL [უ. გ. 
3.05.2023] 
3 უმაღლესი განათლების ევროპული სივრცის ხარისხის უზრუნველყოფის სტანდარტები და სახელმძღვანელო 
პრინციპები ESG 2015 http://erasmusplus.org.ge/files/files/ESG_2015.pdf [უ. გ. 15.06.2023]. 
4 განათლებისა და მეცნიერების სამოქმედო გეგმა 2022-2024 წ. 
https://www.mes.gov.ge/content.php?id=7755&lang=eng. [უ.გ. 15.06.2023]. 

უმაღლეს განათლებაში კარიერის მართვის კომპეტენცია არის სამი განზომილების ჯამი5: 
სწავლა, გარემო და მარშრუტი.  

•  სწავლა: არის უნარი სტუდენტმა გააანალიზოს და მართოს საკუთარი კომპეტენციების 
შეძენის პროცესი (ცოდნა, უნარები და დამოკიდებულებები);  

•  გარემო: არის შესაძლებლობა გამოავლინოს ინტერესი შრომის ბაზართან 
დაკავშირებით; 

•  მარშრუტი: არის უნარი განსაზღვროს საკუთარი აკადემიური/პროფესიული მიზნები, 
გამოიყენოს უნივერსიტეტის სერვისები, რესურსები და ჩამოაყალიბოს მოქმედებების 
მარშრუტი. 

თამამად შეიძლება ითქვას, რომ უსდ-ში კარიერის მხარდაჭერის მიზანია 
სტუდენტების/კურსდამთავრებულების კარიერული განვითარება, დასაქმების ხელშეწყობა 
და  კარიერის მართვის უზრუნველყოფა. 

2. უსდ-ში კარიერული მხარდაჭერის ღონისძიებები  

შრომის ბაზარზე შეუსაბამობის გამოსასწორებლად, ბოლონიის პროცესის6 დაწყებიდან, 
უმაღლესი საგანმანათლებლო დაწესებულებები ორიენტირებული არიან უნარების 
განვითარებაზე, რომელიც უზრუნველყოფს მათ დასაქმებას. ბოლონიის პროცესის ერთ-ერთი 
ყველაზე რთული საკითხი სწორედ სტუდენტების/კურსდამთავრებულების დასაქმებას 
ეხება.  სტუდენტების/კურსდამთავრებულების დასაქმება დამოკიდებულია არა მხოლოდ 
მათ ცოდნაზე და უნარებზე, არამედ მათ პრაქტიკულ გამოცდილებაზე და იმაზე თუ როგორ 
მოახდენენ დამსაქმებლის წინაშე საკუთარი თავის წარდგენას, ამისთვის კი უსდ უნდა 
ახორციელებდეს სხვადასხვა აქტივობას.  

კარიერის მხარდაჭერის სერვისები შეიძლება მოიცავდეს  შემდეგ საკითხებს: 

 ონლაინ სამუშაო შეხვედრებს; 
 კარიერულ კონსულტაციებს; 
 საინფორმაციო შეხვედრებს; 
 CV-ისა და სამოტივაციო წერილის შედგენაში მხარდაჭერას;  
 დასაქმების ფორუმს; 
 ვებ-გვერდზე სტაჟირების/ვაკანსიის მოდულის არსებობას; 
 პარტნიორებთან ერთად ტრენინგების/საინფორმაციო შეხვედრების  
განხორციელებას; 
 სტაჟირების/განცხადებების შეტყობინებების დამუშავებას შესაბამისი 
სეგმენტისთვის ინფორმაციის გაზიარების მიზნით;  
 კარიერული წინსვლისთვის საჭირო ღონისძიებების დაგეგმვა-
განხორციელებას (საჯარო ლექციები, მასტერკლასი, სემინარები, ვორქშოფები, 
მოწვეული სპიკერის სტუმრობა, სამუშაო შეხვედრები, ტრენინგები და სხვა) 
 ღონისძიებებს, რომლის  ფარგლებშიც კურსდამთავრებულები 
დაინტერესებულ მხარეებს  გაუზიარებენ თავიანთ გამოცდილებას;  
 და სხვა.  

დამსაქმებლებთან ურთიერთობების განვითარებასა და მათთან რეგულარული 
კომუნიკაციის ჩამოყალიბებისთვის შესაძლოა განხორციელდეს საინფორმაციო შეხვედრები, 
გაფორმდეს ურთიერთთანამშრომლობის მემორანდუმები, უნივერსიტეტის 
                                                            
5 Career management training in the university environment. 
6 ბოლონიის პროცესი https://eqe.ge/ka/page/static/71/boloniis-protsesi  [უ. გ 10.06.2023]. 

წარმომადგენლებმა შეთავაზონ კომპანიის წარმომადგენლებს ტრენინგები/ვორქშოპები და 
სხვა.    

ცალსახად შეიძლება აღვნიშნოთ, რომ უსდ-ში პრიორიტეტული საკითხი უნდა იყოს 
კურსდამთავრებულებთან უწყვეტი თანამშრომლობა, ისინი წარმოადგენენ მნიშვნელოვან 
რესურს უნივერსიტეტისთვის. კარიერულ სამსახურს უნდა ჰქონდა კურსდამთავრებულთა 
ბაზა, სადაც მოცემული იქნება დასაქმებულთა მონაცემები, ამ ინფორმაციის საფუძველზე 
შესაძლოა დაიგეგმოს სხვადასხვა ღონისძიება, რაც ხელს შეუწყობს უწყვეტ 
თანამშრომლობას. შესაძლოა შეიქმნას კურსდამთავრებულთა კლუბიც, რომლის მიზანიც 
იქნება ინსტიტუტსა და კურსდამთავრებულთა შორის კავშირის დამყარება და გამტკიცება.  

ხარისხის განვითარებისთვის აუცილებელია კარიერული სერვისების მუდმივი 
მონიტორინგი სხვადასხვა მექანიზმების გამოყენებით. ეს შესაძლოა იყოს თემატური 
გამოკითხვები, პერიოდული შეხვედრები დარგის წარმომადგენლებთან, უკუკავშირი 
სტუდენტებისგან/ კურსდამთავრებულებისგან/დამსაქმებლებისგან და სხვა, რაც 
ორიენტირებული იქნება სერვისების დახვეწასა და სიახლეების შეთავაზებაზე. 

3. კვლევა 

ცხადია, უმაღლეს საგანმანათლებლო დაწესებულებებში კარიერული განვითარების 
სამსახურის, როგორც აუცილებელი სტრუქტურული ერთეულის, არსებობა მნიშვნელოვანია, 
ავტორიზაციის სტანდარტების7 მიხედვით მეხუთე სტანდარტის მეორე ქვესტანდარტი ეხება 
„სტუდენტთა მხარდაჭერის ღონისძიებებს“, სწორედ ამ ქვესტანდარტშია მოცემული შემდეგი 
საკითხი -  “უსდ-ში ფუნქციონირებს კარიერული მხარდაჭერის სერვისი, სადაც სტუდენტები 
იღებენ შესაბამის კონსულტაციას და მხარდაჭერას დასაქმებასა და კარიერულ 
განვითარებასთან დაკავშირებით“  შეფასების კრიტერიუმები კი მოიცავს: 

•  უსდ-ში კარიერული მხარდაჭერის სერვისის არსებობას; 
•  დაგეგმილ და ჩატარებულ ღონისძიებებს (დასაქმების ფორუმები,  ტრენინგები, 

საინფორმაციო შეხვედრები,  საკუნსულტაციო შეხვედრები და სხვა) 
•  დამსაქმებლებთან თანამშრომლობას; 
•  დამსაქმებელთა ჩართულობას პროგრამის განვითარების პროცესში; 
•  სტუდენტთა/კურსდამთავრებულთა დასაქმების მაჩვენებელის არსებობას;  
•  და სხვა. 

მნიშვნელოვანია, განისაზღვროს კარიერული მართვის მექანიზმების ხარისხი, შესაბამისობა 
და საბოლოო ზემოქმედება სტუდენტების განვითარებაზე, სწორედ ამ მიზნით ჩატარდა 
კვლევა. კვლევის მიზანს წარმოადგენს დაგროვილი გამოცდილების, კერძოდ ავტორიზაციის 
ექსპერტთა დასკვნების8 საფუძველზე უსდ-ს ავტორიზაციის მეხუთე სტანდარტის 
„სტუდენტები და მათი მხარდაჭერის ღონისძიებების“ მეორე ქვესტანდარტის „5.2. 
სტუდენტთა მხარდაჭერის ღონისძიებები“ კარიერული მხარდაჭერის სერვისის 
დაკმაყოფილებასთან დაკავშირებული რეკომენდაციების/რჩევების და საუკეთესო 
პრაქტიკის გამოკვეთა. 

                                                            
7 ავტორიზაციის სტანდარტები,  https://eqe.ge/ka/page/static/449/avtorizatsiis-standartebi [უ. გ 08.06.2023]. 
8 ავტორიზაციის გადაწყვეტილებები https://eqe.ge/ka/decisions [უ.გ 01.05.2023]. 

ავტორიზაციის ექსპერტთა დასკვნების გასაანალიზებლად შეირჩა სამაგიდო კვლევა. სულ 
კვლევის დროს დამუშავებულ იქნა 40 უსდ-ს ავტორიზაციის დასკვნა. აქედან, 34 არის 
დასკვნა ავტორიზაციის შესახებ, ხოლო 6 არის დასკვნა ავტორიზაციის გაუქმების შესახებ. 

კვლევის დროს განხილული იყო 13 საჯარო სამართლის იურიდიული პირი (სსიპ), 17 
შეზღუდული პასუხისმგებლობის საზოგადოება (შპს), 4 არასამეწარმეო (არაკომერციული) 
იურიდიული პირი ა(ა)იპ დ 6 დასკვნა ავტორიზაციის გაუქმების შესახებ. 

კვლევის შედეგად ძირითადად გამოიკვეთა შემდეგი რეკომენდაციები: 

•  რეკომენდირებულია, გაძლიერდეს და განვითარდეს სტუდენტური კარიერის 
მხარდაჭერის სერვისი, სტუდენტური სტაჟირება და უცხოელი სტუდენტების 
საინფორმაციო მომსახურება; 

•  კარიერული მხარდაჭერის სამსახურმა უნდა მოამზადოს კითხვარი, რომელიც 
გამოიყენება კვლევაში, რათა მიიღოს უფრო მიახლოებითი სურათი 
კურსდამთავრებულთა დასაქმების კოეფიციენტის შესახებ; 

•  გადაიხედოს სტუდენტთა პრაქტიკისა და კარიერის მართვის სამსახურის მუშაობა, რათა 
განისაზღვროს რა დამატებითი ადამიანური რესურსი და ტრენინგი შეიძლება იყოს 
საჭირო იმისათვის, რომ ამ სამსახურმა შეძლოს სტუდენტებისთვის უშუალო 
მხარდაჭერის უზრუნველყოფა; 

•   სერვისების განვითარებისა და დასაქმების სამსახურის მიერ შეთავაზებული ვაკანსიები 
მეტ-ნაკლებად შეესაბამებოდეს სტუდენტთა კვალიფიკაციას;   

•  სტუდენტებში ამაღლდეს ინფორმირებულობის დონე კარიერული დახმარების 
სამსახურის არსებობის შესახებ; 

•  უსდ-მ უნდა შეარჩიოს ერთი საკონტაქტო პირი ან სტრუქტურული ერთეული, რომელიც 
იქნება პასუხისმგებელი კარიერული ხელშეწყობის სერვისებზე, დამსაქმებლებთან და 
კურსდამთავრებულებთან კომუნიკაციაზე, და სტუდენტთა დახმარებაზე სათანადო 
სამსახურის მოძიებაში;  

•  უსდ-ში უნდა არსებობდეს დასაქმებულთა ბაზა; 
•  უსდ-ს კარიერული განვითარების ცენტრებმა უნდა შეიმუშავონ უფრო ნათელი და მეტად 

ორიენტირებული სტრატეგია, რათა უზრუნველყონ, სტუდენტთა ინფორმირებულობა 
ცენტრისა და მისი ფუნქციების შესახებ. 

კვლევის შედეგად ძირითადად გამოიკვეთა შემდეგი რჩევები:  

•  მეტი ინფორმირებულობა კვლევითი სტიპენდიების, სტაჟირებისა და ვორქშოპების 
შესახებ; 

•  მეტი შესაძლებლობები კურსდამთავრებულთა კარიერული განვითარების ეფექტური 
მონიტორინგისა და დახმარებისათვის; 

•  სასწავლო გეგმის ჩამოყალიბება დასაქმებისთვის საჭირო უნარ-ჩვევების 
განსავითარებლად, რათა უზრუნველყოფილი იყოს სტუდენტთა კარიერული 
განვითარება; 

•  კურსდამთავრებულებთა ჩართულობის გაზრდა სტუდენტების დასახმარებლად, რათა 
მიაწოდონ ინფორმაცია რა ვალდებულებები და უნარებია საჭიროა ამა თუ იმ სფეროში.  

რჩევები ძირითადად ეხებოდა სტუდენტთა ინფორმირებულობის საკითხს მათი უფლებების 
შესახებ, როგორც ქართულ ასევე ინგლისურ ენაზე, ასევე წახალისების მექანიზმებს. 
გასაჩივრების პროცედურებს და დაფინანსების საკითხებს.  

რაც შეეხება საუკეთესო პრაქტიკას უნივერსიტეტების დიდი ნაწილის საუკეთესო პრაქტიკა 
დაკავშირებული იყო არსებულ ფინანსურ შეღავათებთან. 

სტანდარტის კომპონენტის მოთხოვნებთან შესაბამისობის მხრივ შეფასებას შედეგები 
შემდეგნაირია: 

 

დასკვნა 

წინამდებარე ნაშრომმა წარმოაჩინა, კარიერული მხარდაჭერის სერვისების თავისებურებები. 
ზემოთ მოყვანილი ანალიზის საფუძველზე შეგვიძლია ვთქვათ, რომ უსდ-ები 
სტუდენტებს/კურსდამთავრებულებს სთავაზობენ კარიერასა და დასაქმებასთან 
დაკავშირებული სერვისების მრავალფეროვნებას, რომელთაგან ბევრი მსგავსია, მაგრამ არის 
მცირედი განსხვავებები. 

გამოიკვეთა შემდეგი ძირითადი გამოწვევები: 

•  სტუდენტებმა არ იციან კარიერული დახმარების სამსახურის არსებობის და მათ მიერ 
შეთავაზებული სერვისების შესახებ; 

•  სტუდენტები ოფიციალურად არ არიან ჩართული გადაწყვეტილების მიღების 
პროცესში; 

•  სამსახურს არ გააჩნია დამსაქმებელთა მონაცემების ბაზა. განათლების ხარისხის 
განვითარების ეროვნული ცენტრის ავტორიზაციის ექსპერტებმა ვერ შეძლეს 
დასაქმების შესახებ სტატისტიკის მოძიება, მაგალითად, სად არიან  სტუდენტები 
დასაქმებულნი. 

ნაშრომზე მუშაობის შედეგად გამოვლინდა, რომ უსდ-ში უნდა განვითარდეს კარიერული 
მხარდაჭერის სერვისები, რათა სტუდენტებმა და კურსდამთავრებულებემა გაიუმჯობესონ 
შრომის ბაზრის მოთხოვნები. აუცილებელია კარიერულმა ცენტრებმა წაახალისონ 
სტუდენტები აქტივობებში ჩართვის გასაზრდელად, ეს კი შესაძლებელია კარიერის მართვის 
სტრატეგიების მეშვეობით. უნივერსიტეტები უნდა იყენებდნენ  ერთობლივ მიდგომას 
სტუდენტებისა და კურსდამთავრებულებისთვის კარიერის სერვისების 
უზრუნველსაყოფისთვის. 

კარიერის მენეჯმენტის კომპეტენციები უნდა სცილდებოდეს რეზიუმეს და სამოტივაციო 
წერილის შედგენაში მხარდაჭერას. ისინი უნდა მოიცავდეს სხვადასხვა აქტივობას, რომელიც 
დაკავშირებულია იქნება კომპანიებთან თანამშრომლობასთან, სტუდენტთა 
/კურსდამთავრებულთა კარიერის დაგეგმვის მხარდაჭერასთან და დასაქმების 
უზუნველყოფასთან. 

შესაბამისობაშია 
სტანდარტის 

მოთხოვნებთან

19

მეტწილად 
შესაბამისობაშია 
სტანდარტის 

მოთხოვნებთან 

15  

ნაწილობრივ 
შესაბამისობაშია 
სტანდარტის 

მოთხოვნებთან

4

არ არის 
შესაბამისობაში 
სტანდარტის 

მოთხოვნებთან

2

8. Career management training in the university environment; 

საგნების ინტერნეტის (IoT) - ის გამოწვევები და მოსალოდნელი 
ეკონომიკური შედეგები 

ალეკო სოლოღაშვილი 

დოქტორანტი, 

საქართველოს ტექნიკური უნივერსიტეტი 

აბსტრაქტი 

ნივთების ინტერნეტის კონცეფციას შეუძლია გიგანტური ნახტომის გაკეთება ეკონომიკის, 
მათ შორის კვლევები კომპიუტერული მეცნიერების, ქსელური ტექნოლოგიების, 
მიკროელექტრონული და სენსორული ტექნოლოგიების სფეროში. ნანოტექნოლოგიისა და 
რობოტიკის ტექნოლოგიურ განვითარებასთან ერთად, IoT-ს შეუძლია ცენტრალური როლი 
ითამაშოს ინდუსტრიულ რევოლუციაში მანქანებს შორის ეკონომიკური ურთიერთობების 
შექმნით და ადამიანებისა და მანქანების ეკონომიკის დაკავშირებით, კაცობრიობის წინაშე 
მდგარი რიგი პრობლემების გადაჭრით. ინტერნეტის საშუალებით კონტროლირებული 
ყველა მოწყობილობა არის ნივთების ინტერნეტის ელემენტები. IoT-მა სხვადასხვა 
შესაძლებლობა მისცა ყველა ქვეყანას გააუმჯობესოს ცხოვრების ხარისხი და ტექნოლოგიური 
იდეები ეფექტურობის, პროდუქტიულობის, უსაფრთხოებისა და მოგების შესახებ. 
უსაფრთხოების ინტეგრირებული სისტემა გიგანტური ნაბიჯია გაუმჯობესებული 
ეკონომიკისკენ. IoT-ის კონცეფცია გადამწყვეტ როლს თამაშობს საინფორმაციო 
საკომუნიკაციო ინდუსტრიის შემდგომ განვითარებაში.1 ამას ადასტურებს როგორც 
საერთაშორისო სატელეკომუნიკაციო კავშირის (ITU) და ევროკავშირის პოზიცია ამ 
საკითხთან დაკავშირებით, ასევე ნივთების ინტერნეტის ჩართვა შეერთებული შტატების, 
ჩინეთისა და სხვა ქვეყნების გარღვევის ტექნოლოგიების სიაში. ამრიგად, ეს ნაშრომი 
განიხილავს IoT-ის ამჟამინდელ მდგომარეობას და ასევე აღწერს, თუ რომელი 
მოწყობილობები და ინდუსტრიები ისარგებლებენ მის მიერ მოტანილი უპირატესობებით. 
გარდა ამისა, ასევე მოცემულია სტატისტიკური მონაცემები ფაქტობრივი ტენდენციებისა და 
ინვესტიციების შესახებ IoT-ში მთელ მსოფლიოში.   ნივთების ინტერნეტი (IoT) მნიშვნელოვან 
წვლილს შეიტანს განვითარებაში ეკონომიკური, სოციალური და ეკოლოგიური 
თვალსაზრისით. ამ ნაშრომში შესწავლილია მიმდინარე კონტექსტი, რომელიც წარმატებით 
გამოიყენება IoT განვითარებად ქვეყნებში გაერთიანებული ერების ორგანიზაციის მდგრადი 
განვითარების მიზნების (SDGs) მისაღწევად. განიხილება IoT-ის პოტენციალი და 
შესაძლებლობები განვითარებად სამყაროში, ასევე IoT-ის მიმდინარე გამოწვევები 
განვითარებად ქვეყნებში. კვლევის მეთოდოლოგია ორიენტირებულია IoT კონტექსტზე 
განვითარებად სამყაროში, ისევე როგორც მომგებიან IoT პროექტებზე, რომლებიც 
განხორციელდა განვითარებად ქვეყნებში, SDG-ების გამოყენებით.2 ძირითადი 
მახასიათებლები, როგორც ტექნიკური გამოწვევები, გარემო პირობები ან სოციალური 
განსხვავებები შესწავლილია განვითარებად ქვეყნებში IoT კონტექსტუალიზაციისთვის. 
დაბოლოს, დაბალფასიანი IoT-ისა და გადახდის ღირებულების კომბინაცია წარმოდგენილია, 
როგორც საუკეთესო სცენარი განვითარებისათვის საგნების ინტერნეტის უკეთ 
გასავრცელებლად მდგრადი განვითარების მიზნების მისაღწევად 2030 წლისთვის. 

                                                            
1 Received February 11, 2020, accepted February 18, 2020, date of publication February 20, 2020, date of current version 
March 2, 2020.  
2 2 International Journal of Computer Science and Mathematical Theory E-ISSN 2545-5699 P-ISSN 2695-1924, Vol 7. No. 2 

საკვანძო სიტყვები: ნივთების ინტერნეტი (IoT, ინტეგრაცია, ჭკვიანი მოწყობილობები, 
ჭკვიანი ქალაქები, დისტანციური კომუნიკაცია, გლობალიზაცია, ინფორმაციის გაცვლა. 

Abstract 

The concept of the Internet of Things can make a giant leap in economics, including research in 
computer science, network technology, microelectronics and sensor technology. in the field. With 
technological developments in nanotechnology and robotics, the IoT can play a central role in the 
industrial revolution by creating economic relationships between machines and connecting the 
economy of humans and machines, solving a number of problems facing humanity. All devices 
controlled via the Internet are elements of the Internet of Things. IoT has provided various 
opportunities for all countries to improve the quality of life and technological ideas for efficiency, 
productivity, security and profit. An integrated security system is a giant step towards an improved 
economy. The concept of IoT plays a crucial role in the further development of the information 
communication industry. This is confirmed by the position of the International Telecommunication 
Union (ITU) and the European Union on this issue, as well as the inclusion of the Internet of Things 
in the list of breakthrough technologies of the United States, China and other countries. Thus, this 
paper examines the current state of IoT and also describes which devices and industries will benefit 
from the benefits it brings. In addition, statistical data on actual trends and investments in IoT across 
the globe are also provided. The Internet of Things (IoT) will contribute significantly to development 
from an economic, social and environmental point of view. This paper examines the current context 
in which IoT is being successfully used in developing countries to achieve the United Nations 
Sustainable Development Goals (SDGs). The potential and opportunities of IoT in the developing 
world are discussed, as well as the current challenges of IoT in developing countries. The research 
methodology is focused on IoT contexts in the developing world, as well as profitable IoT projects 
implemented in developing countries using the SDGs. Key features such as technical challenges, 
environmental conditions or social differences are explored to contextualize IoT in developing 
countries. Finally, the combination of low-cost IoT and cost of payment is presented as the best 
development scenario for better deployment of the Internet of Things to achieve the Sustainable 
Development Goals by 2030.3  

Keywords: Internet of Things (IoT, integration, smart devices, smart cities, remote communication, 
globalization, information exchange. 

შესავალი 

ნივთების ინტერნეტი არის საინფორმაციო საკომუნიკაციო ქსელების განვითარების შემდეგი 
ერა, თვისობრივად ახალი ტექნოლოგია ინდივიდუალური სპეციალიზებული გამოთვლითი 
მოწყობილობების ან საკონტროლო მოწყობილობების ურთიერთქმედებისთვის, როგორც 
ერთმანეთში, ადგილობრივ დონეზე ცალკეულ შენობებსა და ნაგებობებში, ასევე გლობალურ 
დონეზე. ქალაქები და მთელი მსოფლიოც კი4 (კალინინი, 2019). ფაქტორები, რამაც ხელი 
შეუწყო ნივთების ინტერნეტის ზრდას, განსაკუთრებით ბიზნეს და ინდუსტრიულ გარემოში, 
მოიცავს ხარჯთეფექტურ ღრუბლოვან შენახვას და უკეთეს ანალიტიკურ პროგრამებს, 
რომლებიც საშუალებას აძლევს ორგანიზაციებს მართონ და მიიღონ შეხედულებები 

                                                            
3 Received February 11, 2020, accepted February 18, 2020, date of publication February 20, 2020, date of current version 
March 2, 2020. 
4 International Journal of Computer Science and Mathematical Theory, Vol  2 2021.  

მონაცემთა დიდი მასივიდან. ნივთების ინტერნეტის ბაზრის პოტენციალი უზარმაზარია, 
სადაც ერთმანეთთან ურთიერთობის მქონე „ნივთები“ მოქმედებენ როგორც ბიზნესის 
აქტიური მონაწილეები. გლობალურ ინტერნეტთან დაკავშირებული ობიექტები ხელს 
უწყობს როგორც მოსახლეობის ცხოვრების ხარისხის გაუმჯობესებას, ასევე გავლენას ახდენს 
გარემომცველ სამყაროში მიმდინარე პროცესებზე. 

ევროკომისიის პოლიტიკაში RAND Europe-მა მიუთითა ნივთების ინტერნეტის ეკონომიკური 
პოტენციალის ზედა შეფასება 1.4 ტრილიონი აშშ დოლარი (1.09 ტრილიონი ევრო) და 14.4 
ტრილიონი აშშ დოლარი (11.2 ტრილიონი ევრო) ყველა სექტორში, გლობალურ ბაზარს. 
გარდა ამისა, კავშირის მქონე მოწყობილობებისა და სერვისების გაყიდვა ორჯერ გაიზრდება 
761 მილიარდიდან 2020 წელს 1.4 ტრილიონ აშშ დოლარამდე 2023 წელს მაშინ, როდესაც 
კუმულაციური ინვესტიცია მილიარდობით დაკავშირებული მოწყობილობის მიერთებით 
მიაღწევს მინიმუმ 2 ტრილიონ ევროს მიმდინარე ფასებში. გარდა ამისა, CIW გუნდის 
ანგარიშის მიხედვით (CIW გუნდი, 2023) ჩინეთის ინვესტიცია IoT-ში 681 მილიარდს 
მიაღწევს 2026 წლისთვის. ეს ფენომენი აიხსნება მონაცემთა გადაცემის არხების გაფართოების 
მზარდი საჭიროებით, ისევე როგორც მონაცემთა მასივების დამუშავებით, რომლებიც სულ 
უფრო დიდდება. კიდევ ერთი მიზეზი არის სინერგიის დამყარების აუცილებლობა 
ეკონომიკის სხვადასხვა ტიპებს შორის (ციფრული და კლასიკური). ამასთან დაკავშირებით, 
ასეთი დიგიტალიზაცია ხელს უწყობს ბაზარზე მიმდინარე ცვლილებების უფრო ზუსტ 
პროგნოზს. ის ასევე ეხმარება სხვადასხვა კომპანიებს გადაწყვეტილების მიღების პროცესში, 
აწვდის მათ გაანალიზებულ და დამუშავებულ ინფორმაციას სამეწარმეო პრაქტიკის 
სხვადასხვა ელემენტებზე. ამრიგად, „ნივთების ინტერნეტის“ კონცეფცია შეიძლება 
ჩაითვალოს ასეთი ციფრული ტრანსფორმაციის გამოვლინებად. ასეთი ტექნოლოგიების 
რიგითი მომხმარებლებისთვის ცხოვრება უფრო კომფორტული ხდება. ეროვნულ 
ეკონომიკაში ეს არის რესურსების დაზოგვის და წარმოების ოპტიმიზაციის საშუალება. 
ნივთების ინტერნეტი საშუალებას მისცემს შეიძინოს კიდევ უფრო მეტი შესაძლებლობა 
კაცობრიობისთვის ახალი, ფართო პერსპექტივების გასახსნელად, ასევე წარმოების 
პოტენციალის გაზრდისა და ხარჯების შემცირების შესაძლებლობას. ბოლო რამდენიმე წლის 
ანალიზმა აჩვენა, რომ ინოვაციური განვითარება IT სფეროში დადებითად აისახება 
მთლიანად საზოგადოების ცხოვრებაზე. 

ეკონომიკური ზრდისა და განვითარების ერთ-ერთი უდიდესი ინსტრუმენტი და 
მამოძრავებელი ძალაა ინფორმაციული და საკომუნიკაციო ტექნოლოგიები (ICT). მისი 
აპლიკაციები უსაზღვროა და მისი ერთ-ერთი აპლიკაცია არის ნივთების ინტერნეტი (IoT). 
ნივთების ინტერნეტი (IoT) გამოიყენება ჩვენი ცხოვრების სხვადასხვა ასპექტში და მათ 
შორისაა; სოციალური, ეკონომიკური და ბიზნესი, სამუშაო, გართობა, წარმოება, სახლი და 
ოფისები, გარემო და ა.შ. IoT-ის, როგორც ICT ინსტრუმენტის ეკონომიკური ზრდისთვის 
თანამედროვე საზოგადოებაში ინტეგრაცია აუცილებლობად და მოცემულ ფაქტორად იქცა. 
ეს იმის შედეგია, რომ მას შეუძლია შექმნას ჭკვიანი საზოგადოება, ჭკვიანი გარემო, ჭკვიანი 
ოფისი, ჭკვიანი სახლი და თუნდაც ჭკვიანი ეკონომიკა. ამრიგად, ეს ნაშრომი განიხილავს 
ნივთების ინტერნეტს (IoT) და მის გავლენას ეკონომიკურ ზრდაზე. 

2017 წელს, მე-7 ინტერნეტ ნივთების (IoT) კვირეულზე, რომელიც გაიმართა ჟენევაში, IoT-ის 
კვლევისა და ინდუსტრიის საზოგადოებამ, ITU-სთან და სხვა დაინტერესებულ მხარეებთან 
ერთად, გამოხატა მხარდაჭერა მდგრადი განვითარებისთვის IoT ტექნოლოგიების კვლევის, 
განვითარებისა და გამოყენებისთვის. ჩვენი პლანეტისა და მისი მაცხოვრებლების მომავალი. 
IoT არ უნდა შემოიფარგლოს მხოლოდ ინდუსტრიული ქვეყნების გამოწვევებით. 
განვითარებად სამყაროში IoT შეუძლია იმოქმედოს, როგორც საკვანძო ელემენტი უფრო 
ძლიერი და მდგრადი განვითარების მისაღწევად. IoT უკვე იძენს დიდ ეფექტურობას და 
პროდუქტიულობას ინდუსტრიულ ქვეყნებში. IoT-ს აქვს ადამიანური და ეკონომიკური 

განვითარების უდიდესი შესაძლებლობა. განვითარებად ქვეყნებში კიდევ უფრო დიდი და 
მნიშვნელოვანი ზემოქმედების პოტენციალის უგულებელყოფა შეცდომა იქნებოდა. 
განვითარებადი ქვეყნები იდეალურია IoT ინოვაციისთვის: განვითარებადი სამყაროს წინაშე 
მდგარი პრობლემები შეიძლება იყოს მრავალფეროვანი და შეუსწავლელი. 

ინფორმაციული ტექნოლოგიები ბოლო ორი ათწლეულის განმავლობაში ავტომატიზაციისა 
და გამარტივების ნაყოფია, რომელიც გადამწყვეტ როლს ასრულებს თანამედროვე ბიზნეს 
მოდელებსა და დანერგვაში. გლობალიზაციის გამო, მომხმარებლები აგრესიულად 
მომთხოვნი გახდნენ პროდუქტებისა და სერვისების მიმართ. შესაბამისად, ბიზნესს უწევდა 
მუდმივად კორექტირება და გაუმჯობესება მათი სტრატეგიებისა და პროცესების 
მდგრადობისა და მომხმარებელთა ფოკუსირების მიდგომისკენ. გლობალური დინამიური 
ბაზრის მოთხოვნილების და შიმშილის დაკმაყოფილების მცდელობამ ხელი შეუწყო ახალი 
ტექნოლოგიების, მიდგომებისა და ტექნიკის ევოლუციას; რომლებიც გავრცელდა და 
ფართოდ იქნა მიღებული გლობალურ ბიზნეს სტრატეგიებში. ამან აიძულა თანამედროვე 
ბიზნესები აღიარონ და მიიღონ ტექნოლოგიები თავიანთი ბიზნესის ეფექტურობისა და 
გაუმჯობესებული ოპერაციების გასაუმჯობესებლად. მაგალითად, პირველი 
რადიოსადგურის გამოგონებას 38 წელი დასჭირდა 50 მილიონი მომხმარებლის მოსაზიდად, 
ხოლო Facebook-ს თანამედროვე ბიზნეს სტრატეგიით მხოლოდ 5 წელი დასჭირდა 600 
მილიონზე მეტი მომხმარებლის მოზიდვას მთელს მსოფლიოში. მიუხედავად ამისა, 
ტექნოლოგიებმა საშუალება მისცა ბიზნესს, როგორიცაა WhatsApp, დაეწყო ნაკლები 
კაპიტალით და გაიზარდოს ექსპონენტურად ოპტიმიზებული მოგებით. გასული 
ათწლეულიდან, ბიზნესი მოწმე გახდა მდგრადობისა და ზრდისკენ მიმართული 
სტრატეგიული მიდგომებისა და გეგმების სწრაფი ევოლუციისა და ტრანსფორმაციისაკენ. ეს 
მიდგომები და ტექნიკები უნდა შეესაბამებოდეს საინფორმაციო ტექნოლოგიების სისტემებს, 
ასევე აღინიშნება, რომ ყველა ტექნოლოგიას არ აქვს შესაძლებლობა და ძალა შეცვალოს 
ბიზნესი ან სოციალური პლატფორმა. თუმცა, ვარაუდობენ, რომ ზოგიერთ მათგანს ექნება 
ნამდვილი ღირებულებები ბიზნესის გასაუმჯობესებლად და სოციალური პლატფორმების 
გაციფრულებისთვის, ასეთი ტექნოლოგიებია მობილური ინტერნეტი, მოწინავე გენომიკა, 
მონაცემთა ანალიტიკა და ნივთების ინტერნეტი. 

ნივთების ინტერნეტი ჩვენს დროში ყველაზე განხილულ ტექნოლოგიას შორისაა, რომელიც 
მიზნად ისახავს ჩვენი ფიზიკური სამყაროს სენსორებთან და აქტივატორებთან ინტერნეტის 
ციფრულ პლატფორმებთან დაკავშირებას, პროცესების მონიტორინგის, გაზომვისა და 
ოპტიმიზაციის მიზნით  სამომავლო პროგნოზს. პროგნოზირებულია, რომ 2025 წლისთვის 
100 მილიარდზე მეტი მოწყობილობა იქნება დაკავშირებული და ყოველწლიურად 11 
ტრილიონ დოლარზე მეტ წვლილს შეიტანს გლობალურ ბაზარზე და გარდაქმნის 
ადამიანების ცხოვრებისა და მუშაობის გზას. IOT-ის გავლენა უკვე გამოცდილია ზოგიერთ 
ინდუსტრიაში, როგორიცაა ჯანდაცვა, ავტომობილები და წარმოება. სამაჯურის ტარებადი 
მოწყობილობის გამოყენებით, შესაძლებელია პაციენტის ჯანმრთელობის ინფორმაციის 
მონიტორინგის მონაცემები გადაეცემა ექიმს შემდგომი ანალიზისთვის, მკურნალობისა და 
დაკვირვებისთვის. ამან შესთავაზა უპრეცედენტო მიდგომა და ტექნიკა სიცოცხლის 
გადასარჩენად  სამედიცინო მკურნალობის ეფექტური გამოყენებისა და პაციენტების 
განკურნების მიზნით. მიუხედავად ამისა, საავტომობილო და საწარმოო ინდუსტრია 
სცილდება და მაღლა დგას IOT-ის განხორციელებისა და მოლოდინებისკენ. ბევრი ახალი 
ტექნოლოგია გაჩნდა და მუშავდება IOT-ის შედეგად. ავტონომიური მანქანა, პროაქტიული 
ტექნიკური სისტემები და ინტელექტუალური სატრანსპორტო სისტემები ასეთი სისტემების 
რამდენიმე მაგალითია. ეს ტექნოლოგიები კვლევის ზღვარზეა ზოგიერთ გლობალურ წამყვან 
ავტომობილების მწარმოებლებში და ტექნოლოგიურ მაგნატებში, როგორიცაა Toyota, Volvo, 
Mercedes Benz, BMW და Google, რათა უზრუნველყონ მათი მომავალი არსებობის გარანტია 

გლობალურ ბაზარზე. მიუხედავად იმისა, რომ გლობალური ინდუსტრიის უმეტესობა დიდ 
ინვესტიციას ახორციელებს IOT-ის კვლევაში, მიღებასა და განხორციელებაში, კვლავ რჩება 
კითხვა: „მოიტანს თუ არა IOT ტექნოლოგია ხელშესახებ ღირებულებას ბიზნესის 
ოპერაციებისთვის და გარდაქმნის თუ არა ადამიანების მუშაობისა და ცხოვრების წესს?“. 

1. ნივთების ინტერნეტი (IoT) 

ნივთების ინტერნეტი (IoT) არის ურთიერთდაკავშირებული გამოთვლითი 
მოწყობილობებისა და მექანიკური/ციფრული მოწყობილობების, ნივთების/ობიექტების, 
ცხოველების ან ადამიანების სისტემა, რომლებსაც ენიჭებათ გამორჩეული იდენტიფიკაცია 
გადამზიდველის იდენტიფიცირებისთვის და მონაცემთა გადაცემის უნარი ქსელის 
მეშვეობით ადამიანების გარეშე. -ადამიანის ან ადამიანის კომპიუტერის ურთიერთქმედება. 
ნივთების ინტერნეტში (IoT), საგნები ცალსახად იდენტიფიცირებადია მისი ჩაშენებული 
გამოთვლითი სისტემის გამოყენებით და შეუძლიათ ურთიერთმოქმედების უნარი არსებულ 
ინტერნეტ ინფრასტრუქტურის შიგნით. ეს არის აგრეთვე ურთიერთდაკავშირებული 
გამოთვლითი მოწყობილობების სისტემა, როგორც მექანიკური, ისე ციფრული მანქანები, 
ნივთები, ცხოველები ან ინდივიდები, რომლებიც გაცემულია იდენტიფიკატორებით და 
რომლებიც უნიკალურია მატარებლისათვის და აქვთ უნარი გადასცენ მონაცემები ქსელში, 
რომელიც არ შეიცავს ინდივიდს ან ადამიანს. ადამიანისა და კომპიუტერის 
ურთიერთქმედება 

ნივთების ინტერნეტი (IoT) არის ფიზიკური მოწყობილობების, სატრანსპორტო 
საშუალებების, საყოფაცხოვრებო ტექნიკის, საოფისე მოწყობილობების და სხვა ობიექტების 
ქსელი, რომლებიც ჩართულია ელექტრონიკით, პროგრამული უზრუნველყოფით, 
სენსორებით, აქტივატორებით და კავშირით, რაც ამ ობიექტებს საშუალებას აძლევს 
დაუკავშირდნენ და გაცვალონ მონაცემები, რითაც ქმნის მეტ შესაძლებლობებს.5 ფიზიკური 
სამყაროს პირდაპირი ინტეგრაცია კომპიუტერზე დაფუძნებულ სისტემებში, რაც გამოიწვევს  

ეფექტურობის გაუმჯობესებას, ეკონომიკურ სარგებელს და ადამიანის ძალისხმევის 
შემცირებას. ტერმინი IoT მოიცავს მთელ ლოტებს, რომლებიც დაკავშირებულია 
ინტერნეტთან. თუმცა, ის სულ უფრო ხშირად გამოიყენება ისეთი საგნების აღსაწერად, 
რომლებიც ურთიერთდაკავშირებულია ან ურთიერთობენ ერთმანეთთან. ნივთების 
ინტერნეტი (IoT) დაინტერესებულია მსოფლიოში მილიარდობით ფიზიკური 
მოწყობილობით, რომლებიც ამჟამად დაკავშირებულია ინტერნეტთან, ის აგროვებს და 
აზიარებს მონაცემებს. ნივთების ინტერნეტი (IoT) ძირითადად გამოიყენება 
მოწყობილობებისთვის, რომლებსაც ჩვეულებრივ არ უნდა ჰქონდეთ ინტერნეტ კავშირი, 
რომელსაც შეუძლია ქსელთან ცალკე კომუნიკაცია ადამიანის ჩართულობითა და 
ქმედებებით. ჭკვიანი საათი ან ფიტნეს ჯგუფი შეიძლება ჩაითვალოს IoT მოწყობილობად, 
ხოლო კომპიუტერი და სმარტფონი ჩვეულებრივ არ განიხილება როგორც IoT 
მოწყობილობები. ნივთების ინტერნეტი (IoT) არის ისეთი ნივთების კავშირი, როგორიცაა 
მოწყობილობები, მანქანები ან სახლები ინტერნეტის გამოყენებით. ნივთები ან საგნები, 
რომლებსაც ყოველდღიურად ვიყენებთ, შეიძლება იყოს ინტეგრირებული სენსორებთან, 
დაუკავშირდეს ინტერნეტს და მიაწოდოს და გააზიაროს მონაცემები(ნახ1). ყველა 
დაკავშირებული მოწყობილობა მუშაობს ერთობლივად და რეგულარულად ცვლის 
მონაცემებსა და ინფორმაციას. გარკვეულ მომენტში, მოწყობილობები იქნება თანაბრად 
როგორც მონაცემთა წყაროსა და მონაცემთა გადამცემებში, ასევე განხორციელებისას, 5G 
იქნება ნივთების ინტერნეტის ზურგის სვეტი.  

ნახ 1: დიაგრამა, რომელიც აჩვენებს ნივთების ინტერნეტს (IoT).6 

ნივთების ინტერნეტი შეიძლება განისაზღვროს, როგორც სენსორები და აქტივატორები, 
რომლებიც დაკავშირებულია ინტერნეტით გამოთვლით სისტემებში. სხვა პერსპექტივიდან, 
IOT ასევე შეიძლება განისაზღვროს, როგორც დაკავშირებული ჭკვიანი მოწყობილობების 
ქსელი, რომლებიც ურთიერთობენ ერთმანეთთან ინტერნეტით სენსორებისა და 
აქტივატორების გამოყენებით, ადამიანური ურთიერთქმედების გარეშე. IOT არის ინტერნეტ 
პლატფორმა, რომელიც აკავშირებს სმარტ მოწყობილობებს ინტერფეისებითა და 
იდენტობებით, რომლებსაც შეუძლიათ ერთმანეთთან კომუნიკაცია სტანდარტიზებული 
საკომუნიკაციო პროტოკოლებით. ზემოაღნიშნული განმარტებებიდან, IOT შეიძლება 
შეჯამდეს, როგორც სასარგებლო ტექნოლოგია, რომელიც შეიძლება გამოყენებულ იქნას 
როგორც ინსტრუმენტი ჭკვიან მოწყობილობებსა და ადამიანებს შორის კომუნიკაციის 
გასამარტივებლად, სენსორების და რთული IOT ინტეგრირებული სისტემების მეშვეობით, 
რომლებიც ჩართულია მონაცემთა ანალიტიკითა და მანიპულირებით. ის რეალურად ახდენს 
ადამიანების ფიზიკურ სამყაროსთან დაკავშირების ჰარმონიზებას საჯარო სერვისების 
გამოყენებით, როგორიცაა ღრუბლოვანი გამოთვლა. ნახ 2. ასახავს IOT კონცეფციას უფრო 
დემისტიფიცირებული მიდგომით. 

 
ნახ 2. IOT კონცეფცია 

ფიზიკური სამყაროდან საგნების მონიტორინგის, გაზომვისა და მართვის კომპეტენცია არა 
მხოლოდ წაახალისებს, არამედ ახალ შესაძლებლობებს წარმოშობს მრავალ სფეროში 
მონაცემების საფუძველზე გადაწყვეტილების მიღების, სისტემებსა და პროცესებში მუშაობის 
ოპტიმიზაციის გზით, დაზოგავს დროს და აუმჯობესებს ცხოვრების ხარისხს. საწარმოო 

                                                            
6 https://media-assets- 05.thedrum.com/cache/images/thedrum-prod/s3-news-tmp-112560-internet-of-things-- 



65

ინდუსტრიებში მანქანების ან გზაზე მანქანების მონიტორინგით სენსორების გამოყენებით, 
რომლებიც უზრუნველყოფენ რეალურ დროში ინფორმაციას, შეუძლიათ კომპანიებს 
დაეხმარონ მიიღონ მეტი თავიანთი ფიზიკური აქტივებიდან და გააუმჯობესონ ბიზნეს 
პროცესი. 

ეს სისტემები შეიძლება გაუმჯობესდეს IOT ტექნოლოგიის გამოყენებით, წარმოების 
ეფექტურად მონიტორინგის, გაზომვისა და ოპტიმიზაციისთვის. თუმცა, IOT-მა უნდა 
გაუძლოს დაბრკოლებების ნაკადს, რათა მიაღწიოს მის სასურველ პოტენციურ სარგებელს, 
რაც მოითხოვს დიდ თავდადებას და ერთგულებას დროში და ინვესტიციებში. მთავრობებმა, 
ორგანიზაციებმა და ინსტიტუტებმა უნდა მხარი დაუჭირონ ტექნოლოგიას აკადემიური და 
მედიის ცნობიერების ამაღლების პროგრამების მეშვეობით, ადგილობრივი კვლევისა და 
განვითარების პროგრამების დაფინანსებისას. ჯერ კიდევ არსებობს მრავალი შეშფოთება 
უსაფრთხოების, კონფიდენციალურობის, თავსებადობის, ენერგიის მოხმარების და 
მოდულური სტანდარტების შესახებ მოწყობილობებისა და მოწყობილობების ინტერნეტით 
კომუნიკაციისთვის. ეს გამოწვევები უაღრესად ხელს უწყობს მიღების მინიმალურ 
მაჩვენებელს და ხელს უშლის IOT-ის უკიდურესი სარგებლის მიღწევას. ამჟამად საკმაოდ 
ბევრი კვლევა და განვითარება მიმდინარეობს IOT-ის სფეროში. 

2.  IoT- კონცეფციის   წარმოშობა 

ნივთების ინტერნეტის კონცეფცია არის ნივთების ინტერნეტის ყველა მოწყობილობის 
ავტონომია, სადაც სენსორები მუშაობენ არა ბატარეებზე, არამედ გარემოს ენერგიაზე. 
ინფორმაციული ტექნოლოგია ნივთების ინტერნეტის განუყოფელი ნაწილია. სენსორები, 
პროცესორები და პროგრამული უზრუნველყოფა არის ყველა პროდუქტის ნაწილი ყველა 
ინდუსტრიაში და ავსებს ანალიტიკას. ეს კომბინაცია საშუალებას გაძლევთ ხაზგასმით 
აღვნიშნოთ უნიკალური ინფორმაცია, მაგალითად, მომხმარებელთა ფარული საჭიროებების 
შესახებ და, შესაბამისად, შეცვალოთ მათთან ურთიერთობის გზა. ნივთების ინტერნეტიდან 
წარმოშობილი სხვადასხვა სახის ინოვაციები შეიძლება გამოვლინდეს ბიზნეს პროცესის 
ყველა ეტაპზე. იმისდა მიხედვით, თუ რა ეტაპზეა ან პროცესშია, რომელშიც იგეგმება მათი 
დანერგვა, შესაძლებელია სხვადასხვა ეფექტი: ზოგიერთ შემთხვევაში, ხარჯები შემცირდება 
და მარაგის ოპტიმიზაცია მოხდება, ხოლო ზოგ შემთხვევაში შესაძლებელი იქნება 
დამატებითი მომხმარებლების მოზიდვა ან საშუალო გადასახადის გაზრდა.  

ნივთების ინტერნეტის კონცეფციის გაჩენა და განვითარება (როგორც პრაქტიკულ, ასევე 
თეორიული თვალსაზრისით) ძირითადად მიეკუთვნება შემდეგ ძირითად ფაქტორებს:  

 ინტერნეტის გამტარუნარიანობის გაფართოება (რაც იძლევა შეუზღუდავი 
რაოდენობის საჭირო მონაცემთა გაცვლას სხვადასხვა ფორმატში); 

 მოწყობილობების რაოდენობის სწრაფი ზრდა, რომლებსაც აქვთ ინტერნეტთან 
კავშირი (ქმნის გარემოს, სადაც მომხმარებლებსა და მოწყობილობებს შეუძლიათ 
აქტიური ურთიერთქმედება და იწვევს შესაბამისი საჭიროებების გამოჩენას); 

 ინტერნეტის ხელმისაწვდომობა სხვადასხვა რეჟიმში და მრავალფეროვანი 
საკომუნიკაციო არხებით (მოწყობილებებსა და მომხმარებლებს საშუალებას აძლევს 
მიიღონ ქსელში წვდომა მრავალი ადგილიდან ხარისხის სტანდარტებით); 

 მოწყობილობების ურთიერთქმედებასთან დაკავშირებული საჭიროებების წარმოქმნა 
გლობალურ საინფორმაციო ქსელში (ხელს უწყობს ინტერესს მრავალი საჯარო და 
კომერციული ორგანიზაციის მიერ მოწყობილობებისა და მომხმარებლების 
ინტერნეტში ინტენსიური კომუნიკაციის საკითხებით); 

 ნივთების ინტერნეტის ინფრასტრუქტურის განვითარება, რომელიც მოიცავს: 
საიდენტიფიკაციო და უსაფრთხოების სერთიფიკატებს, მონაცემთა უსაფრთხო 
ჯაჭვებს, მონაცემთა ქსელის შენახვას, სტანდარტებს და ურთიერთქმედების 
რეგულაციებს (ქსელის განვითარებაში შემოაქვს სტაბილურობისა და შეუქცევადობის 
ელემენტები); 

 კავშირებისა და ბიზნეს პროექტების რაოდენობის ზრდა ინტერნეტში (ქმნის 
ინფრასტრუქტურას, ასევე ფინანსურ და ეკონომიკურ გეგმებს, რომლებიც ხელს 
უწყობს ქსელის ევოლუციას); 

 ბიზნესის, პროექტების და ინოვაციური იდეების მრავალფეროვნება 
მოწყობილობებისა და მომხმარებლების ქსელური კომუნიკაციის ფარგლებში 
(მოიტანს სხვადასხვა ქსელური კომუნიკაციის ფორმატების აქტიურ განვითარებას, 
როგორც თეორიაში, ასევე პრაქტიკაში); 

 ქსელის აშკარა უპირატესობების გაგება (იზიდავს ინვესტიციებს, რესურსებს, 
მეწარმეები და ინფორმაცია); 

 მოწყობილობების სიმრავლე ინტერნეტით (ხელს უწყობს პროტოკოლებისა და 
ტექნოლოგიების შემუშავებას მოწყობილობებსა და მომხმარებლებს შორის 
კომუნიკაციისთვის, ასევე ქსელის გამოყენებით ამოცანების ფართო სპექტრის 
განხორციელებას). 

ნივთების ინტერნეტის კონტექსტში, უსადენო სენსორულ ქსელებს აქვთ ასეთი 
მნიშვნელოვანი თვისებები და სპეციფიკური შეზღუდვები. ასევე, უკაბელო კვანძების 
აპარატურა და მათ შორის ქსელური ურთიერთქმედების პროტოკოლები ოპტიმიზებულია 
ენერგიის მოხმარებისთვის, რათა უზრუნველყოს სისტემის ხანგრძლივი მომსახურების ვადა 
ავტონომიური კვების წყაროებით. 

ინტერნეტ ნივთების პროექტის წარმატებული განხორციელება გულისხმობს სხვადასხვა 
სატელეკომუნიკაციო ტექნოლოგიების ინტეგრაციას საერთო ალტერნატიული 
სტანდარტების კონტროლის ქვეშ. რაციონალური და ეფექტური ურთიერთქმედებისთვის, 
კომპანიები აშენებენ სხვადასხვა გადაწყვეტილებებს არქიტექტურისა და ტექნიკური 
პლატფორმების სირთულის სხვადასხვა დონის ახალი ინფრასტრუქტურის 
განვითარებისთვის. 

ნივთების ინტერნეტი არის პოპულარული ტექნოლოგია კომპიუტერული ქსელების 
განვითარებისთვის, მათ შორის ტექნიკური მოწყობილობებით, რომლებიც აღჭურვილია 
ტექნოლოგიებით, როგორც ერთმანეთთან, ასევე გარე გარემოსთან, ადამიანის ჩარევის 
გარეშე. IoT ნივთებისთვის, ერთ-ერთი მთავარი გამოწვევაა სწრაფი და საიმედო დაწყვილება 
მონაცემთა უსაფრთხოდ გადასაცემად ერთმანეთთან. ერთ-ერთი ასეთი ტექნოლოგია, 
რომელიც ამ პრობლემას აგვარებს, არის NFC (Near Field Communication), რომელიც 
დაფუძნებულია RFID-ის (რადიო-სიხშირის იდენტიფიკაციის) პრინციპებზე და საკომუ-
ნიკაციო ტექნოლოგიებზე, რაც მაქსიმალურად ზრდის მათი გამოყენების პოზიტიურ ეფექტს. 

2003 წლის შემდეგ, IoT-ის მიმართ ინტერესი ხარისხის თვალსაზრისით ახალ დონეზე 
გადავიდა ინტერნეტ პროტოკოლის მე-6 ვერსიის (IPv6) გამოჩენის წყალობით, რომელიც 
საშუალებას აძლევს მისამართების მინიჭებას 340 უნდეცილიონ (1039) ობიექტს. ეს იმაზე 
მეტია, ვიდრე დედამიწის ზედაპირზე არსებული ყველა ატომისთვის ინტერნეტ 
პროტოკოლის მისამართის (IP მისამართი) მინიჭებისთვის საჭირო თანხა. სხვა ფაქტორები, 
რომლებიც ხელს უწყობენ ნივთების ინტერნეტის სწრაფ განვითარებას არის ღრუბლოვანი 
გამოთვლითი და უკაბელო ქსელების გავრცელება, ისევე როგორც მანქანა-მანქანა (M2M) 
ტექნოლოგიების განვითარება. 

3. IOT მიღებისადმი მიდრეკილი გამოწვევები 

როგორც ერთ-ერთი განვითარებადი ტექნოლოგია, რომელსაც უამრავი შესაძლებლობა და 
მომავალი აყვავების მოლოდინები აქვს, IOT ექსპონენტურად იზრდება ბოლო რამდენიმე 
წლის განმავლობაში. IOT-ის ახალმა მიღებამ გამოიწვია დადებითი გავლენა და მოლოდინები 
მომავალი გლობალური დიგიტალიზაციის მიმართ. თუმცა მალაიზიის მეცნიერების, 
ტექნოლოგიებისა და ინოვაციების მინისტრის თქმით; YB Datuk Seri Pangalima Madius Tangau, 
„IOT ისეთი საოცარი და ფანტასტიკური ტექნოლოგიაა, სადაც მისი მაქსიმალური 
პოტენციური სარგებლის მიღება შესაძლებელია მხოლოდ თანამშრომლობით“, ეს ნიშნავს, 
რომ თანამშრომლობა გადამწყვეტია IOT ღირებულებების ასამაღლებლად. მიუხედავად 
ამისა, ევროკავშირმა ჩათვალა, რომ გადაუდებელი აუცილებლობაა გადაჭრას IOT 
გამოწვევები და ვალდებულებები და პროაქტიულად შესთავაზოს სამომავლო 
გადაწყვეტილებები, რომლებიც ხელს შეუწყობს მიღების პროცესებს მთელს მსოფლიოში. 
უსაფრთხოება, თავსებადობა და განვითარებასთან დაკავშირებული საკითხები 
განვითარებად ეკონომიკებში არის მთავარი შემაფერხებელი ფაქტორი IOT-ის მაქსიმალური 
მიღების მასშტაბისკენ. 

3.1. უსაფრთხოება 

უსაფრთხოება მრავალწლიანი საზრუნავია ინფორმაციული ტექნოლოგიებისა და მისი 
დანერგვის შესახებ განხილვისას. მიუხედავად ამისა, IOT გაჩნდა უსაფრთხოების ახალი 
გამოწვევებით, რომლებიც საჭიროებს მჭიდროდ განხილვას და განეიტრალებას, რათა 
განიცადოს მიღების მნიშვნელოვანი მაჩვენებელი და გაზარდოს საზოგადოების ნდობა. 
საბოლოო მომხმარებლების საზრუნავი ძირითადად მათი მონაცემებისა და 
მოწყობილობების კონფიდენციალურობაზეა, განსაკუთრებით მაშინ, როდესაც 
გავითვალისწინებთ, რომ ამ მილიონობით დაკავშირებულ მოწყობილობას შეეძლება 
ერთმანეთთან და ადამიანებთან კომუნიკაცია, არა მხოლოდ ეს, არამედ ყოველდღიურად 
გამოყენებული სახლი, სამუშაო. და პერსონალური მოწყობილობები ერთმანეთთან 
დაკავშირებული ჭკვიანი მოწყობილობების ამ უზარმაზარ ქსელში. ეს იწვევს უამრავ 
შეშფოთებას მონაცემთა მფლობელობის, კონფიდენციალურობისა და მარეგულირებელი 
პოლიტიკის შესახებ. მარეგულირებელმა დაფებმა სისტემის დეველოპერებთან ერთად უნდა 
იმუშაონ, რათა უზრუნველყონ მოწყობილობების საიმედოობა და ფუნქციონირება დაცული 
ქსელის მომხმარებლის კონფიდენციალურობის მკაცრი პატივისცემით. 

3.2. თავსებადობა 

მოსალოდნელია, რომ IOT სარგებლის 40%-ზე მეტი იქნება ურთიერთთანამშრომლობისა და 
მონაცემთა ანალიტიკის უზარმაზარი შესაძლებლობების პირდაპირი შედეგი. მას შემდეგ, რაც 
მოწყობილობები იქნება ეფექტური და ეკონომიური და ინტეგრირებული, მოქნილი 
არტიკულირებული სამართლებრივი პოლიტიკითა და გლობალური მოდულური 
სტანდარტებით, მნიშვნელოვანი ღირებულება შეიქმნება მონაცემთა მონეტიზაციის, 
გაზომვისა და ოპტიმიზაციის გზით. ამჟამად გლობალურ ბაზარზე, როგორც ჩანს, 
დომინირებს საკუთრების პროდუქტები, რომლებიც მუშაობენ მათი კომპანიის პოლიტიკისა 
და რეგულაციების შესაბამისად და არა სმარტ მოწყობილობებს შორის კომუნიკაციის 
მოდულარული სტანდარტების მიმართ. თუმცა, ახლო მომავალში მიღების მაჩვენებლის 
მასშტაბისა და სიდიდის თავიდან ასაცილებლად, IOT მარეგულირებელმა ორგანოებმა, 
ორგანიზაციებმა და ინსტიტუტებმა უნდა იმუშაონ ერთად, რათა შექმნან მოწინავე და 

მოქნილი პლატფორმა პროგრამული უზრუნველყოფის ინჟინრებისთვის IOT აპლიკაციების 
შესაქმნელად, მოდულური სტანდარტი უნდა შეიცავდეს რამდენიმე ქვესტანდარტს. IOT 
მოწყობილობები და ქსელი, რომელსაც შეუძლია ხელი შეუწყოს თავსებადობას და 
მოქნილობას, ხოლო მომსახურებისა და პროდუქტების ღირებულების გაფართოებას 
მომხმარებლებისა და საბოლოო მომხმარებლების მიმართ. 

3.3. განვითარების საკითხები და განვითარებადი ეკონომიკა 

IOT ჰპირდება დიდ გამოგონებას განვითარებად ეკონომიკებში ძირითადი საკითხების 
გადაჭრაში, როგორიცაა ინდუსტრიალიზაცია, ამინდის პროგნოზი და მოლოდინი, 
პროაქტიული ზომები და მოვლა, წყლის უსაფრთხოება და განაწილება, ეკონომიკური 
პროგნოზი, მშენებლობა და ენერგიის ეფექტური გამოყენება და მრავალი სხვა. რეგიონში IOT-
ის მოხდენილი გამოყენების უზრუნველსაყოფად, შემდეგი საკითხების მჭიდრო 
მონიტორინგი და გაუმჯობესება მოხდება, როგორიცაა ინფრასტრუქტურის დიზაინი და 
განხორციელება, ბაზრის მზადყოფნა, ინვესტიციების წახალისება, სამართლებრივი და 
კონფიდენციალურობის პოლიტიკა, ტექნიკური უნარები, რესურსები და საზოგადოების 
ინფორმირებულობა. ეს საკითხები მნიშვნელოვნად უნდა იქნას განხილული, როგორც 
პრევენციული ღონისძიება ამ სფეროში IOT პროექტის ადაპტაციისა და 
განხორციელებისთვის. მთავრობამ, ინსტიტუტებმა და ორგანიზაციებმა ერთდროულად 
უნდა იმუშაონ IOT ინიციატივებისა და გადაწყვეტილებების ხელშეწყობისა და 
მხარდაჭერისთვის. ბევრი მკვლევარი და მეცნიერი ითვალისწინებდა, რომ IOT დიდ 
გავლენას მოახდენს ჩვენს მომავალ ეკონომიკურ ზრდაზე, რაც გავლენას მოახდენს არა 
მხოლოდ განვითარებულ ქვეყნებზე, არამედ ასახავს მნიშვნელოვან სარგებელს 
განვითარებადი ეკონომიკებისთვის. სურათი 3. ასახავს IOT-ის პოტენციურ ეკონომიკურ 
გავლენას 2025 წლისთვის.7 

 
ნახ. 3 პოტენციური IOT ეკონომიკური გავლენა 2025 წლისთვის 

                                                            
7  IJCSNS International Journal of Computer Science and Network Security, VOL.17 No.7, July 2017. 

4. პოტენციური ეკონომიკური სარგებელი 

ჩატარებული რამდენიმე კვლევის საფუძველზე შედეგმა აჩვენა, რომ IOT-ს ექნება 
უზარმაზარი გავლენა გლობალურ ეკონომიკურ პლატფორმაზე მომდევნო ათი წლის 
განმავლობაში. გლობალური ეკონომიკური ნების ტრანსფორმაცია და ოპტიმიზაცია 
დამოკიდებულია მხოლოდ IOT მოწყობილობების მიღების მასშტაბზე, ჭკვიანი 
მოწყობილობების ხელმისაწვდომობაზე, პასუხისმგებლობასა და გამძლეობაზე და 
ტექნოლოგიების მიღების მასშტაბზე როგორც მომხმარებლებისთვის, ასევე მუშაკებისთვის. 
არსებობს უამრავი შესაძლებლობა და პოტენციალის გავრცელება ინდუსტრიალიზაციიდან 
სახლის ავტომატიზაციამდე და ბიზნესის მონეტიზაციიდან ოპტიმიზაციამდე. მრავალი 
სხვადასვხა პროგნოზების თანახმად, ქარხნები მიიღებენ ყველაზე ეკონომიურ პოტენციურ 
სარგებელს მომდევნო ათი წლის განმავლობაში, დაახლოებით 3,7 ტრილიონი დოლარი 
წელიწადში 2025 წლისთვის, რასაც მოჰყვება ჭკვიანი ქალაქების განვითარება. 

4.1. სახლის ავტომატიზაცია და ჭკვიანი ქალაქები 

IOT გთავაზობთ აპლიკაციების ფართო სპექტრს სახლის ავტომატიზაციის 
გასაუმჯობესებლად ჭკვიანი ქალაქებისკენ. ჭკვიან სახლებში ჩაშენებული სენსორისა და 
აქტივატორების გამოყენებით, დაუშვით უსაფრთხოება კარებისა და ფანჯრების სენსორების 
მეშვეობით, ენერგიის ოპტიმიზაცია ელექტრო მოწყობილობებში ჩადგმული სენსორების 
მეშვეობით, პროაქტიული შენარჩუნება და მოწყობილობის ოპტიმიზაცია ინტეგრირებული 
IOT მოწყობილობების მეშვეობით. მიუხედავად ამისა, ჯერ კიდევ არსებობს ხელშესახები 
შეშფოთება ენერგიის მოხმარების თვალსაზრისით, 100 მილიარდზე მეტი დაკავშირებული 
მოწყობილობის გამო, რომლებიც დაკავშირებული იქნება 2025 წლისთვის.                      
IOT მოწყობილობების ენერგიის მოხმარება უნდა გაიზარდოს და შემცირდეს მინიმალურ 
დონეზე, დეველოპერებმა უნდა მოიფიქრონ ეფექტური გადაწყვეტილებები ამ პრობლემების 
აღმოსაფხვრელად. Texas Instruments ამჟამად მუშაობს მექანიზმზე, რომელიც გამოიმუშავებს 
ენერგიას IOT მოწყობილობებიდან, რომელიც შეიძლება წარმოიქმნას ქარის მოძრაობის, 
ვიბრაციისა და მზის ენერგიისგან. ეს არის ძალიან პროდუქტიული და ეფექტური მიდგომა ამ 
საკითხის მოგვარებამდე, სანამ IOT მთელ მსოფლიოში გავრცელდება. დეველოპერებმა და 
ნახევარგამტარების მწარმოებლებმა უნდა შეიმუშაონ შესაფერისი დიზაინი ჭკვიანი 
მოწყობილობებისთვის, რაც შეიძლება მინიმალური ენერგიის მოხმარებით. პარალელურად, 
მათ ასევე უნდა მიმართონ სმარტ მოწყობილობებს შორის კომუნიკაციის მოდულურ 
სტანდარტს, რომელიც იქნება მოქნილი, უსაფრთხო და დაცული, რათა მოიპოვოს 
მომხმარებელთა ნდობა და მარტივად გამოყენების შესაძლებლობა.  

4.2.  ჭკვიანი წარმოება 

წარმოება აწარმოებს უფრო მეტ მონაცემს, ვიდრე ნებისმიერი სხვა სექტორი გლობალურ 
ეკონომიკაში, სამწუხარო ის არის, რომ ამ მონაცემების უმეტესობა იკარგება ან გამოიყენება 
მისი შემცირებული პოტენციალით. ეს შეიძლება გამოწვეული იყოს ტექნოლოგიისა და 
დამხმარე სისტემების ნაკლებობით, რომლებსაც შეუძლიათ ასეთი ამოცანის შესრულება. 
თუმცა, IOT სისტემებს მონაცემთა ანალიტიკასთან შერწყმისას შეუძლია დიდი წვლილი 
შეიტანოს ამოცანების ავტომატიზაციაში, მანქანების სისტემების პროაქტიულ 
შენარჩუნებაში, ეფექტურ მონიტორინგში, ხარისხის უზრუნველყოფასა და მოქნილ 
წარმოებაში მომხმარებელთა ფოკუსირების მიდგომების მიმართ. ქარხნულ მანქანებზე 
დამაგრებული სენსორები შეაგროვებენ მონაცემებს საწარმოო ხაზის მასშტაბით, მონაცემთა 

ანალიტიკური ტექნოლოგიის ეფექტური გამოყენებით, ეს მონაცემები იქნება მონიტორინგი, 
გაზომვა და ოპტიმიზაცია უკეთესი ბიზნეს და წარმოების პროცესებისთვის. კომპანიები, 
როგორიცაა Toyota, უკვე გადადიან ტრადიციული წარმოებიდან უფრო ციფრულ 
წარმოებაზე. Toyota-ს უფროსი ვიცე-პრეზიდენტის, ბ-ნი ჯეფ მურის (ჩრდილოეთი ამერიკა 
და ამერიკა) თქმით, ამერიკაში ბაზრის მოთხოვნის დასაკმაყოფილებლად, კომპანია იწყებს 
მიგრაციას ციფრულ წარმოებაში, სადაც სენსორები და აქტივატორები ჩანერგილი იქნება 
როგორც ახალ, ისე ძველ მანქანებში. როგორც წარმოების ხაზის მონიტორინგი და რეალურ 
დროში მონაცემების მიწოდება. ეს მონაცემები გამოყენებული იქნება დეფექტის 
აღმოსაფხვრელად, წარმოების გასაუმჯობესებლად და ხარჯების დასაზოგად. ერთ-ერთი იმ 
სისტემათაგანი, რომელიც უკვე დანერგილია Toyota-ს მიერ არის Toyota Operation Availability 
System (TOAD), ამ სისტემამ დაზოგა 40000-ზე მეტი სამუშაო საათი ერთ კონკრეტულ 
ქარხანაში და $6 მილიონი საოპერაციო ხარჯი. 

5. IoT გადაწყვეტილებები ინდუსტრიებში 

ინფორმაციის მონაცემთა უზარმაზარი რესურსის გენერირების შედეგია საგნების 
ინტერნეტის გავრცელება, რომელიც ახლა მოიცავს ინდუსტრიულ და სამომხმარებლო 
სექტორებს. ეს სექტორებია: 

ტრანსპორტირება. საერთაშორისო გამოფენაზე CES 2015, შვედურმა კომპანია Ericsson-მა 
წარმოადგინა გაუმჯობესებული IoT გადაწყვეტა საზღვაო გადაზიდვებისთვის. ღრუბლოვანი 
პლატფორმა დააკავშირებს გემებს ზღვაზე ტექნიკური მომსახურების პროვაიდერებთან, 
სანაპირო ოპერაციებთან, მომხმარებელთა დახმარების ცენტრებთან, პორტის 
ოპერატორებთან, ფლოტის/სატრანსპორტო პარტნიორებთან და ხელისუფლებასთან. ბოლო 
კვლევები აჩვენებს, რომ მსგავსი გადაწყვეტილებები უკვე გამოიყენება საზღვაო 
ინდუსტრიაში. 

ტაერონავტიკა. დედამიწაზე, საჰაერო კოსმოსური კომპანიები იყენებენ IoT ტექნოლოგიებს 
ტექნიკური და უსაფრთხოების ზომების გასაუმჯობესებლად. მაგალითად, თვითმფრინავის 
ძრავის მოვლა-პატრონობისას General Electric იყენებს ბორტ სენსორებს რეაქტიულ ძრავებზე 
რეალურ დროში ძრავის მუშაობის მონაცემების შესაგროვებლად. მიღებული მონაცემების 
მოცულობა (GE-ს) საშუალებას აძლევს გააუმჯობესოს ძრავის ეფექტურობა, შეამციროს 
საწვავის ხარჯები, ასევე მგზავრობის დრო. 

კარდინალური დადებითი ცვლილებები IT ბაზრის ლიდერებისთვის კომერციული 
უპირატესობების მისაღწევად არის ნივთების ინტერნეტისთვის აპლიკაციების შემუშავება, 
დანერგვა და მართვა; 

 ყველა ინფორმაციის ინტეგრაცია; 
 შეტყობინებების გადაცემის მაღალი უნარი ერთი სეგმენტიდან მეორეზე; 
 ახალი თაობის ინტერნეტ მოწყობილობების გამოყენება. IoT გადაწყვეტილებების 

ფუნქციონალობა. 

ჭკვიან მოწყობილობებს შეუძლიათ მონაცემების შეგროვება, აქტივობების თვალყურის 
დევნება და გამოცდილების მორგება მომხმარებლების საჭიროებებზე და სურვილებზე. მათი 
ტარება შესაძლებელია სხეულის სხვადასხვა ნაწილზე (თავი, თვალები, მაჯები, წელი, 
ხელები, თითები, ფეხები) ან ეს მოწყობილობები ჩაშენებულია ტანსაცმლის სხვადასხვა 
ნივთში. 

ჭკვიანი სახლი. ბაზრის მაღალი პოტენციალის გათვალისწინებით, ჩნდება ჭკვიანი სახლის 
გადაწყვეტილებების მზარდი რაოდენობა - ჭკვიანი ენერგიისა და რესურსების მართვა 

ძირითადად ორიენტირებულია სისტემის ურთიერთქმედებებზე, ისევე როგორც ადამიანურ 
საქმიანობაზე. 

ჭკვიანი ქალაქი. IoT პარადიგმის გამოყენება ურბანულ კონტექსტში წარმოადგენს 
განსაკუთრებულ ინტერესს, რადგან ის მიდის მრავალი ეროვნული მთავრობის მიერ 
ინფორმაციის დანერგვის ტენდენციასთან და საკომუნიკაციო გადაწყვეტილებთან ერთად 
საზოგადოებრივ საქმეთა მენეჯმენტში. 

ქალაქში ჭკვიანი გარემო მოიცავს მობილურობის, კომუნალური მომსახურების, შენობების 
ინტელექტუალურ მართვას. IoT პარადიგმის მიერ მხარდაჭერილ სერვისებს ჭკვიანი ქალაქის 
გარემოში შეუძლია მონიტორინგი გაუწიოს ჯანდაცვის შენობებს, ნარჩენების მართვას, 
ჰაერის ხარისხს, ხმაურის დონეს, საცობებს, პარკირებას, წყლის ხარისხს, გარემო პირობებს და 
სხვა. მაგალითად, Air Quality Egg მოწყობილობა (Air Quality Egg, 2013), რომელიც არის 
სენსორების სისტემა, რომელიც ეხმარება ჰაერის ხარისხის კონტროლს. 

ჭკვიანი საწარმო. ყველაზე პერსპექტიული არის წარმოება, მიწოდების ჯაჭვის ოპტიმიზაცია, 
ენერგია, ჯანდაცვა, ტრანსპორტი და ლოჯისტიკა. მაგალითად, ირლანდიურმა კომპანია 
Wattics-მა (Wattics, 2011) შეიმუშავა ინოვაციური პანელები, რომლებიც ინტერნეტის 
საშუალებით ენერგიის მოხმარების მართვის საშუალებას იძლევა. ამერიკული კომპანია 
"Engaugeinc" არის ჭკვიანი სენსორების გამომგონებელი, რომლებიც უსაფრთხოების 
პროდუქტების დისტანციური მონიტორინგის საშუალებას იძლევა. სხვადასხვა 
მოწყობილობებიდან მომდინარე უზარმაზარი ინფორმაციის დამუშავება შეიცავს მავნე 
პროგრამების დანერგვის რისკს, მასიური ჰაკერების შეტევების საფრთხეს და მონაცემთა 
გაჟონვას. IoT არქიტექტურის პლატფორმის ყველა სტრუქტურული კომპონენტის 
უსაფრთხოების უზრუნველსაყოფად: (ობიექტები და საგნები, ქსელის ფენა (კომუნიკაციები), 
IoT პლატფორმა (გამოთვლითი ბირთვი, ალგორითმები), აპლიკაცია და მონაცემები), საჭირო 
იქნება უპრეცედენტო პრევენციული ღონისძიებები. 

IoT-ში ჩართული მოთამაშეების დიდი რაოდენობა აუცილებლად შეეჯახება ერთმანეთს მათი 
სისტემური უპირატესობების დასაცავად. ამჟამად ღია სისტემების დამცველები ცდილობენ 
ახალი სტანდარტების დაწესებას. ჩვენ ვხედავთ რამდენიმე სტანდარტის შექმნას, რომლებიც 
ვითარდება სხვადასხვა მოთხოვნების საფუძველზე, ნაკარნახევი მოწყობილობების კლასის, 
სიმძლავრის, შესაძლებლობებისა და საჭიროებების მიხედვით. ეს საშუალებას მისცემს 
პლატფორმის გამყიდველებს და მესამე მხარის დეველოპერებს გავლენა მოახდინონ მომავალ 
სტანდარტებზე. ამრიგად, საჭიროა შეიქმნას ერთიანი სტანდარტი, რომელიც მნიშვნელოვან 
როლს თამაშობს ინტერნეტ ნივთების რამდენიმე სფეროში: უსაფრთხოება, პირადი 
ინფორმაციის დაცვა, არქიტექტურა და კომუნიკაციები. IoT-ის მასობრივი დანერგვის 
მოთხოვნა არის მომხმარებელზე ორიენტირებული ჯანსაღი კომუნიკაცია და პოტენციური 
მომხმარებლისადმი მიმართვა. IoT პროვაიდერები მზად უნდა იყვნენ თავიანთი სერვისების 
ძირითად უპირატესობებზე კომუნიკაციისთვის და იყვნენ რაც შეიძლება დეტალური, 
დამაჯერებელი და კონკრეტული. 2011 წლის ანგარიშში Cisco-მ აღნიშნა, რომ 2003 წელს 
დაახლოებით 500 მილიონი მოწყობილობა იყო ინტერნეტით, თითქმის ყველა იყო 
პერსონალური კომპიუტერი. დაკავშირებული მოწყობილობების რაოდენობა გაიზარდა 12,5 
მილიარდამდე, მიუხედავად იმისა, რომ მსოფლიო მოსახლეობა მხოლოდ 6,8 მილიარდამდე 
გაიზარდა, ხოლო უახლესი წყაროების თანახმად, მსოფლიოს მოსახლეობა 8 მილიარდამდე 
გაიზარდა, ხოლო დაკავშირებული მოწყობილობების რაოდენობა 15 მილიარდამდე (Duarte, 
2023)8. საგნების ინტერნეტის სტანდარტიზაციის სფეროში სპეციფიკური საკითხები მოიცავს 
თავსებადობის, რადიო წვდომის დონის, სემანტიკური თავსებადობის, ასევე უსაფრთხოებისა 
                                                            
8 International Journal of Computer Science and Mathematical Theory, Vol 7. No. 2 2021 www.iiardjournals.org 
[უ.გ.06.07.2023]. 

და კონფიდენციალურობის პრობლემებს. ანალიტიკოსებისთვის, საინტერესოა შევაფასოთ 
სხვადასხვა ქვეყნების შესაძლებლობა ისარგებლონ ნივთების ინტერნეტის გამოყენებით. 
მსოფლიოს უძლიერესი ეკონომიკები, შეერთებული შტატები და ჩინეთი, ყველაზე მეტ 
სარგებელს მიიღებენ. 2023 წელს ჩინელები IoT–დან 5,3 მილიარდ აშშ დოლარს მიიღებენ, 
ამერიკელები – 5,27 მილიარდს. მესამე იქნება გერმანია - 1,6 მილიარდი, მოჰყვება ინდოეთი, 
რომელსაც „ნივთების ინტერნეტი“ 1,1 მილიარდს მოუტანს. საფრანგეთი – 500 მილიონი, 
შემდეგ რუსეთი 350 მილიონით და ბრაზილია, რომელიც 200 მილიონის გამომუშავებას 
შეძლებს. 

დასკვნა  

IoT ძირითადად შეცვლის ჩვენს ცხოვრების წესს და სოციალურ ურთიერთობებს. IoT-ის 
გავლენა ეკონომიკაზე უკვე ხელშესახებია, მაშინაც კი, თუ IoT ჯერ კიდევ საწყის ეტაპზეა. ეს 
გამოწვეულია რევოლუციური ეფექტით, თუ როგორ კეთდება ბიზნესი. აშკარაა ნივთების 
ინტერნეტის პოტენციალი ინდუსტრიებში უკეთესი ინოვაციებისა და ზრდის დასაწყებად. 
IoT აუცილებლად საშუალებას მისცემს შექმნას მეტი და ახალი სამუშაო ადგილი, გაზარდოს 
პროდუქტიულობა და ეფექტურობა, რითაც გააძლიერებს ეკონომიკურ ზრდას და 
განვითარებას. 

აქ მოცემულია შემდეგი რეკომენდაციები: 

 ბიზნეს ლიდერებმა და პოლიტიკის შემქმნელებმა მეტი უნდა იმოქმედონ, რათა 
მაქსიმალურად გამოიყენონ IoT-ის მიერ მოწოდებული შესაძლებლობები. პოლიტიკის 
შემქმნელებს აქვთ დავალება შექმნან გარემო, რომელიც დაეხმარება IoT-ს სრული 
პოტენციალის რეალიზებაში მთელი საზოგადოებისა და ეკონომიკის სასარგებლოდ. 

 მეტი პროდუქტიულობის, ეფექტურობის, მომხმარებელთა კმაყოფილების და 
წარმოების შემცირებული ღირებულების უზრუნველსაყოფად, ბიზნესი, 
ორგანიზაციები და ინდუსტრიები უნდა შეესაბამებოდეს ამ ტექნოლოგიას. ეს 
გამოიწვევს ჭკვიანი ოფისების, ჭკვიანი ბიზნესის და საბოლოოდ ჭკვიანი ეკონომიკის 
შექმნას. 

 IoT ტექნოლოგიის ბიზნეს და სამრეწველო მომხმარებლებმა უნდა შეცვალონ 
თავიანთი სისტემები და ორგანიზაციები, რათა მაქსიმალურად ისარგებლონ 
ნივთების ინტერნეტით. მათ მოუწევთ ინვესტიციის ჩადება როგორც 
შესაძლებლობებში, კულტურასა და პროცესებში, ასევე ტექნოლოგიაში. 

 მომხმარებლები და ინდივიდები უნდა შეესაბამებოდეს IoT ტექნოლოგიას, რათა 
უსაზღვროდ ისარგებლონ ყველაფრისგან, რაც მას სთავაზობს და ასევე იმოძრაონ 
იმდროინდელი დინამიზმით. 

როგორც ამ ნაშრომში არის განხილული, IoT ქსელები, სავარაუდოდ, უახლოეს მომავალში 
სწრაფ განვითარებას გააგრძელებენ. ბევრი ქვეყანა და ორგანიზაცია დაინტერესებულია IoT-
ის სტანდარტების შემუშავებით, რადგან ამან შეიძლება მომავალში უზარმაზარი 
ეკონომიკური სარგებელი მოიტანოს. დღეს ვითარდება სატელეკომუნიკაციო საერთაშორისო 
კავშირი, საერთაშორისო ელექტროტექნიკური კომისია, სტანდარტიზაციის საერთაშორისო 
ორგანიზაცია, ელექტრო და ელექტრონიკის ინჟინრების ინსტიტუტი, ელექტროტექნიკური 
სტანდარტიზაციის ევროპული კომიტეტი, ჩინეთის ელექტრონული სტანდარტების 
ინსტიტუტი და ამერიკის ეროვნული სტანდარტების ინსტიტუტი. ნივთების ინტერნეტის 
სხვადასხვა სტანდარტები. 

2015 წლის მარტის კონფერენციამ IoT ტექნოლოგიების კონკურენტუნარიანობის 
გაუმჯობესების შესახებ, გამოიწვია ევროკავშირის მხარდაჭერით ევროპული ინდუსტრიული 

კომპანიების ალიანსის შექმნა, მათ შორის ბაზრის წამყვანი მოთამაშეები, როგორიცაა Phillips, 
Bosch, Orange, Alcatel, Nokia, Siemens, Telefonica და ვოლვო. ასოციაცია შეიქმნა ნივთების 
ინტერნეტის სფეროში ინოვაციების სტიმულირებისთვის. როგორც ენ ლაუვერჟონმა, IoT 
ალიანსის საბჭოს ახალმა წევრმა და Sigfox-ის (ფრანგული ქსელის სტარტაპი) 
აღმასრულებელმა დირექტორმა თქვა, „IoT ინოვაციებისთვის ეკოსისტემის შექმნა 
ფუნდამენტურია საერთაშორისო კონკურენციისთვის“. 

RAND Europe-ის კვლევის მიხედვით, ჩინეთი დიდ ინვესტიციას ახორციელებს ნივთების 
ინტერნეტის განვითარებაში. 2012 წელს 625 მილიონი ევრო (775 მილიონი აშშ დოლარი) 
გამოიყო ნივთების ინტერნეტში ინვესტიციებისთვის, ხოლო ჩინეთის ინფორმაციისა და 
ტექნოლოგიების სამინისტრომ შექმნა 775 მილიონი აშშ დოლარის ოდენობის ფონდი 
ნივთების ინტერნეტის განვითარების მხარდასაჭერად. მომდევნო ხუთი წელი. ამ  
ინვესტიციამ 2015 წელს ააშენა ათ IoT ინდუსტრიული პარკი 100-ზე მეტ მსხვილ საწარმოში 
ქვეყნის მასშტაბით. გარდა ამისა, სხვადსახვა კვლევითი ანგარიში აჩვენებს, რომ ჩინეთის IoT 
ბაზარზე ინვესტიციებმა შეიძლება მიაღწიოს 681 მილიარდს 2026 წლისთვის. კვლევითი 
კომპანია IDC იძლევა შეფასებას, რომ 2020 წელს აზიის წყნარი ოკეანის IoT ბაზარი (იაპონიის 
გარდა) 250 მილიარდი დოლარიდან (2013 წელს) 583 მილიარდ დოლარამდე გაიზარდა. 
ამავდროულად, აზია-წყნარი ოკეანის ბაზარზე ინტერნეტის მქონე ობიექტების რაოდენობა 
გაიზრდება 2.59 მილიარდიდან (2013 წლიდან)  30 მილიარდამდე (2030 წლამდე). 

რუსეთ-უკრაინის ომის გავლენა საქართველოს ეკონომიკაზე 

ემზარ კაკულია 
ეკონომიკის  დოქტორი, ასოცირებული პროფესორი  

საქართველოს ეროვნული უნივერსიტეტი სეუ   

აბსტრაქტი 

მას შემდეგ, რაც  მსოფლიომ კოვიდ-პანდემიით (COVID -19) გამოწვეული ეკონომიკური 
კრიზისი გადაიტანა, რუსეთის მიერ 2022 წლის 22 თებერვალს დაწყებულმა ომმა უკრაინის 
წინააღმდეგ, რომელიც გრძელდება დღემდე, მთელს მსოფლიოში გამოიწვია ეკონომიკური 
რყევები, რასაც ბუნებრივია საქართველო გვერდს ვერ აუვლიდა. მიუხედავად სხვადასხვა 
მოსაზრებებისა, პირველ დღეებში ძალიან რთული იყო ზუსტი პროგნოზირება, თუ რა ზიანის 
და შესაძლო შედეგების მომტანი იქნებოდა ევროპის შუაგულში გაჩაღებული ომი 
საქართველოს ეკონომიკისათვის, ვინაიდან დღესაც ძალიან დიდია  ეკონომიკურად 
საქართველოს რუსეთზე დამოკიდებულება. 

ისტორია და კვლევები გვიჩვენებს, რომ, შესაძლოა მოკლევადიან პერიოდში ომს მოაქვს  
დადებითი ეკონომიკური შედეგი და გაუმჯობესებული მაკროეკონომიკური მაჩვენებლები, 
მაგრამ  უდიდესი სოციალურ-ეკონომიკური ზარალის მომტანია  გრძელვადიან პერიოდში. 
მიუხედავად იმისა, რომ მოულოდნელობაა რუსეთ-უკრაინის ომის გავლენა საქართველოს 
ეკონომიკაზე, რადგანაც ფიქსირდება ეკონომიკური ზრდა, სავარაუდოდ ის უარყოფით 
გავლენას იქონიებს გრძელვადიან პერიოდში  როგორც მსოფლიო,  ასევე საქართველოს 
ეკონომიკურ განვითარებაზე,  რაც  გამოიწვევს  მთლიანი შიდა პროდუქტის (მშპ) შემცირებას.  
ამის მიზეზი შესაძლოა გახდეს ეკონომიკაში ისედაც შეზღუდული საწარმოო  რესურსების 
გამოყენება შეიარაღებისა და ომის წარმოებისათვის.    

საკვანძო სიტყვები: რუსეთ-უკრაინის ომი, ეკონომიკური პოლიტიკა, მაკროეკონომიკური 
მაჩვენებლები, ეკონომიკური კრიზისი, მსოფლიო ეკონომიკა, საქართველოს ეკონომიკა, 
საწარმოო რესურსები. 

Abstract 

After the world went through the economic crisis caused by the Covid-19 pandemic, the war against 
Ukraine started by Russia on February 22, 2022, which continues to this day, caused economic 
upheavals around the world, which naturally Georgia could not ignore. Despite different opinions, in 
the first days it was very difficult to accurately predict what damage and possible consequences the 
war raging in the middle of Europe would bring to the economy of Georgia, since even today Georgia's 
economic dependence on Russia is very great. 

History and research show that war can have positive economic outcomes and improved 
macroeconomic indicators in the short term, but it causes enormous socio-economic losses in the long 
term. Although the impact of the Russia-Ukraine war on Georgia's economy is unexpected, as 
economic growth is recorded, it is likely to have a negative impact on both the world and Georgia's 
economic development in the long term, which will lead to a decrease in gross domestic product 
(GDP). The reason for this may be the use of already limited production resources in the economy for 
armaments and war. 

Keywords: Russia-Ukraine war, Economic policy, Macroeconomic indicators, Economic crisis, world 
economy, Economy of Georgia, production resources. 

შესავალი 

მსოფლიო გლობალიზაციის პირობებში, მაშინ როდესაც უდიდესია ქვეყნების ეკონომიკური 
ურთიერთდამოკიდებულება, მათ შორის  განვითარებადი ეკონომიკის მქონე ისეთი 
ქვეყნისათვის, როგორიცაა საქართველო,   რეგიონში მიმდინარე რუსეთ-უკრაინის ომის  
გავლენა  ჩვენი ქვეყნის ეკონომიკურ განვითარებაზე გარდაუვალია. რთულია როგორც 
მიმდინარე ომის ხანგრძლივობის, ასევე  მისი  სოციალურ-ეკონომიკური  შედეგების  
პროგნოზირება, რაც  აქტუალური  და  უდიდესი გამოწვევაა დარგის  სპეციალისტებისათვის.   

ბოლო წლებში ჩვენ ვაკვირდებით ეკონომიკური განვითარებისათვის შემაფერხებელ 
პროცესებს, რომელიც დაიწყო  კოვიდ-პანდემიით (COVID -19) და გრძელდება  რუსეთ-
უკრაინის  ომით.  ასეთ ვითარებაში  კიდევ უფრო მეტად  მნიშვნელოვანია ისეთი ფისკალური 
და მონეტარული პოლიტიკის გატარება, რომელიც ერთის მხრივ ხელს შეუწყობს 
მაკროეკონომიკური მაჩვენებლების გაუმჯობესებას და მეორეს მხრივ არ შეასუსტებს ქვეყნის 
უსაფრთხოებას. ამიტომ, მნიშვნელოვანია ფისკალური და მონეტარული პოლიტიკის 
ურთიერთკოორდინაცია მაკროეკონომიკური პროცესების პოზიტიურად მართვისათვის.  

საქართველოს მიერ დამოუკიდებლობის მოპოვების შემდეგ რუსეთმა არაერთხელ გამოიყენა 
ეკონომიკური ბერკეტები საქართველოს დასასჯელად, აქედან გამომდინარე უნდა 
შესუსტდეს საქართველოს ეკონომიკური დამოკიდებულება რუსეთზე. მიმდინარე ომმა 
ნათელი გახადა ბაზრების დივერსიფიცირების აუცილებლობა, რადგანაც საქართველო 
მეტწილად დამოკიდებული იყო რუსეთიდან და უკრაინიდან შემოტანილ ფიზიკურ 
კაპიტალზე. ამ კუთხით აღსანიშნავია და სამაგალითო რუსეთის ენერგო რესურსებზე და 
ინვესტიციებზე საქართველოს დამოკიდებულების შემცირება. ქვეყნის მიერ გატარებულ 
ეკონომიკურ პოლიტიკაზე და მწარმოებლურობაზეა დამოკიდებული    ეკონომიკური 
განვითარება. მნიშვნელოვანია   ბიზნესის დაინტერესება და პირდაპირი უცხოური 
ინვესტიცების მოზიდვა, რაც შეამცირებს საქართველოს დამოკიდებულებას რუსეთის 
ფიზიკურ კაპიტალზე.   

ჯერ კიდევ უცნობია თუ რა ნეგატიური გავლენა ექნება ომის საბოლოო შედეგებს მსოფლიო  
და მათ შორის საქართველოს ეკონომიკაზე,  რაც დღემდე   წარმოადგენს  კვლევის საგანს და 
არ კარგავს აქტუალობას. 

1. რუსეთ-საქართველოს სავაჭრო და ეკონომიკური ურთიერთობა  

მსოფლიო გლობალიზაციის პირობებში, რუსეთ-უკრაინას შორის მიმდინარე ომის  
ნეგატიური გავლენა მსოფლიო ეკონომიკაზე, ავტომატურად აისახება საქართველოს 
ეკონომიკაზე და მის განვითარებაზე გრძელვადიან პერიოდში. თუ ვიმსჯელებთ 
სტატისტიკის ეროვნული ბიუროს და ეროვნული ბანკის  მონაცემებზე  დაყრდნობით,  
ეკონომიკური ზრდა მეტწილად განაპირობა რუსეთ-საქართველოს ეკონომიკურმა 
ურთიერთობებმა. 2022 წელს   რუსეთი 2 487.0 მლნ აშშ დოლარით საქართველოს მეორე 
უმსხვილესი სავაჭრო პარტნიორი იყო.  გაიზარდა როგორც რუსეთიდან იმპორტი, ისე 
რუსეთში საქართველოს ექსპორტი. კერძოდ, თუ 2021 წელს რუსეთიდან საქართველოში 
იმპორტირებული საქონლის ღირებულება 1 023 181.6 აშშ დოლარი იყო, 2022 წელს 79.4%-ით 
გაიზარდა 1 835 412.4  აშშ დოლარი შეადგინა. 1 (იხ.ცხრილი 1) 

რუსეთიდან საქართველოში იმპორტირებული უმსხვილესი სასაქონლო ჯგუფები1 

 

                                                            
1 საქართველოს სტატისტიკის ეროვნული სამსახური, https://www.geostat.ge/ka [უ.გ.04.07.2023]. 

ცხრილი1 

 

რუსეთ-საქართველო 

2021 წელი 2022 წელი 

ათასი აშშ 
დოლარი 

ტონა ათასი აშშ 
დოლარი 

ტონა 

იმპორტი სულ 1 023 181.6  1 835 412.4  

მათ შორის     

ნავთობი და ნავთობპროდუქტები 135 128.8 224 705.6 622 747.4 657 421.7 

ნავთობის აირები და სხვა აირისებრი 
ნახშირწყალბადები  

90 682.4 319 181.4 112 375.5 416 873.4 

ხორბლის ან ხორბალ-ჭვავის ფქვილი 11 541.0 36 517.1 66 768.4 179 743.2 

ხორბალი და მსელინი 87 431.3 337 838.0 61 640.2 174 132.9 

კოქსი და ნახევარკოქსი 23 427.0 63 646.1 59 153.3 114 439.7 

დანარჩენი საქონელი სულ 674 971.1  912 719.7  

რაც შეეხება ექსპორტს, 2022 წელს საქართველოს ექსპორტი 2021 წელთან შედარებით (610 
060.1 დოლარი) 6.8%-ით გაიზარდა და 2022 წელს 651 628.4 დოლარი იყო. (იხ. ცხრილი2) 

საქართველოდან რუსეთში ექსპორტირებული უმსხვილესი სასაქონლო ჯგუფები  

ცხრილი 2 

 

რუსეთ-საქართველო 

2021 წელი 2022 წელი 

ათასი აშშ 
დოლარი 

ტონა ათასი აშშ 
დოლარი 

ტონა 

ექსპორტი  სულ 610 060.1  651 628.4  

მათ შორის     

ყურძნის ნატურალური ღვინოები  130 758.3 47356.3 160 865.4 73 128.1 

ფეროშენადნობები 171 793.7 104 975.0 108 846.1 57 423.8 

მსუბუქი ავტომობილები (ცალი) 17 260 2 483 75 620.4 5 395 

სპირტიანი სასმელები 41 237.6 9 903.8 56 708.3 12 278.8 

მინერალური და მტკნარი წყლები 60 917.3 107 429.7 50 971.1 92 126.5 

დანარჩენი საქონელი სულ 188 092.3  198 617.1  

 

რაც შეეხება  საქართველო-უკრაინის სავაჭრო ურთიერთობას, აქ კლებაა როგორც   იმპორტის 
ასევე ექსპორტის ნაწილში, კერძოდ: 2022 წელს უკრაინიდან იმპორტირებული საქონლის 
ღირებულებამ 274, 890. 1 ათასი ა.შ.შ.  დოლარი შეადგინა,  რაც 39%-ით ნაკლებია 2021 წლის  
მოცულობასთან, ხოლო ექსპორტი შემცირებულია 24%-ით.  

საქსტატის თანახმად, 2022 წელს 10 უმსხვილესი საექსპორტო პარტნიორი ქვეყნის წილმა 
საქართველოს მთლიან ექსპორტში 78.6% პროცენტი შეადგინა. უმსხვილესი საექსპორტო 
სამეულია - ჩინეთი (736.8 მლნ აშშ დოლარი), აზერბაიჯანი (672.6 მლნ აშშ დოლარი) და 

რუსეთი (651.6 მლნ აშშ დოლარი).  მთლიანი ექსპორტის მხოლოდ 15.4% მოდის  
ევროკავშირის  ქვეყნებზე,  48.2% მოდის  დსთ-ის ქვეყნებზე,  დანარჩენ  ქვეყნებზე კი – 36.4%.2 

საქართველოს ეროვნული ბანკის მონაცემებით 2022 წელს  რუსმა ვიზიტორებმა 
საქართველოში  891 მლნ აშშ დოლარი  დახარჯეს, რაც  2019 წლის  ანალოგიური  
მაჩვენებელზე 15%-ით მეტია.  საქართველოს ვიზიტორების ჯამურ რაოდენობაში კი  რუსი 
ვიზიტორების  წილი  იყო 20%,  რაც  4.3%  მეტია  2019  წლის მაჩვენებელთან. 

აღსანიშნავია ფულადი გზავნილების სტატისტიკა. კერძოდ, 2022 წლის თებერვალში 
რუსეთიდან შემოსული ფულადი გზავნილების მოცულობა შეადგენდა 21,94 (მლ. აშშ 
დოლარს), რაც იყო 11, 96 %  მთლიან მოცულობაში, ხოლო იმავე  წლის დეკემბრის  თვეში 
დაფიქსირდა  317,31  (მლ. აშშ დოლარი), რაც იყო  59,28 %  მთლიან მოცულობაში. 2022 წელს 
რუსეთიდან საქართველოში ჯამში გადმოირიცხა  2.1. მლრდ. აშშ დოლარი, რაც 4.5. მეტი იყო 
2021 წელთან შედარებით. აღნიშნულმა ზრდამ განაპირობა ეროვნული ვალუტის გამყარება, 
რასაც მოწმობს ეროვნული ბანკის მონაცემები ლარის მიმართ უცხოური ვალუტების გაცვლის 
ოფიციალური კურსების შესახებ. კერძოდ, თუ ომის დაწყების მომენტისათვის 1 (ერთი) აშშ 
დოლარის გაცვლითი კურსი შეადგენდა 3 ლარს, ომიდან ერთი წლის თავზე ის უკვე 
შეადგენდა 2.50  ლარს. ბოლო პერიოდში ფულადი გზავნილების მოცულობის შემცირებასთან 
ერთად შეინიშნება ლარის კურსის გაუფასურება დოლართან მიმართებაში. 3  

2023 წლის პირველ კვარტალში  მთლიანი შიდა პროდუქტის მოცულობამ  მიმდინარე ფასებში 
შეადგინა 16.5 მილიარდ ლარი, ხოლო რეალური მთლიანი შიდა პროდუქტის ზრდა  წინა 
წლის შესაბამის პერიოდთან შედარებით  7.7 პროცენტია. აღნიშნული ზრდის უდიდესი წილი 
მოდის ისეთ დარგებზე, როგორიცაა: ინფორმაცია და კომუნიკაცია - 44.2%, გართობა და 
დასვენება - 17,2%, მშენებლობა - 15.1%, საბითუმო და საცალო ვაჭრობა - 14.4%. 
ყურადსაღებია   საქსტატის მონაცემები, რომელიც ეხება  კლებას მრეწველობაში, კერძოდ:  
სამთომოპოვებით მრეწველობაში -10.8%,  დამამუშავებელი მრეწველობაში - 6.6%, სოფლის, 
სატყეო და თევზის მეურნეობა -2.3%. მიუხედავად ორნიშნა (10.1% ) ეკონომიკური ზრდისა 
2022 წელს, მას მოსახლეობის ცხოვრების გაუმჯობესებაზე გავლენა არ მოუხდენია, რადგანაც 
ბიუჯეტით განსაზღვრული  (4.5%) მიზნობრივი ინფლაციისა, დაფიქსირდა ორნიშნა (11.9%) 
ინფლაცია.2 

ასევე უფრო  მეტად გაიზარდა იმპორტი, რაც უკავშირდება ექსპორტის შემცირებას 44% 
ჩინეთთან და 79% აშშ. 

საქართველოს მიერ დამოუკიდებლობის მოპოვების შემდგომი ისტორია და რუსეთთან 
ურთიერთობა ცხადყოფს, რომ  რუსეთზე ეკონომიკური დამოკიდებულება დიდი რისკის 
შემცველია, რადგანაც არაერთხელ გამოიყენა ეკონომიკური ბერკეტები მისთვის სასურველი 
პოლიტიკური შედეგის მისაღწევად. ამის ნათელი მაგალითია 2005 წელს დაწყებული 
ეკონომიკური ბლოკადა  და 2006 წლის მარტში დაწესებული ემბარგო, რომლითაც აიკრძალა 
ქართული ღვინის ექსპორტი რუსეთში, შეგვიწყვიტა ბუნებრივი აირის და ელექტროენერგიის 
მოწოდება. 

სტატისტიკური მონაცემები გვიჩვენებს, რომ გაზრდილია საქართველოს ეკონომიკური 
დამოკიდებულება რუსეთზე სხვადასხვა მიმართულებით, მათ შორის:  ხორბალზე,  
ფქვილზე, ფულად გადმორიცხვებზე, რუსეთიდან ვიზიტორებზე და რაც მთავარია 
ქართული ღვინის მთლიანი  ექსპორტის 65% მოდის რუსულ ბაზარზე. ამას არსებულ 
ვითარებაში ხელს უწყობს ჩვენი ქვეყნის გეოგრაფიული ადგილმდებარეობა და ისტორიული 
ბაზრის ფაქტორი.  
                                                            
2 საქართველოს სტატისტიკის ეროვნული სამსახური,  https://www.geostat.ge/ka [უ.გ.04.07.2023]. 
3 საქართველოს ეროვნული ბანკი, https://nbg.gov.ge/ [უ.გ.04.07.2023]. 

დასკვნა 

მსოფლიო ეკონომიკური გლობალიზაციის პირობებში რუსეთ-უკრაინის ომი ნეგატიურ 
გავლენას იქონიებს   საქართველოს ეკონომიკურ განვითარებაზე გრძელვადიან პერიოდში, 
რადგანაც ომში ჩართული ქვეყნები  საქართველოს უმსხვილესი სავაჭრო პარტნიორები არიან. 
გარდა ამისა წარმოებისათვის ისედაც შეზღუდული საწარმოო რესურსები ხმარდება 
გაჭიანურებულ ომს და არა წარმოების გაფართოებას, რაც ამცირებს როგორც ერთობლივ 
მოთხოვნას ასევე ერთობლივ მიწოდებას და  აფერხებს ეკონომიკურ ზრდას.    

შესაძლოა  რთულია და დამანგრეველიც აღმოჩნდეს  რუსეთთან არსებული ეკონომიკური 
ურთიერთობების ერთბაშად გაწყვეტა, მაგრამ აუცილებელია  ბაზრების დივერსიფიკაცია, 
რაც დაეხმარება ქვეყანას მიაღწიოს ეკონომიკურ ზრდას რუსეთზე დამოუკიდებლად.  ამ 
მხრივ მისასალმებელია საქართველოს მთავრობის მიერ 2022 წლის 27 აპრილს მიღებული  
№753 განკარგულება – „ინფრასტრუქტურული პროექტების განხორციელების ხელშეწყობის 
მიზნით ფასთა ინდექსაციის გამოყენების საფუძვლების, პრინციპებისა და წესის 
დამტკიცების თაობაზე“ -  რაც შეამცირებს ინფრასტრუქტურული პროექტების 
განხორციელებაში რუსული ფიზიკური კაპიტალის მონაწილეობას.  

მაქსიმალურად უნდა შევამციროთ ვაჭრობა  რუსეთთან და გავზარდოთ სხვა ქვეყნებთან 
როგორც იმპორტის ასევე ექსპორტის მიმართულებით, რადგანაც რუსეთის მხრიდან, მისი 
პოლიტიკური დღის წესრიგიდან გამომდინარე,  სულაც არ არის გამორიცხული ახალი 
ემბარგოს დაწესება საქართველოს მიმართ.  საქართველომ უნდა გამოიყენოს 2016 წლის 
ივლისს ძალაში შესული  ასოცირების შესახებ შეთანხმება, ევროკავშირსა და საქართველოს 
შორის მოქმედი ღრმა და ყოვლისმომცველი თავისუფალი ვაჭრობის სივრცე და 
საქართველოს მოქალაქეებისათვის 2017 წლის 28 მარტიდან დაწესებული უვიზო მიმოსვლა 
შენგენის ზონაში.  

მიუხედევად იმისა, რომ საქართველოს მაკროეკონომიკური მაჩვენებლები 
გაუმჯობესებულია ომის დაწყებიდან 15 თვის შემდეგ, აუცილებელია ქვეყანამ გაატაროს 
ისეთი ეკონომიკური პოლიტიკა, რომელიც ხელს შეუწყობს ბიზნესის განვითარებას და 
ადგილობრივ წარმოებას. საჭიროა ისეთი ფისკალური და მონეტარული პოლიტიკის 
გატარება, რომელიც დაეხმარება ქვეყანას  ომით გამოწვეული კრიზისების დაძლევაში და 
ეკონომიკურ განვითარებაში. 

ბიბლიოგრაფია 

1. საქართველოს სტატისტიკის ეროვნული სამსახური https://www.geostat.ge/ka 
[უკანასკნელად გადამოწმდა 04.07.2023]; 

2. საქართველოს საკანონმდებლო მაცნე https://www.matsne.gov.ge/ [უკანასკნელად 
გადამოწმდა 04.07.2023]; 

3. საქართველოს ეროვნული ბანკი https://nbg.gov.ge/ [უკანასკნელად გადამოწმდა 
04.07.2023]; 

4. საქართველოს ფინანსთა სამინისტრო https://www.mof.ge/ [უკანასკნელად გადამოწმდა 
04.07.2023]; 

5. საქართველოს ეკონომიკისა და მდგრადი განვითარების სამინისტრო 
https://www.economy.ge/ [უკანასკნელად გადამოწმდა 04.07.2023]. 

სოფლის ტურიზმის განვითარების საერთაშორისო გამოცდილება 

მალხაზ ღვინჯილია 
გეოგრაფიის დოქტორი, 

 საქართველოს ეროვნული უნივერსიტეტი სეუ  
 

ნინო ლეთანძე 
ბიზნესის  ადმინისტრირების დოქტორი, ასისტენტ პროფესორი,  

საქართველოს ეროვნული უნივერსიტეტი სეუ 

აბსტრაქტი 

აგროტურიზმი წარმოადგენს შესანიშნავ შესაძლებლობას ტურიზმის ინდუსტრიისა და 
სოფლის მეურნეობის გაერთიანების. იგი უზრუნველყოფს ტურისტებისთვის, მწარმოებლე-
ბისათვის და სოფლის მოსახლეობისთვის ფინანსურ, საგანმანათლებლო და სოციალურ 
სარგებელს.  მწარმოებლებს ეძლევათ შესაძლებლობა გამოიმუშაონ დამატებითი შემოსავალი 
და შექმნან ახალი სამუშაო ადგილები. ამასთან, სოფლის ტურიზმს არ ახასიათებს 
სეზონურობა და მუშაობს მთელი წელი, რაც მნიშვნელოვანია ქვეყნის ტურისტული 
განვითარების მიმართულებით, მაგრამ ასევე აღსანიშნავია, თუ ტურიზმი განიხილება 
როგორც კატალიზატორი გლობალური კულტურიზაციის პროცესში, მაშინ გათვალისწინე-
ბული უნდა იქნეს, რომ სოფლის თემები განსაკუთრებით მგრძნობიარეა გარე გავლენის 
მიმართ.  ზოგიერთ შემთხვევაში ყოველდღიური ცხოვრების სტილისა და ადგილობრივი 
მაცხოვრებლების კონფიდენციალურობის უზურპაციამ შეიძლება გამოიწვიოს კონფლიქტები 
ადგილობრივებსა და შემოსულ დროებით ან მუდმივ მოსახლეობას შორის. 

სტატია მიზნად ისახავს სოფლის ტურიზმის (აგროტურიზმის) საერთაშორისო 
გამოცდილების გაანალიზებას და მცირე წვლილის შეტანას საქართველოში სოფლის 
ტურიზმის განვითარების ცოდნის ბაზაში. 

საკვანძო სიტყვები:  არაურბანული გარემო, სოფლის ტურიზმი, სოფლის მოსახლეობა, 
ეკონომიკური და სოციალური სარგებელი  

Abstract 

Agrotourism is an excellent opportunity to combine the tourism industry and agriculture. It provides 
financial, educational and social benefits to tourists, manufacturers and villagers. Manufacturers are 
given the opportunity to earn additional income and create new jobs. In addition, rural tourism is not 
characterized by seasonality and operates year-round, which is important for the development of 
tourism in the country. It should be noted that if tourism is considered as a catalyst in the process of 
global culturalization, then one should take into account the particular sensitivity of the rural 
population to external influences. In some cases, the usurpation of the daily routine and privacy of 
local residents can lead to conflicts between local residents and visitors. 

The article aims to analyze the international experience of rural tourism (agritourism) and make a 
small contribution to the knowledge base on the development of rural tourism in Georgia. 

Key words: non-urban environment, rural tourism, population, economic and social benefits 

შესავალი 

ტურიზმი რთული ფსიქოლოგიური პროცესია, რომელიც ინიცირებულია ტურისტების მიერ 
და მიმდინარეობს ტურისტებისა და მეწარმეების მონაწილეობით: ინდივიდები ცდილობენ 
თავიანთი შეხედულებით და გამოცდილებით შექმნან პრეფერენციები, იქნება ეს სპორტული 
გამოცდილება, სოფლის გამოცდილება, გასტრონომიული გამოცდილება, თუ სხვადასხვა 
შესაბამისი აქტივობების ნაზავი იმ პირებისთვის, რომლებიც ცდილობენ დაუკავშირდნენ 
სოფელს. 

ტურიზმის განვითარება იძლევა შესაძლებლობას, რომ სოფლის მოსახლეობამ გადალახოს 
ეკონომიკური და სოციალური პრობლემები, განიცადონ პროგრესი  რეგიონის უნიკალური 
რესურსების გამოყენებით.    2017 წელს გაერომ სოფლის ტურიზმზე ორიენტირებული 
პოლიტიკის შესაბამისად  განსაზღვრა მდგრადი განვითარების მიზნები, სადაც ხაზგასმულია 
სოფლის ტურიზმის განვითარების ძირითადი მიზანი – ღირსეული სამუშაო და 
ეკონომიკური ზრდა. ხოლო, როდესაც 2021 წელს მსოფლიო ტურიზმის ორგანიზაციამ 
(UNWTO)  განაცხადა, რომ „ტურიზმი გლობალური ეკონომიკური ზრდის ერთ-ერთი 
მამოძრავებელი ძალაა და  პასუხისმგებელია 11-დან 1 სამუშაო ადგილის შექმნაზე, აქ  
სოფლის ტურიზმი (აგროტურიზმი) იძენს მნიშვნელოვან ფუნქციას – მისი განვითარება 
უზრუნველყოფს ფინანსურ, საგანმანათლებლო და სოციალური სარგებელს 
ტურისტებისთვის, მწარმოებლებისათვის და თემებისათვის, როგორც განვითარებული 
ეკონომიკის მქონე ქვეყნებში, ასევე დეპრესიულ რაიონებში.   მწარმოებლებს ეძლევათ 
შესაძლებლობა გამოიმუშაონ დამატებითი შემოსავალი და შექმნან ახალი სამუშაო 
ადგილები. სოფლის ტურიზმს არ ახასიათებს სეზონურობა და მუშაობს მთელი წელი.  

სოფლის ტურიზმი (ან აგროტურიზმი) არის ტურიზმის სახეობა, რომელიც გულისხმობს 
ტურისტების დროებით დარჩენას სოფლად დასვენების ან/და სასოფლო-სამეურნეო 
სამუშაოებში მონაწილეობის მიზნით. ეს არის ტურისტული ინდუსტრიის სექტორი, 
რომელიც ყოვლისმომცველი ტურისტული პროდუქტის შესაქმნელად  ორიენტირებულია 
სოფლის ბუნებრივი, კულტურული, ისტორიული და სხვა რესურსების გამოყენებაზე. 
აუცილებელი პირობა არის ის, რომ განსახლების ობიექტები უნდა განთავსდეს სოფლად ან 
მცირე ქალაქებში სამრეწველო და მაღალსართულიანი შენობების გარეშე. 

ტურიზმი სოფლად ერთნაირად მიმზიდველია,  როგორც ტურისტისთვის, ასევე 
მოსახლეობისთვის:  ტურისტი ელოდება სიმშვიდეს, სუფთა ჰაერს, სიჩუმეს და ნატურალურ 
პროდუქტებს, კომფორტულ საცხოვრებელ პირობებს, შინაურ ატმოსფეროს და გონივრულ 
ფასებს, ხოლო მოსახლეობისთვის შეიძლება ითქვას განმსაზღვრელი ფაქტორია მცირე 
საწყისი ინვესტიციები, რომლებიც ტურისტული აქტივობისთვის იქნება საკმარისი. 
სარგებელი შეიძლება ითქვას, რომ ზოგადად სამმხრივია: სარგებლობა მასპინძელი 
საზოგადოებისთვის (RT-ის ეკონომიკური და სოციალური განზომილება), გარემოსთვის 
(ზრუნვა და დაცვა) და ტურისტებისთვის (დასვენება და ტურიზმი სოფლად). 

სოფლის ტურიზმი (აგროტურიზმი) არის სფერო, სადაც ფერმერის მიერ ერთობლივადაა 
წარმოდგენილი ტურიზმის ინდუსტრიისაა და სოფლის მეურნეობის პროდუქტი. 
აგროტურისტულ შეთავაზებაში მნიშნელოვანია ის, რომ ტურისტული ბაზრის მომარაგება 
ხდება სოფლის ჯანსაღი, ადგილობრივი, ნატურალური პროდუქტით. ფერმერისთვის 
აგროტურიზმის ბიზნესი წარმოადგენს დამატებით შემოსავლის წყაროს.1 

სოფლის სტუმართმოყვარეობა სოფლის ტურიზმის განვითარების პირველი ეტაპია. ანუ, 
სოფლის მოსახლეობა, მათ შორის ფერმერები, რომლებსაც აქვთ ცარიელი სახლები, ოთახები 
                                                            
1 საქართველოს პარლამენტი. (2023, ივნისი 15). "აგროტურიზმის შესახებ". Retrieved from საქართველოს 
პარლამენტი. 

ან იატაკი საკუთარ სახლებში, აწვდიან მათ მინიმალურ ავეჯს და საყოფაცხოვრებო ნივთებს 
(ჭურჭელი, თეთრეული, პირსახოცები და ა.შ.). ქირავდება ორი დღიდან რამდენიმე თვემდე. 
უფრო გულწრფელი მისალმების შესაქმნელად მასპინძლებს შეუძლიათ სტუმრებს 
შესთავაზონ დამატებითი სერვისები: რეკრეაციული აქტივობების ორგანიზება (აბაზანა, 
მწვადი, კენკრისა და სოკოზე ერთად გასეირნება, თევზაობა, ნადირობა, ცხენებით გასეირნება 
და ა.შ.); სტუმრის მოწვევა მარტივი სასოფლო-სამეურნეო სამუშაოების დასახმარებლად, 
როგორიცაა ცხოველების კვება, კენკრის ან ბოსტნეულის მოსავალი. 

ტურისტული სოფელი - ტურისტული ობიექტი სოფლად, სპეციალიზებული სასტუმრო, 
რომელიც ასრულებს სოფლის სასტუმროს ფუნქციას. იგი შედგება რამდენიმე შენობისგან, 
რომლებიც გაერთიანებულია ერთი კონცეფციით, აქვთ ერთიანი ინფრასტრუქტურა და 
მართვა. 

ისტორიული დასახლება („ისტორიული სოფელი“, „ეროვნული სოფელი“ ან სხვა ტიპის 
დასახლება - ბანაკი, „სამონადირეო სოფელი“ და ა.შ.) - ტურისტული ადგილი სოფლად, 
რომლის ტერიტორიაზე განლაგებულია წარსულის კულტურული მემკვიდრეობა, რომელიც 
წარმოადგენს არქეოლოგიურ, ისტორიულ, არქიტექტურულ, ურბანულ, ესთეტიკურ, 
სამეცნიერო ან სოციალურ-კულტურულ ღირებულებას2. 

სოფლის ტურიზმზე მოთხოვნილება მზარდია და განსაკუთრებით შეინიშნება პანდემიის 
შემდგომ პერიოდში, რადგან: 1)ურბანული ცხოვრება სავსეა სტრესით, 2) სოფელში 
რეგულაციების დაცვა არის მარტივი. 

1. სოფლის ტურიზმის (აგროტურიზმის) საერთაშორისო გამოცდილება  

აგროტურიზმის წილი ევროკავშირის ქვეყნებში ტურიზმიდან მიღებული საერთო 
შემოსავლების 10 – 20%-ს შორის მერყეობს.  ქვეყნის სამთავრობო წარმომადგენლების  
მიზანია აგროტურიზმის, როგორც ალტერნატიული ტურიზმის მიმართულების გაძლიერება,  
სოფლის განახლება, ახალი სასოფლო-სამეურნეო ფუნქციების წარმოება, დასაქმების ახალი 
შესაძლებლობების შექმნა, ვაჭრობისა და მომსახურეობის დანერგვა.3 

სოფლის ტურიზმის (RT) განვითარება არის ევროპის მრავალ ქვეყანაში გავრცელებული 
ტენდენცია, რადგან იგი განიხილება, როგორც პოტენციურად დამატებითი საქმიანობა 
არაურბანული მოსახლეობის ნაწილისთვის და განსაკუთრებით ფერმერული ოჯახებისთვის. 
სოფლის ტურიზმმა ფართო აღიარება მოიპოვა ესპანეთში. განსახლებისა და აქტივობების 
ფართო სპექტრი, რომელიც შედის „სოფლის ტურიზმის“ განმარტებაში, მას ძალიან 
მიმზიდველ ვარიანტად აქცევს მომხმარებლებისთვის. ესპანეთში ის ახლა მზისა და პლაჟის 
ტურიზმის მნიშვნელოვანი ალტერნატივაა, რომელიც ტრადიციულად დამსვენებლების 
ძალიან პოპულარული არჩევანია. ესპანეთში დასახლებული და დეპრესიული 
ტერიტორიებისთვის  ტურიზმის ეს სახეობა გახდა დამატებითი ეკონომიკური აქტივობა, 
ამიტომ ისინი აღარ არიან დამოკიდებული ექსკლუზიურად ძირითად საქმიანობაზე, 
როგორიცაა სოფლის მეურნეობა და მეცხოველეობა4.  

1991 წლიდან აგროტურისტულმა პროგრამამ კვიპროსის 270 სოფელი მოიცვა. პროგრამა 
ამუშავდა მთავრობის სრული მხარდაჭერით. მუშაობდნენ არქიტექტორები და 

                                                            
2 სასოფლო და ეკოლოგიური ტურიზმი, როგორც ტერიტორიის მდგრადი განვითარების ფაქტორი 
https://tourlib.net/books_green/siet0 [უ. გ. 3.05.2023]. 
3 აგროტურიზმი. https://agroskills.ge/course/agrotourism, [უ. გ. 3.05.2023]. 
4 Rural tourism in Spain: An analysis of recent evolution. https://www.researchgate.net/publication/222546158, [უ. გ. 
3.05.2023]. 

რესტავრატორები, რომ ძველი იერი დაებრუნებინათ სოფლებისთვის. სახლები რესტავრი-
რებულია და გადახურულია ეკოლოგიურად სუფთა მასალით. განსაკუთრებული ატმოს-
ფეროთი არის გაჟღენთილი კვიპროსის სოფლები. ყველა სოფელს თავისი განსხვავებული 
ისტორია გააჩნია. სახელწოდებები ძირითადად უკავშირდება მათ მდებარეობას, ან 
მოსახლეობის საქმიანობას. მაგალითად, ერთ–ერთი სოფლის სილიკუს სახელწოდება 
წარმოდგება cilicia–დან, რომელიც ჩამოსახლებულმა ჯვაროსნებმა უწოდეს. დღეს სამოცი 
მაცხოვრებელი ჰყავს სოფელს, რომლებიც მკაცრად იცავენ ტრადიციებს, მოჰყავთ 
ზეთისხილი და წურავენ შესანიშნავ სამეფო ღვინოს. კვიპროსის სოფლები შესულია 
ლიცენზირებული ტურისტული ობიექტების ნუსხაში.  

ყველაზე მნიშვნელოვანი, რაც კვიპროსზე ჩასულ ტურისტს ხვდება, არის მოწესრიგებული და 
გამართული ინფრასტრუქტურა, გზები და ტრანსპორტი. მთელი კუნძულის შემოვლა 
შესაძლებელია რამდენიმე საათში.  ქვეყანაში ფუნქციონირებს აგროტურისტული კომპანია, 
რომელიც წარმოადგენს სოფლად ტურისტული ობიექტების მფლობელთა ასოციაციას. ეს 
კომპანია აწარმოებს ერთიან მარკეტინგულ პოლიტიკას, სარეკლამო კამპანიას, დაჯავშნის 
ცენტრალიზებულ სისტემას. უზრუნველყოფს საინფორმაციო მასალის დამუშავებას და მის 
განთავსებას ერთიან ვებ-საიტზე.5 

XX საუკუნის მეორე ნახევარში ევროპის ქვეყნების ტურიზმის ინდუსტრიისათვის და 
ზოგადად მოსახლეობისთვის  მნიშვნელოვანი მოვლენა იყო აგროტურიზმის(სოფლის 
ტურიზმის) განვითარება. იტალიამ გადამწყვეტი როლი ითამაშა აგროტურიზმის 
განვითარებაში, როცა 1985 წელს შემოიღო კანონი სოფლად მიტოვებული შენობების 
განახლებაზე. იგი ფერმერებს ახალ შესაძლებლობებს უქმნიდა და ტურისტებს სთავაზობდა 
ვენახებით გარშემორტყმული სოფლის გამოცდილებას. კვიპროსმა და ბულგარეთმა 
განახორციელეს პროგრამები აგროტურიზმის გზით მათი სოფლების თვითმყოფადობის 
აღორძინებისა და შენარჩუნების მიზნით, რის შედეგადაც განვითარდა ტურისტული 
ინფრასტრუქტურა, შეიქმნა ახალი სამუშაო ადგილები და გაუმჯობესდა სოფლის 
მოსახლეობის ცხოვრების დონე.  

საქართველოში სოფლის ტურიზმის და აგროტურიზმის განვითრებისთვის არსებობს 
ყოველგვარი რესურსი და პოტენციალი. ამას ემატება ეთნომრავალფეროვნება. 2019 წლიდან 
საქართველოს პარლამენტის აგარარულ საქმეთა კომიტეტი მუშაობს აგროტურიზმის 
კანონპროექტზე. კანონპროექტის  მთავარი მიზანია საქართველოში სოფლად მცხოვრები 
მოსახლეობის ცხოვრების დონის ამაღლება, მათი ეკონომიკური ჩართულობის გაზრდა, 
ახალი სამუშაო ადგილების შექმნა.  
საქართველოს გარემოს დაცვისა და სოფლის მეურნეობის სამინისტროს ინფორმაციით, 16 
ფერმერული მეურნეობა სთავაზობს ტურისტებს ღამის გასათევსა და აგროტურისტულ 
მომსახურებას, რაც გულისხმობს რთველში მონაწილეობას, ჩურჩხელების ამოვლებას, 
ყველის ამოყვანასა თუ ყურძნის დაწურვას. ამასთან, კიდევ 130 საწარმო არის 
დაინტერესებული, რომ დამსვენებელს შესთავაზოს აგროტურისტული მომსახურება. მათი 
22% (29) იმერეთში მდებარეობს, 15% (19) – რაჭა-ლეჩხუმი-ქვემო სვანეთში, 13% (17) კი – 
გურიაში (იხ. გრაფიკი 1)6. 
 
 

                                                            
5 ყორღანაშვილი ლ. აგროტურიზმი როგორც ტურიზმის დამოუკიდებელი მიმართულება https://agrokavkaz.ge, 
[უ. გ. 3.05.2023]. 
6 გალდავა მ, ცინცაბაძე ჯ, მოლაშვილი ნ. აგროტურიზმი საქართველოში. 2020. https://iset-pi.ge/ka/blog/82-
agroturizmi-sakartveloshi, [უ. გ. 3.05.2023]. 

საქართველოს ტურიზმის ეროვნული ადმინისტრაციის მონაცემებით, აგროტურისტული 
ობიექტების უმეტესობა შედარებით მცირე ზომისაა და კონცენტრირებულია საოჯახო 
სასტუმროებისა და სასტუმრო სახლების სეგმენტში. ამიტომაც მისი ზუსტი აღრიცხვა 
შეუძლებელია. თუმცა არსებობს საქართველოს აგროტურიზმის ასოციაცია, ასოციაცია 
„ელკანა“ და სხვა ტიპის ორგანიზაციები, რომლებიც თავიანთ წევრებს უტარებენ 
პერმნენტულად ტრენინგებსა და ვორკშოპებს.  
მაგრამ საქართველოში ჯერ–ჯერობით არ არის სათანადოდ შესწავლილი სოფლის ტურიზმის 
ფორმირების თავისებურება, ეკონომიკურ და აგრარულ სექტორზე მისი   გავლენა. ქვეყანაში 
სოფლის ტურიზმის განვითარება სოციალური და ეკონომიკური თვალსაზრისით 
მაქსიმალური ეფექტის მომტანია იმ შემთხვევაში, თუ მისი განვითარება წარიმართება 
რეგიონული, ეროვნული ან საერთაშორისო დონეზე შემუშავებული სტრატეგიული 
გეგმებით და პროგრამებით.7 
საქართველოში სასოფლო ტურიზმის განვითარების მნიშვნელოვანი წინაპირობებია: 

1. ინფრასტრუქტურული გამართულობა: საავტომობილო გზების, კომუნიკაციების, 
წყალსაკანალიზაციო სისტემის, ბუნებრივი აირისა და ენერგოეფექტური საოჯახო 
ტიპის განთავსების სისტემების განვითარება; 

2. სასოფლო ტურიზმის მწარმოებელი ორგანიზაციების შესახებ ინფორმაციის არსებობა 
სამომხმარებლო ბაზარზე. ამ ტიპის მწარმოებელთა მონაცემების დიგიტალიზაცია; 

3. სასოფლო ტურიზმში დასაქმებულ პირთა გადამზადებისა და ხელშეწყობის 
გააქტიურება;  

4. ბიზნესის სტიმულირება იდენტობისა და ავთენტურობის შენარჩუნების კვალდაკვალ, 
ვინაიდან სასოფლო-სამეურნეო კულტურების მოვლისა და დამუშავების კულტურა, 
სტუმართმიღებასთან ერთად მნიშვნელოვანი კულტურულ-ტურისტული რესურსია. 

დასკვნა 

სოფლის ტურიზმი მასში არსებული ინტენსიური ბუნებრივი რესურსებით სოფლის განვითა-
რების მნიშვნელოვანი ვექტორია. უფრო მეტიც, ტურისტების რაოდენობა, მათი აქტივობები, 
ადგილობრივი გარემოს სიმტკიცე და ადგილობრივი კულტურისა და ტრადიციების 

                                                            
7 ქველაძე ქ. ტურიზმის მულტიპლიკატორული როლი ქვეყნის დარგობრივი სტრუქტურის განვითარებაში.  
https://www.researchgate.net/profile/Ketevan-Kveladze/publication, [უ. გ. 3.05.2023]. 

სიძლიერე არის სოფლის სტაბილურობისა და სიცოცხლისუნარიანობის გარანტი. იგი არის 
სოფლის მეურნეობის შესაბამისი ალტერნატივა და ადგილობრივი მოსახლეობის ეკონო-
მიკური განვითარების ფაქტორი. ეროვნული აგროტურისტული პოლიტიკის მეშვეობით 
უნდა მოხდეს სოფლის ტურიზმის განვითარების სტიმულირება, მაგრამ ტურიზმის ეს ტიპი 
აუცილებლად უნდა მოთავსდეს გრძელვადიანი განვითარების ჩარჩოებში. 

Abstract 

Georgia is a country located in the Caucasus region, bordered by Russia to the north, Turkey and 
Armenia to the south, and Azerbaijan to the east. It has a rich history and culture, and is known for 
its picturesque landscapes and unique cuisine. 

In recent years, Georgia has been an active participant in the Eastern Partnership, a joint initiative 
between the European Union and six post-Soviet states, including Armenia, Azerbaijan, Belarus, 
Georgia, Moldova, and Ukraine. The aim of the Eastern Partnership is to deepen and strengthen 
relations between these countries and the EU, through a range of political, economic, and social 
reforms. 

Georgia has made significant progress in its efforts to integrate with Europe through the Eastern 
Partnership. It has implemented a number of political and economic reforms, including the signing 
of an Association Agreement with the EU in 2014, which includes a Deep and Comprehensive Free 
Trade Area. This agreement has helped to strengthen trade relations between Georgia and the EU, 
and has facilitated the implementation of important reforms in areas such as human rights, 
democracy, and the rule of law. 

In addition to its efforts to deepen relations with the EU, Georgia has also pursued closer ties with 
its neighbors in the region. It is a member of the Commonwealth of Independent States, the Black 
Sea Economic Cooperation Organization, and the Organization for Security and Cooperation in 
Europe. It has also developed strong economic ties with Turkey and Azerbaijan, with whom it 
shares common cultural and historical ties. 

Overall, Georgia's participation in the Eastern Partnership has been an important step towards 
greater integration with Europe and the wider international community. While there are still 
challenges to be overcome, Georgia's commitment to reform and its efforts to deepen its ties with 
both the EU and its neighbors in the region are a positive sign for the country's future.  

Keywords: Georgia, Eastern Partnership, Azerbaijan, Armenia, China, economic benefits.                                          

შესავალი 

აღმოსავლეთ პარტნიორობის იდეა ჯერ კიდევ მაშინ დაიბადა, როცა ევროკავშირი 
ცენტრალური და აღმოსავლეთ ევროპის მიმართულებით გაფართოვდა. 2007 და 2004 
წლების გაფართოების შემდეგ ევროკავშირში დარწმუნდნენ, რომ აუცილებელი იყო, 
მხედველობაში მიეღოთ ახალი საზღვრები, რომლებმაც გაერთიანება პოლიტიკურად 
არასტაბილურ და ეკონომიკურად ნაკლებად განვითარებულ პოსტსაბჭოთა ქვეყნებს - 
უკრაინას, ბელორუსსა და მოლდოვას დაუახლოვა. როგორც ზემოთ უკვე აღვნიშნეთ, ამ 
ქვეყნებთან თანამშრომლობა 2004 წლიდან ევროპული სამეზობლო პოლიტიკის 
ფარგლებში მიმდინარეობდა. თუმცა სამეზობლო პოლიტიკა, რომელიც მეტად 
მრავალფეროვან ქვეყნებს აერთიანებდა ევროპის სამხრეთ-დასავლეთიდან, ჩრდილოეთ 
აფრიკიდან, შუა აღმოსავლეთიდან და კავკასიიდან, ნაკლებად ეფექტურ მექანიზმად 
მიიჩნეოდა ევროკავშირის აღმოსავლეთით მდებარე ქვეყნებთან ურთიერთობისთვის. 
ამასთან, აშკარად განსხვავებული იყო ევროპული სამეზობლო პოლიტიკის ქვეყნების 
პოტენციური სამომავლო სტატუსი ევროკავშირთან ურთიერთობებში. სწორედ ამ 
განსხვავებებმა განაპირობა გარკვეული ცვლილებები ევროპული სამეზობლო პოლიტიკის 
აღმოსავლეთ განზომილების ქვეყნებთან ურთიერთობებში, რომლის ინიციატორი სხვა 
ქვეყნებთან ერთად პოლონეთი გახდა.  

 1. აღმოსავლეთ პარტნიორობის იდეა 

აღმოსავლეთ პარტნიორობის შექმნის წინადადება პოლონეთის მთავრობას ეკუთვნის. 
პროექტის ძირითადი მიზანი რეგიონალური თანამშრომლობის გაძლიერება იყო 
უკრაინასთან, მოლდოვასთან, საქართველოსთან, აზერბაიჯანთან, სომხეთთან და 
ბელორუსთან. აღსანიშნავია, რომ ევროკავშირში გაწევრიანების შემდეგ, ეს პოლონეთის 
პირველი გეოპოლიტიკური წინადადება იყო. პროექტი საკმაოდ კარგად იყო 
მომზადებული: 2008 წლის 26 მაისს ევროკავშირის საბჭოს ის პოლონეთისა და შვედეთის 
ერთობლივი წინადადების სახით წარედგინა, იმისთვის, რომ არ შექმნილიყო 
შთაბეჭდილება, თითქოს ინიციატივა მხოლოდ ერთ სახელმწიფოს ეკუთვნოდა. 
აღმოსავლეთ პარტნიორობის ინიციატივის ამოქმედება 2008 წლის აგვისტოში რუსეთის 
მიერ საქართველოს წინააღმდეგ განხორციელებულმა აგრესიამ დააჩქარა. რუსეთის 
საქართველოს ტერიტორიაზე სწრაფი წინსვლის ფონზე, ევროპული საბჭოს რიგგარეშე 
სხდომა ჩაინიშნა, რომელსაც შექმნილი ვითარება უნდა განეხილა. ევროკავშირის 
ლიდერებს შორის არსებობდა განცდა, რომ მდგომარეობის სტაბილიზაციისთვის 
აუცილებელი იყო მნიშვნელოვანი ნაბიჯების გადადგმა. შედეგად, აღმოსავლეთ 
პარტნიორობის ინიციატივა 2009 წლის 7 მაისს პრაღაში გამართულ საინაუგურაციო 
სამიტზე მიღებული დეკლარაციის საფუძველზე ამოქმედდა. პრაღაში გამართულ სამიტს 
ევროკავშირის 28 წევრი სახელმწიფო და აღმოსავლეთ სამეზობლოდან სომხეთი, 
აზერბაიჯანი, საქართველო, ბელორუსი, უკრაინა და მოლდოვა ესწრებოდნენ. მხარეები 
შეთანხმდნენ, რომ აღმოსავლეთ პარტნიორობა საერთაშორისო სამართლის პრინციპებსა 
და ისეთ ფუნდამენტურ ღირებულებებზე იქნებოდა დაფუძნებული, როგორებიცაა 
დემოკრატია, კანონის უზენაესობა, ადამიანის უფლებებისა და ფუნდამენტური 
თავისუფლებების დაცვა, საბაზრო ეკონომიკა, მდგრადი განვითარება და კარგი 
მმართველობა. ამასთან, დადგინდა, რომ აღმოსავლეთ პარტნიორობის ინიციატივა 
ცალკეულ სახელმწიფოებსა და ევროკავშირს შორის უკვე არსებული სახელშეკრულებო 
ურთიერთობების პარალელურად განვითარდებოდა და დიფერენციაციის და 
პირობითობის პრინციპებზე დაყრდნობით იმუშავებდა. დიფერენციაციის პრინციპი და 
ორმხრივი ურთიერთობები აღმოსავლეთ პარტნიორობის ინიციატივის მნიშვნელოვანი 
კომპონენტია. აღმოსავლეთ პარტნიორობის ფარგლებში ორმხრივი ურთიერთობების 
კიდევ ერთი მნიშვნელოვანი ასპექტია მოქალაქეთა გადაადგილების გამარტივება და 
ვიზების ლიბერალიზაცია. საქართველოსა და ევროკავშირს შორის ორმხრივი 
ურთიერთობების საფუძველია ასოცირების შეთანხმება, რომელიც ღრმა და 
ყოვლისმომცველი თავისუფალი ვაჭრობის კომპონენტსაც მოიცავს. ასოცირების 
შეთანხმებას 2014 წლის ივნისში მოეწერა ხელი და 2016 წლის ივლისიდან სრულად 
ძალაშია. ევროკავშირსა და საქართველოს შორის დადებული ვიზების ფასილიტაციისა და 
რეადმისიის შეთანხმებები 2011 წლის მარტში შევიდა ძალაში. 2017 წლის 28 მარტიდან 
საქართველოს მოქალაქეები მოკლევადიანი ვიზიტებით უვიზოდ მიემგზავრებიან 
ევროკავშირის/შენგენის ზონის ქვეყნებში.  

1.1. თანამშრომლობის 4 პლათფორმა 

ევროპულმა კომისიამ ოთხი თემატური პლატფორმა შეიმუშავა, რომელთა ფარგლებში ღია 
და თავისუფალი დისკუსიები იმართება თანამშრომლობის შემდეგ ძირითად სფეროებში:  

 ინსტიტუციების გაძლიერება და კარგი მმართველობა;  
 ეკონომიკური განვითარება და საბაზრო შესაძლებლობები; 
 დაკავშირებადობა, ენერგოეფექტურობა, გარემო და კლიმატის ცვლილება; 
 მობილობა და ხალხთა შორის კონტაქტები.   

2. საქართველო და ჩინეთი 

დასაწყისშივე უნდა აღინიშნოს,  საქართველოსა და ჩინეთის ურთიერთობა. ეს 
ურთიერთობა 1992 წლის 9 ივნისიდან იწყება, აღსანიშნავია ის ფაქტიც, რომ ჩინეთი იყო 
ერთ-ერთი პირველი სახალხო რესპუბლიკა, რომელმაც პირველმა აღიარა საქართველოს 
დამოუკიდებლობა ხოლო 1993 წელს კი თბილისში ჩინეთის პირველი საელჩოც გაიხსნა.1 
დღეს-დღეობით საქართველოსა და ჩინეთს მჭიდრო ეკონომიკური კავშირები აქვთ. ბოლო 
წლებში საქართველოში გახშირდა ჩინური ინვესტიცია 30-მდე ჩინური კომპანია 
საქართველოში აქტიურად საქმიანობს.2 ჩინეთი აქტიურად არის ჩართული შემდეგ 
საქმიანობებში: ენერგეტიკა, გაზი, საბანკო სფერო, ინფრასტრუქტურა, მშენებლობა და 
გზები. არსებობს ორმხრივი ვაჭრობებიც და ხდება პროდუქტთა გაცვლებიც. 
მნიშვნელოვანია 2017 წლის 13 მაისის გაფორმებული ხელშეკრულება ჩინეთსა და 
საქართველოს შორის, რომელიც ეხებოდა ვაჭრობასა და ეკონომიკას, რაც დადებითად  
აისახა უმუშევრობის მაჩვენებელზე და ქვეყნის ეკონომიკაზე. 2013 წელს პრეზიდენტმა სი 
ძინფინგმა შექმნა ,,ერთი სარტყელი, ერთი გზა, ეს შეთანხმება ძალზედ მნიშვნელოვანია 
ორივე ქვეყნისათვის. საქართველო სწორედ ის ქვეყანა იყო, რომელმაც ამ დოკუმენტს 
პირველმა მოაწერა ხელი. როცა საქართველოსა და ჩინეთის ურთიერთობაზე ვსაუბრობთ 
აღსანიშნავია ქართული ღვინის ექსპორტი ჩინეთში. ღვინის ეროვნული სააგენტოს 
მონაცემებით ამ პროდუქტზე მოთხოვნა სულ უფროდაუფრო იზრდება. ჩინეთის ქალაქ 
გუანგჭოუში არსებობს საქართველოს ბიზნეს-სახლი სადაც 20-მდე ქართული პროდუქტი 
იყიდება მათ შორის: ღვინო, ჭაჭა, საფერავის ჩაი, ზეთისხილის ზეთი და სხვა. ჩინეთი 
საქართველოში გასცემს მრავალ სტიპენდიას რათა ხელი შეუწყოს ქვეყნის განვითარებას 
და მისი ეკონომიკის აღმავლობაში წვლილი შეიტანოს. 

3. საქართველო და აზერბაიჯანი 

ამ ორ ქვეყანას კი მრავალი კულტურული და ისტორიული კავშირი აქვს. საქართველოსა 
და აზერბაიჯანის კავშირი უმეტესწილად დაფუძნებულია  საგარეო ვაჭრობაზე, ამას 
ისტორიაც მოწმობს, რომ აზერბაიჯანი იყო და არის საქართველოს უმსხვილესი 
საექსპორტო და საიმპორტო ქვეყანა, ეს კი გეოგრაფიისა და პოლიტიკური ფაქტორების 
შედეგია. აზერბაიჯანთან თანამშრომლობას საქართველოსთვის დიდი მნიშვნელობა აქვს 
2008 წლის ნოემბერს, აზერბაიჯანის სახელმწიფო ნავთობკომპანიამ და საქართველოს 
ენერგეტიკის სამინისტრომ გააფორმა ხუთწლიანი მემორანდუმი, რომელშიც იწერებოდა 
რომ აზერბაიჯანი საქართველოს  მიაწვდიდა გაზს. აზერბაიჯანის ნავთობკომპანია  
(SOCAR) საქართველოში მეტად პოპულარული კომპანიაა და იგი ყველაზე დიდი 
ინვესტორიც არის ჩვენი სახელმწიფოსთვის3. 

საქართველოს და აზერბაიჯანს კავშირი აქვთ ერთმანეთთან სამედიცინო კუთხითაც, 
ისინი ერთად ებრძვიან დაავადებებს და აწარმოებენ გადაუდებელ სამედიცინო 
დახმარებებსაც, ხშირად ხდება სტუდენტების გაცვლაც სასწავლებლად ამ სფეროში და 
სამედიცინო ტექნიკის განვითარება. ამავდროულად მიმდინარეობს კავშირები სხვადასხვა 
სფეროებში , მათ შორის აზერბაიჯანისა და საქართველოს დამაკავშირებელი რკინიგზის 

                                                            
1 გელაშვილი, თ., საქართველო-ჩინეთის ურთიერთობები, Sinology, 2020. 
2 გელაშვილი, იხ. სქოლიო 1. 
3 მამედოვა, ნ., საქართველოსა და აზერბაიჯანის ეკონომიკური თანამშრომლობის პრიორიტეტები“, 
გამომცემლობა ,,ივანე ჯავახიშვილის სახელობის თბილისის სახელმწიფო უნივერსიტეტი“2009.გვ.117. 

მშენებლობაზე. ეს პარტნიორობა კი გადამწყვეტია საქართველოს ეკონომიკური ზრდისა 
და სტაბილურობისათვის. 

მიუხედავად იმისა, რომ საქართველო და აზერბაიჯანი ერთმანეთის პარტნიორები არიან 
და აქვთ დიდი კავშირი, მაინც ბევრი გამოწვევა არსებობს.4 ყველაზე დიდ პრობლემად 
რჩება საქართველო-აზერბაიჯანის თითქმის 500 კილომეტრიანი საზღვრის დემარკაცია, 
კითხვის ნიშნის ქვეშ დგას VI საუკუნის ქართული მონასტრის დავით გარეჯის საკითხიც. 
იგი წარმოადგენს 24 მონასტრიან კომპლექსს, მისი დიდი ნაწილი საქართველოს 
ტერიტორიაზეა, მაგრამ უდაბნოსა და ჩიჩხუტუს აზერბაიჯანი აკონტროლებს. 
მიუხედავად იმისა, რომ ბევრჯერ სცადეს ამ მწვავე პრობლემის მოგვარება იგი მაინც 
გადაუწყვეტავია. აზერბაიჯანში მიიჩნევენ, რომ დავით გარეჯის სამონასტრო 
კომპლექსიდან მათ ტერიტორიაზე ერთი ეკლესიის არსებობაც კი, მნიშვნელოვანი 
პოლიტიკური დივიდენდის მომტანია და ეს დივიდენდი ქართულ მხარესთან 
მიმართებით არ იგულისხმება. აზერბაიჯანული ნარატივის თანახმად, ეს ქვეყანა თავს 
მოიაზრებს ისტორიული კავკასიის ალბანეთის ნაწილად, რომელიც მოიცავდა 
თანამედროვე აზერბაიჯანის ტერიტორიას, აგრეთვე სომხეთისა და საქართველოს 
გარკვეულ ნაწილს. საქართველოს საბჭოთა ენციკლოპედიაში მითითებულია, რომ 
კავკასიის ალბანეთი ჩვენს წელთ აღრიცხვამდე მე-4 საუკუნიდან არსებობდა, ჩვენი 
წელთაღრიცხვის მეოთხე საუკუნიდან ის უკვე ქრისტიანული სახელმწიფოა. ალბანელები, 
ქართველები და სომხები, ხშირად ერთ ფრონტზე იბრძოდნენ ერთიანი მტრის წინააღმდეგ. 

აზერბაიჯანული ნარატივის თანახმად, მისთვის უკიდურესად მნიშვნელოვანია 
ისტორიული, ქრისტიანული მემკვიდრეობა, რაც მის ტერიტორიაზე არსებობდა არაბულ 
შემოჭრებამდე და ისლამიზაციამდე.5 ამბავი განსაკუთრებულ კონტექსტს იძენს 
სომხეთთან მიმართებით. აზერბაიჯანში მიიჩნევენ, რომ სომხურ-აზერბაიჯანული 
ისტორიული შუღლის იდეოლოგიური საფუძველი, სომხეთის მხრიდან, სწორედ 
ალბანური მემკვიდრეობის საკითხზე გადის. 1836 წელს, რუსეთის იმპერატორმა ნიკოლოზ 
I -მა გააუქმა ალბანური ეკლესია და მისი ქონება სომხურ ეკლესიას გადასცა, რითაც 
ალბანური კულტურის ერთგვარ, ცალსახა მემკვიდრედ სომხეთი აქცია, მისი 
ქრისტიანობიდან გამომდინარე. აზერბაიჯანში თვლიან, რომ ეს სომხეთის მთავარი 
კოზირია ტერიტორიული პრეტენზიების წამოყენებისას და მასთან გამკლავებას კავკასიის 
ალბანეთთან საერთო ფესვების ძიებით ცდილობენ. 

2003 წელს ოფიციალურმა ბაქომ ალბანეთის ეკლესია დააფუძნა ნიჟში, აზერბაიჯანის 
შუაგულში მდებარე პატარა ქრისტიანულ სოფელში, სადაც ძველი ალბანელების 
შთამომავლები ცხოვრობენ. ამ აქტს, ისევე როგორც დავით გარეჯის (აზერბაიჯანულად 
ქეშიშდაგი/ქეშიკჩიდაგი) სახელმწიფო ისტორიულ-კულტურულ ნაკრძალად 
გამოცხადებას 2007 წელს, აზერბაიჯანში აღიქვამენ როგორც ერთგვარ პასუხს, როგორც 
ისტორიულ არგუმენტს სომხეთთან ტერიტორიული დავის პროცესში. 

4. სომხეთისა და საქართველოს ურთიერთობა 

სომხეთი, საქართველოს კიდევ ერთი მეზობელი ქვეყანაა, რომელთანაც საქართველოს 
მჭიდრო თანამშრომლობა აქვს.  ამ ორმა ქვეყანამ ხელი მოაწერა შეთანხმებას სხვადასხვა 
სფეროებში. საქართველოსა და სომხეთს მრავალი მსგავსება და განსხვავება აქვს, თუნდაც 
ის, რომ ორივე პოსტსაბჭოთა ქვეყანაა, მაგრამ სომხეთს არ გააჩნია ზღვაზე გასასვლელი და 

                                                            
4 დალაქიშვილი, ნ., რა არის სადავო დავით გარეჯში, ამერიკის ხმა, 2019. 
5 დალაქიშვილი, იხ. სქოლიო 4. 

არც საერთო საზღვარი რუსეთთან, ხოლო საქართველო შავი ზღვისპირა ქვეყანაა და 
სწორედ ის იმყოფება სომხეთსა და რუსეთს შორის. 

სომხეთი არის რუსეთის მიერ შექმნილი სამხედრო და ეკონომიკური ბლოკების წევრი.6 
სწორედ იქ მდებარეობს რამდენიმე რუსული სამხედრო ბაზა. ეს ორივე ქვეყანა 
ორიენტირებულია ევროპული მომავალისა და თანამედროვე ცხოვრებისაკენ, ასევე ორივე 
სახელმწიფოში მკვეთრია დამოკიდებულება ევროპისა და დემოკრატიისადმი. 
7საქართველოც და სომხეთიც ცდილობს კარგი ურთიერთობების ჩამოყალიბებას 
ერთმანეთთან, თუმცა რა თქმა უნდა არსებობს სამეზობლო კონკურენცია. საბჭოთა 
კავშირის დაშლის შემდეგ გამოწვეულმა ახალმა პრობლემებმა, როგორიც იყო მთიანი 
ყარაბაღის, აფხაზეთისა და სამხრეთ ოსეთის დაპირისპირებები, კიდევ უფრო გაართულა 
საქართველოსა და სომხეთის პოლიტიკური ურთიერთობები, ამავე დროს დიდი გავლენა 
იგრძნობა ირანიდან, თურქეთიდან, რუსეთიდან , აშშ- დან  და რუსეთიდან თუმცა ამ ორმა 
ქვეყანამ მაინც შეძლო და მოახერხა ერთმანეთთან კავშირების გაბმა და ერთმანეთის 
დახმარებაც, მაგალითად როცა საქართველოს არ ჰქონდა რუსეთთან დიპლომატიური 
ურთიერთობა პროდუქტები სომხეთიდან გადიოდა ექსპორტად. 2013 წლის 3 სექტემბერს 
კი სომხეთი, საქართველო და უკრაინა ევროკავშირთან მოლაპარაკებებს ერთად 
აწარმოებდნენ ვაჭრობასთან დაკავშირებით, მაგრამ სომხეთმა ბოლოს უარი განაცხადა. 
სომხეთის მჭიდრო კავშირები აქვს ეკონომიკური თვალსაზრისით  საქართველოსთან, 
რადგან სწორედ საქართველო შეიძლება ჩაითვალოს მათი ეკონომიკის გადამრჩენელად.8 

დასკვნა 

საქართველოს პარტნიორობა აღმოსავლეთის ქვეყნებთან გადამწყვეტია მისი ეკონომიკური 
ზრდისა და სტაბილურობისთვის. ამ პარტნიორობის განვითარებით, საქართველოს აქვს 
პოტენციალი, გახდეს ვაჭრობის რეგიონალური ცენტრი. ეს პარტნიორობა ხელს უწყობს 
რეგიონალურ სტაბილურობასა და თანამშრომლობას, რაც აუცილებელია გრძელვადიანი 
უსაფრთხოებისა და კეთილდღეობისათვის. საერთო ჯამში, საქართველო 
ფოკუსირებულია აღმოსავლეთ პარტნიორობის განვითარებაზე, რაც პოზიტიური 
მოვლენაა და  აქვს დიდი პოტენციალი მნიშვნელოვანი სარგებელი მოუტანოს ქვეყანასა და 
მთლიან რეგიონს. 

  

                                                            
6 შამუფია, ე., საქართველო - სომხეთი: ეკონომიკური განვითარება და საგარეო ვაჭრობა, BUSINESS MEDIA, 
2023. 
7 იქვე. 
8 შამუფია, იხ. სქოლიო 6. 

ძალთა წონასწორობის ცვლილების ტენდენციები საერთაშორისო 
სისტემაში და მისი შედეგები საქართველოსთვის 

ბექა კაციტაძე 
მაგისტრი, 

ილიას სახელმწიფო უნივერსიტეტი 

აბსტრაქტი 

„ცივი ომის“ შემდგომ, ორპოლუსიანმა საერთაშორისო სისტემამ ისტორიის ფურცლებზე 
გადაინაცვლა. ზოგიერთი ავტორი წინა კვლევებში ღიად აცხადებდა, რომ ამან ძალთა 
წონასწორობის თეორიასა და რეალიზმის სკოლას მყარი ფუნდამენტი გამოაცალა. თუმცა, 
სხვა მკვლევარებმა საწინააღმდეგო ვერსიები შემოგვთავაზეს და დაგვიხატეს მსოფლიო, 
სადაც ეტაპობრივად კვლავ მიმდინარეობს წამყვანი აქტორების ძლიერების ზრდა, მათი 
დაბრუნება საერთაშორისო ასპარეზზე და/ან ერთმანეთთან, გარკვეულ შემთხვევებში, 
მკვეთრი დაპირისპირება. მთელი რიგი კვლევები სისტემის მთავარ მოქმედ პირებად 
სწორედ ჩინეთს, რუსეთსა და აშშ-ს (ზოგადად, „დასავლურ სამყაროს“) მიიჩნევენ. 

ამდენად, წინამდებარე კვლევა გამოკვეთს იმ ფაქტორებს, რომლებმაც განაპირობა: 1) 
საბჭოთა კავშირის დაშლის შემდეგ რუსეთის ხელახალი აღზევება; 2) შორეული 
აღმოსავლეთიდან ჩინეთის გიგანტური ნაბიჯებით განვითარება; 3) „დასავლური 
სამყაროს“ ფრაგმენტულობისა და ერთსულოვნების მიზეზები; 4) უფრო 
მრავალპოლუსიანი სისტემისკენ მიმავალი ტენდენციები და შეიძლება თუ არა, ამას 
ვუწოდოთ მთავარ მოთამაშეებს შორის ერთგვარი მეტოქეობა; და ბოლოს, 5) ამ ყველაფრის 
შედეგები საქართველოსთვის. 

ნაშრომში ფართოდ არის გამოყენებული პირველადი, მეორეული და მესამეული წყაროები, 
თუმცა მთლიანობაში, ის წარმოადგენს „სამაგიდო კვლევას“ და არ შეიცავს „საველე 
კვლევის“ კომპონენტებს. ზოგიერთ შემთხვევაში, „უბრალო“ დაკვირვების მეთოდის 
გამოყენებით, წარმართულია კონკრეტული მოვლენის შესახებ ინდივიდუალური თხრობა. 

კვლევის ძირითადი შედეგებია: 1) 1990-იანი წლების შიდა პრობლემებისა (ჩეჩნეთის 
ომები) და სამხედრო-ეკონომიკური კრიზისების გადავლის შემდგომ, რუსეთი ეწევა 
მკვეთრად ანტი-დასავლურ პოლიტიკას და უკრაინის სახით, დღემდე აქტიურად იბრძვის 
სხვის მიწებზე წარმოებულ ბრძოლებში; 2) მცირეოდენი ფრაგმენტულობის მიუხედავად, 
უკრაინაში რუსულმა სამხედრო კამპანიამ „დასავლეთის“ ერთობა განამტკიცა და მის 
გაფართოებას შეუწყო ხელი; 3) „ერთი სარტყელი-ერთი გზის“ ინიციატივა, ქვეყნის შიგნით 
განხორციელებული სამხედრო-ეკონომიკური რეფორმები, ტაივანის ჩათვლით სამხრეთ 
ჩინეთის ზღვაში აშშ-სთან მეტოქეობა, ჩინეთის მიერ საერთაშორისო ასპარეზზე 
ამბიციების მომატებაზე მიუთითებს; 4) „დასავლეთის“ „ლიბერალურ საერთაშორისო 
წესრიგს“, ისევე, როგორც „ნატოს“ გაფართოებას ეწინააღმდეგებიან რუსეთი და ჩინეთი, 
რომლებიც, თავის მხრივ, კონკურენციას უწევენ ერთმანეთს აზია-აფრიკა-ლათინურ 
ამერიკაში. ყოველივე ეს კი უფრო მრავალპოლუსიან სისტემაში ურთიერთდაბალანსების 
მათ მცდელობაზე მიანიშნებს; 5) საქართველოსთვის ნომერ პირველი საფრთხე რუსეთის 
პოზიციების გაძლიერება-გამყარებაა, ვინაიდან ის, „დასავლეთისგან“ განსხვავებით, 
საშიშროებას უქმნის ქვეყნის უსაფრთხოებას, ხოლო ჩინეთთან ურთიერთობა ამ ეტაპზე 
მხოლოდ ეკონომიკური და დიპლომატიური კავშირებით შემოიფარგლება. 



98

 

 

საკვანძო სიტყვები: წონასწორობა, მრავალპოლუსიანობა, „დასავლეთი“, ჩინეთი, რუსეთი, 
საქართველო. 

Abstract 

In post-“Cold War” era, bipolar international system became a part of history. In the previous 
works, some authors openly declared that this event disrupted solid foundation to Balance of Power 
theory and the school of Realism. Albeit, other scholars suggested contradictory versions and 
depicted the world, where main actors periodically boost their strength, gain positions on an 
international scene or struggle with each other. Multiple works consider China, Russia and USA 
(Generally – the West), as system’s main protagonists. 

Thus, the following research paper signifies the factors, which triggered: 1) the resurgence of Russia 
after the dissolution of Soviet Union; 2) The development with gigantic steps of Chinese state from 
Far East; 3) The reasons for fragmentation and unanimity of Western World; 3) An ongoing 
tendencies toward the multipolar system and if we can call it some sort of Great Power Competition; 
And lastly, 5) the implications of all of these issues to the country of Georgia. 

The following work widely uses primary, secondary and tertiary sources, but entirely it represents 
Desk Research and does not include components of Field Research. On some occasions, by 
employing “mere” observing method, there is given an individual narrative. 

The main results of this work are: 1) After Russia overcame 1990s’ internal problems (Chechen 
Wars) and military-economic crises, it elaborated again sharp anti-Western policy and in terms of 
war in Ukraine, still fights against other belligerents on foreign states’ ground; 2) Despite small 
fragmentations, Russian invasion in Ukraine strengthened West’s unanimity and fostered its 
enlargement; 3) One Belt-One Road initiative, military-economic reforms inside the country, 
rivalry with the USA in the South China Sea, as well as Taiwan issue, refer to an increase of Chinese 
ambitions on an international scene; 4) Russia and China contradict an enlargement of NATO along 
with the Liberal International Order, but, in turn, compete with each other in Asia-Africa-Latin 
America. All these circumstances mean that these powers are trying to balance each other in a more 
multipolar system; 5) Strengthening and consolidation of Russia’s positions is a number one threat 
to the country of Georgia, because, unlike West, it jeopardizes the whole country’s security, 
whereas Georgia’s relationship with China at this moment is engaged only with economic and 
diplomatic ties. 

Key words: Balance, Multipolar, West, China, Russia, Georgia. 

შესავალი 

„ძალთა წონასწორობა“ საერთაშორისო ურთიერთობების სამეცნიერო დისციპლინაში 
ერთ-ერთი ყველაზე მნიშვნელოვანი თეორიაა. თუმცა, ის, როგორც პრაქტიკული პროცესი, 
უხსოვარი დროიდან მოყოლებული არსებობს და, რაც ყველა მნიშვნელოვანია, მიმდინარე 
დროსა და მომავალშიც ცვალებადობას ექვემდებარება. სახელმწიფოები პერიოდულად 
იქმნებიან, იკრებენ ძალას, კარგავენ პოზიციებს ან საერთოდაც, წყვეტენ არსებობას. 
ამასთანავე, ისინი, ან კონკურენციას და კონფრონტაციას უწევენ ერთმანეთს, მათ შორის, 
ალიანსების სახითაც, ან, გარკვეული პერიოდი, მონოლითური ინტერესები გააჩნიათ. 
შესაბამისად, აღნიშნული მოვლენები გამუდმებით საჭიროებს კვლევას. კონკრეტულად, 
წინამდებარე ნაშრომი მიზნად ისახავს იმ ფაქტორების გამოკვლევას, რამაც „ცივი ომის“ 
შემდგომ გამოიწვია საერთაშორისო სისტემაში წამყვანი აქტორების (რუსეთი და ჩინეთი) 

ძლიერების ზრდა და/ან საერთაშორისო სცენაზე მათი დაბრუნება. დასმულია კითხვები, 
თუ რა მიზეზები განაპირობებს „დასავლური სამყაროს“ ფრაგმენტულობას ან ერთიანობას; 
ძალთა წონასწორობის კუთხით რა სახის საერთაშორისო სისტემაში გვიწევს ცხოვრება და 
რა ტიპის ურთიერთქმედება იკვეთება მსოფლიოს წამყვან ძალებს შორის. წინამდებარე 
კვლევა, ასევე, ხელს უწყობს დისკუსიის წარმართვას იმის შესახებ, თუ რა შედეგები აქვს 
და რას ნიშნავს ეს ყველაფერი საქართველოსთვის. 

საკვლევი საკითხის არსებული მდგომარეობა განისაზღვრება სამეცნიერო სამყაროში 
არსებული აკადემიური ნაშრომების გათვალისწინებით. კერძოდ, მოცემულია ისეთი 
ნაშრომები და დოკუმენტები, რომელთა დაშვებები და ჰიპოთეზები ხელს უწყობს 
წინამდებარე კვლევის ძირითადი მიგნებების ვალიდურობის დასაბუთებას. ამის 
საწინააღმდეგოდ, სახეზეა რამდენიმე სამეცნიერო ტექსტი, რომელიც, დღესდღეობით, 
რეალიზმისა და ძალთა წონასწორობის რელევანტურობას ეჭვქვეშ აყენებს. ამგვარი 
ნაშრომები უზრუნველყოფს სადავო და განსხვავებული ჰიპოთეზების არსებობას 
შესასწავლი ფენომენის მიმართ: 

2018 წელს გამოქვეყნებული აშშ-ის „ეროვნული თავდაცვის სტრატეგია“, ტერორიზმის 
მაგივრად, მთავარ პრობლემად მიმდინარე დროში სახელმწიფოთაშორის სტრატეგიულ 
მეტოქეობას მიიჩნევს. ამ დოკუმენტის თანახმად, რუსეთი კვლავ აგრძელებს „ნატოს“ 
მთავარ პრობლემად წარმოჩენას და ცდილობს ევროპისა და ახლო აღმოსავლეთის 
უსაფრთხოების არქიტექტურაში კორექტივების შეტანას. გარდა ამისა, მას პრეტენზია ისევ 
გააჩნია უშუალო სამეზობლოსთან, რომელშიც, რასაკვირველია, მოიაზრება საქართველო 
და უკრაინა. ჩინეთი კი ცდილობს აშშ-ის პოზიციების შერყევას ინდოეთისა და წყნარი 
ოკეანეების იმ ნაწილებში, რომლებსაც საკუთარი გავლენის სფეროდ მიიჩნევს.1 
ყურადსაღებია, ასევე, ამერიკელი მკვლევარის, ჯონ მერშაიმერის წიგნი „დიდი ძალების 
პოლიტიკების ტრაგედია“, რომელიც გამოიცა 2001 წელს. ნაშრომში მან გამოთქვა ვარაუდი, 
რომ რუსეთი კვლავ გახდებოდა ევროპა-ამერიკისთვის თავსატეხი, თუკი ის შეძლებდა 
სისუსტის დაძლევას და ანგარიშგასაწევ სამხედრო აქტორად დაბრუნებას საერთაშორისო 
ასპარეზზე. მერშაიმერი, ასევე წინასწარმეტყველებდა, რომ ჩინეთის სწრაფი ტემპებით 
გაძლიერება, გამოიწვევდა მის დაპირისპირებას აშშ-სთან. მიუხედავად იმისა, რომ 
მერშაიმერი აღიარებს აშშ-ის ეკონომიკურ და სამხედრო უზენაესობას მსოფლიოს ყველა 
დანარჩენ სახელმწიფოსთან შედარებით, იგი მიმდინარე სისტემას მაინც არ უწოდებს 
ერთპოლუსიანს და ჩინეთ-რუსეთის სახით გამოყოფს ორ დიდ ძალას, რომელთაც 
გააჩნიათ ბირთვული შეიარაღება და აშშ-სთვის პრობლემების შექმნის პოტენციალი.2 

ზემოთ მოყვანილი ჰიპოთეზებისგან განსხვავებით, მაგალითად, მაიკლ შიიჰანი, 2005 წელს 
გამოქვეყნებულ საკუთარ წიგნში საუბრობს ძალთა წონასწორობის თეორიის მომავალზე 
და ამბობს, რომ 1980-იანი წლების ბოლოს საერთაშორისო პოლიტიკაში მომხდარი 
ფუნდამენტური ძვრების შედეგად, ძალთა წონასწორობის თეორიამ თითქოს დაკარგა 
კიდეც ის მნიშვნელობა, რაც ორპოლუსიან მსოფლიოში დაახლოებით 70 წლის მანძილზე 
ჰქონდა. ხოლო ახალ მსოფლიო სისტემაში, სადაც სახელმწიფოთა შორის 
თანამშრომლობას, შესაძლოა, უფრო მეტი პრიორიტეტი ენიჭება, ის აღარ მოიაზრება 
საგარეო პოლიტიკის წარმართვის ერთ-ერთ უმნიშვნელოვანეს ინსტრუმენტად.3 
დაახლოებით მსგავს ჰიპოთეზას ავითარებს რენდალ შველერი თავის ნაშრომში „ძალთა 
                                                            
1 Mattis, J., “Summary of National Defense Strategy of the United States of America”. USA Department of Defense 
Strategic Document, 2018, https://dod.defense.gov/Portals/1/Documents/pubs/2018-National-Defense-Strategy-
Summary.pdf, [უ. გ. 03.07.2023]. 
2 Mearsheimer, J. J., “The tragedy of Great Power politics”. New York and London: W. W. “Norton and Company, Inc., 
2001. 
3 Sheehan, M., “The Balance of Power: History and Theory“, London and New York: Routledge, 1996. 

წონასწორობა მსოფლიო პოლიტიკაში“, სადაც იგი ამბობს, რომ პოსტ-„ცივი ომის“ ეპოქაში, 
ბევრი მკვლევარი მივიდა იმ დასკვნამდე, რომ „ძალთა წონასწორობა, ისევე, როგორც 
ზოგადად რეალიზმი, მოძველებულია“, რის საფუძველსაც საერთაშორისო 
ურთიერთობების ლიბერალიზმის სკოლა და მისი მიმდინარეობები იძლევიან. მას მოჰყავს 
ედვარდ როუდის მოსაზრება, რომლის თანახმად ის მსოფლიო, სადაც ძალთა 
წონასწორობის თეორიას უფრო „სიმდიდრისა და უსაფრთხოების ტერიტორიული“ 
განზომილება ჰქონდა, წარსულს ჩაბარდა.4 

ასევე, საინტერესოა ტ. ვ. პოლის ნაშრომი, სახელწოდებით, „დიდი ძალების შეკავება: 
რბილი დაბალანსება იმპერიებიდან გლობალურ ხანამდე“, სადაც იგი ერთმანეთისგან 
განარჩევს ხისტი და რბილი დაბალანსების ფორმებს და ამბობს, რომ, დღესდღეობით, ეს 
უკანასკნელი უფრო მეტად სჭარბობს პირველ მათგანს. ამის გამოვლინებაა ორმხრივი 
სტრატეგიული პარტნიორობა, საერთაშორისო ინსტიტუტები და ა.შ. თუმცა, რუსეთზე 
გარკვეული ეკონომიკური სანქციების დაწესება და „ნატოს“ მიერ საკუთარი ჯარის 
განთავსება რუსეთის საზღვრებთან უფრო ახლოს, მაინც რბილი და ხისტი 
დაბალანსებების კონგლომერატს წარმოადგენს.5 განხილვის ღირსია იგივე ტ. ვ. პოლისა და 
ზენ ჰანის 2020 წლის კოლაბორაციული ნაშრომი „ჩინეთის აღმასვლა და ძალთა 
წონასწორობის პოლიტიკები“, სადაც ავტორები ამტკიცებენ, რომ, ერთი მხრივ, 
ეკონომიკური ურთიერთდამოკიდებულება და, მეორე მხრივ, ჩინეთის „მშვიდობიანი 
განვითარება“, ის ორი ძირითადი ფაქტორია, რის გამოც ქვეყნები ჩინეთის მიმართ ხისტ 
დაბალანსებას არ მიმართავენ.6 

ამდენად, ნაშრომი ღირებულია იმ თვალსაზრისით, რომ საინტერესოდ მიმოიხილავს 
საერთაშორისო სისტემაში არსებულ ტენდენციებსა და პრობლემატიკას. ხოლო კვლევის 
ჩატარებით მიღებული შედეგების ინტერპრეტირებით, ორიგინალური სტრუქტურითა და 
სამუშაო ჰიპოთეზების დასაბუთების საშუალებით, ნაშრომი ცდილობს სამკითხველო 
აუდიტორიისა და სამეცნიერო საზოგადოებისთვის შესწავლილი საკითხის უფრო 
ახლებურად წარმოჩენას. 

1. კვლევის მეთოდოლოგია 

ნაშრომში გამოყენებულია პირველადი, მეორეული და მესამეხარისხოვანი წყაროები. 
კერძოდ, პირველადი წყაროების კონტექსტში, კვლევაში წარმოდგენილია სტატისტიკური 
მონაცემები და ამონარიდები პოლიტიკური ლიდერების სიტყვით გამოსვლებიდან. 
თუმცა, წინამდებარე კვლევითი ნაშრომი ძირითადად ეფუძნება მეორეულ წყაროებს, 
როგორებიცაა მკვლევარების სამეცნიერო ტექსტები (სტატიები, წიგნები, მონოგრაფიები, 
დისერტაციები). რაც შეეხება მესამეხარისხოვან წყაროებს, ამ მხრივ, ნაშრომში, ზოგიერთ 
სექციაში მოყვანილია გარკვეული მიგნებები ავტორთა ნაშრომების აბსტრაქტებიდან. 
როგორც აღინიშნა, ნაშრომი უმეტესწილად ეფუძნება მეორეულ სამეცნიერო წყაროებს. 
შესაბამისად, ის მიეკუთვნება არა „საველე კვლევის“, არამედ „სამაგიდო კვლევის“ 
კატეგორიას. ზოგიერთ შემთხვევაში, „უბრალო“ დაკვირვების მეთოდის გამოყენებით, 
წარმართულია კონკრეტული მოვლენის შესახებ ინდივიდუალური თხრობა. 
                                                            
4 Schweller, R. L., “The Balance of Power in World Politics”, Oxford University Press, 2016, გვ. 13-14, 
https://oxfordre.com/politics/display/10.1093/acrefore/9780190228637.001.0001/acrefore-9780190228637-e-
119;jsessionid=3284A2ED4885A27FCA38A7ECCDAB9233, [უ. გ.  03.07.2023]. 
5 Paul, T. V., “The Future of Balance of Power” In Paul, T. V. (Ed), “Restraining Great Powers”, Yale University Press, 
2018. 
6 Zhen, H. and Paul, T., “China’s Rise and Balance of Power Politics”. 1 “The Chinese Journal of International Politics”, 
2020, გვ. 1-26. 

2. რუსეთის ხელახალი აღზევება საბჭოთა კავშირის დაშლის შემდეგ 

2.1. რუსეთის საგარეო პოლიტიკის ტრანსფორმაცია 1991 წლიდან დღემდე 

„რუსეთის საგარეო პოლიტიკა ყოველთვის ხასიათდებოდა განგრძობითობით, რაც 
დაკავშირებული იყო იმპერიალიზმთან, გეოპოლიტიკურ და ტერიტორიულ 
ექსპანსიასთან“,7 თუმცა, საბჭოთა კავშირის დაშლისა და პოსტ-„ცივი ომის“ ეპოქაში ის 
ყოველთვის თანმიმდევრული არ იყო. თავდაპირველად, 1990-იანი წლების პირველ 
ნახევარში, მთელი რიგი პრობლემური საკითხების გამო, როგორებიცაა „ნატოს“ სამხედრო 
აქტივობები ბოსნია-ჰერცეგოვინაში და მისი მიდრეკილება გაფართოებისკენ, რასაც 
აუცილებლად მოჰყვებოდა იქ მტრის საწინააღმდეგო ტექნიკის განთავსება, რუსეთმა უარი 
თქვა „ნატოში“ გაწევრიანებაზე. შესაბამისად, საგარეო საქმეთა მინისტრის, ანდრეი 
კოზირევის გეგმა, რომელიც ითვალისწინებდა „დასავლეთთან“ გაწყვეტილი პოლიტიკურ-
ეკონომიკური კავშირების აღდგენას, ჩაიშალა. პარალელურად მიმდინარე ერთობლივმა 
პროგრამებმა კი („პარტნიორობა მშვიდობისთვის“ - 1994 წ. და „ნატო“-რუსეთის დიალოგი 
- 1997 წ.), ვერ უზრუნველყო „დასავლეთსა“ და რუსეთს შორის ახლო დისტანციის 
შენარჩუნება. 1996 წელს ანდრეი კოზირევის ადგილი ევგენი პრიმაკოვმა დაიკავა და, 
შესაბამისად, პროდასავლური საგარეო ორიენტაციისკენ მისწრაფება, ევრაზიული 
პოლიტიკური კურსით ჩანაცვლდა. მიზეზებს შორისაა, ერთი მხრივ, „დასავლეთის“ 
მხრიდან ჩეჩნეთის ავტონომიურ რესპუბლიკაში ცენტრალური ხელისუფლების მიერ 
წარმოებული სამხედრო კამპანიის დაგმობა, ხოლო, მეორე მხრივ, იმავე „დასავლეთის“ 
სურვილის ნაკლებობა, მხარდაჭერა აღმოეჩინა რუსეთისთვის. ახალი მინისტრი ევგენი 
პრიმაკოვი, „დასავლეთთან“ ჭიდილის პირობებში, ისეთ აზიურ სახელმწიფოებთან 
თანამშრომლობისკენ იხრებოდა, როგორებიცაა ირანი, ჩინეთი და ინდოეთი. რუსეთის 
მიმდინარე მკვეთრად ანტი-დასავლურ საგარეო პოლიტიკას რაც შეეხება, ის სათავეს იღებს 
2007 წელს გერმანიის ქალაქ მიუნხენში რუსეთის პრეზიდენტ ვლადიმერ პუტინის 
სიტყვით გამოსვლიდან:8  „უნიპოლარულ მსოფლიოს (რომელშიც იგი აშშ-ს დომინირებას 
გულისხმობდა - ავტ.) არაფერი აქვს საერთო დემოკრატიასთან, რადგან დემოკრატია, 
როგორც იცით, გულისხმობს უმრავლესობის ხელში არსებულ ძალაუფლებას... ‘ნატოს’ 
ექსპანსიას არავითარი კავშირი არ აქვს თავად ალიანსის მოდერნიზაციასთან, პირიქით, ის 
წარმოადგენს სერიოზულ პროვოკაციას“.9 მანამდე პუტინმა ისიც კი განაცხადა, რომ 
„საბჭოთა კავშირის დაშლა XX საუკუნის უდიდესი გეოპოლიტიკური კატასტროფა იყო“.10 

დღესდღეობით, რუსეთი ანტი-დასავლური პოლიტიკის განსხეულებას ეკონომიკური, 
პოლიტიკური და სამხედრო-უსაფრთხოებითი ალიანსების მეშვეობითაც ცდილობს. 
მაგალითად, „კოლექტიური უსაფრთხოების ხელშეკრულების ორგანიზაცია“, რომელიც 
„დამოუკიდებელ სახელმწიფოთა თანამეგობრობის“ ქოლგის ქვეშ დაარსდა, ამჟამად, 
„ნატოს“ მიერ ევრაზიის კონტინენტზე რუსეთის მხრიდან სხვა აქტორებზე სამხედრო 

                                                            
7 Omelicheva, M., “Russian Foreign Policy: A Quest for Great Power Status in A Multipolar World” In Beasley, R., 
Kaarbo, J., Lantis, J. and Snarr M. (Eds.), “Foreign Policy in Comparative Perspective”, CQ Press, 2012, გვ. 5. 
8 Kumar, R., “Russia’s Foreign Policy: An Overview of the 25 years of Transition”, 3-4 “International Studies”, 2018, გვ. 
210-226. 
9 “Speech and the Following Discussion at the Munich Conference on Security Policy”, Official Internet Resources of the 
President of Russia, 2007, http://en.kremlin.ru/events/president/transcripts/24034, [უ. გ.  03.07.2023]. 
10 Taylor, A., “Putin says he wishes the Soviet Union had not collapsed, Many Russians agree”. The Washington Post, 
March 3 2018, https://www.washingtonpost.com/news/worldviews/wp/2018/03/03/putin-says-he-wishes-he-could-
change-the-collapse-of-the-soviet-union-many-russians-agree/, [უ. გ. 05.07.2023]. 

დომინირების საშუალებად აღიქმება.11 საინტერესოა „შანჰაის თანამშრომლობის 
ორგანიზაციის“ რეალური დანიშნულებაც. მართალია, ის, ძირითადად, ექსტრემიზმთან 
და ტერორიზმთან  საბრძოლველად შეიქმნა, თუმცა, ზოგიერთი წყარო, მას „ცენტრალური 
აზიის რესპუბლიკებში აშშ-ის გავლენის დაბალანსების მექანიზმად მიიჩნევს“.12 
ამასთანავე, ზოგიერთი წყაროს თანახმად, „მიუხედავად იმისა, რომ რუსეთი გაერთიანების 
‘ბრიჩს’ (აკრონიმი - „ბრაზილია, რუსეთი, ინდოეთი, ჩინეთი, სამხრეთ აფრიკა“) სახით 
ცდილობს ‘სამხრეთი-სამხრეთი’ ვაჭრობის ზრდას, სინამდვილეში მისი ინტერესი 
ორგანიზაციის საქმიანობაში მაინც გეოპოლიტიკურია“.13 იგივე შეიძლება ითქვას 
რუსეთის მიერ მართულ „ევრაზიის ეკონომიკურ კავშირზეც“. 

2.2 „ცხელი წერტილები“ ქვეყნის შიგნით და მის ფარგლებს გარეთ 

ქალაქი, რომელიც რუსულ ენაზე „მრისხანეს“ ნიშნავს, მძიმე მდგომარეობაში აღმოჩნდა 
1994 წლის მიწურულს, როდესაც რუსეთის ხელისუფლებამ განიზრახა მისი პირწმინდად 
განადგურება და გაწმენდა ჩეჩნური სეპარატისტული შეიარაღებული ძალებისგან. თუმცა, 
რუსებისთვის აღნიშნული ომი მარტივი გასეირნება არ გამოდგა - 1996 წლის ზაფხულის 
ბოლო თვეში, ისინი იძულებული გახდნენ ჩეჩნებთან დაედოთ საზავო ხელშეკრულება და, 
უფრო მეტიც, დაეტოვებინათ ბრძოლის ველად ქცეული ტერიტორია.14 პარალელურად, 
რუსეთმა მედიატორის როლი შეასრულა 1991-1992 წლების ქართულ-ოსურ კონფლიქტში 
და „დაგომისის ხელშეკრულებით“ საკუთარი ე.წ. „მშვიდობისმყოფელები“ ჩააყენა 
კონფლიქტურ ზონებში. დაახლოებით იგივე მოხდა ყარაბაღის კონფლიქტის 
შემთხვევაშიც. 1992-1993 წლების ქართულ-აფხაზურ ომში კი სეპარატისტების მხარე 
დაიჭირა და დიდი წვლილი შეიტანა ქართული საჯარისო ფორმირებების დამარცხებაში. 
„საქართველოს მიერ ‘დასავლეთთან’ პარტნიორობის მშენებლობას, შედეგად 2008 წლის 
აგვისტოში სრულმასშტაბიანი რუსული ინტერვენცია მოჰყვა“.15 რამდენიმე წლის შემდეგ, 
მსგავსი სცენარი ვიხილეთ ამჯერად უკვე უკრაინასთან მიმართებაში, როცა 2014 წლის 
ზამთარში ყირიმის ნახევარკუნძულის დაკავებით, ხოლო მოგვიანებით, დონბასში ომის 
წამოწყებით, რუსეთმა, თუ შეიძლება ითქვას, „დასაჯა“ უკრაინა პრო-დასავლური საგარეო 
მისწრაფებების გამო. 

2.3 მოდერნიზაციის მცდელობა რუსულ საჯარისო ფორმირებებში  

საბჭოთა კავშირის ნანგრევებიდან აღმოცენებული რუსეთის ფედერაცია, რომელიც ახალ 
მსოფლიო სისტემასთან საკუთარი თავის მორგებას ცდილობდა, ღრმა ეკონომიკურ და 
სამხედრო კრიზისს განიცდიდა. ეს, ბუნებრივია, ცუდად აისახებოდა სამხედრო 
კონტინგენტის პიროვნულ თვისებებსა და უნარ-ჩვევებზე. მაგალითად, უკიდურესი 
ეკონომიკური გაჭირვება, მათ იძულებულს ხდიდა დამატებითი სამსახური ეშოვნათ და 
უცხოელთათვის თანამედროვე რუსული იარაღი მიეყიდათ, რასაც თან სდევდა იარაღის 

                                                            
11 Weitz, R., “Assessing the Collective Security Treaty Organization: Capabilities and Vulnerabilities”, US Army War 
College Press, 2018, https://press.armywarcollege.edu/monographs/390, [უ. გ. 04.07.2023]. 
12 Ünaldiral Kocamaz, S., “The Rise of New Powers in World Politics: Russia, China and the Shanghai Cooperation 
Organization“, 61 “Uluslararasi Iliskiler”, 2019, გვ. 128. 
13 Lo, B., “The Illusion of Convergence - Russia, China, and the BRICS”, French Institute of International Relations, 2016, 
9 p., https://www.ifri.org/en/publications/notes-de-lifri/russieneivisions/illusion-convergence-russia-china-and-brics, 
[უ. გ. 03.07.2023]. 
14 Oliker, O., “Russia’s Chechen Wars 1994-2000: Lessons from Urban Combat”, RAND, 2001. 
15 Gvalia, G. et al., “Neoclassical realism and small states: systemic constraints and domestic filters in Georgia’s foreign 
policy”, 1 “East European Politics”, 2019, გვ. 39. 

კვლავწარმოების შეწყვეტა.16 „რუსეთი 21-ე საუკუნეს საბჭოთა კავშირის დროინდელი 
ეკიპირებით შეეგება“.17 ხოლო „2008 წლის ‘აგვისტოს ომის’ შემდეგ გადაწყვიტა, მანამდე 
შემუშავებული ‘ახალი ხედვის’ პროგრამა განეხორციელებინა: კერძოდ, გამოყო 1,1 
ტრილიონი რუსული რუბლი, საიდანაც 70% შეიარაღებული ძალების ეკიპირებისა და 
ტექნიკის გათანამედროვებას მოხმარდებოდა 2020 წლამდე პერიოდის განმავლობაში“.18 
ერთი მხრივ, ბორის ელცინისა და ვლადიმერ პუტინის მმართველობებს შორის სამხედრო 
დანახარჯების მხრივ უზარმაზარი სხვაობა ფიქსირდება.19 მეორე მხრივ კი, ამას 
ორკესტრირებულად თან სდევდა გაზი-ნავთობის ექსპორტიდან მიღებული მზარდი 
შემოსავლები,20 და მათი განაწილება სამხედრო სექტორში. 

2.4 რუსეთ-უკრაინის კონფლიქტი: გლობალური კატასტროფის 
მოლოდინში? 

რუსეთ-უკრაინის მიმდინარე ომის საფუძვლები სულ მცირე 10 წლის წინ მომხდარ 
მოვლენებში უნდა ვეძიოთ: 2013 წელს უკრაინის იმდროინდელმა პრეზიდენტმა ვიქტორ 
იანუკოვიჩმა უარი განაცხადა ხელი მოეწერა „ევროკავშირთან“ ასოცირების 
ხელშეკრულებაზე, რასაც მოქალაქეთა მძლავრი საპროტესტო ტალღა და „ევრომაიდნის 
რევოლუცია“ მოჰყვა. რუსეთმა შემთხვევით ისარგებლა და 2014 წლის პირველ თვეებში 
ყირიმის ნახევარკუნძული დაიკავა, ხოლო იმავე წლის ზაფხულში დონეცკისა და 
ლუგანსკის რეგიონებში პრო-რუსი სეპარატისტების ირიბი სამხედრო და ფინანსური 
დახმარება დაიწყო. 

ვითარების ესკალაცია იწყება უკვე 2021 წლიდან, როცა რუსეთმა დაახლოებით 100 000 
ჯარისკაცს მოუყარა თავი უშუალოდ უკრაინის საზღვართან. ბრიტანული და ამერიკული 
სადაზვერვო სამსახურები იტყობინებოდნენ, რომ ვლადიმერ პუტინი სრულმასშტაბიანი 
ომის დაწყებას მომდევნო წლის თებერვალში გეგმავდა, რაც სრული სიმართლე აღმოჩნდა 
- 2022 წლის 24 თებერვალს რუსეთმა უკრაინის ტერიტორიაზე დაიწყო „სპეციალური 
სამხედრო ოპერაცია“. 

აღსანიშნავია, რომ რუსულ ინტერვენციაზე საერთაშორისო საზოგადოების დიდ ნაწილს 
მყისიერი რეაგირება ჰქონდა - „დასავლეთმა“ რუსეთი მოხსნა გლობალური საფინანსო-
საბანკო ტრანზაქციების საზოგადოებიდან (შემოკლებით - SWIFT) და მის მოქალაქე 
ოლიგარქებს დაუწესა მძიმე პერსონალური ეკონომიკური სანქციები. რუსეთის მიმართ 
ეკონომიკური სანქციები, ევროპა-ამერიკის ქვეყნების გარდა, შემოიღეს აზიურმა 
სახელმწიფოებმაც, როგორებიც არიან, მაგალითად, სამხრეთ კორეა და იაპონია. საბოლოო 
ჯამში, „ევროკავშირმა“ რუსეთისა და ბელარუსიის წინააღმდეგ ამ დრომდე შეიმუშავა 
ინდივიდუალური და ეკონომიკური სანქციების 11 პაკეტი.21 უმოქმედოდ არც აშშ 

                                                            
16 Stewart, V. R., “Russia Military Power: Building a Military to Support Great Power Aspirations”, Defense Intelligence 
Agency Report, 2017, 
https://www.dia.mil/Portals/110/Images/News/Military_Powers_Publications/Russia_Military_Power_Report_2017.pdf, 
[უ. გ. 03.07.2023]. 
17 Ibid, გვ.11. 
18 Ibid, გვ. 12. 
19 Korolev, A., “The Strategic Alignment between Russia and China: Myths and Reality”, 15-19 “Lee Kuan Yew School of 
Public Policy Research Paper”, 2015. 
20 “Introduction: The fall of the Soviet Union and the Resurgence of Russia” In Aggarwal, V. K. and Govelia, K. (Eds.), 
“Responding to a Resurgent Russia: Russian Policy and Responses from the European Union and the United States”, L. 
Springer Science + Business Media, 2012. 
21 “EU response to Russia's invasion of Ukraine”, Official website of the Council of the EU and the European Council, 
2023, https://www.consilium.europa.eu/en/policies/eu-response-ukraine-invasion/#sanctions, [უ. გ. 04.07.2023]. 

დარჩენილა - „რუსეთის უკრაინაში შეჭრის მომენტიდან აშშ-მ უკრაინას 15 მილიარდი 
დოლარის ღირებულების შეიარაღება გადასცა“.22 

რუსული მხარე გამუდმებით იმუქრება ბირთვული იარაღის გამოყენებით, ხოლო 
„დასავლელი“ პოლიტიკური და სამხედრო ლიდერების მტკიცებით, ბირთვული 
შეიარაღების გამოყენება, რუსეთისთვის „კატასტროფული და გამანადგურებელი“ 
შედეგებით დასრულდება. პროგნოზი და წინასწარმეტყველება იმის შესახებ, თუ რამდენ 
ხანს გასტანს ომი, რა კონკრეტული შედეგების მომტანი იქნება ის და რა ზომებამდე 
მიიყვანს მხარეებს მისი ესკალაცია, ძალზედ რთული სათქმელია ამ ეტაპზე. 

3. „დასავლური სამყარო“: მცირეოდენი ფრაგმენტულობიდან მტკიცე ჰომოგენურ 

ერთობამდე 

აშშ-ის თავდაცვის მდივანმა, დონალდ რამსფელდმა 2003 წელს ერაყში ინტერვენციის 
საკითხზე ევროპა ორ ბანაკად დაჰყო: მან პირველ ჯგუფს უწოდა „ახალი ევროპა“, კერძოდ, 
„სოციალისტური ბანაკის“ ყოფილი და ევროპული თანამეგობრობის მომავალი წევრები 
(უნგრეთი, ჩეხეთი, სლოვაკეთი, სლოვენია და პოლონეთი), რომლებიც მიესალმებოდნენ 
ოფიციალური ვაშინგტონის ფართომასშტაბიანი ინტერვენციის დაწყებას ერაყის 
რესპუბლიკის წინააღმდეგ. ხოლო მეორე ჯგუფი „ძველი ევროპის“ სახელით მოიხსენია, 
კერძოდ, საფრანგეთი, გერმანია, ბელგია და ლუქსემბურგი, რომლებიც თავს იკავებდნენ 
მწვანე შუქი აენთოთ აშშ-ის ერაყში შეჭრისთვის.23 ევროპა-ამერიკის ქვეყნები ერთმანეთს 
შეეწინააღმდეგნენ „ჩრდილოეთის ნაკადი 2“-ის თაობაზეც, რომელსაც ბალტიის ზღვის 
გავლით, ბუნებრივი აირი რუსეთიდან „ბებერი კონტინენტისთვის“ უნდა მიეწოდებინა. 
კერძოდ, პოლონეთი, ლატვია-ლიტვა-ესტონეთი, დანია და აშშ, ისეთი ქვეყნებისგან, 
როგორებიცაა გერმანია, ავსტრია, ნიდერლანდები და კიდევ რამდენიმე სხვა სახელმწიფო, 
აღნიშნულ პროექტში ეკონომიკური სარგებლის მიღმა, უსაფრთხოებასთან დაკავშირებულ 
პრობლემებსაც მოიაზრებდნენ.24 საბოლოო ჯამში, „ჩრდილოეთის ნაკადი 2“-ის პროექტმა 
კრახი განიცადა, რადგან მისი ექსპლოატაცია რუსეთ-უკრაინის ომის დაწყებამდე 
რამდენიმე დღით ადრე, გერმანულმა მხარემ შეაჩერა, ხოლო 2022 წლის სექტემბრის 
ბოლოს გავრცელდა ინფორმაცია მისი მრავალჯერადი დაზიანების შესახებ. „გერმანელი 
სამართალდამცავები ვარაუდობენ, რომ ადგილი ჰქონდა დივერსიას, რომელშიც 
მონაწილეობდნენ წყალქვეშა ნავები ან მყვინთავები“.25 

ჯორჯ ბუში უმცროსი ამბობდა, რომ „ატლანტიკური ალიანსი არის ამერიკის ყველაზე 
მნიშვნელოვანი გლობალური პარტნიორი“. იმავე მიდგომით იყო მოცული ბარაქ ობამაც: 
„‘ნატო’ ყოველთვის იყო აშშ-ის საგარეო პოლიტიკის ქვაკუთხედი თითქმის 70 წლის 
განმავლობაში... რადგან აშშ-ს აქვს ფუნდამენტური ინტერესი ევროპის სტაბილურობასა 

                                                            
22 „აშშ უკრაინას დახმარების მორიგ 1.1. მილიარდიან პაკეტში მეტ HIMARS-ებს გადასცემს“, რეალპოლიტიკა, 
2022 წლის 28 სექტემბერი, https://realpolitika.ge/ge/akhali-ambebi/ashsh-ukrainas-dakhmarebis-morig-11-miliardian-
paketshi-akhal-himars-ebs-gadastsems, [უ. გ. 04.07.2023]. 
23 Coșkun, B. B., “Does ‘Strategic Culture’ Matter? Old Europe, New Europe and the Transatlantic Security”, 3 “Journal of 
International Affairs”, 2007, გვ. 71-90. 
24 Loskot-Strachota, A. et al., “Nord Stream 2 divides the West“, 273 “Centre for Eastern Studies“, June 18 2018, 
https://www.osw.waw.pl/sites/default/files/commentary_273.pdf, [უ. გ. 05.07.2023]. 
25 ახალაია, ლ., „გერმანული მედიის ცნობით, რუსულ გაზსადენ ‘ჩრდილოეთის ნაკადი-2’-ზე მეოთხე 
დაზიანება აღმოაჩინეს“, პირველი არხი, 2022 წლის 29 სექტემბერი, https://1tv.ge/news/germanuli-mediis-cnobit-
rusul-gazsaden-chrdiloetis-nakadi-2-ze-meotkhe-dazianeba-aghmoachines/, [უ. გ. 04.07.2023]. 

და უსაფრთხოებაში“.26 რაც შეეხება დონალდ ტრამპს, იგი საკმაოდ სკეპტიკურ აზრებს 
გამოთქვამდა „ნატოს“ სხვა ევროპელი წევრების მიმართ: „რონალდ რეიგანიდან ბარაქ 
ობამამდე არავინ არაფერს აკეთებდა. ვგულისხმობ იმას, რომ აშშ ‘ნატოს’ არსებობაში 90%-
ს იხდიდა. ეს უსამართლობაა, რაც აუცილებლად შეიცვლება“.27 ტრამპი, ასევე 
უკმაყოფილო იყო „ევროკავშირითაც“: „ევროპა ჩვენ ძალიან ცუდად გვექცევა. უკანასკნელი 
10-12 წელია, უზარმაზარი სავაჭრო დეფიციტი გვაქვს ევროპასთან. მათ უდევთ ბარიერები 
ჩვენს პროდუქციაზე, რაც წარმოუდგენელია“.28 თუმცა, მიუხედავად ზემოთქმულისა, 
უნდა ითქვას, რომ უკრაინაში რუსულმა ინტერვენციამ „დასავლური სამყაროს“ ერთობა 
კიდევ უფრო მეტად განამტკიცა და მონოლითური გახადა, ისევე, როგორც დააჩქარა მისი 
გაფართოება. კერძოდ, შვედეთმა და ნორვეგიამ „ნატოში“ დაჩქარებული წესით 
გაწევრიანებაზე განაცხადი გააკეთეს, ხოლო საბრძოლო მოქმედებების თეატრში მყოფმა 
უკრაინამ, აგრეთვე, მოლდოვამ და საქართველომ, „ევროკავშირში“ გაწევრიანების შესახებ 
დოკუმენტს მოაწერეს ხელი. 

4. ჩინეთი - ამომავალი ძალა შორეული აღმოსავლეთიდან 

4.1. „ერთი სარტყელი, ერთი გზა“ 

ფიგურა 1: "ერთი სარტყელი, ერთი გზა 

 
 

წყარო: (The One Brief, 2022) 

აღმოსავლეთსა და დასავლეთს შორის ვაჭრობის ხელშეწყობის მიზნით ჩინეთში, ძვ. წ. III-
დან ჩვ. წ. III-მდე, ხანის დინასტიის მმართველობის დროს, საფუძველი ჩაეყარა „ძველი 
აბრეშუმის გზის“ იდეას, რომლის საშუალებითაც იმდრონდელი ქვეყნები ერთმანეთს 
                                                            
26 Benitez, J., “U.S. NATO Policy in the Age of Trump: Controversy and Consistency”, 1 “The Fletcher Forum of World 
Affairs”, 2019, გვ. 181. 
27 Ibid, გვ. 182. 
28 Shalal, A. and Lawder, D., “As Trump takes aim at EU trade, European officials brace for fight”, Reuters, 2020, 
https://www.reuters.com/article/us-usa-trade-europe-analysis/as-trump-takes-aim-at-eu-trade-european-officials-
brace-for-fight-idUSKBN2051AK, [უ. გ.  03.07.2023]. 

აწვდიდნენ აბრეშუმსა და სხვა საქონელს. თანამედროვე „ერთი სარტყელი, ერთი გზის“ 
ინიციატივა სწორედ „ძველი აბრეშუმის გზის“ რეინკარნაციას წარმოადგენს.29 უფრო 
კონკრეტულად, „ერთი სარტყელი, ერთი გზის“ პროექტი სათავეს იღებს 2013 წლიდან და 
„ჩინეთის მთავრობა მას ქვეყნის საგარეო პოლიტიკის ძირითად ელემენტად მიიჩნევს“.30 
სამანქანო-სარკინიგზო გზების რეაბილიტაცია-მშენებლობა და ერთმანეთთან 
დაკავშირება, კულტურული, სამეცნიერო, საგანმანათლებლო კავშირების დამყარება-
გაღრმავება და თანამედროვე საბაზრო ეკონომიკის პრინციპებზე დაფუძნებული 
თანამშრომლობა, ის 3 ძირითადი მიზანია, რომელსაც აღნიშნული პროექტი აერთიანებს.31 
„ერთი სარტყელი, ერთი გზის ინიციატივა მოიცავს 900 პროექტს და 850 მილიარდ 
დოლარამდე ინვესტიციას“.32 

4.2. რეფორმები ეკონომიკასა და სამხედრო სფეროში 

მაო ძედუნის 40 წლიანი მმართველობის შემდეგ, ჩინეთში ეკონომიკური რეფორმების 
გატარების საჭიროება დადგა. გამომწვევ მიზეზებს შორის იყო სიდუხჭირე და 
არასახარბიელო ეკონომიკური განვითარება. ქვეყნის რეფორმირებისთვის საჭირო იყო 
გეგმიურ-სოციალისტური ტიპის ეკონომიკაში თავისუფალი საბაზრო ეკონომიკის 
მახასიათებლების შეტანა, რასაც მისი სულისჩამდგმელი დენ სიაოპინი მეტაფორულად 
ამგვარად ამართლებდა: „არავითარი მნიშვნელობა არ აქვს კატა თეთრი ფერის იქნება, თუ 
შავის ფერის, რადგან, მთავარია, მას თაგვების დაჭერა შეეძლოს“.33 ჩინეთის ეკონომიკური 
რეფორმები, შესაძლოა, 3 ძირითად ნაწილად დავყოთ. აღსანიშნავია, რომ ქვეყნის 
რეფორმირების პირველი ტალღა (1979-1984 წწ.) მცირე ადმინისტრაციული 
ერთეულებიდან დაიწყო და სასოფლო დასახლებებს შეეხო. კერძოდ, საბჭოთა კავშირის 
მსგავსი ე.წ. „კოლმეურნეობები“ კერძო მეწარმეობის დაწყების წახალისებით ჩანაცვლდა. 
რეფორმების მეორე ტალღამ (1985-1992 წწ.) უფრო დიდი ადმინისტრაციული ერთეულები, 
ანუ საქალაქო სივრცეები მოიცვა და იქ სახელმწიფოს ხაზზე არსებულ საწარმოებს 
გაცილებით მეტი უფლებები მიანიჭა, ხოლო მესამე ტალღა (1993 წ.-დან დღემდე) უკვე 
მთელს ეკონომიკაში თავისუფალი ბაზრის ძირითადი ელემენტების ინკორპორირებით 
აღინიშნა.34 რომ შევაჯამოთ, „1979 წლის რეფორმების დაწყებიდან 2017 წლამდე, ჩინეთის 
‘მთლიანი შიდა პროდუქტი’ (‘მშპ’) ყოველწლიურად გაიზარდა დაახლოებით 10%-ით“.35 
ხოლო „მსოფლიო ბანკის“ მონაცემებით, ჩინეთის ნომინალურმა „მშპ-მ“ 2021 წელს 
შეადგინა 17,7 ტრილიონი ამერიკული დოლარი.36 

                                                            
29 Khattak, A. K. and Khalid, I., “China’s One Belt One Road Initiative: Towards Mutual Peace and Development”, 1 
“Journal of Research Society of Pakistan”, 2017. 
30 Chaisse, J., and Matsushita. M. “China’s ‘Belt and Road’ Initiative: Mapping the World Trade Normative and Strategic 
Implications”, 1 “Journal of World Trade”, გვ. 2018, 166. 
31 “The Belt & Road Initiative”, Institute for Security and development policy, October 2016, 
https://isdp.eu/content/uploads/2016/10/2016-The-Belt-and-Road-Initiative.pdf, [უ. გ.  04.07.2023]. 
32 Sarker et al., “One Belt One Road Initiative of China: Implication for Future of Global Development“, 4 “Modern 
Economy”, 2018, გვ. 630. 
33 Morrison, W. M., “China’s Economic Rise: History, Trends, Challenges, and Implications for the United States”. 
Congressional Research Service Report, 2019, გვ. 2-4, https://crsreports.congress.gov/product/pdf/RL/RL33534, [უ. გ.  
03.07.2023]. 
34 Ding, S. and Knight, J., “Why has China Grown so Fast? The Role of Structural Change”, EconStor, 2009, 
https://www.econstor.eu/obitstream/10419/39945/1/7_ding.pdf, [უ. გ.  03.07.2023]. 
35 Morrison, see footnote 33, გვ. 1. 
36 “GDP (current US$) – China”, World Bank Group, 2022, 
https://data.worldbank.org/indicator/NY.GDP.MKTP.CD?locations=CN, [უ. გ.  04.07.2023]. 

რეფორმები შეეხო სამხედრო სფეროსაც, კერძოდ, 1990-იანი და 2000-იანი წლების მიჯნაზე, 
ჩინეთმა სულ მცირე 3 მიმართულებით განავითარა საკუთარი შეიარაღებული ძალების - 
„ხალხის განმათავისუფლებელი არმიის“ მოდერნიზების გეგმა: პირველი - 1998 წელს 
მოხდა ორმაგი ცვლილება, რომელთაგან ერთი ითვალისწინებდა სამხედრო პირების 
არაპროფილური საქმიანობის აკრძალვას, ხოლო მეორე - უცხოური შეიარაღების 
შესყიდვის ნაცვლად, სამეცნიერო-ტექნიკური პროგრესის გზით ქვეყნის შიდა სამხედრო 
მრეწველობის ზრდასა და გაფართოებას. მეორე - ამას 2 წელიწადში მოჰყვა ჩინური არმიის 
დაფინანსების ეტაპობრივი ზრდა, რომელმაც მომდევნო დეკადების განმავლობაში 
წლიურად საშუალოდ 10%-ს მიაღწია.37 

4.3. ექსპანსია სამხრეთ ჩინეთის ზღვაში 

ფიგურა 2: სამხრეთ ჩინეთის ზღვა და სახელმწიფოთა პრეტენზიები 

 
წყარო: Gnanasagaran, 2018 

მიჩნეულია, რომ სამხრეთ ჩინეთის ზღვის საკუთარი სუვერენიტეტის ქვეშ მოქცევა, მთელს 
აღმოსავლეთ აზიაზე საზღვაო დომინირების საწინდარია. მართლაც, დიდი ტრანზიტული 
დანიშნულების გამო, ის განსაკუთრებით მიმზიდველია ჩინეთისა და იაპონიისთვის, 
რომლებიც მისი საშუალებით თავიანთი ენერგეტიკული მოთხოვნილებების 65-70%-ს 
იკმაყოფილებენ.38 სამხრეთ ჩინეთის ზღვა გენიალური ადგილია თევზჭერისთვის და 
ინახავს ისეთ სიმდიდრეს, როგორიცაა ორგანული ქიმიური ნაერთი ნახშირწყალბადი (105 
მილიარდი ბარელის მოცულობით). შესაბამისად, ზღვა საწვავის მოპოვების ერთ-ერთი 
მნიშვნელოვანი წყაროა. სამხედრო თვალსაზრისით კი, ის ჩინეთისთვის ერთგვარი 
დამცავი ფარის როლს თამაშობს მოწინააღმდეგეების მოსაგერიებლად, და თუკი საჰაერო 

                                                            
37 “China – Military Power: Modernizing a Force to Fight and Win”, Defense Intelligence Agency Report, 2019, 
https://www.dia.mil/Portals/110/Images/News/Military_Powers_Publications/China_Military_Power_FINAL_5MB_201
90103.pdf, [უ. გ. 03.07.2023]. 
38 Beukel, E., “China and the South China Sea: Two Faces of Power in the Rising China’s Neighborhood Policy”, 7 “Danish 
Institute for International Studies”, 2010. 

მარშრუტს არ ჩავთვლით, სეპარატისტული ტაივანის კუნძულამდე მიღწევის ერთადერთი 
საშუალებაა.39 

რაც ყველაზე მნიშვნელოვანია, ზღვა წარმოადგენს ჩინეთსა და აშშ-ს შორის 
დაპირისპირების ადგილს, რადგან ამ უკანასკნელს, ინდონეზია, მალაიზია, ფილიპინები 
და სინგაპური, ჩინეთის პოზიციების შესასუსტებლად იყენებენ. კერძოდ, ისინი (დღემდე - 
ავტ.) სხვადასხვა სახის ერთობლივ წვრთნების ატარებენ წყნარი ოკეანის აუზის ამ 
ნაწილში.40 

5. ერთპოლუსიანიდან მრავალპოლუსიან სისტემამდე - “Great Power competition” 21-

ე საუკუნეში? 

„ცივი ომის“ დასრულებისა და საბჭოთა კავშირის მიერ მართული „სოციალისტური 
ბლოკის“ რღვევის შემდეგ, ზოგიერთი ავტორის მტკიცებით, მსოფლიო ერთპოლუსიან 
სისტემად გარდაიქმნა აშშ-ის ჰეგემონობით, რომელიც, ამავდროულად, „ევროკავშირთან“ 
ერთად, ერთიან „დასავლეთს“ წარმოადგენდა. ამდენად, „დასავლეთი“ ეწეოდა 
ლიბერალურ-დემოკრატიული ღირებულებების გავრცელებას მთელი მსოფლიოს 
მასშტაბით, რაც ყველანაირი სახის ჩარჩო-ხელშეკრულებაში აისახებოდა. ერთპოლუსიან 
მსოფლიოში აშშ შეუვალი იყო.41 აშშ, „ნატოს“ ფარგლებში, მონაწილეობდა ჯერ 1995 წელს 
ბოსნია-ჰერცეგოვინას, ხოლო შემდეგ - 1999 წელს სერბეთის შემადგენლობაში მყოფ 
კოსოვოში გამართულ ინტერვენციებში. გარდა ამისა, ამას მოჰყვა 2001 წელს ავღანეთში 
ანტი-ტერორიზმის მიზნით შეჭრა, ისევე, როგორც 2003 წლის ერაყის კამპანია. აშშ-ს 
სამხედრო აქტივობა, იმავე „ნატოს“ კონტექსტში, გაგრძელდა 2011 წელს ჩრდილოეთ 
აფრიკაში მდებარე ლიბიასა და, ასევე, სირიის სამოქალაქო ომში სამხედრო დასწრებით, 
ისევე, როგორც 2022 წლის 24 თებერვალს დაწყებული რუსეთ-უკრაინის ომში უკრაინის 
სამხედრო დახმარებით. აღსანიშნავია, რომ აშშ-ს მსოფლიოს უამრავ ქვეყანაში აქვს 
სამხედრო ბაზა. 

ლათინურ ამერიკაში (მათ შორის, ვენესუელაში) ანტი-დასავლური პოლიტიკისა და 
ადგილობრივ არჩევნებში სასურველი კანდიდატებისთვის მხარდაჭერის მიზნით 
პროპაგანდის წარმოება ისეთი მედია-საშუალებების გამოყენებით, როგორებიცაა “RT” და 
„Sputnik“, ასევე, 2015 წლის შემოდგომის პირველ თვეში სირიაში ბაშარ ალ-ასადის 
მიწვევით საჰაერო სამხედრო ოპერაციის დაწყება, ირანის პოზიციების ხშირი გამართლება, 
აზია-აფრიკა-სამხრეთ ამერიკაში ჩინეთის წინააღმდეგ რესურსებისთვის ბრძოლა და 
რუსეთ-უკრაინის სრულმასშტაბიანი ომი, იმის მანიშნებელია, რომ რუსეთს გლობალური 
ძალის სტატუსზე სერიოზული პრეტენზია გააჩნია. ეს ტენდენცია განსაკუთრებით 
შეინიშნება ვლადიმერ პუტინის ხელმეორედ გაპრეზიდენტების შემდგომ ხანებში. 
აგრეთვე, 2014 წლის ყირიმისა და დონბასში პრო-რუსი სეპარატისტების დახმარების გამო 
დაწესებული ეკონომიკური სანქციების თავიდან აცილების მიზნით, ცენტრალური აზია 
და ახლო აღმოსავლეთი რუსეთისთვის მნიშვნელოვან ბერკეტს წარმოადგენს. აგრეთვე, არ 
უნდა დაგვავიწყდეს რუსეთის მიერ აფრიკის ბევრ ქვეყანაში კერძო სამხედრო 
ორგანიზაციის „ვაგნერის ჯგუფი“ მფარველობა და ლობირება. ცენტრალურ აზიაში 
ანტიტერორისტულ საკითხებში ჩართულობა, აფრიკის კონტინენტნზე, კერძოდ, ჯიბუტის 

                                                            
39 Fravel, T. M., China’s Strategy in the South China Sea”, 3 “Contemporary Southeast Asia”, 2011, გვ. 292-319. 
40 Beukel, see footnote 38. 
41 Matlary, J. H., “A Return to Multipolarity and Realpolitik? - Human Rights under Pressure” In Glendon, M. A., 
Hittinger, R. and Sorondo, M. S. (Eds.), “The global quest for tranquillitas ordinis: Pacem in Terris, fifty years after”, 
Pontifical Academy of Social Sciences, 2013. 

რესპუბლიკაში სამხედრო ძალების განთავსება, აზია-აფრიკის საზღვარზე, კონკრეტულად 
ადენის ყურეში ანტი-მეკობრულ ოპერაციებში მონაწილეობა, სამხრეთ-ცენტრალურ 
ამერიკებთან სამხედრო-უსაფრთხოებით  საკითხებში თანამშრომლობა და, რაც ყველაზე 
მნიშვნელოვანია, „ერთი სარტყელი, ერთი გზის“ მეგა-პროექტის იდეის წამოყენება 
ჩინეთის გლობალური მნიშვნელობის ეკონომიკურ და სამხედრო ძალად წარმოჩენას 
ემსახურება.42 საინტერესოა, რომ რუსეთისა და ჩინეთის პრეზიდენტებმა, 2022 წლის 
თებერვლის დასაწყიში, განაცხადეს, რომ ისინი „ეწინააღმდეგებიან ‘ნატოს’ კიდევ უფრო 
მეტ გაფართოებას“.43 

რაც შეეხება მსოფლიო წესრიგის „დასავლურ“, ჩინურ და რუსულ წარმოდგენებს, ისინი 
კარდინალურად განსხვავდება ერთმანეთისგან, კერძოდ: „აშშ-სთვის მსოფლიო წესრიგი 
ყოველ მიზეზს გარეშე ეფუძნება დემოკრატიულ მმართველობას, ინდივიდუალურ 
თავისუფლებას, კანონის უზენაესობასა და საბაზრო ეკონომიკის ფუნქციონირებას. ანუ, 
საბოლოო ჯამში, ‘ლიბერალურ საერთაშორისო წესრიგს’. ამისგან განსხვავებით, ჩინეთი 
მხარს უჭერს ‘ვესტფალიურ საერთაშორისო წესრიგს’, სადაც უზენაესია არა ლიბერალური 
ღირებულებები, არამედ სუვერენიტეტის პრინციპი და ქვეყნის შიდა საქმეებში 
ჩაურევლობა“.44 ხოლო „რუსეთი არ იზიარებს ‘ლიბერალური საერთაშორისო წესრიგის’ 
ღირებულებებს, განსაკუთრებით, როცა მხედველობაში გვაქვს დემოკრატია და ადამიანის 
უფლებები“.45 

6. მიგნებები  

მიგნებები (მათ შორის, შედეგები საქართველოსთვის) 

ნაშრომში ჩვენ ვნახეთ, რომ საბჭოთა კავშირის დანგრევის შემდეგ, რუსეთის საგარეო 
პოლიტიკამ სამფაზიანი ცვლილება განიცადა, და საბოლოოდ, მკვეთრად გამოხატულ 
ანტი-დასავლურობამდე მივიდა. შესაბამისად, „დასავლეთისთვის“ ყველაზე ხელსაყრელი 
ამ ცვლილებებიდან იქნებოდა რუსეთის დაბრუნება ანდრეი კოზირევის 1991-1995 წლების 
პრო-დასავლურ საგარეო პოლიტიკურ ორიენტაციაზე, როცა ქვეყანა „ნატოში“ სამომავლო 
გაწევრიანებასაც კი განიხილავდა. სწორედ ამ მიმართულებით უნდა ემუშავათ 
„დასავლელ“ ლიდერებს. რუსეთის მიერ მართული სამხედრო-პოლიტიკური და 
ეკონომიკური ალიანსები, რომლებიც ნაშრომში არის განხილული, ტერიტორიითა და 
მოსახლეობის რაოდენობის თვალსაზრისით, ნახევარ დედამიწაზე მეტს მოიცავენ და 
რეალურად, მათი სახით რუსეთს მსოფლიო პოლიტიკაში მანევრირების უფრო მეტი 
საშუალება ეძლევა. შესაბამისად, მისი სრული იზოლირება სერიოზულ სირთულეებთან 
არის დაკავშირებული. კვლევის შედეგად გამოიკვეთა ის გარემოება, რომ რუსეთი 1990-
იანი წლების განმავლობაში, ბორის ელცინის პრეზიდენტობის დროს, განიცდიდა მძაფრ 
ეკონომიკურ და სამხედრო კრიზისებს, რომელსაც დაემატა ჩეჩნეთის პირველ ომში დე-
ფაქტო დამარცხება. ვლადიმერ პუტინმა კი ჩეჩნეთის მეორე ომში გამარჯვება მოიპოვა, 
დაიწყო ნავთობიდან და გაზიდან მიღებული მზარდი შემოსავლების განაწილება, მათ 

                                                            
42 Miles, M. D. and Miller, C. R., “Global Risks and Opportunities: The Great Power Competition Paradigm”, 94 “Joint 
Force Quarterly”, 2019, 80-85 pp., https://ndupress.ndu.edu/Portals/68/Documents/jfq/jfq-94/jfq-94_86-91_Miles-
Miller.pdf?ver=2019-07-25-162025-130, [უ. გ. 03.07.2023]. 
43 Dermanin, J., “Russia, China call for halt to NATO enlargement”, Politico, 2022, https://www.politico.eu/article/russia-
china-oppose-nato-enlargement-vladimir-putin-xi-jinping-ukraine/, [უ. გ. 03.07.2023]. 
44 Walt, S. M., “China wants a ‘Rules-Based International Order,’ too“, Foreign Policy, March 31 2021, 
https://foreignpolicy.com/2021/03/31/china-wants-a-rules-based-international-order-too/, [უ. გ. 04.07.2023]. 
45 Glaser, C. L., “A Flawed Framework: Why the Liberal International Order Concept Is Misguided”, 4 “International 
Security”, 2019, გვ. 56. 

შორის, სამხედრო სფეროში, იომა საქართველოში, სირიაში, ბოლოს - უკრაინაში და ამით, 
შიდა პრობლემებიდან საგარეო კონფლიქტებისკენ მიმართა მთელი თავისი დარჩენილი 
თუ შეძენილი რესურსები, რამაც შესაძლებელი გახადა მის ხელახალ აღზევებაზე ლაპარაკი 
საბჭოთა კავშირის დაშლის შემდეგ. 

რუსეთ-უკრაინის დაპირისპირების დაწყებიდან, უშუალოდ მათ შორის ცხელი საომარი 
მოქმედებების გამართვამდე პერიოდში (2013-2022 წწ.), ერთადერთი დასკვნის გამოტანა 
შეიძლება - რუსეთი თავს დაესხა უკრაინას მხოლოდ და მხოლოდ მისი „დასავლეთისკენ“ 
მიმართული მისწრაფებების გამო. ანუ, რეალურად, დღესდღეობით, უკრაინის 
ტერიტორიაზე ომი მარტო უკრაინასა და რუსეთს შორის არ მიმდინარეობს. ესაა 
მრავალგანზომილებიანი (მათ შორის, გეოპოლიტიკური) დაპირისპირება „დასავლეთსა“ 
და რუსეთს შორის. 

ზოგადად, „დასავლეთი“, რამდენიმე ათეულ ქვეყანას აერთიანებს და აქვს კიდევ უფრო 
მეტად გაფართოების პოტენციალი. შესაბამისად, თითქმის წარმოუდგენელიც კი არის, რომ 
30 ან 40 სახელმწიფო მსოფლიოს ყველა საკითხთან მიმართებაში ერთსულოვანი იყოს, რაც 
წინამდებარე კვლევამაც კარგად აჩვენა. თუმცა, უკრაინაში განხორციელებულმა რუსულმა 
ინტერვენციამ „დასავლეთი“ საერთო მოწინააღმდეგის ირგვლივ დარაზმა და 
„დასავლური“ ალიანსების კიდევ უფრო მეტად გაფართოებას მისცა ბიძგი. 

საინტერესო დაკვირვებაა, რომ ჩინეთის მიერ წამოყენებული „ერთი სარტყელი, ერთი 
გზის“ მეგა-პროექტი ამერიკის კონტინენტებს არ მოიცავს, რამაც, შესაძლოა, მომავალში 
მათ შორის დაძაბულობა გამოიწვიოს. ამასთან, „ერთი სარტყელი, ერთი გზის“ ინიციატივა, 
სრულად განხორციელების შემთხვევაში, ჩინეთს აღმოსავლეთ ნახევარსფეროს 
ეკონომიკურ ცენტრად აქცევს. კვლევამ აჩვენა, რომ ბოლო 40 წლის განმავლობაში 
გატარებულმა მასშტაბურმა რეფორმებმა ჩინეთი, სამხედრო და ეკონომიკური 
თვალსაზრისით, საგრძნობლად გააძლიერა. სამხრეთ ჩინეთის ზღვის რესურსებისთვის 
ბრძოლა, ისევე, როგორც ტაივანის საკითხი, ჩინეთს, მის მეზობელ სახელმწიფოებსა და 
აშშ-ს შორის ქმნის ერთგვარ ძალთა წონასწორობას. 

„დასავლეთს“, ჩინეთსა და რუსეთს შორის იკვეთება იდეოლოგიური და ღირებულებითი 
შეუთავსებლობა: „ლიბერალური საერთაშორისო წესრიგის“ პოსტულატებს ბოლომდე არ 
იზიარებს ჩინეთი, ხოლო საკუთრივ რუსეთი, სუვერენიტეტისა და ქვეყნის შიდა საქმეებში 
ჩაურევლობის პრინციპებსაც უხეშად არღვევს, თუმცა ამას დე-იურედ არასდროს 
აღიარებს. „დასავლეთსა“ და რუსეთს შორის, განსაკუთრებით რუსეთ-უკრაინის ომის 
შემდეგ, შეინიშნება მკვეთრი პოლარიზაცია. ხოლო ჩინეთი და რუსეთი 
კონკურენტობასთან ერთად, მოკავშირეებიც არიან იმდენად, რამდენადაც 
ეწინააღმდეგებიან „დასავლური“ სამხედრო ბლოკის გაფართოებას აღმოსავლეთით და 
ევრაზიულ ალიანსებში გარკვეული საერთო ინტერესებიც ამოძრავებთ. 

კონკრეტულად საქართველოს საგარეო პოლიტიკაზე მსჯელობის გარდა და ზოგიერთი 
წინა კვლევის საპირისპირო მიგნებებისგან განსხვავებით, ნაშრომის სამუშაო ჰიპოთეზა 
იმასაც ამტკიცებს, რომ მოცემულ მომენტში იკვეთება უფრო მრავალპოლუსიანი 
სისტემისთვის დამახასიათებელი ნიშნები, სადაც მსოფლიოს მთავარი აქტორები - 
„დასავლეთი“, თავისი სამხედრო („ნატო“) და ეკონომიკურ-პოლიტიკური („ევროკავშირი“) 
განზომილებით, რუსეთი საკუთარი მოკავშირეებითა და ალიანსებით და, ასევე, ჩინეთის 
მზარდი ძალა ქმნიან მსოფლიოს თითქმის ყველა კონტინენტსა და რეგიონში ძალთა 
წონასწორობის ძირითად ტენდენციებს. 

რუსეთის თუნდაც დროებითი ხელახალი აღზევება - მისი ეკონომიკური აღმავლობა, 
სამხედრო-პოლიტიკური პოზიციების გაძლიერება, ან საერთაშორისო არენაზე ერთ-ერთ 

პოლუსად და გლობალურ ძალად წარმოდგენა, საქართველოს ინტერესებში არავითარ 
შემთხვევაში არ შედის და მისთვის უდიდეს საფრთხეს წარმოადგენს. გადაჭარბებული არ 
იქნება, თუ ვიტყვით, რომ რუსეთს აქვს სეცესიური, ოკუპაციური და ანექსიონისტური 
პოლიტიკა, რომელიც ემსახურება ტერიტორიულ ექსპანსიას და მიმართულია მსხვერპლი 
სახელმწიფოების რღვევისკენ. ამისგან განსხვავებით, „დასავლეთი“ ყოველთვის 
აღიარებდა საქართველოს ტერიტორიულ მთლიანობას, სუვერენიტეტს და მრავალჯერ 
გაუწია ამ უკანასკნელს ფინანსური დახმარება პოლიტიკური მხარდაჭერის კვალდაკვალ. 
გარდა ამისა, საქართველოსთვის ძალზედ მნიშვნელოვანია ერთიანი და მტკიცე 
„დასავლური სამყაროს“ არსებობა რუსეთისგან მომდინარე საფრთხის გასამკლავებლად. 
რაც შეეხება ჩინეთს, შესაძლებელია ითქვას, რომ „ერთი სარტყელი, ერთი გზის“ 
ინიციატივით სარგებლობა საქართველოსაც შეუძლია მომავალში, მით უფრო, რომ 
ჩინეთთან მოქმედებს თავისუფალი ვაჭრობის შეთანხმება, თუმცა საქართველო-ჩინეთის 
ურთიერთობები პოლიტიკაში ამ ეტაპზე ორმხრივ დიპლომატიურ ურთიერთობებს არ 
სცდება. 

ნაშრომი, შესაძლოა, აღმოჩნდეს მომავალი კვლევის საწინდარი, რომელიც უფრო 
საქართველოს პოლიტიკურ პრიორიტეტებზე იქნება ფოკუსირებული. კერძოდ, ქვეყანაში 
არსებული პრო-დასავლური და პრო-რუსული ნარატივების პირობებში, მასში გაცილებით 
მკაფიოდ იქნება გაანალიზებული სახელმწიფოს თვითგამორკვევა საშინაო და საგარეო 
ასპარეზზე გარეშე ძალების ზემოქმედების კონტექსტში. 

დასკვნა 

დასკვნის სახით შეიძლება ითქვას, რომ კვლევის მსვლელობისას შესწავლილია 40-ზე მეტი 
სამეცნიერო ტექსტი და წყარო, რომლებმაც ხელი შეუწყო ჰიპოთეზის შემადგენელი 
ცვლადების გაშლასა და გაანალიზებას. კერძოდ, ნაშრომში კარგად  ჩამოყალიბდა „ცივი 
ომის“ დასრულების შემდეგ რუსეთსა და ჩინეთში მომხდარი სამხედრო, ეკონომიკური და 
პოლიტიკური ძვრები, რამაც გამოიწვია შემდგომ ხანებში მათი აღმასვლა ან დაბრუნება 
საერთაშორისო ასპარეზზე. ყურადღება გამახვილდა იმ ნიუანსებზე, რომლებიც 
განაპირობებს „დასავლური სამყაროს“ დაყოფასა (ერაყის საკითხი, „ჩრდილოეთის ნაკადი 
2“) და გაერთიანებას (რუსეთ-უკრაინის ფართომასშტაბიანი ომი). ნაშრომში მეტ-ნაკლებად 
მკაფიოდ გამოიხატა უფრო მრავალპოლუსიანი საერთაშორისო სისტემისკენ მიმდინარე 
ტენდენციები, სადაც იკვეთება წამყვან აქტორებს შორის მეტოქეობა და შეჯამდა მათი 
შედეგები საქართველოსთვის. 

პარტიების საარჩევნო პროგრამები, რომლებიც 2016 წლის მოწვევის პარლამენტში იყვნენ.  
კვლევის კითხვა ფორმულირდა შედეგნაირად: როგორ აღიქვამდნენ პოლიტიკური 
ელიტის წარმომადგენლები საქართველოს საერთაშორისო ინტეგრაციას და რამდენად 
უკავშირდება ეს ნეოკლასიკურ რეალიზმს? იმისთვის რომ პასუხი გაეცეს ამ კვლევის 
კითხვას სტატიაში წარმოდგენილია მეორადი წყაროების ანალიზი რაც მოიცავს 
ამონაკრებს საარჩევნო პროგრამებიდან ასევე ინფორმაციას სხვადასხვა მნიშვნელოვანი 
უცხოენოვანი სტატიებიდან, რომელიც დიდ დახმარებას გვიწევს ინტერპრეტაციის დროს.  
სტატია შედგენა პირობითად სამი ნაწილისგან. პირველ ნაწილში ზოგადად 
მიმოხილულია საქართველოს საერთაშორისო ინტერესი 2003 წლის ვარდების 
რევოლუციის შემდეგ. აქ ასევე ნახსენებია 2008 წლის აგვისტოს ომის შემდეგ ქვეყნის 
საგარეო კურსი. მეორე ნაწილში უკვე ყურადღება ეთმობა 2016 წლის მოწვევის 
პარლამენტში შესულ პარტიებს, რომლებმაც გადალახეს 5 პროცენტიანი ბარიერი. კერძოდ 
განხილულია მათი საგარეო პრიორიტეტები. ბოლო ნაწილში განხილულია ამ პარტიების 
პრიორიტეტების კერძოდ კი შედარებულია მათი ხედვა საქართველოს ინტეგრაციასთან 
დაკავშირებით.   ეს ყველაფერი კი მიმოხილულია ნეოკლასიკური რეალიზმის ჭრილში. 
საკვანძო სიტყვები: არჩევნები, ამომრჩეველი, საგარეო, პოლიტიკა, ელიტა. 

Abstract 

To be obvious, International relations is one of the most fundamental things for political scientis. It 
related to implication deep and compenhensive relations between states among nations. It feeds 
importance of internatl and external actors in terms of cooperation. Mostly main powers in the 
univers create “political weather” not only in region, but also in the world. In such particular paper 
there is a discussion about Neoclasical realism and its one of the assumption about interstates actors. 
One of the arguments is realted to the influence of state actors on international cooperations. Both 
society and rulling elites are responsible for that. In such occasion Georgia is reviewd as one of the 
most significent case , while arguing the role of different political actors in state’s international 
orientation. Here we discuss about electoral program of main political parties which reach 

minimum requirements to enter to the parliament. Understanding secondery literature 
downloaded from the online platfors will help to find answer to research qestion.  
The research question was formolated as follows: How did the represenatives of political elites (in 
palriament) define international integration and how it is related to the  neoclasical realism? 
The article is composed by three main  parts. In the first part, the international interest of Georgia 
after the Rose Revolution of 2003 is generally reviewed. The country's foreign issues after the 
August 2008 war is also mentioned here. Whils in the second part there is general overview of 
different political parties elected by the society for 2016 parlaimentary election. There arguments 
related to the foreign policy is dicussed. In the last part , there is an assumption of neoclasical realism 
connected with the main perseption of political parties.  
Keywords: elections, voter, foreign, politics, elite. 

შესავალი  

ზოგადად საერთაშორისო პოლიტიკის შესწავლა წარმოადგენს ერთ-ერთ მნიშვნელოვან 
საკითხს კაცობრიობის ისტორიაში. ჯერ კიდევ არისტოტელეს დროს ბერძნულ ქალაქ 
სახელმწიფოებს შორის კომუნიკაცია იყო უმნიშვნელოვანესი კვლევის სფერო, რომელიც 
გავლენას ახდენდა როგორც იმდროინდელ მმართველ ელიტაზე, ასევე სოციუმზეც. 
ყველაფერი ეს კი აისახებოდა მათ საგარეო პრიორიტეტებზე.  
დიდი თეორიული სკოლების განვითარებამ დასაბამი მისაცა საერთაშორისო 
ურთიერთობებში ისეთი იდეების გენერირებას რომლებიც გვეხმარება მეცნიერული გზით 
შევისწავლოთ როგორც გარე აქტორების როლი ასევე შიდა პოლიტიკური ელიტის გავლენა 
სახელმწიფოების საგარეო კურსის ფორმირებაშია. ნეოკლასიკური რეალიზმი არის ერთ-
ერთი დიდი თეორია რომელიც შეისწავლის სახელმწიფოთა შორის ურთიერთობებს. ერთ-
ერთი მნიშვნელოვანი დაშვება რომელსაც ის ეყრდნობა ეხება მსოფლიოში სისტემურ 
პრობლემებს და ასევე შიდა პოლიტიკური ელიტის როლს. ამ თეორიის გამავრცელებელი 
გახლავთ გედეონ როსი. მისი ნაშრომის მიხედვით საგარეო კურსის შექმნაში 
უმნიშვნელოვანესი როლი ენიჭება როგორც სახელმწიფოს შიგნით არსებულ პოლიტიკურ 
ელიტებს, ასევე სოციუმს.1 მათი გადაწყვეტილებები დადებითად ან უარყოფითად 
შესაძლოა აისახოს სახელმწიფოს საერთაშორისო კოოპერაციაზე სხვა აქტორებთან. ამას 
გარდა თვალშისაცემია შიდა ეკონომიკური და სოციალური განვითარებაც, რომელიც 
საშუალებას აძლევს ერ-სახელმწიფოს გაატაროს თავის ინტერესები. მიუხედავად იმისა 
რომ ძლიერი ეკონომიკა განსაზღვრავს ელიტების ქცევას, ეს მაინც არ ნიშნავს იმას რომ 
ისინი თავიანთი შეხედულებით იქცევიან და მდიდარ რესურსებს იყენებენ სათავისოდ. 
მათ ყურადღება უნდა მიაქციონ ასევე, სისტემას თუ როგორ არის მოწყობილი 
საერთაშორისო პოლუსი.2   
 თემაში შევეცდები შევისწავლო შიდა პოლიტიკური ელიტის ქმედება საგარეო 
ურთიერთობების კონტექსტში. კვლევა ძირითადად დაფუძნებული იქნება მეორადი 
წყაროების ანალიზზე. კონკრეტულად გვაინტერესებს 2016 წლიდან 2020 წლამდე 
საქართველოში არსებული ზოგიერთი პოლიტიკური საპარლამენტო პარტიების 
განცხადებები ქვეყნის საერთაშორისო კოლაბორაციაში ჩართვასთან დაკავშირებით. 
შევისწავლით „ქართული ოცნების“; „ერთიანი ნაციონალური მოძრაობის“; „პატრიოტთა 
ალიანსის“ წინასაარჩევნო პროგრამებს და ასევე მათ განცხადებებს საკანონმდებლო 
ორგანოში შესვლის შემდეგ. ეს დაგვეხმარება შეგვექმნას ზოგადი წარმოდგენა 
პოლიტიკური ელიტების შესახებ, როგორც ერთ-ერთ ცვლადზე, რომელზეც საუბრობს 

                                                            
1 Gideon, R. “Neoclassical Realism and Theories of Foreign Policy” Cambridge: World Politics, 1988 p.144-172. 
2 Gedeon, იხ. სქოლიო1. 

ნეოკლასიკური რეალიზმი. აღნიშნული პარტიების საარჩევნო პროგრამების 
გამოკლვევით, შესაძლებელია დავადგინოთ მათი ხედვა საქართველოს საგარეო 
პოლიტიკასთან დაკავშირებით და ასევე გავარკვიოთ თუ რომელი პარტიის ხედვამ 
მოახდინა ყველაზე მეტი გავლენა საქართველოს ჩართულობასთან დაკავშირებით 
საერთაშორისო კოლაბორაციაში.  

1. ისტორიული ექსკურსი და პოლიტიკური პარტიები საქართველოში 

ნებისმიერი სახელმწიფოს აღმშენებლობაში მნიშვნელოვანი როლი უჭირავს როგორც         
პოლიტიკურ ელიტას, ასევე სოციუმს ანუ საზოგადოების იმ ჯგუფს რომლებიც 
იდენტიფიცირებას ახდენენ კონკრეტულ სახელმწიფოსთან. საქართველოს შემთხვევაში 
ქართული საზოგადოება და მმართველი რგოლი თავის პოლიტიკური პარტიებით 
ზოგადად მონაწილეობს სახელმწიფოს საგარეო კურსის ფორმირებაში.  

ვიდრე უშუალოდ გადავიდოდე 2016 წელის პოლიტიკურ სპექტრზე, აუცილებელია 
მოკლედ მიმოვიხილოთ სახელმწიფოს როლი საერთაშორისო ურთიერთობებში. მას 
შემდეგ რაც საქართველო აღიარებულ იქნა დამოუკიდებელ სახელმწიფოთ  დაიწყო 
ინტენსიური მუშაობა ისეთ ორგანიზაციებთან როგორიც იყო ნატო; ევროკავშირი და 
ევროსაბჭო. თუმცა ყველაზე გამორჩეული ეტაპი მაინც 2003 წლის ვარდების რევოლუციის 
შემდეგი პერიოდი იყო.  ამ პერიოდში ქვეყნის იმდროინდელმა მმართველმა ელიტამ 
მკაფიოდ გადაწყვიტეს კურსი დასავლეთისკენ აეღოთ, თუმცა ამავდროულად 
შეენარჩუნებინათ ეკონომიკური და დიპლომატიური ურთიერთობები რუსეთთან. 2008 
წლის აგვისტოს ომმა მნიშვნელოვანი გარდატეხა მოახდინა ქვეყნის საგარეო პოლიტიკაში. 
რუსული ოკუპაციის და აგრესიის გამო რომელმაც მრავალი ადამიანის სიცოცხლე შეიწირა 
გაწყდა ოფიციალური დიპლომატიური კავშირი  ხელისუფლებასთან და უფრო მეტი 
ყურადღება მიექცა ნატოსთან და ევროკავშირთან მჭიდრო კოორდინაციას3. ეს ყველაფერი 
კი განცხადებული ნების შედეგი იყო, რომელსაც როგორც სოციუმი ისევე იმდროინდელი 
ელიტა იზიარებდა. 2003 წლიდან დღემდე არაერთი არჩევნები ჩატარდა საქართველოში. 
მათ შორის იყო 2016 წლის საპარლამენტო არჩევნები. იმ დროს საკანონმდებლო ორგანო 
დაკომპლექტდა „ქართული ოცნებით“ ასევე „ერთიანი ნაციონალური მოძრაობით“; 
„პატრიოტთა ალიანსით“; სალომე ზურაბიშვილით-დამოუკიდებელი დეპუტატი და ასევე 
„თოფაძე მრეწველების წარმომადგენლით-სიმონ ნოზაძე. მიუხედავად ამისა სტატიაში 
განიხილება იმ საარჩევნო სუბიექტების არგუმენტები რომლებიც პირველ სამეულში 
შედიან ხმის რაოდენობის მიხედვით. 

2. ქართული ოცნების საგარეო პრიორიტეტები 

„ქართული ოცნება დეკორატიული საქართველოსთვის“ წარმოადგენს ერთ-ერთ 
მნიშვნელოვან პარტიას, რომელსაც ქვეყნის სადავეები უკვე 10 წელზე მეტი ხანია რაც 
უპყრია. ისინი 2011 წლის შემდეგ უმრავლესობით მოვიდნენ სათავეში და ძირითადად 
საკუთარი პარტიის წარმომადგენლებით დააკომპლექტეს მთავრობა და პარლამენტი. 2016 
წლის საპარლამენტო არჩევნების წინ შედგენილ საარჩევნო პროგრამაში ნათლად ჩანს მათი 
საერთაშორისო პრიორიტეტები. კერძოდ, მათი აზრით ქვეყნის საგარეო პოტენციალი 
უფრო მეტად გაიზარდა. ხელი შეეწყო თავისუფალი ვაჭრობის შესახებ ხელშეკრულების 
იმპლემენტაციას, ასევე საქართველოს მოქალაქეებს შეუძლიათ უკვე უვიზოდ 
გადაადგილება შენგენის წევრ სახელმწიფოებში. ისინი ასევე ფიქრობენ, რომ 2012 წლიდან 
                                                            
3 Gvalia, G., Lebanidze, B., Iashvili, Z., Polirical Elites, Ideas and Foreign Policy, Tbilisi Ilia State University. 

დღემდე საქართველოს საგარეო პოლიტიკა გახდა უფრო პრაგმატული და 
მრავალწახნაგოვანი. რეალური საჭიროებიდან გამომდინარე ისეთ ქვეყნებთან ვიჭერთ 
ურთიერთობას, რომელთა ძალისხმევა მნიშვნელოვანწილად დადებითად აისახება 
ეკონომიკურ განვითარებაზე. ამასთანავე აღსანიშნავია ნატოს და საქართველოს შორის 
ურთიერთობის გაღრმავებაც. მიუხედავად 2011 წლიდან ხელისუფლების შეცვლისას, ISAF 
ის მისიაში ქართველი ჯარისკაცების ჩართულობა არ შეჩერებულა. პირიქით რაოდენობით 
ერთ-ერთი მოწინავე პოზიციაზე ვიყავით სხვა პარტნიორ სახელმწიფოებთან 
შედარებით.(მისია დასრულდა 2014 წელს). მიუხედავად ამ პოზიტიური ნაბიჯებისა , 
რუსეთთან ეკონომიკური დამოკიდებულება მაინც პრობლემას წარმოადგენდა. ოცნების 
საარჩევნო პროგრამის მიხედვით ხელისუფლება ყველანაირად შეეცადა გაეხსნა ბაზარი 
ქართველი გლეხებისთვის, რომლებსაც სურდათ საკუთარი პროდუქტის რეალიზაცია 
რუსეთში (საუბარია 2012 წლიდან 2020 წლის ჩათვლით პერიოდზე). ამასთანავე 
რეკორდულად გაიზარდა აშშს-გან მიღებული ფინანსური დახმარების წილი. 2020 წელს 
მან მიაღწია 132 მილიონ დოლარს.4 

3. „ერთიანი ნაციონალური მოძრაობის“ საგარეო პრიორიტეტები 

აღსანიშნავია რომ ვიდრე გაყოფა მოხდებოდა ერთიანი ნაციონალური მოძრაობის ისინი 
სახელმწიფოს სათავეში ცხრა წლის განმავლობაში იყვნენ. 2003 წლიდან 2012 წლის 
არჩევნებამდე. მათი მთავარი პოლიტიკა ემყარებოდა მოსაზღვრე ქვეყნებთან 
კეთილმეზობლურ ურთიერთობებს. ასევე ინარჩუნებდნენ პრაგმატულ პოლიტიკას 
ევროკავშირთან და ნატოსთან.5  რაც შეეხება 2016 წლიდან 2020 წლამდე წინა საარჩევნო 
კამპანიის დროს გაკეთებულ განცხადებებს. ისინი ფიქრობდნენ რომ მათი უმრავლესობით 
მოსვლის შემთხვევაში საქართველო დეკლარირებულად დაადასტურებდა ნატოში 
ინტეგრაციას.  მათი აზრით ხელისუფლებამ („ქართული ოცნება“ უმრავლესობა) უნდა 
იშოვოს ლობისტები რომ მარტივად მოხდეს საქართველოს ინტეგრაცია. ენმ-ის აზრით  
ქვეყნის პრიორიტეტი აღარ არის ნატოში ინტეგრაცია. იგივეს ამბობდნენ ევროკავშირთან 
ურთიერთობებზეც. ის უკვე გაყინულ ფაზაში არის შესული და საქართველოს 
მონაწილეობა საერთაშორისო მისიებში შემცირებულია. იმისთვის რომ მეტად 
დაუახლოვდეს ქვეყანა ევროკავშირს აუცილებელია მისი ბაზარი უფრო მეტად 
ავითვისოთ, ასევე ყურადღება მიექცეს მართლმსაჯულების რეფორმას ევროკავშირში 
გაწევრიანებისთვის.  

2012 წლის წინასაარჩევონი პროგრამაში ასევე ყურადღება გამახვილებულია სოციალურ 
საკითხზე. მათი აზრით, საქართველოს მოქალაქეებს უნდა მიეცეთ ლეგალური დასაქმების 
შესაძლებლობა ევროპის ქვეყნებში, რათა მათი სოციალური მდგომარეობა გაუმჯობესდეს. 
ამასთანავე, ისინი გარანტიას იძლეოდნენ რომ უვიზომო მისვლას საფრთხე არ 
შეექმნებოდა და ევროკავშირი ამაზე მსჯელობის დაწყებას გადადებდა. ასევე ყველაზე 
მნიშვნელოვან საკითხს წარმოადგენდა რეგიონების განვითარება. თბილისის გარდა 
დონორების მიერ მიღებული გრანტი უნდა გადანაწილებულიყო სოფლების და ქალაქების 
მიხედვით, რათა მათი განვითარების ტემპი ყოფილიყო უფრო მაღალი, ვიდრე ახლა. 
მიუხედავად რუსეთის შესაძლო აგრესიისა, მათი საარჩევნო პროგრამა ასევე ეყრდნობოდა 

                                                            
4 „ქართული ოცნება-დემოკრატიული საქართველო“-საარჩევნო პროგრამა 2020 
http://www.ivote.ge/archevnebi/saparlamento-archevnebi/saparlamento-archvenebi-2016/programebi/22436-
saarchevno-programa-saparlamento-archevnebi-2016-qarthuli-ocneba-demokratiuli-saqarthvelo.html?lang=ka-GE 
[უკანასკნელად გადამოწმდა 05.07.2023]. 
5 Gvalia, იხ. სქოლიო 3. 



119

 

 

რუსული ბაზრის ათვისებას და ქართული პროდუქციის რეალიზაციას. ისინი 
მიესალმებოდნენ საკვები პროდუქტის რეალიზაციას რუსეთში.  

მნიშვნელოვანია აღინიშნოს მათი თვალთახედვა ამერიკის შეერთებულ შტატებთან მეტ 
ინტეგრაციაზე. ენმ-ში მიიჩნევდნენ  რომ იმისთვის რომ საქართველომ სრულფასოვნად 
აითვისოს უახლესი საბრძოლო ტექნოლოგიები, აუცილებელია მათი გადამზადება ნატოს 
და აშშ-ს ერთობლივი ძალისხმევის შედეგად. ყოველივე ეს კი დადებითად აისახება მათ 
კვალიფიკაციაზე. ასევე ყურადსაღებია ქართველ კადეტთა და სერჟანტთა გადამზადების 
პროცესიც.6 

 4. „პატრიოტთა ალიანსის“ საგარეო პრიორიტეტები 

აღსანიშნავია რომ სხვა პარტიებთან ერთად, პატრიოტთა ალიანსიც იყო წარმოდგენილი 
2016 წლის მოწვევაში. მიუხედავად იმისა რომ მათ ხუთპროცენტიანი ბარიერი რთულად 
გადალახეს, მათი წარმომადგენლები ირმა ინაშვილის და დავით-თარხან მოურავის 
ხელმძღვანელობით მაინც შევიდნენ პარლამენტში. აღნიშნული პოლიტიკური პარტია 
მიუხედავად განსხვავებული საგარეო პრიორიტეტებისა,  მაინც მეტ-ნაკლებად მისაღები 
აღმოჩნდა ამომრჩევლისთვის. მათი საარჩევნო პროგრამიდან ნათლად და მკაფიოდ ჩანს 
დამოკიდებულება სახელმწიფოს საერთაშორისო ურთიერთობების ჭრილში. კერძოდ, 
ისინი აპელირებას ახდენენ ტრადიციებსა და ეროვნული ღირსების დაცვაზე. მათთვის 
პრიორიტეტი ქრისტიანობაა რომელიც დგას ქართულ ჭეშმარიტებაზე. ირმა ინაშვილის 
აზრით, „ქართველი უნდა დარჩეს ქართველად“. „მე ვარ ქართველი-მაშასადამე ვარ 
ევროპელი“ ეს ზურა ჟვანიას გამოთქვა მათთვის როგორც ჩანს მიუღებელია, რადგან 
ზოგადად ქართველის გაიგივება ევროპელთან მათთვის კითხვის ნიშნებს ბადებს. როგორც 
ჩანს, მიუღებელია რომ ქართველი ისტორიით და გამოცდილებით არის ევროპული 
ოჯახის წევრი. 7 

მათი საარჩევნო პროგრამა როგორც უკვე აღინიშნა ძირითადად დაფუძნებულია სამხედრო 
მიუმხრობლობაზე. 2016 წლიდან 2020 წლის ჩათვლით მათ პოზიცია არ შეიცვალა. კერძოდ 
იმისთვის რომ სახელმწიფომ შეინარჩუნოს სუვერენიტეტი და ტრადიციები უარი უნდა 
თქვას სხვადასხვა საერთაშორისო ორგანიზაციებში ინტეგრაციაზე განსაკუთრებით კი 
ნატოზე. ეს იმიტომ რომ აღნიშნულ ორგანიზაციას რეალურად არ სურს რუსეთთან 
უთანხმოების დაწყება საქართველოს გამო. ეს უკანასკნელი ფაქტობრივად სამიზნედ ყავს 
ამოღებული რუსეთის პრეზიდენტს რათა გაატაროს თავისი ინტერესები. გოჩა 
თევდორაძე, რომელიც არის პატრიოტთა ალიანსის წევრი ამბობდა რომ ევროკავშირში 
ინტეგრაციის გზაზე საქართველოს დიდი პროგრესი აქვს მიღწეული. მიუხედავად ამისა 
პარტიის პოზიცია ნეიტრალიტეტთან დაკავშირებით არ გულისხმობს რომელიმე 
გაერთიანებასთან შერწყმას. მათთვის ასევე გაუგებარია ნატოში ინტეგრაციის შემთხვევაში 
მე-5 მუხლის ამოქმედება რაც გულისხმობს კოლექტიურ უსაფრთხოებას. იმ შემთხვევაში 
თუ აფხაზეთის და სამაჩაბლოს გარეშე მოხდება ინტეგრაცია, რამდენად იქნება 
შესაძლებელი რომ კოლექტიური თავდაცვა ამ რეგიონებზეც ამოქმედდეს? ამაზე 
საპასუხოდ მათ პროგრამაში მოყვანილია ნატოს ყოფილი გენ-მდივინს განცხადება 
                                                            
6 საარჩევნი პროგრამა-საპარლამენტო არჩევნები 2016 http://www.ivote.ge/archevnebi/saparlamento-
archevnebi/saparlamento-archvenebi-2016/programebi/22449-saarchevno-programa-saparlamento-archevnebi-2016-
nacionaluri-modzraoba.html?lang=ka-GE [უკანასკნელი ნახვის თარიღი 31.06.2023]. 
7 “საქართველოს პატრიოტთა ალიანსი-ერთი გული მამაცი და ღირსეული“ 
http://www.ivote.ge/archevnebi/saparlamento-archevnebi/saparlamento-archvenebi-2016/monatsile-partiebi-da-
blogebi/22082-m8-bloki-davith-tharkhan-mouravi-irma-inashvili-saqarthvelos-patriottha-aliansi-gaerthianebuli-
opozicia.html?lang=ka-GE [უკანასკნელად გადამოწმდა 07.06.2023]. 

გერმანიასთან დაკავშირებით. ეს სახელმწიფო გაერთიანებამდე 1955 წელს გახდა 
ორგანიზაციის წევრი, თუმცა მას შემდეგ რაც გერმანია გაერთიანდა საერთო 
უსაფრთხოების სტრატეგია მის მთელ ტერიტორიაზე გავრცელდა. ეს საკითხი ჯერ ისევ 
განხილვის თემად რჩება.8 

შედარებითი ანალიზი 

როგორც უკვე აღვნიშნე, ნეოკლასიკური რეალიზმი გარდა სოციუმისა ყურადღებას 
ამახვილებს ქვეყნის შიდა მოვლენებზე რომელიც მეტ-ნაკლებად ასახავს სახელმწიფოს 
საგარეო პოლიტიკას. საქართველოს შემთხვევაში 2016 წლის საპარლამენტო არჩევნების 
შედეგად სულ სამი პარტია შევიდა პარლამენტში „ქართული ოცნება“; „ერთიანი 
ნაციონალური მოძრაობა“ და „პატრიოტთა ალიანსი“. ასევე დამოუკიდებელი დეპუტატი 
სალომე ზურაბიშვილი მასთან ერთად ერთი მანდატი მოიპოვა „თოფაძე მრეწველების 
წარმომადგენელმა სიმონ ნოზაძემ. მიუხედავად ამისა აღნიშნულ სტატიაში განხილულია 
ის პოლიტიკური პარტიები, რომლებმაც პირველ სამეულში მოხვდნენ. 

პარტიები მათ შორის პრეზიდენტი და ამომრჩევლები წარმოადგენენ გადაწყვეტილების 
მიმღებ პირებს კონსტიტუციის მიხედვით.  იქიდან გამომდინარე რომ საქართველო უკვე 
საპარლამენტო რესპუბლიკის სტატუს ატარებს, მხოლოდ პარტიების არგუმენტების 
გაანალიზება მოხდა. ერთი შეხედვით ნათელია რომ ნაციონალურ მოძრაობას და ქართულ 
ოცნებას დეკლარირებულად ქონდათ განცხადებული საქართველოს ურთიერთობები 
პარტნიორებთან ასევე ნატოსა და ევროკავშირში ინტეგრაცია. მათი ხედვა თვალშისაცემად 
განსხვავდებოდა პატრიოტთა ალიანსის პრიორიტეტებიდან რაც გულისხმობდა 
სახელმწიფოს იზოლაციას და უარი საერთაშორისო თანამეგობრობაზე. ეს ყველაფერი 
დღემდე ნამდვილად აისახა ქვეყნის დასავლურ პარტნიორებზე. ნეოკლასიკური 
რეალიზმის სტატიის ავტორი გედეონ როსი აღნიშნავს, რომ საგარეო პოლიტიკა იმართება 
სახელმწიფოს შიგნიდან ასევე იმ ეკონომიკური შესაძლებლობიდან გამომდინარე რაც 
ქვეყანას გააჩნია. ამ შემთხვევაში საქართველოს ეკონომიკა 2016 წლიდან 2020 წლის 
ჩათვლით და ახლაც მეტ წილად დამოკიდებულია რუსულ ბაზარზე. რუსეთი უკრაინაში 
შეჭრამდე, წარმოადგენდა და წარმოადგენს მნიშვნელოვან ეკონომიკურ აქტორს 
საქართველოსთვის. ამასთანავე შიდა ელიტების გადაწყვეტილებით საქართველო დღემდე 
ინარჩუნებს ურთიერთობას ევროკავშირთან.  

ყველაზე მნიშვნელოვანი გარდატეხა ევროკავშირთან ურთიერთობებისა მოხდა 2016 წლის 
შემდეგ, როცა ასოცირების შეთანხმება შევიდა ძალაში. 2017 წლიდან კი უვიზო მიმოსვლა 
დაწესდა საქართველოს მოქალაქეებისთვის. ცხადია ამას ვერ „დაიბრალებს“ მხოლოდ 
ქართული ოცნება , რადგან ამ ყველაფრისთვის მზადება 2003 წლიდან დაიწყო . 
„ასოცირების შეთანხმება“ გულისხმობს იმ ნაბიჯების გადადგმას, რაც დაეხმარება ქვეყანას 
მიიღოს კანდიდატის სტატუსი. ამ ეტაპზე ხელისუფლებამ უნდა შეასრულოს 10 
რეკომენდაცია რომ მივიღოთ ეს წოდება.  
  

                                                            
8 „რას ჰპირდება ამომრჩეველს პატრიოტთა ალიანსი“ https://netgazeti.ge/news/493178/ [უკანასკნელად 
გადამოწმების თარიღი 31.06.2023]. 

დასკვნა 

როგორც სტატიიდან ჩანს, ნეოკლასიკური რეალიზმის ერთ-ერთი მნიშვნელოვანი დაშვება 
უკავშირდება სახელმწიფოთა შიდა პოლიტიკას კერძოდ კი აქტორების ქცევას, რომლებიც 
პასუხისმგებელნი არიას ქვეყნებს  საგარეო კურსის ფორმირებაზე. კვლევის მიხედვით 
დადგინდა რომ 2016 წლიდან 2020 წლის ჩათვლით საქართველოში ერთდროულად 
ისმოდა როგორც პრო-ინტეგრაციული ნარატივი ასევე პრო-იზოლაციური. ეს 
განსაკუთრებით კი თვალშისაცემი გადა წინასაარჩევნო კამპანიის დროს გაკეთებული 
ზოგიერთი განცხადების შესწავლისას. 

აქვე განხილული იყო ის პოლიტიკური პარტიები, რომლებიც მოხვდნენ პირველ 
სამეულში 2016 წლის არჩევნების შედეგების მიხედვით და მოიპოვეს მანდატი. ისინი 
წარმოადგენენ ერთ-ერთი მნიშვნელოვან გადაწყვეტილების მიმღებ პირებს, რომლებიც 
გასნაზღვრავდა სახელმწიფოს საგარეო პრიორიტეტებს. ანალიზის მიხედვით დადგინდა 
რომ „ერთიან ნაციონალურ მოძრაობას“ და ასევე „ქართულ ოცნებას“ გარკვეულწილად 
დეკლარირებულად განცხადებული ქონდათ ნატოსა და ევროკავშირში ინტეგრაცია, რაც 
აისახა იმ პერიოდში საქართველოს ეკონომიკურ ინტეგრაციაზე დასავლეთთან.  

აქედან გამომდინარე უნდა ითქვას რომ საკვლევ კითხვაზე დასმული პასუხი გაცემულია 
კონკრეტული მაგალითებით  ჩვენ გვაინტერესებდა თუ როგორ აღიქვამდა პოლიტიკური 
ელიტა (საპარლამენტო პარტიები) საქართველოს საგარეო ინტეგრაციას და რამდენად 
უკავშირდებოდა ის ნეოკლასიკურ რეალიზმს. კვლევის მიხედვით გაირკვა რომ 2016 
წლიდან 2020 წლის მოწვევის პარლამენტში არსებული პარტიები მეტნაკლებად 
ემხრობოდნენ დასავლურ ინტეგრაციას, თუმცა არ უგულებელყოფდნენ რუსეთთან 
ეკონომიკურ კავშირს. ეს უკანასკნელნი შესაძლოა განვიხილოთ როგორც დამოუკიდებელი 
ცვლადი, რომელიც აყალიბებს საგარეო კურსს. ისინი აღქმულია როგორც შიდა აქტორი, 
რომელზეც საუბრობს ნეოკლასიკური რეალიზმი.  

რეკომენდაციის სახით მნიშვნელოვანია ნებისმიერმა ხელისუფლებამ გაანალიზოს 
საგარეო საფრთხეები და ისე მიიღოს გადაწყვეტილება. ფიზიკურად შეუძლებელია რომ ამ 
კონკურენტუნარიან გარემოში რომელიმე მხარე დაიჭირო. საქართველოში ბოლო 30 წელია 
დგას ეს საკითხი-ან დასავლეთი ან რუსეთი. მიუხედავად ამისა არ იკვეთება მკაფიო 
თვალთახედვა თუ რომელ მხარეს ანიჭებენ უპირატესობას მმართველი ელიტა. ისინი 
ცდილობენ რომ არც ჩრდილოეთთან არ შეაფერხონ ურთიერთობა და არც დასავლეთთან. 
ყოველივე ეს კი გაურკვევლობაში აგდებს საზოგადოებას.  

დემოკრატიული მმართველობა - სრულყოფილი თუ 
მოუწესრიგებელი სახელმწიფო? 

თეონა ლეჟავა 
მაგისტრანტი, 

კავკასიის საერთაშორისო უნივერსიტეტი 
 

აბსტრაქტი 

დემოკრატიის განსხვავებული ხედვებია წარმოდგენილი პლატონის, არისტოტელესა და 
ნიცშეს ტექსტებში. პლატონის ფილოსოფიის ცენტრალური ნაწილია მოძღვრება იდეების 
შესახებ, სადაც ხდება ფიქრი იდეალურ სახელმწიფოზე იდეალური ფორმებით. პლატონი 
თავის ფილოსოფიაში სამართლიანობის იდეას გამორჩეულ ადგილს ანიჭებს. პლატონი 
უაღრესად უკმაყოფილო იყო ათენში გაბატონებული დეგენერაციული პირობებით. 
ათენის დემოკრატია განადგურების პირას იყო და საბოლოოდ პასუხისმგებელი იყო 
სოკრატეს სიკვდილზე. კეფალოსის, პოლიმარქეს, თრასიმაქესა და გლაუკონის მიერ 
განსხვავებულად წარმოდგენილ სამართლიანობის თეორიების კრიტიკის შემდეგ, 
პლატონი გვაძლევს სამართლიანობის საკუთარ თეორიას, რომლის მიხედვითაც, 
ინდივიდუალურად, სამართლიანობა არის „ადამიანური სათნოება“, რომელიც ადამიანს 
აქცევს კარგ ადამიანად. რაც შეეხება არისტოტელეს, რომელიც 20 წელი იყო პლატონთან 
ადრეულ პერიოდში მეტად იყო პლატონისტი, მაგრამ შემდეგ უპირისპირდება თავის 
მასწავლებელს, ავითარებს თავის იდეებს და საკუთარ სკოლას - ლიკეუმს ხსნის. მისი 
აზრით, პლატონი ძალიან ფუნდამენტურ საკითხებში შეცდა და ამიტომ მისი ფილოსოფია 
სახიფათოდ მიაჩნია. რაც შეეხება ფრიდრიხ ნიცშეს, მისი ნააზრევი მეტად უპირისპირდება 
ადამიანურ მორალს, დემოკრატიასა და ქრისტიანულ ცნებებზე დამყარებულ ადამიანთა 
საზრისს. მისი აზრით, დემოკრატია ხელს უწყობს ადამიანის გამდაბიურებასა და 
დაკნინებას. ანტიკური ხანისა და თანამედროვე ეპოქის ფილოსოფოსები განიხილავენ 
თავიანთ მოსაზრებებს დემოკრატიული მმართველობის შესახებ, რომელიც შეიძლება იყოს 
ნიმუში სრულყოფილი სახელმწიფოსი ან პირიქით, მოუწესრიგებელი და უბედური 
ადამიანის სისტემის მაგალითი. 

პლატონის, არისტოტელესა და ნიცშეს ამ კუთხით კვლევა საშუალებას მოგვცემს ჩავწვდეთ 
ამ დიდი მოაზროვნეების ფილოსოფიის ძირითად ასპექტებს დემოკრატიული 
სახელმწიფოსა და სამართლიანობის კონცეფციის შესახებ. ამასთანავე, მათი შესწავლა 
ანტიკური ფილოსოფიისა და თანამედროვე კონცეფციების საფუძვლიანი წვდომისკენ 
გვიხსნის გზას და, ასევე, წარმოდგენას გვიქმნის მათ მიერ სხვადასხვაგვარად 
დამუშავებულ პოლიტიკურ, სოციალურ თუ სამართლებრივ საკითხებზე. ამგვარად, მისი 
შესწავლა მნიშვნელოვანია პოლიტიკური ფილოსოფიის სპეციფიკის მრავალი ასპექტის 
გასაცნობიერებლად. სტატიაში წარმოდგენილი საკითხები ცხადად წარმოაჩენს ადამიანის 
და სახელმწიფოს ისეთ მახასიათებლებს, რომლებიც ყოველთვის აქტუალურია. 
მიუხედავად განვითარების სხვადასხვა საფეხურებისა, ადამიანი, როგორც მოაზროვნე, 
თავისუფალი, სხვასთან მიმართებაში მყოფი არსება, იგივედ გვევლინება ყველა ეპოქაში. 
ეს თეზისი ჩვენი კვლევის ერთ-ერთი ამოსავალი პრინციპია. აქედან გამომდინარე, 
მოცემული ნაშრომი პლატონის, არისტოტელესა და ნიცშეს მიხედვით გაგვაცნობს 
დემოკრატიულ მმართველობის არსს და, ასევე, გაგვაცნობს მოაზროვნეების საწყისისეულ 
პრინციპებს. გარდა ამისა, ნაშრომის აქტუალობას განსაზღვრავს ზემოაღნიშნული 

მოაზროვნეების კონკრეტული მიმართულება – სახელმწიფო და მმართველობის ტიპები. 
სწორედ ესაა ის დარგი, რომლის მიმართაც ცხოველი ინტერესი არსებობს ყველა ეპოქაში. 

საკვანძო სიტყვები: დემოკრატიული მმართველობა, იდეალური სახელმწიფო, პლატონის 
ფილოსოფია, არისტოტელე, ნიცშე, სამართლიანობა.  

Abstract 

Different visions of democracy are presented in the texts of Plato, Aristotle and Nietzsche. Central 
to Plato's philosophy is the doctrine of ideas, where ideal states are thought of in ideal forms. In his 
philosophy Plato gives a prominent place to the idea of justice. Plato was highly dissatisfied with 
the prevailing degenerating conditions in Athens. The Athenian democracy was on the verge of 
ruin and was ultimately responsible for Socrates's death. The amateur meddlesomeness and 
excessive individualism became main targets of Plato's attack. This attack came in the form of the 
construction of an ideal society in which justice reigned supreme, since Plato believed justice to be 
the remedy for curing these evils. After criticizing the conventional theories of justice presented 
differently by Cephalus, Polymarchus, Thrasymachus and Glaucon, Plato gives us his own theory 
of justice according to which, individually, justice is a 'human virtue' that makes a person self-
consistent and good; socially, justice is a social consciousness that makes a society internally 
harmonious and good. According to Plato, justice is a sort of specialization. As for Aristotle, who 
spent 20 years with Plato, in the early period he was more of a Platonist, but then he confronted 
his teacher, developed his ideas and opened his own school - the Lyceum. In his opinion, Plato was 
wrong in very fundamental matters, and therefore he considers his philosophy dangerous. As for 
Friedrich Nietzsche, his thinking is more opposed to human morality, democracy, and the thinking 
of people based on Christian concepts. According to him, democracy contributes to the degradation 
of man. 

The study of Plato, Aristotle and Nietzsche in this regard will allow us to understand the main 
aspects of the philosophy of these great thinkers about the concept of democratic state and justice. 
In addition, the relevance of the work is determined by the specific direction of the above-
mentioned thinkers - types of state and governance. This is the field in which people’sinterest exists 
in all ages. 

Keywords: Democratic governance; ideal state; Plato's philosophy; Aristotle; Nietzsche; justice. 

შესავალი 

მოცემულ ნაშრომში განვიხილავ პლატონის, არისტოტელესა და ნიცშეს ფილოსოფიას 
დემოკრატიული სახელმწიფოს შესახებ. აღსანიშნავია პლატონისა და არისტოტელეს 
მეტწილად საერთო ხედვები და ნიცშეს განსხვავებული დამოკიდებულება იდეალური 
სამყაროს მიმართ. უპირველესად, პლატონის ფილოსოფიის ცენტრალურ ნაწილს 
წარმოადგენს მოძღვრება იდეების შესახებ. ის ფიქრობდა, რომ იდეა ყოველგვარი ეჭვის 
გარეშე არის მეტად მნიშვნელოვანი, ვიდრე საგანი. პლატონის ფიქრები მიილტვოდა 
იმისკენ, რომ ადამიანის გონება და ზრახვები მიმართული უნდა ყოფილიყო 
იდეალიზმისკენ, რომ რეალური სამყაროს “უკან” დგას იდეალური. რაც შეეხება 
არისტოტელეს, მისთვისაც, როგორც პლატონისთვის ყველაზე კარგი ქალაქი 
არისტოკრატიული ქალაქია, მაგრამ ის უპირისპირდება პლატონის ელიტიზმს, 
იდეალიზმს. არისტოტელესთვის არსებობს ხილული საგნების სამყარო, რომელსაც 
თვალით დაინახავ და შეეხები. პლატონისთვის კი პირიქით, ამავდროულად არსებობს 
იდეების სამყაროც, რომელსაც დაინახავ და შეეხები კიდეც. პლატონი თავის 

დამოკიდებულებებს მიღმური სამყაროთი ხსნის. რაც შეეხება ფრიდრიხ ნიცშეს, ის 
უპირისპირდება დემოკრატიას და ადამიანურ მორალს. ამავდროულად, „მისთვის 
მთავარი და ამავე დროს მიუღებელია ზოგადად განმანათლებლური იდეოლოგიის 
ბატონობა, ანუ ვითარება, როდესაც მის ღირებულებებს უნივერსალურის და 
პროგრესულის სტატუსი აქვთ მოპოვებული და ადამიანთა ცხოვრების რევოლუციური თუ 
ევოლუციური ტრანსფორმაცია მათთან შეჯერებით ხდება.“1 

1. პლატონისა და არისტოტელეს ფილოსოფიური ხედვის დაპირისპირება 

პლატონი ,,სახელმწიფოში” საუბრობს, რომ სახელმწიფო უნდა უზრუნველყოფდეს 
იდეალური და ჯანსაღი სულის ჩამოყალიბებას. მათი ლიდერები კი ფაქტობრივად, 
წმიდანები უნდა იყვნენ. პლატონი ამბობს, რომ ყოველივე ეს შეუძლებელია მიწაზე 
ვნახოთ, ამიტომ მითს მიმართავს, რომ თითქოს, ხე ამოვიდა და ხიდან ხემ ჯარისკაცები - 
ქალაქის მცველები მოისხა. შემდეგ ხეს მოწყდნენ, როგორც მსხლები და ვაშლები და 
სწორედ ამ ადამიანებს, შეიარაღებულ ჯარისკაცებს ბუნებრივად უყვართ თავიანთი მიწა, 
იმიტომ, რომ მისი შვილები არიან და თავისთვის არ უნდათ არც კერძო საკუთრება და არც 
პირადი ოჯახი. პლატონის შეხედულებით, სარკე, რასაც უნდა ვუყუროთ არის მიღმიერი. 
პოლიტიკაზე საუბრისას აღნიშნავს, რომ ქალებიც უნდა იყვნენ პოლიტიკაში რაოდენ 
უცნაურადაც არ უნდა ჟღერდეს, რადგან ქალებიც შეიძლება გახდნენ ფილოსოფოსი 
მეფეები და მცველები. თავადვე ამბობს, რომ ალბათ, სულელად ან გიჟად ჩამთვლით ამ 
აზრის გამო, მაგრამ ამ სიგიჟეს მეუბნება ჩემი აზროვნებაო. პლატონს აზროვნების 
სჯეროდა და არა სხვების ან თავისი ინტუიციის. ამას კი ამბობს ეპოქაში, სადაც ქალს 
არანაირი უფლება არ აქვს პოლიტიკაში, არანაირი სიტყვით გამოსვლის უფლება და 
მოქალაქეობის უფლება. პლატონთან ელიტიზმია, ელიტური სახელმწიფო, სადაც 
მმართველები არიან ფილოსოფოსები, ჭვრეტენ აბსოლუტურ რეალობას და აკანონებენ მას. 
საინტერესოა როგორ აკრიტიკებს პლატონი მეორე წიგნში დემოკრატიას. ირონიულად 
ამბობს, რომ ,,დემოკრატიაში თავისუფლება და გულახდილობა სუფევს. თავისუფლება 
როგორც ყველაფრის დაშვება. ერთი შეხედვით, თითქოს, ყველაზე უმჯობესი 
სახელმწიფოებრივი წყობილება უნდა იყოს, როგორც ჭრელი ფერებით მოჩითული 
ქსოვილი. დემოკრატიაში, რადგან მართვა არ არის, არ იმართება ქალაქი ჭეშმარიტების 
ჭვრეტით. ყველა თავისას ირჩევს და ძალიან ლმობიერი ქალაქი ხდება, სადაც ყველაფერი 
დასაშვები ხდება. კანონები ძალიან ლმობიერი არის. ან ის ლმობიერება რად ღირს რასაც 
იჩენენ ზოგიერთი სიკვდილმისჯილის მიმართ, ნუთუ არ შეგიმჩნევიათ, რომ 
დემოკრატიულ სახელმწიფოში ისინი რომლებსაც სიკვდილი ან განდევნა მიესაჯათ 
თავიანთ სამშობლოში რჩებიან და საზოგადოებაში ტრიალებენ თითქოს არავის არაფერი 
ესაქმებოდეს და ვერც ვერავინ ამჩნევდეთ მათ. ასე თავისუფლად დასეირნობენ როგორც 
ნამდვილი გმირები. სახელმწიფოს მართვას ანდობენ ყველას. საკმარისია ის კაცი ბრბოს 
ელაქუცებოდეს და პატივი არ მოაკლდება.”2 პლატონის აზრით, სწორედ 
მოუწესრიგებელმა დემოკრატიულმა ქალაქმა მოკლა სოკრატე. ამიტომ დემოკრატია 
მისთვის ცუდი წყობაა. დემოკრატია არ ბადებს კეთილშობილ სულებს და ქალაქი 
იმისთვის არის, რომ კეთილშობილი სულები დაიბადოს. პლატონთან იდეალური 
სახელმწიფო (კალიპოლის) არის ზეცაში. მე-9 წიგნშიც ამბობს, რომ ეს არსად არ არის 

                                                            
1 შესავალი თანამედროვე აზროვნებაში. წიგნი II. ილიას სახელმწიფო უნივერსიტეტის გამომცემლობა. 
თბილისი, 2018. გვ. 36. 
2 Plato, Republic. II book. 
http://www.perseus.tufts.edu/hopper/text%3Fdoc%3DPerseus%253Atext%253A1999.01.0168%253Abook%253D2 [უ. 
გ. 31.08.2023]. 

დედამიწაზე, შეუძლებელია დედამიწაზე იდეალი იყოს. დედამიწა უკვე ხარვეზულია. 
მაგრამ იდეალი ცაში ხომ არის? პლატონი ამბობს – „მე განახებთ იდეალურ სახელმწიფოს 
და ვიღაცეები მეტყვიან, კი მაგრამ სადაა ეს სახელმწიფო დედამიწაზე? დედამიწაზე არ 
არის, მაგრამ ხომ არის ცაში ნიმუში? მე ნიმუში მაინტერესებს.“3 ფილოსოფოსი უნდა 
გავიდეს ნიმუშზე, ჰქონდეს სივრცე, საიდანაც შეძლებს დააკვირდეს ყველა დანარჩენ 
სივრცეს და მაქსიმალურად მიუსადაგოს იდეალი სიტუაციას. მაგრამ ეს არ არის იდეალის 
ბოლომდე განხორციელება, ასეთი რამ შეუძლებელია. ფილოსოფოსები იდეალური 
სამყაროდან უბრუნდებიან ქალაქს და იდეალურ, ნამდვილ ფასეულობებს ასწავლიან 
მოქალაქეებს. მათ რთული ცხოვრება ელით, რადგან სინათლე მტკივნეულია იმ 
თვალისთვის, რომელიც სიბნელეს არის შეჩვეული. სამართლიანობა პლატონისთვის 
ერთდროულად არის ადამიანური სათნოების ნაწილი და კავშირი, რომელიც აერთიანებს 
ადამიანს საზოგადოებაში. ეს არის იდენტური თვისება, რაც ხდის სიკეთეს და სოციალურს. 
სამართლიანობა არის სულის ნაწილების ბრძანება და მოვალეობა, ის არის სულისთვის, 
როგორც ჯანმრთელობა სხეულისთვის. პლატონი ამბობს, რომ სამართლიანობა არ არის 
უბრალო ძალა, არამედ ჰარმონიული ძალაა. თავდაპირველი პრინციპი, რომელიც 
ჩამოყალიბებულია სახელმწიფოს საფუძველში, "რომ ერთმა ადამიანმა უნდა აკეთოს 
მხოლოდ ერთი რამ და ის, რასაც მისი ბუნება საუკეთესოდ შეეგუა".4 მაშასადამე, 
პლატონისადმი ჭეშმარიტი სამართლიანობა შედგება ჩაურევლობის პრინციპში. 
სახელმწიფო განიხილება პლატონის მიერ, როგორც სრულყოფილი მთლიანობა, 
რომელშიც თითოეული ინდივიდი, რომელიც მისი ელემენტია, ფუნქციონირებს არა 
თავისთვის, არამედ მთლიანობის ჯანმრთელობისთვის. ყველა ელემენტი ასრულებს 
თავის შესაბამის ფუნქციას. მაშასადამე, სამართლიანობა პლატონურ მდგომარეობაში 
იქნება ურთიერთობის იმ ჰარმონიის მსგავსი, სადაც პლანეტები ერთად იმართება 
მოწესრიგებულ მოძრაობაში. პლატონი დარწმუნებული იყო, რომ საზოგადოება, რომელიც 
ასე ორგანიზებულია, მზადაა გადარჩენისთვის. სადაც ადამიანი ბუნებრივ ადგილებს 
გარეთაა, იქ ნაწილების კოორდინაცია ნადგურდება, საზოგადოება იშლება და იშლება. 
მაშასადამე, სამართლიანობა არის მოქალაქის მოვალეობის გრძნობა. 

არისტოტელე რადიკალურად უპირისპირდება თავის მასწავლებელს. მისი აზრით, 
პლატონი შეცდა ფუნდამენტურ საკითხებში. არისტოტელეს აზრით, ყველა იდეა არის 
განხორციელებადი. ის ავითარებს მორფოლოგიას, მორფეს ფილოსოფიას. მასთან ეთიკაც 
ასეთი არის. მაგალითად, პლატონთან ეთიკა აგებულია ცოდნაზე. პლატონის აზრით, შენ 
თუ იდეალურ მეგობრობას ხედავ, შენ გიყვარს იდეალური მეგობრობა და ამიტომ, 
იდეალურად ექცევი შენს მეგობრებსაც. არისტოტელე ამბობს, რომ ასეთი იდეალური 
მეგობრობა არ არსებობს და ხედავს კონკრეტულ მეგობრობებს. მისთვის იდეალური 
მეგობრობა არ არის ჰაერში, ამიტომ ეთიკას იდეალებზე კი არა უფრო დაბალი რანგის 
აზროვნებას, პრაქტიკულ გონებას უკავშირებს. არისტოტელეს აზრით, პოლიტიკა არის 
ბედნიერებისთვის, ბედნიერება კი ზნეობის გარეშე არ არსებობს. ამიტომ ქალაქი, პოლისი 
არისტოტელესთან ისევე როგორც პლატონთან უნდა მართოს ბედნიერების პრინციპმა. 
ქალაქში ისეთი კანონები უნდა იყოს მიღებული, რომელიც ადამიანს მეტად უკეთესს და 
მოწესრიგებულს გახდის. არისტოტელე აქაც აკრიტიკებს პლატონს, რომ სათნოება ცოდნა 
არის. ის ამბობს, რომ მთავარი არის ვნების სისუტე - აკრასიის დაძლევა. ასევე ამბობს 
იმასაც, რომ ქალები და ბავშვები სრულყოფილი ადამიანები არ არიან. რატომ? იმიტომ, რომ 

                                                            
3 Plato, Republic. IX book, 
https://www.perseus.tufts.edu/hopper/text?doc=Perseus%3Atext%3A1999.01.0168%3Abook%3D9 [უ. გ. 31/08/2023].  
4Plato's Concept Of Justice: An Analysis, https://www.bu.edu/wcp/Papers/Anci/AnciBhan.htm [უ. გ. 15/07/2023]. 

ქალები არ არიან მოქალაქეები და ბავშვები ჯერ არ არიან მოქალაქეები. ამიტომ ისინი არ 
ცხოვრობენ ამ მოწესრიგებული სისტემის ცხოვრებით. არისტოტელესთან რადგან არ 
არსებობს იდეალური ფორმები, შესაბამისად არ არსებობს იდეალური ქალაქიც, როგორც 
პლატონთან. არისტოტელესთან არსებობს კონკრეტული ქალაქები. მისთვისაც, როგორც 
პლატონისთვის ყველაზე კარგი ქალაქი არისტოკრატიული ქალაქია. არისტოკრატები, 
არისტოს - ყველაზე კარგები. რაში განსხვავდება პლატონი არისტოტელესგან? მისი აზრით, 
პლატონი იმიტომ, რომ დამუხტულია ამ არარსებული იდეალური ფორმებით, არარსებულ 
სახელმწიფოებზე ლაპარაკობს. შეუძლებელია, რომ სახელმწიფოში ვინმეს არ ჰქონდეს 
კერძო საკუთრება. კერძოს საკუთრება ფილოსოფოსებსაც და მცველებსაც უნდა ჰქონდეთ, 
რადგან ეს არის ადამიანის ბუნებრივი მოთხოვნილება. ბუნებრივად ადამიანი სიხარულს 
პოულობს თავის ქონებაში და რატომ უნდა წაართვა ეს ან მცველს ან ფილოსოფოსს. 
პლატონი იმითი, რომ აუქმებს კერძო საკუთრებას აუქმებს ჩვენში ხელგაშლილობის 
სათნოებას. მე თუ არაფერი არა მაქვს როგორ ვიქნები ხელგაშლილი? მე უნდა მქონდეს ჩემი 
საკუთარი რომ გავცე და ეს არის ღირსება. არისტოტელეს აზრით, სახელმწიფოს მართვაში 
მონაწილეობა ყველამ უნდა მიიღოს. პლატონიც ამბობს, რომ უქალაქოდ შეუძლებელია 
კარგი ადამიანი იყო, რადგან შენ იქნები ან ცხოველის დონეზე ან შეიძლება ღმერთი ხარ. 
ადამიანად ჩამოყალიბება შეუძლებელია ქალაქის გარეშე, რადგან ქალაქის წესები და 
კანონები თამასას წევენ შენთვის უკეთესობისკენ ჩამოსაყალიბებლად. არისტოტელესთან 
მოქალაქეების მონაწილეობა უფრო მეტია ვიდრე პლატონთან. რადგან ის ამბობს, რომ 
ყველა უნდა მონაწილეობდეს ქალაქის მართვაში. არისტოტელე უპირისპირდება 
პლატონის ელიტისტურ პროფესიონალ ფილოსოფოსების მართვის იდეას. ამბობს, რომ 
პოლიტიკოსი უნდა იყოს პროფესიონალი ფილოსოფოსი. არისტოტელესთან ასე არ არის. 
ის ამბობს, რომ დემოკრატია დასაშვებია. მაგალითად, გვინდა გავშალოთ სუფრა და გვაქვს 
არჩევანი - ჩვენ თვითონ გავშალოთ თუ გადავუხადოთ პროფესიონალ მზარეულებს? თუ 
ჩვენ თვითონ ვიფიქროთ რა გავაკეთოთ? არისტოტელე იტყოდა, რომ პლატონი ამბობს 
დავუძახოთ პროფესიონალებს და ისინი აუცილებლად გაშლიან გადასარევ სუფრას. მეორე 
შემთხვევაა, როცა ჩვენ არ გვაქვს ფული. ამ დროს ვიღაც იტყვის, ,,იცი მოდი დავიწყოთ 
სალათით, როგორი სალათით? მრავალფეროვნება დავიყვანოთ 2-3 სალათამდე..”5 
საბოლოო ჯამში, ჩვენც სუფრას გავაკეთებთ. და რომ შევადაროთ ჩვენი და 
პროფესიონალების სუფრა არც ისე დიდი განსხვავება იქნება. ამიტომ დემოკრატიაც არ 
არის ცუდი, როცა კარგად და სოლიდარობით ვმსჯელობთ ქალაქზე. დემოკრატიული 
ქალაქი, რომელიც ელიტით კი არა ერთმანეთზე მსჯელობით იმართება ისიც კარგ 
შედეგებს მოგვცემს. არისტოტელესთვის ჭეშმარიტების სინათლე აქ, მატერიალურ 
სამყაროშია და ჩვენი საქმეა გავიგოთ და ვიპოვოთ მასში ჩვენი ადგილი. ამან ის გახადა 
დასავლური მეცნიერების მამად (მან დაწერა პირველი წიგნები ყველა სფეროზე, 
ბიოლოგიიდან და ფიზიკიდან ასტრონომიამდე და ფსიქოლოგიამდე), ასევე ტექნოლოგია 
და ლოგიკური ხაზოვანი აზროვნების მაგალითი, განსხვავებით პლატონის რწმენისგან 
ინტუიციური და წარმოსახვითი ღირებულების შესახებ. 

2. ფრიდრიხ ნიცშეს კრიტიკა დემოკრატიაზე 

ფრიდრიხ ნიცშეს ნააზრევი მეტად უპირისპირდება ადამიანურ მორალს, დემოკრატიასა 
და ქრისტიანულ ცნებებზე დამყარებულ ადამიანთა საზრისს. მისი იმორალიზმი მას 
გამოუსწორებელ ნიჰილისტად აქცევს. ნიცშე აკრიტიკებს მის წინამორბედს - პლატონს. 
უფრო კონკრეტულად, ნიცშეს კრიტიკის ობიექტი არის საზოგადოების და პიროვნების 
სასურველი მდგომარეობა, რომელიც სოციალიზმსაც მოიცავს. ფრიდრიხ ნიცშე თვლის, 
                                                            
5 არისტოტელე, ნიკომაქეს ეთიკა. გვ. 45. 

რომ დემოკრატია, რომელსაც თანასწორი ადამიანების კეთილდღეობა აქვს მიჩნეული 
საბოლოო წერტილად, ხელს უწყობს ადამიანის გამდაბიურებას და დაკნინებას. ამიტომ, 
უარყოფითად აფასებს ნიცშე დემოკრატიას, ვინაიდან იგი თვლის, რომ ადამიანისთვის 
მთავარია განვითარება და წინსვლა. გერმანელი ფილოსოფოსი თვლის, რომ 
ადამიანისთვის აუცილებელია გააჩნდეს ზიზღის გრძნობა მდაბიოს მიმართ, რადგან მეფე 
მდაბიოზე აღმატებულია. გამომდინარე იქიდან, რომ ის უფრო ძლიერი სულის აღმოჩნდა 
და მიაღწია იმას, რაც ვერ შეძლო მდაბიომ. 6შესაბამისად, მდაბიოს მიმართ ზიზღი 
ჩვეულებრივი მოვლენაა, რადგან არაფერი აქვს მას პატივსაცემი. ნიცშესთვის, 
პლატონისგან განსხვავებით, ღმერთზე მაღალი ღირებულება პიროვნებაა. ნიცშე 
ამასთანავე ამბობს, რომ დემოკრატია არ გულისხმობს იმასაც, რომ ყველა ადამიანი 
ერთმანეთის მიმართ თანასწორია, რადგან არსებობს ისეთი სახელმწიფო, სადაც არის 
დემოკრატიული მმართველობა, მაგრამ ადამიანებს შორის მაინც არსებობს რაღაც 
განსხვავება. ნიცშესთვის მიუღებელია ისეთი ადამიანის არსებობა, რომელიც არის 
უმოქმედოდ, უბრძოლველად და სურს მიაღწიოს სტაბილურ კეთილდღეობას. მისთვის 
მნიშვნელოვანია ისეთი ადამიანი, რომელსაც რაღაც ამბიცია გააჩნია და მხოლოდ 
არსებული კეთილდღეობით არ კმაყოფილდება. ნიცშეს შეხედულება ძალაუფლებაზე 
განსხვავებულია სხვა მოაზროვნეებისგან. ის თვლის, რომ ძალაუფლებისკენ სწრაფვა 
მოითხოვს სხვის ჩაგვრას, მათზე კონტროლის მოპოვებას, რადგან საკუთარი ნებისამებრ 
ამოქმედო. ისტორიის მანძილზე ყოველთვის ძლიერი ბატონობდა სუსტზე. ამ 
შემთხვევაშიც ასეა, არისტოკრატი, რომლის ხელშიც იყო ძალაუფლება, ყოველთვის 
ბატონობდა მასზე სუსტზე და ცდილობდა კიდევ უფრო მეტისთვის მიეღწია, მაგრამ 
როდესაც საუბარია ძალაუფლებისკენ სწრაფვაზე აქ აუცილებელია ორივე კატეგორიის 
განხილვა. როგორც სუსტები ისე ძლიერები. ორივეს სურვილია ძალაუფლება. ნიცშე 
საკუთარ ნაშრომში ზეკაცის იდეალს გვიხსნის. ეს არის მისაბაძი იდეალური პიროვნება, 
რომლის მიბაძვასაც უნდა ცდილობდნენ. ნიცშეს თქმით ზეკაცის იდეალი ბავშვი უნდა 
იყოს, რადგან ბავშვი იდეალური ქმნილებაა, რომელმაც არც კეთილისა და არც ბოროტის 
მნიშვნელობა არ იცის. ის არ ცდილობს პირფერობას, თვალთმაქცობას, ის თავისუფალი 
პიროვნებაა. ნიცშეს აზრით სწორედ მასში არ არსებობს არანაირი უარყოფითი, 
რეგრესული, რითაც შესაძლოა ადამიანი დაზიანდეს. 

დასკვნა 

აღსანიშნავია, რომ ყველა დროსა და სივრცეში ჩვეულებრივი ადამიანები, განსაკუთრებით 
კი ფილოსოფოსები ეძიებიან ჭეშმარიტების გზას. მათი ჭეშმარიტება გარკვეულწილად 
განსხვავებულია ერთმანეთისგან, რადგან მათი ეპოქა და გარემო სხვადასხვაა, როგორც 
რეფერატში იყო წარმოდგენილი სახელმწიფოებრივი წყობის მაგალითზე. 
არისტოტელესთან და პლატონთან იკვეთება აზრი, რომ ორივესთვის ცუდი 
მმართველობაა დემოკრატია, რადგან ამგვარმა დემოკრატიამ მოკლა პლატონის 
მასწავლებელი სოკრატე. როგორც ერთი, ისე მეორე ავტორი მიიჩნევს, რომ ამგვარი 
მმართველობა იწვევს უწესრიგობას. ხოლო, მეორე მხრივ არისტოტელე პლატონს 
უპირისპირდება თუნდაც მისი იდეალური იდეების გამო, რომელიც პლატონს გააჩნია. 
არისტოტელესთვის მიუღებელია მისი პოზიცია და ამიტომ თავის იდეებს ავითარებს, რომ 
იდეალური როგორც პლატონს წარმოუდგენია არ არსებობს. არ არსებობს პლატონის 
არამატერიალური იდეები, არამედ იდეები ყოველთვის არის რაღაც კონკრეტულში. 
პლატონი ამბობს იდეალური იდეა არის ნამდვილი მყოფი, დანარჩენი ყველაფერი კი მას 
ბაძავს, მაგრამ არისტოტელე, როცა იტყვის ნამდვილი მყოფი ის ამბობს კონკრეტულს. რაც 

                                                            
6შესავალი თანამედროვე აზროვნებაში. წიგნი II. ილიას სახელმწიფო უნივერსიტეტი. თბილისი, 2018. გვ. 40. 

შეეხება ნიცშეს მისი გაგება და აღქმა ძალიან რთულია. ფრიდრიხ ნიცშეს 
დამოკიდებულება ძალაუფლებისკენ სწრაფვის გულისხმობს სხვათა ჩაგვრას და მათზე 
კონტროლს. ამ სამ ავტორს ფრიდრიხ ნიცშეს, პლატონსა და არისტოტელეს აკავშირებთ 
საერთო პოზიცია, საერთო ხედვა დემოკრატიაზე. ერთი მხრივ, იმ კუთხით, რომ 
დემოკრატიამ შესაძლოა ადამიანი დააკნინოს და რომ ადამიანისთვის მთავარი 
განვითარება და წინსვლაა. ძველი ბერძენი ფილოსოფოსები მიიჩნევენ, რომ დემოკრატია 
ისევე როგორც ტირანი უბედურების სისტემაა, ნიცშე კი მას ადამიანის გამდაბიურების 
საწყისად მიიჩნევს. 

აფხაზური ,,სახალხო დიპლომატიის’’ არსი (ხედვა სოხუმიდან) 

გელა ცაავა 
ასოცირებული პროფესორი, 

სოხუმის სახელმწიფო უნივერსიტეტი  

აბსტრაქტი 

წარმოდგენილი ნაშრომის საკვლევ თემას წარმოადგენს ოკუპირებული აფხაზეთის 
,,სახალხო დიპლომატიის კავშირების’’ ძიებისა და მისი დამყარების მცდელობებს. აქვე 
აქცენტები გაკეთებულია 1992-1993 წლების ომის შემდგომ წლებში ოკუპირებული 
აფხაზეთის დეიზოლაციაზე, ევროპის სახელმწიფოებთან ,,დიპლომატიური 
ურთიერთობების’’ დამყარების მნიშვნელობაზე.  

წარმოდგენილ ნაშრომში ყურადღება გამახვილებულია რუსეთსა და თურქეთში 
მცხოვრები აფხაზური დიასპორის მნიშვნელობაზე, ასევე აფხაზურ და უცხოურ 
არასამთავრობო ორგანიზაციებთან თანამშრომლობაზე. აღნიშნული ნაშრომის 
მომზადებისას გამოყენებული შესაბამისი სამეცნიერო მასალის ანალიზმა სათანადო 
დასკვნების მომზადების საკითხში გაგვიწია დახმარება. 

საკვანძო სიტყვები: აფხაზეთი, თურქეთი, რუსეთი, დიპლომატია, არასამთავრობო 
ორგანიზაციების ოკუპაცია.  

Abstract 

The research topic of the presented paper is the search for and establishment of ,,Public Diplomacy 
connections’’ in the occupied Abkhazia. Accents is also placed on the deisolation of occupied 
Abkhazia in the years following the 1992-1993 war, the importance of establishing ,,Diplomatic 
Relations’’ with European states. The presented paper focuses on the importance of the Abkhazian 
diaspora living in Russia and Turkey, as well as cooperation with Abkhazian and foreign non-
governmental organizations. The analysis of the relevant scientific material used in the preparation 
of the mentioned work helped us in the preparation of appropriate conclusions. 

Key words: Abkhazia, Turkey, Russia, Diplomacy, Non-governmental Organizations Occupation. 

შესავალი 

თანამედროვე ურთიერთდამოკიდებულ სამყაროში „უხეში ძალის“ ინსტრუმენტების 
გამოყენება (სამხედრო ძალა, მუქარა, შანტაჟი, ეკონომიკური სანქციები და ა. შ.) სულ უფრო 
პრობლემური და არაეფექტიანი ხდება. „რბილი ძალის“ კონცეფციის მზარდი წონა და 
მნიშვნელობა ბუნებრივი პასუხია სწრაფად ცვალებად გლობალურ კონტექსტზე. ე. წ. 
რბილი ძალა ,,სახალხო დიპლომატიის’’ იარაღად გამოიყენება. 

მთავარი განსხვავება ტრადიციულ და ,,სახალხო დიპლომატიას’’ შორის არის ის, რომ 
პირველი პასუხისმგებელია საერთაშორისო ურთიერთობებზე კარიერული 
დიპლომატების მხრიდან, ხოლო მეორე წარმოდგენილია სხვა სახელმწიფოების 
საზოგადოებრივ აზრზე გავლენის მოხდენის მცდელობებით.  

აფხაზი ისტორიკოსის გიორგი ანჩაბაძის განცხადებით, ,,ეთნიკური კონფლიქტების 
მოგვარების პრეროგატივაა სახელმწიფო ძალაუფლება, ოფიციალური დიპლომატია. 

თუმცა, პოპულარული (არაფორმალური) დიპლომატია ქმნის ხელსაყრელ პირობებს 
ოფიციალური სტრუქტურების ფუნქციონირებისთვის’’.1 

,,სახალხო დიპლომატიის’’ ქვაკუთხედია პირდაპირი კომუნიკაცია უცხო სახელმწიფოების 
საზოგადოებებთან. რუსეთის ფედერაციის მიერ ოკუპირებულ აფხაზეთში ,,სახალხო 
დიპლომატია’’, როგორც ,,საგარეო პოლიტიკური სტრატეგიის ნაწილი’’, ხორციელდება 
რუსეთსა და თურქეთში მცხოვრებ აფხაზურ დიასპორასთან, ასევე აფხაზურ და უცხოურ 
არასამთავრობო ორგანიზაციებთან თანამშრომლობით.  

არატრადიციული დიპლომატიის წარმატების განმსაზღვრელი მნიშვნელოვანი ფაქტორია 
მისი მასობრივი ხასიათი. როგორც მართებულად აღნიშნა არდა ინალ-იფამ (,,აფხაზეთის 
ჰუმანიტარული პროგრამების ცენტრი’’), „სახალხო დიპლომატია არ შეიძლება იყოს 
ეფექტიანი, თუ ორ ხალხს შორის ურთიერთგაგების ძიების პროცესი შემოიფარგლება 
ადამიანთა ვიწრო წრით. კონფლიქტის ორივე მხარის საზოგადოება მაინც კარგად უნდა 
იყოს ინფორმირებული დიალოგის მიმდინარეობის შესახებ. წინააღმდეგ შემთხვევაში, 
წარმატებული მუშაობის შემთხვევაშიც კი, პოზიტიური ტრანსფორმაციის პროცესი 
იმოქმედებს მხოლოდ შეხვედრების მონაწილეებზე, შემდგომი განვითარებისთვის 
„სივრცის“ გარეშე.2 

ე. წ. აფხაზეთის არასამთავრობო ორგანიზაციებმა გარკვეული წვლილი შეიტანეს 
ოკუპირებული აფხაზეთის შესახებ ობიექტური ინფორმაციის გავრცელებაში და 
ადგილობრივი მოსახლეობის უფლებების დაცვაში, შექმნან საკუთარი ,,დამოუკიდებელი 
სახელმწიფო’’. ეს სამუშაო მთელი ომისშემდგომი პერიოდის (1992-1993 წლები) 
განმავლობაში მიმდინარეობდა. 

აბესალომ ლეფსაია (,,აფხაზეთის ჰუმანიტარული კვლევების ინსტიტუტი’’) წერს: „ამ 
კონფლიქტმა მოიცვა ორი ხალხის, ორი თემის ურთიერთობის ყველა დონე. ხალხის მასებს 
შორის ღრმა უფსკრული იდგა და თუ ყველა დონეზე არსებული წინააღმდეგობები და 
წყენა არ დაიძლია, მაშინ პოლიტიკური შეთანხმება სხვა არაფერი იქნება, თუ არა 
უფსკრულზე ხვრელის გადაკეტვა. ეს გულისხმობს მთელ მნიშვნელობას. და რა 
მნიშვნელობა აქვს სახალხო, არაფორმალურ დიპლომატიას ქართულ-აფხაზური 
დაპირისპირების მოგვარების საქმეში.3 არაფორმალური დიპლომატიისადმი 
ოფიციალური დამოკიდებულების საკითხს თავის სტატიაში ეხება კონფლიქტოლოგი 
პაატა ზაქარეიშვილი. ის წერს ხელისუფლების მხრიდან გაჩენილ ტენდენციაზე, 
გააკონტროლონ ოკუპირებულ აფხაზეთსა და საქართველოში არასამთავრობო 
ორგანიზაციების წარმომადგენლებს შორის წარმატებით განვითარებად ურთიერთობებზე. 
ავტორი ხაზს უსვამს, რომ არაფორმალური პროცესის მონაწილეები, უეჭველია, 
ცდილობენ ითანამშრომლონ დაინტერესებულ სამთავრობო ორგანოებთან, მაგრამ 
როგორც თანაბარი პარტნიორები და არა როგორც სატელიტები. იმავდროულად, 
ერთადერთი ინტერესი, რომელსაც ისინი გრძნობენ ხელისუფლების მხრიდან, არის 
მცდელობა გამოიყენონ მათი არხები პროპაგანდისთვის და ოპონენტების და 
საერთაშორისო ორგანიზაციების პოზიციებზე ზემოქმედებისთვის.4 მანანა გურგულია 
                                                            
1 Анчабадзе, Г. Попытки нейтрализации грузино-абхазского конфликта методами народной дипломатии // Роль 
неофициальной дипломатии в миротворческом процессе. 1999. 
2 Анчабадзе, Г.  1994, 168. 
3 Лепсая А. Грузино-абхазский конфликт и деятельность неправительственных организаций: изучение 
накопленного опыта и возможные перспективы // Роль неофициальной дипломатии в миротворческом процессе. 
Роль Неофициалной Дипломатии Миротворческом Процессе. Материалы Грузино-абхазской Конференции. 
Март 1999. Г. Сочи. 
4 Закареишвили П. Успехи и проблемы неформальной дипломатии в общем процессе разрешения 
грузиноабхазского конфликта // Аспекты грузино-абхазского конфликта, 2. Ирвайн, 2000. 

(აფხაზეთის სამოქალაქო ინიციატივა და ფონდი „მომავლის კაცი“) ,,სახალხო 
დიპლომატიის’’ როლს ქართულ-აფხაზური კონფლიქტის მოგვარების საქმეში 
უმნიშვნელო ან არც თუ ისე შესამჩნევად მიიჩნევს. ამის მიზეზებს ის ხედავს ეთნიკურ 
მტრობასა და უნდობლობაში, რომელიც წარმოიშვა ეროვნული ინტერესების შეჯახების, 
სისხლიანი ომისა და ომისშემდგომი ზეწოლის შედეგად ოკუპირებულ აფხაზეთზე. 
თუმცა, ავტორი შემდგომში წერს: „თუ სახალხო დიპლომატია არ თამაშობს ძალიან 
მნიშვნელოვან როლს კონფლიქტის ფაქტობრივ დარეგულირებაში, მაშინ მისი 
ტრანსფორმაციისას, ძალადობრივი ფორმიდან არაძალადობრივ ფორმაში გადასვლისას, ეს 
შეიძლება შეუცვლელი აღმოჩნდეს.5 

1. ოკუპირებული აფხაზეთის ე. წ. აღიარების მცდელობების ისტორია 

1.1. ოკუპირებული აფხაზეთი საზღვარგარეთ ე. წ. ლობისტური ძალების 
ძიებაში 

ომისშემდგომ პერიოდში საერთაშორისო სტრუქტურებმა უარი თქვეს ოკუპირებულ 
აფხაზეთთან უშუალო თანამშრომლობაზე. ე. წ. აფხაზური მოსაზრებით, შეიქმნა პარადოქ-
სული ვითარება, როდესაც ,,აფხაზეთის რესპუბლიკას’’ საერთაშორისო ფორუმებზე 
წარმოადგენდნენ ქართველი დევნილები და „აფხაზეთის ავტონომიური მთავრობის 
ემიგრაციაში“ წევრები, რომლებიც ავრცელებდნენ თითქოს ცრუ ნეგატიურ ინფორმაციას 
აფხაზეთში არსებული მდგომარეობის შესახებ.  

საერთაშორისო სტრუქტურებსა და ოკუპირებული აფხაზეთის ე. წ. ოფიციალურ წარმო-
მადგენლებს შორის შეზღუდული დიალოგის კონტექსტში, ,,აფხაზურმა არასამთავრობო 
ორგანიზაციებმა’’ შეძლეს ოფიციალური სოხუმის პოზიციის გადაცემა საერთაშორისო 
პლატფორმებზე. 

ოკუპირებული აფხაზეთის ე. წ. სამოქალაქო არასამთავრობო/არაკომერციული ორგანი-
ზაციების წარმომადგენლებმა საერთაშორისო პლატფორმებიდან განდევნეს ქართველები, 
რომლებიც აფხაზეთის სახელით საუბრობდნენ.  

,,აფხაზური არასამთავრობო ორგანიზაციების’’ საქმიანობამ, ,,ჰუმანიტარული პროგრა-
მების ცენტრის’’ ხელმძღვანელობით, ხელი შეუწყო ,,აფხაზეთის პოზიტიური იმიჯის 
ჩამოყალიბებას’’ საზღვარგარეთ, ოკუპირებული რეგიონის ,,სასარგებლო კონტაქტების’’ 
დამყარებას, ,,აფხაზეთის ინტერესების ლობირებას საერთაშორისო დონეზე’’, რაც 
დახურული იყო ,,აფხაზეთის რესპუბლიკის წარმომადგენლებისთვის’’ ოფიციალური 
მოლაპარაკების პროცესის ფარგლებში. 

1.2. რუსეთსა და თურქეთში აფხაზური თემის ჩამოყალიბების ისტორია 

რუსეთის ფედერაციაში ქ. მოსკოვის აფხაზური თემის ჩამოყალიბება ჯერ კიდევ 1920-იან 
წლებში დაიწყო. სხვადასხვა წყაროს მიხედვით, 1934 წლისთვის მოსკოვის 
უნივერსიტეტებში 150-მდე სტუდენტი აფხაზეთიდან სწავლობდა. ქ. მოსკოვში აფხაზი 
სტუდენტების პირველი თაობის ბედი მეტად ტრაგიკული გამოდგა - ბევრი მათგანი 
რეპრესირებულ იქნა6.  

                                                            
5 Гургулия, 2000, 125-126. 
6 მხოლოდ 1956 წელს აფხაზეთის სამხარეო პარტიული კომიტეტის მდივანმა მიხეილ ბღაჟბამ მიაღწია 
აფხაზეთიდან სტუდენტებისთვის კვოტების გამოყოფას. 

1958 წელს, ლიტერატურული ინსტიტუტის ბაზაზე, პოეტის ვლადიმერ ანქვაბისა და 
მწერლის ალექსეი გოგუას ინიციატივით და მრავალი სხვა გამოჩენილი აფხაზი მოღვაწის, 
მათ შორის ტარას შამბას დახმარებით, აღორძინდა აფხაზური საზოგადოება, რომლის 
ფარგლებშიც იმართებოდა აფხაზეთიდან ჩასული სტუდენტების რეგულარული 
შეხვედრები. ასე გაგრძელდა სსრკ-ს დაშლამდე. 

აფხაზურმა თემმა ლეგალური სტატუსი 1992-1993 წლებში ,,აფხაზი მოსახლეობის 
სამამულო ომის’’ დაწყებამდე ცოტა ხნით ადრე მიიღო (,,აფხაზური კულტურის 
საზოგადოების’’ სახით). 1989 წლის 12 დეკემბერს დაარსდა ქ. მოსკოვის აფხაზეთის 
კულტურის საზოგადოება „ნართაა“, რომელსაც თავმჯდომარეობდა იგორ ახბა, რუსეთის 
ფედერაციაში ,,აფხაზეთის რესპუბლიკის ექს-საგანგებო და სრულუფლებიანი ელჩი’’.  

,,ნართაას’’ მიზანი იყო აფხაზური ღირებულებებისა და კულტურის პოპულარიზაცია ქ. 
მოსკოვში, მათ შორის „ალაშარას“ ბეჭდური პროდუქციის მეშვეობით. 1992-1993 წლებში 
,,აფხაზი ხალხის სამამულო ომის’’ დაწყებასთან ერთად „ნართაა“ გახდა ომით 
განადგურებული ,,რესპუბლიკისთვის’’ დახმარების შეგროვების ცენტრი და მთავარი 
რუსული და უცხოური მედიისთვის ომის ზონაში მომხდარი ობიექტური ინფორმაციის 
გამეორება. 

2011 წელს შეიქმნა საზოგადოებრივი ორგანიზაცია ,,მოსკოვის აფხაზური დიასპორა’’, 
რომელსაც ხელმძღვანელობდა აფხაზი ბიზნესმენი ბესლან აგრბა. წესდების შესაბამისად, 
ორგანიზაცია მიჰყვება ისეთ მიზნებს, როგორიცაა „რუსეთის ფედერაციის ტერიტორიაზე 
მცხოვრები აფხაზი ხალხის ერთიანობის განმტკიცება; აფხაზი ხალხის ეროვნული 
თვითმყოფადობის, ტრადიციებისა და წეს-ჩვეულებების შენარჩუნება; ტრადიციული 
ხელოვნების ფორმების განვითარება და პოპულარიზაცია; რუსეთის ფედერაციაში 
მცხოვრები აფხაზების უფლებებისა და კანონიერი ინტერესების დაცვა; საერთაშორისო 
ურთიერთობებისა და კონტაქტების გაფართოება, ხალხთა შორის მშვიდობისა და 
მეგობრობის განმტკიცება“.  

მოსკოვის აფხაზური დიასპორა ყოველწლიურად აგროვებს ქ. მოსკოვში მცხოვრებ 
,,აფხაზეთის მოქალაქეებს’’, რათა აღნიშნონ აფხაზეთის თანამედროვე ისტორიაში 
ყველაზე მნიშვნელოვან თარიღს - ,,აფხაზეთის რესპუბლიკის გამარჯვებისა და 
დამოუკიდებლობის დღე’’. გარდა ამისა, ორგანიზაცია აქტიურად მონაწილეობს რუსეთის 
დედაქალაქის კულტურულ ცხოვრებაში7.  

თურქეთის რესპუბლიკაში 2010 წელს თურქეთის დიდი აფხაზური დიასპორის 
წარმომადგენლებმა დააარსეს ,,აფხაზეთის კულტურული ცენტრების ფედერაცია’’, 
რომელსაც ხელმძღვანელობს ატანურ აკუსბა. ფედერაცია მოიცავს 13 აფხაზურ 
კულტურულ ცენტრს, რომლებიც განლაგებულია ეთნიკურად აფხაზებით მჭიდროდ 
დასახლებულ ქალაქებში: საქარია, ბილეჯიკი, სტამბოლი, კოჯაელი, სამსუნი, ანკარა, 
ინეგოლი, ბურსა, დუზცე, ბოლუ, ესქიშეჰირი, აგრეთვე დასახლებებში: კაიალარი, 
დარიერი.  

,,აფხაზეთის კულტურის ცენტრების ფედერაციის’’ მთავარი მიზანი აფხაზური ენის, 
კულტურისა და ტრადიციების შენარჩუნებაა. თურქეთში აფხაზური დიასპორის მრავალი 
წარმომადგენელი არის გამოჩენილი საზოგადო და პოლიტიკური მოღვაწე, რომლებიც 
ხელს უწყობენ თურქეთში ოკუპირებული აფხაზეთის ე. წ. პოზიტიური იმიჯის 
ჩამოყალიბებას. 

                                                            
7 მოსკოვის აფხაზური დიასპორა მნიშვნელოვან როლს ასრულებს ,,აფხაზურ-რუსული ძმური 
სახელმწიფოთაშორისი ურთიერთობების განმტკიცებასა და განვითარებაში’’. 

2. ,,საქართველოს წინააღმდეგობის’’ გარღვევის მცდელობები 

2.1 ევროკავშირის ქვეყნებთან ე. წ. აფხაზური დიპლომატიური კავშირების 
საწყისი ეტაპები 

ევროკავშირში საქართველოს ყველა მცდელობის მიუხედავად ოკუპირებული აფხაზეთის 
იზოლირება გარე სამყაროსთან, დე ფაქტო საგარეო საქმეთა სამინისტრო ყოველდღიურად 
მუშაობს ახალი და არსებული ,,მრავალდონიანი კავშირებისა’’ და ,,კონტაქტების 
დამყარების გზებზე’’ ე. წ. სახელმწიფო და არასამთავრობო ინსტიტუტებთან.  

ევროკავშირის წევრ-ქვეყნებთან ე. წ. დიპლომატიური ურთიერთობების არარსებობის 
პირობებში, ,,აფხაზეთის საგარეო საქმეთა სამინისტრო’’ იძულებულია ეძებოს სხვა 
შესაძლებლობები ევროპულ ორგანიზაციებთან და სამთავრობო უწყებებთან 
ურთიერთობისთვის, რათა მიაწოდოს ობიექტური ინფორმაცია ოკუპირებული რეგიონის 
შესახებ. 

გერმანიის ფედერაციულ რესპუბლიკაში ფუნქციონირებს ,,აფხაზეთის საგარეო საქმეთა 
სამინისტროს სრულუფლებიანი წარმომადგენლობა’’. ,,აფხაზეთის სახალხო 
დიპლომატიის პრაქტიკა’’ განსაკუთრებით წარმატებული იყო იტალიის რესპუბლიკაში. 
ოკუპირებული აფხაზეთის დე ფაქტო საგარეო საქმეთა სამინისტრო განსაკუთრებულ 
ყურადღებას უთმობს  ხმელთაშუა ზღვის ამ სახელმწიფოს.  

ოკუპირებულ აფხაზეთსა და იტალიას შორის თანამედროვე კონტაქტები სათავეს იღებს 
,,აფხაზეთის საგარეო საქმეთა სამინისტროს დელეგაციების სასწავლო ვიზიტებიდან’’ 
იტალიის რესპუბლიკის სხვადასხვა რეგიონებში, რათა დაამყარონ პირდაპირი კავშირები 
რეგიონულ მთავრობებთან და მუნიციპალურ ხელისუფლებასთან ისეთ რეგიონებში, 
როგორიცაა ვენეტო, ლაციო და, კერძოდ, აპულია. 

ჯერ კიდევ 2011 წელს, ოკუპირებულ აფხაზეთთან დაკავშირებით იტალიურ ენაზე 
ინფორმაციის მოძიება რთული იყო. თუმცა, დღეს, ,,აფხაზური დიპლომატიის 
წარმატებული მუშაობით’’, იტალიელი მაყურებლისათვის ,,აფხაზეთის რესპუბლიკის’ 
შესახებ შესაბამისი ინფორმაცია ვრცელდება8.  

ასოციაცია ,,ევროპა-აფხაზეთი“ 2015 წლის 16 სექტემბერს შეიქმნა. ორგანიზაციის ერთ-
ერთი მთავარი მიზანია ევროკავშირის საზოგადოებრივ აზრში ოკუპირებული აფხაზეთის 
ე. წ. პოზიტიური იმიჯის ჩამოყალიბება ერთობლივი კულტურული და სოციალური 
ღონისძიებების გატარებით.  

როგორც აფხაზები მიიჩნევენ, მისი უნიკალურობა მდგომარეობს იმაში, რომ ეს არის 
პირველი ორგანიზაცია ევროკავშირში, რომლის რეგისტრაციისას, სხვა საკითხებთან 
ერთად, გამოყენებული იქნა ,,აფხაზეთის რესპუბლიკის მოქალაქის პასპორტები’’.  

ასოციაციის პრეზიდენტია იტალიის მოქალაქე აკილე ნოჩიტო, ხოლო გენერალურ 
მდივნად დაინიშნა ,,აფხაზეთის მოქალაქე’’ დიმიტრი კორტავა. ოკუპირებული აფხაზეთის 
დე ფაქტო ექს-საგარეო საქმეთა მინისტრმა ვიაჩესლავ ჩირიკბამ 2016 წლის 17 ივნისს 
რომში გახსნა. 

                                                            
8 ამას ხელი შეუწყო იტალიის რესპუბლიკაში დარეგისტრირებულმა ორგანიზაციებმა ადგილობრივი 
კანონმდებლობის სრული დაცვით: ასოციაცია „ევროპა-აფხაზეთი“, დ. გულიას სახელობის აფხაზეთის 
კულტურის ინსტიტუტი. პირველი „იუნესკოს აფხაზეთის კლუბი“, ასევე კვარტალური გაზეთი „Abkhazia 
Today“, გამოდის აფხაზურ, რუსულ, იტალიურ და ინგლისურ ენებზე. 

ინსტიტუტის ამოცანებს შორისაა ,,აფხაზი ხალხის მრავალსაუკუნოვანი ისტორიის, 
კულტურისა და ცხოვრების პოპულარიზაცია’’. ინსტიტუტის ეგიდით იტალიის 
რესპუბლიკაშ გაიმართა თენგიზ თარბას პროექტის „მთიანი აფხაზეთი“ გამოფენები. 
გარდა ამისა, ინსტიტუტი გამოსცემს ყოველკვარტალურ გაზეთს „აფხაზეთი დღეს“, 
რომელიც გამოდის ოთხ ენაზე ევროკავშირში გასავრცელებლად.  

გაზეის შინაარსი ჩამოყალიბებულია ოკუპირებული აფხაზეთიდან მიმდინარე ამბებიდან, 
ასევე აფხაზეთის ისტორიისა და კულტურის შესახებ ცნობებიდან. პირველი „იუნესკოს 
კლუბი აფხაზეთი“ 2017 წლის 13 თებერვალს დარეგისტრირდა. ორგანიზაციას 
მოუწოდებენ, წვლილი შეიტანოს ,,აფხაზეთის პოზიტიური იმიჯის ჩამოყალიბებაში 
ისტორიის, კულტურის, ეროვნული ტრადიციებისა და არქიტექტურის სფეროში’’.  

კლუბები ,,იუნესკო ’’ არის ასოციაციები, რომლებიც ხელს უწყობენ იუნესკოს იდეალებსა 
და იდეებს მასპინძელ ქვეყანაში. მისი წევრები ძირითადად არქეოლოგები, ისტორიკოსები 
და არქიტექტორები არიან. არსებობს ამ კლუბების ფედერაცია, რომლის ნაწილიც 
ოკუპირებული აფხაზეთი გახდა. იუნესკოს ,,აფხაზეთის კლუბის’’ ინიციატივით 
გამოქვეყნდა სტატიების სერია იტალიურ გაზეთებში, როგორიცაა ,,IL MATTINO’’, სადაც 
დეტალურად არის აღწერილი ოკუპირებული აფხაზეთის ისტორიული კავშირები 
იტალიასთან გენუის კოლონიზაციის შემდეგ. 

სხვა საკითხებთან ერთად, ,,კლუბი იუნესკო აფხაზეთი’’ იძლევა შესაძლებლობას, 
მოიწვიოს იუნესკოსთან თანამშრომლობითი კულტურისა და მეცნიერების სხვადასხვა 
დარგის ექსპერტები ოკუპირებულ აფხაზეთში. ვიტო გრიტანმა, ოკუპირებული 
აფხაზეთის დე ფაქტო საგარეო საქმეთა სამინისტროს ე. წ. ელჩმა, წვლილი შეიტანა 
იტალიის რესპუბლიკაში ყველა ზემოაღნიშნული ორგანიზაციის შექმნაში.  

აღსანიშნავია, რომ გრიტანს ასევე წვლილი მიუძღვის იტალიის რესპუბლიკაში 
ოკუპირებული აფხაზეთის დე ფაქტო სავაჭრო-სამრეწველო პალატის წარმომადგენლობის 
ოფიციალურ რეგისტრაციაში, რომლის საქმიანობაც საზღვარგარეთ არის ,,აფხაზეთის 
რესპუბლიკის სახალხო დიპლომატიის სტრატეგიის განუყოფელი ნაწილი’’.  

აღსანიშნავია, რომ ოკუპირებული აფხაზეთის დე ფაქტო სავაჭრო-სამრეწველო პალატა, 
რეგულარულად მონაწილეობს საერთაშორისო ტურისტულ, სასოფლო-სამეურნეო და 
ბიზნეს გამოფენებში, რომელიც წარმოადგენს ,,აფხაზეთის რესპუბლიკის საინვესტიციო 
და ეკონომიკურ პოტენციალს’’.9 

აფხაზთა მოსაზრებით, ამ ფორმატის ეფექტურობა აშკარაა: აქ არის ოკუპირებული 
აფხაზეთის არა მხოლოდ ,,ეკონომიკისა და ტურისტული პოტენციალის’’ გაცნობა, არამედ 
მისი ისტორია, კულტურა და ტრადიციები. მსგავსი ღონისძიებების არაოფიციალური 
სტატუსის მიუხედავად, ქართული მხარე ყველანაირად ხელს უშლის ე. წ. აფხაზეთის 
წარმომადგენლების მონაწილეობას მსგავს ღონისძიებებში.  

ზემოაღნიშნული ორგანიზაციების დაარსებამდე, როდესაც ოკუპირებული აფხაზეთის 
ათეულობით ქალაქი ხელს აწერდა იტალიის რესპუბლიკის ქალაქებთან ე. წ. მეგობრობისა 
და თანამშრომლობის ოქმს, საქართველოს საგარეო საქმეთა სამინისტრომ გამოიყენა 
დიპლომატიური ბერკეტები ხელმოწერილი ,,ხელშეკრულებების’’ გასაუქმებლად.  

თუმცა, სეპარატისტთა განცხადებით, ევროპა-აფხაზეთის ასოციაციის რეგისტრაციის 
შემდეგ, რომელმაც დაიწყო შუამავლის როლი ოკუპირებული აფხაზეთისა და იტალიის 

                                                            
9 ერთ-ერთი ასეთი ღონისძიება იყო ოკუპირებული აფხაზეთის დე ფაქტო საგარეო საქმეთა სამინისტროსა და 
,,აფხაზეთის სავაჭრო-სამრეწველო პალატის’’ მონაწილეობა იტალიის რესპუბლიკის ერთ-ერთ ყველაზე 
პოპულარულ (დაახლოებით 2000 მონაწილე) საერთაშორისო გამოფენაში - ,,Fiera del Levante’’.  

რესპუბლიკის ქალაქებს შორის ე. წ. თანამშრომლობის შესახებ ხელშეკრულების 
გაფორმებაში, საქართველოდან ზეწოლა შესუსტდა. 

მაგალითად, 2017 წლის 2 მაისს ხელი მოეწერა ოქმს იტალიის რესპუბლიკის ქალაქ სანტა 
მარია დელ სედროსთან. დე ფაქტო რესპუბლიკის წარმომადგენელთა თქმით, მიუხედავად 
იმისა, რომ საქართველოს საგარეო საქმეთა სამინისტრომ განაცხადა, რომ ხელმოწერილი 
ოქმი თითქოს გაუქმდა, ის მაინც ძალაშია და არ შეიძლება გაუქმდეს.  

2.2. ოკუპირებუოი აფხაზეთის დე ფაქტო საგარეო საქმეთა 
სამინისტროსთან არსებული ე. წ. ახალგაზრდა დიპლომატების საბჭო 
მნიშვნელობა და პრიორიტეტები 

ოკუპირებული აფხაზეთის დე ფაქტო საგარეო საქმეთა სამინისტროსთან არსებული ე. წ. 
ახალგაზრდა დიპლომატების საბჭო, რომლის შექმნაც ,,ექს-საგარეო საქმეთა მინისტრის 
ყოფილმა მოადგილემ’’ ირაკლი ხინთბამ ითამაშა, შეიქმნა ახალგაზრდა დიპლომატებთან, 
დე ფაქტო საგარეო საქმეთა სამინისტროს თანამშრომლებთან და ,,აფხაზეთის სახელმწიფო 
უნივერსიტეტის’’ შესაბამისი სპეციალობის სტუდენტებთან სამუშაოდ10. 

საბჭოს წევრები რეგულარულად წარმოადგენენ ოკუპირებულ აფხაზეთს საზღვარგარეთ 
მრგვალ მაგიდის ფორმატში შეხვედრებზე, სამეცნიერო კონფერენციებზე და ასევე გადიან 
კვალიფიკაციის კურსებს რუსეთის ფედერაციის საუკეთესო უნივერსიტეტებში. 

2015 წლის 20 მარტს ქ. მოსკოვში, ,,აფხაზეთის რესპუბლიკის საგარეო საქმეთა 
სამინისტროსთან’’ არსებულმა ე. წ. ახალგაზრდა დიპლომატთა საბჭომ ხელი მოაწერა 
,,თანამშრომლობის ხელშეკრულებას’’ რუსეთის ფედერაციის საგარეო საქმეთა 
სამინისტროს ახალგაზრდა დიპლომატთა საბჭოსთან.  

ახალგაზრდა დიპლომატები შეთანხმდნენ რეგულარულად გამართონ კონსულტაციები და 
შეხვედრები სხვა ქვეყნების ახალგაზრდა დიპლომატების ორგანიზაციებთან ერთად. ერთ-
ერთი ასეთი საკონსულტაციო ფორმატია დსთ-ს ქვეყნების, ოკუპირებული აფხაზეთისა და 
,,სამხრეთ ოსეთის ახალგაზრდა დიპლომატთა ფორუმი’’, რომელიც რუსული მხარის 
ინიცირებულია.  

ფორუმი იმართება „მრგვალი მაგიდის“ ფორმატში, რომლის მონაწილეები არიან 
პოსტსაბჭოთა სივრცის ცხრა ქვეყნის დიპლომატიური დეპარტამენტების ახალგაზრდა 
თანამშრომლები, მათ შორის ოკუპირებული აფხაზეთი და ,,სამხრეთ ოსეთი’’. ფორუმს 
ტრადიციულად რუსეთის საგარეო საქმეთა მინისტრი სერგეი ლავროვი ხსნის. 

ოკუპირებული აფხაზეთის დე ფაქტო საგარეო საქმეთა სამინისტროს ე. წ. ახალგაზრდა 
დიპლომატების საერთაშორისო ღონისძიებებში მონაწილეობის კიდევ ერთი 
წარმატებული მაგალითი იყო ახალგაზრდობისა და სტუდენტების მსოფლიო ფესტივალი 
ქ. სოჭში (რუსეთის ფედერაცია). ფესტივალმა ორმოცდაათ ათასზე მეტი მონაწილე 
შეკრიბა, მათ შორის იყო ე. წ. დელეგაცია ოკუპირებული აფხაზეთიდან. ე. წ. აფხაზეთის 

                                                            
10„აფხაზეთის რესპუბლიკის საგარეო საქმეთა სამინისტროსთან არსებული ახალგაზრდა დიპლომატთა საბჭოს 
შესახებ“ დებულების შესაბამისად, საბჭოს ძირითადი მიზნები და ამოცანებია: ,,აფხაზეთის რესპუბლიკის 
დიპლომატიური სამსახურის’’ ახალგაზრდა თანამშრომლებისა და სტუდენტების პროფესიული ცოდნისა და 
უნარ-ჩვევების ამაღლების ხელშეწყობა; ,,აფხაზეთის საგარეო საქმეთა სამინისტროს’’ ახალგაზრდა 
თანამშრომლების დიპლომატიურ მუშაობასთან ადაპტაციაში დახმარება, აგრეთვე ,,საგარეო საქმეთა 
სამინისტროსა’’ და სტუდენტურ გარემოს შორის კავშირების დამყარება; კონტაქტებისა და კავშირების 
დამყარება რუსეთის ფედერაციისა და სხვა ქვეყნების ახალგაზრდა დიპლომატებთან და ა. შ. 

დელეგაციას ხელმძღვანელობდა დე ფაქტო საგარეო საქმეთა სამინისტროს ახალგაზრდა 
დიპლომატთა საბჭოს ერთ-ერთი წევრი. 

ფესტივალის ფარგლებში ასევე გაიმართა ახალგაზრდა დიპლომატთა გლობალური 
ფორუმი ახალგაზრდა ,,აფხაზი დიპლომატების’’ მონაწილეობით, რომელზეც გამოცხადდა 
განზრახვები შექმნას ახალგაზრდა დიპლომატთა საერთაშორისო ასოციაცია, რომელშიც 
ასევე შედის მინისტრთა საბჭო.  

3. ე. წ. მსოფლიო აფხაზ-აბაზინური კონგრესის ჩამოყალიბება 

,,მსოფლიო აფხაზ-აბაზინური კონგრესი’’ აქტიურ როლს ასრულებს ,,აფხაზეთის 
რესპუბლიკის’’ ინტერესების გაძლიერებაში. ამ ორგანიზაციას მდიდარი ისტორია აქვს. 
1992 წლის 7 ოქტომბერს ოკუპირებულ სოფელ ლიხნიში ,,აფხაზ-აბაზინური ხალხის 
პირველი ყრილობის’’ დროს შეიქმნა „აფხაზ-აბაზინური ხალხის საერთაშორისო 
ასოციაცია“. 1992 წელს მის თავმჯდომარედ აირჩიეს აფხაზი და რუსი საზოგადო მოღვაწე, 
სამართლის დოქტორი ტარას შამბა, გენერალურ მდივნად კი აფხაზი საზოგადო და 
პოლიტიკური მოღვაწე, პოეტი გენადი ალამია.  

1992-1993 წწ. ომის დროს ორგანიზაციამ მნიშვნელოვანი როლი ითამაშა ჩრდილოეთ 
კავკასიის ხალხების მობილიზებაში აფხაზეთის მხარდაჭერისთვის, ასევე ომის შემდგომ 
რთულ პერიოდში ჰუმანიტარული დახმარების მოზიდვაში.  

2018 წლის 22 მარტს, VII კონგრესის მუშაობის ფარგლებში, მიღებულ იქნა ქარტიის ახალი 
ვერსია, რომლის მიხედვითაც ორგანიზაცია ოფიციალურად გახდა ცნობილი როგორც 
„მსოფლიო აბაზინური კონგრესი“. კონგრესის თავმჯდომარედ აირჩიეს საბჭოთა და რუსი 
მეცნიერი, მეწარმე, საზოგადო მოღვაწე მუსა ეკზეკოვი, ხოლო ,,აფხაზეთის საგარეო 
საქმეთა სამინისტროს ელჩად’’, ე. წ. სახელმწიფო საინვესტიციო სააგენტოს 
ხელმძღვანელად ინარ გიცბა.11  

ოკუპირებული აფხაზეთის ე. წ. არასამთავრობო ორგანიზაციებს შორის, რომელთა მიზანი, 
სხვა საკითხებთან ერთად, აფხაზეთის საზღვარგარეთ პოზიტიური იმიჯის შექმნაა, 
გამოირჩევა საქველმოქმედო მოძრაობა „აფხაზეთის კეთილი ნების ელჩები“, რომელიც 
დაარსდა 2017 წლის 5 ივნისს მოსკოვში გამართულ ყრილობაზე.  

მოძრაობამ გააერთიანა აფხაზეთისა და რუსეთის ავტორიტეტული საზოგადოებრივი და 
პოლიტიკური მოღვაწეები. საქველმოქმედო მოძრაობის მიზანია ახალგაზრდების 
სამოქალაქო ცნობიერების ზრდა და აქტიური ,,მოქალაქეების’’ აღზრდა სპორტის, 
კულტურის, განათლებისა და ჯანდაცვის სფეროში პროექტების განხორციელების გზით.  

,,აფხაზეთის კეთილი ნების ელჩები’’ ეხმარებიან ახალგაზრდული პროექტების 
მხარდაჭერას, რომლებიც მიზნად ისახავს ქველმოქმედების კულტურის განვითარებას. 
გარდა ამისა, ელჩები აქტიურად უწევენ ოკუპირებული აფხაზეთის პოპულარიზაციას 
საგარეო პოლიტიკურ საქმიანობაში არაფორმალურ დონეზე და ასევე აქტიურად მუშაობენ 
,,აფხაზეთის პოზიტიური იმიჯის’’ გასაძლიერებლად რუსეთსა და სხვა ქვეყნებში.  

                                                            
11 იგი არის წევრობაზე დაფუძნებული ნებაყოფლობითი თვითმმართველი საზოგადოებრივი გაერთიანება, 
რომელიც შექმნილია საერთო ინტერესების საფუძველზე გაერთიანებული მოქალაქეების ინიციატივით აფხაზ-
აბაზ და უბიხ ხალხთა ეთნოკულტურული ერთიანობის გასაძლიერებლად; აფხაზურ-აბაზური დიასპორის 
წარმომადგენლების ისტორიულ სამშობლოში დასაბრუნებლად აუცილებელი პირობების შექმნა; 
მონაწილეობა ოკუპირებული აფხაზეთის ეკონომიკურ, სოციალურ და კულტურულ განვითარებაში; 
ჭეშმარიტი ისტორიის აღდგენა, ეროვნული თვითმყოფადობის, აფხაზ-აბაზ და უბიხ ხალხთა ტრადიციებისა 
და წეს-ჩვეულებების შენარჩუნება. 

აფხაზთა სურვილია, არასტაბილურ საერთაშორისო გარემოში, ოკუპირებული აფხაზეთის 
დე ფაქტო საგარეო საქმეთა სამინისტრომ გააუმჯობესოს ,,სახალხო დიპლომატიის 
მეთოდები’’ და ინსტრუმენტები და კიდევ უფრო მეტი ძალისხმევა გამოიჩინოს, რათა 
,,აფხაზეთის რესპუბლიკა მსოფლიოში ცნობადი თანამედროვე, ჩამოყალიბებული 
სახელმწიფო გახდეს’’. 

2023 წლის წლის 11 ივნისს, ოკუპირებულ სოხუმში ჩატარდა შეხვედრა ე. წ. მრგვალი 
მაგიდის ფორმატში, თემაზე „სახალხო დიპლომატიის როლი რუსეთ-აფხაზური 
ურთიერთობების განვითარებაში“. ღონისძიება საერთაშორისო პროექტის „სახალხო 
დიპლომატიის ლიდერი“ ფარგლებში გაიმართა და რუსეთის დღეს მიეძღვნა.  

მრგვალი მაგიდის ფორმატში შეხვედრაზე განიხილეს შემდეგი თემები: ,,სახალხო 
დიპლომატია’’ - ხალხთა შორის კონსოლიდაციისა და ურთიერთგაგების გზა; ,,სახალხო 
დიპლომატიის’’ როლი რუსეთ-აფხაზური კულტურული ურთიერთობების 
განვითარებაში; კულტურის სფეროში საავტორო უფლებების განხილვა სახალხო 
დიპლომატიის პრიზმაში. 

დისკუსიას ესწრებოდა ოკუპირებულ აფხაზეთში რუსეთის მოქალაქეთა დაცვის ცენტრის 
ხელმძღვანელი, კონკურსის ,,სახალხო დიპლომატიის ლიდერი’’ ფინალისტი ელენა 
ჟილინსკაია. საერთაშორისო კონკურსის ,,სახალხო დიპლომატიის ლიდერი’’ 
კოორდინატორი ნატალია ზაბოლოცკიხი, საზოგადოებრივი ორგანიზაციის ,,ევრაზიის 
კომპოზიტორთა კავშირის’’ წევრი ვალერი ტურბინი, ,,სახალხო დიპლომატიის ლიდერის’’ 
კონკურსის ფინალისტი ტატიანა ლეონოვა და ექსპერტები ,,სახალხო დიპლომატიის’’ 
სფეროში12. 

ელენა ჟილინსკაიამ განაცხადა: „ჩვენ შევთანხმდით, რომ გვჭირდება საერთო 
საერთაშორისო ძალისხმევა, რომელიც აერთიანებს საზოგადოებრივი აზრის ლიდერებს, 
ექსპერტებს, კულტურის სფეროს წარმომადგენლებს, ბიზნეს საზოგადოებას და ყველა მათ, 
ვინც ზრუნავს ჩვენი ქვეყნების ბედზე“.13 

დასკვნა 

ოკუპირებული აფხაზეთის ე. წ. საგარეო პოლიტიკისა და დიპლომატიის ფორმირება ომისა 
და ომის შემდგომი პერიოდის უკიდურესად მძიმე პირობებში მოხდა. თუმცა, ყველა 
დაბრკოლება და განსაცდელი, რომლის გადალახვაც ,,აფხაზური სახელმწიფოს 
ახალგაზრდა დიპლომატიას’’ მოუწია, საბოლოოდ მისთვის შესანიშნავი სკოლა გახდა.  

ოკუპირებული აფხაზეთის ე. წ. საგარეო პოლიტიკის ძირითადი ძალისხმევა მიმართულია 
,,აფხაზეთ-რუსეთის სტრატეგიული პარტნიორობის’’ შემდგომ განმტკიცებაზე, ე. წ. 
ფართო საერთაშორისო აღიარების მიღწევაზე, ქვეყნებთან ,,კავშირების’’ გაფართოებაზე, 
რომლებმაც აღიარეს ,,აფხაზეთის სუვერენიტეტი და ახალი საგარეო კონტაქტების 
დამყარება’’. 

2018 წელს, ოკუპირებული აფხაზეთის დე ფაქტო პარლამენტის დეპუტატი ასტამურ 
ლოგუა აცხადებდა: „სახალხო დიპლომატია არის თანამედროვე საერთაშორისო 
ურთიერთობების რთული და მრავალმხრივი ფენომენი და მოიცავს მრავალ ასპექტს, მათ 
შორის კულტურას. თანამედროვე სამყაროში ის ხელს უწყობს სახელმწიფოებს შორის 
კონფლიქტების არაძალადობრივ გადაწყვეტას. სახალხო დიპლომატია საუბრობს 

                                                            
12 შეხვედრის მონაწილეებმა ასევე განიხილეს იდეები, პროექტები, შემდგომი კოორდინაცია და ,,სახალხო 
დიპლომატიის’’ ლიდერებს შორის ეფექტური ურთიერთქმედების გაღრმავება. 
13 Апсадгьыл-инфо, 2023. 

ყოველგვარი ბარიერების გარეშე, გულწრფელად, ეს არის ის, რაც აერთიანებს ერებს 
ყველაზე მეტად. დღეს აფხაზეთს სჭირდება ყოვლისმომცველი პროგრამა მისი იმიჯის 
გასაუმჯობესებლად. მიმაჩნია, რომ სწორად გამოვიყენო სახალხო დიპლომატიის 
რესურსები დსთ-ს ქვეყნებთან თანამშრომლობით. გარდა ამისა, მნიშვნელოვანია 
კონსტრუქციული დიალოგის აგება. საზღვარგარეთ მცხოვრებ თანამოქალაქეებთან და 
მათი ჩართვა თანამედროვე აფხაზეთის მიმზიდველი იმიჯის პოპულარიზაციაში“.  

მოწმის ჩვენების ფსიქოლოგია 

ნია ძერია 
მოწვეული ლექტორი, 

კავკასიის უნივერსიტეტი  

აბსტრაქტი 

კვლევის მიზანი იყო მოწმის მიერ ნანახი ინფორმაციის გახსენების მექანიზმის კვლევა 
სხვადასხვა ფაქტორთან მიმართებით, რაც გულისხმობს იმას, თუ რა ფაქტორები ახდენენ 
გავლენას მოწმეზე. ასევე, ცდის მიზანია განისაზღვროს რა კუთხით უნდა გაგრძელდეს 
კვლევები და რა უნდა იყოს გათვალისწინებული მოწმის ჩვენების საკითხთან 
დაკავშირებით. ამ საკითხის აქტუალურობა განპირობებულია იმით, რომ სამართლებრივი 
სისტემა ხშირად მთლიანად მოწმის ჩვენებაზე დგას, რის გამოც არსებითად 
მნიშვნელოვანია მოწმისგან ჭეშმარიტი ინფორმაციის ამოღება, რომელიც შესაძლოა არ 
იყოს სანდო სხვადასხვა გარეგანი თუ შინაგანი ფაქტორის ზეგავლენის გამო. 
საქართველოში ამ საკითხზე კი კვლევა არ ჩატარებულა და საგამოძიებო თუ სასამართლო 
სისტემაში არსებული საფრთხეების გათვალისწინება არ ხდება, მიუხედავად მსოფლიო 
ლიტერატურაში არსებული რელევანტური, სარწმუნო კვლევებისა და თეორიებისა. 

ცდისპირთა რაოდენობა შეადგენს 66 ადამიანს. შერჩევის კონტროლი ხორციელდებოდა 
სქესისა და ასაკის მიხედვით. გამოყენებულ იქნა სპილბერგერის შფოთვის საკვლევი 
ტესტი, ბლობების თვითშეფასების ტესტი, დელინგერის ფსიქოგეომეტრიული ტესტი, 
შიშისა და ყურადღების საკვლევი ტესტები, ღირებულებების კითხვარი და 
საექსპერიმენტო ვიდეო შესაბამისი კითხვარით. 

ჩატარებული ცდის მიხედვით, დასმული ჰიპოთეზა მოწმის ჩვენების არასანდოობის 
შესახებ დასტურდება. კვლევის შედეგების გათვალისწინებით შეიძლება დასკვნის 
გაკეთება იმის შესახებ, რომ სხვადასხვა ფაქტორთა ზეგავლენის გამო მოწმის მიერ 
მონათხრობი ნანახი მოვლენა შეიძლება არ იყოს ჭეშმარიტი და გამოძიებისთვის 
რელევანტური. თუმცა საჭიროა კვლევები გაგრძელდეს რამდენიმე მიმართულებით. მაგ. 
ბავშვთა სუგესტიურობის საკითხი უფრო ღრმად უნდა იქნეს გამოკვლეული, მათ შორის 
სიტყვათა სემანტიკური მნიშვნელობის გავლენა ბავშვთა და მოზარდთა 
სუგესტიურობაზე. ასევე, ცდის მიგნებების საფუძველზე მნიშვნელოვანია დადგინდეს 
შიშისა და შფოთვის  გავლენები მოწმის ჩვენებაზე, სადაც აუცილებლად 
გათვალისწინებული იქნება პიროვნების ქარაქტეროლოგიური მახასიათებლები. 

წინამდებარე ნაშრომი ავტორმა დაიცვა სამაგისტრო თეზისის სახით, შემდგომ კი მიეცა 
სტატიის სახე. აღნიშნული სტატია სრულად წარმოადგენს ავტორის ინტელექტუალურ 
საკუთრებას.  

საკვანძო სიტყვები: მოწმე, მეხსიერება, გახსენება, მოწმის ჩვენება.  

Abstract 

The purpose of the study is to address the various factors involved in investigating the mechanism 
of retrieveing the information from the witness. The relevance of this issue refers to the fact that 
the judicial system is often mostly based on the witness testimony. Retrieving the relevant 
information from the witness may be essential for the system, but it is not always reliable 

considering the external and internal factors affecting the testimony. No research on this issue was 
ever conducted in Georgia. There is no practice of taking into consideration the existing threats in 
the investigative or judicial systems, despite of the fact that there are numerous relevant studies 
and theories on this topic. 

The number of subjects of the experiment comprises 66 people. Selection control is based on the 
sex and age of these subjects. Various tests were used in the study: The State-Trait Anxiety 
Inventory of Spielberger (STAI), Pip Wilson Blob Tree for self-confidence, Psycho - Geometrics 
test of Dr. Susan Dellinger, tests for studying of fear and attention, also questionnaire for values. In 
addition an experiment was conducted using a video-clip with a special instruction and a 
questionanire. 

According to the research, the hypothesis about the unreliability of witness testimony is confirmed. 
Given the results of the study, we can make a conclusion that because of the influence of various 
factors, the narrative of the witness about the perceived event may not be true and relevant to the 
investigation.  Although research showed that studies need to be continued in several areas. E.g. 
the issue of child suggestibility should be explored in more depth, including the affect of semantic 
meaning of words on suggestibility of children and adolescents.  Also based on the findings of the 
trial, it is important to determine the effects of fear and anxiety on the witness testimony, where 
the personal characteristics of an individual will necessarily be taken into account. 

The present work was defended by the author as the master’s thesis, and later it was given the form 
of an article. This article is fully the intellectual property of the author. 

Keywords: Eyewitness; Memory; Retrieval; Eyewitness Testimony. 

შესავალი 

მოწმის ჩვენებას განსაკუთრებული როლი აქვს სამართალწარმოების პროცესში. მოწმე, 
სისხლის სამართლის საპროცესო კოდექსის მიხედვით, წარმოადგენს პირს, ,,რომელმაც 
შეიძლება იცოდეს სისხლის სამართლის საქმის გარემოებათა დასადგენად საჭირო 
მონაცემები.“   

მოწმისგან მოპოვებული ინფორმაცია, რომელიც აუცილებელია ჭეშმარიტი, ამომწურავი 
და სანდო იყოს, შესაძლოა არსებითად მნიშვნელოვანი იყოს დანაშაულის ეფექტური 
გამოძიებისთვის. თუმცა, სამწუხაროდ, მოწმის ჩვენება ყოველთვის ვალიდური არ არის. 
მის მეხსიერებაზე მოქმედებს რიგი გარეგანი და შინაგანი ფაქტორები, რომლებმაც 
შესაძლოა ხელი შეუშალონ ნანახი მოვლენის სწორად აღქმას, დამახსოვრებასა თუ 
გახსენებას. ეს, თავის მხრივ, აზარალებს ეფექტური გამოძიების მსვლელობას, ვინაიდან 
არასწორმა ინფორმაციამ შეიძლება პროცესი მცდარი გზით წაიყვანოს, ან ჩიხში შეიყვანოს. 

აქედან გამომდინარე, აუცილებელია, ზუსტად ვიცოდეთ, რა საფრთხეები არსებობს მოწმის 
ჩვენების ფსიქოლოგიის ირგვლივ, რა ფაქტორებია გასათვალისწინებელი მოწმის 
გამოკითხვის პროცესში და როგორ შეიძლება თავიდან იქნეს აცილებული პრობლემები ამ 
საკითხის ირგვლივ, რათა გამოძიების შედეგი ეფექტური და სანდო იყოსა. 

მეორე მხრივ, თემა აქტუალურია იქიდან გამომდინარე, რომ საქართველოს პრაქტიკაში ამ 
საკითხს არ ეთმობა დიდი ყურადღება. აქამდე არ ჩატარებულა კვლევები მოწმეთა 
ფსიქოლოგიის ირგვლივ და არ არის განსაზღვრული ის გარემოებები და ფაქტორები, 
რომლებიც მხედველობაში უნდა იქნეს მიღებული მოწმეებთან დაკავშირებით 
სამართალწარმოების პროცესში. წინამდებარე ნაშრომი მოწმის ჩვენების ფსიქოლოგიის 
კვლევის პირველი მცდელობაა ქართულ რეალობაში. 

კვლევის ჰიპოთეზის თანახმად, მოწმის ჩვენება სხვადასხვა ფაქტორის გამო შესაძლოა არ 
იყოს ჭეშმარიტი და სანდო. მეხსიერების პროცესებზე მოქმედი კომპონენტების გამო 
აღქმის, დამახსოვრებისა და გახსენების სტადიებზე შესაძლოა ობიექტურმა მოვლენამ სახე 
იცვალოს და სრულიად შეცვლილი, დამახინჯებული სახით გამოვლინდეს. ჩვენ 
ვიკვლიეთ მოწმის მიერ ინფორმაციის გახსენების მექანიზმი სხვადასხვა ფაქტორთან 
მიმართებით. 

კვლევის მიზანია განისაზღვროს, რა ფაქტორები ახდენენ გავლენას მოწმეზე, რა კუთხით 
უნდა გაგრძელდეს კვლევები ამ საკითხზე და რა უნდა იყოს გათვალისწინებული მოწმის 
ჩვენების საკითხებთან დაკავშირები  

1. მიუნსტერბერგი, შტერნი, ბინე 

მე-19 საუკუნის მიწურულს, ევროპისა და ამერიკის სასამართლოები აქტიურად 
ეყრდნობიან მოწმე ექსპერტების დასკვნებს დანაშაულის მოწმეთა შეფასების შესახებ. 
თუმცაღა ექსპერტები ძირითადად ფსიქიატრები არიან და მიუხედავად იმისა, რომ ისინი 
სასამართლო დარბაზში დამაჯერებლად საუბრობენ შეურაცხადობის კლასიფიკაციასა და 
ფსიქიკური ჯანმრთელობის შესახებ, მათ არ შეუძლიათ დანამდვილებით თქვან, სანდოა 
თუ არა მოწმის ჩვენება. მათ არ შეუძლიათ წარმოადგინონ შინაარსობრივი და 
სიღრმისეული კვლევა ამ საკითხთან დაკავშირებით. თუმცა ამავე პერიოდში, 
ფსიქოლოგების ნაწილი აქტიურად მუშაობს მოწმეთა ჩვენების სანდოობის კვლევაზე 
ევროპულ ლაბორატორიებში. ამ დისციპლინას შეუძლია წარმოადგინოს რაციონალური 
თეორიები იმის შესახებ, თუ რატომ არის მოწმის ჩვენება ხშირად არასანდო. ჰარვარდის 
პროფესორს, უილიამ ჯეიმსს, იცის რა ევროპაში მიმდინარე ექსპერიმენტებისა და 
კვლევების შესახებ, 1892 წ.-ს ფრაიბერგიდან ამერიკაში ჩამოჰყავს ფსიქოლოგი ჰუგო 
მუნსტერბერგი (1863 – 1916), რომელიც შემდგომში გამოყენებითი ფსიქოლოგიის ერთ-ერთ 
ფუძემდებლად და მოწმის ფსიქოლოგიის კვლევაში პიონერად იქნება აღიარებული. 

ჰუგო მიუნსტერბერგს მიაჩნდა, რომ ფსიქოლოგიას შესწევდა უნარი მნიშვნელოვანი 
წვლილი შეეტენა სამართლის განვითარებაში, ეყრდნობოდა რა მრავალ მის მიერვე 
ჩატარებულ ექსპერიმენტს. ის განსაკუთრებით დაინტერესებული იყო სწორედ მოწმეთა 
ფსიქოლოგიით და მიიჩნევდა, რომ მათი ჩვენებები ხშირად არასანდოა სხვადასხვა 
ფაქტორის გავლენების გამო. მიუნსტერბერგმა დაიწყო ესეების გამოქვეყნება, სადაც 
წერდა, რომ მოწმეს ახასიათებს სუგესტიურობა, რომელსაც შედეგად მოჰყვება არაზუსტი 
ჩვენება და საბოლოოდ სასამართლოს მცდარი გადაწყვეტილება. მიუნსტერბერგი 
საუბრობდა აღქმის, მოლოდინებისა და მეხსიერების მუშაობის გავლენებზე. საბოლოოდ 
მან საკუთარ ესეებს თავი მოუყარა და 1908 წ.-ს გამოსცა წიგნი ,,მოწმის ტრიბუნაზე“ , 
რომელიც საკმაოდ წინააღმდეგობრივი აღმოჩნდა, თუ გავითვალისწინებთ იმ კრიტიკას, 
რომელიც წიგნის გამოქვეყნებას ახლდა თან.  

თუმცა თავის წიგნში მიუნსტერბერგი არ ახსენებს იმას, რომ მის შრომებს საფუძვლად 
უდევს გერმანიისა და საფრანგეთის კვლევები. მხოლოდ წიგნის შესავალში აქვს ნახსენები 
ისეთი ავტორები, როგორებიცაა: შტერნი, ბინე, იუნგი, ლიპმანი, ვერტჰაიმერი, გროსი და 
ა.შ. 

დღესდღეობით ბევრი ავტორი მიიჩნევს, რომ ეს წიგნი ამ სფეროს პიონერული 
ნამუშევარია, მიუნსტერბერგი კი ფსიქოლოგიისა და სამართლის კოლაბორაციის 
ფუძემდებელი. მართლაც, ჰუგო მიუნსტერბერგმა გამოყენებით ფსიქოლოგიაში 
გადატრიალება მოახდინა და სრულიად ახლებური ხედვები წარმოადგინა, 

განსაკუთრებული წვლილი კი  სამართლის ფსიქოლოგიაში შეიტანა საკუთარი შრომებით 
მოწმეთა ფსიქოლოგიის შესახებ. 

თუმცა აუცილებლად უნდა აღინიშნოს ის, რომ მოწმეთა შესახებ კვლევა მიუნსტერბერგით 
არ დაწყებულა. მის წიგნში, ,,მოწმის მეხსიერების“ თავში, მიუნსტერბერგი აღწერს 
გერმანელი პროფესორის, ფრანც ფონ ლისტის, ცნობილ ექსპერიმენტს, რომელიც ჩატარდა 
ბერლინში, პროფესორის ლექციაზე. ექსპერიმენტის ცდისპირები მისი სტუდენტები 
იყვნენ, ხოლო მონაწილეები წინასწარ გაფრთხილებული ასისტენტები, რომლებმაც ფონ 
ლისტის ლექციაზე წამოიწყეს ჩხუბი, ფიზიკური დაპირისპირება და მალევე დატოვეს 
აუდიტორია. შემდგომ ფონ ლისტმა სტუდენტებს სთხოვა ინდივიდუალურად აღეწერათ 
ნანახი და აღმოჩნდა, რომ მათი აღქმა აბსოლუტურად განსხვავდებოდა ერთმანეთისაგან. 
მიუნსტერბერგი არ აღნიშნავს იმას, რომ ფონ ლისტს ამ ექსპერიმენტის ჩატარება ურჩია 
უილიამ შტერნმა. 

შტერნი გერმანული სკოლის წარმომადგენელი იყო და ამ სფეროში სახელი გაითქვა მისი 
1902 წლის ნაშრომით ბავშვებზე ჩატარებული ექსპერიმენტის შესახებ, სადაც დაასკვნა, 
რომ ,,შეცდომებისგან თავისუფალი გახსენება არის არა ნორმა, არამედ გამონაკლისი - და 
სასამართლო ფიციც კი უძლურია ასეთი შეცდომების წინაშე.“  

შტერნი და მისი კოლეგები დეტალურად აღწერდნენ ფაქტორებს, რომლებიც საბოლოო 
ჯამში იწვევს არასწორ ჩვენებას: მცდარი აღქმა, ყურადღების ნაკლებობა, არასწორი 
დაკითხვა და სუგესტია. 

ცხრილში მოცემულია შტერნისა და მისი კოლეგების კვლევების შედეგები თანამედროვე 
ექსპერიმენტებთან შესაბამისობაში. საგულისხმოა, რომ შეცდომა და სიცრუე ინტენციის, 
ანუ მიზნის კონტინუუმის ორ დაბოლოებას წარმოადგენს, ვინაიდან ზოგიერთმა მოწმემ 
შესაძლოა სხვადასხვა ფაქტორის ზეგავლენის ქვეშ იმოქმედოს, ხოლო ზოგიერთი 
მათგანის ,,გულწრფელობის სურვილი” ნაკლებად იყოს გამოწვეული პიროვნული 
მახასიათებლისა თუ სიტუაციური მოთხოვნილებით (მაგ: როდესაც ბავშვი ცდილობს 
საკუთარი არასწორი ქცევის დამალვას).   

როგორც უკვე აღვნიშნეთ, შტერნი და მისი კოლეგები ერთ-ერთ წამყვან სკოლას 
წარმოადგენდნენ ცენტრალურ ევროპაში. ისინი აქვეყნებდნენ ნაშრომებს გახსენებისა და 
ამოცნობის შეცდომებზე, იკვლევდნენ სხვადასხვა ფაქტორს, მათ შორის სუგესტიასაც. 
სუგესტიურობის კვლევაში შტერნი დაეყრდნო ამ საკითხში ფრანგი წარმომადგენლის, 
ალფრედ ბინეს პიონერულ შრომებს, რომლებიც თავმოყრილი იყო მის წიგნში 
,,სუგესტიურობა“, თუმცა შტერნს სურდა უფრო შორს წასვლა, რადგან მიიჩნევდა, რომ 
,,სპონტანური ჩვენების ფსიქოლოგია აუცილებლად უნდა იყოს შევსებული კითხვისა და 
პასუხის ფსიქოლოგიით.“  

ეს იდეა შტერნმა განავითარა თავის 1904 წლის სტატიაში სახელწოდებით ,,ჩვენება, 
როგორც ფსიქიკური მონაპოვარი და დაკითხვის შედეგი: ექსპერიმენტული კვლევები 
ბავშვებთან.“ ამავე ნაშრომში შტერნმა დეტალურად აღწერა, თუ როგორ შეიძლება 
გაიზომოს ჩვენების რაოდენობა და ხარისხი და ამისათვის წარმოადგინა ფორმულა, 
რომელსაც დღესაც აქტიურად იყენებენ. ოდნავ მოგვიანებით შტერნის კოლეგამ, ოტო 
ლიპმანმა, წარმოადგინა ნაშრომი ,,მეთოდები მოწმის ჩვენების ფსიქოლოგიაში“, სადაც 
დაკითხვის სხვადასხვა მეთოდის გარდა, ასევე დეტალურად იყო აღწერილი შტერნის მიერ 
წარმოდგენილი მათემატიკური ფორმულა, რომელიც ზომავდა მოწმის ჩვენების 
სიზუსტეს. 

ამ მეთოდს შეადგენს რამდენიმე ინდექსი: r = სწორ დეტალთა რიცხვი, f = არასწორ 
დეტალთა რიცხვი, o = ფიცის ქვეშ დასახელებულ დეტალთა რიცხვი, n = შესაძლო 

დეტალთა მთლიანი რიცხვი. აქვე შეიძლება გამოიყოს რამდენიმე კოეფიციენტი: 
,,სიმართლის კოეფიციენტი“ განსაზღვრული იყო, როგორც r/n; ,,ჩვენების სისწორე“ – 
r/(r+f), რაოდენობა - (r+f)/n; სუბიექტური სიზუსტე (ro+ fo)/n. რაც შეეხება სუბიექტური 
სიზუსტის სანდოობას, რომელშიც სასამართლო ფიცი მოიაზრება, განისაზღვრა, როგორც 
ro/(ro+fo), დაფიცებული დეტალების არასანდოობა კი - fo/(ro+fo)  

ეს კოეფიციენტები შესაძლებელია გამოითვალოს როგორც ინდივიდუალური მოწმისთვის, 
ისე ჯგუფური საშუალოსთვის ექსპერიმენტის სიტუაციაში. 

შტერნის საქმიანობა დასაწყისიდანვე ინტერდისციპლინარული იყო. ის, ალბათ, პირველი 
ფსიქოლოგი იყო, რომელიც სექსუალური ძალადობის საქმეზე სასამართლოში გამოვიდა, 
როგორც ექსპერტი ბავშვთა ფსიქოლოგიაში. ამ და სხვა მსგავსმა საქმეებმა განაპირობა 
შტერნის მოღვაწეობის ერთ-ერთი ყველაზე მნიშვნელოვანი ნაშრომის შექმნა, ,,მოზარდი 
მოწმეები სექსუალური ძალადობის სასამართლოებზე“, 1926 წ. უილიამ შტერნს მიაჩნდა, 
რომ ,,მოზარდები უნდა დაიკითხონ, თუ ეს შესაძლებელია, მხოლოდ ერთხელ, მშვიდ, 
არასტრესულ გარემოში, დასახელებული მოვლენიდან რაც შეიძლება მალე და მხოლოდ 
სპეციფიკური, შესაბამისი პირების მიერ.“ ასეთ ადამიანებად შტერნს ფსიქოლოგები და 
სკოლის მასწავლებლები მიაჩნდა.  

მიუხედავად შტერნის უპირობო ინტერდისციპლინარული მუშაობისა, ფრანგი ალფრედ 
ბინეს შრომები სუგესტიურობის შესახებ განსაკუთრებით რელევანტურია მოწმის 
ფსიქოლოგიის კვლევაში. როგორც ზემოთ აღვნიშნეთ, თავად შტერნიც ეყრდნობოდა ბინეს 
შემოქმედებას. 

ბინეს კვლევები ბავშვთა სუგესტიურობაზე შეიცავენ პირდაპირ მითითებებს, თუ როგორი 
შეკითხვები უნდა იყოს და არ უნდა იყოს გამოყენებული მოწმეებთან. ბინე ასევე ხაზს 
უსვამდა სუგესტიურობაში ინდივიდუალურ განსხვავებათა მნიშვნელობას, ეს საკითხი კი 
დღესაც აქტუალურია.   

ბინე საკუთარ ექსპერიმენტებში ცდის პირებად იყენებდა დაწყებითი სკოლის 
მოსწავლეებს. მისი მიზანი იყო გამოეკვლია დაკითხვის სხვადასხვა ფორმა 
სუგესტიურობის განსხვავებული დონეებით.  შედეგებმა არასწორ პასუხთა საკმაოდ დიდი 
რაოდენობა აჩვენა, რის საფუძველზეც ბინემ ყურადღება გაამახვილა შეკითხვისა და 
პასუხის განუყოფელ ერთიანობაზე. სხვა ექსპერიმენტებში ბინე იკვლევდა თანატოლების 
გავლენას მოწმის ჩვენებაზე, რასაც მოგვიანებით სოციალურმა ფსიქოლოგებმა, მაგ: ეშმა 
(1956) ,,კონფორმულობა“ უწოდეს.  

მიუხედავად იმისა, რომ თავის წიგნში ,,სუგესტიურობის შესახებ“ ბინე წერდა, რომ მისი 
კვლევები ძალიან მნიშვნელოვანი იქნებოდა მოწმეთა დაკითხვისთვის, იგი ბოლომდე ამ 
იდეას არ მიჰყოლია ისე, როგორც შტერნი და მისი კოლეგები. შტერნი საკუთარ ნაწერებში 
ნამდვილად აღიარებდა ბინეს მოღვაწეობას, თუმცა ბევრად უფრო შორს წავიდა 
სამართლის  ფსიქოლოგიაში, ვიდრე ბინე და სხვა ავტორები იმ დროისათვის. 

2. ელიზაბეტ ლოფტუსი 

ელიზაბეტ ლოფტუსი უკვე 40 წელია, რაც თავის ლაბორატორიაში მეხსიერებაზე მუშაობს. 
40 წლის წინ, როცა ლოფტუსმა უნივერსიტეტი დაასრულა, მიიჩნეოდა, რომ მეხსიერება 
უბრალო ჩამწერი მექანიზმი იყო, რომელზეც აისახებოდა ჩვენი გამოცდილებები, 
რომელთა უშეცდომოდ აღდგენაც ნებისმიერ დროს შეგვეძლო კითხვებისა და სურათების 
საშუალებით. ლოფტუსმა დაამტკიცა, რომ ასეთი მოსაზრება მცდარია. კითხვები და 
სურათები მხოლოდ ინფორმაციის აღდგენას არ უწყობენ ხელს. ისინი მას ცვლიან. ამას 

გარდა, მათ შეუძლიათ სრულიად ახალი მოგონებები შექმნან, რომლებიც აბსოლუტურად 
მცდარია. 

ლოფტუსის ასეთი მტკიცება მნიშვნელოვანი იყო განსაკუთრებით სასამართლო 
პრაქტიკაში, ვინაიდან ადამიანები უდანაშაულოდ სხდებოდნენ ციხეში მოწმეთა მცდარი 
ჩვენებების საფუძველზე. ლოფტუსმა გადაწყვიტა შეესწავლა მცდარი მოგონებები და 
მეხსიერების შეცდომები. ამისთვის მას უნდა აღედგინა პროცესები და ეჩვენებინა ასეთი 
მოგონებების სიმცდარე. ლოფტუსმა წარმატებას მიაღწია და საკუთარი ექსპერიმენტებით 
მთლიანად შეცვალა სამართლებრივი სისტემა. 

თავიდან ახალგაზრდა ექსპერიმენტატორი, სემანტიკურ მეხსიერებას იკვლევდა, თუმცა 
მოგვიანებით გადაწყვიტა, რომ თავისი კვლევებით უფრო ღირებული საქმის კეთება 
შეეძლო და გადაწყვიტა სამართლებრივ სისტემაში შეეტანა თავისი წვლილი. 

თავიდან მოხალისედ დადიოდა სასამართლო პროცესებზე მეხსიერების ექსპერტის 
სტატუსით. მოსამართლეს უხსნიდა მეხსიერების მუშაობის პროცესებს, ფაქტორებს, 
რომლებიც მასზე გავლენას ახდენენ, უყვებოდა საკუთარ ექსპერიმენტებს მანქანების 
შეჯახებასთან დაკავშირებით და აცნობდა მიღებულ შედეგებს. ეს ექსპერიმენტები და 
სასამართლოებზე მიღებული გამოცდილებაც სტატიის სახით გამოქვეყნდა ჟურნალში 
,,ფსიქოლოგია დღეს.“ სწორედ ამის შემდეგ დაიწყო მისი კარიერა სამართლებრივ 
სისტემაში. 

დაცვის ადვოკატებს ლოფტუსის საქმიანობა ძალიან კარგად ადგებოდათ. ლოფტუსი 
მოწმის დისკრედიტაციას ახდენდა პირდაპირი შეტევის გარეშე. ის აბსოლუტურად 
დამაჯერებლად ხსნიდა, რომ შეცდომები ინფორმაციის გახსენებაში აბსოლუტურად 
ბუნებრივია და რომ მოწმეებს ამის გამიზნული მცდელობა არ ჰქონიათ. 35 წლის 
განმავლობაში ელიზაბეტ ლოფტუსი 250-ზე მეტ მოსმენაზე გამოვიდა მოწმე ექსპერტის 
სტატუსით. ის მუშაობდა ისეთ ცნობილ საქმეებზე, როგორებიც არის: ტედ ბანდი, ო.ჯ. 
სიმპსონი, როდნი კინგი, მარტა სტიუარტი, მაიკლ ჯექსონი და ა.შ. ხშირად ჩნდებოდა 
კითხვა, თუ რატომ ეხმარებოდა ის განსასჯელებს. მისი საქმიანობა აჩენდა ეჭვს. ეჭვი კი 
დაცვის ერთ-ერთი კოზირი იყო. ამასთან, მეხსიერების მცდარობა ფაქტს წარმოადგენდა. ამ 
ფაქტის წარდგენით კი ლოფტუსს სჯეროდა, რომ სამართალს ემსახურებოდა. 

სასამართლო სხდომაზე ლოფტუსის საქმე იყო ეჩვენებინა, როგორ გავლენას ახდენს 
მეხსიერების შეცდომები მოწმის ჩვენებაზე. ამისთვის ის იყენებდა საკუთარ 
ექსპერიმენტებს, რომლებითაც ეჭვქვეშ დააყენა საპოლიციო პრაქტიკა დამნაშავის 
ამოსაცნობთა სიის დაკომპლექტებასთან დაკავშირებით, ხაზი გაუსვა ბავშვთა 
სუგესტიურობის მაღალ დონეს და მათ მიერ მიცემული ჩვენებების მცდარობას. 

ელიზაბეტ ლოფტუსი თავისი კარიერის განმავლობაში მუშაობდა ადამიანის მეხსიერების 
მუშაობის პროცესებზე და ამ პროცესების გავლენაზე სასამართლო პრაქტიკაში. კარიერის 
დასაწყისში იკვლევდა ე.წ. ,,ვორდინგის ეფექტს“, თუ როგორ შეიძლება შეიცვალოს 
მოგონება სუგესტიური სიტყვებითა და ფრაზებით დაკითხვის პროცესში. მოგვიანებით 
დაიწყო მოვლენის შემდგომი მცდარი ინფორმაციის შესწავლა და დაასკვნა, რომ 
მიუხედავად ობიექტურად აღქმული სწორი ინფორმაციისა, მოწმემ შეიძლება მცდარი 
ჩვენება მისცეს იმ შემთხვევაში, თუ მასზე იმოქმედებს გარეშე ფაქტორები, რაც შეიძლება 
იყოს სხვა მოწმეების მიერ აღქმული იგივე მოვლენა, არასწორი დაკითხვის ფორმა, მედია 
საშუალებები და ა.შ.  

ელიზაბეტ ლოფტუსმა თავისი შრომებით აღმოჩენები გააკეთა კოგნიტურ ფსიქოლოგიასა 
და მეხსიერების საკითხებში. სასამართლოში მისი მოღვაწეობით გამართლდა ძალიან 
ბევრი შეცდომით დადანაშაულებული ბრალდებული. მისი კვლევების მთავარ ფოკუსს 

სწორედ მოწმის ფსიქოლოგია და მისი მეხსიერების მუშაობა წარმოადგენს, რაზეც უფრო 
დეტალურად მომდენო თავში ვისაუბრებთ. 

3. თვისებრივი კვლევის ანალიზი 

ზემოაღნიშნულიდან გამომდინარე, კვლევისთვის ჩამოყალიბდა ჰიპოთეზა, რომ მოწმის 
ჩვენება სხვადასხვა ფაქტორის გამო შესაძლოა არ იყოს ჭეშმარიტი და სანდო. მეხსიერების 
პროცესებზე მოქმედი კომპონენტების გამო აღქმის, დამახსოვრებისა და გახსენების 
სტადიებზე შესაძლოა ობიექტურმა მოვლენამ სახე იცვალოს და სრულიად შეცვლილი, 
დამახინჯებული სახით გამოვლინდეს. ჩვენ ვიკვლიეთ მოწმის მიერ ინფორმაციის 
გახსენების მექანიზმი სხვადასხვა ფაქტორთან მიმართებით. 

ჩატარებული ექსპერიმენტული კვლევის მიზანია განისაზღვროს: რა ფაქტორები ახდენენ 
გავლენას მოწმეზე; რა კუთხით უნდა გაგრძელდეს კვლევები ამ საკითხზე; რა უნდა იყოს 
გათვალისწინებული მოწმის ჩვენების საკითხებთან დაკავშირებით. 

ჩატარდა ელიზაბეტ ლოფტუსის 1974 წლის ექსპერიმენტის მოდიფიცირებული ვარიანტი. 
ექსპერიმენტში მონაწილეობა მიიღო 66-მა ცდისპირმა. გამოიყო შემდეგი სამი ჯგუფი: 6 
ცდისპირი - 10 წლის, 22 ცდისპირი - 16/17 წლის, 38 ცდისპირი - 20 – 28 წლის. 

კვლევაში გამოყენებულია სხვადასხვა სახის ტესტი, რათა შემოწმდეს რამდენიმე სახის 
ფაქტორი, რომლებმაც შეიძლება გავლენა იქონიონ მოწმის ჩვენებაზე. გამოყენებული 
ტესტები ამ ფაქტორთა საკვლევი ინსტრუმენტებია. შფოთვის სიტუაციური და 
პიროვნული დონეები ვიკვლიეთ სპილბერგერის ტესტის შემოკლებული ვარიანტით, 
ვინაიდან მომატებული შფოთვა გამოკითხვის პროცესში შესაძლოა იყოს ის ერთ-ერთი 
ფაქტორი, რომელიც გავლენას მოახდენს მოწმეზე. მოქმედებს თუ არა შფოთვის მაღალი 
დონე ჩვენების სიზუსტეზე, უშლის თუ არა ის ხელს ინფორმაციის სწორად 
დამახსოვრებას. ცდისპირთა ქარაქტეროლოგიური მახასიათებლების შესასწავლად 
გამოვიყენეთ დელინგერის ფსიქოგეომეტრიული ტესტი, სადაც თითოეული 
გეომეტრიული ფიგურა გარკვეული ტიპის პიროვნებას შეესაბამება. დელინგერის 
გამოყენების მიზეზს წარმოადგენს ვიკვლიოთ, როგორი ტიპის ადამიანი როგორ ჩვენებას 
იძლევა, არის თუ არა დამოკიდებული ჩვენების სიზუსტე თუ უზუსტობა რომელიმე ტიპის 
ქარაქტეროლოგიურ მახასიათებელზე.  პრეტენზიის დონისა და თვითშეფასების 
შესასწავლად გამოვიყენეთ ბლობების ტესტი, იმ განსხვავებით, რომ კლასიკურ 
შეკითხვებს დაემატა ოთხი ახალი შეკითხვა თვითშეფასების კვლევის ნაწილში. ბლობების 
ტესტით ვიკვლევთ მოწმის პრეტენზიის დონესა და თვითშეფასებას, რამაც თავისი როლი 
შეიძლება ითამაშოს ჩვენების მიცემისას. რამდენად თავდაჯერებულია მოწმე, როდესაც ის 
ნანახს გადმოსცემს, რამდენად დარწმუნებულია ის საკუთარ ნარატივში და შეიძლება თუ 
არა ამას ხელი შეუშალოს დაბალმა თვითშეფასებამ, რის საფუძველზეც შეიძლება ეჭვი 
ეპარებოდეს საკუთარი ამბის სისწორეში. მეხსიერებისა და ყურადღების კონცენტრაციის 
შესამოწმებლად ცდისპირებს მივეცით ერთმანეთთან დაუკავშირებელ სიტყვათა წყება 
ინსტრუქციით, რომ მათ უნდა ეცადათ, გაეხსენებინათ რაც შეიძლება მეტი მათგანი, 
რითიც ვიკვლიეთ მათი დამახსოვრების უნარები, რასაც პირდაპირი კავშირი აქვს ზუსტ 
ჩვენებასთან. შიშის ემოცია პროექციული მეთოდით ვიკვლიეთ, ინსტრუქცია 
წარმოადგენდა შემდეგს: ცდისპირს უნდა დაესახელებინა რა ფერი იყო მისთვის შიში და 
სად, ორგანიზმის რა ნაწილში განიცდებოდა ის. იქიდან გამომდინარე, რომ დანაშაულის 
მოწმე სავარაუდოდ განიცდის შიშს, მნიშვნელოვანია ვიცოდეთ, თუ რამდენად 
ყოვლისმომცველია მისთვის ეს ემოცია და რამდენად უშლის ეს ხელს ობიექტურ აღქმაში. 
ღირებულებათა სისტემის კვლევისთვის კი შემუშავდა ინდივიდუალური კითხვარი ორი 

მთავარი შეკითხვით, რომლებიც მოწმის ჩვენებასთან არიან შესაბამისობაში და 
აინტერესებთ ის, თუ რამდენად შეუძლია მოწმეს გამიზნულად მოიტყუოს ჩვენების 
მიცემისას. 

ზემოთ ჩამოთვლილი ტესტების გარდა, ექსპერიმენტში შევიდა ცდისთვის სპეციალურად 
შემუშავებული მთავარი კითხვარი. კითხვარი ეფუძნება ცდის მთავარ კომპონენტს, 
ვიდეოს, რომელზეც მანქანების შეჯახებაა ასახული ლოფტუსისა და პალმერის 1974 წლის 
ექსპერიმენტის მსგავსად. ცდისპირებმა ჯერ შეჯახების ფოტო იხილეს და ივარაუდეს, თუ 
რა სიჩქარით შეიძლებოდა მომხდარიყო შეჯახება. შემდგომ უყურეს ვიდეოს, თუმცა სანამ 
უშუალოდ კითხვარს უპასუხებდნენ, შუალედში ჩაუტარდათ დანარჩენი ტესტები, ცდის 
ბოლოს უპასუხეს ძირითად შეკითხვებს. ასეთი წყვეტის მიზანია დროის ფაქტორის დაცვა. 
მოწმის ჩვენებაზე ერთ-ერთ მოქმედ ფაქტორს წარმოადგენს დრო. მიჩნეულია, რომ რაც 
უფრო მეტი დროა გასული მოვლენის აღქმიდან, მით უფრო მეტად ფერმკრთალდება და 
იკარგება გონებაში აღქმული. გარდა იმისა, რომ დამატებული ცვლადების ზეგავლენებს 
ვიკვლევთ ამ კითხვართან მიმართებით, ეს ინსტრუმენტი ასევე მეორეული მონაცემების 
ანალიზისას მოძიებულ ფაქტორთა მუშაობის კვლევის საშუალებას იძლევა. ამასთან, 
გვაინტერესებდა გამოიკვეთებოდა თუ არა რომელიმე სპეციფიკური ჯგუფი ან ცდისპირთა 
ტიპოლოგია რომელიმე ფაქტორის მიხედვით, იქნებოდა თუ არა შესაძლებელი 
ცდისპირთა დაჯგუფება ერთი რომელიმე ნიშნით. 

I - პირველი ჯგუფის ცდისპირთა ჩვენებები საშუალო ხარისხით შეიძლება შეფასდეს, 
დაშვებული შეცდომების გათვალისწინებით. მცირეწლოვანების გამო, ბავშვებს 
გაუჭირდათ სიჩქარის ზუსტი განსაზღვრა რიცხვებში, თუმცა ფოტოს მიხედვით 
დასახელებული სიჩქარე ექვსივე მათგანისთვის ერთმნიშვნელოვნად გაიზარდა ვიდეოს 
ნახვის შემდეგ. ფოტოს მიხედვით, ინსტრუქციაში გამოყენებული იყო სიტყვა ,,შეასკდა“, 
ხოლო ვიდეოს მიხედვით უნდა დაესახელებინათ რა სიჩქარით ,,დაეჯახნენ“ მანქანები 
ერთმანეთს. ზმნის შერბილებულმა ვერსიამ ცდისპირთა ვარაუდებზე გავლენა ვერ იქონია. 
ამის მიზეზად, ერთის მხრივ შეიძლება დასახელდეს სიჩქარის შესახებ მწირი ინფორმაცია 
ასაკის შესაბამისად. ბავშვებმა არ იციან როგორ ივარაუდონ ზუსტი სიჩქარე. მეორე მხრივ, 
სიტყვის სემანტიკურ დატვირთვაზე უფრო მეტად, ამ ასაკში აღქმაზე უფრო მნიშვნელოვან 
გავლენას ახდენს ვიზუალური ხატები. ვინაიდან ცდისპირებმა იხილეს ჯერ შეჯახების 
ფოტო და ამის მიხედვით გამოთქვეს ვარაუდები მოსალოდნელ სიჩქარეზე, ხოლო შემდეგ 
იხილეს ამ შეჯახების ამსახველი ვიდეო, რამაც უფრო ძლიერი შთაბეჭდილება მოახდინა 
ბავშვებზე. ძირითადი განსხვავებები ბავშვების ჩვენებში გამოიკვეთა 
ქარაქტეროლოგიური მახასიათებლების მიხედვით. ზოგადი შეფასებით, 10 წლის ბავშვთა 
ასაკობრივ კატეგორიაში სირთულეს წარმოადგენდა ინსტრუქციების გაგება, მათ 
გაუჭირდათ ზოგიერთი დავალების შესრულება. ამ ასაკში, ბავშვები, საკმაოდ 
სუგესტიურები არიან და ამას მნიშვნელოვნად უწყობს ხელს ვიზუალური ხატები. 
აგრეთვე, უფრო მეტად ცდილობენ საკუთარი წარმოსახვით, ინფორმაციით შეავსონ 
ობიექტურად აღქმული რეალობა. 

II - მეორე ჯგუფის 6-მა ცდისპირმა აჩვენა დამაკმაყოფილებელი შედეგი. მათ პასუხებში 
ფიქსირდება მხოლოდ ერთი ან არც ერთი უზუსტობა. რვა ცდისპირის ჩვენება საშუალო 
დონისაა, მათ ორი შეცდომა აქვთ, რაც ძირითადად მესამე მანქანის ფერსა და გზის მიღმა 
შენობებს ეხება. რვა ცდისპირი კი არადამაკმაყოფილებელ შედეგს აჩვენებს, ვინაიდან მათ 
პასუხებში ფიქსირდება სამი ან სამზე მეტი უზუსტობა. 22 ცდისპირიდან 2-მა ვიდეოს 
ნახვის შემდეგ სავარაუდო სიჩქარე გაზარდა, 9-მ არ შეცვალა, ხოლო 11-მა ნაკლები სიჩქარე 
ივარაუდა, ვიდრე ფოტოს ნახვის შემდეგ. ძალიან საინტერესოა, რომ ამ 11 ცდისპირიდან 
უმრავლესობისთვის მიმზიდველი დელინგერის ფსიქოგეომეტრიულ ტესტში აღმოჩნდა 

ოვალი ან ზიგზაგი, ხოლო დანარჩენი 11 ცდისპირისთვის, რომლებმაც სიჩქარე არ 
შეცვალეს, ან გაზარდეს, უფრო მიმზიდველი იყო დანარჩენი ფიგურები, მართკუთხედი, 
კვადრატი ან სამკუთხედი. მათ, ვინც მარჯვენა ჰემისფეროს აქტიურობით გამოირჩევიან 
შეამცირეს სიჩქარის მაჩვენებელი სიტყვის სემანტიკური მნიშვნელობისა თუ ვიზუალური 
ხატების გავლენით, ხოლო მარცხენა ჰემისფეროს გამომყენებლებზე ამ ფაქტორებმა 
ნაკლებად იმოქმედეს. სრული რაოდენობიდან მხოლოდ 5-მა ცდისპირმა ვერ დაინახა 
მესამე მოძრავი მანქანა მთავარ გზაზე. ამ ცდისპირებთან საგულისხმოა ის, რომ 
სპილბერგერის შფოთვის საკვლევი ტესტის მიხედვით, მათი სიტუაციური შფოთვა 
ნორმაზე მეტად მაღალია, რამაც შესაძლოა ხელი შეუშალა ობიექტურ აღქმას. 

III - 12 ცდისპირი აფიქსირებს დამაკმაყოფილებელ ჩვენებას, რომლებშიც არ არის 
შეცდომები, ან მხოლოდ ერთი უზუსტობაა. 11 ცდისპირის ჩვენება საშუალო ხასიათისაა, 
მათ პასუხებში ორი შეცდომა ფიქსირდება. ხოლო 15 ცდისპირის ჩვენება 
არადამაკმაყოფილებელია, ვინაიდან მათ პასუხებში სამი ან სამზე მეტი უზუსტობაა.  21-მა 
ცდისპირმა ფოტოს მიხედვით უპასუხა შეკითხვას სიჩქარესთან დაკავშირებით, სადაც 
გამოყენებული იყო ზმნა ,,შეასკდნენ“, ხოლო ვიდეოს კითხვარში სიტყვა შეიცვალა ზმნით 
,,დაეჯახნენ.“   მხოლოდ 9-მ შეამცირა ვიდეოს კითხვარში მანქანათა სავარაუდო სიჩქარე  
ფოტოს შეკითხვაზე ნავარაუდებ მაჩვენებელთან შედარებით. შეიძლება ითქვას, 
ზრდასრულებში ზმნის შერბილებულმა ვერსიამ არ იმუშავა, არ გახდა სუგესტიის 
საფუძველი. 

დასკვნა 

ზოგადი შეფასებით, ჩვენ მიერ დამატებული ცვლადებიდან ყველაზე გამოკვეთილი 
ფაქტორი, რამაც შესაძლო გავლენა იქონია კითხვარის პასუხებზე, აღმოჩნდა ცდისპირთა 
ქარაქტეროლოგიური მახასიათებლები და მათი შესაბამისი აზროვნების სტილი. 
პრაქტიკულად არ დაფიქსირდა თვითშეფასებისა და პრეტენზიულობის ტესტის გავლენა 
ცდისპირთა ჩვენებებზე. ასევე, არ გამოკვეთილა სიტუაციური და პიროვნული შფოთვისა 
და შიშის გავლენებიც. 

თუმცა, კითხვარში გამოჩნდა ლიტერატურაში ცნობილ ისეთ ფაქტორთა გავლენები, 
როგორებიცაა თვალშისაცემი დეტალები, საგნები. 66 ცდისპირიდან არც ერთს დაუნახავს 
ვიდეოში მთავარი გზის მიღმა მდგარი ათობით მანქანა. ვინაიდან ყურადღების ფოკუსი 
მოძრავ მანქანებზე იყო, მხედველობის არიდან დანარჩენი მანქანები ყველას გამორჩა. 
ცდისპირთა ნაწილს გზაზე მომავალი მესამე მანქანაც არ მოხვდა თვალში. 

თუმცა, საგულისხმოა ის ფაქტი, რომ ჩვენების უფრო მეტი სისწორე დაფიქსირდა 
ზრდასრულთა ჯგუფში, ვიდრე მოზარდთა და ბავშვთა ჯგუფებში. ზრდასრულები უფრო 
ნაკლებად დაექვემდებარნენ სუგესტიას, თუმცა ამავდროულად, აქვე დაფიქსირდა კიდევ 
ერთი ზემოხსენებული ფაქტორის გავლენაც. თავდაპირველად გამოთქმული ვარაუდები 
მანქანების სიჩქარის შესახებ, როგორც აღმოჩნდა, ზრდასრულ ცდისპირთა უმრავლესობამ 
თავადვე ირწმუნა. 

ექსპერიმენტში ჩართულ  ცდისპირთა არასაკმარისი რაოდენობის გამო, არ არის 
მართებული მტკიცებითი დასკვნების გამოტანა ჩატარებული კვლევიდან, თუმცა 
შესაძლებელია გარკვეული ვარაუდების ჩამოყალიბება და რეკომენდაციების შემუშავება 
იმ ტენდენციებიდან გამომდინარე, რომლებიც კვლევაში გამოიკვეთა. 

1. კვლევის შედეგების თანახმად, აშკარაა რომ დასტურდება ჰიპოთეზა მოწმისგან 
მიღებული ინფორმაციის არასანდოობის შესახებ. გახსენების მექანიზმი 
დინამიკური პროცესია. მეხსიერების პროცესთა სხვადასხვა სტადიაზე გარეგან თუ 

შინაგან ფაქტორთა ზეგავლენების შედეგად, გონებაში ყალიბდება მოგონება 
შეცვლილი, ერთგვარად ,,დამახინჯებული“ სახით. ეს კვლევაში კარგად გამოჩნდა 
იმ აბსოლუტურად განსხვავებული პასუხებით, რომლებიც ცდისპირებმა 
დააფიქსირეს. 

2. გამოვლინდა ასაკობრივი ფაქტორის ზეგავლენა სუგესტიურობაზე.  ცდისპირთა 
შედეგებმა დაადასტურეს, რომ ბავშვები და მოზარდები უფრო სუგესტიურები 
არიან გარემოს ზეგავლენების მიმართ, ვიდრე ზრდასრულები, მიუხედავად იმისა, 
რომ სუგესტიურობის გარკვეული დონე ზრდასრულებშიც, ბუნებრივია, შეიმჩნევა. 
კვლევაში, ასევე, გათვალისწინებული იყო ე.წ. ,,ვორდინგის“ ეფექტი. მიუხედავად 
იმისა, რომ მკვეთრად გამოხატული ცვლილებები არ დაფიქსირდა, შეიმჩნევა 
ტენდენცია იმის შესახებ, რომ სიტყვის სემანტიკური მნიშვნელობა ნამდვილად 
ახდენს გავლენას ადამიანზე. სასურველია, ამ საკითხზე გაგრძელდეს კვლევები და 
დადგინდეს როგორი სიტყვებია უფრო მიმანიშნებელი და ზემოქმედი 
გამოკითხვის პროცესში და როგორი სიტყვები შეიძლება იყოს უფრო ნეიტრალური. 
მსგავსი კვლევების შედეგები მოგვცემს პირდაპირ წესებს იმასთან დაკავშირებით, 
თუ როგორ უნდა აკონტროლოს გამომკითხველმა საკუთარი მეტყველება და 
თითოეული სიტყვა, რასაც ის დიალოგში იყენებს. მსგავს კვლევებსა და პრაქტიკაზე 
ჯერ კიდევ, ალფრედ ბინე საუბრობდა და ენის ინდივიდუალურ-კულტურული 
მახასიათებლებიდან გამომდინარე, სასურველია, განისაზღვროს კონკრეტული 
სიტყვები თუ შეკითხვები ქართულ ენაშიც, რომლებსაც გამომძიებელი გამოიყენებს 
ან თავს აარიდებს მოწმის გამოკითხვის პროცესში. 

3. ჩატარებულ ექსპერიმენტში ყველაზე მკაფიოდ გამოვლინდა ქარაქტეროლოგიური 
მახასიათებლები, რომლებიც გავლენას ახდენენ ჩვენებაზე. როგორც აღმოჩნდა, 
იმის მიხედვით, თუ თავის ტვინის რომელ ჰემისფეროს იყენებს ადამიანი 
აზროვნებისა და აღქმის პროცესებში და როგორი ტიპის პიროვნებათა რიცხვს 
მიეკუთვნება ის, შესაძლებელია განისაზღვროს ისიც, თუ როგორი მოწმე იქნება, 
როგორ შეძლებს ნანახი ინფორმაციის ზუსტ გახსენებას, რას მიაქცევს ყურადღებას 
აღქმის პროცესში და რა დარჩება მისი ყურადღების მიღმა და ა.შ. 

4. საჭიროა კვლევები გაგრძელდეს შფოთვისა და შიშის კომპონენტის გავლენებზეც. 
ლიტერატურაში ნათლად ჩანს, რომ სტრესი და შფოთვა აღქმის, დამახსოვრებისა 
თუ გახსენების სტადიებზე მნიშვნელოვნად ზრდის იმის ალბათობას, რომ 
მოვლენის ობიექტურ გააზრებას ხელი შეეშლება. სასურველია, ექსპერიმენტში 
შექმნილი ყოფილიყო ხელოვნურად სტრესული გარემო, რაც გაზრდიდა 
ცდისპირთა შფოთვას, მიუხედავად ამისა, რამდენიმე ცდისპირს, რომლებმაც 
ნორმაზე მაღალი შფოთვის დონე დააფიქსირეს, ჰქონდათ უზუსტობები 
ჩვენებებშიც. ამიტომ, მიზანშეწონილია გაგრძელდეს მოკვლევა აღნიშნულ 
საკითხზე და დადგინდეს, რა კავშირი აქვს შიშის, შფოთვის დონესა და 
ინფორმაციის არასწორ გახსენებას ერთმანეთთან. 

5. კვლევის თანახმად, დაინტერესებულმა პირმა გამოკითხვამდე საჭიროა 
გაითვალისწინოს რამდენიმე ფაქტორი: ასაკი, ფსიქო-ემოციური მდგომარეობა, 
შიშისა და შფოთვის დონე, პიროვნული მახასიათებლები.  

როგორც ზემოთ აღინიშნა, ცდისპირთა შეზღუდული რაოდენობის გამო, რთულია 
მტკიცებითი დასკვნების გამოტანა, მაგრამ სავარაუდოა, რომ ამ საკითხის სიღრმისეული 
შესწავლის შემთხვევაში საინტერესო ტენდენციები გამოიკვეთება. 

ბავშვიც და მოზარდიც პოტენციური მოწმეა, რომელმაც შესაძლოა არასწორი დაკითხვის, 
გარემოს მავნე ზეგავლენების ან პიროვნული მახასიათებლების გამო, ჩიხში შეიყვანოს 
გამოძიება, მცდარი ჩვენება მისცეს მისგან დამოუკიდებლად და ა.შ. ვინაიდან კვლევაში ეს 

ტენდენცია კარგად გამოიკვეთა, სასურველი იქნებოდა გაგრძელდეს მოკვლევა ამ კუთხით. 
ბავშვ მოწმეებთან ურთიერთობა მეტი სიფრთხილითაა საჭირო. (სექსუალური ძალადობის 
მსხვერპლი ბავშვები). 

მნიშვნელოვანია გავითვალისწინოთ, რომ კვლევაში წარმოდგენილი დასკვნები და რეკო-
მენდაციები მორგებულია ისეთ მოწმეებზე, რომლებიც თანამშრომლობენ გამოძიებასთან 
და მათი უზუსტობები ჩვენებაში არ არის მიზანმიმართული. მოწმეებისთვის, რომლებიც 
გამიზნულად იტყუებიან და ცდილობენ გარკვეული ინფორმაციები დაუმალონ 
გამოძიებას, განსხვავებული შინაარსის კვლევებია ჩასატარებელი, თუმცა ეს ამ ნაშრომის 
ფარგლებში ვერ მოხერხდა. 

ზემოთქმული მთლიანად რომ შევაჯამოთ, მოწმის ჩვენების ფსიქოლოგიაზე საჭიროა 
გაგრძელდეს კვლევები, სადაც გათვალისწინებული იქნება სხვადასხვა ზეგამვლენი 
ფაქტორი. ამ შემდგომი კვლევების საფუძველზე, შესაძლებელი იქნება საბოლოო 
რეკომენდაციების შემუშავება, რომლებიც გადაეცემათ საგამოძიებო სტრუქტურებს 
პრაქტიკაში დანერგვის მიზნით. 

მედიის ეთიკის სფერო - დეონტოლოგია 

ია მახარაძე 
ფილოსოფიის დოქტორი, ასოცირებული პროფესორი, 

საქართველოს ეროვნული უნივერსიტეტი სეუ  

 აბსტარქტი 

მედიის ეთიკის სფეროს - დეონტოლოგიის ერთ-ერთი უმნიშვნელოვანესი ამოცანა 
ყოველთვის ისეთი მოთხოვნების წარმოქმნა იყო, რომლის სრულად დაკმაყოფილების 
დრო ჯერ არ დამდგარა. ჩვენთვის განმსაზღვრელ ძველევროპული ჟურნალისტიკის 
ტრადიციაში წარმოიშვა იდეა, რომ  ჟურნალისტიკის განვითარება სიტყვის 
თავისუფლების გარანტიებისა და დეონტოლოგიური ქცევის ნორმატიული რეგულირების 
მეშვეობით განხორციელდება. ეს იდეები, დღეს, გადამწყვეტ ისტორიული 
თვალსაზრისით მუდმივ ცლილებათა ფონზე, მოძველებული არ ჩანან. მე-17 
საუკუნეებიდან მოყოლებული ბრძოლით დამკვიდრდა მსოფლიო მასშტაბის მედია 
კომუნიკაციის თავისუფალი შესაძლებლობები. მედიის ზეგავლენათა და პერსპექტივათა 
ქსელმა მთელი დედამიწა მოიცვა. მსოფლიო საზოგადოება ჩამოყალიბდა ერთიან 
სისტემად. ციფრულ ეპოქაში ელექტრონულმა კომუნიკაციის ფორმება  საჯაროობის ახალი 
სახეები შექმნა, რომლებიც აღარ იმეორებენ ტრადიციული მოდელის ნიშან-თვისებებსა და 
ბუნებას; მედიის საჯაროობის ეს ახალი ფორმები  სივრცეში ან დროში ლოკალიზებული 
არაა: ისინი მოქმედებისა და მოვლენების თვალსჩინოებას საერთო სივრცის გააზრების 
აუცილებლობისგან აცალკევებენ, მეტწილად არადიალოგური ხასიათისაა. ჟურნალის-
ტიკის გაფართოება ცვლის ეთიკური დისკურსის ბუნებასაც. სწორედ ამ მოტივით, 
კლასიკური მედია პლათფორმები სპეციფიკურად ხასიათდებიან და მნიშვნელოვანი 
ცვლილებები უკავშირდება. ისინი ცვლიან გავრცელების ტექნიკებსა და, ამდენად, დიდი 
მასშტაბების კომუნიკაციურ ქსელებს ეხებიან. პროფესიონალ ჟურნალისტებს  მონოპოლია 
ლეგიტიმურ ინფორმაციებსა და მასალებზე აქვთ. ამ ტენდენციებიდან გამომდინარე, 
შეიძლება დავადასტუროთ, რომ მსოფლიო საზოგადოების სოციალური სისტემა 
კომუნიკაციური ინტეგრაციისთვის სწორედ კლასიკურ მედიას წაიმძღვარებს - ისევე, 
როგორც ადრე, მაღალ კულტურათათვის აუცილებელი წინაპირობა დამწერლობა, 
წიგნიერება იყო. ახალი გამოწვევაა ჟურნალისტებისთვის გადმოსცენ ჟურნალისტური 
ნაწარმოებები მათი მსოფლმხედველობრივი აღქმების შესაბამისად. მსჯელობის 
თანამიმდევრულობის უზრუნველყოფისა და გარე გავლენისაგან დაცვის გარანტორები 
მედიის თვითრეგულირების ინსტიტუციების გაძლიერებული მექანიზმებია. სიტყვის 
თავისუფლებისა და ჟურნალისტური ძალაუფლების გამოყენება გარკვეულ ფილოსოფიურ 
სისტემებსა და ტრადიციებთან დაკავშირებულ ეთიკურ მოძღვრებებს ეფექტიანად ერგება. 
ეს ნათლად გვაჩვენებს ამ ეთიკური სფეროს - დეონტოლოგიის გამოყენების 
შესაძლებლობას თანამედროვე მედიაში. 

საკვანძო სიტყვები: დეონტოლოგია, იდეოლოგია, პოლიტიკა და ევროცენტრიზმი. 

Abstract 

One of the most important tasks of the field of media ethics - deontology has always been to create 
such demands, the time for which has not yet come to be fully satisfied. In the old European 
journalism tradition that defines us, the idea arose that the development of journalism will be 
implemented through the guarantees of freedom of speech and the normative regulation of 

deontological behavior. These ideas, crucial today, do not seem outdated in the background of 
constant lapses from a historical point of view. From the 17th century onwards, the free possibilities 
of media communication on a world scale were established through a step-by-step struggle. The 
media's network of influence and perspectives spanned the globe. It is a fact that the world society 
has been formed into a single system. Forms of electronic communication in the digital age - created 
new types of publicity that no longer repeat the characteristics and nature of the traditional model; 
These new forms of media publicity are not localized in space or time: they separate the visibility 
of action and events from the need to understand the common space. Also, the new forms of modern 
media publicity are largely non-dialogical in nature. The expansion of journalism changes the 
nature of ethical discourse. It is for this reason that classic media platforms are characterized 
specifically and significant changes are connected. They change the distribution techniques and 
thus relate to large-scale communication networks. Professional journalists have a monopoly on 
legitimate information and materials, therefore, it can be confirmed that the social system of the 
world community will lead the classical media for communicative integration - just as writing and 
literacy were a prerequisite for high cultures. It is a new challenge for journalists to convey 
journalistic works in accordance with their worldviews. Ensuring consistency of reasoning and 
guarantors of protection from external influence are enhanced mechanisms of media self-regulation 
institutions. The use of freedom of speech and journalistic power effectively fits the ethical 
doctrines associated with certain philosophical systems and traditions. This clearly shows us the 
possibility of using this ethical field - deontology in modern media. 

Keywords: deontology, ideology, politics and Eurocentrism. 

შესავალი   

კვლევის აქტუალობა 

ყველა პრობლემური კითხვა, რომლებიც მედიის საქმიანობას უკავშირდება 
დეონტოლოგიური ხასაითისაა (დეონტოლოგია - ვალდებულებითი ეთიკა, მეცნიერება 
მორალის შესახებ. Deom - ბერძნულად ვალდებულება, მოვალეობა). „დეონტოლოგია“ 
ეთიკური მოძღვრებაა მოვალეობისა და ჯეროვანის პრობლემებზე.  მედია-ეთიკის 
აღმნიშვნელ ტერმინად ზოგიერთ ევროპულ ქვეყანაში déontologie (საფრანგეთი) ან 
deontologia (იტალია, ესპანეთი) გვხვდება. მედიის დეონტოლოგია ეთიკის სფეროს 
ტრადიციული წესებია, კონსენსუსია იმ ჟურნალისტური ქცევის  ნორმატივებზე თუ რა 
ქმედებაა მისაღები და მიუღებელი. ჟურნალისტი პროფესიული კორპუსიდან რა 
ხდომილებისთვის შეიძლება გარიყონ. მსოფლიოს ბევრი ქვეყნის ჟურნალისტთა 
ასოციაციებმა პროფესიულ მოვალეობათა ქარტიები, პრესის საბჭოები, მედია ადვოკატის 
ინსტიტუციები დააფუძნეს. თუმცა ზოგიერთი ჟურნალისტი მკაცრად აკრიტიკებდა ამ 
იდეას. მედიის დეონტოლოგიის წესები ისტორიის გარკვეულ ეპოქებში ჟურნალისტს 
მხოლოდ ზედმეტ ტვირთად აწვებოდა. შემოქმედებითი მუშაობის პროცესში ზღუდავდა 
მათი კრეატიული იდენტობის ფორმირებას. ჟურნალისტურ წრეებში დომინირებდა  
მოსაზრება, რომ  დეონტოლოგიას ჟურნალისტის ესთეტიკისთვის უნდა დაეთმო ადგილი. 
იმ მედია კონცეფციისთვის, რომელშიც ჟურნალისტის ხედვა ხელოვნების ნაწარმოებია, 
რომელიც დროთა განმავლობაში  თავისუფლად, მუდმივად ხელახლა იქმნება. ამ 
ლოგიკიდან გამომდინარე მედია იმ სფეროთაგანი არაა, საიდანაც სერიოზული 
დეონტოლოგიური ნორმები დიდი ხნის წინაა გამოძევებული. მედიაში ეთიკის სფერო - 
დეონტოლოგია  ჟურნალისტების მუშაობის პროცესში პროფესიული ნორმატივების 
სტანდარტიზებული მორალურ-ეთიკური კოდექსია. თანამედროვე ეპოქაში 
განვითარებული დემოკრატიული ქვეყნების მედია სისტემების ერთი მახასიათებელია 

საერთო - აქ განსაკუთრებით მოიაზრება მედიის თავისუფლების მაღალი ხარისხი და 
ძლიერი რეგულაციების კომბინირება. უფრო ფართო გაგებით ასეთ მედიას შეიძლება 
დემოკრატიის ინსტრუმენტი ვუწოდოთ, არ უნდა დავუშვათ, რომ იგი იქცეს ზეწოლის 
იარაღად. ამასთან დაკავშირებით გასათვალისწინებელია ის დეონტოლოგიური 
ნორმატივები, რომელსაც ჟურნალისტური ველი უნდა განსაზღვრავდეს და ამ ველის 
მიერვე თავის საკუთარ ინტერესებში იწარმოებოდეს. 

კვლევის მიზანი 

წარმოდგენილ სტატიაში ეთიკის სფეროს - დეონტოლოგიის შესაწავლის შემდეგი მიზანია: 
 ანტიკური აზროვნების როლი თანამედროვე დეონტოლოგიური 

ჟურნალისტიკამცოდნეობისათვის; 
  მედიის დეონტოლოგიის ანალიტიკური ტექსტების ტრადიციის კავშირი 

იდეოლოგიურ, პოლიტიკურ ან სხვა მიზნებისთვის აგიტაციის მეთოდებთან; 
 დემოკრატიული კორპორატიული ქვეყნების მედიებისთვის დამახასიათებელია 

პრესის თვითრეგულირების შედარებით ძლიერი, ფორმალიზებული სისტემები;. 
 ორიენტირება საზოგადოებრივ სამსახურზე, ჟურნალისტური „პროფესიონალიზმის“ 

კონცეფციის კიდევ ერთი მნიშვნელოვანი კომპონენტია; 
 თავისუფალი და დამოუკიდებელი მედიის კრიტიკული დამკვირვებლის როლის 

შემსრულების ფუნქცია; 
 მედია განსხვავებულ შეხედულებების გახმოვანებით როგორ უნდა ამდიდრებდეს 

ცოდნასა და დებატების სფეროს; 
  მედიის თავისუფლების დაცვაში, როგორც მოსაზრებათა კრებულში სახელმწიფო 

ძალაუფლებისგან დამოუკიდებელი საჯარო ცხოვრების კულტივაციის თაობაზე 
როგორ უნდა მოხდეს მედიის დაფასება; 

  ჟურნალისტური ველი მზარდი ძალაუფლების შედეგად,  ბაზრის, ფინანსების 
ზეწოლის ლოგიკას იყენებს პოლიტიკურ ველზე წნეხის გასახორციელებლად; 

 მედიის დეონტოლოგია და სახელმწიფოს ინტერვენციის ფორმები;  
 საზოგადოების განათლების მაღალი დონე  მედიას უფრო მომთხოვნსა და მებრძოლს 

ხდის; 

 ციფრულ ეპოქაში მედიის  დეონტოლოგიის განვითარებას ტექნიკური პროგრესის 
პროცესებმა ნეგატიურად და  პოზიტიურად  შეუწყო ხელი. მედია უფრო თავისუფალი  
გახადა, ნეგატიური  თვალსაზრისით ინფორმაციით მანიპულირება გაადვილებულია; 

 კანონი, ეთიკა და მედიის შრომის ბაზრის მოთხოვნები ერთმანეთთან 
გადახლართულია; 

კვლევის მეთოდოლოგია  

სტატიაში წარმოდგენილი აქტუალური საკითხის კვლევისას მოძიებული და 
დახარისხებულია მედია თეორიების, ფილოსოფიური და იურიდიული სამეცნიერო 
ლიტერატურა. გამოკვლეულია წარმოდგენილ აქტუალურ საკითხთან მედიის 
დეონტოლოგიასთან დაკავშირებული კომპლექსური ისტორიული სამეცნიერო მასალები. 
წარმოდგენილია  ასევე დასახელებული სფეროების თანამედროვე  მეცნიერთა ხედვები.  

საკვლევი სფეროს შესწავლისა და ანალიზისთვის ჩართული დაკვირვების მეთოდია 
გამოყენებული. შესწავლილია დასავლური უმაღლესი სკოლების  მედიის 
დეონტოლოგიის აკადემიური შინაარსი და პრაქტიკული გამოყენების მოდელები. ამასთან 
კვლევისას გამოყენებულია ისეთი სტანდარტული მეთოდოლოგია როგორიც კონტენტ-
ანალიზია. კვლევის მეთოდებად ასევე გამოყენებულია: სამაგიდე და ემპირიული კვლევა, 
თვისებრივი მეთოდი - შედარებითი და შემთხვევითი ანალიზით.  

1. მედიის დეონტოლოგია გლობალურ ეპოქაში 

გლობალური მედიის გამოყენების საფრთხეები იმ ფაქტითაა განპირობებული, რომ 
მულტიმედია პროდუქტს (ხმას, გამოსახულებას, ტექსტს, ფოტოს ერთად) აქვს 
განსაკუთრებული თვისება, შექმნას რეალობის ეფექტი. იგი არა მხოლოდ წარმოგვიდგენს 
მოვლენებს, არამედ გვარწმუნებს მათ რეალობაში, რაც მომხმარებლის მობილიზაციაში 
გამოიხატება. გლობალური ეპოქის მედიაში არა მარტო იდეები თუ გამოსახულებები 
იწყებენ სიცოცხლეს, არამედ ისინი ადამიანების გრძნობასა და გონებას ეუფლებიან და 
ახალი სოციალური ჯგუფების სახით გვევლინებიან. ახალი ამბები, ყოველდღიური 
მოვლენები და შემთხვევები  ხშირად ნეგატიური პოლიტიკური, ეთიკური შინაარსით 
იმუხტება. ეს ხშირად რასისტულ, შოვინისტურ, ეთნიკური ჯგუფების მიმართ 
სიძულვილსა და ქსენობობიურ გრძნობების აფეთქებას იწვევს. რეპორტაჟებისა და 
ფაქტების ჩანაწერების გადმოცემით სინამდვილე კონსტრუირდება. მედიიდან 
გამოწვეული ეს პროცესი ინდივიდებისა და სოციალური ჯგუფების მობილიზებას თუ 
დემობილიზებას იწვევს.1 ამ თვალსაზრისით მასმედიას საზოგადოების წინაშე 
პასუხისმგებლობა აკისრია. დემოკრატიისა და საზოგადოების მსახურების პროცესში 
მედია ვალდებულია შექმნას და უზრუნველყოს ინფორმაციის წარმოების ისეთი ეთიკური 
სისტემა, რომელიც მრავალმხრივ დაიცავს აუდიტორიას და  ადამიანის უფლებებს.  
როგორც ზემოთ აღვნიშნეთ, სახელმწიფოსაც აქვს ვალდებულებები მედიის წინაშე:  1. 
უზრუნველყოს გამოხატვისა და პრესის თავისუფლება; 2. სამთავრობო ინფორმაციაზე 
ხელმისაწვდომობის კანონმდებლობა.  3. ჟურნალისტების ინფორმაციის მოპოვებისა და 
გავრცელების უფლებით უზრუნველყოფა, მათ პოლიტიკური კომუნიკაციის 
კანონმდებლობა, განსაკუთრებით წინაასარჩევნო კამპანიებისას გარანტირებული უნდა 
ჰქონდეთ.2 4. ჟურნალისტური საქმიანობის პროფესიული საიდუმლოების დაცვის 
გარანტია (წყაროების კონფიდენციალობას იცავს); 5. „სინდისის თავისუფლების კანონი“, 
რომელიც ჟურნალისტს მედია პლათფორმის პოლიტიკური ორიენტაციის ცვლილებების 
შემთხვევაში იცავს; სახელმწიფოს ეს ძირითადი ვალდებულებები ფართოდაა 
გააზრებული და გამოყენებული განვითარებული დემოკრატიის ქვეყნებში.  ყველა ამ 
დონის ქვეყანას აქვს კანონმდებლობა, რომელიც უზრუნველყოფს პიროვნების უფლებებს 
და კრძალავს სიტყვის თავისუფლების ბოროტად გამოყენებას (იგულისხმება 
ცილისწამების, დეფამაციის, პირადი ცხოვრების ხელშეუხებლობის, პასუხის უფლებისა 
და სიძულვილის ენის კანონმდებლობა)3. 

მედიის, სახელმწიფოსა და საზოგადოების ურთიერთობის რეგულირების ეს მექანიზმები 
მედიას სოციალურ, პოლიტიკურ ინსტიტუტად განიხილავს და არა  კერძო ბიზნესად. ამ 
ბუნების ყველა მედია საშუალება სამართლებრივი და ეთიკური რეგულირებისთვის 
განსხვავებულ პოლიტიკას მიმართავს. მაგალითად: უმეტეს ქვეყანაში სიძულვილის ენის 
ამკრძალავი კანონმდებლობა მოქმდებს, რომელიც მედია შინაარსში გარკვეული 
სოციალური ჯგუფების წინააღმდეგ მიმართულ გამოხატვას არეგულირებს. ევროპის ბევრ 
ქვეყანაში: გერმანიში, ავსტრიასა და ნიდერლანდებში ნაცისტური პროპაგანდა იკრძალება 
და ჰოლოკოსტის უარყოფისათვის სერიოზული სანქციები მოქმედებს. ნორვეგიული 
კანონი ისეთ რეკლამას კრძალავს, რომელიც „გენდერული თანასწორობის ხელყოფის“ 

                                                            
1 ბურდიე, პ., ტელევიზიის შესახებ, მთარგმნელი - გიორგი ბარამიძე,  Carpe diem, გვ 29. 
2 ჰელინი, დ., და მანჩინი, პ., მედიასისტემების შედარება, მთარგმნელი მერაბ ბასილია, ილიას სახელმწიფო 
უნივერსიტეტი, აშშ-ს საელჩოს წიგნების თარგმანის პროგრამა, გვ 208. 
3ლანგი, ი., „მედია და არჩევნები“. 

შინაარს შეიცავს4. შვედეთში ბავშვების მონაწილეობით რეკლამაა აკრძალული. 
კომერციულ მაუწყებლობაზე დაწესებულია ისეთ ტიპის შეზღუდვები, რომლებიც, 
რეკლამის საერთო მოცულობას, კომერციული ჭრების რაოდენობას, რეკლამისა და 
პროგრამული შინაარსის გამიჯვნას, პოლიტიკური პლურალიზმის მოთხოვნებს 
არეგულირებს. ევროპის სხვა ქვეყნებში ბელგიაში, დაინაში, შვედეთსა და შვეიცარიაში 
ფასიანი პოლიტიკური რეკლამა ან მთლიანადაა აკრძალული ან შემცირებული 
მოცულობითაა დასაშვები. დანიაში, ფინეთში, გერმანიასა და შვედეთში საარჩევნო 
პერიოდში ელექტრონულ მედიაზე პარტიების ხელმისაწვდომობა რეგულირებულია.5 
მაგალითად, დანიაში პრესის საბჭო კანონის საფუძველზეა შექმნილია. მედიის კონტროლს 
აშშ-ში რამდენიმე ორგანიზაცია ემსახურება. მაგალითად, ასეთია „MMFA - ამერიკის 
მედიის მნიშვნელობა“.6  ჟურნალისტების ეს ანგარიშვალდებულების ინსტიტუცია 
აერთიანებს 501 ორგანიზაციას და მედიაში  დეზინფორმაციულ მასალებს იკვლევს. 
მაგალითად, ამერიკის წამყვან ახალი ამბების წყაროებს  - NBC, ABC, FOX. მედიის  
რეგულირების ეს სისტემები სახელმწიფოსთან აფილირებული არაა. ზოგიერთ ქვეყანაში 
პრესის საბჭოს სტრუქტურები სახელმწიფოსთანაა დაკავშირებული. მაგალითად, ასეთი 
მოდელია „შვედეთის რადიოს საბჭო“. მედია მკვლევრები თვლიან, რომ სახელმწიფოს 
მფლობელობის დიდ როლი მედიის რეგულირებაზე დემოკრატიული კორპორატიზმის7 
ქვეყნებში არსებული პოლიტიკური კულტურის დემონსტრირებაცაა. „შვედეთის რადიოს 
საბჭოს“ მაგალითის საფუძველზე დასტურდება, რომ  მედიისათვის სამოქალაქო ფუნქციის 
ინსტიტუტების განვითარებისა და გაძლიერების ტენდენცია სავალდებულოა. 
ჟურნალისტები თვითრეგულირების ასეთ ინსტიტუციებს თუ არ გააძლიერებენ, მის 
ფუნქციას სახელმწიფო შეასრულებს8. 

ციფრული ეპოქის  გამოწვევების პირობებში დემოკრატიული კორპორატივიზმის 
ქვეყნებში9 გაძლიერებული „პრესის საბჭოების“ ფუნქციონირება სახელმწიფო ჩარევის 
გავლენებს ამცირებს. მაგალითად, „კანონი ცილისწამების შესახებ“ ამ მოდელის ქვეყნებში 
აქტუალური არაა.  ლიბერალური და პოლარიზებული პლურალიზმის ქვეყნების 
სისტემების მედიებში,  მაგალითად, დიდი ბრიტანეთი ისტორიული თვალსაზრისით 
ჟურნალისტიკისთვის კონსერვატიულ ჩარჩოებს აწესებდა: ბევრი ბრიტანული კანონი 
სიტყვის, აზრის თავისუფლებასა და საგამოძიებო ჟურნალისტიკის განვითარებას 
აფერხებდა. მედიის ყველა მანკიერ მხარეს  ჟურნალისტების სამართლებრივი და ეთიკური 
ქცევების დარღვევებს უკავშირებდნენ. დეფამაციის კანონის მიღებამდე ანგლო-საქსური 
ქვეყნების მედიების მიმართ სწორედ ასეთი მიდგომები  იკვეთება. მედიის ხარისხი 
ბაზრის, სამართლებრივი ჩარჩოებისა და ეთიკის კომბინაციით იზომებოდა. ადამიანის 
უფლებათა დაცვის ევროპულ კონვენციასთან 1998 წელს შეერთებით გაერთიანებულმა 
სამეფომ  მასთან შესაბამისობაში მოყვანის ვალდებულება აიღო. ეს პროცესი 2000 წლიდან 

                                                            
4 Underwood, Doug, „When MBA s Rulle the Newsroom: How the Marketers and Managers are Reshaping Today`s 
Media“, 1993, New York: Columbia University press. 
5 1 Underwood, Doug,2000 „The Netherlands: Media and Politics between Segmented Pluralism and Market Forces“ In 
R. Gunther and A. Mughan, eds, Democracy and the Media, pp 42. 
6 http://mediamatters.org. 
7 იხ. სქოლიო 9. 
8 იხ. სქოლიო 5. 
9 დემოკრატიული კორპორატივიზმის ქვეყნებს ახასიათებს სოციალური პარტნიორობის იდეოლოგია, 
ეყრდნობა რაციონალურ-რეგალური მმართველობის ტრადიციას. დემოკრატიული კორპორატიზმი მოიცავს 
პროცესს, რომლის შედეგად, მოლაპარაკებების გზით, განსხვავებული იდეოლოგიის პარტიები და ჯგუფები 
თანხმობას აღწევენ. ამ ქვეყნებში მმართველი კოალიციები ყალიბდება, განისაზღვრება პოლიტიკა და შრომითი 
ურთიერთობების თუ სხვა სოციალურ-ეკონომიკური ინტერესების მენეჯირება ხდება. 

დღემდე გრძელდება.10 ტექნიკურ ცვლილებათა ფონზე ბრიტანელებმა  მედიისთვის 
გონივრულად შეინახეს ტრადიციული რეგულაციები. ამ კონსერვატიულმა 
დეონტოლოგიის ზეგავლენათა და პერსპექტივათა ქსელმა, რომელიც  უზრუნველყოფს 
საზოგადოების ინტერესების დაცვას  სამართლის ეთიკის მიმართ საერთშორისო 
მასშტაბით ინტერესი კიდევ უფრო გააღვიძეს.11 დიდმა ბრიტანეთმა 1953 წელს პრესის 
საბჭოს უნიკალური მოდელი შექმნა, რომლითაც მსოფლიოს ქვეყნები დღემდე 
ხელმძღვანელობენ12. ბრიტანული პრესის საბჭოს კონსტიტუცია საბჭოს შემდეგ 
ვალდებულებებს აკისრებს: 1.დაიცვას მედიის თავისუფლება; 2. მედიის მუშაობის 
შესაბამისობის უზრუნველყოფა უმაღლეს პროფესიულ და ფინანსურ, მენეჯმენტურ, 
ბაზრის, კომერციულ სტანდარტებთან; 3. მედიის წინააღმდეგ შეტანილი საჩივრების 
განხილვა და შედეგების გასაჯაროება; 4. მუდმივი დაკვირვება ისეთ მოვლენებზე, 
რომლების შედეგადაც საზოგადოების ინტერესების დასაცავდ იზღუდება ინფორმაციის 
მოპოვება და გამოქვეყნება; 5. საბჭო ვალდებულია საჯაროდ განაცხადოს მედიაში 
მონოპოლიის ტენდენციებზე, ეს გულისხმობს: მფლობელის შეცვლას, მედიის საქმიანობის 
კონტროლის გაზრდას; 6. ეროვნულ დონეზე - მთავრობის, საერთაშორისო დონეზე  -
გაერთიანებული ერების ორგანიზაციისა და მედიის საერთაშორისო ორგანიზაციების 
წინაშე საჭირო შემთვევაში იდეებისა და საკითხების ინიცირება, წარდგენა; 7. საბჭოს 
მუშაობაზე პერიოდული ანგარიშების მომზადება, გამოქვეყნება. ბრიტანულ მედიაში იმ 
ფაქტორების განხილვა, რომლებიც მის განვითარებაზე ახდენს გავლენას.13 ამ ტიპის, 
ლიბერალური ქვეყნების მედიებში სახელმწიფოს ინტერვენცია შეზღუდულია. იგი 
მთლიანად ბაზარზეა დამოკიდებული. იმ ქვეყნების მედიებში, სადაც სოციალურ-
დემოკრატიული ან დირიჟირების ტრადიციაა გამოხატული სახელმწიფოს დიდი როლია, 
როგორც მფლობელობის, ასევე დაფინანსებისა და რეგულირებისას.  მაგალითად, 
ჟურნალისტთა საერთაშორისო ფედერაციის ორგანიზებით (FIJ) 1931 წელს - „ღირსების 
სასამართლოს“14 პროექტი მომზადდა. ჰათჩინსის კომისიამ15 1947 წელს ეროვნული საბჭოს 
იდეა განახორციელა. ავსტრიაში, ბელგიაში, დანიაში, ფინეთში, გერმანიაში, ნორვეგიასა 
და შვეიცარიაში  მედია წყაროებისა და მომხმარებლებისთვის „პასუხის უფლების“ კანონი 
მოამზადა და აამოქმედა.  

წარმოდგენილი ქვეყნების ნებისმიერი კოდექსისათვის მნიშვნელოვანია ორი პრინციპის 
დაცვა: სიტყვის თავისუფლების და ჟურნალისტის პროფესიონალიზმისა. ამისათვის 
საჭიროა ზემოთ წარმოდგენილი მედიის სოციალური პასუხისმგებლობის, 
ანგარიშვალდებულების მექანიზმები, რომლებიც მედიისთვის ის დამხმარე 
საშუალებებია, რომელთა მეშვეობითაც ჟურნალისტების დაცვა  მოხერხდება. ყველა 
მოქმედ ამ საშუალებას საერთო თვისება გააჩნია: მათი მიზანია, მედია იყოს 
დემოკრატიული და აკმაყოფილებდეს საზოგადოებას.16 ეს შეეხება მედიის, როგორც 
მომგებიანი ბიზნესის გააზრებას,  მის ურთიერთობას ხელისუფლებასთან, 
დამფინანსებლებთნ, საზოგადოებასთნ. ეს ასევე უკავშირდება საზოგადოებაზე მისი 
                                                            
10 ბერტრანი, ჟ. კ., მედია ეთიკა და ანგარიშვალდებულების სისტემები“, მთარგმნელი მანანა გიგაური, ეუთოს 
მისია, 2004, გვ.81. 
11 მახარაძე, ი., „პირადი ცხოვრების უფლების დაცვისა და ცილისწამების რეგულირების პრობლემა 
თანამედროვე მედიაში“, 2021, #3 სამართლის მაცნე, სამართლის მეცნიერთა კავშირის საერთაშორისო 
სამეცნიერო რეფერირებადი და რეცენზირებადი ჟურნალი. გვ. 132. 
12 Roger Ailes, You Are the Message. Secrets of the Master Communicators (Doubleday, 1988), p.110. 
13 იქვე. იხ. სქოლიო 9. 
14 „ღირსების სასამართლო“ („Court of Honor“) - პროექტი, რომელიც 1931 წელს ჟურნალისტთა საერთაშორისო 
ფედერაციის მიერ იყო ორგანიზებული. 
15 პრესის საბჭო. 
16  მახარაძე, ი., „თანამედროვე მედიის ეთიკური ასპექტები“ - სამეცნიერო ნაშრომი, გრიგოლ რობაქიძის 
საელობის უნივერსიტეტი, თბილისი, 2014. გვ.7. 

ზეგავლენისა და მედიის მიერ ძირითადი ფუნქციების შესრულების გამოწვევას. მედიის 
მზარდი ძალაუფლების გარემოში, როდესაც ზოგადად კულტურა - რომელიც სხვადასხვა 
კონტექსტში მოიხმარება: მეცნიერულ, ღირებულებით-თეორიულ, ხელოვნებისეულ, 
ადამიანური ცხოვრების ყოფითი ყოველდღირობის გამოსახატავად და ა. შ.17 
მედიაკულტურის სახეს იღებს და ბევრი საზოგადოებრივი ინსტიტუტის ფუნქციებს 
ითვისებს, ეს კითხვები უფრო მწვავდება. ამგვარი ტენდენციები განსაკუთრებით 
შესამჩნევია ახალგაზრდა დემოკრატიის  ქვეყნებში, სადაც თავისუფლებისა და მისი 
გამოყენების გამოცდილება ძალიან მწირია; სწორედ აქაა საჭირო გამართული, დახვეწილი 
საკანონმდებლო ბაზა, რომელიც ამ პროცესების რეგულირებისა და მედიის ეთიკური და 
სამართლებრივი ფუნქციონირების მთავარი გარანტი იქნება; რაც უფრო განვითარებულია 
საზოგადოება, მით უფრო შებოჭილია იგი მორალური და სამართლებრივი 
ვალდებულებებით. ამ ვალდებულებათა გათვალისწინებით ხდება აბსოლუტური 
თავისუფლების სოციუმში ტრანსფორმაცია. 

2. გლობალური მედიის დეონტოლოგია: იდეოლოგია, პოლიტიკა და 

ევროცენტრიზმი 

ანტიკურ ეპოქაში სამართლიანობის კონცეფცია ძველბერძნული და ძველრომაული 
საზოგადოების ფილოსოფიასა და ეთიკას ეყრდნობა.  წარმოდგენილი იურიდიული 
თეორია პლატონის, არისტოტელესა და ციცერონის ფილოსოფიურ-სამართლებრივი 
მემკვიდრეობაა. ჭეშმარიტებისა და ობიექტურობის ძიება ანტიკური სამყაროს ზნეობრივ-
სამართლებრივი აზროვნების პარადიგმაა. თანამედროვე ეპოქაში კლასიკური აზროვნების 
ნიშნით, ეთიკურ-სამართლებრივ და პოლიტიკურ სამართლებრივ დოქტრინებში 
იკვეთება.18 ანტიკური ხანის  ბერძენი ფილოსოფოსის დემოკრიტეს შეხედულება 
საზოგადოების აქტიურ როლზე, სწორედ ლიპმანის იდეის თანხვედრაა: „საზოგადოება 
შეიქმნა ადამიანთა შეგნების საფუძველზე, ცნობიერება გახდა მიზეზი საზოგადოებისა და 
სახელმწიფოს წარმოშობისათვის“. დემოკრიტეს თვალსაზრისი ცხადად აჩენს ისტორიის 
იდელაისტურ გაგებას. დემოკრიტე დემოკრატიის იდელოგიით  ტირანიასა და 
დესპოტიზმს ებრძვის. იგი საშუალო სოციალური მდგომარეობის საზოგადოების 
მეხოტბეა, არც დიდი სიმდიდრე და არც სიღტაკე, სახელმწიფო ხელს უნდა უწყობდეს 
„საშუალო ადამიანს“. ეს დემოკრიტეს სოციალური მშვიდობის საფუძვლად მიაჩნია. 
დემოკრიტე ადამიანებისგან მოითხოვდა არ დამორჩილებოდნენ „ცუდ კანონებს“, ხოლო 
სამართლიანი კანონები ყველას სავალდებულოდ მიეჩნიათ. მედიის თანამედროვე 
მკვლევრების დენის ლ. უილკოქსისა და გლენ ტ. კამერონის მიხედვითაც, ადამიანის 
ქცევის მსაზღვრელი მხოლოდ მისი ცნობიერება არაა, საზოგადოების, პროფესიული 
ჯგუფებისა და ამ ადამიანის დამქირავებლის დაწესებული ნორმებიცაა. პლატონი კი 
ეთიკის საკითხებს განიხილავს ინდივიდუალურთან (ადამიანი) და საზოგადოებასთან 
(სახელმწიფო) მიმართებაში. ადამიანის ეთიკური იდეალი, პლატონის აზრით, 
ბედნიერების მიღწევაა და იგი ხორციელდება სიკეთის იდეისადმი მისწრაფებასა და 
სამსახურში. სიკეთის იდეის ფლობისათვის სათნოების სამი სახის  წინა საფეხურია - 
სიბრძნე, კეთილგონიერება და სიმამაცის ზიარება. ამას ემატება სამართლიანობა, - 
ინდივიდის ზნეობრივ - სოციალური მოქმედების საფუძველი. ვინც არაა სამართლიანი, 
                                                            
17 ზაქარაძე, ლ., კულტურის სოცილოგია, ცნებები, პრობლემები, პირველი ნაწილი, შოთა რუსთაველის 
სახელმწიფო უნივერსიტეტი, ჰუმანიტარულ მეცნიერებათა ფაკულტეტი, ფილოსოფიის დეპარტამენტი. 
ნეკერი. 2009.  
18 გაბისონია, ი., ტალიაშვილი, ა., ხიზანიშვილი, ს.,„სამართლიანობის არსის გარკვევისათვის“. საერთაშორისო 
რეფერირებადი სამეცნიერო ჟურნალი,  იურისტი #5 თბილისი, 2018. 

შეუძლებელია იყოს ზნეობრივი ინდივიდი. მაგრამ სამართლიანობის ძებნა 
ინდივიდუალურში ნიშნავს წვრილი ანბანით დაწერილი წიგნის კითხვას, იმ დროს, როცა 
არსებობს სრულიად გარკვეული ხელით დაწერილი წიგნი, - სახელმწიფოში 
განხორციელებული სამართლიანობის სახით. 

ინდივიდუალური ეთიკის საკითხებს პლატონი იხილავს დიალოგში „ფილებოსი“, 
სოციალური ეთიკის თეორია და პოლიტიკური შეხედულებები გადმოცემულია 
„სახელმწიფოში“. სახელმწიფოს წარმოშობას პლატონი უკავშირებს ადამიანთა 
მოთხოვნილებების დაკმაყოფილებას. ადამიანებს ესაჭიროებათ ჭამა-სმა, ჩაცმა, ამისთვის 
ისინი კავშირდებიან, ეხმარებიან ერთმანეთს და ქმნიან სახელმწიფოს სხვადასხვა სფეროში 
დასაქმებულ ადამიანთა ურთიერთობის საფუძვლებს. სახელმწიფო ემყარება 
მიწათმოქმედთა, ხელოსანთა, მცველთა და მმართველთა წოდების ურთიერთმიმართებას. 
ყველა ადამიანი იბადება ამ ოთხი საქმიანობიდან ერთი რომელიმე წარმომადგენლად, 
ზოგი მმართველად, ზოგი მიწის მუშად და ა. შ.19  ეთიკური ქცევის ცნების სრულყოფა 
შეუძლებელი იქნებოდა წინამორბედ ფილოსოფოსთა დიდი ძალისხმევის გარეშე. როგორც 
ზემოთ აღვნიშნეთ, ამ მხრივ განსაკუთრებით მნიშვნელოვანია სოკრატეს და პლატონის 
წვლილი20. ძველ საბერძნეთში ჟურნალისტის (სოფისტის) მთავარი მიზანი იყო არ ეწერა 
შეულამაზებელი ობიექტივიზებული ფაქტები. თუკიდიდე 21ჩვ. წ. აღ.-მდე მე-5 საუკუნეში 
წერდა, - „რაც შეეხება მოვლენათა ფაქტობრივ აღწერას, ჩემი პრინციპი მდგომარეობს 
იმაში, რომ არ ჩავწერო ჩემ მიერ პირველადვე გაგონილი ისტორია და არც ჩემს საკუთარ 
შთაბეჭდილებებს ვენდო22. მე ან უშუალოდ ვესწრებოდი აღწერილ მოვლენებს, ან ვიგებდი 
მოწმეთა საშუალებით, რომელთა ნაწერს მაქსიმალურად ვამოწმებდი. ამ შემთხვევაში 
სრული სიმართლის მიგნება ადვილი არაა, ვინაიდან სხვადასხვა ადამიანი 
სხვადასხვანაირად აღწერს ერთიდაიმავე მოვლენას, ანიჭებს რა უპირატესობას რომელიმე 
მხარეს, ან თავისი მეხსიერების არასრულფასოვნების გამო“23. სიტყვის თავისუფლებისა და 
ჟურნალისტური ძალაუფლების გამოყენების გარკვეული ფილოსოფიური სისტემებისა და 
ტრადიციებთან დაკავშირებული ეთიკური მოძღვრებები ეფექტიანად ერგება ასევე კანტის 
ფილოსოფიურ ხედვას ამ ასპექტში. ეს ნათლად გვაჩენებს ამ ეთიკური მოძღვრებების 
გამოყენების შესაძლებლობას თანამედროვე მედიაში. 

ათწლეულებით ადრე, ჩვენს ერამდე, ეთიკისა და სამართლიანობის საკითხი მტკივნეულ 
ცხოვრებისეულ საკითხთა შორის, უმთავრესად ითვლებოდა, ასეა დღესაც.  აქედან 
გამომდინარე, მედიის საქმიანობის სფეროში სამართლიანობის არსის დადგენა 
ერთნაირად ღირებულია ნებისმიერი ტიპის მედიისთვის. საქმე ეხება ჟურნალისტის 
საქმიანობით სამართლიან საწყისებზე საზოგადოებრივი ცხოვრების მოწყობას, რაც 
კაცობრიობის განვითარების უწყვეტ პროცესში, ყველა დროის საერთო იდეალს 
წაროადგენს.  ამერიკელი მედია მკვლევრი ჯონ ფერე თავის სამეცნიერო კვლევაში „მედიის 
ეთიკის მოკლე ისტორია შეერთებულ შტატებში“ , მედიის ეთიკის ტრადიცების ბუნებაზე, 
თეორიაზე, ისტორიაზე მოსაზრებებს ასე აფასებს: „მედია ეთიკის სწავლების ერთ-ერთი 
ყველაზე უფრო ძალმოსილი მემკვიდრეობა გახლავთ ძველ ამერიკულ ჟურნალისტიკაში 
                                                            
19 თომპსონი ჯონ ბ. მედია და მოდერნულობა. 2004. ილიას სახელმწიფო უნივერსიტეტი. გვ. 73. 
20 ბელქანია, ნ., „დეფინიციის პრობლემა და სოკრატეს ლოგიკური მემკვიდრეობა“ , 2009, პიროვნება, კულტურა, 
საზოგადოება, სოციალურ მეცნიერებათა აქტუალური პრობლემები, თბილისის სახელმწიფო უნივერსიტეტი. 
გვ.57. 
21 თუკიდიდე - ძვ.წ. 465/460/455 გ.ძვ.წ. 400/395) ძველი ბერძენი ათენელი ისტორიკოსი, სოფისტების მოწაფე და 
მიმდევარი. 
22 თარგამაძე, გ., „ჟურნალიზმი და მოქალაქეობა, უფლება-მოვალეობა“, სახელოვნებო მეცნიერებათა ძიებანი, 
#3, 2009, საქართველოს შოთა რუსთაველის თეტრისა და კინოს სახელმწიფო უნივერსიტეტი, გვ.78. 
23 Thucydides, History of the Peloponnesian war. bks. 1 and 2, trans. C.F. Smith (Cambridge: Harvard Uviversity Press, 
1991), p. 35-39. 

დამკვიდრებული ფუნდამენტური სტანდარტები, რომ თანამედროვე საზოგადოების 
განვითარების კვალად ძველმა ჟურნალისტური ეთიკის ტრადიციამ (ტრადიცია იგივეა, 
რაც მემკვიდრეობითი გადაცემა, სწავლება) თავისი გავლენა აუდიტორიაზე  
დაიბრუნოს“24.  ჯონ ფერე შემდეგ, უფრო მეტად გამოკვეთს ტრადიციული ეთიკის 
ბუნებასა და მედიას შორის ურთიერთობას. რა გავლენა მოახდინა ეთიკის ნორმებზე 
მედიის განვითარებამ, განიხილავს მედიის ეთიკის კლასიკური სწავლების 
აუცილებლობას, რომელიც ვრცლად წარმოადგინა ციფრული ეპოქის მედიის თეორიის 
ჩარჩოში. ამ კონტექსტში მისი ალტერნატიული მოსაზრებაა, რომ  თანამედროვე მედიამ არ 
უნდა გაანადგუროს ტრადიცია, არამედ გადაასხვაფეროს.25 ეს საკვანძო და ზეგავლენის 
მომხდენი საკითხია და დებატების პირობებს მრავალი წლით განსაზღვრავს.  მაგრამ აქვე 
მნიშვნელოვანია  მედიის ეთიკის ტრადიციული მმართველობის ვებერისეული 
განმარტება, რომელიც გამოგვადგება. იგი ხაზს უსვამს გარკვეულ კონტექსტში ტრადიციის   
პოლიტიკურ ხასიათს: იგი შეიძლება გამოყენებული იყოს არა მხოლოდ როგორც 
ნორმატიული გზის მაჩვენებელი, არამედ როგორც სხვებზე ძალაუფლების გამოყენებისა 
და მმართველობის მორჩილების უზრუნველყოფის საფუძველი. სწორედ ამ 
თვალსაზრისით  ეთიკური ტრადიციები შეიძლება გახდეს „იდეოლოგიის მატარებელი“,26 
ანუ  ძალაუფლების გასამყარებლად ისეთი ურთიერთობების ჩამოსაყალიბებლად 
გამოიყენონ, რომელიც მედიაზე კონტროლის დამყარების ბერკეტი გახდება. ამგვარი 
მაგალითები ხაზს უსვამს იმ ფაქტს, რომ ეთიკურ-პრაქტიკულ საკითხებზე აზროვნებამ 
ვერ მისდია იმ განვითარებებს, რომლებმაც შეცვალეს და ცვლიან ჩვენს სამყაროს. ნაშრომში 
წარმოდგენილი საკითხის  განხილვისას  შევეცადე წარმომედგინა არგუმენტები, თუ 
როგორ შეუძლია  მედიამკვლევრების ამ ალტერნატიულმა მოსაზრებებმა ჩვენი ეპოქის 
ყველაზე საჭირბოროტო პრობლემას  - ეთიკის ტრადიციის ცვლად ბუნებასა და  მედიის 
სოციალურ პასუხისმგებლობას ნათელი მოჰფინონ. 

სამართლიანობის, როგორც სოციალური ფილოსოფიისა და პოლიტიკური თეორიების 
ძირითადი ცნების კვლევით დაინტერესებულია ნებისმიერი პერიოდის ისტორიული 
აზროვნება  - ანტიკური, შუასაუკუნეების, ახალი დროის, მოდერნისა თუ პოსტმოდენის 
ეპოქები. ამგვარი სამართლიანობა, როგორც აზროვნების მთავარი პარადიგმა, 
განმსაზღვრელი აღმოჩნდა ანტიკური სამყაროსთვის. მედიის დეონტოლოგიის სტილს 
ფესვი აქვს გადგმული ტრადიციული ეთიკის ფილოსოფიურ კონცეფციაში. ადამიანური 
არსებობის ეთიკური საზრისი, გახსნილი, ბუნებრივი, სამართლებრივი კანონი 
უნივერსალიზმში, წარმოდგენილი „ზოგადი ღირებულებების მნიშვნელობით“ 
სამართლიანობის ცნებით გახმოვანდა. ბერძნებს სჯეროდათ, რომ ჭეშმარიტების (aletea), 
დაფარულის გამჟღავნება, სხვაგვარად ვერ მოხდება, ჭეშმარიტება უარს ამბობს 
მონოლოგიურ გონებაჩლუნგობაზე, ლოგოსი მხოლოდ იქ გამოდის იდუმალებიდან, სადაც 
აზრი დიალოგში შედის განსხვავებული აზრით27. 

ბუნებრივია, ჭეშმარიტების ძიება ნებისმიერ დროის ადამიანური გონის არსობრივი 
მახასიათებელია. მაგრამ, წარმოდგენებზე დაფუძნებული ცოდნიდან საყოველთაო 
მნიშვნელობის ცოდნამდე შემმეცნებელი გონის ამაღლება, საყოველთაო მნიშვნელობის  
კატეგორიებისა და ცოდნის უნივერსალური კრიტერიუმების დადგენისადმი მისწრაფება, 

                                                            
24 იხ. სქოლიო 25. 
25  Ferré , John P.  A.,  Short History of Media Ethics in the United States The Routledge Handbook of Mass Media 
Ethiks, Taylor end Francis  Group,2008. P16. 
26 Weber, M., Economy and Society:An Outline of Interpreetive Sociology,  Guenther Roth end Claus Wittich, Berkly, 
University of California Press, 1978. P212. 
27 ფუკო, მ., „ნიცშე, ფროიდი, მარქსი“ მთრ. თამარ კინწურაშვილი და ირაკლი ბრაჭული,   Carpe diem,  2015, 
გვ.4. 



163

 

 

ამა თუ იმ დიდ მოაზროვნეს, ფართო აზრით - ეპოქას, საკაცობრიო მნიშვნელობას ანიჭებს. 
ამ აზრით, განსაკუთრებულია ანტიკური აზროვნების როლი თანამედროვე სოციალური, 
პოლიტიკური ფილოსოფიის, სამართალმცოდნეობისა და ჟურნალისტიკამცოდნეობი-
სათვის; უპირველესად, ეს მედიაში ეთიკისა და სამართლიანობის არსის კვლევას ეხება. 
გარკვეული აზრით, ჟურნალისტური ველიც დასახელებული დისციპლინებისა და 
პოლიტიკური უნივერსუმის ნაწილია, რომელზეც იგი უზარმაზარ ზეწოლას 
ახორციელებს. აქედან გამომდინარე, ჟურნალისტური ველის ძალაუფლება აძლიერებს 
პოლიტიკური აქტორების მისწრაფებას იქითკენ, რომ უპასუხონ უდიდესი უმრავლესობის 
მოლოდინებსა და მოთხოვნებს. მაგრამ ვინაიდან, ამგვარ მოთხოვნებს ზოგჯერ უაღრესად 
ემოციური და არარაციონალური ხასიათი აქვს, მასმედიის მიერ მათი არტიკულაცია ხელს 
უწყობს ადამიანთა ჯგუფების მამობილიზებელ პრეტენზიებად მათს ტრანსფორმაციას. 
მედიამკვლევრის მაზოლინის მოსაზრება ამ კონტექსტში გასათვალისწინებელია: იგი 
ყურადღებას ამახვილებს მედია ლოგიკისა და პოლიტიკური ლოგიკის განსხვავებებზე.28  
ბევრი მკვლევარი აღნიშნავს, რომ ცვლილება დასავლეთის მედიაში ნიშნავს, რომ „მედია 
ლოგიკა“, „პოლიტიკური ლოგიკისგან“ დიფერენცირებულია.29 „მედია ლოგიკა“ მრავალი 
მკვლევრის თვალსაზრისით დომინირებს.  „ამბის“ შერჩევის კრიტერიუმები, ისევე, 
როგორც პროპორციული წარმომადგენოლობის პრინციპი პოლიტიური არაა, არამედ 
ჟურნალისტური ან მედიაზე ორიენტირებულია. სწორედ ამ კრიტერიუმით ადგენს,  თუ 
რამდენად „კარგია ეს ამბავი“.  „მედია ლოგიკა“   ახალი პროდუქტია და ჰიბრიდულია. ეს 
„მედიის ლოგიკა“ ისტორიული გადაფარვებისა და აღრევის ფონზე ყალიბდებოდა, თუმცა 
მას მკაფიოდ გამოკვეთილი განსხვავებებიც ახასიათებს: 1. კრიტიკული 
პროფესიონალიზმის მზარდი ხარისხი; 2. კომერციალიზაცია. გერმანელი მედიაკვლევრის 
ნიკლას ლუმანის აზრით, მასმედიის შინაარსი სამ ძირითად ფორმად - ახალი ამბები და 
მიმდინარე მოვლენები, რეკლამა, გართობა - დიფერენცირდება, რომელსაც საკუთარი 
სოციალური ფუნქციები აქვთ, „მასობრივი მედიის უმნიშვნელოვანესი შიდაა 
სტრუქტურაა“.30 საკითხის განხილვა ასევე ეყრდნობა მედიამკვლევრის უორდის 
არგუმენტს31, რომ მეცნიერებმა უნდა გააფართოვონ ჟურნალისტური ეთიკის 
კონცეპტუალური ბაზა გლობალური პერსპექტივის მიღებით. უორდის ანალიზი 
მედიამკვლევრებსა და პრაქტიკოსებს მოუწოდებს ეთიკის ტრადიციული გაგება მედიის 
კომუნიკაციის გლობალიზაციის ცენტრალური მახასიათებელის კონტექსტში განიხილონ 
და გამოყენონ. მედიაპროდუქტი ინტერნაციონალურ არენაზეა მიმოქცეული. ერთი 
ქვეყნის მედიაში წარმოებული მასალა ნაწილდება არა მხოლოდ ნაციონალურ ბაზარზე, 
არამედ მსოფლიო ბაზარზეც.  დღეს ჟურნალისტური ეთიკა ამტკიცებს უფრო 
ყოვლისმომცველ ჩარჩოს, რომელიც გამოწვევას „ჟურნალისტიკის, როგორც პოლიტიკური, 
სოციალური ინსტიტუტის“ აღქმებში განიხილავს.32   ბევრი მედია მკვლევარი გერმანელი 
ფილოსოფოსის მაქს ვებერის განმარტების თანახმად, ჟურნალისტიკას „პოლიტიკურ 
პროფესიად“ მოიაზრებს. ჟურნალისტების როლს პოლიტიკის ფორმირებასა და 
სოციალური პრობლემების მოგვარებაში ხედავდნენ. მათ მიაჩნდათ, რომ ფაქტების 
მშრალად გადმოცემა შეუთავსებელია ნამდვილ პროფესიონალურ საქმიანობასთან და 
განსაკუთრებულ მნიშვნელობა ჟურნალისტის მოსაზრებებს, კომენტარებს ენიჭება. 

                                                            
28 Marzlf, M., Civilizing Voices: American press Criticism 1880-1950, New York, Lohgman, 1991, p 30.  
29 იხ სქოლიო 21. 
30 Lumann, N., The Reality of the Mass Media. Stanford, CA, Stanford University Press, 2000, p20. 
31 Ward, S. J. The Invention of Journalism Ethics: The Path to Objectivity and Beyond (Vol. 38). Montreal, Quebec: 
McGill-Queen’s Press. (2015). 
32 Mano, W., Decolonizing African journalism ethics: From Afriethics to Afrokology, GLOBSL MEDIA ETHICS AND 
THE DIGITAL REVOLUTION, Routledge Recearb in Journalism, 2022, London end New York, by Taylor & Francis 
Books, p221. 

პოლიტიკური ოპონირება ჟურნალისტური თეორიისა და პრაქტიკის საფუძველია.  
ისტორიულად პრესამ კრიტიკისა და ოპონირების ფუნქცია თავისი თავისუფლების 
მოთხოვნებითა და ჟურნალისტების ქცევების ზნეობრივი იმპერატივებით  გაამართლა. 
მასმედია გარკვეული ისტორიული პროცესის შედეგად პოლიტიკური სტრატეგიების 
რეალიზაციის ერთ-ერთ უმნიშვნელოვანეს დემოკრატიულ ინსტრუმენტად ჩამოყალიბა. 
ტრანსფორმირებად პოლიტიკურ სისტემებში მედიის სტრუქტურების როლი 
არაერთგვაროვნად წარმოჩინდება. დემოკრატიის ჯეროვანი ფუნქციონირების 
აუცილებელი კომპონენტი თავისუფალი საზოგადოების თანხომაა.33 იმისთვის, რომ ეს 
თანხმობა ინფორმირებული იყოს, საზოგადოებას საჭირო ცნობები  სწორედ სამთავრობო 
და ნებისმიერი სხვა კონტროლისგან თავისუფალმა პრესამ უნდა მიაწოდოს: აცნობოს 
ხალხს არჩევითი და დანიშვნითი თანამდებობის პირთა საქმიანობაზე: ჟურნალისტმა 
გამოიძიოს ის, რის ხალხისგან დაფარვაც ურჩევნიათ პოლტიკოსებს. ხმის უფლება მისცეს 
მათ, ვისიც არავის ესმის. შექმნას სადისკუსიო გარემო, მიაწვდინოს ხელისუფლებას 
მოქალაქეების აზრი. გამოიკვლიოს ინფორმაცია დაფარულ შემთხვევებზე. იყოს 
ინფორმაციის წყარო.34 მედიის დეონტოლოგია და სამართლებრივი ნორმები იმასაც 
გვეუბნება, თუ როგორი ურთიერთობა უნდა ჰქონდეთ ჟურნალისტებს ინფორმაციის 
წყაროებთან. რასაკვირველია, ჟურნალისტებმა არ უნდა მოატყუონ წყაროები ანდა 
შეცდომაში არ შეიყვანონ ისინი აუდიტორიისთვის სიმართლის თქმის პროცესში.35  

დასკვნა 

 ჟურნალისტის  თავისუფალი აზროვნება და საკუთარი პროფესიული საქმიანობის 
წარმართვა  დეონტოლოგიური ნორმებისა და ანგარიშვალდებულებების დაშვებების 
გარეშე შეუძლებელია;  

 მედიის ყველა ნაკლისგან გათავისუფლება პროფესიული საქმიანობის 
განხოციელებისას სამართლებრივი და ეთიკური მოქცევაა; 

 ნაშრომში განხილული ჟურნალისტური იდიალური პროფესიული მოდელებიდან 
აზრის გამოხატვის თავისუფლება ყველაზე ხშირად სხვათა რეპუტაციისა და 
უფლებების დაცვის აუცილებლობით იზღუდება. ეს შეზღუდვები უპირველეს 
ყოვლისა ეხება ისეთ კატეგორიებს როგორიცაა, ეროვნული უშიშროების ინტერესები, 
კერძო ინტერესები, პირის უფლებები, რასობრივ დისკრიმინაცია, ცილისწამება, 
შეურაცხყოფა, დიფამაცია და პირადი ცხოვრების ხელშეუხებლობა.   

 თანამედროვე მედიის ეს პროფესიული ნორმატივები მხოლოდ იმ ველში განიხილება, 
სადაც სიტყვის  თავისუფლება და სარედაქციო ავტონომიურობა გარანტირებულია.  
მედია ორიენტირებულია საზოგადოებრივ სამსახურზე, რომელიც ასევე 
„პროფესიონალიზმის“ კონცეფციის მნიშვნელოვანი კომპონენტი; 

   ჟურნალისტიკის, როგორც „საზოგადოებრივი ნდობის“  იდეოლოგიის დამკვიდრების 
გარანტია;  

 ბაზრის, სამართლებრივი ჩარჩოებისა და სამართლის ეთიკის კომბინაცია;  
 მედიის მომხარებელს შემდეგი კომპონენტები ესაჭიროება: კანონი, ეთიკა, ბაზარი და 

მედიაპროდუქტის ხარისხის კონტროლი; 
 მედირებული საჯაროობის ეთიკური განზომილება საზოგადოების აზროვნების 

კონტექსტში განიხილება. 

                                                            
33 მახარაძე, ი., „მედია როგორც პოლიტიკურ ოპოზიცია“ სამეცნიერო ჟურნალი - ეკონომიკა და ფინანსები, # 1, 
ეკონომიკის კვლევის განვითარების ინსტიტუტი, საქართველოს ტექნიკური უნივერსიტეტი, 2021, გვ. 476-78. 
34 სქოლიო 10. გვ. 79. 
35 მენჩერი, მ., „ახალი ამბების გაშუქება და წერა“. მთარგმნელი - ლაშა გველესიანი, კოლუმბიის უნივერსიტეტი, 
2013, დიოგენე, გვ. 284. 

მაახალგაზრდული პერიოდული გამოცემები სამეგრელო-ზემო 
სვანეთის რეგიონში და ლოკალური მედიის გამოწვევები (საკვლევი 

პერიოდი 2000-2023 წწ.) 

მარიამ მარღია 
დოქტორანტი, 

კავკასიის საერთაშორისო უნივერსიტეტი 

აბსტრაქტი 

მასობრივი მედიის ისტორია პრესით იწყება. ინტერნეტის განვითარებასა და 
ტრადიციული მედიასაშუალებების გაციფრულებასთან ერთად ხშირად ისმის მოსაზრება, 
რომ უახლოეს მომავალში სოციალური მედია  ჩაანაცვლებს ბეჭდურს. ამ ვარაუდის 
გასამყარებლად პრესის მიმართ ახალგაზრდების მინიმალურ ინტერესსა და მათ ე.წ. 
გაჯეტებზე დამოკიდებულების ტენდენციას იშველიებენ. პრობლემა მართლაც 
ყურადსაღებია. მას ამწვავებს ის გარემოებაც, რომ ჟურნალ-გაზეთები ბეჭდური სახით 
სულ უფრო მცირე რაოდენობით გამოდის, რეგიონებში მდგომარეობა ბევრად 
სერიოზულადაა. 

მაშინ როდესაც განვითარებულ ქვეყნებში ლოკალური მედია კონკრეტული რეგიონის ხმის 
გამავრცელებელი და ზოგადად მედიასივრცის ძლიერი რგოლია საქართველოში 
რეგიონული პრესა და ტელევიზიები ბიუჯეტის სიმცირესა და კვალიფიციური კადრების 
დეფიციტს განიცდიან. მათი რეიტინგი დაბალია. რეალურად კი ლოკალურ მედიას აქვს 
საკმარისი ინფორმაციული რესურსი იმისთვის, რომ კონკრეტული რეგიონის თუ 
მუნიციპალიტეტის საინფორმაციო ველი შეითვისოს. 

რეგიონული მედიის ინერტული მაუწყებლობის ფონზე იკლებს ახალგაზრდების 
ინტერესი ტრადიციული მედიასაშუალებებიდან მიიღონ მათთვის საინტერესო 
ინფორმაციები. ამ ყველაფრის გამო საზოგადოების ნაწილი მიიჩნევს, რომ რეგიონულ 
მედიას არ ჰყავს მაყურებელი და მისი არსებობა ან არ არსებობა არაფერს ცვლის. 
რეალურად კი ლოკალურ მედიას ბევრად მეტი გავლენის მოხდენა შეუძლია კონკრეტულ 
აუდიტორიაზე ვიდრე ამას ცენტრალური მედიასაშუალებები ახერხებენ. ახალგაზრდების 
დაინტერესება რეგიონული მედიით უპირველესად თავად მედიის შენარჩუნებისა და 
განვითარების საწინდარია. 

წინამდებარე ნაშრომის საკვლევი საკითხი სამეგრელო-ზემო სვანეთის რეგიონში 2000-2023 
წლების მონაკვეთში არსებული ახალგაზრდული ბეჭდური მედიასაშუალებების 
გამოვლენა, შესწავლა და, შესაბამისად, საჭიროებათა დადგენაა. 

საკვანძო სიტყვები: ახალგაზრდული, რეგიონული, ლოკალური, პრესა, მედია, 
პრობლემები. 

Abstract 

The history of mass media begins with the press. With the development of the Internet and the 
digitization of traditional media, it is often suggested that social media will replace prints in the 
near future. This assumption is reinforced by the minimal interest of young people in the press and 
their tendency to rely on so-called gadgets. This problem truly deserves attention. 

While in developed countries, local media is the voice of a specific region and is a strong link in the 
media space in general, regional press and televisions in Georgia suffer from a lack of budget and 
qualified personnel. Their rating is low. Actually, the local media has enough information resources 
to cover the information field of a specific region or municipality. 

Against the background of inert broadcasting of regional media, the interest of young people to 
receive information of interest to them from traditional media is decreasing. Because of all this, part 
of the society believes that the regional media has no audience and its presence or absence does not 
change anything. In fact, local media can influence a specific audience much more than the central 
media. The interest of young people in the regional media is first of all a prerequisite for the 
preservation and development of the media itself. 

Another problem is the low rating of the regional media outlets, especially when even the tv 
channels find it hard to effectively produce and distribute their content. The research topic of the 
presented paper is  to study and identify the needs of youth print media in the Samegrelo-Zemo 
Svaneti region from 2000-2023 years. 

Keywords: youth, regional, local, press, media, problems. 

შესავალი 

თანამედროვე სამყარო მუდმივად, ელვის სისწრაფით ვითარდება. თუ ათეულობით წლის 
წინ ინფორმაციის მიღება შეზღუდულად და სელექციურად იყო შესაძლებელი, დღეს ეს 
პრობლემა აღარ არსებობს. დღეს ყველა ტელევიზიას, რადიოს, ჟურნალსა და გაზეთს აქვს 
საკუთარი ინტერნეტგვერდი. თანდათანობით მომრავლდა მედიასაშუალებები, 
რომლებიც მხოლოდ სოციალურ ქსელებში მაუწყებლობს; ინტერნეტგამოცემები, 
რომელთაც არ აქვთ ბეჭდური ფორმა. ციფრულ პლატფორმაზე შესაძლებელია ფოტო-
ვიდეო კონტენტის განთავსება, ე.წ პოდკასტების ჩაშვება და ა.შ. ყოველივე 
ზემოთჩამოთვლილის გამო ხშირად ჩნდება მოსაზრება, რომ რამდენიმე ათეულ წელში 
ბეჭდურ მედიას სოციალური მედია სრულად ჩაანაცვლებს. ჯერჯერობით ამის თქმა 
ნაადრევია, რადგან ჟურნალ-გაზეთები მსოფლიოს წამყვან ქვეყნებში კვლავაც 
აქტუალურია. ქართულ რეალობაში მას უფროსი თაობის ადამიანები კითხულობენ, მაგრამ 
ახალგაზრდების ინტერესი ბეჭდური მედიის მიმართ მინიმალურია.  

განსაკუთრებით საყურადღებოა რეგიონული მედიასაშუალებების შეზღუდული 
რესურსები, რაც კონტენტის წარმოების შენელებას, დაბალ ხარისხსა და აუდიტორიის 
სხვადასხვა ასაკობრივი სეგმენტისთვის მნიშვნელოვანი მასალის წარმოების 
შეუძლებლობას იწვევს. საკითხებს შორის ორმაგი პარალელების გასავლებად საკითხავია, 
თანამედროვე პრესა თუ იძლევა თემატური და ჟანრობრივი მრავალფეროვნებით 
აუდიტორიის ასაკობრივი სელექციისა და მათი მიზიდვის შესაძლებლობას? ისმის 
ლოგიკური კითხვა _ არსებობს კი ახალგაზრდული პერიოდული გამოცემები, რომლებიც 
აქტიურად განიხილავენ მათთვის აქტუალურ და საინტერესო თემებს? ცალკე პრობლემას 
რეგიონული მედიასაშუალებების დაბალი რეიტინგი ქმნის. მით უფრო, როცა 
ტელევიზიებსაც კი უჭირთ კონტენტის ოპერატიულად წარმოება-გავრცელება. 

სამეგრელო-ზემო სვანეთის რეგიონი საქართველოში ერთ-ერთი დიდი და მოსახლეობის 
რაოდენობით მრავალრიცხოვანი მხარეა. მისი ტერიტორიული და დემოგრაფიული 
სიდიდის გარდა, ეს უკანასკნელი მედიის მრავალფეროვნებითაც გამოირჩევა. ამიტომაც 
ახალგაზრდულ გამოცემებთან მიმართებით საინტერესოა მისი წარსულისა და 
დღევანდელი პოტენციალის დადგენა. ახალგაზრდების ინტერესების გამომხატველი 
ბეჭდური მედიასაშუალებების არსებობა რეგიონულ დონეზე, მათთვის მნიშვნელოვანი 

საკითხების გაშუქება, კონკრეტული ასაკობრივი კატეგორიის დაინტერესებასა და 
მოტივირებას  უწყობს ხელს, რაც დადებითად აისახება როგორც ლოკალური მედიის 
ხარისხზე, ასევე, ახალგაზრდა აუდიტორიის განვითარებაზე, სწორედ ეს განაპირობებს 
ჩვენ მიერ საკვლევად შერჩეულ თემის აქტუალურობას. 

კვლევის მიზანია, გამოვკვეთოთ ახალგაზრდული გამოცემების (ჟურნალ-გაზეთების) 
არსებობის საჭიროება და მნიშვნელობა, როგორც საქართველოს მასშტაბით, ასევე 
სამეგრელო-ზემო სვანეთის რეგიონში; ვისაუბროთ საქართველოს ერთ-ერთი უდიდესი და 
მოსახლეობის სიუხვით გამორჩეული კუთხის, სამეგრელო-ზემო სვანეთის 
ახალგაზრდულ ბეჭდურ მედიაზე. მის თემატიკასა და პერიოდულობაზე;  

საკვლევ მეთოდად გამოყენებულია თვისებრივი კვლევის მეთოდი. რომელიც ძირითადად 
ემყარება საკვლევი საკითხის გარშემო არსებული ლიტერატურისა და ჟურნალ-გაზეთების 
ანალიზს. აქვე უნდა აღინიშნოს, რომ წარმოდგენილი საკითხის გარშემო ლიტერატურული 
მრავალფეროვნება არ არის. შესაბამისად, კონტენტ ანალიზი ძირითადად 2005 - 2007 
წლებში ჩატარებულ კვლევებს მოიცავს, რომელიც თავის მხრივ  ამჟამინდელი 
მდგომარეობის გაანალიზებით და აღწერითაა გადახალისებული. ხოლო ძირითადი 
ნაწილი ამჟამად მოქმედი ჟურნალის ,,ახალი სარკმელის“ შესახებაა წარმოდგენილი. 
ნაშრომის ძირითადი ნაწილი დაფუძნებულია ინდივიდუალურ კვლევასა და 
ბიბლიოთეკებში შემონახული ჟურნალ-გაზეთების ავტორისეულ ანალიზზე. 

1. სამეგრელო-ზემო სვანეთის ბეჭდური მედია და დღევანდელობა 

სამეგრელო-ზემო სვანეთის ფართობი სრულიად საქართველოს ტერიტორიის 10,7%-ს 
შეადგენს. რეგიონი მოსახლეობის რაოდენობის თვალსაზრისით ქვეყანაში ერთ-ერთ 
მოწინავე პოზიციაზეა. ოკუპირებული აფხაზეთის ე.წ. საზღვართან სიახლოვე, 
ტურისტებისთვის მიმზიდველი ზღვისა და მთის კურორტები, აქტიური სამოქალაქო 
საზოგადოება, დევნილი მოსახლეობის პრობლემატიკა _ ის საკითხებია, რითაც 
მედიასაშუალებები ყველაზე ხშირად ინტერესდებიან. 

სამეგრელო-ზემო სვანეთს საკმაოდ მრავალფეროვანი ჟურნალისტური წარსული აქვს. 
რეგიონში ბეჭდური მედიის ისტორია რამდენიმე ათეულ წელს ითვლის. დღესაც 
აქტიურად ფუნქციონირებს ტელევიზია, რადიო და ონლაინგამოცემები. მიუხედავად 
იმისა, რომ სამეგრელო-ზემო სვანეთი ჟურნალისტურად საკმაოდ აქტიურია, 
ახალგაზრდული გამოცემების დეფიციტი ყოველთვის შეინიშნებოდა. ამის ერთ-ერთ 
მიზეზად შეიძლება არაკონკურენტუნარიანი გარემო დავასახელოთ. თუ იმასაც 
გავითვალისწინებთ, რომ ახალგაზრდები ბეჭდურ მედიას ნაკლებად მოიხმარენ, 
მედიაორგანიზაციებისთვის მსგავსი სამიზნე აუდიტორიის არჩევა არ არის მომგებიანი. 
ჩამოთვლილი მიზეზები ლოკალური მედიის მხრიდან აქცენტის საზოგადოებრივ-
პოლიტიკურ საკითხებზე გაკეთებას განაპირობებს.  

კონფლიქტის ზონასთან ახლოს ყოფნამ რეგიონში სხვადასხვა სადამკვირვებლო და 
არასამთავრობო ორგანიზაციების ხვედრითი წილი გაზარდა. მათი სათქმელის 
საზოგადოებამდე მიტანის საუკეთესო საშუალება კი, რა თქმა უნდა, ადგილობრივი 
მედიაორგანიზაციები იყო. აღნიშნულმა საკითხმა ჟურნალისტებს მრავალფეროვანი 
თემების გაშუქების შესაძლებლობაც მისცა და ასევე საზოგადოების ინფორმირებისთვის 
სხვადასხვა არხებიც გაამრავლა.  

ზუგდიდი, მესტია, წალენჯიხა, მარტვილი, ხობი, ფოთი, აბაშა, ჩხოროწყუ და სენაკი 
რეგიონის დიდი მუნიციპალიტეტებია. ყოველი მათგანი ინდივიდუალურობითა და 

მოსახლეობის სიმჭიდროვით გამოირჩევა. რეგიონში ახალგაზრდული პერიოდული 
გამოცემები საერთოდ არ არსებობდა, (გამონაკლისია ქალაქი ზუგდიდი) თუმცა 
სოციალურ-პოლიტიკური შინაარსის ჟურნალ გაზეთები მრავლად გამოიცემოდა. 
ზუგდიდში სხვადასხვა დროს გამოდიოდა: გაზეთი „ზუგდიდი“ და მასთან არსებული 
ჟურნალი „ზუგდიდელები“, გაზეთი „ეგრისის მაცნე“, გაზეთი „კოლხური ვერსია“, 
სტუდენტების მიერ შექმნილი პოლიტიკური გაზეთი „ღია ბოქლომი“ და სხვ.1 სენაკში 
გამოდიოდა გაზეთი ,,კოლხეთი“ და ჟურნალი ,,მრწამსი“2. წალენჯიხის ბეჭდური მედიის 
მატიანე გაზეთ „ეგრისზე“ მოგვითხრობს. მას თავიდან „მოხანდეში ხონარი (მშრომელის 
ხმა)“ ერქვა, შემდეგ „სტალინელი“ გახდა, ხოლო 1990 წლის მერე კი „ეგრისი“ ეწოდა.3 

დღეს რეგიონული გამოცემებისთვის ფინანსური რესურსის უქონლობის გარდა, სხვა 
ბევრი პრობლემაც არსებობს. დღეს მთლიანად საქართველოს რეგიონების პრობლემა 
ახალგაზრდების საზღვარგარეთ ან დედაქალაქში გადინებაა. თბილისში სასწავლებლად 
წასული სტუდენტების დიდი ნაწილი უკეთესი მომავლისა და მეტი შესაძლებლობის გამო 
დედაქალაქშივე რჩება. საკითხი ლოკალურად რომ განვიხილოთ, რეგიონებში 
ჟურნალისტების სიმცირეა. უფრო მეტიც, შეიძლება ზოგიერთ ქალაქში მედიის 
პროფესიონალი მუშაკი საერთოდ არ იყოს.  ხოლო ვინც არის, უწევს იყოს უნივერსალური, 
ანუ წეროს და ისაუბროს ყველა საკითხზე, როგორებიცაა: კრიმინალი, ძალადობა, ბავშვთა 
საკითხები, ეთნიკური უმცირესობების პრობლემატიკა, ოკუპაცია და ა.შ. საფიქრალია, 
გაშუქების კუთხით, რამდენად შეიძლება იყოს ერთი ან ორი ადამიანი  ყველა სფეროში 
თანაბრად კომპეტენტური. მით უმეტეს, სპეციფიკური და სენსიტიური თემები 
განსაკუთრებული ყურადღებით გაშუქებას საჭიროებს. აქვე უნდა აღინიშნოს, რომ 
რეგიონში და კერძოდ ქალაქ ზუგდიდში ფუნქციონირებს სახელმწიფო აკრედიტაციის 
მქონე ერთი უნივერსიტეტი. შოთა მესხიას სახელმწიფო სასწავლო უნივერსიტეტში 
ჟურნალისტიკა და მასობრივი კომუნიკაცია არ ისწავლება. რეგიონში ახალგაზრდა 
ჟურნალისტების სიმცირის დამატებით მიზეზად ამ ინფორმაციის გათვალისწინებაც 
ლოგიკურია. 

2. სამეგრელო-ზემო სვანეთის ახალგაზრდული ბეჭდური მედია 2000-2023 წლებში 

დარგობრივი სალიტერატურო წყაროებისა და ბიბლიოთეკის არქივში მოძიებული 
ჟურნალ-გაზეთების კვლევისას გამოიკვეთა გარემოება, რომ სამეგრელო-ზემო სვანეთის 
რეგიონში 2000-2023 წლების მონაკვეთში გამოიცემოდა ერთი გაზეთი ,,ჩვენი თაობა“ და 
ორი ახალგაზრდული ჟურნალი - ,,ზუგდიდი P.S” და ,,ახალი სარკმელი“. მათ შორის ერთ-
ერთი, ,,ახალი სარკმელი“ დღესაც გამოიცემა.  

აღსანიშნავია, რომ სამივე მედიასაშუალება ქალაქ ზუგდიდში იქმნებოდა. რეგიონის სხვა 
მუნიციპალიტეტებში ახალგაზრდული ჟურნალ-გაზეთები არ ყოფილა. თუმცა, 
საზოგადოებრივ პოლიტიკურ გამოცემებს მაგალითად: გაზეთებს ,,ეგრისის მაცნეს“, 
,,ზუგდიდს“, ,,ეგრისს“, ჟურნალ ,,ზუგდიდელებს“ და სხვ. ჰქონდათ ახალგაზრდებისთვის 
საინტერესო რუბრიკებიც, თუმცა ეს ყოველივე გამოცემების სტრუქტურის ერთ-ერთი 
ნაწილი იყო.  

                                                            
1 საქართველოს რეგიონული მედია-რუკა. თბილისი: მშვიდობის, დემოკრატიის და განვითარების კავკასიური 
ინსტიტუტი; ომისა და მშვიდობის გაშუქების ინსტიტუტი,2005. 
2 გაზეთები დედაქალაქს გარეთ: რა ზემოქმედება მოახდინა საერთაშორისო დახმარებამ ბეჭდვით მედიაზე 
საქართველოს რეგიონებში. თბილისი: მშვიდობის, დემოკრატიის და განვითარების კავკასიური ინსტიტუტი; 
ომისა და მშვიდობის გაშუქების ინსტიტუტი, 2007. 
3 იქვე. 

ზუგდიდის ცენტრალურ ბიბლიოთეკაში დაცული მასალების ანალიზის შედეგად 
გამოკვეთილი ერთ-ერთი მედიასაშუალება „ზუგდიდი P.S“ ფინანსური რესურსის 
უქონლობისა და კადრების სიმცირის გამო დღეს აღარ გამოიცემა. მისი პირველი ნომერი 
2011 წელს სამეგრელო-ზემო სვანეთის რეგიონში, ქალაქ ზუგდიდში, 700-იანი ტირაჟით 
გამოვიდა. გამოცემის რედაქტორი და დამფუძნებელი სალომე ნაჭყებია-ხარებავა, მაშინ 20 
წლის იყო. ჟურნალის სულ რამდენიმე ნომერი გამოვიდა. მედიასაშუალება ამჟამად არც 
ბეჭდური და არც ონლაინ სახით აღარ ფუნქციონირებს. მისი ვებგვერდი www.zugdidips.ge 
გამორთულია და ინტერნეტსივრცეში არ იძებნება. ფეისბუქზე ჟურნალის პოვნა 
შესაძლებელია, თუმცა არ იტვირთება ჟურნალისტური მასალები და ფუნქციონირებს 
მექანიკურად. გვერდი მისი რედაქტორის პასიურ პროფილს ემსგავსება და არა 
მედიასაშუალებას.  

ჟურნალში დაბეჭდილი მასალების სათაურები რედაქციის ფოკუსზე მიუთითებს: 
„ირაკლი გოგოხია: ყოველ დილით დედაჩემი მირეკავს და მლოცავს...“4 ,  „გემრიელი 
რეცეპტები ნანა ქობალიასგან“5 , „მანონი მაქაცარია _ ღვთისგან ბოძებული ნიჭიერება“6 , 
„ზვიად სიჭინავა _ ზუგდიდზე ყველაზე უფრო შეყვარებული ზუგდიდელი“7 , „ნუგზარ 
მალაშხია _ ქალაქის კოლორიტი და ერუდიტი!“8 , „მარინა დარასელია: სცენის მტვერს რომ 
შეისრუტავ, ჩათვალე მოჯადოებული ხარ“9 , „GG-TV ახალი საბავშვო შემეცნებითი არხი 
ტელესივრცეში“10 , „ზეინებ მორგოშია _ პოეტი ბიბლიოთეკარი11“  და ა.შ.  

 ჟურნალის თემატიკა თანდათანობით ,,ყვითელი“ გახდა. რაც პირველ ნომერში 
დაბეჭდილი რედაქტორის სიტყვით თუ ვიმსჯელებთ, მოსალოდნელი არ უნდა 
ყოფილიყო. საბოლოოდ, გამოცემაზე შეიძლება ითქვას, რომ თითქოს ის ახალგაზრდების 
საჭიროებებს ერგება, მაგრამ მაინც მსუბუქია და ბანალური თემებით დატვირთული. 
ჟურნალში ხშირია ენობრივი შეცდომები და ტექნიკური ხარვეზი, რაც მის ხარისხზე 
ნეგატიურად აისახება. საერთო ჯამში, თუ მხედველობაში მივიღებთ თემატიკას, 
ჟურნალისტების მიერ გამოყენებულ ლექსიკასა და მასალათა სტილს, გამოცემა მაღალი 
დონის ჟურნალად ვერ მიიჩნევა. 

რაც შეეხება, გაზეთ ,,ჩვენი თაობას“: აფხაზეთის მე-14 საჯარო სკოლის ოთხმა მოსწავლემ 
გადაწყვიტა აპოლიტიკური და თინეიჯერებისთვის საინტერესო გაზეთის გამოცემა. 
გაზეთი ,,ჩვენი თაობა“ 2013 წელს ზუგდიდში გამოიცა. მედიასაშუალების სულ სამი 
ნომერი გამოვიდა, ის შავ-თეთრი იყო, რუბრიკების და სათაურების ზოლი კი ცისფერი 
ჰქონდა. გაზეთი 8 გვერდისგან შედგებოდა. მასალები გამოცემის ინიციატორი 4 
მოსწავლის მიერ იწერებოდა, თვითონ არედაქტირებდნენ და არჩევდნენ თემატიკასაც. 
მედიასაშუალების რედაქტორი ოთხეულთაგან ერთ-ერთი ივდითი ხაზალია იყო. 

გამოცემას კომერციული დანიშნულება არ ჰქონია. იბეჭდებოდა ქუთაისის სტამბაში - 
დაახლოებით 300 ნომერი. მისი რედაქტორის თქმით, ვრცელდებოდა ოკუპირებული 
გალის ტერიტორიაზეც. რადგან თავად რედაქტორი და კორესპონდენტები ოკუპირებული 
აფხაზეთიდან არიან, შესაძლებლობა ჰქონდათ აეთვისებინათ გალის ტერიტორიაც. 
გაზეთის მიმოხილვაში შემდეგი ფრაზა გვხვდება - იძულებით გადაადგილებულ 
მოსწავლე-ახალგაზრდობის გაზეთი.  
                                                            
4ჟურნალი „ზუგდიდი P.S“, N1 (4) ნოემბერი 2014. გვ. 5. 
5 იქვე, გვ. 18. 
6 იქვე, გვ. 9. 
7 ჟურნალი „ზუგდიდი P.S.“, N3 (6) მარტი-აპრილი-მაისი, 2015. გვ.5. 
8 იქვე, გვ.13. 
9 ჟურნალი „ზუგდიდი P.S“, N3, 2011, გვ.10. 
10 იანვარი, ჟურნალი "ზუგდიდი P.S", N1(4), 2015, 12-13. 
11 იქვე, გვ. 6. 

ივდითი ხაზალია იხსენებს, რომ ,,ჩვენი თაობის“ გამოცემას სხვადასხვა დამფინანსებელი 
ჰყავდა. გაზეთის ერთი ნომერი კომპანია ,,ბილაინმა“ დააფინანსა. სპონსორებს თავად 
რედაქტორი იძიებდა. გაზეთი არ არის ფერადი, არც ფოტოებით დატვირთული.  მის 
ყდაზე არ არის გამოსახული შინაარსი, რითაც შეიძლება მკითხველის დაინტერესება. 
ზოგჯერ მისი მასალები ახალგაზრდულ მასობრივ ინტერესებს სცდება. პირველ ნომერში 
გამოთქმული სურვილი, რომ რედკოლეგიას უნდოდა აპოლიტიკური გაზეთის შექმნა 
ნამდვილად განხორციელდა, თუმცა გაზეთის თემატიკას ახალგაზრდების მხრიდან 
განსაკუთრებული გამოხმაურება არ დაუმსახურებია. 

2.1  ჟურნალი „ახალი სარკმელი“ 

ჟურნალ „ახალ სარკმელს“ ქალაქ ზუგდიდის მუნიციპალიტეტის მოსწავლე-
ახალგაზრდობის სასახლის ჟურნალისტთა კლუბი უშვებს. მისი წინამორბედი ამავე 
ბაზაზე გამომავალი გაზეთი „სარკმელი“ იყო, რომელიც 1995 წლიდან გამოიცემოდა.  მან 
10 წელი იარსება და საქმიანობა ფინანსური რესურსის არქონის გამო შეწყვიტა. თითქმის 
10 წლიანი პაუზის შემდეგ, სასახლის ინიციატივითა და ზუგდიდის მერიის დახმარებით, 
2014 წელს გაიმართა ჟურნალის პრეზენტაცია, რომელიც მკითხველს განახლებული 
სახელითა და ფორმატით დაუბრუნდა.  

 „ახალი სარკმლის“ შემოქმედებითი ჯგუფი სასახლის ახალგაზრდა ჟურნალისტთა 
კლუბის წევრებისგან შედგება. აღსანიშნავია, რომ კლუბში VI-XI კლასის მოსწავლეები 
ირიცხებიან. ჟურნალის ყველა ნომერს სხვადასხვა რედაქტორი ჰყავს, ხოლო კლუბსა და 
ჟურნალს გაზეთ „ზუგდიდისა“ და ჟურნალ „ზუგდიდელების“ რედაქტორი ნანი მოსიძე 
ხელმძღვანელობს.  

ჟურნალი არაკომერციულია, ფერადი, 36 გვერდიანი, შესრულებულია მაღალ 
პოლიგრაფიულ დონეზე. მედიასაშუალების ყდა სადადაა გაფორმებული. პირველ 
გვერდზე არ გვხვდება სტატიების ჩამონათვალი და შინაარსობრივი ფოტოები. რამდენიმე 
ნომრის ყდაზე გამოტანილია სარედაქციო კოლეგიის ფოტო, ნაწილი _ გამოსვლის 
თარიღის მიხედვით თემატურადაა გაფორმებული. მაგალითად: 2014 წლის დეკემბერში 
გამოცემული ჟურნალის ყდაზე საახალწლო მილოცვაა გამოტანილი. ჟურნალის ბოლო 
გვერდზე იწერება რედაქტორისა და ჟურნალისტების ვინაობა. 

 „ახალი სარკმლის“ ყველა ნომერს თან ერთვის რედაქტორის სიტყვა, რომელიც 
„სადღეგრძელოს“ სახელითაა წარმოდგენილი და შიდა პირველ გვერდზე იბეჭდება. 
რუბრიკა ყველა ნომრისთვის საერთო ფორმატით იქმნება.  

ჟურნალი ბეჭდავს კვლევებს სხვადასხვა თემებზე რუბრიკით _ „ნორჩი მკვლევარი“. 
მაგალითად: 2018 წლის N13-14 ნომერში დაიბეჭდა ახალგაზრდების კვლევა ყურძნის ჯიშ 
ოჯალეშზე. ჟურნალში აგრეთვე, იბეჭდება ანდაზები, გამოცანები, რებუსები და 
ინტელექტუალური კითხვები.  

ჟურნალს აქვს ტრადიციული კონკურსი კორექტორი. კონკურსის მიზანი ბეჭდვისას 
დაშვებული შეცდომების პოვნა და რედაქციისთვის გაზიარებაა. მკითხველი, რომელიც 
ყველაზე მეტ შეცდომას იპოვის ჯილდოვდება ფასიანი პრიზით12.    

მედიასაშუალება ჟურნალისტობის მსურველ ახალგაზრდებს საშუალებას აძლევს 
შეუერთდეს კლუბს და ჩაერთოს სამუშაო პროცესში. ამგვარ შეთავაზებას ჟურნალის 2014 
წლის დეკემბრის N1 (26) ნომრის ერთი სრული გვერდი დაეთმო. „ახალი სარკმელი“ 
ყურადღებას ამახვილებს, როგორც კულტურაზე, სპორტსა და ხელოვნებაზე, ასევე, დროს 
                                                            
12ჟურნალი ახალი სარკმელი N1-2. 2015, გვ. 35. 

უთმობს ადგილობრივ პოლიტიკოსებს და მათ სხვა კუთხით წარმოუჩენს აუდიტორიას. 
მათთვის ჟურნალს აქვს რუბრიკა „პირველები“, რომლის სტუმარიც სხვადასხვა დროს 
საქართველოს პარლამენტის წევრი, ზუგდიდის მაჟორიტარი დეპუტატი მერაბ ქვარაია და 
ზუგდიდის საკრებულოს თავმჯდომარე მაიზერ ნანავაც იყვნენ. რესპონდენტებმა 
ბავშვობასა და მათ კარიერაზე ისაუბრეს.  

ჟურნალში დაბეჭდილი მასალების სათაურები რედაქციის ფოკუსზე მიუთითებს: 2015 
წელს ჟურნალის N3-4 ნომერში დაიბეჭდა შემდეგი მასალები: „ნონა ტორჩინავა: ნორჩ 
მსახიობებთან მუშაობა განუზომელ სიამოვნებას მანიჭებს“, „სამხატვრო სკოლის 
მოსწავლეების საჟურნალო გამოფენა“, „ნორჩი მკვლევარი - ოჯალეში“, „პირველი 
ქართველი კოსმონავტი მარსზე“, 2016 წლის N5-6 ნომერში დაბეჭდილი მასალის სათაური 
იყო _ „კაპიტონ ცანავა - ხეზე კვეთის ოსტატი“  და ა.შ. შეიძლება ითქვას, რომ 
მედიასაშუალება მკითხველის მრავალმხრივ ინფორმირებულობაზე ზრუნავს. ასევე, 
წარმოაჩენს ახალგაზრდა ჟურნალისტების მიერ პროფესიონალურ დონეზე შესრულებულ 
მასალებს.  

ჟურნალს 2014 წლიდან სხვადასხვა თემატური რუბრიკები ჰქონდა. კერძოდ: „ახალი 
სარკმელი და სტუმარი“ ამ გვერდზე ხვდებიან სხვადასხვა სფეროს წარმატებული 
ადამიანები, რომლებიც მედიასაშუალებისთვის საინტერესო არიან. რუბრიკის სტუმრები 
ხდებიან მსახიობები, მომღერლები და ცნობილი ზუგდიდელები. სხვადასხვა დროს 
დაიბეჭდა ინტერვიუები მსახიობ მარინა დარასელიასა და ზურაბ ანთელავასთან.  

 ჟურნალი ზრუნავს ახალგაზრდების პოპულარიზაციაზეც. მისი რესპონდენტები არიან 
ბავშვებიცა და თინეიჯერებიც, რომელთაც წარმატების სხვადასხვაგვარი ისტორია აქვთ. 
2018 წლის N13-14 ნომერში დაიბეჭდა 12 წლის საბა ქუჩულორიას ინტერვიუ. ის 
ზუგდიდის თეატრის მსახიობი გახდა და ამ ყველაფერს კი სკოლაში შესრულებული 
სპექტაკლიდან მიაღწია. საბა მკითხველს თავისი ემოციებისა და თავგადასავლის შესახებ 
ესაუბრება.  

ჟურნალს აქვს რუბრიკა „ლიტერატურული სალონი“, სადაც ახალბედა პროზაიკოსების 
ნაწარმოებები იბეჭდება.  

რუბრიკით „ჟურნალისტური კვლევა“ დაიბეჭდა მასალა „წიგნი თუ კომპიუტერი“.  
სტატიის ავტორი მკითხველს 4 რესპონდენტის კომენტარს სთავაზობს. ოთხივე მათგანი 
ბიბლიოთეკის თანამშრომელია. ბუნებრივია, დასმულ შეკითხვაზე პოზიციების 
აბსოლუტური უმრავლესობა წიგნის სასარგებლოდ გადაიხარა. ჟურნალისტმა მკითხველს 
არც კი შესთავაზა კომპიუტერის მომხრეთა არგუმენტები. ავტორის მიზანი და პოზიცია 
შესავალშივე გაცხადებული იყო. ის წიგნის პოპულარიზაციის მომხრეა. ასეთ შემთხვევაში, 
არასწორია სათაურად შედარებითი ფორმის შეთავაზება. მასალის სათაური შეიძლება 
ყოფილიყო _ რატომ უნდა ვიკითხოთ წიგნი? რატომ წიგნი და არა კომპიუტერი? რა 
უპირატესობები აქვს წიგნს კომპიუტერთან შედარებით? და ა.შ. 

ჟურნალს აქვს ერთი ძალიან საინტერესო რუბრიკა _ „წარმოსახვითი ინტერვიუ“, სადაც 
ჟურნალისტი წარმოიდგენს რესპონდენტსა და მის პასუხებს. 2014 წლის დეკემბრის N1(26) 
ნომერში მარიამ ჯომიდავას მასალა დაიბეჭდა. მან მკითხველს წიგნის გმირთან ინტერვიუ 
შესთავაზა. რესპონდენტი ერიკ-ემანუელ შმიტის ნაწარმოების „ოსკარი და ვარდისფერი 
ქალბატონის“ მთავარი გმირი ოსკარი იყო. ჟურნალისტი მას წიგნის კონკრეტული 
ეპიზოდის შესახებ ესაუბრება. საერთო ჯამში, მასალას არა ინტერვიუს, არამედ 
მხატვრული ჩანართის ფორმა აქვს. 

მედიასაშუალება მკითხველს ქალაქის საინტერესო ადგილებსაც აცნობს. 2016 წლის N7-8 
ნომერში ზუგდიდის მედია მუზეუმზე დაიწერა. მცირე ზომის მასალაში საუბარია 
მუზეუმის შექმნის იდეასა და მიზანზე. წარმოდგენილია ფოტოები და ექსპონატები. 

რუბრიკა „მე და სასახლე“ მოსწავლე-ახალგაზრდობის სასახლის პოპულარიზაციას 
ემსახურება. ამ გვერდზე ხვდებიან ყოფილი „სასახლელები“, რომლებიც უკვე სხვადასხვა 
სფეროში არიან დასაქმებული და მკითხველს საკუთარ გამოცდილებასა და წარსულ 
ისტორიებს უზიარებენ.  

დასკვნის სახით „ახალ სარკმელზე“ შეიძლება ითქვას, რომ ჟურნალი საყმაწვილო-
ახალგაზრდული მიმართულებისაა. მისი მთავარი „ღირსება“ ის არის, რომ დღესაც 
ფუნქციონირებს და ზუგდიდში ერთადერთი მოქმედი ახალგაზრდული ჟურნალია. 
თემატიკისა და შინაარსის გათვალისწინებით მედიასაშუალება ნამდვილად ასრულებს 
დასახულ მიზანს და აუდიტორიას სთავაზობს იმგვარ პროდუქტს, რისი მოლოდინიც მას, 
ჟურნალის დანიშნულებიდან გამომდინარე, უნდა ჰქონდეს. 

დასკვნა 

ნაშრომში ,,ახალგაზრდული პერიოდული გამოცემები სამეგრელო-ზემო სვანეთის 
რეგიონში და ლოკალური მედიის გამოწვევები (საკვლევი პერიოდი 2000-2023 წწ.)“ 
კვლევის მრავალმხრივი მეთოდებით, მათ შორის ბიბლიოთეკის რესურსის 
გაანალიზებითა და არსებული ლიტერატურის განხილვით გამოიკვეთა რამდენიმე 
გარემოება: რეგიონში ახალგაზრდული ბეჭდური მედიასაშუალებები (კონკრეტულად ამ 
პროფილით) დეფიციტურია;  ამჟამად რეგიონში, კერძოდ ზუგდიდში გამოდის ერთი 
ახალგაზრდული ჟურნალი ,,ახალი სარკმელი“; ,,ზუგდიდი p.s” ახალგაზრდული 
ჟურნალი იყო, რომელიც ამჟამად აღარ გამოდის; ,,ჩვენი თაობა“ სკოლის მოსწავლეების 
მიერ გამოცემული გაზეთი იყო. ის 2013 წელს ქალაქ ზუგდიდში გამოდიოდა და სულ 3 
ნომერი გამოვიდა. ამჟამად აღნიშნული მედიასაშუალებაც აღარ ფუნქციონირებს; დღეს 
რეგიონში, არა მხოლოდ კონკრეტული მიმართულების, არამედ ზოგადად ბეჭდური 
მედიის გამოცემისა და გავრცელების პრობლემატიკაა; პრესის ჯიხურებში პრესა მხოლოდ 
დამატებითი გასაყიდი პროდუქტია, მას შეთავსებული აქვს სასურსათო თუ წვრილმანი 
ნივთების გასაყიდი  ჯიხურის ფუნქცია; სამეგრელო-ზემო სვანეთში დღეს ბეჭდური სახით 
რამდენიმე ჟურნალი გამოდის, მათ შორის ახალგაზრდული მხოლოდ ერთია; რეგიონში 
რამდენიმე ონლაინ გამოცემაა. 

რეგიონში პრესის ჯიხურებში თითქმის არასდროს იყიდება ადგილობრივი გამოცემები. 
აღნიშნულის მიზეზად მოვაჭრეები პროდუქციის დეფიციტურობასთან ერთად 
საზოგადოების მხრიდან ადგილობრივი გამოცემების მიმართ ინტერესის არ ქონას 
ასახელებენ. მათივე თქმით, ყველაზე მოთხოვნადი ჟურნალ-გაზეთები დედაქალაქური 
პრესაა. მაგალითად: ,,კვირის პალიტრა“, ,,სარკე“ და ,,თბილისელები“. 

ინტერნეტის წარმოუდგენელმა ოპერატიულობამ მოიტანა ის, რომ ჟურნალ-გაზეთების 
ბეჭდურ ვერსიასთან ერთად არსებობს მათი ონლაინ ვერსიებიც. ამიტომ თუ ადრე 
გაზეთისა და ჟურნალის ოპერატიულობის პრობლემა დგებოდა, თუნდაც ტელევიზიასა და 
რადიოსთან შედარებით დღეს ეს საკითხი ,,მოგვარებულია“. ჟურნალ-გაზეთების 
დაბეჭდვამდე და გამოცემამდე, მათი ონლაინ ვერსიების გვერდებზე ოპერატიულად 
თავსდება ინფორმაციები და საზოგადოებას შეუძლია, როგორც ტელევიზიიდან ასევე ამ 
არხიდან მიიღოს სრულიად ამომწურავი და დამაკმაყოფილებელი ინფორმაცია. უნდა 
აღინიშნოს ის უპირატესობაც რომ ონლაინ პლატფორმაზე მათ შეუძლიათ აუდიო და 
ვიდეო მასალის გამოყენება.  



175

 

 

ლოგიკურია კითხვა, თუ ყველაფერი გამოქვეყნდება ონლაინ სივრცეში მაშინ რატომ 
იყიდიან იმავე მასალების ბეჭდურ ვერსიას? სამწუხაროდ, მაგალითისთვის სამეგრელო-
ზემო სვანეთში არცერთი ჟურნალ-გაზეთი არ გამოგვადგება. ვინაიდან, ერთადერთ 
ახალგაზრდულ ჟურნალ ,,ახალ სარკმელს“ ონლაინ ვერსია არ აქვს. რეგიონის ფარგლებს 
გარეთ განვიხილოთ ,,კვირის პალიტრა“. ის ერთ-ერთი ძალიან პოპულარული და დიდი 
ისტორიის მქონე ქართული გაზეთია. მასაც სხვების მსგავსად აქვს ონლაინ პლატფორმა, 
სადაც აქვეყნებს ყველა იმ ინფორმაციას, რომელიც გაზეთის ბეჭდურ ვერსიაში თავსდება, 
მაგრამ გარკვეულ მასალებზე შეზღუდვა აქვს დაწესებული. ანუ, კონკრეტული სტატიის 
სრულად წაკითხვის შესაძლებლობა მხოლოდ ,,კვირის პალიტრას“ ხელმომწერებს აქვს. 
რაც გულისხმობს იმას, რომ გარკვეული თანხის გადახდის შემდეგ დროის ფიქსირებულ 
მონაკვეთში ხელმომწერს აქვს უფლება ნებისმიერი მასალა ვრცლად და სრულად 
წაიკითხოს გაზეთის ონლაინ სივრცეში. ამგვარი მიდგომა არ აზიანებს ბეჭდური სახით 
გამოცემული მათივე პროდუქტის გაყიდვის უნარიანობას და დამატებით კომფორტია 
ონლაინ სივრცეში ინფორმაციის გაცნობისა და მიღების მსურველი აუდიტორიისთვის.   

გუტენბერგის დაზგიდან მოვედით კომპიუტერის ეკრანებამდე და კლავიატურით ნაბეჭდი 
წინადადებების ეპოქამდე. ნებისმიერი წინ გადადგმული ნაბიჯი მნიშვნელოვანი 
ფაქტორია საზოგადოების განვითარებისა და განათლებისთვის. ინტერნეტის 
განვითარებამ და ბეჭდური მედიისთვის მრავალმხრივი კონკურენციის პირობებმა, მისი 
მეტად დახვეწის წინაპირობა შექმნა. კონკურენტულ გარემოში ნებისმიერი მედია 
საშუალება (იქნება ეს ტრადიციული თუ ახალი მედია პლატფორმა) იძულებულია შექმნას 
კონკურენტული პროდუქტი. სწორედ ამიტომ ადაპტირდა ბეჭდური მედია ონლაინ 
სივრცესთან, რამაც მისი მრავალფეროვნება, მეტად ოპერატიულობა და აუდიო-ვიდეო 
საშუალებების გამოყენების შესაძლებლობა უზრუნველყო. შესაბამისად, დღეს ბეჭდური 
მედია გამოვიდა ჩარჩოებიდან, რომელიც ტელევიზიასა და რადიოსთან შედარებით მას 
სულ ჰქონდა.  

თანამედროვეობაში ინფორმაციული ნაკადი უამრავი არხიდან მოგვეწოდება და მათ 
შორის ბეჭდური მედია მნიშვნელოვან როლს ასრულებს. მათ საპასუხოდ კი ვინც ფიქრობს, 
რომ ჟურნალ-გაზეთების ბეჭდვის საჭიროება არ არსებობს და თუ დღეს არის, მომავალში 
არ იარსებებს რამდენიმე არგუმენტს შემოგთავაზებთ. ბეჭდური სახით ჟურნალ-
გაზეთების გამოყენებას დღესაც აქტიურად აგრძელებს ასაკით უფროსი თაობა. ასევე, 
ონლაინ სივრცეში არსებობს საფრთხე, რომ შეიძლება ერთხელაც ჰაკერული თავდასხმისა 
თუ უბრალო გაუფრთხილებლობის გამო ან თუნდაც პლატფორმის გასხვისებისა და 
გაყიდვის მიზეზით ციფრული არქივი წაიშალოს. ხოლო ნაბეჭდი სახით გამოცემული 
ჟურნალ-გაზეთების არქივში შენახვას ამ მხრივ საფრთხე არ ემუქრება.   

საბოლოოდ კი ყველასთვის ცხადია, რომ ტრადიციული მედიის უძველესმა 
წარმომადგენელმა -  ბეჭდურმა მედიამ, დროს გაუძლო და დღევანდელობამდე 
ღირსეულად მოაღწია. ამიტომაც მოსაზრება იმის თაობაზე რომ მას გაქრობა ემუქრება 
გადაჭარბებულია. 

განხილული მაგალითების, არგუმენტებისა და  წარმოდგენილი ნაშრომის ანალიზით 
შეგვიძლია ვთქვათ, რომ კვლევის შედეგები გვაძლევს უფლებას ვიფიქროთ, რომ რეგიონი 
დარგობრივი ახალგაზრდული გამოცემის არსებობისთვის ნამდვილად მოწყვლადი 
,,ნიადაგია“, ვინაიდან ის საქართველოს ერთ-ერთი უდიდესი მხარეა, როგორც 
ტერიტორიულად ასევე მოსახლეობის რაოდენობით. აქ არის რესურსი იმისა, რომ 
მედიასაშუალებას ჰყავდეს მრავალფეროვანი მკითხველი, რომელთა განსხვავებული 
გემოვნებაც პროდუქტის განსხვავებულობისა და მრავალფეროვნების წინაპირობაა. ასევე, 
რეგიონს აქვს რესურსი ჰყავდეს საინტერესო რესპონდენტები.  

სამეგრელო-ზემო სვანეთის გეოგრაფიული მდებარეობა იძლევა საშუალებას, რომ ის 
აქტუალური იყოს წელიწადის ყველა სეზონზე. ტურისტებისა და დამსვენებლების 
სიმრავლე, ზაფხულის გრილი და ფერადი საღამოების გაშუქება და ახალი ადამიანების 
აღმოჩენა მკითხველისთვის საინტერესო თავშესაქცევად შეიძლება იქცეს. ხოლო, 
ახალგაზრდული ჟურნალ-გაზეთების არსებობა ბეჭდური მედიის 
კონკურენტუნარიანობასაც გაზრდის და ახალგაზრდებსაც დაუბრუნებს ბეჭდურ მედიას. 

კულტურის საკითხების გაშუქების მოდელები ქართულსა და 
ამერიკულ ბეჭდურ მედიაში (ჟურნალები-,,თეატრი", ,,არილი",     ,,Art 

in America", ,,ARTFORUM".) 

ასმათ წერეთელი  
დოქტორანტი, 

კავკასიის საერთაშორისო უნივერსიტეტი 

აბსტრაქტი 

BBC World Service-ის წარმომადგენელი სერ ჯონ ტუსა მედიის მიერ კულტურის 
საკითხების გაშუქების მნიშვნელობაზე  მოსაზრებას გამოთქვამს, რომ მედიის მიერ 
კულტურისა და ხელოვნების საკითხების  გაშუქება აყალიბებს საზოგადოების დისკურსს 
ერის მომავალზე. ისეთ ტრადიციულ ქვეყანაში, როგორიც საქართველოა და რომელიც 
ახალი ვითარებისა და რთული გამოწვევების წინაშე დგას, მედიაში კულტურის გაშუქება, 
განსაკუთრებით, მნიშვნელოვანია. სულ ერთია, შუქდება მასობრივი, მაღალი თუ დაბალი 
კულტურა.1 

კულტურა არის საზოგადოებრივი ცხოვრებისა და ურთიერთობის ფუნდამენტური 
ნაწილი, მოიცავს საზოგადოების ყველა ასპექტს - ღირებულებებს, შეხედულებებს, 
მრწამსს, ტრადიციებს, რომელიც ერთი თაობიდან მეორეს გადაეცემა. ამ პროცესში, 
სწორედ, მედიის როლია უდავოდ  დიდი საზოგადოებრივი  აზრის ჩამოყალიბებასა და 
ინფორმირებულობაში. 

ტელევიზიამ და სოციალურმა მედიამ ბეჭდური მედიის მონოპოლია მნიშვნელოვნად 
შეასუსტა, თუმცა ბეჭდურ მედიას აქვს ის ნიშა, რითაც ის ასე პოპულარულია  
საერთაშორისო ასპარეზზე განვითარებულ ქვეყნებში. ის რომ ტელევიზიასთან შედარებით 
ბეჭდური მედია მოკლებულია სანახაობას, მის ნაკლად ვერ ჩაითვლება, რადგან ბეჭდური 
მედიის განსაკუთრებულობა, სწორედ იმაშია, რომ ის მიმართავს ადამიანის ,,შინაგან 
მხედველობას". დაწერილი თუ დაბეჭდილი სტატია მკითხველს სააზროვნოდ განაწყობს 
და სწორედ ეს თვისება განსაზღვრავს ბეჭდური მედიის ინტელექტუალურ ხასიათს. 
კულტურული პოტენციალი კი, ტრადიციული მედიის აქტუალურობის შენარჩუნების 
ერთ-ერთი საყურადღებო ფაქტორია. 

სტატია მიზნად ისახავს, ერთიანობაში ვაჩვენოთ საკითხის სიღრმე და აქტუალობა- 
როგორია ქართული მედიის  როლი და ხარისხი თანამედროვე კულტურული რეალობის  
წარმოჩენაში, რა პრობლემებია ამ მხრივ ქართულ ბეჭდურ მედიაში დაა რა განსხვავებაა 
ამერიკული გამოცემების მიერ მსგავსი თემების გაშუქების საკითხებში. 

საკვანძო სიტყვები: მედია, კულტურა, ხელოვნება, ინტერპრეტაცია, კულტურული 
კონფლიქტი. 

Abstract 

BBC World Service's Sir John Tusa on the importance of media coverage of cultural issues, opines 
that media coverage of culture and the arts shapes public discourse on the future of a nation. In 
such a traditional country as Georgia, which is facing a new situation and difficult challenges, media 

                                                            
1 ტუსა, ჯ., ,,მედიის მიერ კულტურის საკითხების გაშუქება", BBC World Servise, 2019. 

coverage of culture is especially important. It's all the same whether mass, high or low culture is 
covered.  

Culture is a fundamental part of social life and interaction, includes all aspects of society - values, 
views, beliefs, traditions, which are passed from one generation to another. In this process, the role 
of the media is undoubtedly in the formation of public opinion and awareness. 

Television and social media have significantly weakened the monopoly of print media, although 
print media has a niche that makes it so popular internationally in developed countries.The fact 
that print media lacks spectacle compared to television cannot be considered as its shortcoming, 
because the special feature of print media is that it appeals to a person's "internal vision". A written 
or printed article makes the reader think, and it is this feature that determines the intellectual 
character of print media. Cultural Potential is one of the important factors in maintaining the 
relevance of print media. 

The article aims to show the depth and relevance of the issue - what is the role and quality of the 
Georgian media in presenting the modern cultural reality, what are the problems in this regard in 
the Georgian print media, what is the difference in the coverage of similar topics by American 
publications and whether there are parallels. 

Keywords: media, culture, art, interpretation, cultural conflict. 

შესავალი 

კულტურა და ხელოვნება, ისევე როგორც მთელი მსოფლიოსთვის, საქართველოსთვისაც 
სტრატეგიულად უმნიშვნელოვანესი დარგია. მის გარეშე წარმოუდგენელია ქვეყნის 
ინტელექტუალური, პოლიტიკური თუ ეკონომიკური განვითარება. კულტურა ეროვნული 
თვითმყოფადობის გამოვლინებაა და ამ საკითხების მედიაში გაშუქება ყოველთვის იყო, 
არის და იქნება აქტუალური.  

თემის აქტუალობას განსაზღვრავს საკვლევი პრობლემა: თანამედროვე ქართულ 
რეალობაში პოლიტიკური ფონის  „,წყალობით“ კულტურის მნიშვნელოვანი საკითხების 
განხილვა და გაშუქება  ხშირად ყურადღების მიღმა რჩება. ქართული საინფორმაციო 
საშუალებები სათანადოდ  ვერ აჩვენებენ ქვეყნის კულტურული ცხოვრების რეალურ 
სურათს; ხელს არ უწყობენ ხელოვნების სხვადასხვა სფეროში  ძლიერი, მიუკერძოებელი 
და აკადემიური კრიტიკის ჩამოყალიბებას. 

საქართველოში დღემდე ჩატარებული კვლევები ბეჭდურ მედიაში კულტურის საკითხების 
გაშუქებაზე არც თუ ისე  მრავალფეროვანია და აღნიშნული კვლევის აქტუალურობას ეს 
საკითხიც განაპირობებს. 

საკვლევი პრობლემის შესწავლისას  იმ ჟურნალების მიმოხილვითი  ანალიზი ჩავატარეთ,  
რომელთა თემატიკაც აღნიშნულ  პრობლემას უკავშირდება. 

ამ ფონზე კი,  ჟურნალები - ,,თეატრი" და ,,არილი"  კულტურის საკითხების მკითხველამდე 
საინტერესოდ და გემოვნებით მიტანის ერთგვარი შესაძლებლობაა. 

1. კვლევის მეთოდები 

კვლევას ვახორციელებთ ქართულსა და ამერიკულ ბეჭდურ მედიაში კულტურის 
საკითხების გაშუქების მოდელების შესწავლის საფუძველზე, ჟურნალების  - „,თეატრი“, 
„არილი“, „Art in America“, „ARTFORUM“-ის მაგალითზე. 

კვლევის მეთოდებად ჩვენს მიერ გამოყენებული იქნება: 

ა) თვისებრივი და რაოდენობრივ კვლევა  

ბ) პირველადი და მეორადი მონაცემები. 

თვისებრივი კვლევა  ფოკუსირებულია სიტყვებზე და ტექსტების მნიშვნელობებზე, 
რაოდენობრივი კვლევა კი --ციფრებზე და სტატისტიკაზე. 

ჩვენს კვლევაში ვიყენებთ მონაცემთა შეგროვების თვისებრივ მეთოდებს, როგორიცაა: 

1. სიღრმისეული ინტერვიუები-ღია კითხვების ვერბალურად დასმა რესპონ-
დენტებთან; 

2. ფოკუს-ჯგუფები --გამოკითხვებით მოსაზრებების შეგროვება შემდგომი 
კვლევისათვის; 

3. ლიტერატურის მიმოხილვა: სხვა ავტორების მიერ გამოქვეყნებული შრომების 
გამოკვლევა; 

4. შედარებითი ანალიზი; 
5. კონტენტ-ანალიზი; 
6. ისტორიული ანალიზი; 

ჟურნალ ,,თეატრს" არსებობის საუკუნოვანი ისტორია აქვს და სხვა ჟურნალებთან ერთად 
განვიხილეთ მათი ტრანსფორმაციის პროცესი და ასევე  გავაანალიზეთ,  ზოგადად, 
ქართული ბეჭდური მედიის განვითარება წარსული გამოცდილებიდან დღევანდე-
ლობამდე.  
რაც შეეხება, სიღმისეულ ინტერვიუებს, რამდენიმე საინტერესო  კორესპონდენციის 
ავტორმა, ჟურნალის  რედაქტორმა, ასევე კულტურის სფეროს  წარმომადგენლებმა  
გაგვიზიარეს თავიანთ მოსაზრებები ხელოვნების  საკითხების პოპულარიზაციასა და 
მედიაში გაშუქების თავისებურებებზე. ერთი მხრივ, ისაუბრეს  სამუშაო პროცესში 
წამოჭრილი პრობლემების შესახებ, მეორე მხრივ კი,  საკუთარი გამოცდილებითა და 
ხედვით გვაჩვენეს კულტურის წინაშე არსებული გამოწვევების გადაჭრის გზები და 
საშუალებები.  საინტერესო მოსაზრებები გაგვიზიარეს  ჟურნალ ,,თეატრის" რედაქტორმა, 
ფილოსოფოსმა დავით ანდრიაძემ და მწერალმა  და კრიტიკოსმა როსტომ ჩხეიძემ, რომლის 
შემოქმედებაც   ხშირად იბეჭდება ჩვენს მიერ განსახილველი ქართული ჟურნალების 
,,თეატრი" და ,,არილი"-ს ფურცლებზე. 
შედარებითი ანალიზის მეთოდს  ვიყენებთ ჟურნალების-,,თეატრი", ,,არილი", ,,Art in 
America", ,,ARTFORUM"-ის  საფუძველზე, კულტურის საკითხების გაშუქების მოდელების 
მიხედვით. კონტენტ-ანალიზის ჩასატარებლად კი ჩვენს მიერ გადადგმულია შემდეგი 
ნაბიჯები: 
ჩამოვაყალიბეთ კვლევის ჰიპოთეზა: ,,ქართული მედია საშუალებების ფინანსური 
დამოკიდებულება განაპირობებს თემების პოლიტიზირებას ქართულ მედიაში 
ამერიკულისაგან განსხვავებით". 
აღნიშნული ჰიპოთეზის დასამტკიცებლად ან უარსაყოფად  შევიმუშავეთ შემდეგი 
საკვლევი კითხვები: 

1. კულტურის საკითხების გაშუქებისას რამდენად პოლიტიზირებულია თემები 
ქართულ მედიაში? 

2. რა იწვევს კვალიფიციური ანალიზისა და მიუკერძოებელი აკადემიური კრიტიკის 
დეფიციტს ქართულ მედიაში - ამერიკულთან შედარებით? 

3. რა განაპირობებს წყაროების მრავალფეროვნების პრობლემას და კულტურის 
რომელ სფეროზე დაწერილი კორესპონდენციები სჭარბობს ქართულ ბეჭდურ 
მედიაში? 

4. რამდენად მნიშვნელოვანია ექსკლუზივებზე მუშაობა? 

5. როგორ შუქდება რეგიონების კულტურული ცხოვრება? 
განვსაზღვრეთ გასაანალიზებელი შინაარსის კატეგორია და კონტენტის ჩარჩოები, 
შერჩეული პოპულაციის გამოკითხვისა და შუალედური კვლევის საფუძველზე 
ჩამოვაყალიბეთ შემდეგი დასკვნები: 

1. ისევე როგორც ტელესივრცეში, ბეჭდურ მედიაშიც კულტურის პრობლემების 
განხილვაცა და ანალიზიც მინიმუმამდეა დაყვანილი; 

2. ხშირად წყაროები ნაკლებად სარწმუნოა; 
3. თემები პოლიტიზირებულია და ტონი სკანდალური; 
4. ჟურნალისტების მიკერძოებულობის გამო, არც თუ იშვიათად, ადგილი აქვს 

პროპაგანდას; 
5. ამერიკულისაგან განსხვავებით ქართული რეალობა მედიას კარნახობს თამაშის 

წესებს და განსაზღვრავს თემების პრიორიტეტებსაც. 
6. მედიასაშუალებებს კი, მთავარ სოციალურ ფუნქციაზე ხშირად, სწორედ, 

კულტურის თემები მიანიშნებენ.  
უმთავრესია, რომ  ჩვენს მიერ გაანალიზებული კონტენტი მაქსიმალურად 
ობიექტურ და მიუკერძოებელ საფუძველზე მყარად მდგარ დასკვნებს  შეიცავდეს, 
რათა ეჭვქვეშ არ დადგეს  კვლევის უმთავრესი -ღირებულება-ობიექტურობა და 
ჩვენი, როგორც მედიამკვლევარების კეთილსინდისიერების საკითხი. 

კვლევის ფარგლებში დავასრულეთ მუშაობა სამეცნიერო ლიტერატურის მიმოხილვაზე, 
სადაც გამოვიყენეთ, როგორც  ადგილობრივი, ასევე უცხოური სამეცნიერო წყაროები, 
რომელებიც შინაარსობრივად და თემატურად ჩვენს საკვლევ თემას უკავშირდება. 

1.1.  სამეცნიერო ლიტერატურის მიმოხილვა ადგილობრივი სამეცნიერო 
წყაროების მიმოხილვა 

საქართველოში დღემდე ჩატარებული კვლევები ბეჭდურ მედიაში კულტურის საკითხების 
გაშუქებაზე არც თუ ისე  მრავალფეროვანია. არადა, საზოგადოებრივი ცხოვრების ამ ორ 
გავლენიან და  მნიშვნელოვან სფეროს--მედიასა და კულტურას  თანაარსებობის 
მრავალწლიანი ისტორია აქვს. არ არსებობს მედია ხელოვნების და ხელოვნება მედიის 
გარეშე. სწორედ ამ სფეროების საზოგადოებრივი  ცნობიერების ფორმირებაზე 
ზემოქმედების ფორმების და ასევე  შედეგების კვლევა განსაკუთრებით მნიშვნელოვანია. 
90-იან წლებამდე ბეჭდური მედიის გავლენა საქართველოში იმდენად ძლიერი იყო, რომ 
80-იან წლებში საქართველოს რადიოს პროგრამების დასახელებაში ასეთი სახელწოდებები 
ფიგურირებდა: ,,რადიოჟურნალი", ,,რადიოგაზეთი".  

როგორც ზემოთ აღვნიშნეთ, კულტურის ჟურნალისტიკა განიცდის ქართულ ენაზე 
არსებული სამეცნიერო კვლევითი ნაშრომების დეფიციტს.  ამ სფეროში კვლევის ერთ-ერთ 
ინიციატორად შეგვიძლია დავასახელოთ მედია მკვლევარი ნინო კვირიკაშვილი, რომლის 
ნაშრომშიც ,,კულტურის საკითხების გაშუქება ქართულ მედიაში  გაანალიზებულია 
ყოველდღიური ინტენსივობით ჩატარებული  მედიის რაოდენობრივი და თვისობრივი 
კვლევის შედეგები 2011 წელს,  ერთი თვის მანძილზე, 10 ოქტომბრიდან 10 ნოემბრის 
ჩათვლით.  

 კვირიკაშვილი ნ.(2011). კულტურის საკითხების გაშუქება ქართულ მედიაში.  

კვლევაში ავტორი განიხილავს კულტურის საკითხების გაშუქების პრობლემებს ქართულ 
მედიაში. ეს პრობლემებია: 

1. თემების პოლიტიზება; 
2. წყაროების არასათანადო სანდოობა; 

3. კულტურის პრობლემების განხილვის სიმცირე; 
4. ჟურნალისტების მიკერძოებულობა. 

მკვლევრის მიერ აღნიშნულ თემაზე კვლევის შედეგები და დასკვნები შეიძლება 
ჩამოვაყალიბოთ შემდეგნაირად: 

1. ისევე როგორც ტელესივრცეში, ბეჭდურ მედიაშიც კულტურის პრობლემების 
განხილვაცა და ანალიზიც მინიმუმამდეა დაყვანილი; 

2. ხშირად წყაროები ნაკლებად სარწმუნოა; 
3. თემები პოლიტიზებულია და ტონი - სკანდალური; 
4. ჟურნალისტების მიკერძოებულობის გამო, არც თუ იშვიათად, ადგილი აქვს 

პროპაგანდას.2 

ჩართოლანი გ. (2019).  კულტურა და ტელემედია.  

მოცემულ ნაშრომში ავტორის მსჯელობა  კულტურისა და მედიის ურთიერთობის  შესახებ 
ქართულ სინამდვილეში, დამატებითი მტკიცებულებაა ჩვენს მიერ ჩამოყალიბებულ  
ჰიპოთეზას დასამტკიცებლად, რომ ქართულ სინამდვილეში მედიასაშუალებების 
დამოკიდებულების გამო თემები პოლიტიზირებულია  ნებისმიერი და მათ შორის, 
კულტურის საკითხების გაშუქებისას. 
ავტორის აზრით, პოლიტიკური მოცემულობა კარნახობს ტელემედიას და ზოგადად 
მედიას, შექმნას იმ სახის  კულტურულოგიური პროდუქტი, რომელიც ყველაზე კარგად 
უპასუხებს მის მიზანს და ხშირად ეს მიზანი პროპაგანდაა. ,,ქვეყნის საზოგადოებრივ-
პოლიტიკური მდგომარეობა, ხშირ შემთხვევაში მედიას კარნახობს თამაშის წესებს და 
განსაზღვრავს თემების პრიორიტეტებსაც". 3 
ჭიჭინაძე რ. (2019). კულტურა და ახალი მედია.     

ნაშრომის მიზანია, გაანალიზდეს ჟურნალისტიკის თანამედროვე ტენდენციები და 
ზოგადად, დარგობრივი ჟურნალისტიკის, კერძოდ, არტჟურნალისტიკის   არსებობის 
აუცილებლობა და განვითარების პერსპექტივები. 

კვლევაში არტჟურნალისტის როლი ფართო სპექტრით არის წარმოდგენილი, როგორც  
ინტერპრეტატორის, ექსპერტის, კრიტიკოსის, პოპულარიზატორის, რომელთა  მიერ 
სეგმენტი დაყოფილია ორ მიმართულებად: 

1)  კრიტიკა- რაც სფეროს პროფესიონალურ სეგმენტზეა გათვლილი . 
2) მასობრივი ჟურნალისტიკა-რაც ფართო, სხვადასხვა გემოვნების მქონე 

აუდიტორიის ხელოვნებასთან კავშირს გულისხმობს.4 
ზაქარაძე ლ. (2009). კულტურის სოციოლოგია.  
კულტურის თეორიული საკითხები  XIX ს. ბოლოსა და XX საუკუნის  დასაწყისში 
სოციოლოგიის ბირთვს ქმნიდა. სწორედ ამის შედეგი იყო ახალი აკადემიური  
დისციპლინის -კულტურის სოციოლოგიის ჩამოყალიბება. 
ადრეულ განმანათლებლობაში კულტურის ცნება ფართო მნიშვნელობით წარმოსდგა-
გერმანელი ფილოსოფოსის- სამუელ პუფენდორფის (1632-1694)  თეორიებში, ხოლო 
სრული და მოდერნისტული სახით გერმანელი სოციოლოგის -ნიკლას ლუმანის  (1927-1998) 
ნაშრომებში . 
კულტურის სოციოლოგია 4 ძირითადი სკოლის (პარადიგმის) სახითაა წარმოდგენილი და 
ერთ-ერთი ასეთი პარადიგმა არის-ფსიქოანალიტიკური სკოლა, რომლის ცნობილი 
                                                            
2 კვირიკაშვილი, ნ., ,,კულტურის საკითხების გაშუქება ქართულ მედიაში", ,,მედიის განვითარების ფონდი" 
2011.  
3 ჩართოლანი, გ., ,,კულტურა და ტელემედია", გამომცემლობა ,,კენტავრი" 2019. გვ. 25. 
44 ჭიჭინაძე, რ., ,,კულტურა და ახალი მედია",  გამომცემლობა  ,,კენტავრი", 2019. გვ 56. 

წარმომადგენლები არიან : ზიგმუნდ ფროიდი, ერიხ ნოიმანი, ერიხ ფრომი და მოგვიანებით, 
ჰერბერტ მარკუზე. 
XX საუკუნის კულტურის ფილოსოფიასა და სოციოლოგიაში მნიშვნელოვნად 
განიხილებოდა და დღემდე აქტუალური რჩება საკითხი იმის შესახებ, რომ კულტურა არის 
რაღაც შინაგანი, ხოლო ცივილიზაცია კი -გარეგანი. რაც უფრო მეტია ცივილიზაცია, მით 
უფრო ნაკლებია კულტურა.5 

ჯიოევი ო. (1985). კულტურა და საზოგადოებრივი ურთიერთობა.  

კულტურის მოვლენები გამოხატავენ ადამიანის დამოკიდებულებას სამყაროსადმი,  
საზოგადოებისადმი, ცალკეული პიროვნებისადმი. 

ჯიოევისთვის კულტურა  რთული ფენომენია და კულტურად იმას მიიჩნევს, რაც ადამიანს 
ადამიანური შეაქვს სამყაროში. 

ავტორი კულტურის ბუნების გასარკვევად, საზოგადოებასთან მის მიმართებას განიხილავს. 
,,ისტორიული დეტერმინაციის პროცესში, კულტურა, უწინარეს ყოვლისა,  სოციალურ 
ურთიერთობებთან კავშირის გზით არის ჩართული და ტრადიციების ბუნებაც მათში 
ადამიანთა საზოგადოებრივი ურთიერთობების გასაგნებითა და ფიქსირების 
აუცილებლობით არის განსაზღვრული".6   

კაკაბაძე ზ. (1979). ფილოსოფიური საუბრები: ,,საუბარი ხელოვნების თემაზე" 

ზურაბ კაკაბაძე თავის ნაშრომში ,,საუბარი ხელოვნების თემაზე“-ხელოვნებას განმარტავს, 
როგორც სინამდვილის ,,მიბაძვას“. მეორე მხრივ კი აღნიშნავს, რომ მოვლენები და საგნები, 
რომლებიც ხელოვნების ნაწარმოებში გვხვდებიან, სინამდვილიდან ზუსტად 
გადმოღებული არ არიან, არამედ ნაწილობრივ ან მთლიანად ავტორის ფანტაზიის ნაყოფს 
წარმოადგენენ. მისთვის ხელოვნება  სინამდვილის არსებას ასახავს, ხოლო ამ არსების 
მატარებელ მოვლენას კი არ ასახავს, არამედ ნაწილობრივ მაინც თხზავს. ამიტომ 
ხელოვნების ნაწარმოებს ავტორი ,,თხზულებად“ მიიჩნევს და არა ასახვად. 

ზურაბ კაკაბაძე თვლის, რომ ხელოვნება მეტად თუ ნაკლებად, კრიტიკულად ეკიდება 
არსებულ სინამდვილეს. და რადგან ხელოვნება ცხოვრებას გამოსახავს, მისი 
თავისებურებების გაგებისთვის, ცხოვრების თავისებურებების გათვალისწინებაც საჭიროა. 
ავტორი თვლის, რომ ხელოვანის მიერ პრობლემა გულწრფელად უნდა იყოს განცდილი, 
ჭეშმარიტი ნაწარმოები რომ შეიქმნას.  ,,ჭეშმარიტი ხელოვნება მარადიული პრობლემების 
სრულ განყენებას არასოდეს არ ახდენს ეპოქისგან, ეპოქალური პრობლემებისგან და იგი 
შესაბამისად, ყოველთვის ისტორიულ-ეპოქალური ხასიათისაა“.7 

 ბუაჩიძე თ.  (1985), ადამიანი და კულტურა  

თამაზ ბუაჩიძე ნაშრომში ,,ადამიანი და კულტურა" განიხილავს ადამიანის 
ისტორიულობის კონცეფციას. ,,თუ ბუნება ზრუნავს ცხოველზე და უკარნახებს, როგორ 
უნდა მოიქცეს (ამისათვის ცხოველს აღჭურვავს ინსტიქტებით), ადამიანში ბუნების 
ადგილს იკავებს გონი“.   

ავტორის აზრით, გონი არის ის იარაღი, რომლითაც ადამიანი აგრძელებს ცხოვრებას. 
ბუაჩიძე ადამიანის ბუნებას ცვალებადად და ისტორიულად განიხილავს და თვლის, რომ 

                                                            
5 ზაქარაძე, ლ., ,,კულტურის სოციოლოგია", გამომცემლობა ,,ნეკერი" 2009. გვ. 117.  
6 ჯიოევი, ო., ,,კულტურა და საზოგადოებრივი ურთიერთობა", გამომცემლობა ,,მეცნიერება" 1985, გვ. 15. 
7 კაკაბაძე, ზ.,  ,,საუბარი ხელოვნების თემაზე", გამომცემლობა ,,ცოდნა" 1979, გვ 27.  

ადამიანი მხოლოდ ბუნების შვილი კი არ არის, არამედ კულტურის შვილიცაა. კულტურა 
კი არის ყოველივე იმის ერთობლიობა, რაც ადამიანის გონის მიერაა შექმნილი.8  

1.2. უცხოური სამეცნიერო წყაროების მიმოხილვა 

MarShall McLuhan (1962-1964) The Gutenberg Galaxy: The Making of Typografic Man, 
Understanding Media. 

მარშალ მაკლუენი ,,ექსცენტრიული ინტელექტუალის“ სახელით არის ცნობილი. მან 
ათეულობით წლით ადრე იწინასწარმეტყველა გლობალური ქსელი და მასთან 
დაკავშირებული  ამბები. 

მაკლუენის ორი ყველაზე ცნობილი წიგნია-The Gutenberg Galaxy-,,გუტენბერგის 
გალაქტიკა“ და Understanding Media-,,მედიის გაგება“. 

,,გუტენბერგის გალაქტიკაში“ გამოიყენა მან ტერმინი ,,გლობალური სოფელი“, რომელსაც 
ერთდროულად განიხილავდა, როგორც პლანეტასავით ფართოს და პატარა ქალაქივით 
პატარას, სადაც ყველა სხვის საქმეში ცხვირის ჩაყოფით არის დაკავებული.9 

ავტორის აზრით, ბეჭდვითი კულტურა ინდივიდუალიზმისა და ნაციონალიზმის 
განვითარებას უწყობს ხელს, თუმცა მან იწინასწარმეტყველა წიგნის კულტურის დაცემა და 
მისი ელექტრონული მედიით ჩანაცვლება. 

მაკლუენი თავის წიგნში ,,მედიის გაგება“ საუბრობს მედიის მნიშვნელობაზე, რომელიც  
შეუქცევად და მნიშვნელოვან გავლენას ახდენს მთლიანად საზოგადოებრივ ცხოვრებაზე. 

Sigmund Freud (1929) Conflict & Culture 

ფროიდის ნაშრომი ,,კულტურით უკმაყოფილება (1929)  ,,დიდი დეპრესიის" სახელით 
ცნობილ პერიოდში გამოქვეყნდა. ამ პერიოდის მსოფლიო პოლიტიკურ და ეკონომიკურ 
კრიზისს განიცდიდა. 

 ნაშრომში განსაზღვრულია ადამიანის ადგილი  კულტურაში, რომლის მიზანია 
ადამიანისვე დაცვა,  

,,კულტურული განვითარების არსი უკვე ნათელია. მან კაცობრიობის განვითარების 
მაგალითზე უნდა გვიჩვენოს, როგორ ებრძვიან ერთმანეთს სიცოცხლისაკენ ლტოლვა და 
ლტოლვა დესტრუქციულობისკენ. სწორედ ამიტომ, კულტურის განვითარებას, შეიძლება, 
უბრალოდ, კაცობრიობის გადარჩენისათვის ბრძოლა ვუწოდოთ“.10 

Pierre Bourdieu (1993) Field-theory-Media and Political  production-Published in New York, 
Columbia University Press. 

პიერ ბურდიე ნაშრომში ,,მედიისა და პოლიტიკის ველი"- ჟურნალისტიკას განიხილავს 
ისეთ სფეროდ,რომელიც ორიენტირებულია ოპერატიულობაზე და ისეთი პროდუქტის 
წარმოებაზე, რომელიც მალფუჭებადია. ამიტომ ამ ,,ველში" ბრძოლის ხასიათს იღებს 
,,ახალი ამბის" მოპოვება. ახალი ამბები, სენსაციებზე ,,გამოკიდება" ხდება 
პრიორიტეტული და რაც უფრო კომერციულია პრესა, ეს მისწრაფებაც მით მეტია.11 

ბურდიე პოლიტიკაში მთავარ მოთამაშედ პრესას განიხილავს. მისი აზრით, პრესაში  
გავრცელებული ინფორმაცია ხშირად არის ტელესიუჟეტების მთავარი თემა და სწორედ ეს 
                                                            
8 ბუაჩიძე ,თ., ,,ადამიანი და კულტურა", გამომცემლობა ,,მეცნიერება", 1985.  
9McLuhan, M., ,,The Gutengerg Galaxy", ,,Understending Media", 1962-1964. 
10 Freud, S., ,,Conflict & Culture, 1929. 
11 Bourdieu, p., ,,Media and Political production", New York: Columbia University Press, 1993.  

არის პრესის წარმატება, თუმცა პრესაშიც ხშირად იწერება იმ მოვლენებზე, რაც პირველად 
ტელევიზიით გაშუქდა. ბურდიეს მტკიცებით, ჟურნალისტიკის ველზე პოლიტიკისა და 
ეკონომიკის ველების კონტროლის წარმოშობა, ჟურნალისტიკის დაქვემდებარებულ 
პოზიციაში ჩაყენებას იწვევს, მიუხედავად ჟურნალისტიკის ველის დიდი გავლენისა 
საზოგადოებრივ ცხოვრებაზე.  

John Storey (1996). Cultural Stadies and the study of Popular Culture, Edinburg University Press. 
ჯონ სთორი ნაშრომში ,,კულტურის კვლევები და პოპულარული კულტურის შესწავლა" 
თანამედროვე კულტურის კვლევათა განვითარების სრულ სურათს წარმოგვიდგენს. 
ნაშრომი აგებულია ცალკეულ შემთხვევათა (case studies) შესწავლის საფუძველზე და მასში 
გაანალიზებულია შემთხვევათა ექვსი სახე: ტელევიზია, ბელეტრისტიკა, კინო, გაზეთები 
და ჟურნალები, პოპულარული მუსიკა და ამ სფეროების გამოყენება. ჯონ სთორის აზრით, 
კულტურა არის ჩვენი ბუნებრივი ცხოვრება. ეს არის საერთო აზრები, რომელთაც 
ყოველდღიურ ცხოვრებაში ვქმნით და ვაწყდებით. ეს არის ჩვენს ყოფაში არსებული 
,,ტექსტებისთვის" მნიშვნელობის მინიჭების პროცესი. მაშასადამე, კულტურა იქმნება ამ 
,,მნიშვნელობების" წარმოების, ბრუნვისა და მოხმარების შედეგად. კულტურის გაზიარება 
ნიშნავს სამყაროს ინტერპრეტირებას, მისთვის აზრის მინიჭებას ერთმანეთის მსგავსი 
ხერხებით.12 

2. მედია, როგორც ხელოვნება და ხელოვნება, როგორც მედია 

მედია-ხელოვნების მიმართულება XX  საუკუნის 60-იან წლებში ჩამოყალიბდა. მასმედიის 
დომინირებამ ადამიანთა ყოფაში  ხელოვნებისადმი ინტერესი კიდევ უფრო გაზარდა. 

მეცნიერ პეტერ ვეიბელის განმარტებით (რასაც მკვლევართა დიდი ნაწილიც ეთანხმება), 
მედიახელოვნება ეყრდნობა  ადამიანთა მედიაგამოცდილებას, რაც გარკვეულწილად 
ესთეტიკური აღქმის ნორმატივად იქცა. „ხელოვნებაში მედიის გარეშე არაფერი არსებობს, 
არავის შეუძლია, გახდეს მისგან დამოუკიდებელი“ - ამ განმარტებას ვეიბელი კიდევ უფრო 
ამყარებს მოსაზრებით, რომ ყველა ტრადიციული ხელოვნების მიმდინარეობა 
მედიაგამოცდილებას იზიარებს. 

3. ესეის ჟანრული ფორმა და მისი ადგილი  სახელოვნებო და ლიტერატურულ    

პერიოდიკაში (საქართველოსა და ამერიკის მაგალითზე) 

ესეი ჟურნალისტიკის ერთ-ერთი წამყვანი ჟანრია და და XVIII საუკუნიდან იღებს სათავეს; 
ის დიდი პოპულარობით სარგებლობდა ფრანგ ეგზისტენციალისტებში.  

ესეის ჟანრული თავისებურებაა კომპოზიციური თავისუფლება, მკვეთრად გამოხატული 
ავტორისეული ინდივიდუალობა, ზოგჯერ პოლემიკური ხასიათის თხრობა, ასევე 
სუბიექტივიზმი. ესეის ჟანრული ფორმებია: ბელეტრისტული, ისტორიული, 
ფილოსოფიური, ბიოგრაფიული, ფსიქოლოგიური, სამეცნიერო და სხვა. 

რადგან ესე ჟურნალისტიკის ერთ-ერთი მნიშვნელოვანი ჟანრია, საინტერესოა მისი 
განხილვა სახელოვნები ჟურნალების ფურცლებიდან  საქართველოსა და ამერიკის 
მაგალითზე. 

                                                            
12 Storey, J., ,,Cultural Stadies", 1996. 

4. კულტურის კრიზისი პანდემიის პერიოდში 

2020 წლიდან კულტურისთვის, ისევე როგორც ყველა სხვა სფეროსთვის,  მთავარ 
მოვლენად პანდემია იქცა.  

პანდემია გახდა მთავარი არქიტექტორიც, მხატვარიც, სიჩუმის რეჟისორიცა და 
სიცარიელის დრამატურგიც. მან ერთმანეთს დაუახლოვა და დაამსგავსა მსოფლიოს 
სხვადასხვა ქალაქი - დაცარიელებული ქუჩებითა და  ცხოვრების შენელებული ტემპით. 

პანდემიამ  ახალი მოთხოვნები წამოუყენა ხელოვნების ბევრ დარგს; ეს იყო „ტაიმაუტის“ 
დრო სამყაროსთვისაც და კულტურისთვისაც. ხელოვნებამ ზოგან ღია სივრცე „მოირგო“, 
თუმცა ამ ღიაობაშიც შემოქმედებითი ენერგია კვლავ ჩაკეტილი დარჩა, სათქმელი კი - 
სათანადოდ ვერ თქმული. 

პანდემია ხელოვანთა ნაწილისთვის „,ინსპირაციის წყაროდაც“კი იქვა და მათთვის  
საავტორო მუსიკის წერის, ხატვის, ონლაინ სივრცეში „,გადაბარგებისა“ და ამ პლატფორმის 
სხვაგვარად გამოყენების სურვილი გააჩინა. პანდემიის პერიოდის ასახვას განვიხილავთ 
ჩვენს მიერ საკვლევი ხელოვნების ჟურნალების მაგალითზე. 

5. თანამედროვე ჟურნალების ვიზუალური კონცეპტები  

5.1 ყდის ფაქტორი ჟურნალების მარკეტინგულ სტრუქტურაში 

წარმატებული ჟურნალები არა მხოლოდ მასალებითა და შინაარსობრივი მხარით, 
ვიზუალითა და ყდებითაც ცდილობს, კრეატიულად გამოეხმაუროს მიმდინარე 
მოვლენებს. მოვლენები კი იმდენად სწრაფად ვითარდება, რომ ჟურნალების მესვეურებს 
ყდების შექმნა ხშირად ბოლო წუთებში უწევთ. ყდა ჟურნალებისთვის ერთგვარი შესავალი 
სიტყვაა; სწორედ ამიტომ  გამოცემები ცდილობენ, გარეკანი ყოველთვის შთამბეჭდავი და 
დასამახსოვრებელი იყოს. შინაარსობრივ მხარესთან ერთად კომერციული ფაქტორიც 
გასათვალისწინებელია და გარეკანზე ის მოვლენები და ადამიანები ხვდებიან, რომელიც 
იმ კონკრეტულ მომენტში განსაკუთრებით აქტუალურია. ყდები, ფოტოგრაფის ლინზის 
გავლით, მკითხველზე ასახული  

კვლევაში ვისაუბრებთ თანამედროვე  ჟურნალების ვიზუალურ კონცეპტებზე, ასევე, 
ყდების, როგორც ,,შესავალი სიტყვის" მნიშვნელობაზე. 

5.2 ჟურნალთა გრაფიკული დიზაინი  

გრაფიკული დიზაინი არის ვიზუალური კომუნიკაციის ხელოვნება, რომელიც იქმნება 
კონკრეტული ეფექტის მოსახდენად. 

გრაფიკული დიზაინი და ციფრული ხელოვნება დიდი ხანია ერთმანეთის გვერდით 
ცდილობენ გამოავლინონ მათ უკან არსებული კრეატიულობა, მუდმივად ცვალებადი 
გავლენა და მხატვრული ტენდენციები. დიზაინის ჟურნალები იყო და იქნება ხელოვნების 
სფეროს ერთ-ერთი ფუნდამენტური მხარდამჭერი. გრაფიკული დიზაინი მნიშვნელოვანია 
კომერციული თვალსაზრისითაც, რათა პოზიტიური წარმოდგენა შეექმნას მომხმარებელს. 
განვიხილავთ ჟურნალების ,,თეატრი", ,,არილი", ,,Art in America", ,,ARTFORUM" --
დიზაინური მრავალფეროვნებებს. 

დასკვნა 

კვლევის დასრულების შემდეგ,  ნაშრომი  გაგვაცნობს თანამედროვე ბეჭდურ მედიაში 
კულტურის საკითხების გაშუქების მოდელებს საქართველოსა და ამერიკის მაგალითზე; 
შესწავლილი იქნება მათ შორის არსებული განსხვავებებიცა და პარალელებიც. 

ჩვენს მიერ ჩატარებული შუალედური კვლევების მიხედვით, შეგვიძლია ვთქვათ, რომ 
ამერიკულისგან განსხვავებით, ქართულ რეალობაში, პოლიტიკური ფონის ,,წყალობით", 
ისევე როგორც ტელესივრცეში, ბეჭდურ მედიაშიც, კულტურის პრობლემების განხილვაცა 
და ანალიზიც მინიმუმამდეა დაყვანილი.   

სახელოვნებო ჟურნალების შინაარსობრივი, თემატური  და დიზაინურ  
მრავალფეროვნების განხილვის,  სხვადასხვა წყაროზე დაფუძნებული ცოდნის, კვლევების, 
ხელოვნებისა და ჟურნალისტიკის სფეროს მაღალკვალიფიციური პროფესიონალების 
შეფასებებისა და პრაქტიკული  გამოცდილების მაგალითებზე დაყრდნობით და 
გაანალიზებით, ნაშრომში წარმოდგენილი იქნება რეკომენდაციები იმ მთავარი 
გამოწვევების შესახებ, რომლებიც დღეს კულტურის საკითხების გაშუქებისას ვლინდება 
თანამედროვე  ქართულ ბეჭდურ მედიაში. 

მოცემული ნაშრომი, იმედია, საინტერესო იქნება სტუდენტებისთვის, ასევე სასურველია 
კვლევამ გზამკვლევის როლი შეასრულოს დარგით დაინტერესებული პირებისთვის. 

ბიბლიოგრაფია 

1. კვირიკაშვილი, ნინო. კულტურის საკითხების გაშუქება ქართულ მედიაში, ,,მედიის 
განვითარების ფონდი", თბილისი, 2011; 

2. ჩართოლანი, გიორგი. კულტურა და ტელემედია, ,,კენტავრი", თბილისი, 2019; 
3. ჭიჭინაძე, რეზო. კულტურა და ახალი მედია, ,,კენტავრი", თბილისი, 2019; 
4. ზაქარაძე, ლალი. კულტურის სოციოლოგია, ,,ნეკერი", თბილისი, 2009;  
5. ჯიოევი, ოთარ. კულტურა და საზოგადოებრივი ურთიერთობა, ,,მეცნიერება", 

თბილისი, 1985; 
6. კაკაბაძე, ზურაბ. საუბარი ხელოვნების თემაზე, ,,ცოდნა", თბილისი, 1979; 
7. ბუაჩიძე, თამაზ. კულტურა და ადამიანი,  ,,მეცნიერება", თბილისი, 1985;  
8. მაკლუენი, მარშალ. გუტენბერგის გალაქტიკა,  მედიის გაგება. 1962-1964; 
9. ფროიდი, ზიგმუნდ. კულტურით უკმაყოფილება, 1929; 

10. ბურდიე, პიერ. მედიის და პოლიტიკის ველი, ნიუ იორკი: Columbia University Press, 
1993; 

11. სთორი, ჯონ. კულტურისა და პოპულარული კულტურის შესწავლა, Edinburg University 
Press. 1996. 

„თანამედროვე პროფესიული მუსიკის ინტერნეტ-აკადემიის“ 
ლექციები დოკუმენტალისტიკის და მუსიკალური ჟურნალისტიკის 

ელემენტებით 

გვანცა ღვინჯილია 
დოქტორი, ასოცირებული პროფესორი,  

თბილისის სახელმწიფო კონსერვატორია  

აბსტრაქტი  

მოხსენება ეძღვნება “თანამედროვე პროფესიული მუსიკის  ინტერნეტ-აკადემიის” 
პროექტს, რომელიც განხორციელდა 2021 წელს და ითვალისწინებდა ციფრული ეპოქის 
მოთხოვნების შესატყვისი საგანმანათლებლო პლატფორმის შექმნას. პროექტი დაფინანსდა 
საქართველოს განათლების, მეცნიერების, კულტურისა და სპორტის სამინისტროს მიერ.  

ინტერნეტ აკადემიის ლექციები განთავსებულია Facebook სოციალურ ქსელში Music 
Internet Academy-ის ოფიციალურ გვერდზე1 და youtube არხზე2. 

ეს საგანმანათლებლო პლატფორმა გულისხმობდა ქართულენოვანი  ელექტრონული 
სალექციო კურსის მომზადებას  მუსიკალური ხელოვნების სფეროში, რომელიც 
განკუთვნილია, როგორც პროფესიონალების, ისე მოყვარულებისთვის. Covid19-ის 
პანდემიის გამო შექმნილმა ვითარებამ ნათლად დაგვანახა სახელოვნებო დარგების 
სწავლებისათვის საჭირო ინფორმაციის დეფიციტი ქართულ ინტერნეტ სივრცეში და 
სწორედ ამ საკითხის შესწავლა განაპირობებს ნაშრომის სამეცნიერო კვლევის სიახლეს. 
თუკი ზოგიერთ უმაღლესს პანდემიამდეც გააჩნდა სალექციო პორტალი, თბილისის 
სახელმწიფო კონსერვატორიაში მსგავსი პრაქტიკა არ არსებობდა. ვიდეო ლექციების 
ბლოკები მომზადდა თბილისის სახელმწიფო კონსერვატორიის  ასოცირებული 
პროფესორების - მაკა ვირსალაძის, მარიკა ნადარეიშვილის, ნინო ჟვანიას და  ეკა 
ჭაბაშვილის (იდეის ავტორი და პროექტის მენეჯერი) მონაწილეობით და წარმოდგენილი 
იყო კომპლექსური ტიპის სასწავლო კურსებით.  

სტატიაში დასახული მიზანი - „პროფესიული მუსიკის თანამედროვე ინტერნეტ-
აკადემიის“ პროექტის კვლევა დაკავშირებული იყო შემდეგი ამოცანების გადაჭრასთან: 
ვიდეო ლექციების შესწავლა-შეფასება; ვიდეო ლექციების ვიზუალური და ვერბალური 
მასალის ხარისხის განსაზღვრა; ვიდეო ლექციების სამიზნე აუდიტორიის დადგენა; ვიდეო 
ლექციების მნიშვნელობის განსაზღვრა სასწავლო პროცესის ეფექტურობის გაზრდის 
კუთხით. 

კვლევის შედეგად გამოიკვეთა: 

— მუსიკოლოგების და კომპოზიტორების სრულიად ახალი ხედვა; 
— სასწავლო ბლოკმა მოიცვა მსოფლიო მუსიკის ისტორიის ძირითადი ეტაპები 
და მეტად საინტერესო ასპექტები; 

                                                            
1 Music Internet Academy, https://www.facebook.com/MusicInternetAcademy/videos/?ref=page_internal [უ. გ.23.07. 
2023]. 
2 Contemporary Music Development Centre, https://www.youtube.com/channel/UC4Dk3kT2e1DGdqoMt2D5YbQ [უ. 
გ.23.07. 2023]. 

— სალექციო ვიდეო ლექციებში გამოყენებულია მუსიკალური ჟურნალისტი-
კის ელემენტები (ინტერვიუს ფორმა დარგის მოწვეულ სპეციალისტებთან), რამაც 
გაამდიდრა და მრავალფეროვანი გახადა ლექციების ფორმატიც და შინაარსიც; 
— ფოტო  და ვიდეო მასალების ინტეგრირებამ, მონტაჟის პრინციპის გამოყენ-
ებამ ვიდეო ლექციებში  შემოიტანა დოკუმენტური კინოს ელემენტები; 
— მიუხედავად იმისა, რომ პროექტმა დიდი  ინტერესი გამოიწვია, იგი მაინც 
დარჩა ვიწრო მუსიკალური წრის ყურადღების ორბიტაში. 

პანდემიის პირობებში „პროფესიული მუსიკის თანამედროვე ინტერნეტ-აკადემიის“ 
პროექტმა დადებითი როლი ითამაშა სწავლა-სწავლების მოტივაციის ამაღლების კუთხით 
თბილისის სახელმწიფო კონსერვატორიის სტუდენტებს და პედაგოგებს შორის და 
გაზარდა ინტერესი მუსიკის მიმართ მუსიკის მოყვარულებში. 

საკვანძო სიტყვები: თანამედროვე პროფესიული მუსიკის ინტერნეტ-აკადემია,  
მუსიკალური ჟურნალისტიკა, საგანმანათლებლო პლატფორმა, ვიდეო ლექციები. 

Abstract 

The article deals with the “Internet Academy of Contemporary Professional Music” project, which 
was implemented in 2021 and provided for the creation of an educational platform matching the 
requirements of the digital age. The project was financed by the Ministry of Education, Science, 
Culture and Sports of Georgia. Internet Academy lectures are posted on Facebook on the official 
Music Internet Academy page3 and on the YouTube channel4.  
This educational platform meant the preparation of a Georgian-language electronic lecture course 
in the field of musical art, intended for both professionals and amateurs. The Covid-19 pandemic 
has clearly shown us the lack of information necessary for the teaching of artistic fields in the 
Georgian Internet space, and it is the study of this issue that determines the novelty of the scientific 
research of the paper. If some universities had a lecture portal even before the pandemic, there was 
no similar practice in the Tbilisi State Conservatoire. Blocks of video lectures were prepared with 
the participation of associate professors of the Tbilisi State Conservatory - Maka Virsaladze, Marika 
Nadareishvili, Nino Zhvania, and Eka Chabashvili (author of the idea and project manager) and 
were presented with complex types of training courses. 

The goal set of the article - the research of the „Internet Academy of Contemporary Professional 
Music“ project was related to solving the following tasks: study-evaluation of video lectures; 
determination of the quality of visual and verbal material of video lectures; determining of the 
target audience of video lectures; Determining the importance of video lectures in terms of 
increasing the effectiveness of the educational process. 

As a result of the research, it was revealed: 
— A completely new vision of musicologists and composers; 
— The study block covered the main stages of the history of world music and very interesting 

aspects; 
— Elements of music journalism (interview form with invited specialists in the field) are used 

in video lectures, which enriched and varied both the format and content of the lectures; 
— Integrating photo and video materials, using the movie mounting principle in video lectures 

introduced elements of documentary; 

                                                            
3 https://www.facebook.com/MusicInternetAcademy/videos/?ref=page_internal. [უ. გ.23.07. 2023]. 
4 https://www.youtube.com/channel/UC4Dk3kT2e1DGdqoMt2D5YbQ. [უ. გ.23.07. 2023]. 

— Even though the project attracted a lot of interest, it remained in the orbit of attention of a 
narrow musical circle. 

In the conditions of the pandemic, the “Internet Academy of Contemporary Professional Music” 
project played a positive role in increasing the motivation for the learning and teaching process 
among students and teachers of the Tbilisi State Conservatory and increased interest in music 
among music amateurs. 
Keywords: Internet Academy of Contemporary Professional Music, music journalism, educational 
platform, video lectures 

შესავალი  

„თანამედროვე პროფესიული მუსიკის  ინტერნეტ-აკადემიის“ პროექტის რაობა 

მოხსენება ეძღვნება „თანამედროვე პროფესიული მუსიკის  ინტერნეტ-აკადემიის“ 
პროექტს, რომელიც განხორციელდა 2021 წელს და ითვალისწინებდა ციფრული ეპოქის 
მოთხოვნების შესატყვისი საგანმანათლებლო პლატფორმის შექმნას მუსიკოსებისთვის.  

ნაშრომის აქტუალობას განაპირობებს სწორედ ამ პროექტის შესწავლა, რომელმაც 
უდიდესი როლი შეასრულა პანდემიის პერიოდში მუსიკალური ცხოვრების 
გამრავალფეროვნებასა და თბილისის სახელმწიფო კონსერვატორიის სწავლა-სწავლების 
პროცესში. პროექტი დაფინანსდა საქართველოს განათლების, მეცნიერების, კულტურისა 
და სპორტის სამინისტროს მიერ. თანამედროვე პროფესიული მუსიკის ინტერნეტ-
აკადემიის ლექციები განთავსებულია  Facebook სოციალურ ქსელში Music Internet Academy 
-ის ოფიციალურ გვერდზე5 და youtube არხზე6  

ნებისმიერ მსურველს შეუძლია მიმართოს ამ პროექტის შემოქმედებით ჯგუფს სხვადასხვა 
სურვილებით, საინტერესო წინადადებებით  ან მოსაზრებების გაზიარების მიზნით  
ელექტრონულ ფოსტის შემდეგ მისამართზე - musicinternetacademy.20@gmail.com.  

კვლევის მეთოდოლოგია 
ნაშრომში გამოყენებულია თვისებრივი, აღწერითი, ანალიზური, კომპლექსური, 
კომპარატიული, კონტენტ-ანალიზის და ისტორიზმის მეთოდები. 
კვლევის მიზანი 

„პროფესიული მუსიკის თანამედროვე ინტერნეტ-აკადემიის“ პროექტის კვლევა 
დაკავშირებულია  შემდეგი ამოცანების გადაჭრასთან: ვიდეო ლექციების შინაარსის 
შესწავლა, კლასიფიცირება, მეთოდოლოგიის ანალიზი; ვიდეო ლექციების ვიზუალური 
და ვერბალური მასალის ხარისხის განსაზღვრა; ვიდეო ლექციების სამიზნე აუდიტორიის 
დადგენა; პროექტის შემაფერხებელი მიზეზების კვლევა; პროექტის რეიტინგის 
განსაზღვრა; ვიდეო ლექციების როლის შეფასება სასწავლო პროცესის ეფექტურობის 
გაზრდის და ზოგადად მსმენელის გემოვნების ამაღლების კუთხით. 

 

                                                            
5 Music Internet Academy,  https://www.facebook.com/MusicInternetAcademy/videos/?ref=page_internal [უ. გ.23.07. 
2023]. 
6 Contemporary Music Development Centre, https://www.youtube.com/channel/UC4Dk3kT2e1DGdqoMt2D5YbQ [უ. 
გ.23.07. 2023]. 

1. მსოფლიო და ქართული საუნივერსიტეტო სივრცე და ვიდეო ლექციების 

პრაქტიკა 

მსოფლიოს  საუნივერსიტეტო სივრცეში სალექციო  ვიდეოების მრავალი პორტალი და ვებ 
გვერდია, რომელზეც ატვირთულია სხვადასხვა სფეროს პრობლემატიკის ამსახველი 
ვიდეო ლექციები და ონლაინ კურსები საბუნებისმეტყველო მეცნიერებებში, 
ფსიქოლოგიის, ფილოსოფიის, ლიტერატურის სფეროში და სხვ. ეს პრაქტიკა ჯერ კიდევ 
Covid-19 -ის პანდემიამდე იყო დანერგილი. რაც შეეხება საქართველოს, ვიდეო ლექციების 
პრაქტიკა ჩვენში ნაკლებ პოპულარული იყო, თუმცა არსებობდა.  

„კორონა წყობილების“ გამო მსოფლიო საგანმანათლებლო სივრცეში საგანგებო 
დისტანციური სწავლების ფორმატზე გადასვლის შემდეგ  ვიდეო ლექციებმა მსოფლიოშიც 
და ბუნებრივია საქართველოში სასწავლო პროცესის ფიასკოს პრევენციის და იდეალური 
გამოსავლის ფუნქცია შეითავსა.  

გარდა სალექციო პროცესის სავალდებულო ლექციებისა, საქართველოში საყოველთაო 
პოპულარობით  სარგებლობს აზროვნების აკადემიის ლექციები. რამდენიმე წლიანი 
მუშაობის განმავლობაში „აზროვნების აკადემიას“ ჩატარებული აქვს 400-ზე მეტი 
შეხვედრა. „აზროვნების აკადემიის“ მრავალფეროვანი ვიდეო და აუდიო მასალა, 
ლექციებისა და ტრენინგების ჩანაწერები, საინფორმაციო ვიდეო ამონარიდები, პრომოები, 
სიუჟეტები მისაწვდომია ყველა დაინტერესებული პირისთვის, რადგან ისინი თავისუფალ 
წვდომაშია და  განთავსებულია ინტერნეტ მისამართზე - https://azrovnebisakademia.ge/ 7. 

2. „თანამედროვე პროფესიული მუსიკის  ინტერნეტ-აკადემიის“ პროექტის 

წინაპირობა და აღწერა  

2. 1. პროექტის წინაპირობა 

მუსიკის შესახებ საჯარო ონლაინ სალექციო პროდუქტის შექმნის იდეა დაიბადა 2020 წლის 
16-19 მაისს ჩატარებული ონლაინ ფესტივალის „ქალი და მუსიკის“ საფუძველზე. მის 
ფარგლებში მოეწყო მუსიკოსების ონლაინ დისკუსია „მუსიკის არსი და ხელოვანის 
ცხოვრება“, რომელიც დაეთმო მეტად საინტერესო და საჭირბოროტო საკითხებს. 

ამგვარად, თუკი ზოგიერთ უმაღლესს პანდემიამდეც გააჩნდა სალექციო პორტალი, 
თბილისის სახელმწიფო კონსერვატორიაში მსგავსი პრაქტიკა არ არსებობდა. Covid19-ის 
პანდემიამ და მსოფლიოში შექმნილმა ვითარებამ ნათლად დაგვანახა სახელოვნებო 
დარგების (მათ შორის მუსიკალური ხელოვნების) სწავლებისათვის საჭირო ინფორმაციის 
დეფიციტი ქართულ ინტერნეტ სივრცეში. პროექტის ფარგლებში შეიქმნა რამდენიმე 
სასწავლო კურსი (60 ვიდეო-ლექცია, პრობლემატიკა შემოფარგლულია კონკრეტული 
თემატიკით  და საკმაოდ ტევადი ინფორმაცია მოქცეულია 20-25 წუთის ქრონომეტრაჟის 
ფარგლებში. ინტერნეტ აკადემიის ლექციები განთავსებულია Facebook სოციალურ 
ქსელში: Music Internet Academy-ის ოფიციალურ გვერდზე8 და youtube არხზე9 

                                                            
7 აზროვნების აკადემია, https://azrovnebisakademia.ge/ [უ. გ.23.07. 2023]. 
8 Music Internet Academy, https://www.facebook.com/MusicInternetAcademy/videos/?ref=page_internal [უ. გ.23.07. 
2023]. 
9 Contemporary Music Development Centre, https://www.youtube.com/channel/UC4Dk3kT2e1DGdqoMt2D5YbQ [უ. 
გ.23.07. 2023]. 

ეს საგანმანათლებლო პლატფორმა გულისხმობდა საჯარო წვდომის ოფციით შექმნილ და 
სახელოვნებო განათლების სექტორის განვითარებაზე ორიენტირებულ ქართულენოვანი  
ელექტრონული სალექციო კურსის მომზადებას, რომელიც განკუთვნილი იქნებოდა, 
როგორც პროფესიონალების, ისე მუსიკის მოყვარულების და ზოგადად ნებისმიერი 
დაინტერესებული პირისთვის.  

2.2. პროექტის მონაწილეები 

პროექტის მომზადებაში ჩართულნი იყვნენ:  იდეის ავტორი, მენეჯერი და პროექტის 
მონაწილე - კომპოზიტორი ეკა ჭაბაშვილი,  ოპერატორი, IT სპეციალისტი, რომელიც 
პასუხისმგებელი იყო ინტერნეტ პლატფორმის ტექნიკურ მხარეზე; საკუთრივ ვიდეო 
ლექციების ბლოკები მოამზადეს ამ პროექტის სამუშაო ჯგუფის წევრებმა - თბილისის 
სახელმწიფო კონსერვატორიის  ასოცირებულმა პროფესორებმა - მაკა ვირსალაძემ, მარიკა 
ნადარეიშვილმა, ნინო ჟვანიამ და  ეკა ჭაბაშვილმა. თითოეულ მათგანს ჰქონდა თავისი 
ბლოკი. მათ შექმნეს კომპლექსური ტიპის სასწავლო კურსები მრავალფეროვანი 
თემატიკით: მუსიკის ისტორია და თეორია, კომპოზიციის თეორია და პრაქტიკა, 
კომპოზიციის საფუძვლები,  ელექტრონული მუსიკის საფუძვლები, მუსიკალური 
აზროვნების თავისებურებები, ჯაზი, საკრავთმცოდნეობა,  კინო მუსიკის თეორია, 
საშემსრულებლო ხელოვნება, ქართული მუსიკა, არაევროპული მუსიკა და სხვ. 

2.3.სამიზნე აუდიტორია  

პროექტის სამიზნე აუდიტორია პირველ რიგში იყვნენ კონსერვატორიის სტუდენტები, 
აგრეთვე მელომანები. ლექციების ვიზუალური და ვერბალური მასალების 
მრავალფეროვნების და ფართო მისაწვდომობის გამო, ლექციების მიმართ ინტერესი 
გამოხატეს სრულიად სხვადასხვა პროფესიის ადამიანებმა. 

2.4. პროექტის მიზანი 

— ქართული მუსიკალური ხელოვნების სფეროში განათლების კომპონენტის 
გაძლიერებისთვის ინტერნეტ რესურსის შექმნა;  

— მსოფლიო მუსიკის ისტორიის ძირითადი ეტაპების და საკითხების მეტად ფართო 
სპექტრის შეთავაზება მაყურებლისთვის; 

— სახელოვნებო განათლების სფეროში ცოდნის გადაცემის ახალი მეთოდოლოგიისა თუ 
მიდგომების ძიება და განხორციელება (მაქსიმალურად არის თავიდან აცილებული 
შტამპები და სტერეოტიპული აზროვნება); 

— 21-ე საუკუნის მკვლევრების, მუსიკოლოგების და კომპოზიტორების მხრიდან 
სრულიად ახალი რაკურსების და ახლებური ინტერპრეტაციის წარმოჩენა 
ყველასათვის ცნობილ ისტორიული თუ თეორიული საკითხების შესახებ.  

— ცოდნის განახლება უახლესი სამეცნიერო გამოკვლევების და წიგნების გამოყენებით, 
ქრესტომათიული ჭეშმარიტებების მოწოდება შემოქმედებითად; 

— სწავლა-სწავლების მოტივაციის და ეფექტურობის ამაღლება თბილისის სახელმწიფო 
კონსერვატორიის სტუდენტებს და პედაგოგებს შორის პანდემიის პირობებში;  

— მუსიკის მიმართ მუსიკის მოყვარულებში ინტერესის გაზრდა.  
— მსმენელის გემოვნების ამაღლება  

2.5. სასწავლო კურსების ფორმატი 

მსოფლიო საუნივერსიტეტო ციფრულ პორტალებზე  ატვირთული ლექციების უდიდესი 
ნაწილის ფორმატი გულისხმობს მხოლოდ სპიკერების საუბარს, რომელიც უმთავრეს 
შემთხვევაში გადაღებულია ერთი კამერით და ერთი რაკურსიდან, ყოველგვარი ვიდეო 
ეფექტების გარეშე, რაც მეტად ართულებს მათ მოსმენას ხანგრძლივი დროის 
განმავლობაში და ვერ იზიდავს ფართო აუდიტორიას. მაქსიმუმ, სპიკერების საუბრის 
დროს გამოყენებულია ხოლმე პრეზენტაციის ფორმა.  

 „თანამედროვე პროფესიული მუსიკის  ინტერნეტ-აკადემიის“ ლექციების ფორმატი და  
შიგთავსი კი ნამდვილად სცდება შაბლონურ ჩარჩოებს და გამდიდრებულია 
დოკუმენტური ფილმის და ჟურნალისტიკის ელემენტებით, კერძოდ: 

—  დოკუმენტური კინოს ელემენტებზე მიუთითებს ის, რომ ტექსტის დიდი ნაწილი 
გადაფარულია ვიდეო და ფოტო მასალით, აუდიო ან ვიდეო მუსიკალური 
ჩანაწერებით, რისი პრეზენტირებაც ხდება კინო მონტაჟის დახმარებით. 

— ლექციების გარკვეული ნაწილი კი ეფუძნება ჟურნალისტიკის ერთ-ერთ ფორმას - 
ინტერვიუს, რომლის დროსაც მოწვეულია დარგის  სპეციალისტი. ორი 
სპეციალისტის პროფესიული დიალოგი, რომელიც საოცრად აცოცხლებს ლექციების 
ფორმატს, იმართება  წინასწარ სპეციალურად მომზადებული სივრცის ინტერიერში. 

3. პროექტის შინაარსი  

ნინო ჟვანიას ბლოკი 

პიანისტის და მკვლევრის ნინო ჟვანიას ლექციების ნაწილი მიმოიხილავს მუსიკის 
ისტორიის სხვადასხვა ეტაპებს. ყოველი ეპოქის მუსიკალური მოვლენები წარმოჩენილია 
შესაბამისი ეპოქის მსოფლაღქმის, რელიგიის,  სოციალური კონტექსტის 
გათვალისწინებით.  

ნინო ჟვანიას ბლოკში საოპერო ხელოვნების ისტორიას ეთმობა ოთხი ლექცია ინტერვიუს 
ფორმით, რომლისთვისაც მოწვეულია სტუმარი თეატრმცოდნე — თამარ მუქერია.   

ასევე ინტერვიუს ფორმით არის გადაღებული ლექციები ქართულ მუსიკაზე. სტუმრად 
მოწვეულები არიან მუსიკოლოგები — შიო აბრახამია და გვანცა ღვინჯილია. მეტად უცხო 
და ორიგინალური გამოვიდა გადაცემა ფორტეპიანოს წარმოშობის და ამ საკრავის 
შემდგომი „ევოლუციის“ შესახებ.  

ცალკე გადაცემა მიეძღვნა ქალ კომპოზიტორებს. მაყურებლის დიდი ნაწილისთვის სრული 
სიახლე  იყო გრაფიკული და ვერბალური პარტიტურებისადმი მიძღვნილი გადაცემა. 

მარიკა ნადარეიშვილის ბლოკი 

მიუხედავად იმისა, რომ მუსიკოლოგ მარიკა ნადარეიშვილის ვიდეო ლექციების ნაწილი 
ეხება მუსიკის თეორიას, მრავალფეროვანი ვიზუალიზაციის და მისაწვდომი, სამეცნიერო-
პოპულარული ენის წყალობით ისინი ადვილად აღსაქმელია, რაც პროექტის დიდ 
წარმატებად მიმაჩნია. ყველაზე რთული სწორედ მუსიკის თეორიის საკითხების ფართო 
მსმენელამდე მარტივი და გასაგები ენით მიტანაა პროფესიული თამასის შენარჩუნების 
ფონზე. 

მარიკა ნადარეიშვილის ბლოკში მოწვეულია სტუმარი, მუსიკოლოგი თამარ ჩხეიძე 
(ინტერვიუს ფორმატი), რომელმაც სამ გადაცემაში გადაანაწილა უზარმაზარი მასალა 
ქართული საეკლესიო მუსიკის თეორიული ასპექტების შესახებ.  

მაკა ვირსალაძის ბლოკი 

კომპოზიტორი მაკა ვირსალაძე თავის ბლოკში მიმოიხილავს მეოცე საუკუნის და უახლესი, 
თანამედროვე მუსიკის ინდეტერმინირებული ნოტაციის სახეობებს.  

ჯაზის ჟანრებსა და ჯაზური იმპროვიზაციის თავისებურებებზე სასაუბროდ მას 
მოწვეული ჰყავს დინი ვირსალაძე, ელექტრონული მუსიკის საწყისებზე სასაუბროდ კი — 
კომპოზიტორი რეზო კიკნაძე.   

მაკა ვირსალაძის ბლოკში საინტერესოდ არის გაშუქებული პოლიტიკის და მუსიკის 
გადაკვეთის წერტილები, ის, თუ რა ფუნქცია უკავია მუსიკას ტოტალიტარულ 
სახელმწიფოში. ამ საკითხებზე სასაუბროდ მოწვეულია თბილისის სახელმწიფო 
კონსერვატორიის რექტორი, მუსიკოლოგი ნანა შარიქაძე, რომელიც პრობლემას 
გლობალურ კონტექსტში, მსოფლიო პროცესების ფონზე განიხილავს.  

ცალკე გადაცემები მიეძღვნა არგენტინული ტანგოს ტიპური ორკესტრის ინსტრუმენტებს, 
ასევე ტრადიციულ ორკესტრს და გაორკესტრების ხელოვნებას. 

ეკა ჭაბაშვილის ბლოკი 

საინტერესო აღმოჩნდა კომპოზიტორ ეკა ჭაბაშვილის ლექციები ნოტაციის და 
მუსიკალური აზროვნების, მუსიკალური ინფორმაციის ფენომენის შესახებ, რაც მოიცავს 
ისეთ საკითხებს, როგორებიცაა: ინფორმაცია კოდებით, რომლებიც იკითხება აკუსტიკური 
სიხშირეების კომბინაციური  შეგრძნებების დონეზე; მუსიკალური აზროვნების დროს 
ხმოვანი კოდებით ადამიანის გონებაში ქვეცნობიერის დონეზე  ვიზუალური აღქმისთვის 
აგებული ურთულესი გეომეტრიული ნახაზი და სხვ. 

ეკა ჭაბაშვილის ბლოკში  წარმოდგენილი იყო ასევე  გადაცემები ევროპული და 
არაევროპული მუსიკალური კულტურების დიალოგის და საკუთრივ არაევროპული 
მუსიკის შესახებ. ამ საკითხებზე სასაუბროდ მოწვეული იყო მუსიკოლოგი მარინა 
ქავთარაძე. სწორედ მარინა ქავთარაძის ლექციები ანიჭებს პროექტს იმ ნიშას, რასაც 
გლობალური მუსიკოლოგია წარმოადგენს. ამ ლექციების წყალობით პროექტი არა 
მხოლოდ ევროპული, არამედ მსოფლიო მუსიკის პროცესებს მიმოიხილავს. 

ეკა ჭაბაშვილის ბლოკი განიხილავს მუსიკის როლს გამოსახულების და ხმის სინთეზის 
სტრუქტურირების მეთოდების შესახებ საეკრანო ხელოვნებაშიც.  

საინტერესოა საქართველოში ახლად დანერგილი შემოქმედებითი კვლევის, როგორც 
ფუნდამენტური კვლევის არსის და სპეციფიკის ამსახველი გადაცემა. 

მუსიკალურ განათლებაზე სასაუბროდ ეკა ჭაბაშვილი იწვევს პიანისტ თამარ ჟვანიას. 

4. პროექტის პრიორიტეტი 

მისასალმებელია, რომ პროექტის ერთგვარ პრიორიტეტს ქართულ მუსიკა წარმოადგენდა, 
რასაც ინტერვიუს ფორმით ჩაწერილი შვიდი ლექცია დაეთმო. ქართული მუსიკის ბლოკი 
მიმოიხილავდა ქართული საეკლესიო მრავალხმიანობის თეორიის საკითხებს 
(რესპონდენტი — თამარ ჩხეიძე), ეროვნული საერო საკომპოზიტორო სკოლის წარმოშობას 
(რესპონდენტი — შიო აბრახამია) და ქართულ მუსიკას ზოგად კულტუროლოგიურ 
ჭრილში  (რესპონდენტი — გვანცა ღვინჯილია).  

ცხადია ქართული მუსიკის კვლევა ქართველი მუსიკოლოგების პროფესიული 
ვალდებულებაა, მეტადრე, რომ მსოფლიო მნიშვნელობის ქართული ტრადიციული 
მრავალხმიანობის, როგორც სულიერი განძის მფლობელები ვართ. ძნელია არ დაეთანხმო 
ანზორ ერქომაიშვილს — „სიმღერა - ერის სულიერი სარკეა, ეს არის ხმოვანი ქრონიკა, 
რომელშიც აირეკლა ერის მრავალსაუკუნოვანი განვითარების ისტორიული პროცესი, 
ამიტომ არაფერი მინახავს ისე ქართულ სულს, როგორც ხალხური სიმღერა... საუკუნეების 
განმავლობაში საქართველოს თავს ესხმოდნენ არაბები, მონღოლები, თურქები, 
სპარსელები და სხვა დამპყრობლები. მიუხედავად ამისა, მან შეინარჩუნა საკუთარი ენა, 
დამწერლობა, ხუროთმოძღვრება, სარწმუნოება და სასიმღერო კულტურა. ეს იმიტომ უნდა 
აღინიშნოს, რომ მრავალხმიანი ქართული ხალხური სიმღერა ჩაისახა და ვითარდებოდა იმ 
ქვეყნების გარემოცვაში, რომელთა სასიმღერო შემოქმედება ძირითადად მონოდიურია“. 10  

5. დროის მენეჯმენტი 

ვიდეო ლექციის დამონტაჟების პროცესში თითოეული ლექციის დროითი ლიმიტის და 
გარკვეულწილად ექსტრემალურ ვითარებაში მუშაობის დროს ბუნებრივად აქტიურდება 
აუტო კონტროლი და მოწმდება სპეციალისტის პროფესიული უნარები, რომელიც მას 
აიძულებს შეარჩიოს თემატიკისთვის ყველაზე ეფექტური და რელევანტური ვერბალური 
თუ ვიზუალური მასალა, კონცენტრირდეს მხოლოდ   სტრატეგიულ საკითხებზე და წინა 
პლანზე  წამოსწიოს ყველაზე ფასეული ინფორმაცია. ლექციების ავტორებმა აღნიშნეს, რომ 
სალექციო პროცესთან შედარებით,  უფრო მეტ პასუხისმგებლობას გრძნობდნენ ვიდეო 
პროდუქციის შექმნის დროს. მათ მრავალჯერ მოუხდათ ინფორმაციის გადამოწმება. თუკი 
ლექციაზე ისინი მეტად არიან მიდრეკილნი იმპროვიზებისკენ და ხშირად სრულად ვერც 
ასწრებენ წინასწარ დაგეგმილი საკითხების მიმოხილვას, ვიდეო ლექციებში მათ, დროის 
ლიმიტის გამო, დიდძალი ინფორმაციის გადანაწილება მოუწიათ შემჭიდროებულ დროში, 
რათა მაქსიმალურად კონცენტრირებულად მიეწოდებინათ აუდიტორიისთვის აუდიო, 
ვიდეო და ვერბალური მასალა. 

გარდა ამისა, საყოველთაოდ ცნობილია, რომ პანდემიის დროს დამკვიდრებული საგანგებო 
დისტანციური სწავლების პრაქტიკამ სრულიად გადაიაზრა ტრადიციული, საკლასო 
სალექციო ფორმატი, რომელიც მნიშვნელოვნად მოდიფიცირდა ონლაინ  ლექციების დროს 
ან ვიდეო ლექციების ჩანაწერის გაკეთების პროცესში. „პრეზენტაციის სტილი, რომელიც 
საუკუნეების მანძილზე ამართლებდა თავის არსებობას,  სრულიად ვერ აღმოჩნდა 
ეფექტური ონლაინ საგანმანათლებლო ვიდეოებში“.11  

6. ტექნიკური სირთულეები და ხარვეზები 

პროექტის შემოქმედებითი ჯგუფის წევრები მეტ-ნაკლებად ფლობდნენ სამონტაჟო 
პროგრამებს და თავად დაამუშავეს ვიდეო და აუდიო ჩანაწერები, დაამონტაჟეს 
გადაცემები. იგეგმებოდა ინტერაქციის განხორციელება მსმენელთან, თუმცა ეს 
დაკავშირებული აღმოჩნდა გარკვეულ ტექნიკურ  სირთულეებთან და ვერ განხორციელდა.  

პროექტის მსვლელობის პროცესში ერთ-ერთი ვიდეოს ფრაგმენტის გამოქვეყნების დროს 
წარმოიშვა პრობლემა საავტორო უფლებების დარღვევასთან დაკავშირებით და პროექტის 
                                                            
10 ერქომაიშვილი, ა. „სიმღერა - უკვდავი ფენომენი“, კრებულში: „ჩვენ - ქართველნი“,  თბილისი: „ობოლი 
მარგალიტი“, 1998; გვ. 62. 
11 Guo, P. Kim, J. Rubin, R., How Video Production Affects Student Engagement: An Empirical Study of MOOC Videos, 
გვ. 10. 

გადაცემები დროებით დაიბლოკა ინტერნეტ სივრცეში. პროექტის ავტორებს მოუწიათ 
კონკრეტული ფრაგმენტის სხვა მასალით ჩანაცვლება, ახალი პლატფორმის შექმნა და 
სალექციო ვიდეოების თავიდან ატვირთვა ინტერნეტში.  

სასურველი იყო პროექტს ჰქონოდა მეტი დაფინანსება რამდენიმე ოპერატორის  და 
რეჟისორის დასაქირავებლად, რათა სპიკერების მონოლოგი ან სპეციალისტების დიალოგი 
რამდენიმე რაკურსიდან ყოფილიყო გადაღებული. ასევე  სასურველი იყო მეტი ზრუნვა 
ვიზუალური  იმიჯის საკითხისადმი (make up), მეტი მრავალფეროვნება რეჟისორული 
თვალსაზრისით, რადგან ვიზუალური მხარის ეფექტურობა და მრავალფეროვნება 
უშუალოდ აისახება ხოლმე ვიდეო პროდუქციის რეიტინგზე.  

7. პროექტის რეიტინგი 

პროექტის ვიდეო ლექციები პირველ რიგში თავსდებოდა Facebook სოციალურ ქსელში 
Music Internet Academy -ის ოფიციალურ გვერდზე და შესაბამისად, მაყურებელიც 
პირველად სწორედ ამ ქსელში ეცნობოდა პროექტის ლექციებს. Facebook სოციალური 
ქსელში ნახვების რაოდენობის მხრივ ყველაზე რეიტინგული გადაცემების სამეული ასე 
გამოიყურება (ბოლოს გადამოწმდა 23.07. 2023): 

— მუსიკალური განათლება საქართველოში გენიალური პედაგოგის და პიანისტის ნანა 
ხუბუტიას შესახებ  (ნინო ჟვანიას ბლოკი) - 2 600 ნახვა;  

— ქართული მუსიკა ზოგად კულტუროლოგიურ ჭრილში, ნაწილი I (ინტერვიუ გვანცა 
ღვინჯილიასთან, ნინო ჟვანიას ბლოკი) - 2 600 ნახვა; 

— პირველი ლექცია საოპერო ხელოვნების შესახებ (ინტერვიუ თამარ მუქერიასთან, 
ნინო ჟვანიას ბლოკი) - 2 400 ნახვა. 

youtube არხზე კი ნახვების რაოდენობის მხრივ ყველაზე რეიტინგული გადაცემების 
სამეულია (ბოლოს გადამოწმდა 23.07. 2023): 

— ბაროკო მუსიკაში (ნინო ჟვანიას გადაცემა) - 815 ნახვა: 
— მუსიკალური ნოტაცია (ეკა ჭაბაშვილის გადაცემა) - 701 ნახვა: 
— როგორ დაიბადა კლასიკური მუსიკა (ინტერვიუ შიო აბრახამიასთან, ნინო ჟვანიას 

ბლოკი) - 594 ნახვა: 
მიუხედავად მუსიკოსებს შორის პროექტის დიდი პოპულარობისა, მისი ცნობადობის 
ინდექსი არც თუ ისე მაღალია თვით სახელოვნებო სექტორში, რაც განპირობებულია 
სუბიექტური და ობიექტური მიზეზებით. სუბიექტურ მიზეზებად შესაძლოა მივიჩნიოთ 
არასაკმარისი რეკლამა პროექტის შესახებ ინფორმაციის გავრცელების კუთხით. 
ობიექტური მიზეზი კი, ვფიქრობ, უკავშირდება მუსიკალური სფეროს სპეციფიკურობას. 
საყოველთაო სტერეოტიპის მიხედვით, სპეციალური განათლების გარეშე საზოგადოების 
დიდ ნაწილს გააჩნია გარკვეული წინასწარი განწყობა და ამ განწყობით ჩამოყალიბებული 
ერთგვარი კომპლექსი იმასთან დაკავშირებით, რომ კლასიკური მუსიკა მიუწვდომელი 
სფეროა და მუსიკალური განათლების გარეშე შეუძლებელია მასთან ზიარება. პროექტის 
სასარგებლოდ უნდა ითქვას, რომ ლექციების უდიდესი ნაწილი წინაპირობას 
აბსოლუტურად არ მოითხოვს. ვიდეო ლექციებში ინფორმაცია მოწოდებულია 
სამეცნიერო-პოპულარულ ენით.  

8. პროექტის საზოგადოებრივი მნიშვნელობა 

თვით საბჭოთა რეალობაშიც კი, როდესაც კლასიკური მუსიკა ხშირად ისმოდა 
სატელევიზიო ეკრანიდან თუ გადაიცემოდა რადიოთი, იმ ეპოქის ავტორიტეტული 
მუსიკოლოგები აკრიტიკებდნენ  კლასიკური მუსიკის უხარისხო ნიმუშების ხშირ 
გამეორებას მედიის სივრცეში. გივი ორჯონიკიძე წერდა - „რადიომსმენელის რეაქცია 
დატოვებულია კონტროლის გარეშე;  არ არსებობს არავითარი შესატყვისობა მუსიკის 
რეალურ ღირებულებასა და მისი აჟღერების სიხშირეს შორის“. 12 დღეს კი მიუხედავად 
მრავალი სატელევიზიო და რადიო არხისა,  ქართულ მედია სივრცეში მეტად მცირე დრო 
და სულ რამდენიმე გადაცემის ეთერი ეთმობა კლასიკურ აკადემიურ მუსიკას. 
დღევანდელი მედია გაცილებით უფრო „დაბინძურებულია“ უხარისხო მუსიკით, 
ვინაიდან, ხარისხის თვალსაზრისით, აბსოლუტურად არ კონტროლდება მედია ბაზარი. 
შესაბამისად, პოპულარობით და მაღალი რეიტინგით უხარისხო პროდუქცია გამოირჩევა. 
რთულია გაუწიო კონკურენცია იმ პროდუქციას, რაც შესაძლოა ფართო მისაწვდომობის და 
სიმარტივის გამოა პოპულარული. მოგეხსნებათ ადამიანის გონება რთულსა და მარტივ 
გონებრივ დატვირთვას შორის განტვირთვისა და რელაქსისთვის, უპირატესობას ანიჭებს 
მარტივ კონტენტს, რომელიც არ მოითხოვს ინტელექტუალურ დაძაბვას. შემეცნებითი 
გადაცემების სიმწირის ფონზე, კონსერვატორიის პროფესორების მიერ შექმნილი ვიდეო 
ლექციების სერია დიდი შენაძენია სამუსიკო განათლების სფეროსთვის და თავის მხრივ 
უზრუნველყოფს დარგის განვითარებას, მეტადრე, რომ მსგავსი პრაქტიკა მანამდე არც 
არსებობდა. ძნელია კვლავ არ დავეთანხმო გივი ორჯონიკიძის სიტყვებს ზოგადად  ახალი 
გამოცდილების მნიშვნელობაზე — „ხელოვნებაში კი მატება იმის შემოტანით განიზომება, 
რაც ადრე მისთვის დამახასიათებელი არ იყო“.13   

ამგვარად, „თანამედროვე პროფესიული მუსიკის ინტერნეტ-აკადემიის“ პროდუქცია 
ინტერნეტ სივრცეში არსებობს და ინტერესის შემთხვევაში ძალიან საინტერესო სამყაროში 
მოგზაურობას გპირდებათ. ვერბალური, და ვიზუალური ინფორმაციის სინქრონი კი 
მეტად აიოლებს მუსიკალური ხელოვნების მეტად სპეციფიკური საკითხების შემეცნების 
პროცესს. 

დასკვნა 

„თანამედროვე პროფესიული მუსიკის ინტერნეტ-აკადემიის“ პროექტის შესწავლის 
შედეგად შეგვიძლია დავასკვნათ, რომ  იგი  რადიკალურად განსხვავდება ჩვეულებრივი 
ონლაინ ლექციებისგან ფორმით, აუდიო/ვიზუალური მასალის და ვერბალური ტექსტის 
სინქრონით, დოკუმენტალისტიკის და მუსიკალური ჟურნალისტიკის ელემენტების 
აქტიური ინტეგრირებით, რაც სრულიად უცხო და უჩვეულოა  რიგითი სალექციო 
პროცესის ლექციებისთვის. პროექტის მონაწილეებმა ტრადიციული ქრესტომათიული 
დებულებები გაგვიზიარეს ორიგინალური ფორმით, ახალი მიდგომებით და 
მეთოდოლოგიით. ვიდეო ლექციები აგებულია უახლეს სამეცნიერო ლიტერატურაზე 
დაყრდნობით.  
ამ პროექტმა საფუძველი ჩაუყარა საჯარო ვიდეო ლექციების პრაქტიკას  ერთის მხრივ 
მუსიკალური ხელოვნების სფეროში, მეორე მხრივ კი თბილისის სახელმწიფო 
კონსერვატორიის ისტორიაში და გაკვალა გზა სამომავლო მსგავსი პროექტებისთვის. 
                                                            
12 ორჯონიკიძე, გ. თანამედროვე ქართული მუსიკა ესთეტიკისა და სოციოლოგიის შუქზე, თბილისი:  
„ხელოვნება“, 1985, გვ.166. 
13 იქვე, გვ. 15. 
 



199

 

 

შეიქმნა საჯარო ვიდეო კურსების პრეცედენტი მუსიკალური ხელოვნების სფეროში, 
რომელიც სამომავლოდაც მეტად სასარგებლო იქნება თბილისის სახელმწიფო 
კონსერვატორიის, როგორც ინსტიტუციის სწავლა-სწავლების პრაქტიკაში.  
სამომავლო რეკომენდაცია უკავშირდება პროფესიულ სურვილს, რომ მსგავსი ტიპის 
პროექტები მომზადდეს დღევანდელი სამყაროს  საერთაშორისო ენაზე — ინგლისურად 
უცხოელი სტუდენტებისთვის და  ზოგადად, ნებისმიერი დაინტერესებული უცხოელი 
პირისთვის საქართველოში და მის ფარგლებს მიღმა. საერთაშორისო ენაზე მომზადებული 
ვიდეო ლექციები ქართველი მუსიკოსების მონაწილეობით თავის მხრივ შეუწყობს ხელს 
ზოგადად ქვეყნის, მისი სახელოვნებო სფეროს ცნობადობას და პოპულარიზაციას, 
თბილისის სახელმწიფო კონსერვატორიის, როგორც ინსტიტუციის უფრო მეტ 
ინტეგრირებას უცხოეთის  სხვა მუსიკალურ უმაღლეს სასწავლებლებთან. ეს გაზრდის 
თბილისის სახელმწიფო კონსერვატორიის აკადემიური პერსონალის 
პრეზენტაბელურობას, პერსპექტივებს საერთაშორისო ასპარეზზე და  ქართველ 
პროფესიონალ მუსიკოსებს მისცემს შანსს - მუსიკის თეორიის, ისტორიის, 
საშემსრულებლო თუ სხვა საკითხების ირგვლივ საკუთარი ხედვა  უცხოელ კოლეგებსაც 
გაუზიარონ. მსოფლიო მუსიკალურ რუკაზე საქართველო ნამდვილად იმსახურებს 
ღირსეული ლიდერის პოზიციას ქართული კულტურის, მათ შორის მუსიკალური 
სახელოვნებო სფეროს უდიდესი ტრადიციების, უნიკალური ტრადიციული 
მრავალხმიანობის, ბრწყინვალე და უწყვეტი საშემსრულებლო ტრადიციების გამო.  

საქართველოს მართლმადიდებელი ეკლესიის როლი ქვეყნის 
დემოკრატიული განვითარების გზაზე 

მარიამ ადამაშვილი 
სოციალურ მეცნიერებათა დოქტორი, ასისტენტ პროფესორი, 

საქართველოს ეროვნული უნივერსიტეტი სეუ 

აბსტრაქტი 

საქართველო კულტურული, ეთნიკური თუ რელიგიური კუთხით საინტერესო და 
მრავალფეროვანი ქვეყანაა. მრავალი საუკუნის საუკუნის განმავლობაში აქ ერთმანეთის 
გვერდით მშვიდობიანად მოღვაწეობდნენ და არსებობდნენ სხვადასხვა რელიგიების 
აღმსარებლები. გეოპოლიტიკური ვითარების გათვალისწინებით, საქართველოში 
ოდითგანვე ერთმანეთს მრავალი სახის რელიგია და კულტურა ერწყმოდა ერთმანეთს. 
დასავლეთისა და აღმოსავლეთის კულტურების, ასევე ქრისტიანული და აღმოსავლური 
რელიგიების გადაკვეთაზე მდებარე საქართველოს არჩევანი ყოველთვის ცივილიზებული 
დასავლეთი იყო, ხოლო მას შემდეგ, რაც ქრისტიანობა საქართველოში სახელმწიფო 
რელიგიად გამოცხადდა, საბოლოოდ განისაზღვრა ჩვენი ქვეყნის განვითარების გზა. 
განვითარების პროცესში ქართველ არაერთი წინაღობა და მრავალი ტკივილი შეხვდა, 
თუმცა ჩვენი ხალხი მუდმივად ეძებდა გზებს იმ ცივილიზებული კულტურისა და 
რელიგიური სამყაროსაკენ, რომელსაც საბოლოოდ მიაკუთვნა თავი.  

კვლევის მიზანს წარმოადგენდა იმის დადგენა, თუ რა როლი აკისრია მართლმადიდებელ 
ეკლესიას საქართველოს დემოკრატიული განვითარების გზაზე, ასევე მისი ადგილისა და 
როლის განსაზღვრა ქვეყნის საზოგადოებრივ თუ პოლიტიკურ ცხოვრებაში. კერძოდ, 
გამოკითხვა შეეხო შემდეგ საკითხებს, როგორიცაა: რელიგიის არსი და მიზანი, რატომ ვერ 
იგუა და რატომ დევნიდა კომუნისტური იდეოლოგია რელიგიას, რა როლი აქვს 
საქართველოს მართლმადიდებელ ეკლესიას 21-ე საუკუნის საქართველოში; რით 
შეიძლება დაეხმაროს საქართველოს მართლმადიდებელი ეკლესია  ხელისუფლებას 
სახელმწიფოს განვითარებაში; შეუძლია თუ არა საქართველოს მართლმადიდებელ 
ეკლესიას ქვეყნის დემოკრატიზაციის პროცესში წვლილის შეტანა; უნდა ერთვებოდეს თუ 
არა და რამდენად აქტიურად ერთვება საქართველოს მართლმადიდებელი ეკლესიის 
საპატრიარქო ქვეყნის მოსახლეობის წინაშე არსებული პრობლემების გადაწყვეტაში და ა.შ.  

საკვანძო სიტყვები: საქართველო, მართლმადიდებელი ეკლესია, დემოკრატიული 
განვითარება. 

Abstract 

Georgia is an interesting and diverse country in terms of culture, ethnicity and religion. For many 
centuries, people of different religions lived and worked here peacefully next to each other. 
Considering the geopolitical situation, many religions and cultures have been mixed together in 
Georgia since time immemorial. Located at the intersection of Western and Eastern cultures, as 
well as Christian and Eastern religions, Georgia's choice has always been the civilized West, and 
after Christianity was declared the state religion in Georgia, the path of our country's development 
was finally determined. In the process of development, Georgians faced many obstacles and many 
pains, although our people were constantly looking for ways to the civilized culture and religious 
world to which they finally belonged. 

The purpose of the research was to determine the role of the Orthodox Church in the path of 
democratic development of Georgia, as well as to determine its place and role in the public and 
political life of the country. In particular, the survey touched on the following issues, such as: the 
essence and purpose of religion, why communist ideology could not assimilate and persecuted 
religion, what role does the Georgian Orthodox Church have in 21st century Georgia; How can the 
Georgian Orthodox Church help the government in the development of the state; Can the Georgian 
Orthodox Church contribute to the country's democratization process? Whether or not and how 
actively the Patriarchate of the Orthodox Church of Georgia should be involved in solving the 
problems faced by the population of the country, etc. 

Key Words: Georgia, Orthodox Church, Democratic Development. 

შესავალი 

დედამიწაზე არსებული არც ერთი ერის წარმოშობისა და განვითარების გზა არასოდეს 
ყოფილა ერთმანეთის მსგავსიც კი. ყველა ერმა საკუთარი, მხოლოდ მისთვის 
დამახასიათებელი განვითარების გზა განვლო. მსოფლიო ერების ეთნიკური კულტურა 
რელიგიურობით იყო განპირობებული. ადამიანების ერთი ჯგუფი სხვისაგან არა მხოლოდ 
ეთნიკური მახასიათებლებით ასხვავებდა თავს, არამედ რელიგიური ნიშნებითაც. აქედან 
გამომდინარე, ერის ეთნიკური კულტურის ჩამოყალიბებაში რელიგიას გადამწყვეტი 
როლი ენიჭებოდა. მსოფლიოს მთელი ისტორიის განმავლობაში, კაცობრიობის 
განვითარების პროცესში რელიგია ენასთან, ქვეყნის სახელმწიფოებრიობასთან ერთად, 
უდიდეს როლს ასრულებდა ერების განვითარების პროცესში. ამა თუ იმ ერის ისტორიაში 
რელიგიის მნიშვნელოვანი როლი კითხვის ნიშნის ქვეშ არასოდეს მოქცეულა და 
თანამედროვე მსოფლიოს თანამედროვე სახის ჩამოყალიბება-განვითარების პროცესში, 
სწორედ, რელიგიამ შეასრულა ერთ-ერთი მნიშვნელოვანი როლი. 

რამდენიმე მსოფლიო რელიგიური ორგანიზაციაქრისტიანობა, ისლამი და იუდაიზმი.), 
რომელთა მოღვაწეობაც ჩვენი ქვეყნის  ისტორიაში არაერთხელ ფიქსირდება, სხვადასხვა 
სახით და ფორმით დღესაც არსებობენ საქართველოში. ჩვენი ქვეყანა მრავალეროვანთან 
ერთად მრავალკონფესიურიცაა, სადაც დღეს 12 რელიგიური ორგანიზაცია არსებობს.1 2002 
წლის საყოველთაო აღწერის შედგების მიხედვით, საქართველოში რელიგიური კუთხით 
მრავალფეროვნებას ქმნიან შემდეგი რამდენიმე რელიგიური ჯგუფი:2 
მართლმადიდებელი, მუსლიმი, სომხური სამოციქულო ეკლესის წევრი, კათოლიკე და 
იუდეველი აღმსარებლები. საქართველოში, უძველესი დროში აღმოსავლური და 
დასავლური ცივილიზაციების გადაკვეთისთანავე, საქარავნო გზები გადიოდა, რაც 
ბუნებრივად უწყობდა ხელს კულტურულ–რელიგიურ მრავალფეროვნებას.  

საქართველოში ზოგადი რელიგიური ვითარება ასეთია: ეთნიური ქართველების 
უმრავლესობა მართლმადიდებლები არიან. საქართველოს მოქალაქეთა ნაწილი ისლამს 
აღიარებს. ბოლო პერიოდში მცირე რაოდენობის მრევლი სხვადასხვა რელიგიურმა 
მიმდინარეობებმაც შეიძინეს, მათ შორის, ბაჰაიტებმა და კრიშნაიტებმა. ამ ვითრების 
მიუხედავად მსოფლიო კულტურის მნიშვნელოვანი ნაწილი – უშუალოდ ქართული 
კულტურა, მაინც ქრისტიანული ტრადიციისა და რწმენის ნაყოფია. 
მართლმადიდებლობამ ქვეყნის საეკლესიო წარსულთან ერთად მთელი სამოქალაქო 
ისტორიაც განსაზღვრა. ქართული ხასიათის, ეროვნული მსოფლმხედველობისა და 

                                                            
1 რელიგიის საკითხთა სახელმწიფო სააგენტო, https://religion.gov.ge/religiebi-saqartvelosi, [უ. გ. 17.05.2020]. 
2 "საქართველოში გავრცელებული რელიგიების მოკლე მიმოხილვა",  საინფორმაციო-ანალიტიკურ სააგენტო 
The Tbilisi Times, 2015/06/02, http://www.ttimes.ge/archives/41239, [უ. გ. 17.05.2020]. 

ცნობიერების არტერია ხატისა და ჯვრის თაყვანისმცემელი რელიგიაა. აქედან 
გამომდინარე, ვფიქრობ, მნიშვნელოვანია სწორედ საქართველოს მართლმადიდებელი 
ეკლესიის როლის განსაზღვრა ქვეყნის დემოკრატიული განვითარების პროცესში. 

მართლმადიდებლობა წარმოადგენდა ქართველთა ეროვნულ სარწმუნოებას იმის 
გათვალისწინებით, რომ სარწმუნოების დროშით ჩვენი წინაპრები ქართულ ენასა და 
კულტურასთნ ერთად მტრისაგან იცავდნენ ტერიტორიასა და ეროვნულ მეობას. 
მართლმადიდებლობამ დააჩქარა ქართველი ხალხის ჩამოყალიბების პროცესი. თუმცა 
საქართველოს ისტორიას მრავალი ტკივილიანი მოვლენა შემოუნახავს, ქართველ ხალხს 
საკმაოდ ხშირად უწევდა უხდებოდა თავდაცვდამპყრობელთა წინააღმდეგ ბრძოლა და 
მათგან თავდაცვა. დამპყრობელი, უპირველესად, ცდილობდა ქართული კულტურის 
საფუძვლის – მართლმადიდებელი სარწმუნოების მოსპობასა და საკუთრი რელიგიის 
იძულებით გავრცელებას ცდილობდნენ, რათა ასე დაესუსტებინათ ქართველი ხალხი. 
დამპყრობელს კარგად ქონდა გაცნობიერებული, რომ სარწმუნოების და რელიგიური 
ინსტიტუტების დასუსტებით, ისინი ქართველი ხალხის ერთობისა და ერთიანობის 
დარღვევას შეძლებდნენ, რის შემდეგაც ადვილი იქნებოდა მათ დამარცხება და მართვა. 
მტერი სწორედ ამიტომ ცდილობდა, უპირველესად, ქართველი ქრისტიანობას 
ჩამოეშორებინა, რასაც, ნაწილობრივ, აღწევდნენ კიდეც. ის ადამიანი კი, ვინც 
სარწმუნოებას უარყოფდა, ხალხის გაგებით, ქართველად აღარ მიიჩნეოდა, რადგან 
საქართველოში ისტორიის გარკვეულ მონაკვეთში, ეროვნება და სარწმუნოება მკვეთრად 
გაიგივებული იყო.  

მართლმადიდებლურ ავტოკეფალურ ეკლესიებში შორის საქართველოს 
მართლმადიდებელი ეკლესია ერთ-ერთი უძველესია და მის ოფიციალურ სახელწოდებას 
წარმოადგენს “საქართველოს სამოციქულო ავტოკეფალური მართლმადიდებელი 
ეკლესია”. 326 წელს ქრისტიანობის მიღებითა და საქართველოში მისი სახელმწიფო 
რელიგიად გამოცხადებით, ჩვენ ხაზი გავუსვით ქვეყნის მაღალკულტურულობას, რაც 
თავის მხრივ, სხვა ხალხის მიმართ პატივისცემას, ასევე სიყვარულს მოიცავს. ჩვენი 
ეროვნული რელიგია – მართლმადიდებლობა ერთი მეორისგან არ ასხვავებს ერებს და სხვა 
რელიგიების მისამართით არ თესავს სიძულვილს. საქართველოს ისტორიაში არ 
დასტურდება არცერთი ისეთი ფაქტი, როცა სხვა რელიგიური თუ ეთნიკური ჯგუფები 
იდევნებოდა ან იყო შევიწროვებული, საქართველოში რელიგიური და ეთნიკური 
წარმომავლობის საფუძველზე ხალხი არ იყოფოდა.  

მართლმადიდებლობამ მრავალსაუკუნოვან ქართული კულტურასთან ერთად 
საზოგადოებრივ–კულტურული ფასეულობები და ეროვნული მსოფლმხედველობა 
ჩამოაყალიბა და განავითრა. როგორც ი. ჭავჭავაძე აღნიშნავდა, „ქრისტიანობამ შეგვინახა 
ჩვენ ჩვენი მიწა-წყალი, ჩვენი ენა, ჩვენი ვინაობა, ჩვენი ეროვნება... ქრისტიანობა ნიშნავდა 
მთელს საქართველოს... ნიშნავდა ქართველობას... ქართველი და ქრისტიანი ერთისა და 
იმავე მნიშვნელობის სიტყვები არიან.“3 ქართველი ხალხისთვის ქრისტიანობის ამხელა 
მნიშვნელობა საქართველოს მართლმადიდებელი სამოციქულო ეკლესიის უდიდესი 
მოღვაწეობის შედეგი იყო, რომელიც ყოველთვის ეროვნული საწყისებიდან გამოდიოდა და 
უმნიშვნელოვანესი როლი ენიჭებოდა საქართველოს დამოუკიდებელი სახელმწიფოს 
ჩამოყალიბების გზაზე, ქართველი ერის სულიერი და ფიზიკური გადარჩენისათვის 
ბრძოლის ისტორიულ პროცესში. ქართული ცივილიზაციის განვითარების 
მნიშვნელოვანი საყრდენი და საფუძველი სწორედ მართლმადიდებლობაა. როგორც 
სრულიად საქართველოს კათოლიკოს-პატრიარქი, უწმიდესი და უნეტარესი ილია II 

                                                            
3 ჭავჭავაძე, ი. ქართველი ერი და ღვაწლი წმ. ნინოსი.  წიგნში: კირთაძე, ნ. "ნათელი ქრისტესი", საქართველო, 
წიგნი I, თბილისი, 2003 წ. გვ. 40. 

აღნიშნავს: „ბევრი რამ, რითაც ამაყობს ჩვენი ერი ლიტერატურის, არქიტექტურისა და 
ხელოვნების სხვა სფეროში, ქრისტიანული სულიერებისა და ცივილიზაციის საფუძველზე 
შეიქმნა.“4  

საქართველოს სახელმწიფოსა და ეკლესიას შორის არსებული ურთიერთობების დიდი 
მნიშვნელობა კარგად ჰქონდათ გააზრებული ქართველ მეცნიერებს, რომლებმაც დიდი 
წვლილი შეიტანეს ამ ურთიერთობების შესწავლა–განვითარებაში. უძველესი დროიდან 
ეკლესია უმნიშვნელოვანეს როლს ასრულებდა ქვეყნის როგორც პოლიტიკურ, ისე 
კულტურულ და საგანმანათლებლო ცხოვრებაში. ქართველმა ხალხმა 
მართლმადიდებლობა საკუთარი სამშობლოს კულტურად აქცია, რასაც ადასტურებს ის 
ფაქტიც, რომ მწერლობის უძველესი ნიმუშები სწორედ ადრექრისტიანული პერიოდიდან 
იღებს სათავეს. მიუხედავად იმისა, რომ არავინ კამათობს საქართველოს 
სახელმწიფოებრიობისა და იდენტობის შენარჩუნების საქმეში ეკლესიის მნიშვნელოვან 
როლზე, საქართველოს ეკლესიის ცალკეული დამოკიდებულება და ქმედებები მაინც 
აქტიური კრიტიკის ობიექტი ხდება. თუმცა, ეკლესია და პირადად პატრიარქი 
სტაბილურად ინარჩუნებენ საზოგადოებრივი ნდობის ტრადიცულად მაღალ დონეს. 

1. კვლევის მეთოდოლოგია 

 გამოკვლევის ტიპი: რაოდენობრივი სოციოლოგიური გამოკვლევა; რაოდენობრივი 
კონტენტ-ანალიზი. 
 შერჩევის ტიპი: შეფასებითი, მიზნობრივი შერჩევა. 

გამოკითხვის ობიექტს წარმოადგენდა ექსპერტთა რამდენიმე ჯგუფი პროფესიის 
მიხედვით: ჟურნალისტი / მედიის წარმომადგენელი / მედიაექსპერტი, აკადემიური 
პერსონალი, სტუდენტი, საქართველოს მართლმადიდებელი ეკლესიისა და 
საქართველოში არსებული რელიგიური უმცირესობის სასულიერო პირი, 
კონფლიქტოლოგი, პოლიტოლოგი, ისტორიკოსი, რელიგიათმცოდნე, თეოლოგი; 
სამედიცინო სფეროსა და ბიზნესის სექტორის წარმომადგენლები და ა.შ.  

კვლევის ფარგლებში გამოკითხულთა 85.7% აღმსარებელია, 14.3% კი არა.  ამ შემთხვევაში 
კვლევაში მითითებული იყო ყველა ის რელიგიური ორგანიზაცია,5 რომლებიც 
საქართელოში ფუნქციონირებს. აღნიშნული რელიგიები აღებულია რელიგიის საკითხთა 
სახელმწიფო სააგენტოს ვებ-გვერდიდან. კვლევის ფარგლებში გამოიკითხა საზოგადოების 
ჯგუფები რელიგიური აღმსარებლობის მიხედვით:  

•  საქართველოს სამოციქულო ავტოკეფალური მართლმადიდებელი ეკლესია - 80% 
•  სრულიად საქართველოს მუსლიმთა სამმართველო - 2.9% 
•  სომეხთა სამოციქულო მართლმადიდებელი ეკლესიის საქართველოს ეპარქია - 

2.9% 
•  არცერთი რელიგიური ორგანიზაციის წევრი არ ვარ - 11.4% 

მიუხედავად იმისა, რომ კვლევის ფარგლებში დავუკავშირდით ყველა რელიგიურ 
ორგანიზაციას, ასევე რელიგიის საკითხთა სახელმწიფო სააგენტოს, ვინაიდან მათი 
ჩართულობა მნიშვნელოვანია საქმიანობიდან გამომდინარე, საქართველოში არსებული 
რელიგიური ვითარების ფართო სურათის ასახვის მხრივ, ზოგიერთმა მათგანმა უარი თქვა 
კვლევაში მონაწილეობაზე. საბოლოო ჯამში კვლევაში მონაწილეობა მიიღო 
საქართველოში არსებული 3 რელიგიური ორგანიზაციის წარმომადგენლებმა, ასევე 
                                                            
4  კირთაძე, ნ. "ნათელი ქრისტესი", საქართველო, წიგნი I, თბილისი, 2003 წ, გვ. 502. 
5 რელიგიის საკითხთა სახელმწიფო სააგენტო,  https://religion.gov.ge/religiebi-saqartvelosi [უ. გ. 09.11.2022]. 

გამოკითხულთა ნაწილმა უარი თქვა საკუთარი რელიგიური ორგანიზაციის 
დასახელებაზე, გამოკითხულთა 11.4% კი არცერთი რელიგიურ ორგანიზაციის 
აღმსარებელი არაა. მიუხედავად იმისა, რომ რელიგიის საკითხთა სახელმწიფო სააგენტოს 
ინტერესებში უნდა შედიოდეს მსგავს კვლევებში ჩართულობა და ხელშეწყობა, 
მონაწილეობა არ მიიღეს კვლევაში. 

კვლევის ფარგლებში გამოიკითა სამუშაო ასაკის - 18-დან 65 წლამდე და 65+ ასაკის 
მოსახლეობა. სხვადასხვა ასაკობრივ ჯგუფს მიეცა შესაძლებლობა აესახა თავისი 
კონკრეტული შეხდულება საკვლევ საკითხთან დაკავშირებით. ასაკის მიხედვით, 
გამოკითხულთა პროცენტული მაჩვენებელი ასე გამოიყურება: 18-25 – 2.9%; 26-35 – 34.3%; 
36-45 – 17.1%; 46-65 – 42.9% და 65+ - 2.9%. 

კვლევისას ასევე უზრუნველყოფილი იყო გენდერულად სამართლიანი წარმომადგენლობა 
და კვლევა იძლეოდა შესაძლებლობას, ქალებისა და კაცების პრობლემები და განწყობები 
თანაბრად ასახულიყო კვლევაში. საბოლოოდ, კვლევის ფარგლებში გამოკითხულთა 22.9% 
მამრობითი, ხოლო 77.1% მდედრობითი სქესის წარმომადგენელია.  

მასობრივი გამოკითხვის ფარგლებში ჩატარდა ინტერნეტ-კვლევა, რაც მეილზე 
დაგზავნილი კითხვარების გზით განხორციელდა. კვლევის ინსტრუმენტად გამოვიყენე 
კითხვარი, რაც გამოიყენებოდა, როგორც ზოგადი სახელმძღვანელო ორიენტირი.  

2. კვლევის ანალიზი 

რელიგია არის მოვლენა, რასაც ნებისმიერ ცივილიზაციაში საკუთარი ადგილი თუ 
დანიშნულება აქვს. რელიგია არსებობდა კაცობრიობის განვითარების ყოველ ეტაპზე, 
მუდამ თან სდევს მის ისტორიას და შეიძლება ითქვას, რომ არ არსებობს დროის ისეთი 
მონაკვეთი, როცა რელიგია არ არსებობდა. რელიგიის განვითარება მჭიდროდაა 
დაკავშირებული ადამიანის სულიერი და ინტელექტუალური განვითარების პროცესთან.  
რელიგია კაცობრიობის მთელი ისტორიის თანამდევი მოვლენაა და დღემდე დედამიწის 
მოსახლეობის უმეტესი ნაწილის განუყოფელ ნაწილს წარმოადგენს. ამის მიუხედავად, 
ბევრისთვის რელიგია მაინც ნაკლებად გასაგებია. ამ, ერთი შეხედვით, უცნაური ფაქტის 
მიზეზი ისაა, რომ რელიგია, ძირითადად, მხოლოდ გარეგანი ნიშნებით ფასდება - იმით, 
თუ როგორ იყენებენ მას თავისი მიმდევრები პირად თუ საზოგადოებრივ ცხოვრებაში. 
ამიტომ, რელიგია სხვადასხვანაირადაა არქმული და გაგებული, რის გამოც მის არსს 
გაიაზრებენ უმნიშვნელო ელემენტებით ან საერთოდაც, მცდარად. სწორედ ამ ვითარების 
გათვალისწინებით, განსაკუთრებით განსახილველია თემა, თუ რა არის რელიგიის არსი, 
რა არის მასში განმსაზღვრელი და აუცილებელი და რა - უმნიშვნელო.  

გამოკითხულ რესპოდენტთა 62.9 პროცენტი ამბობს, რომ რელიგია - ეს არის უფლისკენ 
სავალი გზა, 22.9%-სთვის კი სულის უკვდავების იმედია. რესპოდენტთა  31.4% მიიჩნევს, 
რომ რელიგია სიცოცხლის მორალურ-ეთიკური პრონციპების სისტემაა, 11.4%-სთვის ეს 
არის ეროვნული ტრადიცია,  5.7-5.7% კი რელიგიას ხალხის სამართავად მოგონილ 
წარმატებულ ინსტრუმენტად მიიჩნევს.  

რესპოდენტთა ძირითადი ნაწილი (34.3%) ეკლესიაში (მეჩეთი, სინაგოგა ან სხვა 
სამლოცველო) დადის მხოლოდ ძირითად დღესასწაულებზე, 25.7% - თვეში 2-3-ჯერ, 22.9% 
წელიწადში 2-3-ჯერ, ხოლო 14.3% - ყოველ შაბათ-კვირას.  

გამოკითხულთა 26.5% აღნიშნავს, რომ კონკრეტული რელიგია საკუთარ აღმსარებლობად 
მხოლოდ პირადი შეხედულების საფუძველზე მიიღეს, 32.4%-მა კი ოჯახის გავლენით 
მიიღეს, ხოლო 23.5%-მა ქვეყანაში არსებული ტრადიციების გათვალისწინებით აირჩია 

აღმსარებლობა. რესპოდენტთა უმრავლესობამ (61.8%) საკუთარ აღმსარებლობა მიიღო 
იმიტომ, რომ ჭეშმარიტ რელიგიად მიაჩნია.  

გამოკითხულ რესპოდენტთა 68.6% თვლის, რომ დღეს საქართველოში რწმენის 
თავისუფლება არსებობს, 31.4%-სთვის კი ნაწილობრივ არსებობს. 42.9%-ის აზრით, 
საქართველოში მრავალი რელიგიური ორგანიზაციის არსებობა სახელმწიფოზე 
მეტნაკლებად დადებით გავლენას ახდენს, 28.6% მიიჩნევს, რომ ეს დადებითი პროცესია, 
20% კი აღნიშნავს, რომ არანაირ გავლენას არ ახდენს.  

XX – XXI საუკუნეში საქართველოში განვითარებულმა მნიშვნელოვანმა მოვლენებმა დიდი 
ზეგავლენა მოახდინა ქართველი ხალხის პოლიტიკურ–ეკონომიკურ, ასევე სულიერ–
კულტურულ ცხოვრებაზე. ქვეყანამ, სახელმწიფოებრივი დამოუკიდებლობის აღდგენის 
შემდეგ,  სამართლებრივი დემოკრატიული სახელმწიფოს მშენებლობა დაიწყო. ამ 
პროცესში აუცილებლად უნდა გადაწყვეტილიყო საქართველოს მართლმადიდებელი 
ეკლესიის სამართლებრივი მდგომარეობის, სახელმწიფოსა და სასულიერო ინსტიტუციას 
შორის ეკლესიის ურთიერთობის, ასევე რწმენისა და აღმსარებლობის თავისუფლების 
საკანონმდებლო გარემოსთან დაკავშირებული საკითხები. თითქოს ეს იოლი საქმე ჩანდა, 
რადგან საყოველთაოდა ცნობილია რწმენისა და აღმსარებლობის სფეროში ადამიანის 
ძირითადი უფლებები და საერთაშორისო სამართლებრივი სტანდარტები. ცხადია, 
თავდაპირველად, დემოკრატიული ქვეყნის მშენებლობა, სწორედ, ამ საყოველთაოდ 
აღიარებული საერთაშორისო სამართლებრივი პრინციპების ადგილობრივ, ეროვნულ 
კანონმდებლობაში ასახვას მოითხოვდა. თუმცა აქვე ქართველი ხალხის ტრადიციებთან 
ერთად გათვალისწინებული უნდა ყოფილიყო ქართული სახელმწიფოს ისტორიული 
გამოცდილებაც.  

უახლესი ისტორიის განმავლობაში დამკვიდრებული იყო აზრი, რომ რელიგია გავლენასა 
და  მნიშვნელობას დაკარგავდა, ანდაც საერთოდ გაქრებოდა საზოგადოებრივი 
ცხოვრებიდან. კიდევ ერთი მოსაზრება იყო გავრცელებული იმასთან დაკავშირებით, რომ 
მეცნიერების გავრცელება–განვითარების საფუძველზე სრულად უნდა გამქრალიყო 
წმინდის გაგება და რომ გადარჩენილი რელიგიები კი უფფრო მეტად ფილოსოფიურ 
ფორმებს მოირგებდნენ, ვიდრე რელიგიურს. ეს იმას ნიშნავდა, რომ რელიგია/სარწმუნოება 
აღარ უნდა ყოფილიყო ადამიანთა გაერთიანების, მათი სხვადასხვა აქტივობის 
მამოძრავებელი ძალა. თუმცა ცხადია, ასე არ მოხდა და მსგავსი ვარაუდები არ 
გამართლდაფ. XX საუკუნის ტოტალიტარულმა რეჟიმებმაც კი ვერ გაანადგურეს რელიგია. 
იმ ხანაშიც კი არ აღმოიფხვრა რელიგია საზოგადოებრივი ცხოვრებიდან, როდესაც 
აგრესიული ათეიზმის ხანა სუფევდა და პოლიტიკური იდეოლოგია იყო გაიგივებული 
რელიგიასთან. რელიგია ხშირად არის მნიშვნელოვანი ხელშემწყობი ფაქტორი ხალხის 
გასაერთიანებლად ამა თუ იმ საკითხის გარშემო, ვთქვათ, ადამიანის უფლებათა 
დაცვისათვის ბრძოლის პროცესში და საარჩევნო კამპანიის მიმდინარეობისას. ამ 
თვალსაზრისით, არც ყოფილი საბჭოთა კავშირის სივრცეა გამონაკლისი. მიუხედავად 
იმისა, რომ დიდი ხნის განმავლობაში იდევნებოდა და იკრძალებოდა ყველა და 
ყველაფერი, რაც რელიგიასა და რელიგიურობასთან იყო კავშირში; მიუხედავად 
განადგურებული და დაცარიელებული ეკლესიებისა, კომუნიზმის შემდგომ პერიოდშიც 
ისევ უმნიშვნელოვანეს ადგილს იკავებს ხალხის ცხოვრებაში და ერის განვითარების 
გზაზე.  

1921 წელს საბჭოთა რუსეთის მიერ საქართველოს ანექსიის შედეგი იყო 70 წლიანი 
აგრესიული ათეიზმის ეპოქა. ამ პერიოდში ათეიზმი სახელმწიფო იდეოლოგიის რანგში 
იყო აყვანილი. საბჭოური კონსტიტუციით ეკლესია გამოყოფილი იყო სახელმწიფოსაგან, 
ხოლო სკოლა – ეკლესიისაგან. ყველანაირ სამართლებრივ საფუძველს მოკლებული 

ეკლესია, არსებობას გაგრძელებას ახერხებდა. საქართველოს რევკომის 1921 წლის 15 
აპრილის დეკრეტით, საქართველოს მართლმადიდებელ ეკლესიას იურიდიული პირის 
სტატუსი და ქონება ჩამოერთვა. აქვე ხაზგასმული იყო, რომ არცერთ რელიგიურ 
ორგანიზაციასა თუ სასულიერო საზოგადოებას არ ჰქონდა საკთრების ქონის უფლება და 
რელიგიურ–სარწმუნოებრივი ორგანიზაციების სრული ქონება ხალხის კუთვნილებად 
გამოცხადდა.6 კომუნისტურ ეპოქაში რელიგიისადმი საკმაოდ მტრულად განწყობილი 
ხელისუფლებისგან აუნაზღაურებელი ზიანი მიადგა ქართულ საქართველოს 
მართლმადიდებელ ეკლესიას. უამრავი ეკლესია-მონასტერი გადაწვეს, გაანადგურეს, 
დაანგრიეს ან უკეთეს შემთხვევაში, არადანიშნულებისამებრ იყენებდნენ ეკლესიებსა და 
მონასტრებს, სასულიერო პირთა ძირითადი ნაწილი რეპრესიების ემსხვერპლა.7 

კითხვაზე -  რატომ ვერ იგუა და რატომ დევნიდა კომუნისტური იდეოლოგია რელიგიას? - 
რესპოდენტთა 65.7% აღნიშნავს, რომ კომუნიზმი თავად აღმოჩნდა რელიგიის როლში, რის 
გამოც მას სხვა რელიგიის აღიარება არ შეეძლო, საკუთარი შეხედულებების 
გასავრცელებლად და დასანერგად კი სხვა რწმენის განადგურება იყო საჭირო. 
გამოკითხულთა 37.1% ამბობს, რომ კომუნიზმი, ზოგადად, სიძულვილს ქადაგებდა, 
ყველგან მტრები ელანდებოდა და ის ვერ შეიწყნარებდა იმ მოძღვრებას, მტრის სიყვარულს 
რომ მოგვიწოდებს. რესპოდენტთა 28.6% მიიჩნევს, რომ კომუნისტურ რეჟიმს მოზეიმე მასა, 
კოლექტივის წევრი სჭირდებოდა, მექანიკური არსება - დიადი კომუნიზმის იდეით 
შეპყრობილი, პარტიის მადლობელი და მონა. 25.7%-ის მოსაზრებით, კი რელიგია არა 
მასის, არამედ კონკრეტული ინდივიდის, ადამიანის სრულქმნისთვისაა მოწოდებული, 
საბჭოთა სისტემის იდეოლოგია ვერ დაუშვებდა პიროვნებად დაბადებას. ასევე გამოითქვა 
აზრი, რომ კომუნიზმმა საკმაოდ „ბევრი მიითვისა“ რელიგიიდან. 

1993 წელს საქართველოში კონსტიტუციური პროცესი დაიწყო. უნდა შემუშავებულიყო 
დამოუკიდებელი საქართველოს მეორე კონსტიტუცია. ეს პროცესი ორ წელიწადზე მეტ 
ხანს მიმდინარეობდა საკმაოდ დაძაბულ შიდა–პოლიტიკურ გარემოში. ქვეყნის ძირითადი 
კანონპროექტის თითქმის ყველა ვერსიაში რელიგიასთან და მასთან დაკავშირებულ 
საკითხებზე უცვლელად იყო მოყვანილი ტრაფარეტული დებულებები, რომ სახელმწიფო 
და ეკლესია ერთმანეთისაგან დამოუკიდებელია და უზრუნველყოფილია რწმენისა და 
აღმსარებლობის თავისუფლება. კონსტიტუციის პროექტის შემუშავების საბოლოო ეტაპზე 
საქართველოს მართლმადიდებელი ეკლესიის ინიციატივით დაემატა, ერთი შეხედვით, 
თითქოს დეკლარაციული, მაგრამ უმნიშვნელოვანესი საკითხი, რო, „სახელმწიფო 
აღიარებს ქართული მართლმადიდებლური ეკლესიის განსაკუთრებულ როლს 
საქართველოს ისტორიაში.“ აქედან გამომდინარე, საქართველოს ახალმა –1995 წლის – 
კონსტიტუციამ სახელმწიფოსა და ეკლესიას შორის ურთიერთობის განსაზღვრისას სამი 
უმნიშვნელოვანესი საკითხიგანსაზღვრა:8 

1. ეკლესია დამოუკიდებელია სახელმწოფოსგან; 
2. სახელმწიფო აცხადებს რწმენისა და აღმსარებლობის სრულ თავისუფლებას; 
3. სახელმწიფო აღიარებს ქართული მართლმადიდებელი ეკლესიის 
განსაკუთრებულ როლს საქართველოს ისტორიაში. 

                                                            
6 დეკრეტი #21 „საქართველოს სსრ რევოლუციური კომიტეტისა სახელმწიფოსაგან ეკლესიისა და ეკლესიისაგან 
სკოლის გამოყოფის შესახებ“ საქართველოს სსრ კონსტიტუციური აქტების კრებული (1921-1978). შემდგენელი 
გრ. ერემოვი, თბილისის უნივერსიტეტის გამომცემლობა, თბილისი, 1983 წ., გვ. 31-33. 
7 ვარდოსანიძე, ს., 1917-1977 წლების მატიანე წიგნში: ნათელი ქრისტესი, საქართველო. წიგნი I, თბილისი, 2003 
წ., გვ. 476-484. 
8 საქართველოს კონსტიტუცია, მუხლი 9. 

დამოუკიდებელ სუბიექტებს შორის ურთიერთობის განსაზღვრის ყველაზე მისაღები 
ფორმაა ხელშეკრულება, რა დროსაც მხარეები გამოხატავენ საკუთარ ნებას და 
შეთნხმებულად მოქმედებენ მოსაგვარებელი ურთიერთობის გადაწყვეტაზე. ამ ფორმის 
უპირატესობა ისაა, რომ ხელისუფლებას ზღუდავს შეთანხმება და არ აქვს შესაძლებლობა 
საკანონმდებლო სიახლეებით ცალმხრივად შეცვალოს ან/და განაახლოს ეკლესიის 
სამართლებრივი მდგომარეობა. რაც შეეხება კონსტიტუციურ შეთანხმებას, ის მკაფიო 
ძლიერ სამართლებრივ გარანტიებს უქმნის ეკლესიას სახელმწიფოსთან ურთიერთობაში. 
ილია მეორემ გამოთქვა მოსაზრება, რომ „სახელმწიფოსა და ეკლესიას შორის 
ურთიერთობა თანამედროვე ეტაპზე განსხვავებულ მიდგომას მოითხოვს, რაც 
განპირობებულია ქვეყნის შიდაპოლიტიკური მოწყობით და ასევე საერთაშორისო 
სიტუაციის გათვალისწინებით. აქედან გამომდინარე, სახელმწიფოსა და ეკლესიას შორის 
ურთიერთობის ყველაზე მისაღებ ფორმად მიჩნეულ იქნა კონსტიტუციური შეთანხმება“.9 
კონსტიტუციურ შეთანხმებაში საქართველოს მართლმადიდებელი ეკლესია აღიარებულია 
ისტორიულად ჩამოყალიბებულ სრულუფლებიან საჯარო სამართლის იურიდიულ 
პირად, რომელიც თავის საქმიანობას წარმართავს კანონიკური ნორმებით, საქართველოს 
კონსტიტუციის, კონკორდატისა და საქართველოს კანონმდებლობის შესაბამისად.  

გამოკითხულთა 57.1% მიიჩნევს, რომ საქართველოს კანონმდებლობა საქართველოს 
მართლმადიდებელი ეკლესიის სამღვდელოების უფლებებს იცავს და შესაბამისად 
ეკლესიის უფლებები საქართველოში არ ირღვევა. 34.3%-ის აზრით, ქართული 
კანონმდებლობით სამღვდელოების უფლებები მხოლოდ ნაწილობრივ არის დაცული, 
ხოლო გამოკითხულთა 8.6% ამბობს, რომ საქართველოს კანონმდებლობა სამღვდელოების 
უფლებებს საერთოდ არ იცავს და 17.1%-ის აზრით, არა საქართველოს მართლმადიდებელი 
ეკლესიის უფლებები საქართველოში არ არის დაცული. გამოკითხულთა უმეტესობა 
აღნიშნავს, რომ სახელმწიფო საქართველოს მართლმადიდებელი ეკლესიის უფლებებს 
მეტნაკლებად ეფექტურად იცავს, 11.4% კი მიიჩნევს, რომ არაეფექტურად იცავს 
სახელმწიფო ეკლესიას. კვლევის ფარგლებში გამოკითხულ რესპოდენტთა უმრავლესობა 
აღნიშნავს, რომ სახელმწიფო კანონები საეკლესიო კანონიკაში და პირიქით,  საეკლესიო 
კანონიკა სახელმწიფო კანონმდებლობაში, ნაწილობრივ უნდა იყოს გათვალისწინებული. 
გამოკითხულთა 68.8% მიიჩნევს, რომ საქართველოს მართლმადიდებელი ეკლესიისა და 
სახელმწიფოს ურთიერთობის ნორმალური მოდელი აქვთ არჩეული. 

21-ე საუკუნის საქართველოში მართლმადიდებელ ეკლესიის როლთან დაკავშირებით, 
რესპოდენტები აღნიშნავენ, რომ ეკლესია მოწოდებული უნდა იყოს თავის წიაღში 
შეიყვანოს და გადარჩენის გზაზე დააყენოს ნებისმიერი ადამიანი, აქტიურად ჩაერთოს 
ქართული სახელმწიფოს მშენებლობის პროცესში, შეებრძოლოს კორუფციას და 
მნიშვნელოვნად შეამციროს მისი გავლენა. მათი აზრით, “ეკლესიამ უნდა იზრუნოს, რათა 
ქართველმა ერმა კაცობრიობის ფერხულში ჰპოვოს შესაფერი და დამსახურებული 
ადგილი”. 

რითი შეიძლება დაეხმაროს საქართველოს მართლმადიდებელი ეკლესია ხელისუფლებას 
სახელმწიფოს განვითარებაში? - ამ საკითხზე რესპოდენტები აღნიშნავენ, რომ ეკლესიამ 
ხელისუფლებასთან ერთად ყველაფერი ერთად უნდა იკისროს, „სხვაგვარად, იგი მხოლოდ 
უსარგებლო დანამატია სახელმწიფოსი და მხოლოდ მასების მართვის ფუნქციას ითავსებს, 
რაც კომუნისტებსაც მშვენივრად გამოსდიოდათ“. მათი აზრით, ეკლესიამ უნდა იზრუნოს 
ადამიანთა სულებზე და პოლიტიკისგან თავი შორს დაიჭიროს. ასევე, გამოკითხულ 
რესპოდენტთა აზრით, ეკლესია  ხელისუფლებას სახელმწიფოს განვითარებაში შეიძლება 
დაეხმაროს კულტურული და სოციალური პროგრამების განხორციელებით, 
                                                            
9 საპატრიარქოს უწყებანი, 2002 წ., 18-24 ოქტომბერი, გვ. 4. 

საგანმანათლებლო პროგრამების ხელშეწყობით, ასევე ტერიტორიული მთლიანობის 
აღდგენის საკითხებში და კრიზისული სიტუაციების მშვიდობიანი მოგვარების პროცესში. 
გამოკითხულთა 57.1% მიიჩნევს, რომ საქართველოს მართლმადიდებელ ეკლესიას ქვეყნის 
დემოკრატიზაციის პროცესში მნიშვნელოვანი წვლილის შეტანა შეუძლია.  

კვლევის ფარგლებში გამოკითხულთა უმეტესობა (42.9%) მიიჩნევს, რომ საქართველოს 
მართლმადიდებელი ეკლესიის საპატრიარქო ქვეყნის მოსახლეობის წინაშე არსებული 
პრობლემების გადაწყვეტაში აუცილებლად აქტიურად უნდა ერთვებოდეს. რესპოდენტთა 
31.4% მიიჩნევს, რომ დღესდღეობით საქართველოს მართლმადიდებელი ეკლესიის 
საპატრიარქო ქვეყნის მოსახლეობის წინაშე არსებული პრობლემების გადაწყვეტაში 
მეტნაკლებად, 28.6%-ის აზრით კი  ძალიან იშვიათად მონაწილეობს, ხოლო 14.3% ამბობს, 
რომ საპატრიარქო ძალიან აქტიურად ერთვება ხალხის წინაშე არსებული პრობლემების 
გადაწყვეტის პროცესში.  

საზოგადოებრივი აზრის კვლევის მონაცემებით, საქართველოს მართლმადიდებელი 
ეკლესიის პატრიარქს რესპოდენტთა გაცილებით დიდი ნაწილი ენდობა, ვიდრე წმინდა 
სინოდს ან საპატრიარქოს. კვლევის მიხედვით, პატრიარქს სრულად ენდობა მოსახლეობის 
77.1% და მათი უმრავლესობა მიიჩნევს, რო ილია მეორე კარგად მართავს საპატრიარქოს. 
რესპოდენტთა 51.4% ენდობა საპატრიარქოს, ხოლო წმინდა სინოდს სრულად ენდობა 
გამოკითხულთა მხოლოდ 28.6.%. 

დასკვნა 

რელიგიისა და პოლიტიკის ურთიერთობა ადამიანთა მუდმივი ინტერესის სფეროა, 
ვინაიდან მათი დამოკიდებულება განაპირობებს ისტორიის განვითარებას. არ დარჩენილა 
არც ერთი მნიშვნელოვანი ისტორიული მოვლენა, რასაც პოლიტიკისა და რელიგიის 
ურთიერთობის ზღვარზე არ გაევლოს. დღესდღეობით თაბამედროვე ქართული 
სახელმწიფოს განვითარება წარმოუდგენელია საქართველოს მართლმადიდებელი 
ეკლესიის გაუთვალისწინებლად. 

საბჭოთა ხელისუფლების მიერ ათეისტური იდეოლოგიის პრინციპების გამალებული 
დანერგვის მიუხედავად, XX საუკუნის 70იანი წლებიდან კათოლიკოს–პატრიარქ ილია II-
ის უდიდესი ძალისხმევით დაიწყო საქართველოს მართლმადიდებელი ეკლესიის 
აღორძინების პროცესი, რომლის მთავარი მიზანი იყო ქართველ ხალხში ეროვნული 
თვითშეგნების განმტკიცება, ქართული ცნობიერების გაღვივება და ქართველი ხალხის 
დაბრუნნება საკუთარი ტრადიციული რელიგიურ–ზნეობრივი საწყისებისკენ. სწორედ, 
ილია II–ის დაუღალავი შრომის შედეგად მსოფლიო საპატრიარქომ გადაწყვეტილება 
მიიღო საქართველოს მართლმადიდებელი სამოციქულო ეკლესიის ისტორიული 
ავტოკეფალიისა და მისი მეთაურის საპატრიარქო ტიტულის აღიარების შესახებ და 1990 
წლის 4 მარტს საქართველოს ეკლესიის საჭეთმპყრობელს შესაბამისი გადაწყვეტილების 
დამადასტურებელი სიგელიც გადასცა მსოფლიო პატრიარქმა.10 

მართლმადიდებელ ეკლესიას, რომელიც ერთიანი წმინდა კათოლიკე, სამოციქულო 
ეკლესიის ნაწილია, დღევანდელ მსოფლიოში ქრისტიანთა ერთიანობისთვის ბრძოლის 
გზაზე მნიშვნელოვანი ადგილი უკავია. მართლმადიდებელი ეკლესიას სწამს, რომ 
ეკლესიის ერთიანობის საფუძველი წმინდა სამებაში თანაზიარება და საიდუმლოებებია. 
მართლმადიდებელ ეკლესიას გააჩნია ვალდებულება, რომ იქადაგოს წმინდა წერილსა და 
გადმოცემებში არსებული ჭეშმარიტება, რაც ანიჭებს კიდეც მას საყოველთაო 
                                                            
10 მეტრეველი, რ., ილია II და ქრისტიანული აღმშენებლობა საქართველოში. კრებულში „საქართველოს 
მეცნიერებათა ეროვნული აკადემია – სრულიად საქართველოს კათოლიკოს-პატრიარქს“, 2007 წელი, გვ. 47. 

მახასიათებლებს. მართლმადიდებელი ეკლესიის აღნიშნული ფუნქცია, პასუხისმგებლობა 
და მისი მსოფლიო მისია განსაზღვრულია მსოფლიო კრებათა მიერ, რამაც მნიშვნელოვნად 
გაუსვა ხაზი იმ ურღვევ კავშირს, რაც არსებობს სარწმუნოებასა და საიდუმლოებებში 
მონაწილეობას შორის.  

მართლმადიდებლი ეკლესიის წვლილი მშვიდობის, სამართლიანობის, თავისუფლებისა 
და სიყვარულის მისაღწევად, რასობრივი თუ სხვა სახის დისკრიმინაციის 
აღმოსაფხვრელად, საკმაოდ მნიშვნელოვანია. უფლის სასუფევლის იმედით ეკლესია 
არასდროს, კაცობრიობის განვითარების არც ერთ ეტაპზე, არ არის უყურადღებო ხალხის 
პრობლემისადმი, განიცდის მის წუხილსა და ყოფით პრობლემებს. წმინდა მამათა 
გადმოცემის საფუძველზე, მართლმადიდებელი ეკლესია იზიარებს თანამედროვე 
ადამიანის საზრუნავს, წუხილს იმ ყოფითი პრობლემების გამო, რაც აღელვებს 
თანამედროვე სამყაროს, სურს წვლილი შეიტანოს მათს გადაწყვეტაში, რათა ქვეყანაში 
დაისადგუროს მშვიდობამ, შემრიგებლობამ და სიყვარულმა. 

საქართველოს მართლმადიდებელი ეკლესიის საპატრიარქო ქვეყნის მოსახლეობის წინაშე 
არსებული პრობლემების გადაწყვეტაში კიდევ უფრო მეტად და აქტიურად უნდა 
ერთვებოდეს, რადგან საქართველოს მართლმადიდებელ ეკლესიას ქვეყნის 
დემოკრატიზაციის პროცესში მნიშვნელოვანი წვლილის შეტანა შეუძლია. ეკლესიამ უნდა 
იზრუნოს იმისათვის, რომ ქართველმა ერმა კაცობრიობის ფერხულში ჰპოვოს შესაფერი და 
დამსახურებული ადგილი. ეკლესიამ უნდა იზრუნოს ადამიანთა სულებზე და 
პოლიტიკისგან თავი შორს დაიჭიროს. ის ხელისუფლებას სახელმწიფოს განვითარებაში 
შეიძლება დაეხმაროს კულტურული და სოციალური პროგრამების განხორციელებით, 
საგანმანათლებლო პროგრამების ხელშეწყობით, ასევე ტერიტორიული მთლიანობის 
აღდგენის საკითხებში და კრიზისული სიტუაციების მშვიდობიანი მოგვარების პროცესში.  

დღესდღეობით, ეკლესია მოწოდებული უნდა იყოს თავის წიაღში შეიყვანოს და 
გადარჩენის გზაზე დააყენოს ნებისმიერი ადამიანი, აქტიურად ჩაერთოს ქართული 
სახელმწიფოს მშენებლობის პროცესში, შეებრძოლოს კორუფციას და მნიშვნელოვნად 
შეამციროს მისი გავლენა. მან ხელისუფლებასთან ერთად ყველაფერი უნდა გააკეთოს 
მშვიდობის დასამყარებლად და კონფლიქტური სიტუაციების მოსაგვარებლად. სხვა 
შემთხვევაში საპატრიარქო მხოლოდ უსარგებლო დანამატია სახელმწიფოსი და მასების 
მართვის ფუნქციას ითავსებს, რაც კომუნისტებსაც მშვენივრად გამოსდიოდათ.  

საქმის წარმოების განახლების მოთხოვნისას ხანდაზმულობის 

საქართველოს ეროვნული უნივერსიტეტი სეუ 

აბსტრაქტი 

საქმის წარმოების განახლება წარმოადგენს კანონიერ ძალაში შესული სასამართლო 
გადაწყვეტილების გადასინჯვის ერთადერთ ინსტრუმენტს. საპროცესო კანონმდებლობით 
კანონიერ ძალაში შესული გადაწყვეტილების გასაჩივრება ახლად აღმოჩენილ 
გარემოებათა გამო საქმის წარმოების განახლების მოთხოვნით დასაშვებია, თუ არსებობს 
ადამიანის უფლებათა ევროპის სასამართლოს კანონიერ ძალაში შესული გადაწყვეტილება 
(განჩინება), რომელმაც დაადგინა ადამიანის უფლებათა და ძირითად თავისუფლებათა 
დაცვის კონვენციის ან/და მისი დამატებითი ოქმების დარღვევა კონკრეტულ საქმესთან 
დაკავშირებით, და დადგენილი დარღვევა გადასასინჯი გადაწყვეტილებიდან 
გამომდინარეობს. აღნიშნული წესი მოქმედებს როგორც სამოქალაქო, ისე 
ადმინისტრაციული სამართალწარმოების მიმართ. საგულისხმოა, რომ საქმის წარმოების 
განახლების ძირითად მიზანს წარმოადგენს მხარეს, რომლის მიმართაც გამოტანილია 
სასამართლოს გადაწყვეტილება, მიეცეს საქმის ხელახლა არსებითი განხილვის და 
სასამართლოს გადაწყვეტილების შეცვლის შესაძლებლობა. თუმცა ეს შესაძლებლობა უნდა 
არსებობდეს ობიექტურად და არ უნდა იყოს მოჩვენებითი, ილუზორული. წინააღმდეგ 
შემთხვევაში, ვერ იქნება უზრუნველყოფილი დარღვეული უფლების აღდგენის ინტერესი, 
რაც თავის მხრივ გამოიწვევს სამართლიანობის პრინციპის უგულებელყოფას.  

საგულისხმოა, რომ ადამიანის უფლებათა ევროპის სასამართლოს კანონიერ ძალაში 
შესული გადაწყვეტილების (განჩინების) საფუძველზე საქმის წარმოების განახლების 
მოთხოვნის განხილვისას შესაძლოა წარმოიშვას ობიექტური, საკანონმდებლო 
რეგლამენტაციით გამოწვეული სირთულეები, რამაც დააბრკოლოს საქმის არსებითი 
ხელახლა განხილვისა და ადამიანის უფლებათა ევროპული სასამართლოს კანონიერ 
ძალაში შესული გადაწყვეტილების ეფექტიანი აღსრულების პროცესი, რაც, საბოლოო 
ჯამში, მნიშვნელოვანი სამართლებრივი შედეგების წარმოშობას უკავშირდება. 
წარმოდგენილი ნაშრომის მიზანს წარმოადგენს ადამიანის უფლებათა ევროპის 
სასამართლოს კანონიერ ძალაში შესული გადაწყვეტილების (განჩინების) საფუძველზე 
საქმის წარმოების განახლების მოთხოვნისას პრაქტიკაში გამოვლენილი საკანონმდებლო 
დაბრკოლებების იდენტიფიცირება და მათი გადაჭრის გზების შემოთავაზება სამეცნიერო 
ლიტერატურისა და სასამართლო პრაქტიკის შესწავლის გზით.  

საკვანძო სიტყვები: დისციპლინური საქმისწარმოება, განახლება, გადაწყვეტილება, 
კანონმდებლობა, ხანდაზმულობა. 

Abstract 

The reopening of the proceedings is the only tool for revising a legally binding court 
decision. According to the procedural legislation, an appeal against a legally binding 
decision with a request to renew proceedings due to newly discovered circumstances is 
allowed, if there is a legally binding decision (judgment) of the European Court of Human 
Rights, which established a violation of the Convention for the Protection of Human Rights 
and Fundamental Freedoms and/or its additional protocols in relation to a specific case , 
and the established violation derives from the revised decision. The mentioned rule applies 
to both civil and administrative proceedings. It is important to note that the main purpose 
of resuming the proceedings is to give the party against whom the court's decision has been 
issued the opportunity to re-examine the case and change the court's decision. However, 
this possibility should exist objectively and should not be illusory. Otherwise, the interest 
of restoring the violated right cannot be ensured, which in turn will lead to disregard of 
the principle of justice. 

It is significant that when considering the request for renewal of proceedings on the basis 
of a legally binding decision (ruling) of the European Court of Human Rights, difficulties 
caused by objective legal regulations may arise, which will hinder the process of substantial 
reconsideration of the case and effective enforcement of the legally binding decision of the 
European Court of Human Rights, which, Ultimately, significant legal consequences arise. 
The aim of the presented paper is to identify the legal obstacles identified in practice and 
propose ways to solve them through the study of scientific literature and judicial practice. 

Key words: Disciplinary proceedings, renew, decision, legislation, limitation. 

შესავალი 

საქმის წარმოების განახლების ინსტიტუტი მნიშვნელოვან სამართლებრივ შედეგებს 
უკავშირდება. კანონმდებლობით რეგლამენტირებული ეს ინსტრუმენტი წარმოადგენს 
კანონიერ ძალაში შესული სასამართლო გადაწყვეტილების გადასინჯვის ერთადერთ 
შესაძლებლობას. სასამართლოს კანონიერ ძალაში შესული გადაწყვეტილების 
შენარჩუნება, რომელიც არსებითი ნაკლის მქონეა, შეუსაბამოა სამართლიანობის 
პრინციპთან. ამდენად, მსგავს შემთხვევაში პირს, რომელსაც უშუალოდ ეხება 
სასამართლოს გადაწყვეტილება, უნდა ჰქონდეს მისი საქმის ხელახლა არსებითად 
განხილვის შესაძლებლობა. აქვე აღსანიშნავია, რომ კანონიერ ძალაში შესული 
გადაწყვეტილების გადასინჯვის მოთხოვნის ბოროტად გამოყენება ხელყოფს 
სამართლებრივი უსაფრთხოების პრინციპს. სწორედ ამიტომ მნიშვნელოვანია არსებობდეს 
საქმის წარმოების განახლების მოთხოვნით სასამართლოსადმი მიმართვის აშკარა, ნათელი 
და ერთმნიშვნელოვანი მოწესრიგება, რომელიც ხელს შეუწყობს სამართალწარმოების 
პროცესის ეფექტიანობას. 

საქართველოს სამოქალაქო საპროცესო კოდექსის (შემდგომში - სსსკ) 423-ე მუხლის „ზ“ 
ქვეპუნქტი საქმის წარმოების განახლების ერთ-ერთ საფუძვლად ადგენს ადამიანის 
უფლებათა ევროპის სასამართლოს კანონიერ ძალაში შესული გადაწყვეტილების 
(განჩინების) არსებობას, რომელმაც დაადგინა ადამიანის უფლებათა და ძირითად 
თავისუფლებათა დაცვის კონვენციის ან/და მისი დამატებითი ოქმების დარღვევა ამ 
საქმესთან დაკავშირებით, და დადგენილი დარღვევა გადასასინჯი გადაწყვეტილებიდან 

გამომდინარეობს. საგულისხმოა, რომ ადმინისტრაციულ სამართალწარმოებაში 
საქართველოს სამოქალაქო საპროცესო კოდექსის დებულებანი, მათ შორის, საქმის 
წარმოების განახლების მომწესრიგებელი ნორმები სრული მოცულობით გამოიყენება. 
ამდენად, ადმინისტრაციული სამართალწარმოების განახლების მოთხოვნის საფუძველი 
შეიძლება გახდეს ადამიანის უფლებათა ევროპის სასამართლოს კანონიერ ძალაში შესული 
გადაწყვეტილების (განჩინების) არსებობა.  

აღსანიშნავია, რომ ცალკეულ შემთხვევაში კანონმდებლობით დადგენილმა 
ხანდაზმულობის ვადებმა შესაძლოა შექმნას საქმის ხელახლა არსებითი განხილვის 
დაბრკოლება. მსგავსი საკანონმდებლო რეგლამენტაციის არსებობამ შესაძლოა საქმის 
წარმოების განახლების ინსტიტუტის გამოყენება აქციოს ფორმალობად. ამდენად, 
მნიშვნელოვანია განხორციელდეს ყველა იმ საკანონმდებლო რეგლამენტაციის ანალიზი, 
რომელიც ამგვარ დაბრკოლებას შესაძლოა წარმოშობდეს. საგულისხმოა, რომ ხსენებულ 
საკითხთან დაკავშირებით მწირია სამეცნიერო ლიტერატურა, რაც აორმაგებს კვლევის 
ინტერესს.  

წარმოდგენილი ნაშრომის მიზანია ადამიანის უფლებათა ევროპული სასამართლოს 
კანონიერ ძალაში შესული გადაწყვეტილების (განჩინების) არსებობის შემთხვევაში, 
რომელმაც დაადგინა ადამიანის უფლებათა და ძირითად თავისუფლებათა დაცვის 
კონვენციის ან/და მისი დამატებითი ოქმების დარღვევა ამ საქმესთან დაკავშირებით, 
საქმის წარმოების განახლებასთან დაკავშირებული თავისებურებების ანალიზი, საქმის 
არსებითი ხელახლა განხილვასთან დაკავშირებული პრობლემების იდენტიფიცირება და 
მათი გადაჭრის გზების შემოთავაზება სასამართლო პრაქტიკის ანალიზის გზით.  

ნაშრომის პირველი თავი ეთმობა საქმის წარმოების განახლების შინაარსის და 
სამართლებრივი საფუძვლის კვლევას,  შემდეგი თავი - ადამიანის უფლებათა ევროპული 
სასამართლოს კანონიერ ძალაში შესული გადაწყვეტილების (განჩინების) არსებობის 
შემთხვევაში, რომელმაც დაადგინა ადამიანის უფლებათა და ძირითად თავისუფლებათა 
დაცვის კონვენციის ან/და მისი დამატებითი ოქმების დარღვევა ამ საქმესთან 
დაკავშირებით, საქმის წარმოების განახლებასთან დაკავშირებული თავისებურებების 
ანალიზს ადმინისტრაციულ სამართალწაროების პროცესში, დასასრულს დასკვნის სახით 
იდენტიფიცირებულ იქნება პრობლემები და ამ პრობლემის გადასაჭრელად 
შემოთავაზებულ იქნება კონკრეტული წინადადებები. 

1. საქმის წარმოების განახლების არსი და მიზანი  

საქმის წარმოების განახლების ინსტიტუტი გამოიყენება მხოლოდ ისეთი 
შემთხვევებისთვის, როდესაც შეუძლებელია სასამართლო გადაწყვეტილების სააპელაციო 
ან საკასაციო წესით გასაჩივრება.1 ეს ინსტიტუტი წარმოადგენს წარმოების სპეციალურ 
სახეს და ძირითადად ემსახურება სამართლიანი სასამართლოს უფლების რეალიზაციას. 
საქმის წარმოების განახლების ინსტიტუტი უშვებს კანონიერ ძალაში შესული სასამართლო 
გადაწყვეტილების კანონიერების საკითხის დამატებით გადასინჯვის შესაძლებლობას. მის 
მიზანს წარმოადგენს კანონიერ ძალაში შესული იმ გადაწყვეტილებების გადასინჯვა, 
რომელთა საფუძველიც ყველასთვის აშკარად და ცხადად ხარვეზიანია. მსგავს 
შემთხვევაში ზოგადი სამართლიანობის მოთხოვნა იმსახურებს უპირატესობის მინიჭებას 

                                                            
1 ლილუაშვილი თ./ხრუსტალი ვ., საქართველოს სამოქალაქო საპროცესო კოდექსის კომენტარი, მე-2 გამოც., 
გამომცემლობა „სამართალი“, თბილისი, 2007, 755. 

სამართლებრივ უსაფრთხოებასთან მიმართებით.2 საქმის წარმოების განახლების 
ინსტიტუტი ემსახურება სამართლიანი სამართალწარმოების მიღწევის ლეგიტიმურ 
მიზანს, რაც, თავის მხრივ, უზრუნველყოფს ადამიანის უფლებების სრულყოფილ 
რეალიზაციას და მათ ადეკვატურ დაცვას.3 სწორედ ამიტომ არსებით მნიშვნელობას იძენს  
ამ ინსტიტუტის ეფექტურად რეალიზაციისათვის კანონმდებლობით ადეკვატური და 
საკმარისი გარანტიების არსებობა. ახლად აღმოჩენილ გარემოებათა გამო საქმის წარმოების 
განახლების მოთხოვნისას სასამართლოს მთავარ ამოცანას წარმოადგენს იმის დადგენა, 
არსებობს თუ არა ახლად აღმოჩენილი გარემოება და შეუძლია თუ არა აღნიშნულმა 
გავლენა მოახდინოს სასამართლო გადაწყვეტილების მართებულობაზე.4 

გასათვალისწინებელია, რომ სამართლიანი სამართალწარმოების ინტერესს უპირის-
პირდება  სასამართლოსადმი სანდოობის, კანონიერ ძალაში შესული სასამართლო 
გადაწყვეტილების შედეგების შეუქცევადობის ინტერესი, რაც, თავი მხრივ, წარმოადგენს 
სამართლებრივი უსაფრთხოების უმნიშვნელოვანეს გარანტიას. ზოგადად, სასამართლო 
ვალდებულია, საბოლოოდ გადაწყვიტოს დავა და გააქარწყლოს ყოველგვარი ეჭვი სადავო 
საკითხთან დაკავშირებით.  ამდენად,  ის გარემოებები, რაც მხარეთა შორის დავას იწვევდა, 
სასამართლო გადაწყვეტილების გამოტანის შემდეგ ითვლება დადგენილად და უდავოდ. 
კანონიერ ძალაში შესული სასამართლო გადაწყვეტილების მუდმივად ეჭვქვეშ დაყენების 
დაშვება, საფუძველს გამოაცლიდა სასამართლოსადმი სანდოობის ვარაუდს.5 
სამართლებრივი განსაზღვრულობის პრინციპის ერთ-ერთ ფუნდამენტურ ასპექტს 
წარმოადგენს, რომ როცა სასამართლო საბოლოოდ გადაწყვეტს სადავო საკითხს, მისი 
გადაწყვეტილება არ გახდეს საეჭვო.6 გასათვალისწინებელია, რომ აღნიშნული არ უნდა 
განიმარტოს იმგვარად, რომ მხარეებს წაერთვათ კანონიერ ძალაში შესული 
გადაწყვეტილების გადასინჯვის და ხელახლა არსებითად განხილვის შესაძლებლობა, 
თუმცა აღნიშნული არ უნდა იქნეს „ნიღბიან აპელაციად.“7 ამდენად, საქმის წარმოების 
განახლების ინსტიტუტის გამოყენებისას აუცილებელია დაცულ იქნეს გონივრული 
ბალანსი შეპირისპირებულ ინტერესებს შორის. ერთი მხრივ აუცილებელია შენარჩუნდეს 
საზოგადოების ნდობა სასამართლოს კანონიერ ძალაში შესული გადაწყვეტილების 
მიმართ, ხოლო, მეორე მხრივ, სამართლიანი სამართალწარმოების მიზნებიდან 
გამომდინარე, არ იქნეს ძალაში დატოვებული სასამართლოს გადაწყვეტილება, რომლის 
სამართლებრივი საფუძველიც ხარვეზიანია. 

2. საქმის წარმოების განახლების თავისებურებანი ადმინისტრაციულ 

სამართალწარმოების პროცესში 

სასამართლოსადმი პრაქტიკული და ეფექტური ხელმისაწვდომობის უზრუნველსაყოფად 
აუცილებელია სამართლებრივი სისტემა მთლიანობაში იყოს თანმიმდევრული და 
                                                            
2 BGH, Urt. v. 21.01.1988 – III ZR 252/86 – BGHZ 103, 121, მითითებულია ჰაგენლოხი უ., სამოქალაქო საპროცესო 
კოდექსის კომენტარი, რჩეული მუხლები, მუხ. 432, თბილისი, 2010, 1130. 
3 საქართველოს საკონსტიტუციო სასამართლოს 2013 წლის 5 ნოემბრის გადაწყვეტილება №3/1/531 საქმეზე 
„ისრაელის მოქალაქეები –  თამაზ ჯანაშვილი, ნანა ჯანაშვილი და ირმა ჯანაშვილი საქართველოს 
პარლამენტის წინააღმდეგ“, II-14. 
4 ქურდაძე შ., ხუნაშვილი ნ., საქართველოს სამოქალაქო საპროცესო სამართალი, მე-2 გამოც., თბილისი, 2015, 
732. 
5 საქართველოს საკონსტიტუციო სასამართლოს 2003 წლის 30 აპრილის გადაწყვეტილება №1/3/161 , საქმეზე 
„საქართველოს მოქალაქეები – ოლღა სუმბათაშვილი და იგორ ხაპროვი საქართველოს პარლამენტის 
წინააღმდეგ“. 
6 Brumărescu v. Romania no. 28342/95, ECHR §61. 
7 ჭიჭინაძე საქართველოს წინააღმდეგ no. 18156/05 ECHR II-§53. 

მკაფიო.8 სამოქალაქო საპროცესო კანონმდებლობა მკაფიო და ამომწურავ რეგლამენტაციას 
ადგენს საქმის წარმოების განახლების საფუძვლების, ვადებისა და მისი განხილვის 
პროცედურული ასპექტების თაობაზე. სსსკ-ის 423-ე მუხლის პირველი ნაწილის „ზ“ 
ქვეპუნქტი საქმის წარმოების განახლების ერთ-ერთ საფუძვლად ადგენს ადამიანის 
უფლებათა ევროპული სასამართლოს კანონიერ ძალაში შესული გადაწყვეტილების 
(განჩინების) არსებობას, რომელმაც დაადგინა ადამიანის უფლებათა და ძირითად 
თავისუფლებათა დაცვის კონვენციის ან/და მისი დამატებითი ოქმების დარღვევა ამ 
საქმესთან დაკავშირებით, და დადგენილი დარღვევა გადასასინჯი გადაწყვეტილებიდან 
გამომდინარეობს. ისმის კითხვა, ვრცელდება თუ არა საქმის წარმოების განახლების 
დასახელებული საფუძველი ადმინისტრაციულ სამართალწარმოების მიმართ.  

საქართველოს ადმინისტრაციული საპროცესო კოდექსის პირველი მუხლის მე-2 ნაწილი 
ითვალისწინებს ადმინისტრაციული სამართალწარმოების პროცესში სამოქალაქო 
საპროცესო კოდექსის დებულებების გამოყენების შესაძლებლობას, თუ თავად ამ 
კოდექსით არ დგინდება განსხვავებული წესი. საგულისხმოა, რომ უშუალოდ საქმის 
წარმოების განახლების ინსტიტუტთან დაკავშირებით ადმინისტრაციული საპროცესო 
კოდექსის 2022 წლის 18 ოქტომბრამდე მოქმედი რედაქციის 342 მუხლით 
განისაზღვრებოდა სპეციალური წესი, რომლის მიხედვითაც, ადმინისტრაციულ 
სამართალწარმოებაში ახლად აღმოჩენილ გარემოებათა გამო საქმის წარმოების 
განახლებასთან დაკავშირებით სსსკ-ის 423-ე მუხლის პირველი ნაწილის „ზ“ ქვეპუნქტით 
გათვალისწინებული შემთხვევა არ გამოიყენებოდა. შესაბამისად, ხსენებული ჩანაწერი 
ზღუდავდა ადმინისტრაციულ სამართალწარმოების პროცესში ახლად აღმოჩენილ 
გარემოებად ადამიანის უფლებათა ევროპული სასამართლოს გადაწყვეტილების 
გამოყენების შესაძლებლობას. ბუნდოვანი იყო საკითხის მსგავსი გადაწყვეტა მით უფრო 
იმ ფონზე, როცა ადმინისტრაციულ სამართალწარმოების პროცესში ამგვარი ამკრძალავი 
ჩანაწერის მიუხედავად სასამართლოს მიერ აქტიურად გამოიყენებოდა ახლად აღმოჩენილ 
გარემოებათა გამო საქმის წარმოების განახლების სსსკ-ის 423-ე მუხლის პირველი ნაწილის 
„ზ“ ქვეპუნქტით გათვალისწინებული საფუძველი.9 კანონმდებლის მიზნის კვლევას 
ართულებდა ის ფაქტიც, რომ იმ კანონპროექტის, რომლითაც მოხდა 342 მუხლის 
ინკორპორირება ადმინისტრაციულ საპროცესო კოდექსში, განმარტებით ბარათში, არ იყო 
ახსნილი მსგავსი შეზღუდვის შემოღების მიზანი და საჭიროება, არამედ მითითება იყო 
მარტოოდენ ახლად აღმოჩენილ გარემოებათა გამო საქმის წარმოების განახლების 
საკითხის სრულყოფილად მოწესრიგების საჭიროებაზე.10 საგულისხმოა, რომ მსგავსი 
გამონაკლისი არ არის დადგენილი გერმანიის ადმინისტრაციული საპროცესო კოდექსის 
153-ე პარაგრაფით. კანონიერ ძალაში შესული გადაწყვეტილების განახლების მიმართ 
სრულად ვრცელდება სამოქალაქო საპროცესო კოდექსის დებულებანი.11 ამდენად, 
ადმინისტრაციული საპროცესო კოდექსის 342 მუხლს არ ჰქონდა პრაქტიკული 
დანიშნულება. შესაბამისად, სრულიად მიზანშეწონილად უნდა იქნეს მიჩნეული 342 
მუხლით დადგენილი შეზღუდვის გაუქმება, რომელიც კანონმდებლის მიერ ევროპული 
სასამართლოს გადაწყვეტილებების პროაქტიულად გამოყენების ხელშეწყობის მიზნით 

                                                            
8 De Geouffre de la Pradele v. France no. 12964/87, ECHR II-35. 
9 სასამართლო პრაქტიკის თაობაზე იხ. მე-3 თავი.  
10 განმარტებითი ბარათი „საქართველოს ადმინისტრაციულ საპროცესო კოდექსში ცვლილებისა და დამატების 
შეტანის შესახებ“ საქართველოს კანონის პროექტზე,  https://info.parliament.ge/file/1/BillReviewContent/74997, [უ. 
გ. 05.07.2023]. 
11 580 VIII BGB ადგენს საქმის წარმოების განახლების საფუძვლად ადამიანის უფლებათა ევროპული 
სასამართლოს გადაწყვეტილების არსებობას, რომელმაც დაადგინა დარღვევა, თუ სასამართლოს 
გადაწყვეტილება ამ დარღვევას ეფუძნება.  

დასაბუთდა.12 ამასთან, გასათვალისწინებელია, რომ ადმინისტრაციულ სამართალწარ-
მოებას დაქვემდებარებულ დავათა თავისებურებების და ხანდაზმულობის ვადების 
გათვალისწინებით შეიძლება წარმოიშვას ცალკეული დაბრკოლებები. 

3. ადმინისტრაციულ სამართალწარმოების პროცესში ახლად აღმოჩენილ 

გარემოებათა გამო საქმის წარმოების განახლების ვადების სპეციფიკა 

ადამიანის უფლებათა ევროპული სასამართლოს კანონიერ ძალაში შესული 
გადაწყვეტილების საფუძველზე საქმის გადასინჯვის პროცესში წარმოშობილი 
საკანონმდებლო დაბრკოლებების გაანალიზება განხორციელდება ადამიანის უფლებათა 
ევროპული სასამართლოს გადაწყვეტილების საფუძველზე,13 რომელშიც სასამართლომ 
დაადგინდა კონვენციის 6.1 მუხლის დარღვევა. საკითხის შეფასების თვალსაზრისით 
ყურადღებას იმსახურებს მითითებული გადაწყვეტილების თანმდევი სამართლებრივი 
შედეგები. აღნიშნული საქმე მიეკუთვნება ადმინისტრაციულ კატეგორიას, თუმცა 
რელევანტურია კერძო სამართლებრივი ურთიერთობებისთვისაც. ამიტომ დეტალურად 
იქნება განხილული გადაწყვეტილების საკვანძო საკითხები და მისი თანმდევი შედეგები.  

წარმოდგენილი საქმე შეეხებოდა მძიმე დისციპლინური გადაცდომის ჩადენის 
საფუძვლით რაიონული სასამართლოს მოსამართლის უფლებამოსილების შეწყვეტის 
კანონიერების შემოწმებას, რომელიც მიღებულ იქნა სადისციპლინო კოლეგიის და 
შემდგომ - სააპელაციო ინსტანციის დონეზე, სადისციპლინო საბჭოს მიერ. 
გასათვალისწინებელია, რომ სააპელაციო ინსტანციის დონეზე საქმის განხილვაში 
მონაწილეობდნენ იგივე სუბიექტები, რომლებმაც განიხილეს ეს საქმე სადისციპლინო 
კოლეგიის დონეზე და მათ შეეძლოთ გადამწყვეტი როლი ეთამაშათ ამ საქმის 
გადაწყვეტაში. ადამიანის უფლებათა ევროპულ სასამართლოს არ დაუყენებია კითხვის 
ნიშნის ქვეშ ეროვნული დონის სასამართლო ორგანოების მიერ დადგენილი ფაქტები და 
სამართლებრივი საფუძვლები, სასამართლომ ვერ დაინახა თვითნებობის რაიმე 
გამოვლინება ეროვნული სასამართლოების დასკვნებში, არამედ დაადგინა საქმის 
განხილვის პროცედურული დარღვევა. 

განმცხადებელმა სსსკ-ის 423-ე მუხლის პირველი ნაწილის „ზ“ ქვეპუნქტის შესაბამისად, 
ადამიანის უფლებათა ევროპული სასამართლოს გადაწყვეტილების საფუძველზე 
მოითხოვა ახლად აღმოჩენილ გარემოებათა გამო საქმის წარმოების განახლება და 
საქართველოს უზენაესი სასამართლოს სადისციპლინო კოლეგიის 2005 წლის 11 ივლისის 
გადაწყვეტილების გაუქმება. საქართველოს უზენაესი სასამართლოს სადისციპლინო 
პალატის გადაწყვეტილებით განახლდა წარმოება ამ საქმესთან დაკავშირებით, გაუქმდა 
სადისციპლინო კოლეგიის მითითებული გადაწყვეტილება14 და აღნიშნული საქმე 
განსახილველად დაუბრუნდა საქართველოს საერთო სასამართლოების მოსამართლეთა 
სადისციპლინო კოლეგიას. სადისციპლინო კოლეგია დაეყრდნო „საქართველოს საერთო 
სასამართლოების მოსამართლეთა სადისციპლინო პასუხისმგებლობისა და 
დისციპლინური სამართალწარმოების შესახებ“ საქართველოს კანონის მე-3 მუხლს, 
რომლის მიხედვითაც, მოსამართლეს დისციპლინური პასუხისმგებლობა არ დაეკისრება, 

                                                            
12 განმარტებითი ბარათი საქართველოს კანონის პროექტზე „საქართველოს ადმინისტრაციულ საპროცესო 
კოდექსში ცვლილების შეტანის შესახებ“ <https://info.parliament.ge/file/1/BillReviewContent/304303> [უ. გ. 
05.07.2023]. 
13 „სტურუა საქართველოს წინააღმდეგ“ no. 45729/05, ECHR. 
14 საქართველოს უზენაესი სასამართლოს სადისციპლინო პალატის 2017 წლის 3 ივლისის №დს-შ/4-17 
განჩინება. 

თუ  დისციპლინური გადაცდომის ჩადენიდან გასულია 5 წელი, ხოლო დისციპლინური 
პასუხისგებაში მიცემის შესახებ გადაწყვეტილების მიღების დღიდან - 1 წელი. კოლეგიამ 
საქმის მასალების შესწავლის შემდეგ დაადგინა, რომ დისციპლინურ პასუხისგებაში 
მიცემის შესახებ გადაწყვეტილების მიღებიდან, კერძოდ, 2004 წლის 3 დეკემბრიდან 
გასული იყო კანონით დადგენილი ერთწლიანი ვადა, ხოლო დისციპლინური გადაცდომის 
ჩადენის დღიდან, კერძოდ, 2004 წლიდან -  დისციპლინური პასუხისმგებლობის 
დაკისრებისათვის დადგენილი - ხუთწლიანი ხანდაზმულობის ვადა. სადისციპლინო 
კოლეგიამ სწორედ იმ საფუძვლით, რომ გასული  იყო „საქართველოს საერთო 
სასამართლოების მოსამართლეთა დისციპლინური პასუხისმგებლობისა და 
დისციპლინური სამართალწარმოების შესახებ“ საქართველოს კანონით დადგენილი 
ხანდაზმულობის ვადა, შეწყვიტა საქმის წარმოება.15  

საქართველოს საერთო სასამართლოების მოსამართლეთა სადისციპლინო კოლეგიის 
გადაწყვეტილება გასაჩივრდა საქართველოს უზენაესი სასამართლოს სადისციპლინო 
პალატაში. სადისციპლინო პალატამ გაიზიარა სადისციპლინო კოლეგიის მოსაზრება 
ხანდაზმულობის საფუძვლით დისციპლინური საქმის წარმოების შეწყვეტის თაობაზე.16  
სადისციპლინო კოლეგიამ მიიჩნია, რომ ამ შემთხვევაში სახეზე იყო ადამიანის უფლებათა 
ევროპული სასამართლოს 2017 წლის 12 ოქტომბრის გადაწყვეტილების აღსრულების 
საკითხი მხოლოდ პროცედურულ ნაწილში. ამასთან, ვინაიდან საქმის განხილვის 
მომენტისათვის გასული იყო „საქართველოს საერთო სასამართლოების მოსამართლეთა 
დისციპლინური პასუხისმგებლობისა და დისციპლინური სამართალწარმოების შესახებ“ 
საქართველოს კანონის მე-3 მუხლით განსაზღვრული პასუხისმგებლობის დაკისრების 
ხანდაზმულობის ვადა, შეწყვიტა საქმის წარმოება ხანდაზმულობის ვადის გასვლის და არა 
ბრალეული ქმედების არარსებობის საფუძვლით.17 

აღნიშნულის შემდეგ განმცხადებელმა მიმართა სასამართლოს და მოითხოვა 
ინდივიდუალურ ადმინისტრაციულ-სამართლებრივი აქტის ბათილად ცნობა, ვინაიდან 
აღარ არსებობდა ამ აქტის გამოცემის სამართლებრივი საფუძველი. კერძოდ, გაუქმდა 
სადისციპლინო საბჭოს სადისციპლინო კოლეგიის გადაწყვეტილება დისციპლინული 
სახდელის სახით მოსამართლის თანამდებობიდან გათავისუფლების შესახებ, რაც 
საფუძვლად დაედო მოსამართლის თანამდებობიდან გათავისუფლების შესახებ 
საქართველოს პრეზიდენტის ბრძანებულების გამოცემას. სასამართლომ არ დააკმაყოფილა 
მოსარჩელის სარჩელი და მიუთითა, რომ მოცემულ შემთხვევაში საკითხი შეეხებოდა 
ევროპული სასამართლოს გადაწყვეტილების აღსრულების საკითხს დისციპლინური 
კუთხით მხოლოდ პროცედურულ ნაწილში. საქმის წარმოება განახლდა პროცედურული 
დარღვევების საფუძველზე და არა ეროვნულ დონეზე მიღებული გადაწყვეტილებების 
სამართლებრივი უსწორობის გამო. ის ფაქტი, რაც საფუძვლად დაედო მოსარჩელის 
თანამდებობიდან გათავისუფლებას, არ იქნა გაქარწყლებული, რაც ასაბუთებს 
მოსარჩელის მიმართ გამოყენებული სანქციის მართებულობას. ამასთან, სასამართლომ 
დამატებით მიუთითა, რომ დისციპლინური სამართალწარმოების ხანდაზმულობის 
კანონმდებლობით დადგენილი ვადა ადამიანის უფლებათა ვეროპული სასამართლოს 
გადაწყვეტილების საფუძველზე საქმის შემთხვევაში ფორმალურად ვერ უზრუნველყოფს 
საქმის განახლების და ხელახალი განხილვის მიზნებს, ვინაიდან ის არ არის თავსებადი 

                                                            
15 საქართველოს საერთო სასამართლოების მოსამართლეთა სადისციპლინო კოლეგიის 2017 წლის 25 
სექტემბრის №2/01-17  გადაწყვეტილება. 
16 საქართველოს უზენაესი სასამართლოს სადისციპლინო პალატის 2017 წლის 16 ნოემბრის №სპ-12-17 
გადაწყვეტილება. 
17 საქართველოს საერთო სასამართლოების მოსამართლეთა სადისციპლინო კოლეგიის 2017 წლის 25 
სექტემბრის №2/01-17  გადაწყვეტილება. 

ადამიანის უფლებათა ევროპული სასამართლოს მიერ საქმის განხილვის მიზნებთან. 
ასეთი შემთხვევის შედეგად საქმის განხილვის განსაკუთრებული ვადის არარსებობა უნდა 
იქნეს მიჩნეული კანონმდებლობის ხარვეზად.18 

მოსარჩელის მიერ სასამართლოს გადაწყვეტილება გასაჩივრებულ იქნა ზემდგომ 
ინსტანციაში, რომელმაც არ დააკმაყოფილა სააპელაციო საჩივარი და მიუთითა, რომ 
დისციპლინური საქმის წარმოების განახლება ემსახურებოდა ევროსასამართლოს მიერ 
დადგენილი პროცედურული დარღვევების აღმოფხვრას და ევროსასამართლოს 
გადაწყვეტილების აღსრულებას. დისციპლინური საქმის წარმოების ხანდაზმულობის 
საფუძვლით შეწყვეტა მსგავსი შეფასების პირობებში ვერ იქნებოდა გაგებული 
დისციპლინური გადაცდომის არარსებობად.19 

გასათვალისწინებელია, რომ საკითხის მსგავსი განმარტება არის მოცემული ადამიანის 
უფლებათა ევროპული სასამართლოს სხვა საქმეზე20 საქმის გადასინჯვის შემთხვევაში.  
სასამართლომ ზემოაღნიშნული განმარტების მსგავსად ამ საქმეშიც მიუთითა, რომ 
დისციპლინური საქმის წარმოების განახლება ემსახურებოდა ევროსასამართლოს მიერ 
დადგენილი პროცედურული დარღვევების აღმოფხვრას და ევროსასამართლოს 
გადაწყვეტილების აღსრულებას. დისციპლინური საქმისწარმოების ხანდაზმულობის 
საფუძვლით შეწყვეტა მსგავსი შეფასების პირობებში ვერ იქნებოდა გაგებული 
დისციპლინური გადაცდომის არარსებობად.21 

წარმოდგენილ შემთხვევაში მიზანშეწონილია დადგინდეს საქმის წარმოების განახლების 
შემთხვევაში დისციპლინური სამართალწარმოების ხანდაზმულობის ვადები იძლევა თუ 
არა ახლად აღმოჩენილ გარემოებათა გამო საქმის წარმოების განახლებისას საქმის 
არსებით, ხელახალ განხილვის შესაძლებლობას, რაც ადამიანის უფლებათა ევროპული 
სასამართლოს გადაწყვეტილების აღსრულების აუცილებელ წინაპირობას ქმნის.  

აუცილებებელია განიმარტოს საქმის არსებითი, ხელახლა განხილვის შინაარსი. 
შესაძლებელია აღნიშნული განმარტებულ იქნეს იმგვარად, რომ გადაწყვეტილების 
გაუქმების შემთხვევაში საქმე უნდა იქნეს განხილული ისე, თითქოს ადრე ის საერთოდ არ 
ყოფილა განხილული, მოწინააღმდეგე მხარის ინტერესების დაცვით.22  

საქმის თავიდან განხილვა ასევე შესაძლოა გულისხმობდეს არსებითი განხილვის დროს 
კონკრეტული გარემოებებისა და მტკიცებულებების შესწავლა-გამოკვლევას.23 საქმის 
თავიდან გამოკვლევისას უნდა გამოირიცხოს მოთხოვნის განხორციელების ვადების 
გამოკვლევის საკითხი. წინააღმდეგ შემთხვევაში მივიღებთ ისეთ მოცემულობას, რომ 
საქმეთა 100%-ის შემთხვევაში ადამიანის უფლებათა ევროპული სასამართლოს 
გადაწყვეტილების საფუძვლით გადაწყვეტილების გაუქმების შემთხვევაში კრედიტორი 
ვეღარ შეძლებს საქმის წარმატებით დასრულებას სწორედ მოთხოვნის ხანდაზმულობის 
მოტივით.  

აღსანიშნავია, რომ ადამიანის უფლებათა და ძირითად თავისუფლებათა დაცვის 
ევროპული კონვენცია არ განსაზღვრავს საქმის განხილვის ვადებს, თუმცა დადგენილი 
პრაქტიკით საქმეთა დასრულების საშუალო ვადები 4-5 წელს შეადგენს. ამ მოცემულობის 
გათვალისწინებით, თუ დავუშვებთ, რომ გადაწყვეტილების გაუქმებისას თავიდან უნდა 
                                                            
18 თბილისის საქალაქო სასამართლოს 2021 წლის 29 ოქტომბრის №3/376-20 გადაწყვეტილება.  
19 საქართველოს სააპელაციო სასამართლოს 2022 წლის 6 ივლისის №3ბ/3542-21 განჩინება.  
20 გაბაიძე - საქართველოს პარლამენტის წინააღმდეგ No. 13723/06, ECHR. 
21 თბილისის საქალაქო სასამართლოს 2019 წლის 18 ივნისის №3/7751-18 გადაწყვეტილება; თბილისის 
სააპელაციო სასამართლოს 2020 წლის 15 თებერვლის №3ბ/2505-19 განჩინება. 
22 ლილუაშვილი თ, სამოქალაქო საპროცესო სამართალი, მე-2 გამოც., თბილის 2005, 551. 
23 საქართველოს უზენაესი სასამართლოს 2011 წლის 26 სექტემბრის №ას-631-592-2011 გადაწყვეტილება. 

მოხდეს საქმის ხელახალი განხილვა, მათ შორის, ხანდაზმულობის ვადების შეფასების 
კუთხით, მივიღებთ ისეთ მოცემულობას, რომ კრედიტორის მოთხოვნა არცერთ 
შემთხვევაში არ დაკმაყოფილდება სწორედ ხანდაზმულობის ვადის გასვლის მოტივით.  

ზოგადად, ვადა გულისხმობს დროის მონაკვეთს, რომელსაც უკავშირდება ესა თუ ის 
იურიდიული შედეგი. ვადა წარმოადგენს სამართლებრივი ბუნების გათვალისწინებით 
იურიდიულ ფაქტს, რომლის გასვლაც იწვევს უფლების წარმოშობას, შეცვლას ან 
შეწყვეტას.24 ვადების არსებობა არსებითი მნიშვნელობის მქონეა, ვინაიდან საპროცესო 
ვადების არარსებობის პირობებში საქმეთა განხილვა ვეღარ დასრულდებოდა, უფლების 
დაცვა ვეღარ განხორციელდებოდა, სამართალწარმოების პროცესში შეიქმნებოდა სრული 
ქაოსი და თვითნებობა.25  

ამასთან, უშუალოდ საქმის წარმოების განახლების ვადები განსხვავებულია სისხლის და 
სამოქალაქო სამართალწარმოების პროცესში.  განსხვავებული ვადების დადგენა 
განპირობებულია იმ სიკეთის თავისებურებით, რომელიც სისხლისსამართლებრივი 
ზემოქმედების ობიექტს წარმოადგენს, კერძოდ, სამოქალაქო სამართლებრივი 
ურთიერთობის მოწესრიგების საგნიდან - ქონებრივი სიკეთეთა ხასიათიდან გამომდინარე, 
განსხვავებული სამართლებრივი რეჟიმი დგინდება.26 

გასათვალისწინებელია, რომ უშუალოდ დისციპლინურ სამართალწარმოების 
ხანდაზმულობის ვადებთან დაკავშირებით განსხვავებული რეგლამენტაცია იყო 
დადგენილი 2019 წლი 13 დეკემბრამდე და მას შემდეგ. „საერთო სასამართლოების შესახებ“ 
საქართველოს ორგანული კანონის 752 მუხლის 2019 წლის 13 დეკემბრის ცვლილებამდე 
მოქმედი რედაქციით, მოსამართლეს არ დაეკისრებოდა დისციპლინური 
პასუხისმგებლობა, თუ დისციპლინური გადაცდომის ჩადენის დღიდან გასული იყო 5 
წელი, ხოლო დისციპლინური პასუხისმგებლობაში მიცემის შესახებ გადაწყვეტილების 
მიღების დღიდან - 1 წელი. ორგანული კანონით დადგენილი 5-წლიანი ხანდაზმულობის 
ვადა წარმოადგენდა დისციპლინური პასუხისმგებლობის დაკისრების საერთო 
ხანდაზმულობის ვადას, რომლის გასვლის შემთხვევაშიც გამოირიცხებოდა 
მოსამართლისათვის დისციპლინური პასუხისმგებლობის დაკისრება. საგულისხმოა, რომ 
ადამიანის უფლებათა ევროპული სასამართლოს გადაწყვეტილების საფუძველზე საქმის 
წარმოების განახლების მოთხოვნისას დისციპლინური პასუხისმგებლობის დაკისრების 
საერთო ხანდაზმულობის ვადის დაცვა ობიექტურად შეუძლებელია. შესაბამისად, 
სრულად უნდა იქნეს გაზიარებული სასამართლოს განმარტება, რომ ადამიანის უფლებათა 
ევროპული სასამართლოს გადაწყვეტილების საფუძველზე საქმის წარმოების განახლების 
შემთხვევაში არსებული საკანომდებლო რეგლამენტაცია ფორმალურად ვერ 
უზრუნველყოფდა საქმის ხელახლა არსებითი განხილვის მიზნების მიღწევას, რაც, თავის 
მხრივ, სასამართლოსადმი მიმართვისა და ამ საფუძვლით საქმის წარმოების უფლებას 
თეორეულად, ილუზორულად  აქცევდა და არ წარმოადგენდა უფლების დაცვის 
პრაქტიკულ და ეფექტიან მექანიზმს. ამდენად, ადამიანის უფლებათა ევროპული 
სასამართლოს გადაწყვეტილების აღსრულების ხელშეწყობის მიზნით მიზანშეწონილი 
იყო საკანონმდებლო ცვლილების განხორციელება. 

                                                            
24 ახვლედიანი ზ., ჭანტურია/ახვლედიანი/ზოიძე/ჯორბენაძე/ნინიძე (რედ.), საქართველოს სამოქალაქო 
კოდექსის კომენტარი, წიგნი პირველი, გამომცემლობა „სამართალი”, თბილისი, 1999, მუხლი 121, 306. 
25 ლილუაშვილი თ., სამოქალაქო პროცესუალური სამართალი, მე-2 გამოცემა, თბილისი, 2005, 134. 
26 საქართველოს საკონსტიტუციო სასამართლოს 2003 წლის 30 აპრილის გადაწყვეტილება №1/3/161 საქმეზე 
„საქართველოს მოქალაქეები ოლღა სუმბათაშვილი და იგორ ხაპროვი საქართველოს პარლამენტის 
წინააღმდეგ“. 

„საერთო სასამართლოების შესახებ“ საქართველოს ორგანულ კანონში 2019 წლის 13 
დეკემბერს განხორციელებული ცვლილებებით ახლებურად ჩამოყალიბდა მოსამართლი-
სათვის დისციპლინური პასუხისმგებლობის დაკისრების წესი, კერძოდ, ორგანული 
კანონის 752 მუხლის მოქმედი რედაქციით, მოსამართლეს დისციპლინური 
პასუხისმგებლობა არ დაეკისრება, თუ მის მიერ დისციპლინური გადაცდომის ჩადენის 
დღიდან ამ გადაცდომაზე დისციპლინური სამართალწარმოების დაწყებამდე გასულია 3 
წელი, ხოლო მოსამართლის დისციპლინური პასუხისგებაში მიცემის შესახებ 
გადაწყვეტილების მიღების დღიდან - 1 წელი. განხორციელებული ცვლილებებით 
გაუქმდა დისციპლინური პასუხისმგებლობის დაკისრების ზოგადი ხანდაზმულობის 
ვადა, რამაც გაამარტივა ახლად აღმოჩენილ გარემოებათა გამო საქმის წარმოების 
განახლების მოთხოვნით სასამართლოსადმი მიმართვის შესაძლებლობა. 3-წლიანი 
ხანდაზმულობის ვადა მიემართება უშუალოდ დისციპლინური სამართალწარმოების 
დაწყების პერიოდს, რაც გამორიცხავს ამ ვადის უშუალოდ საქმის წარმოების განახლების 
დროს გამოყენების შესაძლებლობას. 1-წლიანი ვადა თუმცა გამოიყენება დისციპლინური 
სახდელის დაკისრების მიზნებისათვის, მაგრამ შესაძლებელია მისი დაკავშირება 
დისციპლინური პასუხისმგებლობის დაკისრებასთან. ამდენად, ყოველგვარი 
ბუნდოვანების თავიდან აცილების მიზნით მიზანშეწონილია „საერთო სასამართლოების 
შესახებ“ საქართველოს ორგანული კანონის 752 მუხლში ცვლილების შეტანა, რომლითაც 
გამოირიცხება ამ მუხლით გათვალისწინებული ვადების ადამიანის უფლებათა 
ევროპული სასამართლოს გადაწყვეტილების საფუძველზე საქმის წარმოების განახლების 
მოთხოვნის შემთხვევაში გამოყენება. ეს შესაძლებელს გახდის სამართლიანი 
სასამართლოს უფლებით პრაქტიკულად და ეფექტიანად სარგებლობას. 

დასკვნა 

კვლევის შედეგად გამოკვეთილი მიგნებები შეიძლება ჩამოყალიბდეს შემდეგი სახით: 

ადამიანის უფლებათა ევროპული სასამართლოს გადაწყვეტილების ეფექტიანი 
აღსრულება გულისხმობს არა მარტოოდენ ფორმალურად სასამართლოსადმი მიმართვას 
საქმის წარმოების განახლების მოთხოვნით, არამედ არსებული სამართლებრივი ჩარჩო 
უნდა უზრუნველყოფდეს პრაქტიკული სამართლებრივი შედეგების მიღწევას. 

„საერთო სასამართლოების შესახებ“ საქართველოს ორგანული კანონის 752 მუხლში 
განხორციელებული ცვლილებით  გაუქმდა დისციპლინური პასუხისმგებლობის 
დაკისრების ზოგადი ხანდაზმულობის ვადა, რამაც გაამარტივა ახლად აღმოჩენილ 
გარემოებათა გამო საქმის წარმოების განახლების მოთხოვნით სასამართლოსადმი 
ეფექტიანი მიმართვის უფლება. თუმცა მოქმედი რედაქციის ჩანაწერმა, რომელიც 
გამორიცხავს დისციპლინური პასუხისმგებლობის დაკისრებას, თუ მოსამართლის 
დისციპლინური პასუხისგებაში მიცემის შესახებ გადაწყვეტილების მიღების დღიდან 
გასულია 1 წელი, შესაძლოა წარმოშვას სირთულეები. 1-წლიანი ვადა თუმცა გამოიყენება 
დისციპლინური სახდელის დაკისრების მიზნებისათვის, მაგრამ შესაძლებელია მისი 
დაკავშირება ასევე დისციპლინური პასუხისმგებლობის დაკისრების ვადასთან. ამდენად, 
ყოველგვარი ბუნდოვანების თავიდან აცილების მიზნით მიზანშეწონილია „საერთო 
სასამართლოების შესახებ“ საქართველოს ორგანული კანონის 752 მუხლში ცვლილების 
შეტანა, რომლითაც გამოირიცხება ამ მუხლით გათვალისწინებული ვადების ადამიანის 
უფლებათა ევროპული სასამართლოს გადაწყვეტილების საფუძველზე საქმის წარმოების 
განახლების მოთხოვნის შემთხვევაში გამოყენება. ეს შესაძლებელს გახდის სამართლიანი 
სასამართლოს უფლებით პრაქტიკულად და ეფექტიანად სარგებლობას. 

„უფლება, იყო დავიწყებული“ – ბალანსი პიროვნების თავისუფალი 
განვითარების უფლებასა და ინფორმაციის თავისუფლების უფლებას 

შორის 

სალომე რთველაძე 
სფეროს ექსპერტი, 

თბილისის სახელმწიფო უნივერსიტეტი 

აბსტრაქტი 

ციფრული ტექნოლოგიების განვითარებამ ხელი შეუწყო გამოხატვისა და ინფორმაციის 
თავისუფლებით სარგებლობას, ამასთან, მნიშვნელოვანი საფრთხის წინაშე დააყენა 
თითოეული ინდივიდის პირადი ცხოვრების ხელშეუხებლობა. ორივე უფლება 
წარმოადგენს ღია და დემოკრატიული სახელმწიფოს ფუნდამენტურ საძირკველს1, თუმცა, 
ხშირ შემთხვევაში შესაძლებელია, მათ შორის წარმოიშვას კონფლიქტი, რომლის ერთ-
ერთი თვალსაჩინო მაგალითი არის ინდივიდის „უფლება, იყო დავიწყებული“, რომლის 
ფარგლებშიც ინდივიდს აქვს უფლება, მოითხოვოს ინტერნეტსაძიებო სისტემაში მის 
შესახებ არსებული ინფორმაციის  წაშლა.  

აღსანიშნავია, რომ „უფლება დავიწყებაზე“ არ არის აბსოლუტური და ინფორმაციის 
წაშლის მოთხოვნა ავტომატურად არ ნიშნავს მის დაკმაყოფილებას. შესაბამისად, 
წინამდებარე ნაშრომში განხილული იქნება, რა კრიტერიუმები უნდა იქნეს 
გათვალისწინებული აღნიშნული უფლების რეალიზებისას; ყურადღება გამახვილდება 
საერთაშორისო სასამართლოების მიერ მიღებულ გადაწყვეტილებებზე. 

Abstract 

The development of digital technologies has facilitated the use of freedom of expression and 
information while simultaneously posing a significant threat to the privacy of each individual. Both 
rights are the principal foundations of an open and democratic state. However, in many cases, a 
conflict can arise between them, one of the prominent examples being the individual's "right to be 
forgotten", according to which an individual can make a request for the erasure of personal data 
concerning him or her from an internet search engine. 

The "right to be forgotten" is not absolute, and a request to delete information does not 
automatically mean that it will be granted. Therefore, in this paper, I will discuss what criteria 
should be taken into account when realizing the said right. Attention will be focused on decisions 
made by international courts. 

                                                            
1 გამოხატვის თავისუფლებისა და პირადი ცხოვრების ხელშეუხებლობის დაცვის გლობალური პრინციპები, 
ორგანიზაცია „მე-19 მუხლი“, ქართულად ითარგმნა ა(ა)იპ „ინფორმაციის თავისუფლების განვითარების 
ინსტიტუტის“ მიერ, გვ. 4. 

შესავალი 

პირადი ცხოვრების უფლება თავისუფლების კონცეფციის განუყოფელს ნაწილს, 
დამოუკიდებელი განვითარების საფუძველს წარმოადგენს2. თითეული ინდივიდი 
თავისუფალია მოქმედებებში3 და აქვს ის შესაძლებლობა, რომ თავად, თავისი 
შეხედულებისამებრ, შექმნას და განავითაროს საკუთარი ცხოვრება.4 აღნიშნულ პირადი 
ავტონომიის რეალიზების პროცესში საზოგადოებას აქვს მოლოდინი, რომ სახელმწიფოს 
და კერძო პირების ჩარევა იქნება მაქსიმალურად შემცირებული.5 გამოხატვის 
თავისუფლება მნიშვნელოვანია მრავალფეროვანი კულტურული გამოხატვისთვის, ხოლო 
თავის მხრივ, პირადი ცხოვრების ხელშეუხებლობა ხელს უწყობს ინდივიდის მხრიდან 
სხვასთან ურთიერთობის პროცესს.6 

„უფლება, იყო დავიწყებული“ დიდ გავლენას ახდენს ინტერნეტ პოლიტიკაზე, გამოხატვის 
თავისუფლებაზე და კონფიდენციალურობაზე7, მოწესრიგებულია პერსონალურ 
მონაცემთა დაცვის ევროპული რეგულაციით8, რომელსაც სავალდებულო ძალა აქვს 
ევროკავშირის წევრ ყველა ქვეყანაში. კერძოდ, მე-17 მუხლის თანახმად მონაცემთა 
სუბიექტს უფლება აქვს კონტროლერისგან მოითხოვოს მასთან დაკავშირებული 
პერსონალური მონაცემების წაშლა, დაუსაბუთებელი შეფერხების გარეშე, ხოლო თავის 
მხრივ კონტროლერს ეკისრება ვალდებულება წაშალოს ის.9 „დავიწყების უფლების“ 
მნიშვნელობის გათვალისწინებით, მომხმარებლებს, პერსონალური მონაცემების დაცვის 
უფლების დარღვევის საფუძველით, შეუძლიათ მოითხოვონ საძიებო სისტემაში მათთან 
დაკავშირებული ბმულების წაშლა.  

კონკურენტული ინტერესებისა და ინტერნეტის ჰიპერკავშირული ბუნების 
გათვალისწინებით, „დავიწყების უფლების“ რეალიზება ბევრად უფრო რთულია, ვიდრე 
კონკრეტული ორგანიზაციის მხრიდან პერსონალურ მონაცემებთან დაკავშირებული 
ინდივიდუალური მოთხოვნის დაკმაყოფილება10. კვლავ მიმდინარეობს კამათი 
„დავიწყების უფლების“ ფარგლების დადგენასა და მის პრაქტიკაში განხორციელებასთან 
დაკავშირებით. თუმცა აღნიშნულ პროცესში გადამწყვეტი მნიშვნელობა აქვს უფლებებს 
                                                            
2 საქართველოს საკონსტიტუციო სასამართლოს 2009 წლის 10 ივნისის №1/2/458 განჩინება საქმეზე 
„საქართველოს მოქალაქეები დავით სართანია და ალექსანდრე მაჭარაშვილი საქართველოს პარლამენტისა და 
საქართველოს იუსტიციის სამინისტროს წინააღმდეგ “, პუნქტი 4. 
3 საქართველოს საკონსტიტუციო სასამართლოს 2014 წლის 4 თებერვლის №2/1/536 გადაწყვეტილება საქმეზე 
„საქართველოს მოქალაქეები – ლევან ასათიანი, ირაკლი ვაჭარაძე, ლევან ბერიანიძე, ბექა ბუჩაშვილი და გოჩა 
გაბოძე საქართველოს შრომის, ჯანმრთელობისა და სოციალური დაცვის მინისტრის წინააღმდეგ“, პუნქტი 55. 
4 საქართველოს საკონსტიტუციო სასამართლოს 2007 წლის 26 დეკემბრის N1/3/407 გადაწყვეტილება საქმეზე 
„საქართველოს ახალგაზრდა იურისტთა ასოციაცია და საქართველოს მოქალაქე – ეკატერინე ლომთათიძე 
საქართველოს პარლამენტის წინააღმდეგ“, პუნქტი 4. 
5 საკონსტიტუციო სასამართლოს 2012 წლის 29 თებერვლის გადაწყვეტილება №2/1/484 საქმეზე „საქართველოს 
ახალგაზრდა იურისტთა ასოციაცია“ და საქართველოს მოქალაქე თამარ ხიდაშელი საქართველოს 
პარლამენტის წინააღმდეგ“, პუნქტი 15. 
6 გამოხატვის თავისუფლებისა და პირადი ცხოვრების ხელშეუხებლობის დაცვის გლობალური პრინციპები; 
ორგანიზაცია „მე-19 მუხლი“; ქართულად ითარგმნა ა(ა)იპ „ინფორმაციის თავისუფლების განვითარების 
ინსტიტუტის“ მიერ; გვ.2. 
7 Geneva internet platform – digwatch; Right to be forgotten; https://dig.watch/topics/right-to-be-forgotten [უ. გ. 
07.07.2023]. 
8 General Data Protection Regulation (EU) 2016/679; https://gdpr-info.eu/, [უ. გ. 07.07.2023]. 
9 General Data Protection Regulation (EU); Art 17 - Right to erasure (‘right to be forgotten’); https://gdpr-info.eu/art-17-
gdpr/ [უ. გ. 07.07.2023]. 
10 Everything you need to know about the “Right to be forgotten” (https://gdpr.eu/right-to-be-forgotten/) [უ. გ. 
07.07.2023]. 

შორის შესაბამისი ბალანსის მიღწევას. კერძოდ, ერთმანეთს უპირისპირდება, ერთის 
მხრივ, პერსონალურ მონაცემთა დაცვის უფლება და, მეორეს მხრივ, გამოხატვის 
თავისუფლება და ინფორმაციის თავისუფლად მიღებასა და გაცემის უფლება. 

1. უფლების წარმოშობა და განვითარება ადამიანის უფლებათა ევროპული 

სასამართლოსა და ევროკავშირის მართლმსაჯულების სასამართლოს მიერ 

მიღებული გადაწყვეტილებების კვალდაკვალ 

„უფლებას, იყო დავიწყებული“ საფუძველი ჩაეყარა 2014 წელს ევროკავშირის 
მართლმსაჯულების სასამართლოს (CJEU) მნიშვნელოვანი გადაწყვეტილებით.  Mario 
Costeja Gonzalez -ის11 საქმეში ევროკავშირის მართლმსაჯულების სასამართლოს (CJEU) 
დღის წესრიგში დადგა ემსჯელა, თუ რამენად იყო ვალდებული საძიებო სისტემა „Google“ 
წაეშალა ელექტრონული ბმულები. კონკრეტულ შემთხვევაში, საძიებო სისტემაში 
განმცხადებლის სახელით ინფორმაციის მოძიებისას, შედეგებში ჩანდა ის ბმულები, 
რომლის თანახმადაც ირკვეოდა რომ აღნიშნული პირის მიმართ მიმადინარეობდა 
გაკოტრების საქმისწარმოება.  განმცხადებლის მოსაზრებით, ვინაიდან მოძიებული 
მონაცემები იყო ძველი და იმ მომენტისთვის არარელევანტური, ირღვეოდა მისი პირადი 
ცხოვრების პატივისცემით უფლება.  

ევროკავშირის მართლმსაჯულების სასამართლოს (CJEU) მსჯელობის თანახმად, 
ინტერნეტის საძიებო სისტემები და ძიების შედეგები პიროვნების დეტალური პროფილის 
შედგენის საშუალებას იძლევა12, შესაბამისად, გარკვეული გარემოებების 
გათვალისწინებით, შესაძლებელია მოთხოვნილ იქნას პერსონალური მონაცემების 
შემცველი ინფორმაციის წაშლა საძიებო სისტემებიდან. თუმცა საყურადღებოა, რომ პირს 
აღნიშნული შესაძლებლობა აქვს მაშინ, როდესაც ინფორმაცია არაზუსტია, შეუსაბამოა, 
ანდა სცდება დამუშავების მიზნებს. ევროკავშირის მართლმსაჯულების სასამართლოს 
(CJEU) გადაწყვეტილებაში აღნიშნულია, რომ მოთხოვნა უპირობოდ არ დაკმაყოფილდება, 
ვინაიდან ის არ წარმოადგენს აბსოლუტურ უფლება, არამედ აუცილებელია, რომ ის 
დაბალანსდეს სხვა უფლებებთან მიმართებაში და, ასევე, აუცილებელია, რომ ყოველი 
შემთხვევა შეფასებულ იქნას ინდივიდუალურად –შეფასდეს აღმატებული ინტერესი 
პირადი ცხოვრების ხელშეუხებლობის უფლებასა და ინტერნეტის მომხმარებელთა 
კანონიერ ინტერესებს შორის.  

ევროკავშირის მართლმსაჯულების სასამართლომ (CJEU) დაადგინა, რომ წაშლის 
შემთხვევაში, პირებს შეუძლიათ მოითხოვონ, რომ საძიებო სისტემებმა ამოიღონ 
გარკვეული ბმულები მათი საძიებო ინდექსიდან, თუ შედეგები შეიცავს პერსონალურ 
ინფორმაციას, რომელიც არის არაადეკვატური, შეუსაბამო, აღარ არის შესაბამისი, ან არის 
გადაჭარბებული13. 

                                                            
11 Judgment of the Court (Grand Chamber), 13 May 2014. Google Spain SL and Google Inc. v Agencia Española de 
Protección de Datos (AEPD) and Mario Costeja González, https://eur-lex.europa.eu/legal-
content/EN/TXT/?uri=CELEX%3A62012CJ0131 [უ. გ. 06.07.2023]. 
12 მონაცემთა დაცვის ევროპული სამართლის სახელმძღვანელო, ევროკავშირის ფუნდამენტურ უფლებათა 
სააგენტო და ევროპის საბჭო; ლუქსემბურგი: ევროკავშირის საგამომცემლო სახლი, 2018,  გვ. 66. 
13 Judgment of the Court (Grand Chamber), 13 May 2014, Google Spain SL and Google Inc. v Agencia Española de 
Protección de Datos (AEPD) and Mario Costeja González, https://eur-lex.europa.eu/legal-
content/EN/TXT/?uri=CELEX%3A62012CJ0131 [უ. გ. 06.07.2023].  

ადამიანის უფლებათა ევროპულმა სასამართლომ (ECHR) მიიღო გადაწყვეტილება საქმეზე 
Hurbain v. Belgium14, რომლის თანახმადაც გაზეთ „Le Soir“-ს დაევალა რეაბილიტირებული 
დამნაშავის ვინაობის ანონიმიზაცია, სწორედ დავიწყების უფლების საფუძველზე.  საქმე 
ეხებოდა ელექტრონულ არქივში არსებულ სტატიას, სადაც აღწერილი იყო 1994 წელს 
ლეტალური შედეგით დასრულებული ავტოსაგზაო შემთხვევა მძღოლის სახელისა და 
გვარის სრულად მითითებით. ადამიანის უფლებათა ევროპული სასამართლოს (ECHR) 
დღის წესრიგში დადგა გამოხატვის თავისუფლების უფლებისა და პიროვნების 
თავისუფალი განვითარების უფლებას შორის ბალანსის დადგენა, მიღებული 
გადაწყვეტილებით ადამიანის უფლებათა ევროპულმა სასამართლომ (ECHR) დაავალა „Le 
Soir“-ს ციფრულ არქივში მძღოლის ვინაობის ანონიმიზაცია. 

„დავიწყების უფლების“ რეალიზება დამოკიდებულია რიგ გარემოებებზე, შესაბამისად, 
მოთხოვნათა დაკმაყოფილება აპრიორი არ კმაყოფილდება. საყურადღებოა, 
საერთაშორისო და უცხო ქვეყნის სასამართლოების მიერ მიღებული გადაწყვეტილებები. 

2015 წლის 1 მაისს ნიდერლანდების საოლქო სასამართლოს15 მიერ მიღებული 
გადაწყვეტილების თანახმად ჩამოყალიბდა ერთგვარი მიდგომა, რომ „უფლება, იყო 
დავიწყებული“ არ ვრცელდება სისხლის სამართლის დამნაშავეებზე.  

საერთაშორისო სასამართლოებმა16 იმსჯელეს შესაძლებელია თუ არა წაიშალოს 
ინფორმაცია საჯარო რეესტრის მონაცემთა ბაზებიდან. კონკრეტულად, მოთხოვნას 
წარმოადგენდა სამეწარმეო სუბიექტის თაობაზე მონაცემთა ხელმისაწვდომობის 
შეზღუდვა, ვინაიდან ნათელი ხდებოდა ინფორმაცია სუბიექტის მიმართ წარსულში 
არსებული გაკოტრების საქმისწარმოებასთან დაკავშირებით, რაც რიგ შემთხვევებში 
არასასურველ კონტრაჰენტად აქცევდა მას. აღნიშნულ შემთხვევაში სასამართლომ 
შეაპირისპირა ინტერესები. დაადგინა, რომ მესამე პირებს უფლება აქვთ მიიღონ 
ინფორმაცია კომპანიასთან დაკავშირებით და მიიღონ გადაწყვეტილება სამართლებრივ 
ურთიერთობაში შესვლასთან დაკავშირებით. ამავდროულად, დაადგინა, რომ რთულია იმ 
დროის განსაზღვრა, რისი გასვლის შემდეგაც, მონაცემთა წაშლა ზიანს არ მიაყენებდა 
მესამე პირებს. შესაბამისად, მონაცემთა წაშლის მოთხოვნა არ დაკმაყოფილდა.  

უფლებას, იყო დავიწყებული ბევრი მოწინააღმდეგე გამოუჩნდა, კრიტიკოსები 
ამტკიცებენ, რომ აღნიშნულმა შეიძლება გამოიწვიოს ონლაინ შინაარსის ფართოდ წაშლა 
და ზიანი მიაყენოს ადამიანის საყოველთაო უფლებებსა და თავისუფლებებს, მათ შორის, 
გამოხატვის უფლებას.17 

კრიტიკოსები დავიწყების უფლებას მოიხსენიებენ როგორც გამოხატვის თავისუფლების 
საწინააღმდეგოს და ინფორმაციის გაუფილტრავი ხელმისაწვდომობის სარგებლის 
დამახინჯებას. აღნიშნული გამოიწვევს ინტერნეტის ცენზურას, რადგან მონაცემთა 
სუბიექტებს შეუძლიათ აიძულონ საძიებო სისტემები წაშალონ პერსონალური მონაცემები, 

                                                            
14 Hurbain v. Belgium application no. 57292/1, 22.6.2021 [Section III] ECHR; https://hudoc.echr.coe.int/?i=001-225814 
[უ. გ. 07.07.2023]. 
15 Appellant v Google Netherlands B.V. and Google Inc., Case number 200.057.048/01, judgment of the multiple civil 
chamber of 31 March 2015, http://fra.europa.eu/en/caselaw-reference/netherlands-amsterdam-court-appeal-
20005704801 [უ. გ. 07.07.2023]. 
16 Camera di Commercio, Industria, Artigianato e Agricoltura di Lecce v Salvatore Manni; JUDGMENT OF THE COURT 
(Second Chamber) 9 March 2017; https://eur-lex.europa.eu/legal-content/EN/TXT/?uri=CELEX%3A62015CJ0398; [უ. გ. 
07.07.2023]. 
17 Geneva internet platform – digwatch; Right to be forgotten; https://dig.watch/topics/right-to-be-forgotten, [უ. გ. 
07.07.2023]. 

რითაც შესაძლოა გადაიწეროს ისტორია და განხორციელდეს საერთაშორისო ცენზურა 
კონფიდენციალურობის ნიღაბში,18 ასევე, პრესის იძულება ამოიღოს ჭეშმარიტი 
ინფორმაცია, დაარღვევს თავისუფალი პრესის დადგენილებების ხაზს19.  

ევროკავშირის მართლმსაჯულების სასამართლოს (CJEU) გადაწყვეტილების საფუძველზე, 
Google-ს დაევალა შესაბამისი ღონისძიებების გატარება, მათ შორის, გახდა ყველაზე 
ფუნდამენტური – გამოხატვისა და კონფიდენციალურობის უფლებების – „მოსამართლე“.20 
თუმცა ნიშანდობლივია, რომ ადამიანის უფლებათა დაცვა სახელმწიფოს 
პასუხისმგებლობაა, შესაბამისად, გამოითქვა მოსაზრება, რომ უმჯობესია იყოს 
სახელმწიფო ორგანო, რომელიც დაადგენს კონფიდენციალურობისა და მონაცემების 
დაცვის კრიტერიუმებსა და პროცედურებს და არ გადაეცემა უმნიშვნელოვანესი 
დაბალანსების ფუნქცია კერძო კომერციულ სუბიექტს21. 

2. უფლების იურისდიქციის ფარგლები 

2019 წელს, ევროკავშირის მართლმსაჯულების სასამართლომ (CJEU) განსაზღვრა 
დავიწყების უფლების იურისდიქციის ფარგლები, საქმეში Google v. CNIL22 მითითებულია, 
რომ დავიწყების უფლების ტერიტორიული ფარგლები ვრცელდება მხოლოდ 
ევროკავშირის ტერიტორიაზე და საძიებო სისტემის ოპერატორებს არ მოეთხოვებათ 
ევროკავშირის კანონმდებლობის მიხედვით, წაშალონ ბმულები მისი საძიებო სისტემის 
ყველა ვერსიაზე მთელ მსოფლიოში. სასამართლომ განმარტა, რომ დირექტივისა და GDPR-
ის ტექსტები არ მიუთითებს იმაზე, რომ ევროკავშირის კანონმდებელმა აირჩია დავიწყების 
უფლებისთვის ტერიტორიული საზღვრების მინიჭება, თუმცა, ხაზგასმით აღნიშნა 
ევროკავშირის მიზანი, უზრუნველყოს პერსონალური მონაცემების დაცვის მაღალი დონე 
მთელს გაერთიანებაში, რადგან იგი ადასტურებს უფლების გამოყენებას ევროკავშირის 
მასშტაბით. სასამართლომ დაადგინა, რომ საძიებო სისტემის ოპერატორებს მოეთხოვებათ 
გაეტარებინათ ისეთი ღონისძიებები, რომ ევროკავშირში მდებარე ინტერნეტის 
მომხმარებელს, ევროკავშირის გარეთ არსებული საძიებო ვერსიების გამოყენებისას 
შესაძლებლობა არ მისცემოდათ წვდომა ჰქონოდათ წაშლილ ბმულებზე. 23  

რიგი ქვეყნები არ აღიარებენ „დავიწყების უფლებას“. აღსანიშნავია მსახიობი სინდი ლი 
გარსიას24 შემთხვევა, რომელიც უკავშირდება ფილმ Desert Warrior-ის კასტინგზე 
განვითარებულ მოვლენებს. გარსიამ, თავის ეპიზოდურ როლში, მხოლოდ 5 წამის 

                                                            
18 Privacy law that does not protect privacy, forgetting the right to be forgotten; McKay Cunningham, 65 Buffalo Law 
Review 495 (2017), p. 4. 
19 Florida Star v. B.J.F., 491 U.S. 524 (1989) https://supreme.justia.com/cases/federal/us/491/524/ ; Cox Broadcasting Corp. 
v. Cohn, 420 U.S. 469 (1975) https://supreme.justia.com/cases/federal/us/420/469/, and Smith v. Daily Mail Pub. Co., 443 
U.S. 97 (1979) https://supreme.justia.com/cases/federal/us/443/97/ [უ. გ. 07.07.2023]. 
20 The Advisory Council to Google on the Right to be Forgotten;  https://buermeyer.de/wp/wp-
content/uploads/2012/02/Report-of-the-Advisory-Committee-to-Google-on-the-Right-to-be-Forgotten.pdf  p. 27 [უ. გ. 
07.07.2023]. 
21 იქვე, გვ. 29. 
22 Google Inc. v. Commission nationale de l’informatique et des libertés (CNIL), case C-507/17, 24 September 2019,  
https://eur-lex.europa.eu/legal-content/en/TXT/?uri=CELEX:62017CJ0507, [უ. გ. 07.07.2023]. 
23Google v. CNIL: The Territorial Scope of the Right to Be Forgotten Under EU Law, European paper, 
https://www.europeanpapers.eu/en/europeanforum/google-v-cnil-territorial-scope-of-right-to-be-forgotten-under-eu-
law [უ. გ. 07.07.2023].  
24 Garcia v. Google, Inc., No. 12-57302; (9th Cir. 2014) https://law.justia.com/cases/federal/appellate-courts/ca9/12-
57302/12-57302-2014-02-26.html, [უ. გ. 07.07.2023]. 

განმავლობაში ორი წინადადება გააჟღერა, რაც მისი თანხმობის გარეშე, მწერალ-რეჟისორმა 
გამოიყენა ფილმში სახელწოდებით „მუსლიმთა უდანაშაულობა“. ფილმის 
პროდიუსერებმა ნათქვამი სტრიქონებს გაახმოვანეს, როგორც „თქვენი მუჰამედი ბავშვზე 
მოძალადეა?“. ამ დუბლის YouTube-ზე გავრცელების შედეგად, გარსიას სიკვდილით 
დაემუქრნენ. გარსიას სურდა, რომ მისი კავშირი ფილმთან „დაევიწყებინა“ და აღარ 
გამოჩენილიყო YouTube არხზე, თუმცა, „დავიწყების უფლება“ არ გავრცელდა, აშშ-ის 
სააპელაციო სასამართლომ არ დააკმაყოფილა საჩივარი და გადაწყვეტილებაში მიეთითა, 
რომ მოსარჩელე ვერ გამოიყენებდა ევროპის კავშირში აღიარებულ „დავიწყების უფლებას“ 
ვინაიდან აღნიშნული არ ვრცელდებოდა ამერიკის შეერთებულ შტატებში. ანალოგიური 
მიდგომა იკვეთება საქმეში Martin v. Hearst Corporation 25. 

საყურადღებოა, რომ იაპონია უერთდება დავიწყების უფლებას. აღნიშნულის თქმის 
საფუძველს აჩენს სასამართლოს გადაწყვეტილება, რომლის თანახმადაც Google-ს დაევალა 
წაეშალა ახალი ამბების რეპორტაჟები პირის კრიმინალური წარსულის თაობაზე, იმ 
არგუმენტით, რომ ის იმსახურებს შანსს, რომ აღიდგინოს თავისი ცხოვრება 
„დაუბრკოლებლად“ მისი კრიმინალური წარსულის ჩანაწერების გარეშე.  ნოემბერში, 
ტოკიოს სასამართლო გახდა პირველი იაპონიაში, რომელმაც დაავალა Google-ს წაეშალა 
ძიების შედეგები, რომელიც დაკავშირებული იყო სტომატოლოგის დაკავებასთან, 
რომელიც დააკავეს უკანონო სტომატოლოგიური პრაქტიკისთვის26. 

3. ბალანსი პიროვნების თავისუფალი განვითარების უფლებასა და ინფორმაციის 

თავისუფლების უფლებას შორის 

პერსონალურ მონაცემთა დაცვის უფლების კანონიერი შეზღუდვის ერთ-ერთი 
კრიტერიუმი არის სხვათა უფლებებისა და თავისუფლებების დაცვა. ადამიანის უფლებათა 
ევროპულმა სასამართლომ (ECHR) და ევროკავშირის მართლმსაჯულების სასამართლომაც 
(CJEU) არაერთხელ აღნიშნა, რომ აუციელებლია უფლებათა შორის ბალანსის დაცვა.27 ამ 
მხრივ საყურადღებოა მონაცემთა დაცვის ზოგადი რეგულაციის (GDPR) 85-ე მუხლი, 
რომლის თანახმად, სახელმწიფოს ეკისრება ვალდებულება, რომ პერსონალურ მონაცემთა 
დაცვის უფლება იყოს გამოხატვისა და ინფორმაციის თავისუფლების უფლებასთან 
თავსებადი.  

როგორც უკვე აღინიშნა, Google-ს მიერ ინფორმაციის წაშლა, არ გულისხმობს მის სრულად 
გაქრობას, ინფორმაცია კვლავ ხელმისაწვდომია წყაროს საიტზე, მაგრამ მისი 
ხელმისაწვდომობა ფართო საზოგადოებისთვის შემცირებულია – წაშლილია მხოლოდ 
ბმული და არა თავად ინფორმაცია.28 საყურადღებოა, რომ აღნიშნულის გამოძახილია 

                                                            
25LORRAINE MARTIN, Individually and on Behalf of all Others Similarly Situated, Plaintiff-Appellant, v. HEARST 
CORPORATION, SOUTHERN CONNECTICUT NEWSPAPERS, INC., dba DAILY GREENWICH, NEWS 12 
INTERACTIVE, INC., Defendants-Appellees, MAIN STREET CONNECT, LLC, Defendant; Docket No. 13-3315; January 
28, 2015. https://caselaw.findlaw.com/court/us-2nd-circuit/1690506.html  [უ. გ. 07.07.2023]. 
26 Japan recognises 'right to be forgotten' of man convicted of child sex offences, The guardian, 
https://www.theguardian.com/technology/2016/mar/01/japan-recognises-right-to-be-forgotten-of-man-convicted-of-
child-sex-offences, [უ. გ. 07.07.2023]. 
27 დაცვის ევროპული სამართლის სახელმძღვანელო; ევროკავშირის ფუნდამენტურ უფლებათა სააგენტო და 
ევროპის საბჭო, ლუქსემბურგი: ევროკავშირის საგამომცემლო სახლი, 2018, გვ. 62. 
28 The Advisory Council to Google on the Right to be Forgotten, p. 4, https://buermeyer.de/wp/wp-
content/uploads/2012/02/Report-of-the-Advisory-Committee-to-Google-on-the-Right-to-be-Forgotten.pdf  
[უ.გ.07.07.2023].  

ალტერნატიული საძიებო სისტემების რაოდენობის გაზრდა და პოპულარობა29 რაც 
გაართულებს შემდგომში „დავიწყების უფლების“ რეალიზებას. 

ევროკავშირის მართლმსაჯულების სასამართლომ (CJEU) აღნიშნა30, რომ მონაცემთა 
სუბიექტის ფუნდამენტური უფლებები „აჭარბებს, როგორც წესი, არა მხოლოდ საძიებო 
სისტემის ოპერატორის ეკონომიკურ ინტერესს, არამედ ფართო საზოგადოების ინტერესს, 
ამ ინფორმაციის მოძიებაში ძიების დროს მონაცემთა სუბიექტის სახელთან 
დაკავშირებით.“ თუმცა, სასამართლომ აღიარა რომ, კონკრეტული მიზეზების გამო, 
საზოგადოების ინტერესი კონკრეტულ სუბიექტთან დაკავშირებული ბმულის პოვნასთან 
დაკავშირებით არ შეჩერდება და  იქნება განგრძობადი. 

საძიებო სისტემის ოპერატორს ევალება ჩაერთოს ბალანსირების ტესტში იმის დასადგენად, 
გადაწონის თუ არა მონაცემთა სუბიექტის მონაცემთა დაცვის უფლებებს საჯარო 
უპირატესი ინტერესი.  თუმცა კერძო კომპანიის წარმომადგენლისთვის აღნიშნული 
პასუხისმგებლობის დაკისრებას ჰყავს მოწინააღმდეგეები. მონაცემთა სუბიექტისთვის 
ზიანის შეფასება უნდა განხორციელდეს ეთიკური, სამართლებრივი და პრაქტიკული 
საფუძვლებით, რომელიც შეიძლება დავადგინოთ როგორც ევროკავშირის 
მართლმსაჯულების სასამართლოს (CJEU) და ადამიანის უფლებათა ევროპული 
სასამართლოს (ECHR) პრეცედენტულ სამართალზე დაყრდნობით.31 

განისაზღვრა ოთხი ძირითადი კრიტერიუმი, რაც უნდა იქნეს მხედველობაში მიღებული 
მონაცემთა ცალკეული სუბიექტების მოთხოვნის დაკმაყოფილებისას. ამ ოთხ კრიტერიუმს 
შორის მკაცრი იერარქია არ არსებობს და სოციალურმა ან/და ტექნიკურმა ცვლილებებმა 
შეიძლება გამოიწვიოს მათი განვითარება დროთა განმავლობაში. კერძოდ: მონაცემთა 
სუბიექტის როლი საზოგადოებრივ ცხოვრებაში; ინფორმაციის ბუნება; წყაროს სანდოობის 
ხარისხი; დრო32. აქვე გასათვალისწინებელია, რომ რიგი ინფორმაციის ტიპებისთვის, 
შესაძლოა დროის ფაქტორი არ იყოს ყურადსაღები – მაგალითად, ინფორმაცია, რომელიც 
ეხება კაცობრიობის წინააღმდეგ ჩადენილი დანაშაულს33. 

საქმეში Axel Springer AG v. Germany34 ადამიანის უფლებათა ევროპული სასამართლოს 
მიერ, კიდევ ერთხელ განიმარტა, რომ უფლებათა ბალანსის მისაღწევად აუცილებელია 
შეფასდეს რიგი გარემოებები. კერძოდ, რამდენად წარმოადგენდა კონკრეტული 
ინფორმაცია ინტერესის საგანს; კონკრეტული პირი იყო/არის თუ არა საჯარო ფიგურა; რა 
გზით მოხდა ინფორმაციის მოპოვება და, ამავდროულად, რამდენად სარწმუნოა ის.   

შესაბამისად, ცალსახაა, რომ უფლებათა შეპირისპირებისას მრავალი გარემოება, 
კომპლექსურად უნდა შეფასდეს.   
                                                            
29 Privacy law that does not protect privacy, forgetting the right to be forgotten; McKay Cunningham, 65 Buffalo Law 
Review 495, 2017, p. 24. 
30 Judgment of the Court (Grand Chamber), 13 May 2014. Google Spain SL and Google Inc. v Agencia Española de 
Protección de Datos (AEPD) and Mario Costeja González,  
https://eur-lex.europa.eu/legal-content/EN/TXT/?uri=CELEX%3A62012CJ0131 [უ. გ. 06.07.2023].  
31The Advisory Council to Google on the Right to be Forgotten, 5, https://buermeyer.de/wp/wp-
content/uploads/2012/02/Report-of-the-Advisory-Committee-to-Google-on-the-Right-to-be-Forgotten.pdf [უ. გ. 
07.07.2023].  
32 The Advisory Council to Google on the Right to be Forgotten, 7-13,  
https://buermeyer.de/wp/wp-content/uploads/2012/02/Report-of-the-Advisory-Committee-to-Google-on-the-Right-to-
be-Forgotten.pdf [უ. გ.  07.07.2023]. 
33 იქვე, გვ.14. 
34 ECtHR, Axel Springer AG v. Germany [GC], No. 39954/08, 07.02.2012, https://hudoc.echr.coe.int/fre?i=001-109034 [უ. 
გ. 07.07.2023]. 

4. უფლების საკანონმდებლო დონეზე მოწესრიგება და რეალიზების პერსპექტივა 

საქართველოში  

2011 წელს მიღებული „პერსონალურ მონაცემთა დაცვის შესახებ“ საქართველოს კანონის35 
22-ე მუხლის თანახმად, „მოთხოვნის შემთხვევაში, მონაცემთა დამმუშავებელი 
ვალდებულია, გაასწოროს, განაახლოს, დაამატოს, დაბლოკოს, წაშალოს ან გაანადგუროს 
მონაცემები, თუ ისინი არასრულია, არაზუსტია, არ არის განახლებული ან თუ ისინი 
შეგროვდა და დამუშავდა კანონის საწინააღმდეგოდ“. აქვე, ყურადღება უნდა გამახვილდეს 
აღნიშნული შესაძლებლობის მინიჭების მიზანზე. კანონი აწესებს მონაცემთა დამუშავების 
პრინციპებს, რომელთაგან ერთ-ერთი წარმოადგენს მონაცემთა დამუშავების მინიმიზაციას 
– „მონაცემები შეიძლება დამუშავდეს მხოლოდ იმ მოცულობით, რომელიც აუცილებელია 
შესაბამისი კანონიერი მიზნის მისაღწევად. მონაცემები უნდა იყოს იმ მიზნის ადეკვატური 
და პროპორციული, რომლის მისაღწევადაც მუშავდება ისინი“36. სწორედ მინიმიზაციის 
პრინციპის ეფექტიანად გამოყენების მიზნით წაშლის უფლება უზრუნველყოფილ იქნა 
როგორც ევროპის საბჭოს, ისე ევროკავშირის სამართლებრივი ინსტრუმენტებით37, მათ 
შორის, მოდერნიზებული 108-ე კონვენციით.38 

პერსონალურ მონაცემთა დაცვის ინსპექტორის პრაქტიკა მწირია აღნიშნული 
მიმართულებით, თუმცა საყურადღებოა რამდენიმე შემთხვევა.  

2016 წელს მ. დ.-მ39 მიმართა ინსპექტორის აპარატს და მოითხოვა Google-ს საძიებო 
სისტემიდან მის შესახებ მონაცემთა წაშლა. კერძოდ, სახელისა და გვარის მითითების 
შედეგად, ყველასთვის ხელმისაწვდომი ხდებოდა სასამართლოს ვეგვერდზე 
განთავსებული ინფორმაცია სასამართლო სხომის გამართვის თაობაზე, სადაც სხვა 
დეტალებთან ერთად მითითებული იყო განმცხადებლის სტატუსი და ბრალდების მუხლი. 
საყურადღებოა, რომ სასამართლოს მხრიდან მონაცემთა დამუშავების მიზანი არის 
სასამართლო პროცესის ღიაობის უზრუნველყოფა. პერსონალურ მონაცემთა დაცვის 
ინსპექტორის პოზიციის თანახმად „პერსონალურ მონაცემთა დაცვის შესახებ“ 
საქართველოს კანონის მოქმედების სფეროდან დადგენილი გამონაკლისი სახეზეა მანამ, 
სანამ არსებობს სამართალწარმოების მიზნით მონაცემთა დამუშავების საჭიროება და 
პერსონალური მონაცემების დამუშავება აუცილებელია მართლმსაჯულების 
განხორციელებისათვის. აღნიშნული მიზნის მიღწევის შემდგომ სასამართლოს მიერ 

                                                            
35საკანონმდებლო მაცნე, https://matsne.gov.ge/ka/document/view/1561437?publication=30 [უ. გ. 06.07.2023]. 
36 „პერსონალურ მონაცემთა დაცვის შესახებ“ საქართველოს კანონის მე-4 მუხლის „გ“ქვეპუნქტი, საქართველოს 
საკანონმდებლო მაცნე, https://matsne.gov.ge/ka/document/view/1561437?publication=30 [უ. გ. 06.07.2023]. 
37 მონაცემთა დაცვის ევროპული სამართლის სახელმძღვანელო; ევროკავშირის ფუნდამენტურ უფლებათა 
სააგენტო და ევროპის საბჭო; 2018, გვ. 251-252. 
38მოდერნიზებული 108-ე კონვენცია, მუხლი 9 (1) (ე) 
https://www.europarl.europa.eu/meetdocs/2014_2019/plmrep/COMMITTEES/LIBE/DV/2018/09-
10/Convention_108_EN.pdf [უ. გ. 06.07.2023]. 
39 პერსონალურ მონაცემთა დაცვის ინსპექტორის 2017 წლის 28 თებერვლის გადაწყვეტილება №გ-1/103/2017; 
https://www.personaldata.ge/cdn/2019/01/103-%E1%83%9B.-%E1%83%93.-%E1%83%A1-
%E1%83%92%E1%83%90%E1%83%9C%E1%83%AA%E1%83%AE%E1%83%90%E1%83%93%E1%83%94%E1%83
%91%E1%83%98%E1%83%A1-
%E1%83%92%E1%83%90%E1%83%9C%E1%83%AE%E1%83%98%E1%83%9A%E1%83%95%E1%83%98%E1%83%
A1-
%E1%83%93%E1%83%90%E1%83%A1%E1%83%A0%E1%83%A3%E1%83%9A%E1%83%94%E1%83%91%E1%83
%98%E1%83%A1-
%E1%83%A8%E1%83%94%E1%83%A1%E1%83%90%E1%83%AE%E1%83%94%E1%83%91.docx.pdf [უ. გ. 
06.07.2023]. 

პერსონალურ მონაცემთა დამუშავებაზე სრულად ვრცელდება „პერსონალურ მონაცემთა 
დაცვის შესახებ“ საქართველოს კანონით დადგენილი რეგულაციები. ხოლო მას შემდეგ, 
რაც სამართალწარმოების მიზანი სახეზე აღარ არის და მონაცემების წაშლა/განადგურება 
საფრთხეს აღარ უქმნის მართლმსაჯულების ინტერესებს“40. 

საქართველოს საკონსტიტუციო სასამართლოს პრაქტიკაში არაერთი გადაწყვეტილება 
არსებობს პირადი ცხოვრების ხელშეუხებლობის უფლებასთან დაკავშირებით. 
არაერთხელ აღინიშნა, რომ დემოკრატიულობის ხარისხის მაღალი ინდექსის 
უზრუნველსაყოფად უმნიშვნელოვანესია ადამიანის უფლებათა პროპორციულად მაღალი 
ხარისხით დაცვა.41 საყურადღებოა, რომ არამხოლოდ ინსპექტორის აპარატში, არამედ 
ადმინისტრაციული ორგანოების მიმართაც ფიქსირდება მოთხოვნა, რომ გარკვეული 
მონაცემები იყოს წაშლილი. ამ მხრივ საყურადღებოა საკონსტიტუციო სასამართლოს მიერ 
მიღებული გადაწყვეტილება საქმეზე „საქართველოს მოქალაქე ედიშერ გოდუაძე 
საქართველოს შინაგან საქმეთა მინისტრის წინააღმდეგ“42. დადგინდა, რომ უწყება იმაზე 
მეტი ვადით ინახავდა ნებისმიერი ადმინისტრაციული სამართალდარღვევის შესახებ 
ინფორმაციას, ვიდრე ლეგიტიმური მიზნების მისაღწევად არის აუცილებელი და, 
შესაბამისად, არღვევდა პიროვნების თავისუფალი განვითარების უფლებას. შესაბამისად, 
ასეთი ინფორმაციის წაშლა და, გარკვეულწილად, დავიწყების უფლების რეალიზება 
აუცილებლობას წარმოადგენს.  

საქართველოს საკონსტიტუციო სასამართლოს გადაწყვეტილებაში საქმეზე „ა(ა)იპ „მედიის 
განვითარების ფონდი“ და ა(ა)იპ „ინფორმაციის თავისუფლების განვითარების 
ინსტიტუტი“ საქართველოს პარლამენტის წინააღმდეგ“43 აღნიშნულია, რომ „ინფორმაციის 
კონფიდენციალობის დაცვის ხარისხი იცვლება იმის მიხედვით, თუ რამდენად დიდი 
მნიშვნელობა აქვს ინფორმაციის გაუმჟღავნებლობას პირადი ცხოვრების უფლებისათვის. 
მისი დაცვის ინტერესი პირდაპირპროპორციულად იზრდება პირადი ცხოვრების 
უფლებაზე ინფორმაციის გამჟღავნებით გამოწვეული ნეგატიური გავლენის ზრდასთან 
ერთად. ინფორმაციის დაცვის მაღალი ინტერესი, შესაძლოა, განაპირობოს ინფორმაციის 
კატეგორიამ, მიღებასა და გამჟღავნებასთან დაკავშირებულმა გარემოებებმა და სხვა 
მნიშვნელოვანმა ფაქტორებმა“44. 

უნდა აღინიშნოს, რომ 2023 წლის ივლისში მიღებულ იქნა „პერსონალურ მონაცემთა 
დაცვის შესახებ“ საქართველოს კანონი45, რომლის მე-16 მუხლის მე-6 პუნქტის თანახმად 
„მონაცემთა სუბიექტს უფლება აქვს, მის შესახებ მონაცემთა საჯაროდ ხელმისაწვდომი 
ფორმით დამუშავების შემთხვევაში დამატებით დამუშვებისთვის პასუხისმგებელ პირს 
მოსთხოვოს მონაცემთა ხელმისაწვდომობს შეზღუდვა ან/და მონაცემთა ასლების ან 

                                                            
40 იქვე, გვ. 5-7. 
41 საქართველოს საკონსტიტუციო სასამართლოს 2012 წლის 24 ოქტომბრის  №1/2/519 გადაწყვეტილება საქმეზე 
„საქართველოს ახალგაზრდა იურისტთა ასოციაცია და საქართველოს მოქალაქე თამარ ჩუგოშვილი 
საქართველოს პარლამენტის წინააღმდეგ“, პუნქტი 2. 
42 საქართველოს მოქალაქე ედიშერ გოდუაძე საქართველოს შინაგან საქმეთა მინისტრის წინააღმდეგ; 
საქართველოს საკონსტიტუციო სასამართლოს 2017 წლის 9 თებერვლის №1/2/622 გადაწყვეტილება. 
43ა(ა)იპ „ინფორმაციის თავისუფლების განვითარების ინსტიტუტი“ საქართველოს პარლამენტის წინააღმდეგ; 
საქართველოს საკონსტიტუციო სასამართლოს 2019 წლის 07 ივნისის №1/4/693,857 გადაწყვეტილება 
44 ა(ა)იპ „ინფორმაციის თავისუფლების განვითარების ინსტიტუტი“ საქართველოს პარლამენტის წინააღმდეგ; 
საქართველოს საკონსტიტუციო სასამართლოს 2019 წლის 07 ივნისის №1/4/693,857 გადაწყვეტილება; პუნქტი 
54, https://matsne.gov.ge/ka/document/view/4586009?publication=0 [უ. გ. 07.07.2023]. 
45 ამოქმედდება 2024 წლის 1 მარტიდან; ხელმისაწვდომია საქართველოს საკანონმდებლო მაცნეს ვებგვერდზე: 
https://matsne.gov.ge/ka/document/view/5827307?publication=0#DOCUMENT:1; [უ. გ. 07.07.2023]. 

მონაცემებან დამაკავშირებელი ნებისმიერი ინტერნეტბმულის წაშლა46“. აღნიშნული 
ჩანაწერით საქართველოს მხრიდან კანონმდებლობის დონეზე მოწესრიგდა „დავიწყების 
უფლება“.  

დასკვნა 

დავიწყების უფლების რეალიზების აქტუალობაზე მეტყველებს საძიებო სისტემა Google-ის 
პროაქტიულად გამოქვეყნებული სტატისტიკური მონაცემები,47 რომლის თანახმადაც 
ნათლად ჩანს, რომ პირთა მოთხოვნა ელექტრონული ბმულების წაშლასთან დაკავშირებით 
ყოველწლიურად მატულობს. აღნიშნული მიუთითებს, რომ თითოეული ადამიანისთვის 
უმნიშვნელოვანესია თავისუფალი განვითარების უფლება და ციფრულ სამყაროში 
არსებული ჩანაწერების თავისი სურვილის შესაბამისად მართვა.  

როგორც გამოიკვეთა, მეტად რთულია ბალანსის დადგენა პიროვნების თავისუფალი 
განვითარების უფლებასა და ინფორმაციის თავისუფლების უფლებას შორის. გარკვეულ 
შემთხვევებში მარტივად განჭვრეტადია თუ რომელ უფლებას შესაძლოა მიენიჭოს 
უპირატესობა, თუმცა ტექნოლოგიების განვითარებასთან ერთად მეტად რთული გახდება 
აღნიშნულ უფლებათა გაწონასწორება საკანონმდებლო ბაზის მოწესრიგებისა და დახვეწის 
გარეშე.  

GDPR მნიშვნელოვნად ცვლის მონაცემთა დაცვის კანონების ლანდშაფტს მთელს 
მსოფლიოში, მაგრამ საერთაშორისო სასამართლოების წინაშე არსებული სირთულეები 
ცხადყოფს, რომ დავიწყების უფლების მსოფლიო გამოყენების განხორციელების გასაღები 
არის მონაცემთა დაცვის საერთაშორისო რეჟიმის შემუშავება. 

საქართველოს მხრიდან საკანონმდებლო დონეზე მოწესრიგდა დავიწყების უფლება, 
თუმცა ნაშრომში ასახულმა პრაქტიკამ ცხადჰყო, რომ, მათ შორის, საერთაშორო 
სასამართლოების მხრიდან არ იკვეთება ერთგვაროვანი მიდგომა, თუმცა გამოიკვეთა ის 
ძირითადი კრიტერიუმები, რომლის შეფასებაც მნიშვნელოვანია უფლებათა შორის 
ბალანსის მიღწევის პროცესში. შესაბამისად, მიზანშეწონილი იქნება შემუშავდეს 
დამატებითი გაიდლაინი, რათა, საქმის ინდივიდუალური განხილვის პროცესში, მეტად 
ნათელი იყოს რა შემთხვევებში და ფარგლებში არის შესაძლებელი მოთხოვნის 
დაკმაყოფილება და პირის კონკრეტული ისტორიის „დავიწყება“.  

 
  

                                                            
46 საქართველოს საკანონმდებლო მაცნე 
https://matsne.gov.ge/ka/document/view/5827307?publication=0#DOCUMENT:1; [უ. გ. 07.07.2023]. 
47Global requests for user information; Google Transparency Report; https://transparencyreport.google.com/user-
data/overview?hl=en [უ. გ. 07.07.2023]. 

25. European papers; Google v. CNIL: The Territorial Scope of the Right to Be Forgotten Under 
EU Law, https://www.europeanpapers.eu/en/europeanforum/google-v-cnil-territorial-scope-
of-right-to-be-forgotten-under-eu-law [უკანასკნელად გადამოწმდა 07.07.2023]; 

26. The guardian; Japan recognises 'right to be forgotten' of man convicted of child sex offences; 
https://www.theguardian.com/technology/2016/mar/01/japan-recognises-right-to-be-
forgotten-of-man-convicted-of-child-sex-offences [უკანასკნელად გადამოწმდა 
07.07.2023]; 

27. Google Transparency Report; Global requests for user information; 
https://transparencyreport.google.com/user-data/overview?hl=en [უკანასკნელად 
გადამოწმდა: 07.07.2023]; 

28. GDPR; Everything you need to know about the “Right to be forgotten” https://gdpr.eu/right-
to-be-forgotten/ [უკანასკნელად გადამოწმდა 07.07.2023]; 

29. „პერსონალურ მონაცემთა დაცვის შესახებ“ საქართველოს კანონი; 

30. General Data Protection Regulation (EU) 2016/679; https://gdpr-info.eu/;  

31. მოდერნიზებული 108-ე კონვენცია, მუხლი 9 (1) (ე) 
https://www.europarl.europa.eu/meetdocs/2014_2019/plmrep/COMMITTEES/LIBE/DV/2018
/09-10/Convention_108_EN.pdf [უკანასკნელად გადამოწმდა 07.07.2023]; 

 



238

 

 

ფსიქოსოციალური საჭიროების მქონე პირის უფლებრივი 
მდგომარეობა საქართველოს სამოქალაქო სამართალში: 

საკანონმდებლო და პრაქტიკული პრობლემები  

მიხეილ ბიჭია 
სამართლის დოქტორი, პროფესორი, 

ევროპის უნივერსიტეტი 

აბსტრაქტი  

საქართველოს სამოქალაქო კოდექსში საკანონმდებლო ცვლილების შედეგად, 
კანონმდებელმა შემოიღო ფსიქოსოციალური საჭიროების მქონე პირის ინსტიტუტი. 
სიახლე თავის დროზე პროგრესულად ჩაითვალა, თუმცა განვლილმა წლებმა აჩვენა, თუ 
როგორ გამოიყენება ის პრაქტიკაში.  

კვლევის მიზანია, დადგინდეს ამ საკანონმდელო ნოვაციის სამართლებრივი საფუძვლები, 
გაანალიზდეს ისინი და შეფასდეს სასამართლო პრაქტიკასთან კავშირში. ეს იქნება 
განმსაზღვრელი ინდიკატორი იმისა, თუ რამდენად სათანადოდ გამოიყენება 
ფსიქოსოციალური საჭიროების მქონე პირის ინსტიტუტი პრაქტიკაში. დასახელებული 
საკითხების განსახილველად კვლევა დაეფუძნა ნორმატიულ, დოგმატურ, ანალიზისა და 
სინთეზის, ასევე, ზოგადსოციოლოგიურ და ისტორიულ მეთოდებს.  

საბოლოო ჯამში, განხორციელებული საკანონმდებლო ცვლილების დეტერმინანტების 
დადგენისას გამოიკვეთა საკანონმდებლო ხარვეზი, რომელიც გამოსწორებას მოითხოვს. 
ამასთან, მხარდაჭერის მიმღებად ცნობასთან დაკავშირებული სასამართლო პრაქტიკის 
შესწავლამ ცხადყო, რომ პრაქტიკა კანონის ძველი რედაქციის გარკვეულ ხარვეზებს 
იმეორებს. ამდენად, გამოიკვეთა პრაქტიკის გადახედვისა და ახალი ინსტიტუტის მიზნის 
სასამართლო პრაქტიკაში სათანადოდ ინტეგრირების საჭიროება.  

საკვანძო სიტყვები: ფსიქოსოციალური საჭიროების მქონე პირი, მხარდაჭერის მიმღებად 
ცნობა, ქმედუნარიანობა, ნების გამოვლენის ნამდვილობა. 

Abstract  

As a result of the legislative amendment of the Civil Code of Georgia, the legislator introduced the 
institute of a person in need of psychosocial support. The legislative novelty was then considered 
progressive, but the past years have shown how it is used in practice.  

Accordingly, the purpose of the research is to determine the legal basis of this legislative novelty, 
analyze and evaluate it according to the judicial practice. This will be an indicator of how 
appropriately the Institution of a person with psychosocial needs is used in practice. To discuss 
these issues, the study is based on normative, dogmatic, analysis and synthesis, as well as general 
sociological and historical methods. 

In the end when clarifying the determinants of the implemented change in Legislation of Georgia, 
a legislative gap was identified that needs to be corrected. In addition, a study of court practice 
regarding to the recognition of a person with psychosocial needs revealed that the practice repeats 
some downsides of the old law. Accordingly, the need to change the practice and properly integrate 
the goal of the new Institution into the court practice. 

Key words: A Person in Need of Psycosocial Support, Declaring a Person as a Beneficiary of Support, 
Legal Capacity, Validity of a intent. 

შესავალი  

ფსიქოსოციალური საჭიროების მქონე პირის (შემდგომში - მხარდაჭერის მიმღების) შესახებ 
წესები ახალია საქართველოს სამოქალაქო კოდექსში. მხარდაჭერის ინსტიტუტი 
გათვალისწინებულია როგორც სამოქალაქო სამართლის ზოგად დებულებებში, რომლებიც 
ეხება ქმედუნარიანობასა და ნების გამოვლენას, ისე საოჯახო სამართალში, რომელიც 
აწესრიგებს მხარდაჭერის დანიშვნის პირობებს. შესაბამისად, გასათვალისწინებელია 
პრობლემის საერთო წესები და სპეციფიკური თავისებურებები. საინტერესოა, რა ედო 
საფუძვლად ამ საკანონმდებლო ნოვაციას. ამიტომ კვლევის მიზანია, დადგინდეს ამ 
ინსტიტუტის ძველი რედაქციის არსი და ნაკლოვანი მხარეები, შემდეგ კი _ 
საკანონმდებლო სიახლის ძირითადი საფუძვლები. ძველი და ახალი რედაქციის შედარება 
გამოკვეთს, რაა საკანონმდებლო ნოვაციის დადებითი მხარეები და რა იყო ახალი 
ინსტიტუტის შემოღების ძირითადი განმსაზღვრელი ინდიკატორი. 

ამ კონტექსტში შესასწავლია საქართველოს სასამართლო პრაქტიკა, რათა გაირკვეს, 
რამდენად დაცულია მხარდაჭერის მიმღებად ცნობის სამართლებრივი საფუძვლები. 
ამდენად, საკვლევია, როგორ მოქმედებს აღნიშნული ცვლილება, რამდენად არის ახალი 
ინსტიტუტის მიზანი შენარჩუნებული და სათანადოდ ინტეგრირებული სასამართლო 
პრაქტიკაში. ეს საკითხი აქტუალურია როგორც მატერიალური სამართლისთვის, ისე 
სამოქალაქო საპროცესო სამართლისთვისაც. 

თემის სხვადასხვა ასპექტის განხილვა დაეფუძნა ნორმატიულ, დოგმატურ, ანალიზისა და 
სინთეზის, ასევე, ზოგადსოციოლოგიურ და ისტორიულ მეთოდებს. ისინი მხარდაჭერის 
მიღების აქტუალური საკითხების სათანადოდ გამოკვლევას უზრუნველყოფს.  

1. მხარდაჭერის ინსტიტუტის საფუძვლები საქართველოში 

1.1. ძველი რედაქციის უარყოფითი მხარეები 

საკანონმდებლო ცვლილებამდე სასამართლო იყო უფლებამოსილი, ჭკუასუსტობის ან 
სულით ავადმყოფობის ნიადაგზე ეღიარებინა პირი ქმედუუნაროდ. შესაბამისად, მის მიერ 
მიყენებული ზიანის დროს პასუხს აგებდა ის პირი, რომელსაც ზიანის მიმყენებლის 
მეთვალყურეობა ევალებოდა (მეურვე, მშობელი და დაწესებულება).1  

ძველი რედაქცია არ ითვალისწინებდა, რომ „ყველას აქვს საკუთარი პიროვნების 
თავისუფალი განვითარების უფლება“ (საქართველოს კონსტიტუციის მე-12 მუხლი). ამ 
უფლებით დაცულია პიროვნების ავტონომია, პირის თავისუფლება, თავისი 
შეხედულებისამებრ განკარგოს საკუთარი შინაგანი სამყარო, პირადი გონებრივი და 
ფიზიკური სფერო, სხვებისგან ჩაურევლად, დამოუკიდებლად დაამყაროს და 
განავითაროს ურთიერთობა სხვა პირებსა და გარესამყაროსთან. არადა კოგნიტური 
უნარების შეზღუდვა, მათ შორის სერიოზულიც კი, არ შეიძლება იყოს პირის 
ქმედუნარიანობის სრულად შეზღუდვის საკმარისი მიზეზი.2 ძველი რედაქცია არ 
აკმაყოფილებდა საკანონმდებლო სიცხადის პრინციპს, რომლის თანახმად, კანონი 
                                                            
1 ჩიკვაშვილი შ., „სსკ-ის კომენტარი“, 992-ე მუხლი, წ. IV, ტ. II, რედ. ჭანტურია ლ., თბ., გამომცემლობა 
„სამართალი“, 2001, გვ. 397. 
2 მაჭარაშვილი ო., „დელიქტები საერთაშორისო კერძო სამართალში“, ჟურნალი „ალმანახი“, №15, 2000, გვ. 20. 

მკაფიოდ უნდა განსაზღვრავდეს პირის ქმედუუნაროდ ცნობის კრიტერიუმებს. არსებული 
კანონმდებლობა აბსოლუტურად, ყოველგვარი გრადაციისა და დიფერენცირების გარეშე 
ზღუდავდა ქმედუუნარო პირთა უფლებებს. ასევე, კანონი არ ასახავდა მეურვის მხრიდან 
ნების ფორმირებაში დახმარებისა და ქმედუუნარო პირის ნების გათვალისწინების 
შესაძლებლობას. ამდენად, 2015 წლამდელი რედაქციით არათანაზომიერად იზღუდებოდა 
კონსტიტუციური უფლება პიროვნების თავისუფალ განვითარებაზე.3 

ასევე, კანონმდებლობა ნების გამოვლენასთან დაკავშირებით დიფერენცირებულ 
მიდგომას არ ითვალისწინებდა. არადა სწორედ ეს ფაქტორი იძლევა შესაძლებლობას, 
განისაზღვროს ინტელექტუალური და ნებელობითი უნარების ფაქტობრივი  დაქვეითების 
ხარისხის თანაზომიერი მიდგომა. პიროვნული ავტონომიის უფლების რეალიზებისას 
საკუთარ ინტერესებთან შეუთავსებელი უნებლიე გადაწყვეტილებების მიღების 
გამორიცხვა შეუძლებელია. ასეთ „შეცდომებს“ მაღალი ხარისხის ინტელექტუალური 
შესაძლებლობების მქონე პირებიც კი უშვებენ. ამდენად, ქმედუნარიანობის აბსოლუტური 
და ბლანკეტური ჩამორთმევა მიიჩნევა მაღალი ინტენსივობით პირის ავტონომიურობის 
დაკარგვად. უფლებაში ასეთი ინტენსივობის ჩარევა უნდა ეფუძნებოდეს მნიშვნელოვან 
ლეგიტიმურ მიზანს და უნდა იყოს ამ მიზნის მიღწევის ყველაზე ნაკლებად შემზღუდველი 
საშუალება.4  

საქმე ისაა, რომ თუ ადამიანს აქვს ჯანმრთელობის პრობლემა და სოციალური 
მზრუნველობის სახლში მისი ყოფნა აუარესებს მის მდგომარეობას, მიზანშეწონილია ამ 
ადამიანის გასვლა სახლიდან; სხვა შემთხვევაში, რაც უფრო დიდხანს დარჩება 
შეზღუდული შესაძლებლობების მქონე პირი (შემდგომში - შშმ პირი) იქ, ის აღმოჩნდება 
„ინსტიტუციონალიზაციის სინდრომის განვითარების“ საფრთხის წინაშე. არადა შშმ  
პირის ფსიქიკური ჯანმრთელობისა და სოციალური განვითარებისთვის საუკეთესოა, თუ 
მას ექნება საზოგადოებრივ ცხოვრებაში თავისუფლად ინტეგრირების საშუალება.5 ეს 
ბუნებრივიცაა, ვინაიდან შშმ პირის განვითარება საზოგადოებაშია და არა ადამიანებისგან 
განყენებულ ცხოვრებაში. 

ასევე, ქართული მოდელის აბსურდულობა იმაშიც გამოიხატებოდა, რომ მეურვე წყვეტდა, 
ქმედუუნაროდ აღიარებული პირი იქნებოდა სახლში ჩაკეტილი თუ საზოგადოებასთან 
ექნებოდა ურთიერთობა. იყო შემთხვევები, როდესაც მეურვეები არაკეთილსინდისიერად 
იყენებდნენ მათ უფლებამოსილებას და ქმედუუნარო პირების ქონებას ფლანგავდნენ 
პირადი საჭიროებისათვის. არადა მენტალურ შესაძლებლობებში შეზღუდული ადამიანი 
ინარჩუნებს ადამიანურ გრძნობებს და შეუძლია იმის აღქმა, გარშემო მყოფი პირები 
კეთილგანწყობილნი არიან თუ არა მის მიმართ. ასეთ ადამიანს შეიძლება არ შესწევს შპს-
ის მართვა, მრავალმილიონიანი გარიგების დადებაში დამოუკიდებლად მონაწილეობა, 
მაგრამ მას ნამდვილად სტკივა, როცა ვინმე შეურაცხყოფას აყენებს და უნდა ჰქონდეს 
პოლიციასთან ან სასამართლოსთან უშუალო კონტაქტის შესაძლებლობა მეურვესთან 
ერთად ან მის გარეშეც. საკანონმდებლო ცვლილებამდე ქმედუნარიანობის ინსტიტუტი 
ინდივიდუალური გონებრივი შესაძლებლობების გათვალისწინების გარეშე, უკრძალავდა 
ქმედუუნარო პირებს სამოქალაქო უფლება-მოვალეობების დამოუკიდებლად 
განხორციელებას. არადა ინდივიდუალურია იმ პირების უნარები, რომლებსაც გონებრივი 
შესაძლებლობები შეზღუდული აქვთ, მათი ფსიქიკური ჯანმრთელობის მდგომარეობა კი 
                                                            
3 ცისკარიშვილი ო., „შშმ პირებმა საქართველოს პარლამენტს სასამართლო დავა მოუგეს“, კატეგორია 
„ადამიანის უფლებები“, 19.04.2015, <http://opinion.civil.ge/publications/293 >  [15.07.2015]. 
4 საქართველოს საკონსტიტუციო სასამართლოს (მე-2 კოლეგიის) გადაწყვეტილება საქმეზე №2/4/532,533 
„საქართველოს მოქალაქეები - ირაკლი ქემოკლიძე და დავით ხარაძე საქართველოს პარლამენტის წინააღმდეგ“, 
2014 წლის 8 ოქტომბერი, პარაგრაფი 26. 
5 Case of Stanev v. Bulgaria (Application no. 36760/06), 17 January 2012. 

_ უნიკალური. ამდენად, აუცილებელია არსებობდეს დიფერენცირებული მიდგომა 
გარიგებების სირთულისა და პირთა გონებრივი შესაძლებლობების გათვალისწინებით.6   

კანტის მიხედვით, ადამიანი ავტონომიურია და მისი ბუნება ღირსეულია. ღირსება 
ასოცირდება სუბიექტის პატივისცემასთან.7 ყველას, მათ შორის მხარდაჭერის მიმღებს აქვს 
ღირსება. მისი ხელყოფისას დამდგარი ზიანი ფულადი ფორმით ზუსტად ვერ გადმოიცემა. 
ღირსება შეიძლება შეილახოს დამცირების, დაკნინებისა თუ დისკრედიტაციის გზით.8 
ამდენად, მიზანშეწონილია მხარდაჭერის მიმღების პიროვნების პატივისცემა და ღირსების 
დაცვა, რაც მის, როგორც პიროვნების, აღიარებასაც მოიაზრებს.  

საკანონმდებლო ცვლილებამ გაითვალისწინა ინდივიდუალური შეფასება, რომელიც არ 
უნდა დაეფუძნოს მხოლოდ სამედიცინო მოდელს, არამედ მასში მნიშვნელოვანი ადგილი 
უნდა დაიკავოს სოციალური შეფასების სისტემამაც. ამასთან, ძლიერდება ფსიქიკური 
პრობლემების მქონე პირების უფლებების დაცვა.9   

ამდენად, ჭკუასუსტისა და სულით ავადმყოფის ქმედუუნაროდ ცნობა ჩაითვალა 
არაკონსტიტუციურად.10 საკანონმდებლო ცვლილება განაპირობა, ერთი მხრივ, 
საერთაშორისო ხელშეკრულებამ, მეორე მხრივ, საქართველოს საკონსტიტუციო 
სასამართლოს გადაწყვეტილებამ. განსაზღვრულია, რომ შეზღუდული შესაძლებლობები 
დინამიკური ხასიათისაა და აფერხებს საზოგადოებრივ ცხოვრებაში მათ თანაბარ, 
სრულყოფილ და ეფექტურ მონაწილეობას. მიუხედავად ამისა, მხოლოდ ფსიქიკური 
ჯანმრთელობის გამო ადამიანისთვის არა თუ ქმედუნარიანობის ჩამორთმევა, არამედ 
მისთვის ქმედუნარიანობის შეზღუდვაც მიიჩნევა კონვენციით დადგენილი მაღალი 
სტანდარტის საწინააღმდეგოდ. „შეზღუდული შესაძლებლობების მქონე პირთა 
უფლებების კონვენცია“ პრინციპულად უარყოფს ადამიანისთვის ქმედუნარიანობის 
ჩამორთმევას.11 სახელდობრ, სახელმწიფომ უნდა აღიაროს შეზღუდული 
შესაძლებლობების მქონე პირთა ქმედუნარიანობა, რადგან ისინი სხვებთან 
ურთიერთობაში თანასწორი არიან ცხოვრების ყველა სფეროში (კონვენციის მე-12 მუხლი). 

1.2. საკანონმდებლო ცვლილების არსი და მიზანი 

სამოქალაქო კოდექსში შემოვიდა ტერმინი „მხარდაჭერის მიმღები“. გამოიკვეთა, რომ 
ქმედუუნარობა ინდივიდუალიზებული პროცესია, კანონმდებლობის მიზანი კი უნდა 
იყოს ქმედუუნარო პირების დახმარება გადაწყვეტილების მიღების საკითხში (და არა 
ყველა სფეროში მათი ნების სრული ჩანაცვლება). ქმედუუნარო პირებს უნდა ჰქონდეთ 

                                                            
6 ცისკარიშვილი ო., „შშმ პირებმა საქართველოს პარლამენტს სასამართლო დავა მოუგეს“, კატეგორია 
„ადამიანის უფლებები“, 19.04.2015, <http://opinion.civil.ge/publications/293 >  უ. გ. [15.07.2015]. 
7 Lebech M., “What is Human Dignity? Maynooth Philosophical Papers”, Maynooth, 2004, 56, 60-63. 
8 Fricke E., “Achtung der Menschenwürde als ständige Herausforderung: Virtualität und Inszenierung _ auch ein 
Rechtsproblem?” in E-Journal: “Communicatio Socials”, 44. Jahrgang, Nr. 4, 2011, 456. 
9 განმარტებითი ბარათი „საქართველოს სამოქალაქო კოდექსში ცვლილების შეტანის შესახებ“ საქართველოს 
2015 წლის 20 მარტის კანონზე №3339. 
10 იხ. გაერთიანებული ერების ორგანიზაციის 2006 წლის 13 დეკემბრის „შეზღუდული შესაძლებლობის მქონე 
პირთა უფლებების კონვენცია“; ცისკარიშვილი ო., „შშმ პირებმა საქართველოს პარლამენტს სასამართლო დავა 
მოუგეს“, კატეგორია „ადამიანის უფლებები“, 19.04.2015. 
11 განმარტებითი ბარათი „საქართველოს სამოქალაქო კოდექსში ცვლილების შეტანის შესახებ“ საქართველოს 
2015 წლის 20 მარტის კანონზე №3339. 

შესაძლებლობა, მიიღონ გადაწყვეტილებები მათი შეუზღუდავი უნარების ფარგლებში, 
მათ შორის, საჭიროების შემთხვევაში, მეურვის თანხმობით.12 

სასამართლო პრაქტიკის თანახმად, „შეზღუდული შესაძლებლობების მქონე პირთა 
შესახებ“ კონვენციაზე დაყრდნობით, მხარდაჭერის მიმღებად ცნობისთვის კუმულაციური 
წესით უნდა დადგინდეს, რომ (ა) ფიზიკურ პირს აქვს მყარი ფსიქიკური, გონებრივი/ 
ინტელექტუალური დარღვევები, (ბ) ეს დარღვევები სხვა დაბრკოლებასთან 
ურთიერთქმედებაში ხელს უშლის ამ პირს საზოგადოებრივ ცხოვრებაში სრულ და 
ეფექტიან მონაწილეობას, (გ) საზოგადოებრივ ცხოვრებაში სრული და ეფექტიანი 
მონაწილეობა განსაზღვრულია სხვებთან თანაბარ პირობებში მონაწილეობის შესაძლებ-
ლობის კრიტერიუმით13 (სსკ-ის მე-12 მუხლის მე-4 ნაწილი). სახელმწიფოს მთავარი 
მიზანი მხარდაჭერის მიმღებთა სამართლებრივი მდგომარეობის რეგულირებისას უნდა 
იყოს იმ დამატებითი ბარიერების მოხსნა ან მაქსიმალურად შემსუბუქება, რომლებიც ხელს 
უშლის მათ მონაწილეობას საზოგადოებრივ ცხოვრებაში. მხარდამჭერის მთავარი ფუნქცია 
სწორედ ასეთი ბარიერების გადალახვაში დახმარების გაწევაა.14 ეს ბუნებრივია, რადგან 
სამოქალაქოსამართლებრივ ურთიერთობებში თანაბარი უფლებები აქვთ სუბიექტებს15. 
ისინი გამოდიან, როგორც იურიდიულად თანაბარუფლებიანი სუბიექტები, რომლებიც 
ორგანიზაციული, სამართლებრივი და ქონებრივი თვალსაზრისით დამოუკიდებლები არიან.16 
საზოგადოებრივ ურთიერთობებზე ზემოქმედებისას სამოქალაქო სამართალმა 
ურთიერთობების სუბიექტებს უნდა შეუქმნას იურიდიულად თანასწორი პირობები, სხვა 
შემთხვევაში ის ვერ შეასრულებს თავის ფუნქციას.17  

კანონმდებელმა საკანონმდებლო ნოვაციით მხარდაჭერის მიმღებ პირთა ქმედუნარიანობა 
მიიჩნია მათი სამართალსუბიექტობის აუცილებელ ნიშნად. მხარდაჭერის მიზანია არა 
ერთი ნების მეორე ნებით ჩანაცვლება, არამედ სამართლებრივად ჯანსაღი და 
შედეგუნარიანი ნების გამოვლენისათვის ხელის შეწყობა.18  

მხარდაჭერის მიმღებს ფსიქოსოციალური საჭიროებების ინდივიდუალური შესწავლის 
საფუძველზე შეიძლება სასამართლოს მიერ დაენიშნოს მხარდამჭერი, ანუ პირი, რომელიც 
მას დაეხმარება საკუთარი უფლებების რეალიზებასა და ინტერესების დაცვაში. პირის 
მხარდაჭერის მიმღებად ცნობის შესახებ გადაწყვეტილების მიღებისას სასამართლო  
განსაზღვრავს მხარდაჭერის ფარგლებსა და მხადამჭერის უფლება-მოვალეობებს (სსკ-ის 
1282-1283-ე მუხლები). მხარდამჭერად შეიძლება დაინიშნოს პირის ოჯახის წევრი, 
ნათესავი, ახლობელი ან სპეციალისტი, რომელიც აკმაყოფილებს ამ კოდექსით დადგენილ 
მოთხოვნებს. სასამართლო მხარდამჭერის არჩევისას ითვალისწინებს მის პიროვნულ 
თვისებებს, მხარდამჭერის მიერ მისთვის დაკისრებული მოვალეობის შესრულების უნარს, 
                                                            
12 საქართველოს საკონსტიტუციო სასამართლოს (მე-2 კოლეგიის) გადაწყვეტილება საქმეზე №2/4/532,533 
„საქართველოს მოქალაქეები - ირაკლი ქემოკლიძე და დავით ხარაძე საქართველოს პარლამენტის წინააღმდეგ“, 
2014 წლის 8 ოქტომბერი, პარაგრაფი 40.  
13 ახალციხის რაიონული სასამართლოს გადაწყვეტილება საქმეზე №1025578-2/262-15, 2015 წლის 3 ივლისი. 
14 Carnaby S., “Designs for living: a comparative approach to normalisation for the new millenium”, Aldershot, 1999, 187; 
იხ. თორია ა., „ქმედუუნაროდ აღიარებულ პირთა უფლებების დაცვა მათი შვილების გაშვილებისას“, წიგნში: 
„ადამიანის უფლებათა დაცვა: მიღწევები და გამოწვევები“ , კორკელია კ. (რედ.), თბილისი, 2012, 94; 
საქართველოს უზენაესი სასამართლოს სამოქალაქო საქმეთა პალატის განჩინება საქმეზე №ას-136-2022, 2022 
წლის 15 აპრილი, პარაგრაფი 93. 
15 Wiegand W., Wichtermann J., “Die Überleitung von Rechtsverhälnissen”, In: W. Wiegand (Hrsg.), Rechtliche 
Probleme der Privatisierung, Berner Tage für die juristische Praxis – BTJP 1997, Bern 1998, 78. 
16 Kharitonova O., “Concept and Types of Civil Legal Relations Intellectual Property”, Law of Ukraine, №7-8, 2011, 152. 
17 ხეცურიანი ჯ., „სამოქალაქო სამართლის ფუნქციები“, თბ., თბილისის უნივერსიტეტის გამომცემლობა, 1995, 
გვ. 78-79. 
18 ზოიძე ბ., „ფსიქოსოციალური საჭიროების მქონე პირის სამართალსუბიექტობა“, ჟურნალი „თსუ სამართლის 
მიმოხილვა“, N1, 2016, გვ. 40-41. 

მხარდამჭერისა და მხარდაჭერის მიმღების ურთიერთდამოკიდებულებას, მხარდაჭერის 
მიმღების ინტერესებსა და ნებას, ხოლო მხარდაჭერის მიმღების არასრულწლოვნების 
შემთხვევაში – აგრეთვე მისი მშობლის მითითებას. პირი მხარდამჭერად შეიძლება 
დაინიშნოს მხოლოდ მისი თანხმობით. თუ ჩამოთვლილი პირებისაგან მხარდამჭერი ვერ 
შეირჩა, ამ შემთხვევაში სასამართლო მხარდამჭერად ნიშნავს მეურვეობისა და 
მზრუნველობის ორგანოს უფლებამოსილ პირს. რაც შეეხება სპეციალიზებულ 
დაწესებულებაში მოთავსებულ მხარდაჭერის მიმღებს, სასამართლო მას მხარდამჭერად 
უნიშნავს ამ დაწესებულების წარმომადგენელს (სსკ-ის 1280-ე მუხლი).  

მხარდამჭერს ევალება, თვალყური ადევნოს მხარდაჭერის მიმღების მუდმივ სამედიცინო 
მომსახურებას, გამოიკვლიოს მისი სურვილები, მიაწოდოს გადაწყვეტილების მისაღებად 
აუცილებელი ინფორმაცია მხარდაჭერის მიმღებისთვის გასაგები საკომუნიკაციო ფორმით 
და დაეხმაროს მას შესაბამისი გადაწყვეტილების მიღებაში. მხარდამჭერის მიერ უფლება-
მოვალეობების განხორციელებაზე ზედამხედველობას განახორციელებს მეურვეობისა და 
მზრუნველობის ორგანო. მხარდამჭერმა უნდა მიაწოდოს სასამართლოს მიერ დადგენილი 
პერიოდულობით მეურვეობისა და მზრუნველობის ორგანოს სასამართლოს მიერ მისთვის 
განსაზღვრული მოვალეობების შესრულების შესახებ ინფორმაცია, სადაც მიუთითებს მის 
მიერ სამზრუნველო პირისთვის მხარდაჭერის განხორციელებასთან დაკავშირებულ 
თავისებურებებს (სსკ-ის 1289-ე მუხლის მე-2 ნაწილი). მაგალითად, მხარდაჭერის 
მიმღების მიერ გარიგების დადებისას გათვალისწინებულია ორმხრივ გარიგებაში 
სავალდებულოდ მხარდამჭერის ხელმოწერით იმის დადასტურება, რომ გარიგების 
დადების პროცესში განხორციელდა სასამართლოს გადაწყვეტილებით დადგენილი 
მხარდაჭერა (სსკ-ის 69-ე მუხლის მე-31 ნაწილი).19  

ასევე, არასრულწლოვანი შეიძლება სასამართლომ ცნოს მხარდაჭერის მიმღებად იმ 
ფარგლებში, რომლებშიც კანონით მას თავისი უფლება-მოვალეობების განხორციელებისას 
კანონიერი წარმომადგენლის თანხმობა არ სჭირდება (სსკ-ის მე-12 მუხლის მე-4 და მე-5 
ნაწილები). თუ გარიგების დადებისას არასრუწლოვანი იღებს სარგებელს და მას სჭირდება 
კანონიერი წარმომადგენლის თანხმობა, სარგებლის სწორად გაგებისა და ნამდვილი ნების 
ჩამოსაყალიბებლად შეიძლება აუცილებელი გახდეს ურთიერთობაში მხარდამჭერის 
მონაწილეობაც.20 

აქედან გამომდინარე, საკანონმდებლო ცვლილებით შეიცვალა მხარდაჭერის მიმღებთა 
მიმართ მიდგომა. თუმცა, გარდა ამისა, აუცილებელია სხვა ღონისძიებების გატარებაც, 
რათა ახალი რედაქციით ჩამოყალიბებულმა ინსტიტუტმა პრაქტიკაში პრობლემები არ 
წარმოშვას. ერთ-ერთი უმთავრესია დეინსტიტუციონალიზაცია, ანუ პირების 
ინსტიტუციებიდან გამოყვანა და მათი საზოგადოებაში ინტეგრაცია, რაც განიხილება 
სამართლებრივ-სოციალურ მოვლენად. სახელმწიფომ უნდა მოუხსნას მხარდაჭერის 
მიმღებ პირებს ის დამატებითი შეზღუდვები, რომლებიც ხელს უშლის მათ სრულფასოვან 
მონაწილეობას საზოგადოებრივ ცხოვრებაში. ამ მიზნით სახელმწიფო უნდა ზრუნავდეს 
საზოგადოებაში დამკვიდრებული უარყოფითი დამოკიდებულების აღმოფხვრაზეც.21  

                                                            
19 განმარტებითი ბარათი „საქართველოს სამოქალაქო კოდექსში ცვლილების შეტანის შესახებ“ საქართველოს 
2015 წლის 20 მარტის კანონზე №3339. 
20 ზოიძე ბ., კორძაია თ., „მე-12 მუხლის კომენტარი“, წიგნში: სსკ-ის კომენტარი, წ. 1, რედ. ჭანტურია ლ., თბ., 
2017, გვ. 74-75. 
21 იხ. ღოლიჯაშვილი დ., ედიშერაშვილი ნ., „ფსიქოსოციალური საჭიროების მქონე პირთა 
დეინსტიტუციონალიზაციის სოციალური და სამართლებრივი ასპექტები“, ჟურნალი „თსუ სამართლის 
მიმოხილვა“, სპეციალური გამოცემა, №1, 2013, გვ. 70-71, 76; ბიჭია მ., „კანონისმიერი ვალდებულებითი 
ურთიერთობები“, მე-3 გამოცემა, თბ., გამომცემლობა „ბონა კაუზა“, 2020, გვ. 373. 

აქვე აღსანიშნავია, რომ უმნიშვნელოვანესია კონკრეტული პროგრამების არსებობა, 
ეფექტური მკურნალობა, რაც მოითხოვს სპეციალიზებულ კლინიკურ უნარებს სხვადასხვა 
მიმართულებით, მათ შორის კომუნიკაციაში, დიაგნოზის დასმასა და მკურნალობაში. 
უმთავრესია მათი ხელმისაწვდომობა ფსიქიკური ჯანმრთელობის ზოგად სერვისებში. 
ასევე, გამოწვევაა სპეციალისტების მომსახურების ყველაზე შესაფერისი მოდელის და 
მომსახურების სპეციფიკის იდენტიფიცირება, მაღალი პროფესიული სტანდარტების 
დაცვით სტრატეგიის შემუშავება, ნაკლებად შემზღუდველი გარემოს შექმნა და სათანადო 
მკურნალობა შესაბამისი კლინიკური ეფექტურობით.22 საქმე ისაა, რომ ამ მიზნით 
აუცილებელია სათანადო პირობების შექმნა, ერთი მხრივ, მართლშეგნების ამაღლების, 
მეორე მხრივ, სათანადო სპეციალისტების მომზადება-გადამზადების მიმართულებით.  

რაც არ უნდა შთამბეჭდავი იყოს შეზღუდული შესაძლებლობის მქონე პირთა უფლებების 
დაცვის მდგომარეობის შესახებ მონაცემები, ისინი ყოველთვის წევრ-სახელმწიფოთათვის 
მათი ინტერესების დაცვის მხოლოდ დამხმარე ინსტრუმენტებია. ამიტომ აუცილებელია 
დამატებითი მოქმედებები, რათა უზრუნველყოფილ იქნეს თანასწორობა, ღირსების დაცვა, 
ხელმისაწვდომობა და ინკლუზიურობა. თუმცა მანამ, ვიდრე აქტიურად არ მიიღებენ 
მონაწილეობას უშუალოდ შშმ პირები წევრი სახელმწიფოების მიერ მოთხოვნების დაცვის 
კონტროლის ნებისმიერ ეტაპში, შშმ პირთა უფლებების დაცვის კონვენცია იქნება 
ილუზორული. თვით კონკრეტული ინდიკატორები ვერ უზრუნველყოფენ შშმ პირთა 
სტიგმატიზაციას, მაგრამ, მიუხედავად ძალისხმევის სირთულისა, ის მაინც უნდა 
განხორციელდეს.23 ეს ბუნებრივიცაა, რადგან „ადამიანის უფლებების პროგრესი 
ყოველთვის პროცესია და არა საბოლოო შედეგი.“24 

1.3. მხარდაჭერის მიმღების მიერ ქორწინება 

დღეს სსკ-ის ზოგადი ნაწილის მე-12 მუხლის მე-4 ნაწილის თანახმად, მხარდაჭერის 
მიმღები ქმედუნარიანია, თუ 18 წელს მიაღწევს, ან 18 წლამდე იქორწინებს.25 სამოქალაქო 
კოდექსის კერძო ნაწილში მოგვიანებით შევიდა ცვლილება, რომლითაც ქორწინება 
დაიშვება 18 წლის ასაკიდან,26 თუმცა ზოგად ნაწილში მაინც დარჩა 18 წლამდე ქორწინების 
შესაძლებლობის შესახებ წესი. საფიქრებელია, რომ უნდა იყოს გამოყენებული უახლესი და 
სპეციალური ნორმა. მაშასადამე, მხოლოდ 18 წლიდან უნდა იყოს დასაშვები ქორწინება.27 
მიზანშეწონილია, ამ საკითხზე კანონში მეტი სიცხადე შევიდეს. 

ამასთან, მხარდაჭერის მიმღებს აქვს ქორწინების უფლება იმ დათქმით, რომ ქორწინების 
ნამდვილობისთვის ქორწინების რეგისტრაციამდე უნდა დაიდოს საქორწინო 
ხელშეკრულება (სსკ-ის 1172-ე მუხლის მე-2 ნაწილი). ამ შემთხვევაში თუ პირებს შორის არ 
დაიდება საქორწინო ხელშეკრულება, ეს ჩაითვლება ქორწინების დამაბრკოლებელ 

                                                            
22 Cumella S., “Mental health and intellectual disabilities: the development of services”, In: “Psychiatric and Behavioural 
Disorders in Developmental Disabilities”, 2nd Edition, Cambridge University Press, 2007, 359-360. 
23 Kanter A., “Potential Benefits and Limitations of the New Human Rights Indicators for the Convention on the Rights 
of People with Disabilities”, AJIL Unbound, 116, 2022, 73, doi:10.1017/aju.2022.10  
24 Sikkink K., “Evidence for Hope: Making Human Rights Work in the 21st Century”, Princeton University Press, 2017, 
154. 
25 საქართველოს საკონსტიტუციო სასამართლოს (მე-2 კოლეგიის) გადაწყვეტილება საქმეზე №2/4/532,533 
„საქართველოს მოქალაქეები - ირაკლი ქემოკლიძე და დავით ხარაძე საქართველოს პარლამენტის წინააღმდეგ“, 
2014 წლის 8 ოქტომბერი. 
26   საქართველოს სამოქალაქო კოდექსში 2015 წლის 16 დეკემბრის ცვლილების შეტანის შესახებ კანონი, №4649-
რს. 
27 ბიჭია მ., „კანონისმიერი ვალდებულებითი ურთიერთობები“, მე-2, თბ., გამომცემლობა „ბონა კაუზა“, 2018, 
გვ. 352. 

გარემოებად (სსკ-ის 1120-ე მუხ. 1-ლი ნაწილის „ე“ პუნქტი). ამ პირობებში საქორწინო 
ხელშეკრულების დადების მიზანია სუსტი მხარის ქონებრივი ინტერესების დაცვა.28  

2. მხარდაჭერის მიმღების მიერ ინტერესების დაცვა საქართველოს სასამართლო 

პრაქტიკა 

2.1. მხარდაჭერის მიმღებად ცნობის შესახებ სამართალწარმოების 
სპეციფიკა 

კანონმდებელმა მხარდაჭერის მიმღებად ცნობის საქმეების განხილვა გამოყო უდავო 
წარმოების საქმეებისგან და ის ჩათვალა დამოუკიდებელ არასასარჩელო წარმოების სახედ, 
რომელიც აწესებს პროცესში მხარდაჭერის მიმღებად საცნობი პირის სავალდებულო 
მონაწილეობისა და დაცვის გარანტიებს.29 თუმცა საქართველოს სასამართლო პრაქტიკაში 
მოიძებნება საქმეები, რომლებიც უდავო წარმოების წესებით დაცვით იყო განხილული.30  

უდავო წარმოებაში, სასარჩელო წარმოებისაგან განსხვავებით, მხარე მხოლოდ 
განმცხადებელია, სხვა პირები კი პროცესში სპეციალური სტატუსით და განსაკუთრებულ 
შემთხვევებში ერთვებიან. თუმცა თუ პირის მხარდაჭერის მიმღებად ცნობის თაობაზე 
განცხადება იქნება უდავო წარმოების წესებით განხილული, მხარდაჭერის მიმღების 
სტატუსის განუსაზღვრელობის დროს იმთავითვე რთულდება მხარდაჭერის მიმღებად 
საცნობი პირის სათანადო და ადეკვატური მონაწილეობისათვის შეჯიბრებითი პროცესის 
შექმნა. ფორმალურ დონეზე მხარდაჭერის მიმღებად ცნობა განიხილება არა უდავო, 
არამედ არასასარჩელო წარმოების წესებით და ვერ უზრუნველყოფს მხარდაჭერის 
მიმღებად საცნობი პირის სრულყოფილად მონაწილეობას, ვინაიდან არ ითვალისწინებს 
სასარჩელო წარმოების წესებით ამ საქმის განხილვის შესაძლებლობას, თუ ასეთი 
საჭიროება არსებობს.31 არადა საკანონმდებლო რეფორმამ მხარდაჭერის მიმღებთა 
მნიშვნელოვან საპროცესო უფლებად აღიარა აქტიური საპროცესო ქმედუნარიანობა.32  

ამასთან, საქმის განხილვა უნდა შედგეს მხარდაჭერის მიმღებისა და მისი მხარდამჭერის 
სავალდებულო მონაწილეობით მაშინ, როცა სასამართლო მხარდაჭერის მიმღებს 
დაუწესებს მხარდაჭერას საპროცესო წარმომადგენლობის განსახორციელებლად.33 თუ 
მხარდაჭერის მიმღებად საცნობი პირი არ გამოცხადდა მხარდაჭერის მიმღებაც ცნობის 
საკითხის განხილვისას, სასამართლოს ეკისრება მოვალეობა, გადადოს საქმის განხილვა 
სხვა დროისთვის. იქვე კანონმდებელი აღნიშნავს, რომ ამ მიზეზით დაუშვებელია 
სასამართლოს მიერ დაუსწრებელი გადაწყვეტილების გამოტანა.34 შესაბამისად, 
                                                            
28 იხ. რუხაძე ე., დეკანოსიძე რ., „ფსიქოსოციალური საჭიროების მქონე პირთა ქორწინების უფლება _ 
სამართალსუბიექტობის შინაარსის გაფართოების ტენდენცია“, ჟურნალი „თსუ სამართლის მიმოხილვა“, 
სპეციალური გამოცემა, №1, 2016, გვ. 127-128. 
29 მუხლი 36318, სამოქალაქო საპროცესო კოდექსი; ჯანიაშვილი მ., გოჩიაშვილი ნ., გიგინეიშვილი ქ., ფილაური 
ქ., ტაბიძე ნ., „ქმედუნარიანობის რეფორმის შეფასება: კანონმდებლობა და პრაქტიკა“, კვლევის ხელმძღვანელი: 
ერისთავი კ., „ადამიანის უფლებების სწავლებისა და მონიტორინგის ცენტრი, 2020, გვ, 55. 
30 ახალციხის რაიონული სასამართლოს გადაწყვეტილება საქმეზე №1025578-2/262-15, 2015 წლის 23 
სექტემბერი; ახალციხის რაიონული სასამართლოს გადაწყვეტილება საქმეზე №1006149-2/221-15, 2015 წლის 23 
სექტემბერი. 
31 გვიშიანი ლ., „ქმედუნარიანობის სისტემის რეფორმისა და მისი იმპლემენტაციის პროცესის შეფასება“, 
კვლევის ხელმძღვანელი: ღვინიანიძე ლ., თბ., 2016, გვ. 45. 
32 იხ. ხურციძე ი., „ფიზიკური პირის ქმედუნარიანობის შეზღუდვის ფარგლები ქონებრივ ურთიერთობებში“,  
თბ., 2021, გვ. 20. 
33 მუხლი 81, მე-3 პრიმა ნაწილი, სამოქალაქო საპროცესო კოდექსი, 1997 წლის 14 ნოემბერი. 
34 მუხლი 36318, მე-3 ნაწილი, სამოქალაქო საპროცესო კოდექსი, 14 ნოემბერი, 1997. 

კანონმდებელმა ამით კიდევ ერთხელ ხაზი გაუსვა იმას, რომ მხარდაჭერის მიმღები 
პროცესის აქტიური სუბიექტი უნდა იყოს და მხარდამჭერი ვერ იქნება მხარდაჭერის 
მიმღების ნების ჩამნაცვლებელი.  

2.2. მხარდაჭერის მიმღებად ცნობა და სასამართლო პრაქტიკაში არსებული 
ხარვეზები 

პირის მხარდაჭერის მიმღებად ცნობის შესახებ განცხადების წარმოებაში მიღებისთანავე 
სასამართლო ნიშნავს ექსპერტიზას „ფსიქოსოციალური საჭიროებიდან გამომდინარე 
ექსპერტიზის ჩატარების შესახებ“ საქართველოს კანონის მიხედვით (საქართველოს 

სამოქალაქო საპროცესო კოდექსის მუხლი 36320-ე მუხლის პირველი ნაწილი).35  
სასამართლო გადაწყვეტილებით პირის ცნობა მხარდაჭერის მიმღებად შეიძლება იყოს 
მისთვის მხარდაჭერის დანიშვნის საფუძველი. სასამართლოს გადაწყვეტილებაში უნდა 
ასახოს მხარდაჭერის მოტივი და მიუთითოს უფლება, რომლის სარგებლობისათვისაც 
უწესდება პირს მხარდაჭერა. ამასთან, გადაწყვეტილებაში უნდა აისახოს მხარდაჭერის 
ფარგლები, მხარდამჭერის უფლება-მოვალეობები, ანგარიშის წარდგენის პერიოდულობა, 
მხარდაჭერის ვადა და მისი გადასინჯვის პერიოდი, ასევე, ნებისმიერი სხვა გარემოება, რაც 
აუცილებელია გადაწყვეტილების აღსრულებისათვის.36   

შესწავლილი სასამართლო გადაწყვეტილებებიდან იკვეთება რამდენიმე მნიშვნელოვანი 
ტენდენცია: სასამართლო გადაწყვეტილებების შინაარსი უმეტესწილად, მხარდაჭერის 
ნაცვლად, შესაბამისი სამართლებრივი საფუძვლის მითითების გარეშე, რეალურად 
გულისხმობს ნების ჩანაცვლების თაობაზე გადაწყვეტილების მიღებას, რამდენადაც 
პირდაპირ უთითებს მხარდასაჭერ სფეროში მხარდამჭერისათვის წარმომადგენლობითი 
უფლებამოსილების მინიჭებაზე. ნების ჩანაცვლების შესახებ სასამართლო 
გადაწყვეტილებები ეფუძნება საგამონაკლისო წესს, რაც სრულად გამოიყენება უფლებების 
განხორციელების ყველა სფეროზე ან მხოლოდ პირის მიერ სამოქალაქო გარიგებების 
დადების უფლებამოსილებაზე. სასამართლო გადაწყვეტილებების ნაწილი, გარდა ნების 
ჩანაცვლებია, ეხება მხარდაჭერის სისტემის გამოყენების შემთხვევებსაც, თუმცა 
უმთავრესი ამ გადაწყვეტილებებში ისაა, რომ გამოკვეთილია სასამართლო მიერ 
მხარდაჭერის დანიშვნა უფლებების რეალიზების ყველა სფეროში.37  ასევე, მხარდაჭერის 
მიზანი არასწორადაა გაგებული პრაქტიკაში, ვინაიდან, ნაცვლად მხარდაჭერისა, 
დგინდება, რომ სამართლებრივი საფუძვლის მითითების გარეშე მხარდამჭერს ენიჭება 
მხარდაჭერის მიმღების ნების ჩანაცვლების უფლებამოსილება. მხარდამჭერები 
გაიგივებული არიან წარმომადგენლობითი უფლებამოსილების მქონე პირებთან, არადა ეს 
სრულად ეწინააღმდეგება მხარდაჭერის ინსტიტუტის არსს და კანონის აღსრულებისას, 
ფაქტობრივად, აბრუნებს ქმედუნარიანობის გაუქმებულ მოდელს.38   

ერთ-ერთ საქმეზე ბათუმის საქალაქო სასამართლომ მხარდაჭერის დანიშვნისას 
გადაწყვეტილებით მხარდამჭერს მიანიჭა უფლება, იყოს მხარდაჭერის მიმღების 
წარმომადგენელი ფიზიკურ და იურიდიულ პირებთან, ადმინისტრაციული ორგანოსგან 
მოითხოვოს და მიიღოს ნებისმიერი დოკუმენტაცია (მათ შორის, პერსონალური 
მონაცემები). ამავე გადაწყვეტილებით მხარდაჭერს გადაეცა უფლებამოსილება, 
                                                            
35 ქუთაისის სააპელაციო სასამართლოს გადაწყვეტილება საქმეზე №2/ბ-966-2018, 2018 წლის 18 დეკემბერი.  
36 მუხლი 36321, „ზ“ პუნქტი, სამოქალაქო საპროცესო კოდექსი, 14 ნოემბერი, 1997. 
37 გვიშიანი ლ., „ქმედუნარიანობის სისტემის რეფორმისა და მისი იმპლემენტაციის პროცესის შეფასება“, 
კვლევის ხელმძღვანელი: ღვინიანიძე ლ., თბ., 2016, გვ. 46. 
38 იხ. სენაკის რაიონული სასამართლოს გადაწყვეტილება საქმეზე N2/296-15, 2015 წლის 19 ნოემბერი; ბათუმის 
საქალაქო სასამართლოს გადაწყვეტილება საქმეზე N2/1739-15, 2015 წლის 8 ოქტომბერი და სხვა. 

წარმოადგინოს მხარდაჭერის მიმღები როგორც კუთვნილი სოციალური პაკეტის 
დანიშვნა/ცვლილებასთან დაკავშირებით, საჭირო პროცედურების განხორციელებისას 
ბანკში, სოციალური მომსახურების სააგენტოში, ისე ყველა ინსტანციის სასამართლოში, 
წარადგინოს სარჩელი ან/და განცხადება, სააპელაციო და საკასაციო საჩივრები, 
დაამთავროს საქმისწარმოება მორიგებით, დაიცვას მხარდაჭერის მიმღების სხვა კანონიერი 
უფლებები, რაც გამომდინარეობს წარმომადგენლობითი უფლებამოსილების 
შინაარსიდან.39  ზუგდიდის რაიონული სასამართლოც ერთ-ერთ საქმეზე გამოკვეთს 
დაახლოებით ანალოგიურ ასპექტებს, მათ შორის მხარდაჭერის მიმღების სასარგებლოდ 
ნებისმიერ საბანკო დაწესებულებაში შესაბამისი გარიგების დადებას, ასევე, პირადი და 
ქონებრივი ინტერესების დასაცავად მხარდაჭერას ნებისმიერი ინსტანციის სასამართლოში 
წარმომადგენლობითი უფლებამოსილების განხორციელების მიმართულებით და სხვ.40 

თუმცა როცა მხარდაჭერის მიმღები დებს გარიგებას, მხარდამჭერი უნდა დაეხმაროს მას 
გარიგების პირობებისა და იურიდიული შედეგების სრულყოფილად აღქმაში, თუ ეს 
დადგენილია სასამართლო გადაწყვეტილებით. როცა სასამართლო მიიჩნევს, რომ 
მხარდაჭერის მიმღების ნების გამოვლენა 1 თვეზე მეტი ხნის განმავლობაში ობიექტურად 
შეუძლებელია და მის ნაცვლად გადაწყვეტილების მიღების აკრძალვა მნიშვნელოვან 
ზიანს მიაყენებს მხარდაჭერის მიმღებს, სასამართლო გამონაკლისის სახით მხარდამჭერს 
აძლევს უფლებას, მხარდაჭერის მიმღების სახელით, მისი ინტერესებიდან გამომდინარე, 
დადოს აუცილებელი გარიგებები (სსკ-ის 1293-ე მუხლის მე-3 და მე-4 ნაწილები). 

თბილისის საქალაქო სასამართლოს გადაწყვეტილებებში საგამონაკლისო ნორმის 
გავრცელება და მხარდაჭერის მიმღების სახელით ნებისმიერი მოქმედების შესრულების 
უფლებამოსილება მისი ინტერესებისთვის ეფუძნება იმას, რომ სასამართლო მსჯელობს 
პირის მდგომარეობაზე, როგორც არა დროებით, არამედ ზოგად და უცვლელ 
მოცემულობაზე. სასამართლოს მოტივაცია არ გამომდინარეობს არსებულ ვითარებაში 
პირისათვის იმ სავარაუდო ზიანის შეფასებიდან, რაც მას შესაძლოა მიადგეს. ამასთან, ამ 
გადაწყვეტილებების მიხედვით, თუ ექსპერტებმა შეაფასეს მხარდაჭერის მიმღების 
მდგომარეობა და სასამართლო დარწმუნდა, რომ მისი ფსიქოსოციალური 
შესაძლებლობები გამორიცხავენ ამ პირის უნარს გონივრული და გააზრებული 
გადაწყვეტილების მიღებაზე, მაშინ სასამართლო იძულებული ხდება, ამ პირის ბედი 
ანდოს მისი ოჯახის წევრს _ მხარდამჭერს.41  

სხვა საქმეზეც იყო დადგენილი, რომ პირის ფსიქიკური დარღვევების ხარისხი 
მნიშვნელოვნადაა გამოხატული, მისი მოქმედებები და საზოგადოებრივ ცხოვრებაში 
მონაწილეობა ისევე, როგორც გარემოსთან ურთიერთქმედება შეზღუდულია 
მნიშვნელოვნად. მისი სოციალური ადაპტაციის ხარისხი მნიშვნელოვნად არის 
დაქვეითებული და მდგომარეობის გაუმჯობესება/გაუარესების შესაძლებლობა 
მინიმალურია, პრაქტიკულად არ არსებობს. სასამართლოც განსაზღვრავს, რომ ამ მიზეზით 
მხარეს სჭირდება მხარდამჭერი: შრომითი საქმიანობის, წვრილმანი გარიგების დადების, 
სამეწარმეო საქმიანობის განხორციელების, უძრავი ქონების მართვა/განკარგვის, 
საცხოვრებელი ადგილის განსაზღვრის, მკურნალობაზე თანხმობის გამოხატვის და ყველა 
ინსტანციის სასამართლოში, მათ შორის, საქართველოს სამოქალაქო საპროცესო კოდექსის 
98-ე მუხლით გათვალისწინებული უფლებებით, სრულად და ადმინისტრაციულ 

                                                            
39 ბათუმის საქალაქო სასამართლოს გადაწყვეტილება საქმეზე N2/1926-15, 2015 წლის 8 ოქტომბერი. 
40 ზუგდიდის რაიონული სასამართლოს გადაწყვეტილება საქმეზე №2/4722-22, 2023 წლის 29 მარტი. 
41 ეს აზრი ასახულია თბილისის საქალაქო სასამართლოს 24 გადაწყვეტილებიდან 23 მათგანში, 2016 წლის 
აპრილის მდგომარეობით მიიღო; გვიშიანი ლ., „ქმედუნარიანობის სისტემის რეფორმისა და მისი 
იმპლემენტაციის პროცესის შეფასება“, კვლევის ხელმძღვანელი: ღვინიანიძე ლ., თბ., 2016, გვ. 47. 

ორგანოებთან (მათ შორის სსიპ „საჯარო რეესტრის ეროვნულ სააგენტოში“) 
წარმომადგენლობის სფეროში; უფლება-მოვალეობების განხორციელების სხვა სფეროებში, 
რომლებსაც განსაზღვრავს სასამართლო. მას არ შეუძლია აღიქვას და სათანადოდ შეაფასოს 
მისი საკითხის გადაწყვეტისათვის ჩატარებული სასამართლო სხდომის დანიშნულება და 
მონაწილეობა მიიღოს მათში. მას შეუძლია განახორციელოს სხვადასხვა უფლება და 
გამოხატოს შესაბამისი ნება მხარდამჭერის დახმარებით. მხარდაჭერის გადასინჯვის ვადა 
რეკომენდებულია განისაზღვროს ხუთი წლით.42 

ამდენად, სასამართლო გადაწყვეტილებებიდან ჩანს, რომ მხარდამჭერებისათვის 
მხარდაჭერის მიმღებთა სახელით გარიგებების დადების უფლებამოსილების მინიჭება 
გამოიყენება არა საგამონაკლისო, არამედ ყველა შემთხვევაში.43 ამ პირობებში ნების 
ჩანაცვლება განპირობებულია კანონმდებლობაში მოცემული საგამონაკლისო წესით. 
არადა ამ ნორმას მხოლოდ საგამონაკლისო ხასიათი აქვს, რის გამოც მხოლოდ 
აუცილებელი გარიგებების დადებაზე შეიძლება გავრცელდეს. მიუხედავად ამისა, ის 
გამოიყენება როგორც ნების სრულად ჩანაცვლების, ისე უშუალოდ გარიგებების დადების 
ნაწილში ზოგად საფუძვლად. სასამართლო ამ წესს დაუსაბუთებლად ავრცელებს ყველა 
სფეროზე, რითაც აუარესებს მხარდაჭერის მიმღები პირების უფლებრივ მდგომარეობას.44   

ამასთან, გაჩნდა სასამართლო გადაწყვეტილებები, რომლებშიც გამოიკვეთა, რომ არ 
არსებობს საცხოვრებელი ადგილის განსაზღვრის, წვრილმანი გარიგებების დადებისა და 
სამეწარმეო საქმიანობის სფეროში მხარდაჭერის დაწესების აუცილებლობა.45 
სასამართლოს გადაწყვეტილებები, რომლებშიც მხარდაჭერის მიმღების ნება არაა 
მხარდამჭერის ნებით ჩანაცვლებული, მხარდაჭერის კანონისმიერი მექანიზმის 
იმპლემენტაციის მცდელობაა კონკრეტულ საქმეებში, რადგან არ ჩანს ინდივიდუალური 
მიდგომები. ასევე, სასამართლოს გადაწყვეტილებების სარეზოლუციო ნაწილში ხშირად არ 
მიეთითება ის სფეროები, რომლებშიც დგინდება მხარდაჭერის საჭიროება. 
გადაწყვეტილებებში მეტწილად ასახულია პოზიცია, რომლითაც პირს ენიშნება 
მხარდამჭერი კონკრეტულ „და სხვა უფლებებში“. შესაბამისად, გადაწყვეტილებების 
სარეზოლუციო ნაწილი ზოგადი შინაარსისაა, არაა მითითებული სფეროები, რომლებშიც 
მხარდაჭერას საჭიროებს პირი, მხარდაჭერის ფარგლები, მისი განხორციელების 
ინტენსივობა და ფორმები. ეს ვერ უზრუნველყოფს მხარდამჭერის მოვალეობების 
განჭვრეტადობას და აბრკოლებს გადაწყვეტილების აღსრულების ზედამხედველობის 
ეფექტურად წარმართვას. ამიტომ მეურვეობისა და მზრუნველობის ორგანო მოკლებულია 
შესაძლებლობას, ჯეროვნად განახორციელოს მონიტორინგის ვალდებულება.46 

თუმცა საქართველოს სასამართლო პრაქტიკაში იყო შემთხვევა, როცა დასაწყისში 
გადაწყდა, რომ ერთ-ერთ პირს მიენიჭოს მხარდაჭერის მიმღების კუთვნილი უძრავი 
ქონების ყიდვა-გაყიდვის, გაცვლის, ჩუქების, ქირავნობისა და იპოთეკით დატვირთვის 
უფლება, შემდგომში მოთხოვნა დაზუსტდა ისე, რომ პირი იყოს ცნობილი მხარდაჭერის 
მიმღებად უძრავ ქონებაზე უფლებების შეძენის სფეროში. ამასთან, სასამართლომ 

                                                            
42 საქართველოს უზენაესი სასამართლოს სამოქალაქო საქმეთა პალატის განჩინება საქმეზე №ას-136-2022, 2022 
წლის 15 აპრილი, პარაგრაფი 25.  
43 ახალციხის რაიონული სასამართლოს გადაწყვეტილება საქმეზე №1058146-2/332-15, 2015 წლის 7 ოქტომბერი; 
რუსთავის საქალაქო სასამართლოს №2/685-15 გადაწყვეტილება, 2015 წლის 10 აგვისტო და სხვა. 
44 გვიშიანი ლ., „ქმედუნარიანობის სისტემის რეფორმისა და მისი იმპლემენტაციის პროცესის შეფასება“, 
კვლევის ხელმძღვანელი: ღვინიანიძე ლ., თბ., 2016, გვ. 47-48. 
45 საქართველოს უზენაესი სასამართლოს სამოქალაქო საქმეთა პალატის განჩინება საქმეზე №ას-136-2022, 2022 
წლის 15 აპრილი, პარაგრაფი 50.  
46 გვიშიანი ლ., „ქმედუნარიანობის სისტემის რეფორმისა და მისი იმპლემენტაციის პროცესის შეფასება“, 
კვლევის ხელმძღვანელი: ღვინიანიძე ლ., თბ., 2016, გვ. 48. 

მხარდამჭერს მიანიჭა მხარდაჭერის მიმღების უძრავი ქონების გაყიდვის 
უფლებამოსილება იმ ფორმით, რომ ნასყიდობის საფასური ჩაერიცხოს უშუალოდ 
მხარდაჭერის მიმღების საბანკო ანგარიშზე, ხოლო ხელშეკრულების საფასურის განკარგვა 
მხარდაჭერის ფარგლებში შესაძლებელი იყოს მხოლოდ საჯარო რეესტრში გაფორმებული 
ან სანოტარო წესით დადებული ნასყიდობის ხელშეკრულების საფუძველზე.47 

გარდა ამისა, ზოგიერთ სასამართლოს გადაწყვეტილებაში შეზღუდული შესაძლებლობის 
მქონე პირების მისამართით კვლავ გამოიყენება არასათანადო ტერმინები: „ინვალიდობა“, 
„ინვალიდი“,48 „დაუნის დაავადებით დაავადებული“49  და სხვა. ასეთი ტერმინები ლახავს 
მხარდაჭერის მიმღების პატივსა და ღირსებას, რის გამოც აუცილებელია მსგავსი 
ტერმინოლოგიის გამოყენებისგან თავის შეკავება.  

მიუხედავად ნების ჩანაცვლების შესაძლებლობის გაუქმებისა, სასამართლოები ისევ ამ 
პრაქტიკას მიმართავენ, რაც საბოლოოდ მხარდაჭერის სისტემის ამოქმედების საკითხს 
აყენებს ეჭვქვეშ. ამიტომ გაჩნდა მოსაზრება, რომლის მიხედვითაც, ამჟამად სასამართლო 
სისტემა ვერ უზრუნველყოფს მხარდაჭერის მექანიზმის ამუშავებას, ხოლო მხარდაჭერის 
მიმღების ინსტიტუტის დანერგვის ზოგიერთი მცდელობა ვერ პასუხობს მის მთავარ 
პრინციპს ინდივიდუალური მიდგომის გამოყენების შესახებ.50  

დასკვნა 

კვლევამ დაადასტურა, რომ საკითხის სირთულე განპირობებულია არა მხოლოდ 
მხარდაჭერის სოციალურ-ფსიქოლოგიური ასპექტებით, არამედ პრაქტიკაში მხარდაჭერის 
ხედვის არასწორი გამოყენებით. შესაბამისად, შშმ პირთა ფსიქოლოგიური ჯანმრთელობის 
მდგომარეობის ხარისხის დადგენა მოითხოვს საკითხის კომპლექსურ კვლევას. სწორედ 
ამის შემდეგ ხდება მისთვის რელევანტურ სფერო(ებ)ში შესაბამისი მხარდაჭერის 
დანიშვნა. მხარდაჭერის მიმღებისთვის სათანადო მხარდაჭერის განხორციელება 
პირდაპირპროპორციულად გულისხმობს როგორც შშმ პირის ხასიათის, თვისებებისა და 
ჯანმრთელობის მდგომარეობის გარკვევას, ისე მხარდამჭერის პიროვნების თავსებადობას 
მხარდაჭერის მიმღებთან, შესაბამის სფეროებში მხარდაჭერის მიმღების დაკვალიანებასა 
და კონკრეტული ნაბიჯების იურიდიული შედეგების მისთვის გასაგებ ენაზე ახსნას. ეს 
დიდწილად საჭიროებს მხარდამჭერის მხრიდან გარკვეულ სპეციალურ უნარებსა და 
ცოდნას, რაშიც მნიშვნელოვანია სახელმწიფოს დახმარებაც.  

ამავე დროს, საკითხი ეხება მხარდაჭერის მიმღებთა დეინსტიტუციონალიზაციას ანუ 
კონკრეტული დაწესებულებებიდან მათ გამოყვანას და საზოგადოებაში ინტეგრაციასაც. 
ამისთვის მიზანშეწონილია, გარდა სახელმწიფოს მხრიდან უარყოფითი სტერეოტიპების 
აღმოფხვრისა,51 სათანადო კადრების მომზადება-გადამზადების უზრუნველყოფა. არაა 
გამორიცხული, სასამართლო პრაქტიკაში არსებული არაერთგვაროვნება, 
ინდივიდუალური მიდგომის გაუთვალისწინებლობა, მხარდაჭერის მიღების არასწორი 
                                                            
47 ქუთაისის სააპელაციო სასამართლოს გადაწყვეტილება საქმეზე №2/ბ-966-2018, 2018 წლის 18 დეკემბერი.  
48 ახალციხის რაიონული სასამართლოს გადაწყვეტილება საქმეზე №1006149-2/221-15, 2015 წლის 23 
სექტემბერი; ახალციხის რაიონული სასამართლოს გადაწყვეტილება საქმეზე №1025578-2/262-15, 2015 წლის 23 
სექტემბერი და სხვა; გვიშიანი ლ., „ქმედუნარიანობის სისტემის რეფორმისა და მისი იმპლემენტაციის 
პროცესის შეფასება“, კვლევის ხელმძღვანელი: ღვინიანიძე ლ., თბ., 2016, გვ. 48. 
49 იხ. სენაკის რაიონული სასამართლოს გადაწყვეტილება საქმეზე №2/232-15, 2015 წლის 13 ოქტომბერი.  
50 გვიშიანი ლ., „ქმედუნარიანობის სისტემის რეფორმისა და მისი იმპლემენტაციის პროცესის შეფასება“, 
კვლევის ხელმძღვანელი: ღვინიანიძე ლ., თბ., 2016, გვ. 49. 
51 ღოლიჯაშვილი დ., ედიშერაშვილი ნ., „ფსიქოსოციალური საჭიროების მქონე პირთა 
დეინსტიტუციონალიზაციის სოციალური და სამართლებრივი ასპექტები“, ჟურნალი „თსუ სამართლის 
მიმოხილვა“, სპეციალური გამოცემა, №1, 2013, გვ. 76. 

გაგება და ამ საკანონმდებლო ცვლილებამდელი მდგომარეობის ამჟამადაც გამოყენება 
გამოწვეული იყოს კონკრეტული სპეციალისტებისა თუ სათანადო პირობების 
ნაკლებობით. შესაბამისად, სასურველია ამ მიმართულებით მეტი ძალისხმევის გაწევა. ეს 
ლოგიკურად უზრუნველყოფს მხარდაჭერის მიმღებთა ინტერესების ეფექტიან დაცვას. 

როგორც დადგინდა, ამჟამად სამოქალაქო სამართლის ზოგად ნაწილში დარჩენილია 
ჩანაწერი იმაზე, რომ მხარდაჭერის მიმღები ქმედუნარიანად ითვლება, თუ 18 წელს 
მიაღწევს, ან 18 წლამდე იქორწინებს (სსკ-ის მე-12 მუხლის მე-4 ნაწილი), თუმცა 
სპეციალურმა ნორმამ გამორიცხა 18 წლამდე ქორწინება. ამდენად, ამ შემთხვევაში უნდა 
იყოს გამოყენებული უახლესი და სპეციალური ნორმა. კარგი იქნება, კანონმდებლობაში 
არსებული ეს ჩანაწერები დაზუსტდეს და ხარვეზი შეივსოს.  

მართალია, დღევანდელი მდგომარეობით ქორწინებაში შესასვლელად შშმ პირს სჭირდება 
დამატებით საქორწინო ხელშეკრულების დადება, მაგრამ ეს მისი, როგორც სუსტი მხარის, 
ქონებრივი ინტერესების დაცვით უნდა იყოს განპირობებული. ამასთან, ამ მდგომარეობას 
კანონმდებელი გარკვეულწილად აბალანსებს საქორწინო ხელშეკრულების დადების 
აუცილებლობით. ამავე დროს, ხაზგასასმელია, რომ სამოქალაქო სამართალში 
საფუძველგანმსაზღვრელ პრინციპად ითვლება სუბიექტთა თანასწორობა. 
საკანონმდებლო ცვლილებამდე არ იყო სუბიექტთა თანასწორობა უზრუნველყოფილი, 
რადგან ფორმალური ბარიერები იწვევდა მხარდაჭერის მიმღების უფლებრივ შეზღუდვას. 
არადა თუ სამოქალაქო სამართალში ნებისმიერ ადამიანს აქვს ღირსება და ისინი არიან 
თანასწორნი, ლოგიკურად მხარდაჭერის მიმღებსაც გააჩნია ღირსების შეგრძნება და მასაც 
უნდა ჰქონდეს კანონით გარანტირებული მოქმედების თანაბარი შესაძლებლობები. ასევე, 
მიზანშეწონილია, გამოირიცხოს მხარდაჭერის მიმღების მიმართ ღირსებისა და პატივის 
შემლახველი ტერმინოლოგიის გამოყენება.  

გარდა ამისა, პრობლემა აქტუალურია საპროცესოსამართლებრივი თვალსაზრისითაც. ჩანს 
მხარდაჭერის მიმღების ინტერესების დაცვის აუცილებლობა სამართალწარმოებისას, რაც 
უდავო წარმოების ფარგლებში სათანადოდ ვერ მიიღწევა. ეს განპირობებულია იმით, რომ 
სამართალწარმოებაში მხარდაჭერის მიმღების სათანადო მონაწილეობისთვის არაა 
შეჯიბრებითი პროცესი შექმნილი, მით უფრო, კანონით დადგენილია პროცესში 
მხარდაჭერის მიმღების სავალდებულო მონაწილეობა, მხარდაჭერის მიმღებად საცნობი 
პირის გამოუცხადებლობა კი ქმნის მხოლოდ პროცესის სხვა დროისთვის გადადების და 
არა დაუსწრებელი გადაწყვეტილების გამოტანის საფუძველს. 

ამასთან, ამ მიმართულებით საქართველოს სასამართლო პრაქტიკაში ჩანს ხარვეზებიც. 
ისინი ეხება როგორც ინდივიდუალური მიდგომის არარსებობას, ისე მხარდამჭერისთვის 
მხარდაჭერის მიმღების ნების ჩანაცვლების უფლებამოსილების მინიჭებასა და კანონის 
ძველი რედაქციის ნაკლოვანი მხარეების გამოყენებას. შესაბამისად, მიზანშეწონილია 
განხორციელებული საკანონმდებლო ცვლილების არსის სათანადოდ იმპლემენტირება 
სასამართლო პრაქტიკაში. ასევე, უმთავრესია საზოგადოებრივ ცხოვრებაში მხარდაჭერის 
მიმღების აქტიური მონაწილეობის უზრუნველყოფა, რაც მისი პიროვნების მეტად 
განვითარებისა და საზოგადოების სრულუფლებიან წევრად აღქმის წინაპირობაა. ამ გზით 
მიიღწევა როგორც მხარდაჭერის ინსტიტუტის მიზნის, ისე მხარდაჭერის მიმღების 
უფლებების შესახებ საერთაშორისო სტანდარტების დაცვა. 

რომელთა გაერთიანებაც ქმნის სამართლის სპეციფიკურ ინსტიტუტს, რომლის 
მეშვეობითაც ხდება ასაკობრივი, ფიზიკური თუ გონებრივი შეზღუდვების დაძლევა და 
სამართლებრივ ურთიერთობებში ფიზიკურ პირთა სრულფასოვანი ჩართვა. ნაშრომში 
ადგილი ეთმობა აგრეთვე უცხო ქვეყნების კანონმდებლობისა და პრაქტიკის განხილვას. 
მიმოხილულია გერმანიის , საფრანგეთისა და ნორვეგიის კანონმდებლობა. 

ვინაიდან მეურვეობის, მზრუნველობისა და მითუმეტეს მხარდაჭერის რეგულირება 
ყოველდღიურად იხვეწება და იცვლება, თემის აქტუალურობიდან და საჭიროებიდან 
გამომდინარე, ეს ნაშრომი სწორედ აღნიშნული ინსტიტუტების ქართული და უცხოური 
კანონმდებლობის შედარებით სამართლებრივ ანალიზს ეხება. 

ლოგიკურად შედარებით-სამართლებრივი მეთოდების გამოყენებით ნაშრომში 
წარმოდგენილი იქნება  პრობლემური საკითხები და ამ პრობლემის ფარგლები, მისი 
გადაჭრის გზები. 

ნაშრომში საკანონმდებლო სიახლისა და სასამართლო პრაქტიკის ჭრილში  განხილულია 
მეურვეობის, მზრუნველობისა და მხარდაჭერის ინსტიტუტი. ეს თემა აქტუალურია 
იმიტომ, რომ მეურვეობა და მზრუნველობა  უძველესი პერიოდიდან გვხვდება, რომელიც 
მოიცავს არამარტო სამოქალაქო, არამედ ადმინისტრაციულ ნორმებსაც. რაც შეეხება 
მხარდაჭერას იგი არის აქტუალური იმდენად, რამდენადაც იგი წარმოადგენს 
საკანონმდებლო სიახლეს საქართველოში უნდა აღინიშნოს, რომ ქართულმა 
კანონმდებლობამ ევროპის ქვეყნებისაგან სრულიად განსხვავებულად მოაწესრიგა 
საკითხი. კერძოდ, უარყო ტერმინები: ,,ქმედუნარიანობა“, ,,ჭკუასუსტობა“ და ,,სულით 
ავადმყოფობა“ და მის ნაცვლად შემოიტანა მხარდაჭერის მიმღების ცნება, რომელიც 
ფაქტობრივად, ჯერ კიდევ ჩამოყალიბების სტადიაზეა. 

ნორმის შინაარსი ჩამოყალიბდა სამოქალაქო კოდექსში 2015 წლის 1 აპრილს შესული 
ცვლილების თანახმად, რაც ორმა მნიშვნელოვანმა გარემოებამ განაპირობა: ა) 

საქართველოს საკონსტიტუციო სასამართლოს გადაწყვეტილება; ბ) კონვენციით აღებული 
ვალდებულებები. საკონსტიტუციო სასამართლოს გადაწყვეტილებით ნორმის შინაარსი, 
რომლის თანახმად ჭკუასუსტობის ან სულით ავადმყოფობის გამო პირი მიიჩნეოდა 
ქმედუუნაროდ, ცნობილი იქნა არაკონსტიტუციურად კონსტიტუციის მე-14 და მე-16 
მუხლებთან მიმართებაში. გადაწყვეტილების მიხედვით, დაუშვებელია პირს წაერთვას 
ქმედუნარიანობა მისი ინდივიდუალური გონებრივი შესაძლებლობების გათვალის-
წინების გარეშე. 

საკვანძო სიტყვები: მეურვეობა, მზრუნველობა, მხარდაჭერა, ფსიქოსოციალური 
საჭიროების მქონე პირი, ქმედუნარიანი, შეზღუდულქმედუნარიანი. 

Abstract 

In order to better ensure the interests of children left without parental care and to better protect 
the constitutional rights of these children, the family law provides for the existence of an institution 
of guardianship and custody. The main purpose of this institute is to identify and regis-ter children 
left without parents and parental care, to control the activities of guardians and caregivers 
appointed by such bodies and, most importantly, to create (at least should create) op-timal 
conditions for life and upbringing of such children and to protect their personal and prop-erty 
rights. 

Guardianship, care and support are concepts of heterogeneous content, the combination of which 
creates a specific institution of law, through which age, physical or mental limitations are overcome 
and the full involvement of individuals in legal relations are carried out. As the regula-tion of 
guardianship, custody and especially, support is improved and changed on a daily basis, due to the 
urgency and need of the topic, the masters thesis deals with the comparative legal analysis of 
Georgian and foreign legislation of these institutions. 

The aim of the research is to analyze the new regulations related to the institution of guardianship, 
custody and support, to identify their advantages and disadvantages. The paper also analyzes the 
shortcomings, problems identified in the process of implementation of changes and suggests ways 
to solve them. The paper also discusses the legislation and practice of foreign countries.  

By using logically comparative-legal methods, the paper will present problematic issues and the 
scope of this problem, the ways to solve it. 

In our thesis, the institute of guardianship, custody and support is discussed in the context of 
legislative novelty and case law. This topic is relevant because guardianship and custody have been 
found since ancient times, which includes not only civil but also administrative norms. As for the 
support, it is also relevant as it is a legislative novelty in Georgia. It should be noted that the 
Georgian legislation regulated the issue completely differently from European countries. In 
particular, the country rejected the terms &quot;legal capacity&quot;, &quot;imbecility&quot; and 
&quot;insanity&quot; and replaced them with the concept of a recipient of support, which is, in 
fact, still in its formative stage. 

The content of the norm was formed in accordance with the amendment to the Civil Code of April 
1, 2015, which was conditioned by two important circumstances: a) the decision of the 
Constitutional Court of Georgia; B) obligations under the Convention. According to the decision of 
the Constitutional Court, the content of the norm, according to which a person was consid-ered 
incapacitated due to imbecility or insanity, was declared unconstitutional in relation to Ar-ticles 14 

and 16 of the Constitution. According to the decision, it is inadmissible for a person to be deprived 
of legal capacity without considering his individual mental abilities. 

Keywords: Guardianship, Care, Support, Aperson with psychosocial need, Legal capasity, Limitid 
capacity. 

შესავალი 

მეურვეობა და მზრუნველობა არის სამართლის ინსტიტუტი, რომელიც მოიცავს 
სამოქალაქო, საოჯახო და ადმინისტრაციულ ნორმებს. აღნიშნული ინსტიტუტი ადგენს 
მეურვეობასა და მზრუნველობაში მყოფი ბავშვების  აღზრდისთვის საჭირო წესებსა და  
აუცილებელ პირობებს. აქედან გამომდინარე, შეუძლებელია ამ ინსტიტუტის მიჩნევა 
დამოუკიდებელ  სამართლებრივ დარგად.1 

აღნიშნული ინსტიტუტის  მთავარი დანიშნულებაა მშობელთა და მშობლიური ზრუნვის 
გარეშე დარჩენილ ბავშვთა დროულად გამოვლენა და მის აღრიცხვა.  იგი გამოიხატება 
ასეთი ორგანოების მიერ  მეურვეთა და მზრუნველთა საქმიანობის კონტროლში, რომელიც 
ბავშვებს უქმნის (ყოველ შემთხვევაში უნდა უქმნიდეს) ცხოვრებისა და აღზრდისათვის 
შესაბამის პირობებს და იცავს მათ პირად და ქონებრივ უფლებებს.2 

შვილების აღზრდა, მათი უფლებებისა და ინტერესების დაცვა წარმოადგენს მშობელთა 
უპირატესობას. ამიტომ მათი უფლების დაცვის  მომწესრიგებელი ნორმები მიმართულია 
ბავშვის აღზრდისკენ. კანონით მშობლებს ეკისრებათ თანაბარი უფლება-მოვალეობანი და 
თანაბარი პასუხისმგებლობა აღზრდის საქმეში. აქედან გამომდინარე, კანონმდებელმა 
გაითვალისწინა რა მშობელთა მიერ მშობლის უფლების არასათანადოდ შესრულება ან 
საერთოდ შეუსრულებლობა და  შემოიღო საოჯახო სამართლის ისეთი ინსტიტუტი, 
როგორიცაა მშობლის უფლების ჩამორთმევა.3 

მეურვეობა, მზრუნველობა და მხარდაჭერა არაერთგვაროვანი შინაარსის ცნებებია, 
რომლის გაერთიანებაც ქმნის სამართლის სპეციფიკურ ინსტიტუტს, რომელიც 
არეგულირებს ქმედუუნარო, შეზღუდულქმედუნარიან და ფსიქოსოციალური  
საჭიროების მქონე პირების პირად და ქონებრივ ინტერესებს და იცავს მას.  სახელმწიფო 
ზრუნვა ხორციელდება მეურვეობისა და მზრუნველობის ორგანოების მეშვეობით. 
აღნიშნული ზრუნვა ფსიქოსოციალური დახმარების საჭიროების მქონე პირებისათვის  
გამოიხატება მხარდაჭერის განხორციელებაში.4 

ბავშვთა (არასრულწლოვანთა) აღზრდა და ამ ბავშვთა ზრუნვა არის სახელმწიფოს 
მნიშვნელოვანი ფუნქცია. მართალია, მშობლის უფლება-მოვალეობაა ბავშვის ფიზიკური, 
გონებრივი და ზნეობრივი განვითარება, თუმცა ბავშვი მხოლოდ მშობელს არ ეკუთვნის. 
ბავშვი არის სახელმწიფოს და საზოგადოების კუთვნილება და ბავშვის აღზრდა არის 
სახელმწიფოს საქმე.5 

                                                            
1  ჩოჩიშვილი, ქ., მეურვეობისა და მზრუნველობის ინსტიტუტის შედარებით სამართლებრივი ანალიზი 
ქართული და უცხოური კანონმდებლობის მიხედვით, სამაგისტრო ნაშრომი, გორი, 2020, გვ.3. openscience.ge 
[უ.გ.26.07.2023].   
2 ჩიკვაშვილი, შ., საოჯახო სამართალი, მეორე გადამუშავებული გამოცემა,  ,,მერიდიანი“, თბილისი 1999, 
გვ.334.  
3 იქვე. 
4შენგელი, არ., შენგელია ეკ. საოჯახო და მემკვიდრეობის სამართალი, ,,მერიდიანი, თბილისი, 2017,  გვ.219-220. 
5  ჩოჩიშვილი ქ.  მეურვეობისა და მზრუნველობის ინსტიტუტის შედარებითსამართლებრივი ანალიზი 
ქართული და უცხოური კანონმდებლობის მიხედვით, სამაგისტრო ნაშრომი,  გორი,  2020, გვ.3. openscience.ge › 
[უ.გ.28.06.2021]. 



257

 

 

1. მეურვეობის, მზრუნველობისა და მხარდაჭერის ინსტიტუტის წარმოშობა და 

განვითარება 

მეურვეობის და მზრუნველობის ინსტიტუტი, განსხვავებით მხარდაჭერის 
ინსტიტუტისაგან, ერთ-ერთი უძველესი ინსტიტუტია. მას იცნობს მსოფლიოს ყველა 
ქვეყნის კანონმდებლობა, თუმცა ყველაზე გამოყოფილად იგი აისახა რომის სამართალში. 

რომაულ სამართალში, ისევე როგორც ნებისმიერ სხვა საზოგადოებაში, იყვნენ ადამიანები, 
რომელთაც ამა თუ იმ პოზიტიური თუ ნეგატიური მიზეზებით არ შეეძლოთ არსებული 
მათი უფლებების დამოუკიდებლად განხორციელება და კანონიერი ინტერესების 
რეალიზება. ე.ი. მათი ქმედუნარიანობა. ქმედუნარიანების შეზღუდვის ყველაზე 
გავრცელებული მიზეზები იყო: სამოქალაქო-სამართლებრივ ურთიერთობებში 
მონაწილეობისათვის არასაკმარისი ასაკი, ასევე, პირთა მედეგი ფიზიკური ნაკლოვანებები: 
სულით ავადმყოფობა, მფლანგველობა, ხოლო ქალებისათვის დამახასიათებელი ზედმეტი 
მინდობილობა და ქარაფშუტობა და ა.შ.  სწორედ ასეთი სიტუაციიდან თავის დასაღწევად 
რომის სამოქალაქო სამართალში არსებობდა წარმომადგენლობითი ინსტიტუტი. 
ინტერესების ასეთი წარდგენა საქორწინო-საოჯახო ურთიერთობების ჩარჩოებში, 
უზრუნველყოფდა მეურვეობისა და მზრუნველობის სახსრებს.6 

ძველი რომის სამართლის მიხედვით, ,,მეურვეობა  ეს არის   ცივილური სამართლის მიერ 
ერთ-ერთი მინიჭებული და დაშვებული უფლება და  არის ხელისუფლება იმ თავისუფალი 
პირის დაცვისა, რომელიც  ასაკის გამო თავის თავს ვერ  დაიცავს და არ შეუძლია დაცვა.  
რაც შეეხება მეურვეებს ეს პირები არიან ის პირები, რომლებსაც ეს  ხელისუფლება და ძალა 
გააჩნიათ. სახელწოდება მიიღეს  მათ სწორედ საქმიანობიდან გამომდინარე და მათ 
ეწოდებათ „ტუტორები“, რაც ნიშნავს ზედამხედველებს. მშობლებს მინიჭებული აქვთ 
უფლება, რომლის მიხედვითაც  არასრულწლოვან ბავშვებს, რომლებსაც ისინი 
ექვემდებარებიან, ანუ, მათ თავიანთი ხელისუფლების ქვეშ მოაქციეს, შეუძლიათ  
ანდერძით დაუნიშნონ მეურვეები.  მეურვედ შესაძლებელია დაინიშნოს არა მარტო 
ოჯახის მამა, ანუ ოჯახის თავი, არამედ ოჯახის შვილიც. ასევე შესაძლებელია იყოს მეურვე 
საკუთარი მონაც, თუკი ის შეძლებდა იმავდროულად გააზატებას.“7 

ცნობილი მეცნიერი, ვალერიან მეტრეველი ყურადღებას ამახვილებს ბიზანტიის 
კანონმდებლობაზე და აგვიღწერს, რომ იმ დროისათვის ქორწინების აუცილებელ პირობას 
წარმოადგენდა ქალისა და ვაჟის მშობლების თანხმობა, ან თუ პირს დანიშნული ყავდა 
მეურვე - მეურვის თანხმობა. 

აღნიშნულმა ინსტიტუტმა დიდი გავლენა მოახდინა ქართული კანონმდებლობის 
ჩამოყალიბებაში.8 

ივანე ჯავახიშვილის აზრით, საქართველოში მეურვეობისა და მზრუნველობის 
ინსტიტუტმა დიდი გზა განვლო, რომელიც არაერთგვაროვანი იყო.  სწორედ მე-18 
საუკუნის ბოლოს და მე-19 საუკუნის დასაწყისში ვხვდებით ,,სამოქალაქო სჯულდება“-ს, 
რომელიც შექმნილია ქართლ-კახეთის უკანასკნელი მეფის გიორგი  XII-ის  ძის დავით 
ბატონიშვილის მიერ. ეს ,,სამოქალაქო სჯულდება“ იძლევა ძალზე საინტერესო ცნობას 
მეურვეობისა და მზრუნველობის შესახებ. ამ სამართლის მიხედვით მეურვეობა 
ხორციელდება არამარტო ერთ სფეროში, არამედ სხვადასხვა სფეროში. ,,სამოქალაქო 

                                                            
6 მიხაილოვა, ნ.ვ., ივანოვი ა.ა, ასანიძე ს.რ. რომის სამართალი, თბილისი. 2009, გვ. 83-84. 
7 სურგულაძე, ნ. რომის სამართალი, კონსპექტი, 2016, 5.  tsufacultyoflaw.files.wordpress.com › [უ.გ.28.06.2021]. 
8 მეტრეველი ვ. რომის სამართალი  ( საფუძვლები ), თბილისი, 2009, გვ.105. 

სჯულდება“-ში  ნახსენები სიტყვა ,,ვექილი“ ნიშნავს მეურვეს და იგი ენიშნებოდათ 
მხოლოდ ობოლ ბავშვებს“.9 

ერთ-ერთი მნიშვნელოვანი მოვლენაა 1918 წლის 16 სექტემბერს მიღებული კოდექსი 
,,მოქალაქეობრივი მდგომარეობის აქტის საქორწინო, საოჯახო და სამეურვეო კანონების 
შესახებ“. ამ კოდექსის მე-4 თავით განსაზღვრული იყო სამეურვეო სამართლის საკითხები. 

1970 წლის 18 ივნისს მიღებული „საქართველოს სსრ საქორწინო და საოჯახო კოდექსიც“, 
აწესებდა მეურვეობისა და მზრუნველობის მიზეზებს პირთა ორი ჯგუფის მიმართ. 

დღეისათვის, საქართველოში არის სპეციფიური კანონი მეურვეობის შესახებ, რომელიც  
ძირითადად არის 1997 წელს მიღებულ კანონში ,,საქართველოს სამოქალაქო კოდექსში“. ეს 
კოდექსი განსაზღვრავს  სწორედ იმ ცნებას,  რომელიც ეხება მეურვეობის მზრუნველობისა 
და მხარდაჭერის პროცესსა და პროცედურებს. აღნიშნული კანონი ასევე  განსაზღვრავს 
პასუხისმგებელ ორგანოს, მეურვეობის უფლებებსა და პირის  მოვალეობებს,  ასევე, ამ 
პირთა  დათხოვნის საფუძვლებსა და იმ  ორგანოსა და პირს, რომლის წინაშეც შეიძლება 
გასაჩივრდეს მათი მოქმედებები.10 

1.1. გაეროს და ჰააგის კონვენცია 

გაეროს გენერალურმა ანსამბლეამ მიიღო 1990 წლის 02 სექტემბერს კონვენცია. ,, ბავშვთა 
უფლებების შესახებ“ კონვენციის მე-40 მუხლის მე-4 პუნქტის მიხედვით განსაზღვრულია 
ისეთი სახის ღონისძიებები, როგორიც არის მეურვეობა, მზრუნველობა, მეთვალყურეობა.  
რომელიც მიმართული უნდა იყოს ბავშვების კეთილდღეობისკენ, მათთვის შესაფერისი 
გარემოს შექმნისაკენ და ყოველივე უნდა იყოს შესაბამისი მის მდგომარეობისა და 
დანაშაულის ხასიათის.11 

გაეროს კონვენცია ,,შეზღუდული შესაძლებლობის მქონე პირთა უფლებების შესახებ“ 
საქართველოს მიერ რატიფიცირებულ იქნა 2013 წლის 26 დეკემბერს, რომლითაც 
საქართველომ იკისრა ვალდებულება, რომ სამართლებრივად უზრუნველყოფს 
კონვენციით აღიარებული უფლებების დაცვას. 

გაეროს ,,შეზღუდული შესაძლებლობის მქონე პირთა უფლებების კონვენცია“, შეიქმნა 
იმიტომ, რომ ადამიანის უფლებათა დაცვითი სხვა საერთაშორისო აქტები და მექანიზმები 
ვერ ახერხებდნენ შეზღუდული შესაძლებლობის მქონე პირთა უფლებების სათანადო 
დაცვას.12   

გაერთიანებული ერების ორგანიზაციის 157-ე  წესდებაში განმარტებულია, რომ ,,ბავშვი 
უნდა გაიზარდოს მშვიდობის, ადამიანის ღირსების, პატივისცემის, შემწყნარებლობის, 
თავისუფლების, თანასწორობისა და სოლიდარობის სულისკვეთებით“.13  

შეზღუდული შესაძლებლობის მქონე პირთა შესახებ გაეროს კონვენციის მიხედვით 
სასამართლოს მიერ ქმედუუნაროდ აღიარებული პირები არიან შეზღუდული 
                                                            
9ჯავახიშვილი, ი. ქართული სამართლის ისტორია წიგნი I. თბილისი, 1928. გვ.92. 
http://www.library.court.ge/upload/qasais_I.pdf [უ.გ. 28.06.2021]. 
10ფსიქიკური უუნარობის დაცვის ცენტრი, მეურვეობა და ადამიანის უფლებები საქართველოში, მეურვეობის 
კანონის და პოლიტიკის ანალიზი, თბილისი, 2007, გვ.2-3. 
11გაერთიანებული ერების ადამიანის უფლებათა უმაღლესი კომისარიატი, ბავშვის უფლებები, საქართველოს 
ახალგაზრდა იურისტთა ასოციაციის თარგმანი, თბილისი, 2000, გვ.23. 
12გვიშიანი, ლ., ღვინიანიძე ლ., ქმედუნარიანობის სისტემის რეფორმისა და მისი იმპლემენტაციის პროცესის 
შეფასება, EMC, თბილისი, 2016, გვ.15. 
13ჭიღლაშვილი, ლ., ქორწინების გარეშე დაბადებულ ბავშვთა სამართლებრივი სტატუსი საქართველოს 
კანონმდებლობის მიხედვით“, სამაგისტრო ნაშრომი,  თბილისი, 2016, გვ.157-158. 

შესაძლებლობების მქონენი.  სასამართლოს მიერ პირის ქმედუუნაროდ აღიარების 
საფუძველი კანონის მიხედვით არის ჭკუასუსტობა და სულით ავადმყოფობა.14 ამიტომ, 
კონვენცია სახელმწიფოებს ავალდებულებს ყველა პირი უზრუნველყონ ხელმისაწვდომი 
და აუცილებელი მხარდაჭერით. ტერმინ ,,მხარდაჭერა’’-ს არ გააჩნია კონკრეტული 
შინაარსი, ამიტომ სახელმწიფოებს ევალებათ უზრუნველყონ მხარდაჭერა, 
განსაკუთრებით იმ პირებისათვის, რომლების იზოლირებულნი არიან და შეიძლება არ 
მიუწვდებოდეთ ხელი მხარდაჭერაზე, რომელიც  არსებობს საზოგადოებაში.15 

საქართველო შეუერთდა 1996 წლის 19 ოქტომბრის ჰააგის კონვენციას ,,მშობლის 
პასუხისმგებლობისა და ბავშვთა დაცვის ზომების შესრულებასთან დაკავშირებით 
იურისდიქციას, გამოსაყენებელი სამართლის, აღიარების, შესრულებისა და 
თანამშრომლობის შესახებ“. ეს კონვენცია ვრცელდება ისეთ ბავშვებზე, რომლებსაც არ 
მიუღწევიათ თვრამეტი წლის ასაკისათვის და იგი მოქმედებს ბავშვის დაბადებიდან.  
ჰააგის კონვენციით საქართველომ იკისრა ვალდებულება, რომ თავად განსაზღვრავს  
ბავშვის საუკეთესო ინტერესებს და დაიცავს მას.16 

2. მეურვეობა და მზრუნველობა ქართულ სამართალში 

მეურვეობას, მზრუნველობასა და მხარდაჭერას, მიუხედავად მათი ზოგადი მიზნების 
ერთიანობისა, ახასიათებთ გარკვეული კერძო ხასიათის თავისებურებები, რომელთა  
დეტალური ანალიზი სრულყოფილ წარმოდგენას გვიქმნის სამოქალაქო სამართლის ერთ-
ერთ უმნიშვნელოვანეს ინსტიტუტზე.17 

მეურვეობის, მზრუნველობისა და მხარდაჭერის ინსტიტუტებში იგულისხმება 
სახელმწიფოებრივი ზრუნვა იმ მოქალაქეების მიმართ, რომლებსაც დარღვეული აქვთ  
პირადი და ქონებრივი უფლებები. პირი ვერ დაიცავს მის უფლებებს, თუ მას არ აქვს 
სამოქალაქო ქმედუნარიანობა, რომელშიც იგულისხმება უნარი - თავისი ქმედებებით 
შეიძინოს სამოქალაქო უფლებები და იკისროს სამოქალაქო ვალდებულებები.18 

სამოქალაქო კოდექსის 1275-ე მუხლის შესაბამისად, მეურვეობა და მზრუნველობა წესდება 
არასრულწლოვან ბავშვზე. არასრულწლოვან ბავშვს, რომელსაც დაუწესდა მზრუნველობა 
არ უნდა ჰქონდეს მშობლის ზრუნვა. არასრულწლოვან ბავშვს  ერთი მშობელიც რომ 
ჰყავდეს მას არ უნდა დაუწესდეს მეურვეობა ან მზრუნველობა, ვინაიდან ერთ მშობელსაც 
შეუძლია მისი აღზრდა. ამიტომ მეურვეობა და მზრუნველობა შეიძლება შეენაცვლოს  არა 
ერთს, არამედ ორივე მშობელს.19 

მეურვეობა და მზრუნველობა ასევე შეიძლება დაწესდეს იმ სრულწლოვან პირზე, 
რომელიც თავისი ჯანმრთელობის მდგომარეობის გამო ვერ ახორციელებს პირადი და 
ქონებრივი უფლებების დაცვას და ვერ ასრულებს სამოქალაქო ვალდებულებებს.  
სრულწლოვანი პირისათვის მზრუნველობის დასაწესებლად შეიძლება მხოლოდ ერთი 
საფუძველი არსებობდეს - მისი ჯანმრთელობის გაუარესება იმ მდგომარეობამდე, როცა 

                                                            
14 თორია, ა., ქმედუუნაროდ აღიარებულ პირთა უფლებების დაცვა მათი შვილების გაშვილებისას კორკელია კ. 
რედაქტორობით, თბილისი, 2012,  გვ.91-103.  
15 იხ. სქოლიო 12, გვ.50. 
16 მშობლის პასუხისმგებლობისა და ბავშვთა დაცვის ზომების შესრულებასთან დაკავშირებით იურისდიქციის, 
გამოსაყენებელი სამართლის, აღიარების, შესრულებისა და თანამშრომლობის შესახებ კონვენცია, 1996.  
17 შენგელია, რ., შენგელია ეკ. საოჯახო და მემკვიდრეობის სამართალი, თბილისი 2017,  გვ220. 
18 შენგელია, რ., შენგელია ეკ. ,,საოჯახო სამართალი“(თეორია და პრაქტიკა) (მე-2 გამ.), თბილისი 2011, გვ.347-
348. 
19 შენგელია, რ., შენგელია ეკ. საოჯახო და მემკვიდრეობის სამართალი, თბილისი 2017, გვ.220. 

უკვე აღარ შეუძლია დამოუკიდებლად დაიცვას საკუთარი ინტერესები. ასეთი 
საფუძველია, მაგალითად, მხედველობის ან სმენის სრულად დაკარგვა, მოძრაობის 
შესაძლებლობა, სკლეროზი და სხვა.20   

 მეურვეობა წესდება არაქმედუნარიან პირზე, რომელსაც არ შესრულებია 7  წელი.  მას 
კანონით არ აქვს უფლება და არც შესაძლებლობა, რომ იყოს სამოქალაქო-სამართლებრივი 
ურთიერთობის მონაწილე. მეურვეობა ასევე შეიძლება დაწესდეს იმ პირებზე, რომლებიც 
სასამართლომ ცნო არაქმედუნარიანად. სასამართლომ  პირი რომ აღიაროს ასეთად, მას 
უნდა ჰქონდეს სახეზე სულით ავადმყოფობა ან ჭკუასუსტობა.  არაქმედუნარიანად  
შეიძლება მიჩნეულ იყოს როგორც არასრულწლოვანი ისე სრულწლოვანი პირი.21 

  ზემოაღნიშნული რომ შევაჯამოთ,  როგორც პირველ ისე მეორე შემთხვევაში  
სერიოზული იურიდიული ხასიათის მოქმედებებს ასრულებენ მეურვეები, ოღონდ ეს 
მოქმედებები უნდა იყოს სამეურვეო პირის ინტერესების შესაბამისი.22 

2019 წელს ჩატარდა 9 თვიანი კვლევა სოციალური მომსახურების სააგენტოს 
ტერიტორიული ერთეულების მიერ, რომლის მეშვეობითაც დადგინდა, თუ რამდენ 
ადამიანს დაუწესდა  მეურვეობა და მზრუნველობა. კვლევის შედეგი კი ასეთია: 

  0 წლიდან  7 წლამდე ასაკის პირზე - 1 შემთხვევა; 

  7 წლიდან 18 წლის ასაკის პირზე - 15 შემთხვევა; 

  სრულწლოვან პირებზე, რომლებსაც აქვთ ჯანმრთელობის პრობლემა ( 18 წლის 
ზემოთ) – 4 შემთხვევა.23 

2.1. მეურვეობისა და მზრუნველობის სისტემა გერმანულ, ფრანგულ და 
ნორვეგიულ კანონმდებლობასა და პრაქტიკაში 

ევროპის ქვეყნების  კანონმდებლობაში ვხვდებით სხვადასხვა მიდგომებს მეურვეობასა და 
მხარდაჭერასთან მიმართებით. ძალიან მნიშვნელოვანი და საყურადღებოა  ის ფაქტი, რომ  
ევროპის ქვეყნებში ქმედუუნაროდ ცნობა ხდება არა მთლიანად ქმედუნარიანობის, არამედ 
კონკრეტულად ერთ ნაწილში. გერმანიაში ქმედუნარიანობა ცხადდება  იმ ნაწილში სადაც 
პირს არ შეუძლია  განახორციელოს უნარი და ამიტომ მეურვე ენიშნება მას კონკრეტული 
მიზნით. მაგ:  გადაადგილებაში, ფინანსების განკარგვის საქმეებში, საოჯახო საქმეების 
შესრულებაში და სხვა მსგავსი ქმედებების შესრულების დასახმარებლად. პირის სრული 
ან ნაწილობრივი ქმედუნარიანობა შეიძლება დაადგინოს.24 

ფრანგულ სამოქალაქო სამართალში გამოყოფენ მეურვეობის სამ სახეს. ესაა: სასამართლო 
დაცვა, კურატორობა და ტუტორობა. კურატორი  დახმარებას უწევს პირს ფინანსების და 
შემოსავლების კონტროლს, თუმცა ის არ ერევა პირის სოციალურ ცხოვრებაში. რაც შეეხება 
ტუტორს იგი წყვეტს სამეურვეო პირის  ყოველდღიურობას, განკარგავს მის ყოველ დღეს 

                                                            
20იქვე, გვ.221. 
21ჭანტურია, ლ.; ზოიძე, ბ.; ნინიძე, თ.; შენგელია, რ.; ხეცურიანი, ჯ.  საქართველოს  სამოქალაქო კოდექსის 
კომენტარი, წიგნი V . თბილისი, 2000, გვ.302-303. 
22 იქვე, გვ.302-303. 
23 სოციალური მომსახურების სააგენტოს ტერიტორიული ერთეულების მიერ მეურვეობა/მზრუნველობის 
კუთხით განხილული შემთხვევები 2019, http://ssa.gov.ge/index.php?lang_id=&sec_id=1453 [უ.გ28.06.2021]. 
24 გერმანიის სამოქალაქო კოდექსის 1773 -ე მუხლი.01.01.1900.  lawlibrary.info/ge [უ.გ.28.06.2021]. 

და ნებისმიერ საკითხს. იგი წყვეტს როგორც პირის ფინანსებს, ასევე სამეურვეო პირს 
ეხმარება სწორი არჩევანის გაკეთებაში. 25  

 ნორვეგიის კანონმდებლობა მეურვეს ნიშნავს  ზოგადად და არა კონკრეტული 
დანიშნულებით. ნორვეგიის კანონმდებლობა მკაცრად განსაზღვრავს  მეურვის დანიშვნის  
მოცულობას და მეურვის დანიშვნის მომენტში  სახეზე უნდა იყოს აუცილებლობა.26 

ევროკავშირის წევრი ქვეყნებიდან მხოლოდ ორ ქვეყანას არ აქვს მსგავსი მიდგომა, არ 
აღიარებენ  ნაწილობრივ ქმედუნარიანობას. ეს ქვეყნებია ირლანდია და რუმინეთი. 

3. მხარდაჭერა ქართულ სამართალში 

მეურვეობისა და მზრუნველობისაგან განსხვავებით, მხარდაჭერა ითვალისწინებს 
ქმედუნარიან პირთა განსაზღვრული კატეგორიისათვის რჩევა-დარიგებებისა და 
რეალური დახმარების განხორციელებას სამოქალაქო-სამართლებრივ ურთიერთობებში 
მათი სრულფასოვნად მონაწილეობის უზრუნველყოფის მიზნით.27 

2015 წელს განხორციელებულმა  საკანონმდებლო ცვლილებებმა შეიცვალა ადრინდელი 
მიდგომა. გაუქმდა პირისათვის უფლების ჩამორთმევა და იგი ჩაანაცვლა მხარდაჭერის 
მოდელმა. საქართველოს კანონმდებლობით  მხარდამჭერის მიმღებ პირს  უფლება აქვს 
ისარგებლოს სამოქალაქო უფლებებით და დამოუკიდებლად  იკისროს  ვალდებულებები.28 

პირის მხარდაჭერად დანიშვნა ხდება სასამართლოს გადაწყვეტილებით. მხარდამჭერად 
შესაძლებელია დაინიშნოს, როგორც ოჯახის წევრი, ისე  ნათესავი ან სპეციალისტი, 
რომელიც უნდა აკმაყოფილებდეს საქართველოს სამოქალაქო კოდექსით დადგენილ 
მოთხოვნებს. მხარდამჭერად შესაძლებელია პირის დანიშვნა, მხოლოდ მისი თანხმობით. 
მხარდამჭერად პირის დანიშვნისას სასამართლომ უნდა გაითვალისწინოს პირის 
პიროვნული თვისებები, შეძლებს თუ არა იმ მოვალეობების შესრულებას, რომელსაც 
დააკისრებს სასამართლო. მხარდამჭერის დანიშვნისას მთელი რიგი პროცედურებია 
გასავლელი, რომელშიც ჩართულია: სოციალური მუშაკი და ლევან სამხარაულის 
სახელობის სასამართლო ექსპერტიზის ეროვნული ბიუროს ექსპერტები, როგორიცაა 
ფსიქიატრი, ფსიქოლოგი და ოკუპაციური თერაპევტი. ასევე ძალზე საყურადღებოა ის 
ფაქტი, რომ სასამართლოს მეშვეობით ხდება  მხარდამჭერად დანიშვნის ვადა.29 უვადო 
წარმოებისას განსახილველ საქმეში სასამართლო ადგენს ფაქტებს და არა ფაქტების 
სამართლებრივ შედეგს, რომელიც საჭიროა მხარდაჭერის დასანიშნად.30 

ზემოთ აღნიშნულ ყველა პროცედურას, რომელიც უკავშირდება მხარდამჭერის დანიშვნას  
სასამართლო ახორციელებს ინდივიდუალური შეფასებით. მხარდაჭერის მიმღებად  
შესაძლებელია სასამართლომ  მიიჩნიოს არასრულწლოვანიც.31 იმ შემთხვევაში თუ 

                                                            
25საფრანგეთის (ნაპოლეონის) კოდექსი 1804. https://www.scribd.com /document/ <Кодекс-Наполеона> 
[უ.გ.28.06.2021]. 
26 იურიდიული (ლეგალური) შესაძლებლობები და მარიონეტული  გადაწყვეტილების მიღება Legal capacity and 
proxy decision making, Norway, ხელმისაწვდომია: http://www.alzheimer-europe.org/Policy-inPractice2/Country-
comparisons/2010-Legal-capacity-and-proxy-decision-making/Norway [უ.გ.28.06.2021]. 
27 შენგელია, რ.,  შენგელია ეკ. საოჯახო და მემკვიდრეობის სამართალი,  თბილისი 2017. გვ.2. 
28  სერგი, ლ., ფსიქოსოციალური საჭიროების მქონე პირის სამართალსუბიექტობა, თბილისი. 2019, გვ.9. 
29 ედიშერაშვილი,თ., მხარდამჭერისინსტიტუტი, სტატია, 
http:/www.gruni.edu.ge/other_content/index/790/1574860095 [უ.გ.28.06.2021]. 
30 საქართველოს უზენაესი სასამართლოს 2015 წლის 22 ოქტომბრის გადაწყვეტილება  #ა/ს-741-702-2015. 
31 საქართველოს სამოქალაქო კოდექსი, მე- 12 მუხლის მე-4  ნაწილი,26.06.1997. საქართველოს საკანონმდებლო 
მაცნე.  matsne.gov.ge>.   

მხარდასაჭერი პირი სპეციალურ დაწესებულებაშია განთავსებული, მაშინ დაწესებულების 
წარმომადგენელს ნიშნავს სასამართლო მხარდაჭერად.32 

 სამართალუნარიანად ითვლება ყველა ის პირი, რომელსაც აქვს უნარიანი თავისი ნებითა 
თუ მოქმედებით სრულად  განახორციელოს და შეიძინოს სამოქალაქო უფლებები, თუ 
მოვალეობები.33  პირის პირადი ავტონომიის შესაბამისად  პირს უფლება აქვს 
განახორციელოს ქმედებები, რომლებიც არის უნებლიე და საზოგადოების საშუალო 
წევრის ხედვასთან შესაფერისი. ,,შეცდომებს მაღალი ხარისხის ინტელექტუალური 
შესაძლებლობის მქონე პირებიც კი უშვებენ.“34 

მხარდამჭერთან დაკავშირებულ საკანონმდებლო ხარვეზს წარმოადგენს მხარდამჭერის 
უფლების არაცხადი რეგულირება, ანუ უარი თქვას მხარდაჭერის გაწევაზე. ასევე 
ითვალისწინებს მხარდამჭერის სავალდებულო თანხმობას, ვალდებულების 
დაკისრებისას. თუმცა, იგი არ ადგენს, მასზე უარის თქმის. 35  

3.1. ქმედუუნარო პირის სამართალსუბიექტობა 

სამართლებრივ ნორმებთან ერთად სამოქალაქო საპროცესო სამართლებრივი ურთიერ-
თობის აუცილებელი წინამძღვარი არის მონაწილეთა პროცესუალური სამართალსუბიექ-
ტურობა. სამართლებრივ ლიტერატურაში საპროცესო სამართალსუბიექობას განიხილავენ, 
როგორც სამართლებრივი ურთიერთობის მონაწილეთა უფლებაუნარიანობისა და 
ქმედუნარიანობის ერთიანობას, ე.ი. სუბიექტს უნდა გააჩნდეს როგორც საპროცესო 
უფლებაუნარიანობა, ისე ქმედუნარიანობა.36  

სამართალუნარიანობა ყველა პირის თანდაყოლილი უნივერსალური მახასიათებელია, 
რომელიც განსაზღვრავს პირის ადამიანობას.  ყოველივე ეს განაპირობებს იმას, რომ ეს 
პირები უნდა იყვნენ დაცული და სხვებთან მიმართებაში თანასწორი პირობებით 
ისარგებლონ. სამართლიანობა აუცილებელია ყველა უფლებათა სარგებლობისთვის, 
როგორიცაა სამოქალაქო, პოლიტიკური, სოციალური, ეკონომიკური და კულტურული 
უფლებები.37 

ფსიქოსოციალური საჭიროების მქონე პირებთან დაკავშირებით აღნიშნული კონვენციის 
ძირითადი მოთხოვნა არის ამ პირების სამართალსუბიექტობისადმი განსაკუთრებული 
პატივისცემა (ზოგჯერ ამის აღსანიშნავად გამოიყენება ტერმინი ,,სამართალუნარიანობა’’). 
მის ქვეშ მოიაზრება სწორედ უფლებაუნარიანობა და ქმედუნარიანობა ერთიანობაში. 

3.2. ქმედუნარიანობის  სისტემის რეფორმის მნიშვნელობა 

თეა ედიშერაშვილი სტატიაში წერს ქმედუნარიანობის ინსტიტუტზე, განსაზღვრავს ამ 
ინსტიტუტის მნიშვნელობას. რეფორმამდელი კანონმდებლობით პირს, რომელსაც 
მიენიჭებოდა ქმედუნარიანობის სტატუსი ვერ შეძლებდა დაქორწინებას. დღეისათვის 
მოქმედი რეგულაციებით ისევ შეზღუდულად დარჩა აღნიშნული უფლება და იკრძალება 

                                                            
32 იქვე.   
33   კერესელიძე,  დ., კერძო სამართლის უზოგადესი სისტემური ცნებები, თბილისი, 2009, გვ.63. 
34   საქართველოს საკონსტიტუციო სასამართლოს 2014 წლის 8 ოქტომბრის N2/4/532,533 გადაწყვეტილება, პ 26. 
35 გვიშიანი, ლ., ქმედუნარიანობის სისტემის რეფორმისა და მისი იმპლემენტაციის პროცესის შეფასება 
კანონმდებლობისა და პრაქტიკის ანალიზი, კვლევა, ადამიანის უფლებების სწავლებისა და მონიტორინგის 
ცენტრი EMC . 2016 წ. 
36 გვიშიანი, ლ., ღვინიანიძე, ლ. ქმედუნარიანობის სისტემის რეფორმისა და მისი იმპლემენტაციის  პროცესის 
შეფასება, EMC, თბილისი, 2016. 
37 იქვე. 

ქორწინება იმ პირებს შორის, რომელთაგანაც ერთ-ერთს მინიჭებული აქვს მხარდაჭერის 
სტატუსი და აქამდე არ აქვთ საქორწინო ხელშეკრულება.  აქედან გამომდინარე ქორწინების 
უფლება ასეთ პირებს შორის რჩება დამოკიდებული  სამოქალაქო ხელშეკრულების, 
საქორწინო კონტრაქტის დადებაზე.38   

შეზღუდული შესაძლებლობის მქონე პირების დასაქმების საკითხს მნიშვნელოვანი როლი 
უჭირავს სოციალურ საწარმოს. საქართველოს იუსტიციის სამინისტროსა და ჯანდაცვის 
სამინისტროს  ორგანიზებით შემუშავდა  ე.წ. ,,ჯობქოუჩები“-ს პროგრამა, რომელიც 
მიზნად ისახავს შშმ პირების დასაქმებას.  ,,ჯობქოჩები“ გადიან გადამზადების პროგრამას, 
რომლის მეშვეობითაც გამარტივებულია ასეთ პირთა დასაქმება.39  

ესპანეთში დადგენილია სპეციალური კვოტა, რომლის მიხედვითაც საჯარო და კერძო 
დაწესებულებებს კანონი ავალდებულებს ასეთი პირების დასაქმებას. მაგ: თუ საჯარო 
დაწესებულებაში არის 50 პირზე მეტი მომუშავე, აქედან მინიმუმ  2 % უნდა იყოს შშმ პირი. 
ავსტრიაში კი - ყოველი 25-ე,  გერმანიაში - ყოველ  დასაქმებულ 20 კაცში 5 %. უნგრეთის 
კანონმდებლობით კომპანიაში სადაც 25 ადამიანი და მეტია დასაქმებული - 5 %.40 

რეფორმამდე არსებული კანონით მთლიანად შეზღუდული იყო ქმედუუნარო პირის 
სასამართლოსადმი მიმართვის უფლება, რაც საფრთხეს უქმნიდა ადამიანის სხვადასხვა 
ფუნდამენტურ უფლებებს, რადგან არ არსებობდა მექანიზმი, რომლითაც დაცული 
იქნებოდა აღნიშნული უფლება. ეს უფლება მთლიანად დამოკიდებული იყო სხვა პირის 
ნებაზე. სწორედ ამიტომ, საკონსტიტუციო სასამართლოს მიერ არაკონსტიტუციურად იქნა 
ცნობილი  ქმედუუნაროდ აღიარებული პირის მეურვის გამოხატული ნება მკურნალობის 
თაობაზე. იგივე გადაწყვეტილებით არაკონსტიტუციურად ჩაითვალა ქმედუუნარო პირის 
ინფორმაციაზე წვდომის, მისი ნებაყოფლობით მკურნალობისა, ფსიქიატრიულ 
დაწესებულებაში მკურნალობისა და ექიმის არჩევის, გამოკვლევებისა და მკურნალობის 
შეწყვეტის თავისუფლების შეზღუდვა. ძველი კანონმდებლობით მთლიანად შეზღუდული 
იყო სამოქალაქო გარიგების დადება, თუნდაც ეს ყოფილიყო წვრილმანი საოჯახო 
გარიგება. დღეისთვის ეს უკვე შესაძლებელია და ის აღარ უკავშირდება პირის 
ქმედუნარიანობას.41 

დასკვნა 

ადამიანის უფლებათა ეფექტიანი დაცვისთვის აუცილებელია მოქმედებდეს შესაბამისი 
კანონმდებლობა, რომელიც ზედმიწევნით შესრულდება პრაქტიკაში. ასეთი 
კანონმდებლობის შესაქმნელად და სწორი პრაქტიკის ჩამოყალიბებისათვის საჭიროა 
ადამიანის უფლებათა საერთაშორისო სტანდარტების გათვალისწინება  აღნიშნულ 
კანონშემოქმედებით პროცესში. ადამიანის უფლებათა ეფექტიანი დაცვისთვის ასევე 
მნიშვნელოვანია სხვა ქვეყნების საუკეთესო გამოცდილების გაზიარება და ამ 
გამოცდილების მორგება ქართული  კანონმდებლობისთვის.   

მეურვეობის, მზრუნველობისა და მხარდაჭერის ინსტიტუტი საკუთარი არსით 
განსაკუთრებული და ძალიან დადებითი მოვლენაა ქართული კანონმდებლობისთვის. 
                                                            
38 ედიშერაშვილი თ. მხარდამჭერის ინსტიტუტი, სტატია,  
http:/www.gruni.edu.ge/other_content/index/790/1574860095 [უ.გ.28.06.2021]. 
39ღოლიჯაშვილი, დ.,  ედიშერაშვილი, ნ., ფსიქოსოციალური საჭიროების მქონე პირების 
დეინსტიტუციონალიზაცია, თბილისი 2016, გვ.75. 
40 გურული, ნ., შრომის უფლება შეზღუდული შესაძლებლობის მქონე პირებისთვის, კვლევა 
https://emc.org.ge/ka/products/shromis-ufleba-shezghuduli-shesadzleblobis-mkone-pirebistvis [უ.გ.28.06.2021]. 
41 ედიშერაშვილი, თ.,  მხარდამჭერის ინსტიტუტი, სტატია, 
http:/www.gruni.edu.ge/other_content/index/790/1574860095 [უ.გ.28.06.2021]. 

როგორც უკვე ვიცით, მეურვეობის, მზრუნველობისა და მხარდაჭერის ინსტიტუტი  
დამატებით გარანტიებს ქმნის სამოქალაქო  სამართლებრივი სუბიექტებისთვის, ვინაიდან 
მოხდეს მათი  სრული მონაწილეობა სამოქალაქო ბრუნვაში.  

მეურვეობისა და მზრუნველობისა ინსტიტუტებს აქვთ საერთო მიზნები, თუმცა ამის  
მიუხედავად, მათ შორის არის არსებითი ხასიათის განსხვავება.  ეს განსხვავება  
გამოიხატება არა ამ ბავშვის აღზრდაში, არამედ ამ ბავშვის პირადი და ქონებრივი 
უფლებების დაცვაში. ახალი კანონმდებლობით მნიშვნელოვნად შეიცვალა იმ პირთა 
სამართლებრივი მდგომარეობა, რომელთაც ადრინდელი კანონმდებლობით 
ჭკუასუსტობის ან სულით ავადმყოფობის გამო სასამართლო უწესებდა მეურვეობას.  
საქართველოს საკონსტიტუციო სასამართლომ გაითვალისწინა ბოლოს განვითარებული  
საერთაშორისო ტენდენცია იმის თაობაზე, რომ, თუ პირი არის შეზღუდული გონებრივი 
შესაძლებლობის მქონე, მაშინ, მათთვის უფრო მეტი ავტონომიურობის მინიჭება 
გამოიწვევს გაცილებით მეტ სარგებელს, იმ შემთხვევაში, თუ   შემცირდება მათზე გაწეული 
მზრუნველობითი ღონისძიებები, ვიდრე  ამას მივიღებდით ქმედუნარიანობის 
ინსტიტუტის შეზღუდვით. 

სფეროების განსაზღვრის დროს მოსამართლემ განმცხადებლის მოთხოვნის საფუძველზე 
უნდა იმსჯელოს კონკრეტულ სფეროში მხარდაჭერის დანიშვნა არის თუ არა 
მიზანშეწონილი, როგორც ეს ხდება ევროპის ქვეყნებში. ამავდროულად საქართველოს 
სამოქალაქო საპროცესო კოდექსი არ იცნობს აღნიშნული პირების პროცესზე 
გამოუცხადებლობის სამართლებრივ შედეგებს, რომელიც იძლევა შედეგად  პროცესის 
გაწელვას და შშმ პირებისთვის ხდება სტრესის მომტანი.  

ძალიან კარგი მაგალითია ნორვეგია, სადაც მეურვეობა წესდება ზოგადად საქმეების 
წარმართვისთვის ან კონკრეტული ამოცანების შესრულების მიზნით. ამავე კანონით 
ნორვეგიაში  მეურვეობის დანიშვნის საფუძველია ნარკოტიკებზე, ალკოჰოლზე ან 
აზარტულ თამაშებზე მძიმე ფორმით დამოკიდებულება, რაც ძალიან სწორად მიმაჩნია და 
ვთვლი, რომ საქართველოს სამოქალაქო კოდექსშიც უნდა იყოს შეტანილი. 

გერმანიის კანონმდებლობით  მხარდაჭერის დანიშვნასთან დაკავშირებით ყველა 
წვრილმანი კარგად არის შესწავლილი და გამოკვლეული, რასაც ქართულ 
კანონმდებლობაში არ ვხვდებით, თუმცა წვრილმანების განსაზღვრა ძალიან 
მნიშვნელოვანია. 

ხოლო, საფრანგეთის კანონმდებლობით კურატორი უწესდებათ ფინანსურ საქმეებში და  
არ ერევა სოციალური ცხოვრების სფეროში, რაც ძალიან ყურადსაღებია. 

რაც შეეხება ექსპერტის და ფსიქოსოციალური საჭიროების მქონე პირის სავალდებულო 
მონაწილეობას, რომელიც  განსაზღვრულია  საქართველოს სამოქალაქო საპროცესო 
კოდექსის 36320 მუხლის მე-4 ნაწილით უნდა შეიცვალოს და მოსამართლემ  თავად უნდა 
განსაზღვროს  დრო თუ, როდის იქნება აუცილებელი მათი პროცესში მონაწილეობა. 

მეურვეობისა და მზრუნველობის ინსტიტუტისაგან განსხვავებით მხარდაჭერის 
ინსტიტუტის  გავლენა და ამ ინსტიტუტის როლი, მისი სიახლიდან გამომდინარე დღემდე 
არის დახვეწის პროცესში და ამიტომ კარგი იქნება თუ გავითვალისწინებთ ნორვეგიის, 
გერმანიისა და საფრანგეთის კანონმდებლობას. აღნიშნული ქვეყნების მაგალითი 
გამოიწვევს ჩვენი ქვეყნის კანონმდებლობაში არსებული ხარვეზების აღმოფხვრასა და 
კანონმდებლობის უკეთესობისაკენ შეცვლას, რაც პირდაპირ გავლენას მოახდენს შშმ 
პირების უფლება-მოვალეობაზე. 

ბიბლიოგრაფია 

1. ჯავახიშვილი, ივანე, ქართული სამართლის ისტორია, წიგნი I. თბილისი, 1928.  
http://www.library.court.ge/upload/qasais_I.pdf [უკანასკნელად გადამოწმდა 28.06.2021]; 

2. ჭანტურია, ლადო, ზოიძე, ბესარიონ, ნინიძე, თედო, შენგელია, რომან, ხეცურიანი, 
ჯონი, საქართველოს  სამოქალაქო კოდექსის კომენტარი, წიგნი V. თბილისი, 2000; 

3.  შენგელია, რომან, შენგელია, ეკატერინე, საოჯახო სამართალი (თეორია და პრაქტიკა) 
(მე-2 გამ.), თბილისი 2011; 

4.  შენგელია, რომან, შენგელია ეკატერინე, საოჯახო და მემკვიდრეობის სამართალი, 
თბილისი 2017; 

5.  ჩიკვაშვილი, შალვა, საოჯახო სამართალი, მეორე გადამუშავებული გამოცემა, 

პირების დეინსტიტუციონალიზაცია, თსუ სამართლის მიმოხილვა, თბილისი, 2016; 
8. ედიშერაშვილი, თეა, მხარდამჭერის ინსტიტუტი სტატია, 

http:/www.gruni.edu.ge/other_content/index/790/1574860095 [უკანასკნელად გადამოწმდა 
28.06.2021]; 

9.  გურული, ნინო, კვლევა  შრომის უფლება შეზღუდული შესაძლებლობის მქონე 
პირებისთვის  https://emc.org.ge/ka/products/shromis-ufleba-shezghuduli-shesadzleblobis-
mkone-pirebistvis [უკანასკნელად გადამოწმდა 28.06.2021]; 

მომსახურების სააგენტო, 2019.  http://ssa.gov.ge/index.php?lang_id=&sec_id=1453 
[უკანასკნელად გადამოწმდა 28.06.2021]; 

ვალდებულების ჯეროვანი შესრულების შეფასების კრიტერიუმები 
სამედიცინო მომსახურების ხელშეკრულებაში42 

გიორგი ქანთარია 
დოქტორანტი 

თბლისის სახელმწიფო უნივერსიტეტი 

აბსტრაქტი 

ადამიანის სიცოცხლისა და ჯანმრთელობის უფლების დაცვა, როგორც საჯაროსა-
მართლებრივი ისე კერძოსამართლებრივი დაცვის საგანია. ამდენად, სამედიცინო 
საქმიანობის განხორციელების საჯაროსამართლებრივი პირობების არსებობის პარალე-
ლურად, პაციენტისა და სამედიცინო მომსახურების გამწევის სახელშეკრულებო 
ურთიერთობის მოწესრიგება ქართული სამართლის ერთ-ერთი უმნიშვნელოვანესი 
გამოწვევაა.  

წინამდებარე სტატიაში გაანალიზებულია სამედიცინო მომსახურების ხელშეკრულების 
იურიდიული ბუნება, მისი სუბიექტები და არსებითი პირობები, განხილულია 
ზემოაღნიშნული ხელშეკრულების  მიზანი და  სოციალური მნიშვნელობა. მითითებულ 
საკითხებზე დაყრდნობით გამოყოფილია სამედიცინო მომსახურების ხელშეკრულების 
შესრულების კრიტერიუმები და წარმოდგენილია ცალკეული რეკომენდაციები. 

განხილულია ,,საშუალო ხარისხის სამუშაოს“ შესრულების სტანდარტის გამოყენების 
სამართლებრივი შესაძლებლობა სამედიცინო მომსახურების ხელშეკრულებებთან 
მიმართებით. ასევე შეფასებულია პაციენტის გამოჯანმრთელების შედეგის მნიშვნელობა 
ვალდებულების შესრულების განსაზღვრის პროცესში. ამასთან, სტატიაში წარმოჩენილია 
კავშირი, ვალდებულების შესრულებას, ვალდებულების შესრულების მეთოდსა და 
დამდგარ შედეგს შორის. განხილულია  მხარეთა მიერ ვალდებულების შესრულების 
კრიტერიუმების ამავე ხელშეკრულებითვე განსაზღვრისა და მათი კონკრეტულ 
პროცესებზე დაკავშირების შესაძლებლობა. 

საკვანძო სიტყვები: სამედიცინო მომსახურების ხელშეკრულება, ვალდებულების 
შესრულება, ვალდებულების შესრულების სტანდარტი. 

Abstract 

Protection of the right to human life and health is the subject of both public law and private law 
protection. Thus, in parallel with the existence of public legal conditions for the implementation of 
medical activities, regulating the contractual relationship between the patient and the medical 
service provider is one of the most important challenges of Georgian law. 

The present article analyzes the legal nature of the medical service contract, its subjects and 
essential conditions, discusses the purpose and social significance of the aforementioned contract. 
Based on the specified issues, the criteria for the performance of the medical service contract are 
separated and separate recommendations are presented. 

                                                            
42   „კვლევა [PHDF-22-2535] განხორციელდა შოთა რუსთაველის საქართველოს ეროვნული სამეცნიერო 
ფონდის ფინანსური მხარდაჭერით”/ „This research [PHDF-22-2535] has been supported by Shota Rustaveli 
National Science Foundation of Georgia (SRNSFG)“. 

The legal possibility of using the performance standard of "average quality work" in relation to 
medical service contracts is discussed. The importance of the outcome of the patient's recovery in 
the process of determining the fulfillment of the obligation is also evaluated. In addition, the article 
shows the connection between the fulfillment of the obligation, the method of fulfillment of the 
obligation and the resulting result. The possibility of defining the criteria for the fulfillment of 
obligations by the parties in the same agreement and connecting them to specific processes is 
discussed. 

Keywords: medical service contract, obligation fulfillment, obligation fulfillment standard. 

შესავალი 

სამედიცინო მომსახურების ხელშეკრულების შესრულების კრიტერიუმების განსაზღვრას 
საქართველოსთვის, როგორც განვითარებადი სამართლებრივი სისტემის მქონე 
ქვეყნისთვის დიდი თეორიული და პრაქტიკული მნიშვნელობა აქვს. თანამედროვე 
ქართული სამართალი, პაციენტსა და სამედიცინო მომსახურების გამწევს შორის 
წარმოშობილი ურთიერთობის სპეციალური მოწესრიგების აუცილებლობის წინაშე ჯერ 
კიდევ დამოუკიდებლობის გამოცხადებისა და ძველი საბჭოთა სამართლებრივი სისტემის 
რღვევის პერიოდიდან დგას. პრობლემა ვერც სამოქალაქო კოდექსის მიღებამ აღმოფხვრა, 
რომელიც უცხო ქვეყნის სამოქალაქო კოდექსებისგან განსხვავებით არც ,,მომსახურების 
ხელშეკრულებას“, და მითუმეტეს არც ,,სამედიცინო მომსახურების ხელშეკრულებას“, 
როგორც ხელშეკრულების სპეციალურ სახეს არ იცნობს და მისგან წარმოშობილ 
ურთიერთობებს ზოგადი ნორმებით აწესრიგებს.  სამწუხაროდ, ამ მეტად მნიშვნელოვან 
საკითხზე ეროვნული იურიდიული დოქტრინა სამეცნიერო კვლევების სიუხვით არ 
გამოირჩევა (არსებული ლიტერატურის უმეტესობა კი ეხება მხოლოდ ზიანის 
ანაზღაურების პრობლემას). სწორედ ამიტომ რიგი საკითხები დაუმუშავებელი და 
არასრულყოფილია, რაც პრაქტიკაში, კიდევ უფრო მეტად აფერხებს პაციენტის ინტერესთა 
სრულყოფილ დაცვას. 

 ამგვარი, ზოგადი რეგულირების პირობებში კი ჩნდება სამედიცინო 
კერძოსამართლებრივი ურთიერთობისათვის დამახასიათებელი სპეციფიკის 
გაუთვალისწინებლობით მხარეთა ინტერესთა ხელყოფის საფრთხე. განსაკუთრებით 
ხელშეკრულების შესრულების შეფასების პროცესში, ვინაიდან სპეციალური ნორმის არ 
არსებობის პირობებში, ბუნდოვანია კრიტერიუმები, რომლებსაც ვალდებულების 
შესრულება უნდა დაეფუძნოს. 

სამოქალაქო კოდექსში არსებობს მხოლოდ ზოგადი დათქმა იმის თაობაზე, რომ 
ვალდებულება ჩაითვლება შესრულებულად თუ გაწეული მომსახურება, სულ ცოტა, 
საშუალო ხარისხისაა. შესაბამისად, აუცილებელია მოცემული კვლევის ფარგლებში 
დაზუსტდეს თუ რამდენად დასაშვებია სამოქალაქო კოდექსის 380-ე მუხლით დადგენილი 
საშუალო ხარისხის სტანდარტით ხელმძღვანელობა, სამედიცინო მომსახურებასთან 
მიმართებით და დასაშვებია თუ არა, ყველა შემთხვევაში, ვალდებულების შესრულება 
დაუკავშირდეს პაციენტის გამოჯანმრთელების შედეგს (ანუ დაზუსტდეს ,,შესრულებული 
სამუშაოს ,,საშუალო ხარისხი“ და ,,პაციენტის გამოჯანმრთელება“ სამედიცინო 
მომსახურების ხელშეკრულების ჯეროვანი შესრულების შესაფასებლად, რამდენად 
მისაღები კრიტერიუმებია (უარყოფითი პასუხის შემთხვევაში განისაზღვროს, რა სახის 
მეთოდისა და მტკიცებულებების გამოყენებით უნდა შეაფასოს მოსამართლემ 
ვალდებულების შესრულების საკითხი და როგორ ნაწილდება ამ პროცესში მხარეთა შორის 
მტკიცების ტვირთი)). 

ზემოაღნიშნულის გათვალისწინებით ჩნდება კითხვები იმის თაობაზე თუ, რამდენად 
უზრუნველყოფს მოქმედი კანონმდებლობა სამედიცინო მომსახურების ხელშეკრულების 
მხარეთა თანასწორუფლებიანობას. 

გასათვალისწინებელია ის გარემოებაც, რომ სამედიცინო დაწესებულებისადმი მიმართვა 
ყველა, შემთხვევაში არ წარმოადგენს პირის თავისუფალი ნების გამოვლენის შედეგს. 
ამგვარი ქცევა, როგორც წესი, განპირობებულია ,,ობიექტური იძულებით“ ანუ იმ 
საფრთხის არიდების აუცილებლობით, რაც პაციენტის სიცოცხლესა და ჯანმრთელობას 
ემუქრება. ამდენად, პაციენტი სამედიცინო დაწესებულების გამწევთან შედარებით 
არათანაბარ მდგომარეობაში იმყოფება. სამედიცინო მომსახურების მისაღებად ის ხშირად 
იძულებულია დაეთანხმოს (თუნდაც მისი უფლებრივი მდგომარეობის საზიანოდ) 
სამედიცინო დაწესებულების მიერ შემოთავაზებულ ყველა სახელშეკრულებო პირობას, 
მათ შორის ვალდებულების შესრულების კრიტერიუმების ხელშეკრულებითვე დადგენის 
ნაწილში. 

ამდენად დასაზუსტებელია შესაძლებელია თუ არა პაციენტი ჩაითვალოს ხელშეკრულების 
სუსტ მხარედ და რა გავლენას ახდენს პაციენტის ინფორმაციული დისბალანსი 
სახელშეკრულებო ნორმების განმარტების პროცესზე. როგორია სამედიცინო მუშაკთა 
ეთიკური ვალდებულებების სისტემა მკურნალობის პროცესში და რამდენად 
მიზანშეწონილია პაციენტის დაცვის დამატებითი ღონისძიებების შემუშავება. ამ 
კითხვებზე საპასუხოდ აუცილებელია, როგორც ქართული, ისე უცხოური 
კანონმდებლობისა და იურიდიული დოქტრინის ფუნდამენტური ანალიზი. ამასთან, 
სასამართლო პრაქტიკის კვლევის საფუძველზე მნიშვნელოვანია განხორციელდეს 
მოქმედი საკანონმდებლო ბაზის საკმარისობის გამოკვლევა, რათა დადგინდეს არსებობს 
თუ არა სამოქალაქო კოდექსით (ან სხვა სპეციალური კანონით მაგ.: ,,პაციენტის 
უფლებების შესახებ“ საქართველოს კანონით) სამედიცინო მომსახურების 
ხელშეკრულების სპეციალური მოწესრიგების აუცილებლობა.  

ყოველივე ზემოაღნიშნულის გათვალისწინებით, წარმოდგენილი ნაშრომის მიზანია  
სამედიცინო მომსახურების ხელშეკრულების შესრულების განსაზღვრის საკითხთან 
დაკავშირებული პრობლემატიკის იდენტიფიცირება, როგორც საკანონმდებლო ბაზის, ისე 
სასამართლო პრაქტიკის დონეზე.  

კვლევაში გამოყენებულია: ნორმატიულ-დოგმატური, შედარებით-სამართლებრივი, 
ანალიზის, სინთეზის, დედუქციური, ინდუქციური და ლოგიკური მეთოდები. 

1. სამედიცინო მომსახურების ხელშეკრულება 

სამედიცინო მომსახურების ხელშეკრულების, როგორც მომსახურების ცალკეული სახის, 
მომწესრიგებელ თავს საქართველოს სამოქალაქო კოდექსი არ შეიცავს.  ამდენად, 
ხელშეკრულების ამ სახესთან დაკავშირებული ურთიერთობები, პრაქტიკულად მხარეთა 
ავტონომიასა და ვალდებულებითი სამართლის ზოგადი ნორმებით წესრიგდება. ამ 
პირობებში, ხელშეკრულების იურიდიულ ბუნებასთან დაკავშირებით არსებული 
ბუნდოვანება გაურკვეველი რჩება, რასაც დამატებით ისიც ამწვავებს, რომ სამოქალაქო 
კოდექსი არათუ სამედიცინო მომსახურების,  არამედ  ზოგადად მომსახურების 
ხელშეკრულების ცნებას არ იცნობს.43 

                                                            
43 პეპანაშვილი, ნ., სამედიცინო დაწესებულების მიერ მიყენებული ზიანის ანაზღაურება (სადისერტაციო 
ნაშრომი), თბილისი, 2016, 122. 

განსხვავებით ქართული სამართლისა გერმანიის სამოქალაქო კოდექსში 2013 წელს 
შესული ცვლილებებით განისაზღვრა სამედიცინო მომსახურების ხელშეკრულების 
შინაარსი.44 ,,გსკ-ის 630ა I პარაგრაფის მიხედვით სამედიცინო მომსახურების 
ხელშეკრულება პაციენტსა და მკურნალობის გამწევ პირს შორის დადებული ორმხრივი 
ვალდებულებითსამართლებრივი ხელშეკრულებაა. “45 

იურიდიულ ლიტერატურაში გამოთქმული მოსაზრებით ,,სამედიცინო დაწესებულებას 
და პაციენტს შორის დადებული ხელშეკრულება შეიძლება შერეული ხასიათის იყოს, 
მოიცავდეს მაგ., ნარდობის ან ნასყიდობის ხელშეკრულების ელემენტებს.“46  საქართველოს 
უზენაესმა სასამართლომ ერთ-ერთ საქმეზე განმარტა, რომ ,,სარჩელის საგანს სამედიცინო 
მომსახურების ხელშეკრულებიდან გამომდინარე ზიანის ანაზღაურება წარმოადგენს, 
შესაბამისად, უნდა შეფასდეს თავად ეს ხელშეკრულება, მის საფუძველზე წარმოშობილი 
ვალდებულებითი ურთიერთობა და დაარღვია თუ არა სამედიცინო მომსახურების 
გამწევმა ვალდებულება. ამ მოცემულობის პირობებში საკასაციო სასამართლო მიიჩნევს, 
რომ მოთხოვნის დამფუძნებელ ნორმებს წარმოადგენს სამოქალაქო კოდექსის 629.1, 394-ე, 
408.1 მუხლები“47  სასამართლოს ეს განმარტება მნიშვნელოვანია ვინაიდან სამედიცინო 
მომსახურების ხელშეკრულებიდან გამომდინარე დავისას მოთხოვნის საფუძვლად 
უთითებს საქართველოს სამოქალაქო კოდექსის 629 - ე მუხლის პირველი ნაწილს, რაც იმას 
ნიშნავს, რომ სასამართლო ამ სახის ხელშეკრულებასთან ყველაზე ახლო მდგომად 
ნარდობის ხელშეკრულებას მიიჩნევს და მხარეთა შორის წარმოშობილ ურთიერთობებს 
ნარდობის მომწესრიგებელი ნორმებით არეგულირებს. სასამართლოს ზემოაღნიშნული 
განმარტება დასაბუთებულია და აიხსნება ნარდობისა და მომსახურების ხელშეკრუ-
ლებების მსგავსი ხასიათით, თუმცა დასაზუსტებელია თუ რამდენად ამოწურავს 
ნარდობის შინაარსი სამედიცინო მომსახურების ხელშეკრულების რეგულირების სფეროს. 
აღნიშნულის დასადგენად აუცილებელია წარმოჩინდეს ზემოაღნიშნული ხელშეკრუ-
ლების იურიდიული ბუნება, რისთვისაც უნდა დავახასიათოთ: ხელშეკრულების 
სუბიექტები, მისი არსებითი პირობები, საგანი, ფორმა და პასუხისმგებლობის წესი. 

2. სამედიცინო მომსახურების ხელშეკრულების ძირითადი სუბიექტები 

სამედიცინო მომსახურების ხელშეკრულების ძირითად სუბიექტებს წარმოადგენენ 
სამედიცინო მომსახურების გამწევი  და პაციენტი. ,,პაციენტის უფლებების შესახებ“ 
საქართველოს კანონის მე-4 მუხლის ,,ზ)“ ქვეპუნქტის თანახმად სამედიცინო მომსა-
ხურების გამწევი არის პირი, რომელიც საქართველოს კანონმდებლობით დადგენილი 
წესით ახორციელებს სამედიცინო მომსახურებას, ხოლო პაციენტი კი ,,ჯანმრთელობის 
დაცვის შესახებ“ საქართველოს კანონის მე-3 მუხლის ,,რ)“ ქვეპუნქტის მიხედვით არის 
პირი, რომელიც, მიუხედავად მისი ჯანმრთელობის მდგომარეობისა, სარგებლობს 
სამედიცინო დახმარებით. საგულისხმოა ის გარემოება, რომ პაციენტი ყოველთვის 
ფიზიკური პირია, სამედიცინო მომსახურების გამწევი კი შეიძლება იყოს, როგორც 
იურიდიული (სამედიცინო დაწესებულება), ისე ფიზიკური პირი (მაგ. ცალკეული ექიმ - 
სპეციალისტი).  გარდა ამ ორი ძირითადი სუბიექტისა სამედიცინო მომსახურების 

                                                            
44 ბაქრაძე, ფ., მტკიცების ტვირთის განაწილება სამედიცინო დავებში, ,,თსუ სამართლის მიმოხილვა“  N3 
საიუბილეო გამოცემა, თბილისი, 2018, 88. 
45 იქვე. 
46 პეპანაშვილი, ნ., სამედიცინო დაწესებულების მიერ მიყენებული ზიანის ანაზღაურება (სადისერტაციო 
ნაშრომი), თბილისი, 2016., 112. 
47 საქართველოს უზენაესი სასამართლოს სამოქალაქო საქმეთა პალატის 2021 წლის 22 მარტის  განჩინება N ას-
1143-2019 სამოქალაქო საქმეზე. 

ხელშეკრულებში შეიძლება მონაწილეობდნენ სხვა პირებიც. აღნიშნულს ადგილი აქვს 
ისეთ შემთხვევებში, როდესაც სამედიცინო მომსახურების ხელშეკრულება ფორმდება სხვა 
პირის სამკურნალოდ, როგორც მესამე პირის სასარგებლოდ დადებული ხელშეკრულება 
(საქართველოს სამოქალაქო კოდექსის 349 - ე მუხლით დადგენილი წესით). ამ შემთხვევაში 
პაციენტი, როგორც მხარე ხელშეკრულებაში მართალია არ გვევლინება, მაგრამ განიხილება 
იმ ვალდებულების მონაწილედ, რასაც მის სასარგებლოდ დადებული ხელშეკრულება 
წარმოშობს.48 

3. სამედიცინო მომსახურების ხელშეკრულების არსებითი პირობები 

სამედიცინო მომსახურების ხელშეკრულების არსებით პირობებს, ისევე როგორც 
მითითებული ხელშეკრულების ცნებას, სამოქალაქო კოდექსი არ განსაზღვრავს.49 
საქართველოს სამოქალაქო კოდექსის 327-ე მუხლის მე-2 ნაწილის თანახმად არსებითად 
ჩაითვლება მხარეთა მერ ასეთად ან კანონით განსაზღვრული პირობები.  

აქვე უნდა აღინიშნოს რომ ხელშეკრულების არსებითი პირობების ჩამონათვალს კანონი არ 
შეიცავს.50 იურიდიულ ლიტერატურაში გამოთქმული მოსაზრებით არსებითად 
მოიაზრება ის პირობები, რომლებიც გამოხატავენ შესაბამისი ხელშეკრულების ბუნებას  და 
რომლებზე შეთანხმებაც აუცილებელია ხელშეკრულების დასადებად.51 მართალია, 
ყოველი ხელშეკრულების ტიპს შეიძლება დამატებით მოსდევდეს უშუალოდ 
კონკრეტული ტიპის ხელშეკრულებისათვის დამახასიათებელი პირობები, რომლებიც 
შეიძლება ასევე  მიეკუთვნებოდნენ არსებით პირობათა რიცხვს,52 თუმცა დოქტრინისა და 
პრაქტიკის მიერ  ამგვარ პირობებად ძირითადად ხელშეკრულების საგანი, ფასი და ვადა ( 
გარდა ცალკეული საგამონაკლისო შემთხვევებისა ) სახელდება.53 

სამედიცინო მომსახურების ხელშეკრულების არსებითი პირობების დასადგენად 
აუცილებელია განისაზღვროს საკითხთა წრე, რაც ხელშეკრულების დადების საფუძველია. 
მაშასადამე, არსებითია ის პირობები, რომელთა არსებობამაც განაპირობა ამ სახის 
ხელშეკრულების დადება. ეს პირობები ქმნიან ხელშეკრულის ,,მინიმალურ შინაარსს“ 
რომლებზე შეთანხმების გარეშე ხელშეკრულება არ დაიდება ( ე. წ. essentialia negotii ).54 

სამედიცინო მომსახურების ხელშეკრულების მთავარ მიზანს პაციენტისთვის 
ხელშეკრულების საგანი ანუ მისი სიცოცხლისა და ჯანმრთელობის დაცვა წარმოადგენს. 
სამედიცინო მომსახურების გამწევისათვის კი შესაბამისი ანაზღაურების მიღება გარდა იმ 
შემთხვევისა, როცა მისი ქმედება ალტრუისტული საფუძვლებითაა განპირობებული.  
აღნიშნულის გათვალისწინებით შეგვიძლია დავასკვნათ,  რომ სამედიცინო მომსახურების 
ხელშეკრულების არსებით პირობებს წარმოადგენს ხელშეკრულების საგანი და შეთანხმება  
პაციენტისთვის გაწეული მომსახურების ფასზე. ეს უკანასკნელი არ გულისხმობს 
საზღაურის კონკრეტულ ოდენობაზე დაზუსტებას. სამედიცინო მომსახურება 

                                                            
48 ძლიერიშვილი, ზ., ცერცვაძე გ., რობაქიძე ი., სვანაძე გ., ცერცვაძე ლ., ჯანაშია ლ., სახელშეკრულებო 
სამართალი (რედ. ჯუღელი გ.),  თბილისი, 2014, 35. 
49 საქართველოს უზენაესი სასამართლოს სამოქალაქო საქმეთა პალატის 2019 წლის 25 იანვრის  განჩინება N ას-
1105-2018 სამოქალაქო საქმეზე. 
50 იხ. სქოლიო 7, 116. 
51 ვაშაკიძე, გ., გელაშვილი, ი., ბაღიშვილი, ე., რუსიაშვილი, გ.,  ალადაშვილი, ა.,  მესხიშვილი, ქ., მოწონელიძე, 
ნ., ბათლიძე, გ., ჯორბენაძე, ს., გაწერელია, ა., სვანაძე, გ., რობაქიძე, ი., სამოქალაქო კოდექსის კომენტარი, წიგნი 
III, ვალდებულებითი სამართლის ზოგადი ნაწილი, თბილისი, 2019,  92, ველი 9. 
52 იხ. სქოლიო 9. 
53 იხ. სქოლიო 10. 
54 იქვე. 

თეორიულად შეიძლება იყოს როგორც სასყიდლიანი, ისე უსასყიდლო. ამდენად, ამ 
შემთხვევაში არსებითია მხარეები შეთანხმდნენ ხელშეკრულების თუნდაც ნულოვან 
ფასზე. 

ხელშეკრულების სხვა პირობები, მათ შორის მომსახურების ვადა,  ცდება სამედიცინო 
მომსახურების ხელშეკრულების ,,მინიმალურ შინაარს“ და არ წარმოადგენს მის 
დასადებად საჭირო არსებით გარემოებას, გარდა იმ შემთხვევისა როდესაც ის ასეთად, 
თავად მხარეებმა გაითვალისწინეს. 

3.1. სამედიცინო მომსახურება, როგორც ხელშეკრულების საგანი 

ტერმინი ,,ხელშეკრულების საგანი“, როგორც წესი გულისხმობს იმ ნივთისა თუ 
სამართლებრივი სიკეთის განსაზღვრას, რომელსაც ხელშეკრულების დადება 
უკავშირდება. სამედიცინო მომსახურების, როგორც თავისუფალი (დამოუკიდებელი) 
მომსახურების ხელშეკრულების, საგანს სამედიცინო მომსახურების გაწევის შესახებ 
შეთანხმება წარმოადგენს.55  ტერმინი სამედიცინო მომსახურება ფართო ცნებაა და 
სამედიცინო საქმიანობის მრავალ ასპექტს ითვალისწინებს.56 თავის თავში მოიცავს ისეთ 
საქმიანობებს, რომელიც დაკავშირებულია დაავადებათა პროფილაქტიკასთან, 
დიაგნოსტიკასთან, მკურნალობასთან, პაციენტის ჯანმრთელობის მდგომარეობის 
შენარჩუნებასთან, გაუმჯობესებასთან და აღდგენასთან (ფსიქიკურ, სოციალურ, 
სამედიცინო და ფიზიკურ რეაბილიტაციასთან), პალიატიურ მზრუნველობასთან, 
პაციენტის სამედიცინო მოვლასთან, პროთეზირების პაციენტის სამედიცინო 
ტრანსპორტირებასთან, პაციენტის სამედიცინო განათლებასთან, სასამართლო-
სამედიცინო ექსპერტიზასთან, სასამართლო-ფსიქიატრიულ ექსპერტიზასთან, 
საზოგადოებრივი ჯანმრთელობის დაცვის ღონისძიებებთან და სამედიცინო 
დაწესებულებებში გაწეულ, სამედიცინო საქმიანობასთან დაკავშირებულ თანმხლებ 
მომსახურებასთან და ხორციელდება დადგენილი წესით.57  თითოეული ზემოაღნიშნული 
საქმიანობა თავის  მხრივ ასევე მოიაზრებს მოქმედების ფართო სპექტრს, რაც ცხადია 
სამედიცინო მომსახურების ცნებას კიდევ უფრო აფართოებს. იურიდიულ ლიტერატურაში 
გამოთქმული პოზიციით  სამედიცინო მომსახურების, როგორც ხელშეკრულების საგნის 
ამგვარი ფართო შინაარსი განაპირობებს სამედიცინო მომსახურების ხელშეკრულების 
ბუნების სირთულეს.58 ამ სირთულის გამოსახატავად ხშირად პროთეზირების მაგალითი 
მოჰყავთ, ანუ შემთხვევა, როდესაც სამედიცინო მომსახურების მიზანია პაციენტისთვის 
პროთეზის დამზადება, ასეთ დროს იშლება მიჯნა სამედიცინო მომსახურებისა და 
ნარდობის ხელშეკრულებას შორის.59 ამავდროულად, სამედიცინო მომსახურების ცნების 
ფართო შინაარსის გათვალისწინებით შესაძლოა სამედიცინო მომსახურების 
ხელშეკრულების მიზანი მოცემულ შემთხვევაში პროთეზის დამზადებასთან ერთად 
შესაძლოა იყოს ,,მისი შემდგომი ფიქსაციაც (ე.ი. ერთი და იგივე სამედიცინო 
დაწესებულება ახორციელებს პროთეზის დამზადებას და მისი ფიქსაციის მიზნით 

                                                            
55 ბაქრაძე, ფ., მტკიცების ტვირთის განაწილება სამედიცინო დავებში, ,,თსუ სამართლის მიმოხილვა“  N3 
საიუბილეო გამოცემა, თბილისი, 2018, 88-89. 
56 პეპანაშვილი ნ., სამედიცინო დაწესებულების მიერ მიყენებული ზიანის ანაზღაურება (სადისერტაციო 
ნაშრომი), თბილისი, 2016, 122. 
57,,ჯანმრთელობის დაცვის შესახებ“ საქართველოს კანონის მე-3 მუხლის ,,ჩ1)“ ქვეპუნქტი 
https://matsne.gov.ge/ka/document/view/29980?publication=46 [უ. გ. 25.06.2023]. 
58 პეპანაშვილი, ნ., სამედიცინო დაწესებულების მიერ მიყენებული ზიანის ანაზღაურება (სადისერტაციო 
ნაშრომი), თბილისი, 2016, 122 
59 იხ. სქოლიო 14. 

პაციენტის სამედიცინო მომსახურებას).60 აღნიშნული მთლიანად ცვლის სამედიცინო 
მომსახურების ხელშეკრულების ბუნებას და მას შერეულ ხელშეკრულებად გარდაქმნის. 
კერძოდ, თუ მხოლოდ პროთეზის დამზადების შემთხვევაში სამედიცინო მომსახურების 
ხელშეკრულების ბუნება ნარდობის იდენტური იყო, მისი ფიქსაციის ვალდებულების 
დამატებით ხელშეკრულებამ ასევე შეიძინა მომსახურებისათვის დამახასიათებელი 
იურიდიული ბუნებაც.  

აღნიშნული კიდევ ერთხელ უსვამს ხაზს სამედიცინო მომსახურების ხელშეკრულების 
მიმართ ერთი მთლიანი სახელშეკრულებო რეჟიმის გავრცელების აუცილებლობას. ამ 
მიზნის მისაღწევად, გერმანიის სამოქალაქო კოდექსის მსგავსად,61 საჭიროა სამედიცინო 
მომსახურების, ხელშეკრულების როგორც გარიგების სპეციფიკური სახის საკანონმდებლო 
საფუძველზე მოწესრიგება, რათა თავიდანვე გამოირიცხოს სხვადასხვა ხელშეკრულების 
წესებს შორის არსებული კოლიზიის პრობლემა.62 

3.2. შეთანხმება ხელშეკრულების ფასზე 

როგორც უკვე აღინიშნა, თეორიულად, სამედიცინო მომსახურების ხელშეკრულება 
შეიძლება იყოს როგორც სასყიდლიანი, ისე უსასყიდლო, თუმცა პრაქტიკაში (ისევე 
როგორც სამოქალაქო გარიგებათა აბსოლუტური უმრავლესობა)63 სამედიცინო 
მომსახურების ხელშეკრულება უფრო სასყიდლიანი ფორმითაა გავრცელებული.  

ხელშეკრულების ძალით სამედიცინო მომსახურების გამწევის ვალდებულებას, დაიცვას 
პაციენტის სიცოცხლე და ჯანმრთელობა, თითქმის ყველა  შემთხვევაში შეესაბამება 
პაციენტის მოვალეობა გადაიხადოს შეთანხმებული საზღაური. აღნიშნულის გათვალის-
წინებით მომსახურების საზღაურზე შეთანხმება სამედიცინო მომსახურების ხელშეკ-
რულების ერთ-ერთი ძირითადი არსებითი პირობაა, რომლის გარეშედაც იგი დადებულად 
ვერ ჩაითვლება და ვერც კლინიკის ან სამედიცინო მომსახურების სხვა გამწევის 
ცალმხრივი ნების ( პაციენტის შესაბამისი თანხმობის გარეშე ) საფუძველზე შეიცვლება.64 

ამასთან, გასათვალისწინებელია, რომ კონკრეტული მომსახურების ღირებულება 
შესაძლებელია ზუსტად იყოს განსაზღვრული სამედიცინო მომსახურების მიერ 
ცალმხრივად დადგენილი ტარიფით, რომლის მოწონების შემთხვევაში შეთანხმება 
ხელშეკრულების ფასზე მიღწეულად ჩაითვლება.  

ამავდროულად, აღსანიშნავია, რომ სამედიცინო მომსახურების სპეციფიკიდან 
გამომდინარე ხშირ შემთხვევაში შეუძლებელია წინასწარი, ამომწურავი პროგნოზირება 
თუ რა სახის სამედიცინო ჩარევები შეიძლება დასჭირდეს პაციენტს, რაც ართულებს 
მომსახურების საფასურის ზუსტად განსაზღვრის შესაძლებლობას. აღნიშნულიდან, 
გამომდინარე,  ხელშეკრულების ფასი შეიძლება არც იყოს მკაცრად დადგენილი, თუმცა 
ხელშეკრულების არსებითი პირობა, ფასის განსაზღვრის თაობაზე, დაკმაყოფილებულად 

                                                            
60 პეპანაშვილი, ნ., სამედიცინო დაწესებულების მიერ მიყენებული ზიანის ანაზღაურება (სადისერტაციო 
ნაშრომი), თბილისი, 2016, 113. 
61 ბაქრაძე, ფ., მტკიცების ტვირთის განაწილება სამედიცინო დავებში, ,,თსუ სამართლის მიმოხილვა“  N3 
საიუბილეო გამოცემა, თბილისი, 2018, 88. 
62 ვაშაკიძე, გ., გელაშვილი, ი., ბაღიშვილი, ე., რუსიაშვილი, გ.,  ალადაშვილი, ა.,  მესხიშვილი, ქ., მოწონელიძე, 
ნ., ბათლიძე, გ., ჯორბენაძე, ს., გაწერელია, ა., სვანაძე, გ., რობაქიძე, ი., სამოქალაქო კოდექსის კომენტარი, წიგნი 
III, ვალდებულებითი სამართლის ზოგადი ნაწილი, თბილისი, 2019,  189,  ველი 15. 
63 ჭანტურია, ლ.,  სამოქალაქო სამართლის ზოგადი ნაწილი, თბილისი, 2011, 314. 
64 საქართველოს უზენაესი სასამართლოს სამოქალაქო, სამეწარმეო და გაკოტრების საქმეთა პალატის 2012 წლის 
11 ივნისის განჩინება N-ას-630-593-2012 სამოქალაქო საქმეზე. 

ჩაითვალოს თუ მხარეები შეთანხმდებიან მისი განსაზღვრის საშუალებებზე, როგორც ეს 
ნასყიდობის ხელშეკრულებაშია.65   

იურიდიულ ლიტერატურაში გამოთქმული მოსაზრებით მხარეებმა შეიძლება ღიად 
დატოვონ ხელშეკრულების ესა თუ ის პირობა, მაგრამ ფასი, როგორც არსებითი ელემენტი 
განსაზღვრადი უნდა იყოს.66 ანალოგიურ მიდგომას ავითარებს საქართველოს უზენაესი 
სასამართლოც, მისი განმარტებით ხელშეკრულების დადებისათვის აუცილებელია საგანსა 
და ფასზე შეთანხმება, რის გამოც მხარეები მინიმუმ უნდა შეთანხმდნენ, მომავალში მისი 
(ფასის) განსაზღვრის საშუალებაზე.67 ამასთან, საგულისხმოა, რომ ხელშეკრულების ,,ფასი  
შესაძლებელია იყოს რაიმე  ვალდებულების შესრულება, მაგალითად მომსახურების 
გაწევა, თუ ასეთ შეთანხმებას ხელშეკრულება პირდაპირ ითვალისწინებს ან მხარეები ამის 
შესახებ შემდგომ შეთანხმდებიან. “68  

საინტერესოა, მოიცავს თუ არა ხელშეკრულების ფასი საქართველოს კანონმდებლობით 
დადგენილი გადასახადებს იმ შემთხვევაში თუ მხარეები აღნიშნულზე საგანგებოდ არ 
შეთანხმებულან.  ერთ-ერთ საქმეზე საქართველოს უზენაესი სასამართლო დამატებითი 
ღირებულების გადასახადის  ბუნებაზე მსჯელობისას მართებულად მიიჩნევს, რომ დღგ, 
როგორც არაპირდაპირი გადასახადი, საქონლის მიმწოდებელს ეკისრება.69 სამედიცინო 
მომსახურების ხელშეკრულებაში მიმწოდებელ მხარეს კლინიკა ან სამედიცინო 
მომსახურების სხვა გამწევი წარმოადგენს. აღნიშნულის გათვალისწინებით, სწორედ მის  
ვალდებულებებში შედის კანონმდებლობით დაკისრებული გადასახადების გადახდა, 
შესაბამისად ივარაუდება, რომ ის (გადასახადები) მომსახურების ,,გასაყიდ“ ფასში 
ასახულია.  ამდენად, შეთანხმებული ფასის მიღმა დღგ - ის მოთხოვნა მყიდველისაგან 
დაუშვებელია.70 ცხადია, აღნიშნული მხარეთა კერძო ავტონომიის პრინციპის 
გათვალისწინებით არ გამორიცხავს სხვაგვარი შეთანხმების შესაძლებლობას, რაც როგორც 
ხელშეკრულების თავისუფლების საფუძველზე მიღწეული შეთანხმება უპირატეს 
მნიშვნელობას პოვებს კანონით დადგენილ წესებთან მიმართებით .71 

4. ,,საშუალო ხარისხის სამუშაო“  და პაციენტის გამოჯანმრთელება, როგორც 

სამედიცინო მომსახურების ხელშეკრულების შესრულების შეფასების კრიტერიუმი 

სამოქალაქო კოდექსის 380-ე მუხლის თანახმად თუ შესრულების ხარისხი დაწვრილებით 
არ არის ხელშეკრულებაში განსაზღვრული, მაშინ მოვალე ვალდებულია შეასრულოს, სულ 
ცოტა, საშუალო ხარისხის სამუშაო და გადასცეს საშუალო ხარისხის ნივთი. ამასთან, 
სასამართლო პრაქტიკა ვალდებულების არაჯეროვანი შესრულების მტკიცების ტვირთს 
ძირითადად მოპასუხეს აკისრებს.72 ზოგადი წესის თანახმად სამედიცინო მომსახურების 
                                                            
65 ,,საქართველოს სამოქალაქო კოდექსის“ საქართველოს კანონის 477-ე მუხლის მე-3 ნაწილი 
https://matsne.gov.ge/ka/document/view/31702?publication=113 [უ. გ. 25.06.2023]. 
66 ჩაჩავა, ს., საქართველოს სამოქალაქო კოდექსის 477-ე მუხლის ონლაინ კომენტარი, 5, ველი 16 www.gccc.ge, 
[უ. გ. 26.06.2023]. 
67 საქართველოს უზენაესი სასამართლოს სამოქალაქო საქმეთა პალატის 2019 წლის 25 იანვრის  განჩინება N ას-
1105-2018 სამოქალაქო საქმეზე, 
68 იხ. სქოლიო 25. 
69 საქართველოს უზენაესი სასამართლოს სამოქალაქო, სამეწარმეო და გაკოტრების საქმეთა პალატის 2007 წლის 
02 თებერვლის განჩინება N-ას-592-974-06 სამოქალაქო საქმეზე. 
70 იქვე.  
71 ჯორბენაძე ს., ხელშეკრულების თავისუფლების ფარგლები სამოქალაქო სამართალში (სადისერტაციო 
ნაშრომი), თბილისი, 2016, 23. 
72 საქართველოს უზენაესი სასამართლოს სამოქალაქო, სამეწარმეო და გაკოტრების საქმეთა პალატის 2010 წლის 
12 აპრილის № ას- 32-31-2010 განჩინება. 

სხვა განმარტებით  ექიმს ეკისრება იმის მტკიცების ტვირთი, რომ პაციენტის მიმართ 
ჩატარდა მართლზომიერი და უშეცდომო მკურნალობა, იგი პასუხს აგებს არასწორ 
სამედიცინო ქმედებაზე და მხოლოდ ასეთი ქმედების თანამდევ უარყოფით შედეგზე.73 
ამდენად, ექიმის პასუხისმგებლობის საფუძველი არის არა მკურნალობის უარყოფითი 
შედეგი, არამედ სამედიცინო მეცნიერების სტანდარტებიდან გადახვევა.74 ამგვარი 
განმარტების გათვალისწინებით ექიმის მიერ სამედიცინო მომსახურების გაწევის 
ვალდებულება შესრულებულად ჩაითვლება თუ ის შეესაბამება სამედიცინო სფეროში 
აღიარებულ სტანდარტებსა და ნორმებს. 

ამდენად, ვალდებულების შესრულების საკითხი უნდა შემოწმდეს შესრულებული 
სამუშაოს არა ხარისხობრივი კლასიფიკაციით, არამედ ექიმის ქმედების სამედიცინო 
სტანდარტებთან შესაბამისობით. შეუსაბამობის გამოვლენის შემთხვევაში ადგილი არ 
ექნება ვალდებულების შესრულებას, გარდა იმ შემთხვევისა, როცა დადგენილი 
სტანდარტებიდან გადახვევამ გააუმჯობესა პაციენტის მდგომარეობა. 

სამედიცინო მომსახურება მიმართულია სასურველი შედეგის მისაღებად, რაც შეიძლება 
იყოს პაციენტის სრული გამოჯანმრთელება ან მისი მდგომარეობის გაუმჯობესება, რაც 
ქმნის მოლოდინს, რომ მხოლოდ სასურველი შედეგის დადგომა ითვლება სამედიცინო 
მომსახურების ხელშეკრულებიდან გამომდინარე ექიმის მიერ ვალდებულების ჯეროვან 
შესრულებად. ამგვარ კრიტერიუმს სასამართლო არ მიიჩნევს რელევანტურად,75 რაც 
მართებული პოზიციაა, ვინაიდან სასურველი შედეგის დადგომა გარდა ექიმის 
ძალისხმევისა, ხშირ შემთხვევაში, დამოკიდებულია მისი კონტროლის მიღმა არსებულ 
გარემოებებზე, როგორიცაა პაციენტის ჯანმრთელობის ინდივიდუალური 
მახასიათებლები (მაგ. ასაკი, თანმდევი დაავადებები და სხვ.). 

მეორე მხრივ გასათვალისწინებელია ის გარემოებაც, რომ სამედიცინო მომსახურება 
შესაძლებელია არ გულისხმობდეს პაციენტის მკურნალობას და ატარებდეს მხოლოდ 
პროფილაქტიკურ ან დიაგნოსტიკურ მიზანს, რაც შეუძლებელს ხდის პაციენტის 
გამოჯანმრთელების ფაქტის ვალდებულების შესრულების რელევანტურ კრიტერიუმად 
მიჩნევის შესაძლებლობას. 

5. მხარეთა მიერ ვალდებულების შესრულების კრიტერიუმების განსაზღვრა 

ხელშეკრულების საფუძველზე 

სამოქალაქო კოდექსი აღიარებს კერძო ავტონომიას,76 რომლის თანახმად სამოქალაქო 
ურთიერთობის მონაწილეებს შეუძლიათ განახორციელონ კანონით აუკრძალავი, მათ 
შორის კანონით პირდაპირ გაუთვალისწინებელი ნებისმიერი მოქმედება და აიღოს 
პასუხისმგებლობა მის მიერ განხორციელებული მოქმედების შედეგებზე.77 ამდენად 
მხარეები უფლებამოსილნი არიან შეთანხმდნენ ხელშეკრულების შინაარსზე და მასში 
                                                            
73 კვანტალიანი, ნ., პაციენტის უფლებები და ჯანმრთელობის დაცვის პერსონალის სამოქალაქო 
სამართლებრივი პასუხისმგებლობის საფუძვლები (სადისერტაციო ნაშრომი), თბილისი, 2012წ., 194; 
საქართველოს უზენაესი სასამართლოს სამოქალაქო საქმეთა პალატის 2018  წლის 30 ივლისის განჩინება Nას-
1124-1044-2017 სამოქალაქო საქმეზე, 
74 საქართველოს უზენაესი სასამართლოს სამოქალაქო სამეწარმეო და გაკოტრების საქმეთა პალატის 2010 წლის 
25 მაისის განჩინება Nას-1268-1526-09 სამოქალაქო საქმეზე, 
75 კვლევის ფარგლებში ვერ იქნა მოძიებული ვერცერთი სასამართლო გადაწყვეტილება, რომელიც პაციენტის 
გამოჯანმრთელებას ექიმის მიერ ვალდებულების შესრულების წინაპირობად განიხილავდა. 
76 დაწვრილებით იხ. საქართველოს კანონის ,,საქართველოს სამოქალაქო კოდექსის“ მე-10 მუხლის მე-2 ნაწილი 
https://matsne.gov.ge/ka/document/view/31702?publication=124  [უ. გ. 06.06.2023]. 
77 ჭანტურია, ლ., სამოქალაქო სამართლის ზოგადი ნაწილი, გამომცემლობა სამართალი, თბილისი,  2011, 90-92. 

გაითვალისწინონ როგორც მატერიალური, ისე ცალკეული პროცესუალური 
ურთიერთობები და ვალდებულების შესრულება დაუკავშირონ კონკრეტული ფაქტის 
დადგომას, რაც გაამარტივებს ვალდებულების ჯეროვანი შესრულების შეფასების პროცესს 
და ამავდროულად ხელს შეუწყობს მხარეთა ნამდვილი ნების იდენტიფიცირებას და 
პაციენტის ინფორმირების დონის გაზრდას. 

ამგვარი მეთოდით, პაციენტს სამედიცინო მომსახურების მიღების დაწყებამდე 
ხელშეკრულებითვე განემარტება მოსალოდნელი სავარაუდო შედეგები. მეორე მხრივ 
გასათვალისწინებელია ის გარემოება, რომ სამედიცინო მომსახურების გაწევის 
მართებულობა ვერ იქნება დამოკიდებული მხოლოდ შედეგზე. ამდენად მხარეები 
უპირატესად უნდა შეთანხმდნენ გამოყენებულ საშუალებებსა და მეთოდებზე, რაც 
ვალდებულების შესრულების შეფასების ყველაზე მართებული კრიტერიუმია. 

დასკვნა 

სამედიცინო მომსახურების ხელშეკრულებიდან გამომდინარე ექიმ-სპეციალისტის მიერ 
ვალდებულების შესრულების სპეციალური სამოქალაქო სამართლებრივი კრიტერიუმები 
კანონით დადგენილი არ არის. შესაბამისად, საკითხი რეგულირდება სამოქალაქო 
კოდექსის 380-ე მუხლით დადგენილი ზოგადი წესით, რაც ძირითად აქცენტს 
შესრულებული სამუშაოს საშუალო ხარისხზე აკეთებს, რაც მეტად ბუნდოვანია და არ 
ასახავს სამედიცინო მომსახურების სპეციფიკურ ხასიათს. 

სასამართლო პრაქტიკაში იყო მცდელობა78 საკითხი დარეგულირებულიყო უზენაესი 
სასამართლოს პრაქტიკით, რომელიც ვალდებულების შესრულების საკითხს უკავშირებდა 
არა სამედიცინო მომსახურების შედეგს, არამედ პროცესს, რაც შინაარსობრივად 
გამორიცხავს 380-ე მუხლის გამოყენებას.  

ვალდებულების შესრულების შეფასების კრიტერიუმად  შესაძლებელია გამოყენებულ 
იქნეს მკურნალობის დადებითი შედეგი, მხოლოდ იმ შემთხვევაში, როცა ადგილი აქვს 
პაციენტის მდგომარეობის გაუმჯობესებას (პოზიტიურ კონტექსტში)  ხოლო ნეგატიური 
შედეგის დადგომის შემთხვევაში აუცილებელია მომსახურების არაჯეროვანი შესრულების 
დამატებითი კრიტერიუმების შემოწმება, რაც უპირატესად ექიმის მიერ სამედიცინო 
სტანდარტების დაცვაში გამოიხატება. 

ამდენად სამედიცინო მომსახურების ხელშეკრულების შესრულების უმთავრეს 
კრიტერიუმს მედიცინაში აღიარებული სტანდარტებისა და წესების დაცვა წარმოადგენს. 

  

                                                            
78 საქართველოს უზენაესი სასამართლოს სამოქალაქო სამეწარმეო და გაკოტრების საქმეთა პალატის 2010 
წლის 25 მაისის განჩინება Nას-1268-1526-09 სამოქალაქო საქმეზე. 

საერთო სარგებლობაში არსებული ფართების რეგისტრაციის 

გრიგოლ რობაქიძის სახელობის უნივერსიტეტი 

აბსტრაქტი  

სტატია სახელწოდებით: „საერთო სარგებლობაში არსებული ფართების რეგისტრაციის 
თავისებურებანი“,  „ქონების“ თანამედროვე განმარტების, საერთო და ინდივიდუალური 
საკუთრების ისტორიული განვითარების, მფლობელობის ინსტიტუტის, სანივთო 
სამართლის სუბიექტების, „ბინათმესაკუთრეთა ამხანაგობის შესახებ“ საქართველოს 
კანონის თანახმად, ინდივიდუალური საკუთრების საგნების, წევრთა საერთო ქონების, 
განცალკევებული ქონების, სახელმწიფოს როგორც ამხანაგობის  წევრის, სახელმწიფოს 
კონტროლისა და პასუხისმგებლობის, მარეგისტრირებელი ორგანო სარეგისტრაციო და 
საერთო სასამართლოების პრაქტიკის, ადგილობრივი მუნიციპალიტეტების როლის, 
არსებული საკანონმდებლო სივრცის შეფასებისა და ზოგადი რეკომენდაციების შესახებ 
ინფორმაციას აერთიანებს. 

განხილულია საერთო საზოგადო საკუთრებიდან ინდივიდუალურ საკუთრებად 
გარდაქმნის ეტაპები და სამართალგანვითარება, როგორც პოსტსაბჭოთა სივრცის, ისე 
ევროპის ქვეყნებისა და ამერიკის მაგალითზე. ამასთან, ყურადღება გამახვილებულია 
საერთო საკუთრების საკანონმდებლო პლატფორმის შექმნაზე საქართველოში, 
პრივატიზაციის ეროვნული გეგმის განხორციელების ეტაპებზე, საინვესტიციო გარემოს 
შექმნის აუცილებლობაზე. ერთმანეთთან შედარებულია, რუსეთის, იტალიის, 
საფრანგეთისა და აშშ-ს სამართლებრივი აქტები საკუთრების უფლებისა და საერთო 
საკუთრებაში არსებული ნივთების განმარტებისათვის. 

წინამდებარე სტატიაში აღწერილია „ქონება“ „ბინათმესაკუთრეთა ამხანაგობის შესახებ“ 
საქართველოს კანონის თანახმად. საუბარია, როგორც ინდივიდუალური საკუთრების 
საგნებზე, ისე წევრთა საერთო ქონებაზე, ამხანაგობის განცალკევებულ ქონებასა და 
სახელმწიფოზე, როგორც ამხანაგობის წევრზე. წინამდებარე თავში განხილულია 
მსოფლიოში არსებული პრაქტიკა საერთო საკუთრების ნივთების კლასიფიკაციის 
მოდელების შესახებ ნიდერლანდების, შოტლანდიის, სკანდინავიისა და საფრანგეთის 
ქვეყნების მაგალითზე. ამასთან, აღნიშნულია გერმანიისა და ამერიკის შეერთებული 
შტატებისათვის ცნობილი სამეზობლო გაერთიანებების შესახებ. აღწერილია ინგლისელი 
მეცნიერის შლაგერის მიერ, საერთო საკუთრებასთან დაკავშირებით დადგენილი ხუთი 
ძირითადი კომპონენტი. ამასთან, ყურადღება გამახვილებულია განვითარებად ქვეყნებში 
ჩატარებული ექსპერიმენტის შესახებ თუ რამდენად უშლის ხელს კომუნალური 
საკუთრება სოფლის მეურნეობისა და საბაზრო ეკონომიკის განვითარებას. ასევე საუბარია 
შვეიცარიისა და იტალიის ალპური ზონების მაგალითზე თუ როგორ შეიძლება 
ადგილობრივი მუნიციპალიტეტის ჩართულობით ამაღლდეს მოსახლეობის ცნობიერება 
და ეს ყოველივე უსაფრთხო შემოსავლის წყაროდ იქცეს ადგილობრივებისათვის. 

საკვანძო სიტყვები: საერთო საკუთრება, ინდივიდუალური საკუთრება, 
ბინათმესაკუთრეთა ამხანაგობა, დამხმარე სამეურნეო სათავსი, რეგისტრაცია. 

Abstract 

The article is entitled: "Peculiarities of Registration of Premises in common use", the modern 
definition of "property", the historical development of a common and individual property, the 
institution of ownership, subjects of common law, according to the Law of Georgia "On Cooperative 
of Homeowners", objects of individual property, a common property of members, separate It 
includes information on a property, the state as a member of the partnership, the control and 
responsibility of the state, the practice of the registration authority and common courts, the role of 
local municipalities, an assessment of the existing legislative space, and general recommendations. 

The stages of transformation from common public property to individual property and legal 
development are discussed, both on the example of the post-Soviet space and European countries 
and America. In addition, attention is focused on the creation of a legislative platform of common 
ownership in Georgia, the stages of implementation of the national privatization plan, and the need 
to create an investment environment. The legal acts of Russia, Italy, France and the USA are 
compared with each other for the definition of property rights and common property. 

This article describes "property" according to the Law of Georgia "On Homeowner's Association". 
We are talking about both the individual property objects and the common property of the 
members, the separate property of the partnership and the state as a member of the partnership. In 
the present chapter, the world practice regarding the classification models of common property 
items is discussed in the example of the Netherlands, Scotland, Scandinavia and France. In addition, 
it mentioned neighbourhood associations known to Germany and the United States of America. As 
described by the English scientist Schlager, the five main components are established about a 
common property. At the same time, attention is focused on the experiment conducted in 
developing countries and how much communal property prevents the development of agriculture 
and market economy. It is also discussed in the example of the alpine zones of Switzerland and 
Italy, how with the involvement of the local municipality, the awareness of the population can be 
raised and all this can become a source of safe income for the locals. 

When familiarizing with the existing practice in the common courts, attention was focused on the 
disputes related to the distribution of expenses incurred on the common property among the 
members of the partnership, the request for the prevention of obstruction, the annulment of the 
minutes of the partnership meeting, the recovery of the item from illegal possession, and others. 

This article summarizes the issues related to the assessment of the existing legislative space, the 
existing gaps and general recommendations for their correction. 

Keywords: Common property, Individual property, Homeowners' partnership, Auxiliary property, 
Registration. 

შესავალი 

საზოგადოებისა და მსოფლიო ეკონომიკის განვითარებასთან ერთად ქონების განმარტება 
შეიცვალა. დღეს აღნიშნული ტერმინი მოიაზრებს როგორც ნივთებს, ისე უფლებებს. 
თანამედროვე მეცნიერება აღიარებს, რომ იმდენად მნიშნელოვანია საკუთრების უფლება, 
რომ  ძალიან ცოტა ადამიანი თუ მისცემს თავს უფლებას უარი თქვას ამ უფლების 
რეალიზაციით მიღებულ სიკეთეებზე. შესაბამისად გაზრდილია საკუთრების უფლების 
დაცვისაკენ მიმართული ღონისძიებების გამოყენება.1 
                                                            
1 შეიფ დ.ჯ. 2014. საკუთრების ცნება ადრეულ საერთო სამართალში. ილინოისი: იურიდიული ისტორიის 
ამერიკული საზოგადოება, გვ. 29-30. 

საკუთრების უფლების არსებობა ხელს უწყობს ქონების თავისუფალ მიმოქცევას, იძლევა 
მესაკუთრის ცვლილების შესაძლებლობას, ფუნქციონირებს თავისუფალი საბაზრო 
ეკონომიკა, ინდივიდი თავისუფალია შეიძინოს და განკარგოს ანუ გაასხვისოს საკუთრება, 
შესაბამისად საკუთრების უფლება საქონლის თავისუფალი მიმოქცევისა და საბაზრო 
ეკონომიკური ურთიერთობების განვითარების წინაპირობაა. 2 

კერძო და საერთო საკუთრების შედარებით-სამართლებრივი ანალიზი და თითოეული 
მათგანის უპირატესობა დიდი ხანია განხილვის საგანია როგორც ეკონომიკურ, ისე 
იურიდიულ სამეცნიერო ლიტერატურაში. როგორც სამართლებრივმა, ისე პოლიტიკურმა 
სისტემებმა ცხადყო, რომ ინდივიდუალურ საკუთრებაზე დგას მეურნეობების 
განვითარება, შესაბამისად მესაკუთრეს განსაკუთრებული როლი აქვს საზოგადოებაში. 
კერძო და საერთო საკუთრების ობიექტების ერთმანეთისაგან გამიჯვნა სადავო საკითხად 
რჩება თანამედროვე იურიდიულ მეცნიერებაში. 3 

სამყაროს გაჩენისთანავე არსებობდა საერთო საკუთრების სისტემა, თუმცა კერძო 
საკუთრება მომდინარეობს პირებისათვის კონკრეტული წესების დადგენის, მის 
აღსრულების მექანიზმებისა და უფლებამოსილების ფარგლების განსაზღვრის შემდეგ.  

1. საზოგადოება საერთო და ინდივიდუალური საკუთრების საწყისებთან 

ჰოლანდიელი ჰუმანისტი და იურისტი ჰიუგო გროციუსი, ჯერ კიდევ მე-14 საუკუნეში 
ავითარებდა მსჯელობას იმის შესახებ, რომ საკუთრების უფლება მოვალეობები ბუნებითი 
სამართლიდან მომდინარეობს. კანონი საკუთრების შესახებ ბუნებითი 
მართლმსაჯულების სისტემის არსებითი შემადგენელი ნაწილია, რომელმაც ხელი შეუწყო 
საერთაშორისო კონკურენტუნარიანი ვაჭრობის აღმოცენებასა და განვითარებას. მთავარი 
აქცენტი კეთდება იმაზე, რომ ინდივიდს აქვს თავისი სიცოცხლის დაცვის უფლება, 
სწორედ აქედან იღებს სათავეს ინდივიდუალური ფლობის ტრადიცია, რასაც საბოლოო 
ჯამში ინდივიდუალური საკუთრების წარმოშობის აუცილებლობამდე მივყავართ.4 

ქონებრივი სამართალი მტკიცედ აყალიბებს ვარაუდს იმის შესახებ, რომ ყველა ნივთი 
თავისუფალ განკარგვას ექვემდებარება, განსხვავებით სოციალისტური ეკონომიკისაგან, 
სადაც სანივთო სამართალი განსხვავებულ როლს თამაშობს, ვინაიდან აღნიშნული 
ინსტიტუტი იცნობს მიწისა და საერთო საწარმოების თანასაკუთრებას. 1990-იანი წლების 
დასაწყისში სოციალისტურმა ქვეყნებმა შეცვალეს საკუთრების სისტემა, რომელიც 
კომუნალური, საერთო საკუთრებიდან ინდივიდუალურ საკუთრებაზე გადასვლას 
გულისხმობდა, აღნიშნულ პროცესში დიდი მნიშვნელობა მიენიჭა ინდივიდუალური 
საკუთრების როლის წამოწევასა და წახალისებას. ამერიკელი მკვლევარები „საერთო 
საკუთრების ტრაგედიაზე“ საუბრობენ, როდესაც სოციალისტური ქვეყნების კოლექტიურ 
საკუთრებას განიხილავენ, რადგან მიიჩნევენ, რომ საკუთრების ამ სისტემაში 
ინდივიდუალური საჭიროებები უარყოფილი იყო და მესაკუთრეებს თანაბარი უფლებები 
საერთო საკუთრების ობიექტებზე არ გააჩნდათ. 5 

ფეოდალურ სისტემაში საკუთრების უფლება და პირადი უფლებები, მოვალეობებთან 
ერთად მჭიდროდ იყო ერთმანეთზე გადახლართული.  ერთის მხრივ, ფეოდალურ 
სამყაროში ვასალს ქონდა საკუთრების უფლება მიწაზე, გარკვეული გადასახადის 
                                                            
2 ჰეიჯ ჯ., აკერმან ბ. 2014.  შესავალი სამართალში. ლონდონი: სპრინგერი; გვ. 73. 
3 ჭანტურია ლ. 1997. საქართველოს სამოქალაქო კოდექსის კომენტარი, წიგნი მეხუთე, თბილისი: სამართალი; 
გვ. 125. 
4 რიდ დ.ი. 2006. საკუთრების უფლება, გენები და საერთო სიკეთე. უილის ონლაინ ბიბლიოთეკა, გვ.23. 
5 ჰეიჯ ჯ., აკერმან ბ. 2014.  შესავალი სამართალში. ლონდონი: სპრინგერი, გვ. 75. 

გადახდის სანაცვლოდ, ხოლო მეორეს მხრივ, გარკვეული ვალდებულებები თავისი 
ბატონის, ანუ მეფის მიმართ.  ფაქტია, რომ ნივთის ფლობის ამგვარი ფორმა ვერ 
უზრუნველყოფდა მფლობელისა და მესაკუთრის თავისუფალ ნებას, რაც ნივთის 
საკუთარი შეხედულებისამებრ განკარგვაში გამოიხატებოდა.6  

კერძო და საერთო საკუთრების შედარებით-სამართლებრივი ანალიზი და თითოეული 
მათგანის უპირატესობა დიდი ხანია განხილვის საგანია როგორც ეკონომიკურ, ისე 
იურიდიულ სამეცნიერო ლიტერატურაში. როგორც სამართლებრივმა, ისე პოლიტიკურმა 
სისტემებმა ცხადყო, რომ ინდივიდუალურ საკუთრებაზე დგას მეურნეობების 
განვითარება, შესაბამისად მესაკუთრეს განსაკუთრებული როლი აქვს საზოგადოებაში.7  

2. საერთო საკუთრების საკანონმდებლო პლათფორმა საქართველოში 

2.1. სამართლებრივი კულტურა მფლობელობიდან საკუთრებამდე 

როგორც აღინიშნა, XX საუკუნის ბოლოს პრივატიზაციის პროცესი გააქტიურდა და 
კომუნალური რეფორმის განხორციელება აქტიურად8, პრივატიზაციის პროგრამის 
მიხედვით, ქონების განსახელმწიფოებრიობის მიზნით ეტაპობრივად განხორციელდა: 
მცირე პრივატიზება, რომელიც მოიცავდა 1993-1997 წლებს, მასობრივი პრივატიზაცია 
მიმდინარეობდა 1998-2002 წლებში, ხოლო სრულმასშტაბიანი ანუ „აგრესიული“, როგორც 
ამას ეკონომიკურ სამეცნიერო ლიტერატურაში მოიხსენიებენ, 2003 წლიდან დაიწყო და 
დღემდე გრძელდება.9 უძრავი ნივთების საკუთრებაში გადაცემის პროცესს წინ უძღვოდა 
დაინტერესებული პირებისათვის მათი სარგებლობის უფლებით მფლობელობაში 
გადაცემის ეტაპი.  

ამერიკულ სამოქალაქო სამართალში განასხვავებენ საკუთრების, მფლობელობის უფლებასა 
და ნივთის დროებით ფლობას. მესაკუთრეს თავისუფლად შეუძლია საკუთრებაში 
არსებული ნივთების განკარგვა. მფლობელი ფაქტობრივად ახორციელებს ნივთის 
კონტროლს, როგორც წესი ძირითადად მფლობელი და მესაკუთრე ერთიდაიგივე პირია. 
გამოიყოფა მესამე სახე, როდესაც ნივთს განკარგავს არა მფლობელი ან  მესაკუთრე, არამედ 
მინდობილი პირი.  საკუთრების უფლება შესაძლოა ეკუთვნოდეს როგორც ფიზიკურ, ისე 
იურიდიულ პირებს, სხვადასხვა გაერთიანებებს და თავად სახელმწიფოს, რომელიც 
იმავდროულად ქონებას მართავს ადმინისტრაციულად და ამ პროცესში მასზე არ 
ვრცელდება ქონებრივი უფლებები.  

ივარაუდება, რომ ნივთის მფლობელი არის მესაკუთრე. კოდექსის ამ დებულებას დიდი 
ხნის ისტორია აქვს, თავდაპირველად გამოიკვეთა ნივთის ჭერის, ხელთ პყრობის 
მდგომარეობა, რომელიც ინდივიდებს ამ ნივთებზე მესაკუთრეობის განცდას თანდათან 
უღრმავებდა.10 აღნიშნული ვარაუდის მართებულობა განსხვავებულია მოძრავ და უძრავ 
ნივთებთან მიმართებით. ცნობილია, რომ საქართველოში უძრავ ნივთზე საკუთრების 
უფლების შესაძენად მხოლოდ მისი ფლობა საკმარისი არაა და პირის საკუთრების 
უფლების რეგისტრაცია საჯარო რეესტრში სავალდებულოა. სამართლებრივი დავის 
                                                            
6 იქვე. 
7 ოსტრომ ე, ჰესს ჩ. კერძო და საერთო საკუთრება და გარემოსდაცვითი საქმეები. ინდიანა: საზოგადოებრივი 
და გარემოს დაცვის სკოლა, გვ.3. 
8 ჯოხაძე ხ. 2008. სახელმწიფო ქონების განსახელმწიფოებრიობის წინააღმდეგობრივი ხასიათი საქართველოში. 
თბილისის ივ. ჯავახიშვილის სახელობის სახელმწიფო უნივერსიტეტი. გვ. 63. 
9 ჯოხაძე ხ. 2008. სახელმწიფო ქონების განსახელმწიფოებრიობის წინააღმდეგობრივი ხასიათი საქართველოში. 
თბილისის ივ. ჯავახიშვილის სახელობის სახელმწიფო უნივერსიტეტი, გვ. 53. 
10 ზოიძე ბ. 2003. ქართული სანივთო სამართალი. თბილისი, მეცნიერება, გვ.66. 

წარმოშობის შემთხვევაში მნიშნელოვანია ნივთის მფლობელის კეთილსინდისიერების 
შეფასება, კეთილსინდისიერი მფლობელის დაცვის მექანიზმების არსებობა, 
კეთილსინდისიერი მფლობელის უფლების განხორციელება ფლობის ხელშეშლის 
აღკვეთაზე. 

რუსეთს, იტალიის, საფრანგეთისა და აშშ-ს სამოქალაქო კოდექსების შედარების 
მაგალითზე უფლების მთავარი არსი იდენტურია. კერძოდ: იტალიის სამოქალაქო 
კოდექსის თანახმად, მესაკუთრეს აქვს უფლება საჯარო წესრიგით დადგენილი 
შეზღუდვების ფარგლებისა და მოვალეობების შესრულების პირობით ისარგებლოს 
ნივთებით და სრულად განკარგოს ისინი, გამორიცხოს სხვა პირთა ჩარევა.11  

საფრანგეთის სამოქალაქო კოდექსის თანახმად, საკუთრება არის ნივთებით სარგებლობისა 
და განკარგვის უფლება და ეს უფლება არ იკრძალება კანონით.  

აშშ-ს სამართლის მიხედვით მესაკუთრე უფლებამოსილია ფლობდეს, განკარგავდეს და 
სარგებლობდეს ქონებით. მესაკუთრე უფლებამოსილია გაასხვისოს, გაანადგუროს ან 
მესამე პირებს გადასცეს თავისი უფლება, ფლობდეს მას უვადოდ. 

საქართველოში საკუთრება კონსტიტუციით აღიარებული და დაცული უფლებაა, მუხლში 
იმპერატიულად აღნიშნულია: „საკუთრება და მემკვიდრეობის უფლება აღიარებული და 
უზრუნველყოფილია. დაუშვებელია საკუთრების, მისი შეძენის, გასხვისების ან 
მემკვიდრეობით მიღების საყოველთაო უფლების გაუქმება.“  სამოქალაქო კოდექსი 
განამტკიცებს ჩანაწერს საკუთრების თავისუფლად ფლობის, განკარგვისა და სარგებლობის 
შესახებ. აღსანიშნავია, რომ მესაკუთრის თავისუფლება აბსოლუტური არ არის და იგი 
შებოჭილია მესამე პირების კანონიერი ინტერესების დაცვის ვალდებულებით, ამასთან 
საკუთრების უფლება არ უნდა იქნეს ბოროტად.  

2.2. სამეზობლო სამართალი და მობინადრეთა გაერთიანება სანივთო 
სამართლებრივ ურთიერთობებში 

1997 წლის 25 ნოემბრიდან საბინაო-სამშენებლო კოოპერატივები, როგორც იურიდიული 
პირები, გაუქმებულად ჩაითვალნენ. 12მათ უფლებამონაცვლეებად ბინის 
ბინათმესაკუთრეთა ამხანაგობები გამოცხადდნენ ისე, რომ სახელმწიფოს მიერ ადრე 
შექმნილი საბინაო სამშენებლო კოოპერატივების წინაშე აღებული ვალდებულებები 
ძალაში დარჩა. საბჭოთა კავშირის სამოციანი წლების დასაწყისში, საბინაო სექტორის 
განვითარების ფარგლებში, ბინათმშენებლობის ახალი ფორმის - საბინაო-სამშენებლო 
კოოპერატივების შემქნის წყალობით, მილიონობით მოქალაქემ შეძლო ბინის მფლობელი 
გამხდარიყო.13 ამ პერიოდში ბინის მფლობელობის დამადასტურებელ დოკუმენტად 
ორდერი გაიცემოდა, სადაც მითითებული იყო ინფორმაცია მფლობელისა და მასთან 
მცხოვრები ოჯახის წევრების ვინაობისა და მათ ნათესაური კავშირის შესახებ.  

საბჭოთა სივრცეში არსებული საბინაო კრიზისის დაძლევის მიზნით ჯერ კიდევ 1920 - იანი 
წლებიდან  ხელისუფლებამ დაინტერესებულ პირთან სახსრების გაერთიანების მიზნით 
სამშენებლო კოოპერაციების იდეას ჩაუყარა საფუძველი. 14 1924 წლის 24 აგვისტოს 
მიღებულ იქნა დადგენილება „საბინაო კოოპერაციების შესახებ“, რომელიც 
                                                            
11 მფლობელობის საერთაშორისო გამოცდილება, გვ.1. 
12 შოთაძე თ. 2014. სანივთო სამართალი. თბილისი: მერიდიანი, გვ. 128-131. 
13 ჯორბენაძე ს. 1973. საცხოვრებელი სახლი და მოქალაქეთა საბინაო უფლება-მოვალეობანი, თბილისი: 
საბჭოთა საქართველო, გვ. 118. 
14 დობსონ პ., გრავილს ნ., კენი პ., ქინდერ რ. 2001. კომერციული სამართლის პრინციპები. ლონდონი: 
ქავენდიშის გამომცემლობა. გვ 21. 

ითვალისწინებდა მთელი მოსახლეობის ჩართულობას მუშათა კლასის სოციალური 
მდგომარეობის გაუმჯობესებაში, საბინაო სექტორის გაძლიერებისა და განვითარების 
მიზნით. საბინაო კოოპერატიული ამხანაგობები იყოფოდა შემდეგ კატეგორიებად: 
საბინაო-საიჯარო კოოპერატიული ამხანაგობა, რომელიც მოგვიანებით ე.წ „ჟაკტებად“ 
იწოდებოდა, მუშათა საბინაო-სამშენებლო კოოპერატიული და საერთო-საქალაქო 
საბინაო-სამშენებლო კოოპერაციული ამხანაგობა. 15ამხანაგობის თითოეული წევრი 
ინდივიდუალური, სავალდებულო შენატანის, ე.წ „პაის“ გზით მონაწილეობას 
ღებულობდა კოოპერაციული საცხოვრებელი სახლის მშენებლობაში.16  

აღნიშნული გაერთიანება ბინის მესაკუთრეთა უფლებების დაცვასა და მათ 
პასუხისმგებლობის დაკისრებას უზრუნველყოფდა მრავალბინიანი სახლების მოვლის 
საკითხებში.17 იურიდიულ საზოგადოებაში, მოქმედი სამოქალაქო კოდექსის მიღებამდე, 
არსებობდა მოსაზრება იმის შესახებ, რომ ბინების პრივატიზაციის შედეგად საჭირო იყო 
მესაკუთრეთა გაერთიანების18 შექმნა, რომელიც არ იქნებოდა იურიდიული პირი და ცალკე 
სამართლებრივი აქტით დარეგულირდებოდა.19 

აღნიშნული საჭიროების გათვალისწინებით, 2007 წელს მიღებულ იქნა კანონი 
„ბინათმესაკუთრეთა ამხანაგობის შესახებ“, რომლის მიზანია ამხანაგობის წევრთა საერთო 
ქონების მართვის, ექსპლუატაციისა და განვითარების სამართლებრივი პირობების 
უზრუნველყოფა.  

კანონი ითვალისწინებს ყველა იმ ძირითადი ინსტიტუტის არსებობას, რომელიც 
უზრუნველყოფს მესაკუთრეთა გაერთიანებების ეფექტიან მართვასა და საერთო 
სარგებლობის ფართების თავისუფალ განკარგვას. საზოგადოებას დრო დასჭირდა ნდობა 
გამოეცხადებინა ახალი ინსტიტუტის მიმართ და აქტიურად დაეწყოთ მინიჭებული 
უფლებამოსილებების გამოყენება. კანონის ინპლემენტაციის პროცესში არაერთი 
სირთულე წარმოიშვა, გამოიკვეთა, რომ მთელი რიგი საკითხები საჭიროებს დამატებით 
საკანონმდებლო მოწესრიგებას: სანივთო სამართლებრივ ურთიერთობებში მონაწილე 
პირების უფლებამოსილების ფარგლები, საერთო სარგებლობის ნივთების განაწილება 
კანონის ამოქმედების შემდეგ, დევნილთა კომპაქტურ დასახლებებში არსებული 
სამართლებრივი შეუსაბამობები. ფაქტია, რომ მობინადრეთა სამართალი 2007 წლიდან 
დღემდე აღარ განვითარდა, რის გამოც არაერთმა წინააღმდეგობამ და პრობლემამ იჩნა 
თავი როგორც სარეგისტრაციო, ისე სასამართლო პრაქტიკაში. 

3. სანივთო სამართლის სუბიექტები - ჩვეულება, უფლება, პრივილეგია 

სანივთო სამართლის სუბიექტებს ბინათმესაკუთრეთა ამხანაგობის შესახებ კანონის 
ჭრილში განვიხილავთ.  კანონის თანახმად, სუბიექტებს მიეკუთვნებიან: მესაკუთრე 
ფიზიკური და იურიდიული პირები, მათ შორის კერძო სამართლის სუბიექტები და 
სახელმწიფო. უძრავ ნივთზე თანასაკუთრების უფლების არსებობის შემთხვევაში, 
მესაკუთრე თავის წილს განკარგავს დამოუკიდებლად, თუმცა ამხანაგობაში მონაწილეობს 
თანამესაკუთრეთა შორის ყველაზე უხუცესი პირი და მათ მხოლოდ ერთი  ხმის უფლება 

                                                            
15 ჯორბენაძე ს. 1973. საცხოვრებელი სახლი და მოქალაქეთა საბინაო უფლება-მოვალეობანი, თბილისი: 
საბჭოთა საქართველო; გვ. 23. 
16 ჩიკვაშვილი შ. 1989. საბინაო სამართალი. თბილისი: საბჭოთა საქართველო, გვ. 458. 
17 ჭანტურია ლ. 1997. საქართველოს სამოქალაქო კოდექსის კომენტარი, წიგნი მეხუთე, თბილისი: სამართალი; 
549 
18 რუთი მ. 2004. წარმატებული მემამულე. ნიუ იორკი, შპს მაკომ. გვ. 95. 

გააჩნიათ, ანუ ერთ უძრავ ნივთზე თანამესაკუთრეთა შორის მხოლოდ უხუცესი წევრია 
ხმის უფლების მქონე.  

სხვადასხვა სუბიექტის თანაცხოვრების დროს საჭიროებების გათვალისწინება, დათმობა 
და კომპრომისები საკანონმდებლო ვალდებულებების გარდა ჩვეულებითი სამართლის 
კანონზომიერებაცაა. მიუხედავად ამისა, მესაკუთრეთა გაერთიანებებს, მათ წინაშე 
არსებული სხვადასხვა სახის გამოწვევების დასაძლევად,  პერიოდულად, მატერიალური, 
ინტელექტუალური და სამართლებრივი დახმარების აღმოჩენა ესაჭიროებათ.  

როდესაც სანივთო სამართლის სუბიექტებზე ვსაუბრობთ, მესაკუთრეებთან ერთად 
განსაკუთრებული მნიშვნელობა კანონით გათვალისწინებულ წარმომადგენლობით 
ინსტიტუტებს ენიჭებათ, როგორიც არის ბინათმესაკუთრეთა ამხანაგობის წევრი, 
ამხანაგობის თავმჯდომარე, მოწვეული მმართველი.  გარდა კანონისმიერი სტატუსისა, 
პირველ რიგში ჩამოთვლილ სუბიექტებს უმნიშვნელოვანესი სოციალური როლი აქვთ, 
რომელთაც ქვეყნის საბინაო ფონდის განვითარებაში მნიშნელოვანი წვლილი შეაქვთ, 
საპასუხისმგებლოა მათი გადაწყვეტილებები, რომელსაც ინდივიდუალურ საკუთრებაში 
არსებული უძრავი ქონების მართვა-განკარგვის, ექსპლუატაციისა და რეკონსტრუქციის 
პროცესში იღებენ, ვინაიდან პირდაპირ ან ირიბად მათ მიერ მიღებული 
გადაწყვეტილებები სამეზობლო სივრცეზე ახდენს გავლენას. 20 

„ბინათმესაკუთრეთა ამხანაგობის შესახებ“ კანონის მთავარი მონაპოვარია ის, რომ  
მობინადრეებს შესაძლებლობა მიეცათ მათ მფლობელობაში არსებული საერთო 
სარგებლობის ფართები საკუთრების უფლებით დაერეგისტრირებინათ საჯარო რეესტრში. 
ამ შემთხვევაში რეგისტრაციის საფუძველია ამხანაგობის მიერ გაცემული კრების ოქმი 
საერთო სარგებლობაში არსებული ფართის ფლობის ფაქტის დადასტურების შესახებ. 21 
გარდა ამისა, ე.წ „მრავალბინიანი საცხოვრებელი სახლების კოოპერატივების“ 
სამართალმემკვირდედ აღნიშნული ამხანაგობები გამოცხადდნენ, რის გამოც ჯერ კიდევ 
მფლობელობაში არსებული საცხოვრებელი ბინების პრივატიზაციის პროცესში ამხანაგობა 
გადამწყვეტ როლს თამაშობს, ვინაიდან ბინა ჯერ არსებული ბინათმესაკუთრეთა 
ამხანაგობის სახელზე რეგისტრირდება22, ხოლო შემდეგ ნოტარიუსის მიერ გაცემული 
საკუთრების მოწმობით კონკრეტული პირი მას საკუთრებაში ირეგისტრირებს (30). 
აღნიშნული შესაძლებლობა ნათელი მაგალითია იმისა, თუ როგორ შეიძლება პირადი 
ინტერესები გადაჯაჭვული იყოს საერთო ინტერესებთან და პირიქით.  

კანონის წინაშე არსებული გამოწვევებისა და მესაკუთრეების მიერ მინიჭებული 
უფლებების ანალიზის საფუძველზე შესაძლოა ითქვას, რომ ამხანაგობის ზოგიერთი წევრი 
პრივილეგირებულ მდგომარეობაში იმყოფება, ვინაიდან საერთო სარგებლობის ფართები 
საკუთრების უფლებით რეგისტრაცია მხოლოდ იმ მესაკუთრეებს შეუძლიათ ვისაც 
სათავსის ფლობის ფაქტი 2007 წლის აგვისტომდე უდასტურდებათ. ცნობილი ფაქტია, რომ 
კომუნალური ფონდის პრივატიზაციის პერიოდში, მოსარგებლეებს საკუთრებაში 
გადაეცემოდათ მხოლოდ საცხოვრებელი დანიშნულების ფართი, ყველა სხვა დანარჩენი კი 
წარმოადგენდა ძირითადი ნივთის საკუთნებელს,  რომელიც 2007 წლამდე, რეგისტრაციის 
თვალსაზრისითაც არ წარმოადგენდა ცალკე უფლების ობიექტს. შესაბამისად, აღნიშნული 
                                                            
20 კლარკი ა., კოჰლერ პ. 2005. ქონებრივი სამართალი. კემბრიჯი: კემბრიჯის უნივერსიტეტის გამომცემლობა. 
გვ. 27. 
21 საქართველო. საქართველოს იუსტიციის სამინისტრო. 2019. მინისტრის ბრძანება: საჯარო რეესტრის შესახებ 
ინსტრუქციის დამტკიცების თაობაზე, (487, 31.12.2019), თბილისი: საკანონმდებლო მაცნე. 
22 საქართველო. საქართველოს მთავრობა. 2014. დადგენილება: კანონიერი მოსარგებლეებისათვის გადასაცემი 
არაპრივატიზირებული საცხოვრებელი და არასაცხოვრებელი (იზოლირებული და არაიზოლირებული) 
ფართობის ადგილობრივი თვითმმართველობის აღმასრულებელი ორგანოების მიერ კანონიერი 
მოსარგებლეებისათვის უსასყიდლოდ გადაცემის შესახებ, (N189, 24.02.2014), თბილისი: საკანონმდებლო მაცნე. 

დამხმარე ფართები არ ეთითებოდა ბინაზე გაფორმებული ნასყიდობის ხელშეკრულებაში 
ხელშეკრულების საგნად. ამჟამად, კანონი არ ითვალისწინებს შემთხვევას, როდესაც პირს 
ბინაზე საკუთრების უფლება ამ კანონის ამოქმედების შემდეგ წარმოეშვა და საერთო 
სარგებლობის სათავსი ბინას, როგორც „საკუთვნებელი“ და არა როგორც დამოუკიდებელი 
უფლების ობიექტი გაჰყვა და გადავიდა ახალი მესაკუთრის მფლობელობაში. 23  

4. ქონება “ბინათმესაკუთრეთა ამხანაგობის შესახებ” კანონის თანახმად 

უცხოურ სამეცნიერო ლიტერატურაში, მრავალბინიანი საცხოვრებელ სახლში ქონებას 
საცხოვრებელი ბინისა და სამეზობლო ურთიერთობების ერთობლიობად განიხილავენ.  
საქართველოში ინტერესის საგანია მობინადრეებს შორის საერთო სარგებლობაში 
არსებული ფართების განაწილების სტანდარტი, რომელსაც არ გააჩნია სამართლებრივი 
საფუძველი და უფრო ჩვეულებით ხასიათს ატარებს. მაგალითად, როდესაც სხვენის 
ფართს ინაწილებენ მხოლოდ ბოლო საცხოვრებელ სართულზე მცხოვრები პირები და 
სარდაფებს პირველი სართულის მაცხოვრებლები. აღსანიშნავია, რომ ამგვარი ჩვეულების 
ჩამოყალიბების წინაპირობა საერთო სარგებლობაში არსებული ფართების პრობლემების 
აღმოფხვრას უკავშირდება. ვინაიდან, დაზიანებული სახურავის შესაკეთებლად ხარჯს 
ძირითადად ბოლო სართულზე მაცხოვრებელი პირი წევს, ვინაიდან ყველაზე მეტად ის 
ზარალდება და შესაბამისად უჩნდება უპირატესი მოთხოვნის განცდაც.    
ხშირად სადავოა პირველ სართულზე მდებარე არასაცხოვრებელი ფართების 
განაწილებისა და მათი დროებით სარგებლობაში გადაცემის საკითხიც. განსაკუთრებით 
მაშინ, როდესაც ფართის ნაწილი საკუთრებაშია რეგისტრირებული და ნაწილი 
მფლობელობაში აქვთ. 
ბინათმესაკუთრეთა ამხანაგობის საქმიანობის მიზნებისათვის ერთმანეთისაგან უნდა 
გაიმიჯნოს წევრთა საერთო ქონება, ინდივიდუალური საკუთრება და ამხანაგობის 
განცალკევებული ქონება.24 ამ თვალსაზრისით საინტერესოა მსოფლიოში არსებული 
პრაქტიკა. ბინის საკუთრების სამართლებრივ სტრუქტურას, ასევე ვერტიკალურ 
საკუთრებას უწოდებენ, ერთი შეიძლება განასხვავოს ოთხი ძირითადი მოდელი: 
ნიდერლანდებში არსებული პირველი მოდელის მიხედვით, მიწა და მთელი შენობა 
ერთობლივი საკუთრებაა, ხოლო თითოეულ თანამფლობელს ენიჭება ექსკლუზიური 
უფლება გამოიყენოს კონკრეტული ბინა (რომელიც განიხილება როგორც საკუთრივ 
უფლება). 25 

მეორე მოდელის მიხედვით, რომელიც არსებობს შოტლანდიაში (და დადგენილია 
ნაგულისხმევ წესებში 2004 წლის Tenements Act), ბინის საკუთრება კანონიერად 
გამოყოფილია მიწის საკუთრებისგან. თითოეულ ადამიანს აქვს საკუთარი ბინა, ასევე აქვს 
საერთო საკუთრების უფლება შენობის საერთო ნაწილებზე, განსაკუთრებით დერეფნებსა 
და კიბეებზე. მაგრამ მიწაც შეიძლება იყოს ყველა მფლობელის ერთობლივი საკუთრება. 26 

სკანდინავიაში არსებული მესამე მოდელის მიხედვით, ბინის საკუთრებაზე ვრცელდება 
კორპორაციული კანონმდებლობა: საბინაო კომპანია, რომელიც შეიქმნა როგორც 

                                                            
23 საქართველო. საქართველოს იუსტიციის სამინისტრო. 2019. მინისტრის ბრძანება: საჯარო რეესტრის შესახებ 
ინსტრუქციის დამტკიცების თაობაზე, (487, 31.12.2019), თბილისი: საკანონმდებლო მაცნე. 
24 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო, გვ. 108. 
25 შმიდ უ.ს. 2005.  უძრავი ქონების სამართალი და პროცედურები ევროკავშირში – ზოგადი ანგარიში. გერმანია, 
ბერლინი, გვ. 32. 
26 შმიდ უ.ს, 2005.  უძრავი ქონების სამართალი და პროცედურები ევროკავშირში – ზოგადი ანგარიში. გერმანია, 
ბერლინი, გვ. 32. 

ჩვეულებრივი შეზღუდული პასუხისმგებლობის საზოგადოება (ფინეთი) ან როგორც 
კოოპერატივი, რომელიც შედგება „მოქირავნე-მფლობელებისგან“ (შვედეთი) ფლობს მიწას 
და მასზე განთავსებულ შენობას. ბინის მესაკუთრეები არიან აქციონერები, რომლებსაც 
თავიანთი წილის ფარგლებში ენიჭებათ კონკრეტული ბინით ექსკლუზიური 
სარგებლობის უფლება. მობინადრეებს აქციები გადაეცემათ მოძრავ ნივთებზე უფლების 
წესის გადაცემის შესაბამისად, თუ სხვა წესი არ არის დადგენილი  ასოციაციის წესდებით 
(ფინეთი). 27 

მეოთხე და ყველაზე გავრცელებული მოდელი, რომელიც გვხვდება ბელგიაში, 
საფრანგეთში, გერმანიასა და ინგლისში 2002 წლის „Commonhold and Leasehold Reform Act“-
ის შემდეგ, ბინას ცალკე საკუთრებად გამოყოფს ერთობლივი საკუთრებიდან, რომელსაც 
„იძულებით გამოყოფას“ უწოდებენ, ვინაიდან მიწა, სახურავი და კედლები რჩება საერთო 
საკუთრების საგნად.28 

ამ ძირითადი მოდელების გარდა, ამერიკის სხვადასხვა შტატში არსებობს ამხანაგობების 
გარკვეული ალტერნატიული მოდელები, მაგალითად კონდომინიუმები .29 

გერმანია იცნობს ბინის მესაკუთრეთა გაერთიანებას - Gebäudeeigentum, რომლის 
თანახმადაც ბინაზე რეგისტრირებული საკუთრების ყველა უფლება გადაცემითია, მათ 
შორის იპოთეკის უფლება და არ საჭიროებს სხვა ბინის მესაკუთრეთა თანხმობას. 
მესაკუთრეთა შეთანხმების შემთხვევაში იპოთეკით შეიძლება დაიტვირთოს საერთო 
ქონება. 

ზემოაღნიშნულ სხვადასხვა მოდელებს შემდეგი  საერთო მახასიათებლები გააჩნიათ: 
შენობის მართვა, მისი მოვლა-პატრონობის ჩათვლით ევალებათ ბინის მესაკუთრეთა 
ასოციაციებს, რომლის ყოველდღიურ საქმიანობას წარმართავენ ადმინისტრატორები. 
ასოციაციას აქვს თავისი წესდება, რომლის არსებობაც ზოგიერთ ქვეყანაში (ინგლისი, 
შოტლანდია) კანონით ევალებათ და აღნიშნული დოკუმენტი შესასრულებლად 
სავალდებულოა როგორც მესაკუთრეებისათვის, ასევე მესამე პირებისათვის, მათ შორის 
მყიდველებისათვის. საცხოვრისის დანიშნულების ცვლილებისათვის საჭიროა ყველა 
მფლობელის თანხმობა, მაშინ როდესაც საქართველოში მესაკუთრის პირადი განცხადება 
საკმარისია. შინაური ცხოველების მოვლა-პატრონობა და შენახვა, როგორც წესი, წყდება 
მობინადრეთა ხმების უმრავლესობით საერთო კრებაზე. კანონქვემდებარე აქტების შექმნა 
ძირითადად დამოკიდებულია მხარეთა თავისუფლებაზე, მაგრამ ნორმატიულმა 
დებულებებმა შესაძლოა ძირითადი უფლებები ან პრინციპები შეზღუდოს. მაგალითად, 
თუ შინაური ცხოველების შენახვა აკრძალულია, უსინათლოს ძაღლთან გადაადგილება არ 
შეიძლება შეეზღუდოს. შენობის ნგრევის შედეგად დარჩენილი მიწის ნაკვეთი 
მფლობელებს შორის მათი საცხოვრებელი ფართების წილების პროპორციულად 
ნაწილდება, თუკი წესდება შენობის ერთობლივ რეკონსტრუქციას არ ითვალისწინებს, 
ხოლო ბინათმესაკუთრეთა ამხანაგობა ლიკვიდირდება. 30 

                                                            
27  დობსონ პ., გრავილს ნ., კენი პ., ქინდერ რ. 2001. კომერციული სამართლის პრინციპები. ლონდონი: 
ქავენდიშის გამომცემლობა, გვ 34. 
28 კლარკი ა., კოჰლერ პ. 2005. ქონებრივი სამართალი. კემბრიჯი: კემბრიჯის უნივერსიტეტის გამომცემლობა, 
გვ. 37. 
29 ოსტორმ ი., ჰეს ჩ. 2007. კერძო და საერთო საკუთრება და გარემოსდაცვითი საქმეები. ინდიანა: 
საზოგადოებრივი და გარემოს დაცვის სკოლა გვ. 43. 
30 ჯორდან ს. 2008. სამეზობლო სამართალი. ბერკლი: გამომცემელთა გაერთიანება; გვ. 20-36. 

5. სახელმწიფო კონტროლი და პასუხისმგებლობა საერთო სარგებლობის ქონების 

რეგისტრაციის პროცესში 

საერთო სარგებლობაში არსებულ ფართებზე საკუთრების უფლებისა და მასთან 
დაკავშირებული ვალდებულებების რეგისტრაციას საქართველოს იუსტიციის 
სამინისტროს სისტემაში შემავალი საჯარო სამართლის იურიდიული პირი, საჯარო 
რეესტრის ეროვნული სააგენტო ახორციელებს31. გარდა ბინათმესაკუთრეთა ამხანაგობისა, 
აღნიშნული ფართების მოვლა-პატრონობაში გარკვეულწილად ადგილობრივი 
მუნიციპალიტეტიც მონაწილეობს.    
ამრიგად მობინადრეთა შეთანხმების სისრულეში მოსაყვანად ამხანაგობა, რეგისტრაციის 
თვალსაზრისით საჯარო რეესტრის ეროვნულ სააგენტოსთან, ხოლო სამშენებლო 
ნებართვების მისაღებად და შესაბამისი სამუშაოების საწარმოებლად, შემდეგ კი 
ობიექტების ექსპლუატაციაში მისაღებად ადგილობრივ მუნიციპალიტეტთან 
თანამშრომლობს.32 
არსებული კანონმდებლობა მთავარ სუბიექტად ამხანაგობის წევრს განიხილავს, მათი 
გადაწყვეტილება კი, რომელიც ამხანაგობის კრების ოქმის სახით ფორმდება, ხდება 
გარკვეული სამართლებრივი შედეგის მომტანი. 33 
როგორც ადმინისტრაციული ორგანოს, ისე საერთო სასამართლოების პრაქტიკა მდიდარია 
საერთო სარგებლობაში არსებულ ფართებთან დაკავშირებული დავებით, რომელიც 
უკავშირდება საერთო ქონების მოვლა-პატრონობის ხარჯების განაწილებას, ხელისშეშლის 
აღკვეთის მოთხოვნას, ბინათმესაკუთრეთა ამხანაგობის კრების ოქმის ბათილობას, 
უკანონო მფლობელობიდან ნივთის გამოთხოვას და სხვა.  
თავის მხრივ, საინტერესოა საჯარო რეესტრის ეროვნული სააგენტოს სარეგისტრაციო 
პრაქტიკა, კანონმდებლობით განსაზღვრული საერთო სარგებლობის ფართების 
საკუთრების უფლებით რეგისტრაციასთან დაკავშირებით.  წინამდებარე თავში, 
განხილული იქნება როგორც სარეგისტრაციო, ისე სასამართლო პრაქტიკა, ამასთან 
მუნიციპალიტეტის როლი და უფლებამოსილების ფარგლები. 

5.1 მარეგისტრირებელი ორგანოს პრაქტიკის ანალიზი 

რუსეთის ფედერაციის უზენაესი სასამართლოს პრაქტიკის მიხედვით, საერთო 
სარგებლობის ფართები მიეკუთვნება სახლის საერთო საკუთრების ობიექტებს, რომელის 
საკუთრებაში გადაცემა ბინისაგან დამოუკიდებლად შეუძლებელია. 34 

ბოლო პერიოდში საჯარო რეესტრის ეროვნულმა სააგენტომ შეცვალა სარეგისტრაციო 
პრაქტიკა, თუ პირის მიერ წარმოდგენილი შიდა აზომვითი ნახაზით დგინდება ფართის 
ცვლილება და ეს სავარაუდოდ დაკავშირებულია ნივთის რეკონსტრუქციასთან, ითხოვს 
ადგილობრივი მუნიციპალიტეტის შესაბამისი სამსახურის მიერ გაცემულ ნებართვას 
ჩასატარებელი სამუშაოების თაობაზე. არსებული პრაქტიკა ქმნის ერთგვარ დამცავ 
მექანიზმს, თვითნებურად სარეკონსტრუქციო სამუშაოების განხორციელების პროცესში. 

                                                            
31 საქართველო. საქართველოს პარლამენტი. 2008. საქართველოს კანონი: საჯარო რეესტრის შესახებ (41, 
30.12.2008), თბილისი: საკანონმდებლო მაცნე. 
32 საქართველო. საქართველოს მთავრობა. 2009. დადგენილება მშენებლობის ნებართვის გაცემის წესისა და 
სანებართვო პირობების შესახებ. 
33 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო, გვ. 110. 
34 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო. 

5.2 საერთო სასამართლოების პრაქტიკის ანალიზი 

საერთო სასამართლოების პრაქტიკა მდიდარია ბინათმესაკუთრეთა ამხანაგობებში 
საერთო საკუთრებაში არსებული ფართების განაწილების თაობაზე ამხანაგობის წევრებს 
შორის არსებული დავების გამო. სასამართლო პროცესებზე ხშირად იკვეთება, რომ 
ამხანაგობის კრება და მასზე მიღებული გადაწყვეტილება მხოლოდ ფორმალურ ხასიათს 
ატარებს და რეალურად კრების მოწვევასა და მასზე საკითხის განხილვას ადგილი არ 
ჰქონია. მხარეთა მიერ წარმოდგენილი პოზიციებიდან ირკვევა, რომ უმრავლეს 
შემთხვევაში ისინი საერთო სარგებლობაში არსებული ფართზე წინამორბედი 
მფლობელისაგან იღებენ მასზე სარგებლობის უფლებას, რაც მათი შეფასებით, უპირობოდ 
ხდება საჯარო რეესტრში საკუთრების უფლების რეგისტრაციის საფუძველი და არაფერი 
შავდება თუ ამ შემთხვევაში კრება მხოლოდ ფორმალურად ჩატარდება. 35 

დავის საგანია საერთო ქონებაზე გაწეული ხარჯის ნაწილობრივი ანაზღაურების 
მოთხოვნაც. მხარე ასაჩივრებს საერთო სარგებლობაში არსებული ფართის შეკეთებაში 
თანამონაწილეობის ვალდებულებას იმ მოტივით, რომ  დაზიანებული სახურავის მხარეს 
არ მდებარეობს მის საკუთრებაში არსებული ბინა. ამ შემთხვევაში სასამართლო 
ხელმძღვანელობს როგორც სამოქალაქო კოდექსით, ისე „ბინათმესაკუთრეთა ამხანაგობის 
შესახებ“ კანონით, მიუთითებს საერთო სარგებლობაში არსებული ფართების 
ჩამონათვალზე და განმარტავს, რომ მესაკუთრე განურჩევლად მისი ბინის მდებარეობისა, 
სხვა ბინის მესაკუთრეთა წინაშე ვალდებულია თავისი წილის შესაბამისად გასწიოს 
წევრთა საერთო ქონების მოვლა-პატრონობისა და ექსპლუატაციის ხარჯები. საკასაციო 
სასამართლო არაერთ საქმეში განმარტავს, რომ კეთილსინდისიერების ძირითადი ფუნქცია 
ურთიერთობის მონაწილეთა არა დაპირისპირება, არამედ მათი სოლიდარობაა, რაც 
ნორმალური სამოქალაქო ბრუნვის საფუძველია.36 ამასთან, აღსანიშნავია, რომ უზენაესი 
სასამართლო ხაზგასმით მიუთითებს იმის თაობაზე, რომ აღნიშნული სამართლებრივი 
აქტი მრავალბინიან საცხოვრებელ სახლებში ვრცელდება როგორც საცხოვრებელ, ისე 
არასაცხოვრებელ ფართებზეც. მხარეს, რომელიც უარს აცხადებს ხარჯებში 
თანამონაწილეობაზე, წარმოეშობა კანონისმიერი ვალდებულება, რომ როგორც 
მესაკუთრემ გასწიოს შესაბამისი ხარჯები ან ამ ვალდებულების განხორციელებაზე უარის 
თქმას დაუპირისპიროს ისეთი შესაგებელი, რომელიც საკუთრების უფლების ბოროტად 
გამოყენებაზე მეორე მხარის ბრალეულობას დაადასტურებს. 37 

საერთო სარგებლობაში არსებული ფართების რეგისტრაციის პროცესში მნიშვნელოვანი 
წინგადადგმული ნაბიჯი იქნება მრავალბინიანი საცხოვრებელი კორპუსების 
ინვენტარიზაცია/პასპორტიზაცია. 38 

                                                            
35 საქართველოს უზენაესი სასამართლოს სამოქალაქო საქმეთა პალატის  2019 წლის 28 ნოემბრის 
გადაწყვეტილება საქმეზე №ას-1980-2018, გვ. 2-3. 
36 საქართველოს უზენაესი სასამართლოს სამოქალაქო საქმეთა პალატის  2020 წლის 6 მარტის გადაწყვეტილება 
საქმეზე №ას-898-2019, გვ.12. 
37 საქართველოს უზენაესი სასამართლოს სამოქალაქო საქმეთა პალატის  2020 წლის 6 მარტის გადაწყვეტილება 
საქმეზე №ას-898-2019, გვ. 13. 
38 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო, გვ. 22. 

 5.3  ადგილობრივი მუნიციპალიტეტების როლი მობინადრეთა ქონების 
ექსპლუატაციისა და განვითარების პროცესში 

ადგილობრივი მუნიციპალიტეტები ბინათმესაკუთრეთა ამხანაგობის აღრიცხვას უზრუნ-
ველყოფენ. ამხანაგობის აღრიცხვაზე დადგომის მიზნით, ამხანაგობის თავმჯდომარე 
განცხადებით მიმართავს იმ გამგეობას, რომლის სამოქმედო ტერიტორიაზეც 
დაფუძნებულია ამხანაგობა.39 ამასთან, თბილისის მუნიციპალიტეტს აქვს არაერთი 
თანადაფინანსებული პროექტი, რომელიც მობინადრეთა წინაშე არსებული გამოწვევების 
დაძლევის კარგი შესაძლებლობაა.  აღსანიშნავია, რომ  ხშირად ამხანაგობების განვი-
თარების ხელშეწყობის პროგრამით სარგებლობის ხელისშეშლის ერთადაერთი მიზეზი იმ 
ერთსულოვნების არ ქონაა, რომელსაც საერთო საქმეში ინდივიდუალური 
პასუხისმგებლობის არსებობა განაპირობებს.  

ამხანაგობის წევრთა საერთო ქონების ექსპლუატაციისა და განვითარების მიზნით, 
გამგეობა განიხილავს ამხანაგობის განცხადებას საერთო ქონების ექსპლუატაციისა და 
განვითარებისათვის აუცილებელი ინფრასტრუქტურული სამუშაოების დაფინანსების 
თაობაზე.  

გარდა ამისა, ადგილობრივი თვითმმართველობის აღმასრულებელი ორგანოები 
უზრუნველყოფენ კანონიერი მოსარგებლეებისათვის არაპრივატიზირებული საცხოვ-
რებელი (იზოლირებული და არაიზოლირებული) ფართების უსასყიდლოდ საკუთრებაში 
გადაცემას, რის დამადასტურებლადაც გასცემენ საკუთრების მოწმობას, რომელიც საჯარო 
რეესტრში კონკრეტული პირის საკუთრების უფლების რეგისტრაციის საფუძველი ხდება.40 

თუ კონკრეტულ მობინადრეს საკუთრებაში არსებული ფართის რეკონსტრუქცია სურს 
აუცილებელია ნებართვა ადგილობრივი მუნიციპალიტეტის შესაბამისი სამსახურიდან 
აიღოს. 
აღსანიშნავია, რომ ბინათმესაკუთრეთა ამხანაგობების შექმნის, პრობლემების გადაჭრისა 
და ადგილობრივი თვითმმართველობის ორგანოსთან ურთიერთობის გამოცდილება 
ყველა ქალაქში სხვადასხვაგვარია. 41 

 6. საკანონმდებლო სივრცის შეფასება, არსებული ხარვეზები და ზოგადი 

რეკომენდაციები 

ბინათმესაკუთრეთა ამხანაგობის შესახებ საქართველოს კანონი 2007 წლიდან შეიქმნა. მან 
გარკვეულწილად მოაწესრიგა მრავალბინიანი საცხოვრებელ სახლებში საერთო 
სარგებლობაში არსებული ფართების გადანაწილებასთან დაკავშირებული პრობლემები.  
ამის მიუხედავად 2007 წლიდან მოყოლებული აღნიშნული კანონი ვერ განვითარდა, 
პრაქტიკაში მრავლადაა დაგროვილი კანონს მიღმა დარჩენილი საკითხები, რომლებიც 
აუცილებელია მოექცეს კონკრეტულ საკანონმდებლო ჩარჩოში. ერთ-ერთი ასეთი საკითხია 

                                                            
39 დადგენილება ბინათმესაკუთრეთა ამხანაგობების განვითარების ხელშეწყობის პროგრამის განხორ-
ციელებისა და ბინათმესაკუთრეთა ამხანაგობების აღრიცხვის წესის შესახებ, ქ. თბილისის მუნიციპალიტეტის 
საკრებულო, N12-29, 2018. 
40 საქართველო. საქართველოს მთავრობა. 2014. დადგენილება: კანონიერი მოსარგებლეებისათვის გადასაცემი 
არაპრივატიზირებული საცხოვრებელი და არასაცხოვრებელი (იზოლირებული და არაიზოლირებული) 
ფართობის ადგილობრივი თვითმმართველობის აღმასრულებელი ორგანოების მიერ კანონიერი 
მოსარგებლეებისათვის უსასყიდლოდ გადაცემის შესახებ, (N189, 24.02.2014), თბილისი: საკანონმდებლო მაცნე. 
41 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო; გვ. 14. 

დევნილთა კომპაქტური დასახლებები, მათ მიერ დაკავებული საცხოვრებელი ფართები 
უმრავლეს შემთხვევაში საკუთრების უფლებით დარეგისტრირდა, თუმცა ღიადაა 
დარჩენილი ამავე საცხოვრებელ კომპლექსში არსებული სხვენების, სარდაფების, 
ავტოფარეხებისა და დამხმარე სათავსოების განკარგვის, მიწის ნაკვეთის, როგორც საერთო 
ქონების მესაკუთრის დადგენის საკითხები. 42 

ყოველივე ზემოაღნიშნულის გათვალისწინებით შესაძლოა ითქვას, რომ მობინადრეთა 
გაერთიანებებს სჭირდებათ შემდგომი ორგანიზაციული განვითარება, კოორდინაცია 
ადგილობრივ მუნიციპალიტეტთან და პასუხისმგებლობის გაზიარება. თვითმმარ-
თველობის მხარდაჭერის ხარისხი, დამოკიდებულია ამხანაგობების აქტიურობაზე და მას 
მნიშნელოვანი პასუხისმგებლობა აკისრია, ვინაიდან  მის მიერ შედგენილი დოკუმენტი ან 
შესრულებული სამუშაო შესაძლოა სასამართლო დავის საგანი გახდეს. აღსანიშნავია, რომ 
საერთო საქმეში უმნიშვნელოვანესია თითოეული წევრის ჩართულობა, სამწუხაროდ 
გამოკითხულთა 26%-მა საერთო არ იცის ვინ არის ამხანაგობის თავმჯდომარე და რა 
გამოწვევების წინაშეა მოსახლეობა.43 

კანონმა ზუსტად უნდა განსაზღვროს თუ რა მოიაზრება ამხანაგობის წევრთა 
განცალკევებულ ქონებაში, განსაკუთრებით ყოფილი სამშენებლო-კოოპერატივების 
ჭრილში. 

აუცილებელია არსებობდეს იმპერატიული დათქმები თუ რა ტიპის საერთო სარგებლობის 
ქონება შეიძლება გახდეს ინდივიდუალურ საკუთრებად ტრანსფორმაციის ობიექტი. 

მობინადრეთა მონაწილეობა საერთო ქონების მოვლა-პატრონობის პროცესში უნდა გახდეს 
სავალდებულო და კონტროლირებადი, აუცილებელია ადგილობრივი მუნიციპალი-
ტეტების დონეზე უფრო მეტი მხარდაჭერა მობინადრეთა გაერთიანებების საინფორმაციო-
შემეცნებითი კამპანიების წარმოების გზით. 

აუცილებელია კანონმდებელმა იმსჯელოს ნოტარიუსის ვალდებულების გაზრდაზე 
ბინათმესაკუთრეთა ამხანაგობის კრების ოქმზე კრებისა ან ამხანაგობის თავმჯდომარის 
ხელმოწერის დამოწმების პროცესში, აიღოს ოქმის შინაარსზე პასუხისმგებლობა. 
მართალია აღნიშნული ცვლილება დროში კრების ოქმის მომზადებას გააჭიანურებს, 
თუმცა უფრო ეფექტიანად დაიცავს მესაკუთრეთა ინტერესებს და შეამცირებს კრების 
ოქმების ნამდვილობის გამოკვლევით წარმოებულ სასამართლო დავებს. მასთან, საჭიროა 
კანონმა უზრუნველყოს იმ ამხანაგობის წევრების კრებაზე მოწვევისა და მონაწილეობის 
საკითხი, რომელიც დიდი ხნით არ იმყოფება საქართველოში. აუცილებელია 
საკანონმდებლო დონეზე დარეგულირდეს ინდივიდუალური საკუთრების საგანში 
მიმდინარე სარეკონსტრუქციო სამუშაოების დასაშვებობის საკითხი, რათა მაქსიმალურად 
დაცული იყოს სხვა მობინადრეთა სიცოცხლე და ჯანმრთელობა. დაუშვებელია ეს პროცესი 
მხოლოდ მესაკუთრის ინდივიდუალური პასუხისმგებლობის საგანს წარმოადგენდეს. 
კანონი უნდა გასაზღვრავდეს 2007 წლის შემდეგ წარმოშობილი მფლობელობის 
შემთხვევაში სამეურნეო სათავსების რეგისტრაციის წესს. 

რეგისტრაციის პროცესში არსებულ შეუსაბამობებს, ფართების დუბლირების თავიდან 
აცილების, სახელმწიფოსა და კერძო მესაკუთრეთა შორის ინტერესების გამიჯვნის 
წინაპირობა პირველ რიგში მრავალბინიანი საცხოვრებელი სახლების ინვენტარიზაცია 
იქნება. აღნიშნული სამუშაოების განხორციელების შემდეგ ადგილობრივ მუნიციპა-
ლიტეტებს ექნებათ სრული ინფორმაცია არსებული საცხოვრებელი კომპლექსების 

                                                            
42 კიკალეიშვილი დ. 2011. ბინათმესაკუთრეთა ამხანაგობა. თბილისი: USAID. 
43 განვითარებისა და დემოკრატიის ცენტრი. 2015. ბინათმესაკუთრეთა ამხანაგობები საქართველოში. 
თბილისი: ფონდი ღია საზოგადოება საქართველო, გვ.54-58. 

საცხოვრებლად ვარგისიანობის, საერთო სარგებლობის ფართების მოცულობის, მათი 
განკარგვის ინტენსივობის, იმ საერთო ობიექტების უფლებრივი მდგომარეობის შესახებ, 
რომელიც არ შეიძლებოდა გამხდარიყო ინდივიდუალური საკუთრების საგანი. 

წინამდებარე სტატიაში განხილულია საზოგადოებაზე ორიენტირებული საპოლიციო 
საქმიანობის (შემდგომში - სოპ) როგორც დანაშაულის პრევენციაზე ორიენტირებული 

არსებობამაც ხელი შეუწყო აღნიშნული საპოლიციო მიდგომის ჩამოყალიბებასა და 

პრაქტიკულ გამოცდილებაზე დაკვირვებით, გაანალიზებულია ამ საპოლიციო მიდგომის 

ფორმირების, პოლიციისადმი მიმართვიანობის მომატების, დანაშაულის გახსნის 
მაჩვენებლის გაუმჯობესებისა და პრევენციული საქმიანობის განვითარების კუთხით. 
ამასთანავე, იდენტიფიცირებულია ის მთავარი გამოწვევები და ბარიერები, რომლებიც 
თან ახლავს საზოგადეობაზე ორიენტირებული საპოლიციო საქმიანობის ეროვნულ 
სამართალდამცავ სისტემაში დანერგვას. 

სტატიაში აგრეთვე წარმოდგენილია კონკრეტული ხედვები და რეკომენდაციები, 
რომელთა გათვალისწინებაც მნიშვნელოვანია აღნიშნული საპოლიციო მიდგომის 
სამართალდამცავ სისტემაში  წარმატებული დანერგვისთვის. 

საკვანძო სიტყვები: დანაშაულის პრევენცია, საზოგადოებაზე ორიენტირებული 
საპოლიციო საქმიანობა, საზოგადოებასთან პარტნიორობა, საზოგადოების ნდობის 
მოპოვება, მართვის მიდგომების ცვლილება, ორგანიზაციული ტრანსფორმაცია, სარა 
(სკანირება, ანალიზი, რეაგირება, შეფასება). 

Abstract  

This article discusses the origin of community-oriented policing (hereinafter - SOP) as a policing 
model focused on crime prevention, its essence, principles and place in law enforcement systems. 
Also, how it is defined in the relevant scientific literature. The circumstances, the existence of 
which contributed to the establishment and further development of the aforementioned police 
approach, are reviewed in a consistent manner. The policing approaches that preceded the 
formation of a community-oriented police force are also described. Based on the analysis, the 
advantages and benefits that it has compared to traditional policing approaches are identified. 

By reviewing the relevant scientific literature and observing the practical experience of different 
countries, the positive impact of the introduction of this policing approach is analyzed in terms of 
increasing citizens' sense of security, building trust, increasing referrals to the police, improving 
the rate of solving crimes and developing preventive activities. 

In addition, in the article are identified the main challenges and barriers associated with the 
introduction of community-oriented policing in the national law enforcement system. 

In the end, the article also presents specific views and recommendations, which are important to 
take into account for the successful implementation of the mentioned police approach in the law 
enforcement system. 

Keywords: Crime prevention, Community-oriented policing, Community partnership, Gaining 
public trust, Change in management approaches, Organisational transformation, SARA (Scanning, 
Analysis, Response, Assesment). 

შესავალი 

დანაშაულის სახეებისა და მასშტაბების ზრდასთან ერთად დღევანდელ მსოფლიოში სულ 
უფრო მეტ მნიშვნელობას იძენს დანაშაულის პრევენციის ქმედითი და ინოვაციური 
მიდგომების დანერგვის საკითხი.1 საზოგადოების გაზრდილმა ინტერესმა მათზე 
მორგებული თანამედროვე და პროაქტიური საპოლიციო სერვისების მიღებისადმი, 
სამართალდამცავი სისტემები პოლიციელთა სამუშაო კულტურის და საპოლიციო 
ფუნქციების ახლებური გააზრების საჭიროების წინაშე დააყენა. შესაბამისად, 
განვითარებულმა ქვეყნებმა, საზოგადოებრივ წესრიგთან და უსაფრთხოებასთან 
დაკავშირებულ გამოწვევებზე საპასუხოდ, აქტიურად დაიწყეს თავიანთი ეროვნული 
სამართალდაცვითი სტრუქტურების რეფორმირება. 

დღეისათვის, ის სამართალდამცავი სისტემები, რომლებიც ძირითადად ტრადიციულ 
საპოლიციო მიდგომებს ეყრდნობიან, დანაშაულისადმი რეაქციონისტული 
დამოკიდებულებით ხასიათდებიან და დანაშაულის ეფექტიანი პრევენციის 
განხორციელების ნაწილში ნაკლები შედეგიანობით გამოირჩევიან. თუ ტრადიციული 
საპოლიციო საქმიანობისთვის პრიორიტეტულია მომხდარ დანაშაულზე რეაგირება და 
დამნაშავის დასჯა, საზოგადოებაზე ორიენტირებული საპოლიციო საქმიანობისთვის, 
მნიშვნელოვანია საზოგადოებასთან მჭიდრო და გულწრფელი პარტნიორული 
ურთიერთობის ფორმირება, დანაშაულის გამომწვევი ფაქტორების ადრეულ ეტაპზე 
იდენტიფიცირება და საზოგადოების აქტიური ჩართულობით მისი შედეგების თავიდან 
არიდება. ამდენად, პოლიციის პროაქტიური მიდგომების გამოყენებას შეუძლია 
არსებითად შეამციროს საზოგადოებაში დანაშაულის მიმართ შიში, გაზარდოს 
პოლიციისადმი საზოგადოების მიმართვიანობა, შეამციროს გაუხსნელი დანაშაულების 
რაოდენობა, პოზიტიური გავლენა იქონიოს მოქალაქეებსა და პოლიციას შორის ნდობის 
განმტკიცებასა და უსაფრთხო გარემოს ფორმირების პროცესზე. აღნიშნული კი 
სამართალდამცავი სტრუქტურების საქმიანობის უმთავრეს საზრუნავს წარმოადგენს. 
სწორედ ზემოთ ჩამოთვლილი სიკეთეების მიღწევას ისახავს მიზნად საზოგადოებაზე 
ორიენტირებული საპოლიციო საქმიანობის (სოპ) კონცეფცია, რომელიც უკვე წლებია 
წარმატებით ხორციელდება ამერიკის შეერთებული შტატებში, გაერთიანებულ სამეფოსა 
და ევროკავშირის ქვეყნებში. 

                                                            
1 ნასრაშვილი ა. და სხვა, „დანაშაულის პრევენცია (საპოლიციო კონტროლის რისკები)“. ადამიანის უფლებების 
სწავლებისა და მონიტორინგის ცენტრი (EMC), 2017, გვ. 15.  

1. საზოგადოებაზე ორიენტირებული საპოლიციო საქმიანობის წარმოშობის 

ისტორიული კონტექსტი 

თანამედროვე საპოლიციო სისტემა სათავეს დიდწილად ინგლისიდან იღებს, სადაც სერ 
რობერტ პილმა, რომელსაც თანამედროვე დემოკრატიული პოლიციის მამასაც 
უწოდებენ,2 1829 წელს შექმნა ლონდონის მეტროპოლიტენის პოლიცია, რომლის 
უმთავრეს მისიას დედაქალაქში მზარდი დანაშაულის შეჩერება წარმოადგენდა. რობერტ 
პილის მიერ მოგვიანებით არაერთი ინოვაციური საპოლიციო სტრატეგია იქნა 
განვითარებული, რომლებსაც პრაქტიკულ საქმიანობაში, დღესაც აქტიურად მიმართავენ 
სამართალდამცავი უწყებები. მან პირველმა განსაზღვრა პოლიციელთათვის ქვეითად 
პატრულირების სამოქმედო არეალები, ამასთან დაავალა, რომ  მაქსიმალურად 
დაახლოვებოდნენ საზოგადოებას, კარგად შეესწავლათ თავიანთი სამოქმედო 
ტერიტორია და მხოლოდ იდენტიფიცირებული პრობლემების ანალიზის საფუძველზე 
მოეხდინათ დანაშაულების პრევენცია.3 სწორედ სერ რობერტ პილს ეკუთვნის სიტყვები: 
„პოლიცია არის საზოგადოება და საზოგადოება არის პოლიცია“,4 რომელიც მის მიერ 
ჩამოყალიბებული ცნობილი პრინციპებიდან ერთ-ერთია და მკვლევართა მიერ მიიჩნევა 
საზოგადოებაზე ორიენტირებული პოლიციის კონცეფციის წარმოშობის ერთ-ერთ 
საწყისად.5 

საზოგადოებაზე ორიენტირებული საპოლიციო საქმიანობის წარმოქმნის საკითხის უკეთ 
გასააზრებლად, მნიშვნელოვანია დავაკვირდეთ უახლესი საპოლიციო საქმიანობების 
განვითარების დინამიკას. მე-19 და მე-20 საუკუნეების შუალედში საპოლიციო 
სტრატეგიები და მიდგომები რადიკალურად იცვლება. ცვლილებები 
მნიშვნელოვანწილად უკავშირდება საპოლიციო საქმიანობის განხორციელების 
მიდგომებს, საზოგადოებასთან ურთიერთობისა და დანაშაულზე რეაგირების საკითხებს.6 
აღნიშნულიდან გამომდინარე, მკვლევარები საპოლიციო საქმიანობის  სამ 
ერთმანეთისგან სრულიად განსხვავებულ ეპოქას გამოარჩევენ, ესენია: პოლიტიკური, 
პროფესიონალური და საზოგადოებაზე ორიენტირებული პოლიცია.7 

2. პოლიტიკური პოლიცია 

პოლიტიკური პოლიციის ეპოქად 1900-იანი წლები ითვლება, როდესაც პოლიცია 
ადგილობრივი პოლიტიკოსების კონტროლის ქვეშ არის მოქცეული და იმის მიუხედავად, 
რომ ამ დროს სამართალდამცველები მეტ-ნაკლებად აკონტროლებენ თავიანთ სამოქმედო 
ტერიტორიებზე არსებულ ვითარებას და ინარჩუნებენ საზოგადოებრივ წესრიგს, 

                                                            
2 Sir Robert Peel's Policing Principles, https://lawenforcementactionpartnership.org/peel-policing-principles/  [უ. გ. 
08.06.2023]. 
3 Gayle F. S. Ph.D, “Community Oriented Policing Explained: A Guide for Local Governments”, U.S. Department of 
Justice, Office of Community Oriented Policing Services, Senior Criminal Justice Consultant, ICMA. Washington D. C 
20530, USA, 2007, page 2. 
4 იხ. სქოლიო 2, გვ. 3. 
5 Gaffigan, S. J. „Understanding Community Policing. A Framework for Action“,  U.S. Department of Justice, Office of 
Justice Programs; Bureau of Justice Assistance. MONOGRAPH. Washington D. C 20531, USA, 1994გვ. 5. 
6 ბურჯანაძე, ა., „დანაშაულის პრევენციაზე ორიენტირებული საპოლიციო მოდელის დანერგვა შინაგან საქმეთა 
სამინისტროში“, საჯარო პოლიტიკის დოკუმენტები, საქართველოს სტრატეგიისა და საერთაშორისო 
ურთიერთობების კვლევის ფონდი (რონდელის ფონდი), 2022, გვ. 7. 
7 Travis J. “Research in Action”, U.S. Department of Justice, Office of Justice Programs, Director, National Institute of 
Justice, Washington D.C 20531, USA, 199, გვ. 2. 

საპოლიციო საქმიანობის ეს პერიოდი, ხასიათდება მიგრანტთა სამოქალაქო უფლებების 
მასობრივი დარღვევებითა და პოლიციაში ღრმად ფესვებგადგმული კორუფციით.8  

გარდა ამისა, აღნიშნული პერიოდი შემდგომი საპოლიციო ეპოქებისგან მკვეთრად 
გამოირჩევა პოლიციელთა პროფესიონალიზმის დაბალი დონით. ამ დროის პოლიციაში 
ჯერ ვერ ხედავენ თანამშრომელთა გადამზადების სპეციფიურ საჭიროებებს. ამდენად, 
საკმაოდ დაბალია მათი ეფექტიანობა ფუნქცია-მოვალეობების პრაქტიკული 
განხორციელებისას. პოლიცია ასევე ცდილობს საზოგადოებრივ და პოლიტიკურ 
კმაყოფილებას შორის დაიცვას ბალანსი, მაგრამ იმ პირობებში, როდესაც არც 
პოლიციელთა ქცევის მომწესრიგებელი ნორმები არსებობს და არც ახალი 
თანამშრომლების სამსახურში მიღების მკაფიოდ განსაზღვრული მოთხოვნები, პოლიციას 
თითქმის არ შეუძლია აწარმოოს თვითშეფასება. დეპარტამენტების მიერ არ ხდება 
საკუთარი საქმიანობის ირგვლივ საჯარო ანგარიშების მომზადება, შესაბამისად, არ 
არსებობს არც პოლიციის საზოგადოებისადმი ანგარიშვალდებულება.9 

ამ პერიოდის პოლიცია განსაკუთრებული სისასტიკით ამერიკის შეერთებულ შტატებში 
გამოირჩეოდა, როდესაც ლოზუნგი „ჯერ ესროლე და შემდეგ ჰკითხე“ ფართოდ იყო 
დანახული როგორც სამართალდამცავი ორგანოების უმთავრესი სამოქმედო პროცედურა. 
საზოგადოების უკმაყოფილება და პოლიციის მიმართ ნდობის საკითხები ამერიკის 
მოსახლეობაში კრიტიკულ ზღვარს უახლოვდებოდა, რაც პოლიციის ძირეული 
რეფორმირების საკითხს სულ უფრო აქტუალურს ხდიდა.10 

3. პროფესიონალური პოლიცია 

პროფესიონალური პოლიციის ერად 1900-1970-იან წლებს მიიჩნევენ, როდესაც 
ტექნოლოგიურმა განვითარებამ კიდევ უფრო გაზარდა სოციალური დისტანცირება 
საზოგადოებასა და სამართალდამცავებს შორის.11 პოლიცია და საზოგადოება იმდენად 
გაუცხოვდა, რომ ზოგიერთ თემში უკვე აშკარად გაბატონდა დამოკიდებულება „ჩვენ მათ 
წინააღმდეგ“, რომელშიც პოლიცია და საზოგადოების წევრები იგულისხმებოდნენ.12 ამან, 
მოქალაქეებში დათრგუნა იმის განცდა, რომ ისინი ოდესმე კიდევ შეიძლება საჭირონი 
ყოფილიყვნენ ადგილობრივი პოლიციისთვის. ამ დროის პოლიცია უმეტესწილად 
ეყრდნობოდა ახალ ტექნოლოგიებს, როგორებიცაა, რადიო გადამცემები, 911 
სადისპეჩერო სისტემები და საპატრულო ეკიპაჟები, რომლებმაც ქვეითი პატრული 
ჩაანაცვლეს და წესრიგის უზრუნველსაყოფად ავტომობილებით გადაადგილდებოდნენ, 
რამაც ისინი უფრო მობილურები გახადა. თუმცა, საზოგადოებასთან პირისპირ 
კომუნიკაციის სულ უფრო ნაკლები შესაძლებლობა დატოვა.  

ამ პერიოდის პოლიცია ცდილობს დისტანცირდეს ადგილობრივი პოლიტიკის 
გავლენებისგან, გაზარდოს დისციპლინა და მოიპოვოს მეტი ავტონომია, რომ აღმოფხვრას 
ის ნაკლოვანებები, რომლებიც წინა საპოლიციო ეპოქისთვის იყო დამახასიათებელი.13 
თუმცა, ამავე დროს, ეს არის პერიოდი, როდესაც პოლიციის საქმიანობა უფრო 

                                                            
8 იქვე. 
9 Chriss J. J. “Beyond Community Policing, from early American Beginnings to the 21th Century”, New York, USA, 
Routledge 2016, გვ. 31. 
10 იხ. სქოლიო 3, გვ. 3. 
11 Lawrence S. and McCarthy B. “What works in Community Policing? A Best Practices Context for Measure Y Efforts”, 
Tthe Chief Justice Earl Warren Institute on Law and Social Policy, University of California, Berkley School of Law. USA, 
2013, page 5. 
12 იხ. სქოლიო 5, გვ. 3. 
13 იხ. სქოლიო 9, გვ. 4. 

დანაშაულზე რეაგირებით ხასიათდება. პოლიციელთა საქმიანობის გაზომვაც სწორედ 
იმის მიხედვით ხდება, თუ რამდენ ზარს უპასუხეს და რამდენ შეტყობინებაზე გავიდნენ, 
ხოლო ის გარემოება, თუ რამდენად მოგვარდა ესა თუ ის პრობლემა, მხედველობაში 
ნაკლებად მიიღება. საზოგადოების პრობლემები, რომლებიც დანაშაულის გამომწვევ 
ფაქტორებად შეიძლება შეფასებულიყო, პოლიციის მიერ, ხშირად მიიჩნეოდა სხვა 
სააგენტოების პასუხისმგებლობად, შესაბამისად, არ ახდენდა მათზე  რაიმე სახის 
რეაგირებას. ზემოაღნიშნულმა გარემოებებმა კიდევ უფრო გააღრმავეს ისეთი 
პრობლემები, როგორებიცაა პოლიციის მიმართ საზოგადოების უკმაყოფილება და 
ნდობის ნაკლებობა.14 

4. საზოგადოებაზე ორიენტირებული პოლიცია 

1970-იანი წლებიდან, უკვე შეინიშნება ზემოაღნიშნული საპოლიციო მიდგომების 
ცვლილება. საზოგადოების მზარდმა პროტესტმა, სოციალური უწესრიგობისა და 
დანაშაულის ზრდის ტენდენციებმა, სამართალდამცავი ორგანოების და ადგილობრივი 
თვითმმართველობის ლიდერები პოლიციის როლის გადასინჯვის აუცილებლობის 
წინაშე დააყენა. სწორედ ამ დროს იწყებს ჩამოყალიბებას საზოგადოებაზე 
ორიენტირებული საპოლიციო საქმიანობის კონცეფცია, რომლის იდეა, პოლიციის 
რეაგირებითი უფლებამოსილების, პრობლემის გამომწვევი ფაქტორების შესწავლა-
ანალიზით ჩანაცვლება იყო. პოლიციის უფლებამოსილების ამგვარი ცვლილება 
ეფუძნებოდა იდეას, რომლის მიხედვით, ყოველ დანაშაულს თუ სხვაგვარ უწესრიგობას 
გააჩნდა ინდივიდუალური ბუნება, ისევე როგორც თითოეული თემი თუ ცალკე აღებული 
გარემო იყო თავისებური. შესაბამისად, რეფორმის ძირითადი იდეა კონკრეტულ ვიწრო 
საზოგადოებაში არსებული პრობლემის ანალიზი და მის საფუძველზე, ცალკეული 
პრევენციული სამოქმედო გეგმის განსაზღვრა იყო.  

პროგრესულად მოაზროვნე პოლიციის დეპარტამენტებში, დაუბრუნდნენ კვლავ იმ 
საკითხებს, რაზეც ნაწილობრივ ე.წ. პოლიტიკური პოლიციის პერიოდშიც ხდებოდა 
კონცენტრირება: პოლიცია კვლავ ცდილობდა დაახლოვებოდა ხალხს, გაეძლიერებინა 
მათთან ნდობაზე დამყარებული პარტნიორული ურთიერთობები. საზოგადოებაში 
არსებული პრობლემების მოსაგვარებლად დაიწყო კომპლექსურ მიდგომების გამოყენება. 
დეპარტამენტები, ამა თუ იმ სამოქმედო არეალებში, ცდილობდნენ, მხარი დაეჭირათ 
ცალკეულ პოლიციელთა ავტონომიური საქმიანობისთვის, რომ ამ გზით დაეცვათ 
მართლწესრიგი და მოეხდინათ დანაშაულის პრევენცია.15 რეაგირებითი მიდგომა კი, 
რომელიც ძირითადად გულისხმობდა დანაშაულის შესახებ შემოსულ შეტყობინებებზე 
რეაგირებას, მიჩნეულ იქნა როგორც საპოლიციო რესურსის არაეფექტური ხარჯვა, 
რამდენადაც ის არ იძლეოდა პრობლემის სიღრმისეული შესწავლისა და სრულფასოვანი 
გამოძიების შესაძლებლობას. ამასთანავე, პოლიციასა და საზოგადოებას შორის 
გაწყვეტილმა კავშირმა, გამოიწვია ის, რომ პოლიციას სულ უფრო მეტად უჭირდა 
დანაშაულის გამომწვევი ფაქტორების სწრაფი იდენტიფიცირება  და აღმოფხვრა, რადგან 
აღარ გააჩნდა ამ პრობლემების მოგვარებისთვის საჭირო ინფორმაცია.16 

                                                            
14 Diamond D. and Weiss M. D. “Advancing Community Policing Through Community Governance: A Framework 
Document”, U.S Department of Justice, Department of Community Oriented Policing Services, Washington D. C 20530, 
2009, გვ. 4. 
15 იქვე. 
16 იხ. სქოლიო 7, გვ. 3. 

ზემოაღნიშნულ გამოწვევებთან გამკლავების მიზნით, პოლიცია აქტიურად შეეცადა 
საზოგადოებასთან მჭიდრო კომუნიკაციის ჩამოყალიბებას. ინტენსიურად აწვდიდა 
მოქალაქეებს ინფორმაციას საპოლიციო ღონისძიებების არსსა და მიზნებთან 
დაკავშირებით, აგრეთვე მათ უბნებში გავრცელებული დანაშაულების ირგვლივ. ამასთან, 
გაიზარდა პოლიციის ინტერესი დანაშაულის მიმართ საზოგადოების შიშის 
შემცირებასთან დაკავშირებით. ამან, თავის მხრივ, დანაშაულის მიმართ შიშის, როგორც 
საზოგადოებაში არსებული პრობლემის აღიარებას და ამ ფენომენის უკეთ შესწავლას 
შეუწყო ხელი.17 

სწორედ ზემოაღნიშნული ფაქტორების არსებობის ფონზე ჩამოყალიბდა და შემდგომში 
ფართოდ გავრცელდა საზოგადოებაზე ორიენტირებული საპოლიციო საქმიანობა, 
რომლის მთავარ იდეას, საზოგადოებაში არსებული პრობლემების, ამავე საზოგადოების 
წევრების უშუალო ჩართულობითა და პრობლემების გამომწვევი ფაქტორების 
იდენტიფიცირების გზით მოგვარება წარმოადგენდა. 

5. საზოგადოებაზე ორიენტირებული საპოლიციო საქმიანობის განსაზღვრის 

პრობლემა 

მიუხედავად იმისა, რომ საზოგადოებაზე ორიენტირებული საპოლიციო საქმიანობა, 
როგორც საპოლიციო მართვის მოდელი და პარტნიორობაზე დაფუძნებული პრევენციის 
ფილოსოფია, უკვე ათწლეულებია ვითარდება, მისი ერთიანი განსაზღვრება შესაბამის 
სამეცნიერო ლიტერატურაში არ არსებობს. იგი მკვლევართა მიერ მიიჩნევა თანამედროვე 
საპოლიციო მიდგომად, რომელიც პასუხობს პოლიციის მიმართ საზოგადოების 
უნდობლობის პრობლემას და კიდევ უფრო მეტად ამტკიცებს, რომ ცალკე აღებულ 
საპოლიციო ძალებს არ შესწევთ უნარი სრულფასოვნად ებრძოლონ დანაშაულს.18  

სამეცნიერო ლიტერატურაში არსებული ერთ-ერთი პოპულარული მოსაზრების 
მიხედვით, საზოგადოებაზე ორიენტირებული საპოლიციო საქმიანობა წარმოადგენს 
საპოლიციო საქმიანობის განხორციელებისადმი ფილოსოფიურ მიდგომას და არ უნდა 
იქნეს განხილული, როგორც ცალკე არსებული პროგრამა ან სხვადასხვა პროგრამებისა თუ 
საპოლიციო ტაქტიკების ჩამონათვალი.19 ამავე მოსაზრებას იზიარებენ მკვლევარები 
ტროიანოვიჩი და ბუკერო, რომლებიც საზოგადოებაზე ორიენტირებულ საპოლიციო 
საქმიანობას განმარტავენ, როგორც ახალ ფილოსოფიას საპოლიციო საქმიანობაში, 
რომელიც გამოიხატება პოლიციისა და მოქალაქეების ერთობლივ კრეატიულ მუშაობაში, 
რასაც შედეგად იმგვარი პრობლემების მოგვარება მოსდევს, რომლებიც უკავშირდება 
დანაშაულს, დანაშაულის მიმართ შიშს, სოციალურ თუ ფიზიკურ უწესრიგობას და 
სამეზობლო დავებს. მათივე აზრით, ეს არის ფილოსოფია, რომელიც პოლიციის 
დეპარტამენტებისგან მოითხოვს, რომ განავითარონ ახალი ურთიერთობები 
საზოგადოების კანონმორჩილ მოქალაქეებთან, მისცენ მათ მეტი შესაძლებლობა 
ლოკალურად განსაზღვრონ პრიორიტეტები. უზრუნველყონ მოქალაქეთა ჩართულობა 
საკუთარ უბნებში ცხოვრების ხარისხის გაუმჯობესების პროცესში. ყოველივე 
ზემოაღნიშნული, მკვლევართა მოსაზრებით, ცვლის პოლიციის როლს, როგორც 
გამოძახებებზე მორეაგირედან პრობლემის გადაჭრაზე ორიენტირებულზე.20 

                                                            
17 იხ. სქოლიო 9, გვ.4. 
18 Conquilhat Jenny, “Community Policing: An International Literature Review”, New Zealand Police, Wellington, New 
Zealand, 2008, გვ. 17. 
19 იხ. სქოლიო 14, გვ. 14. 
20 იხ. სქოლიო 3, გვ. 3. 

ამერიკის შეერთებული შტატების იუსტიციის დეპარტამენტის მიერ გამოქვეყნებულ ერთ-
ერთ მონოგრაფიაში ვკითხულობთ, რომ საზოგადოებაზე ორიენტირებული საპოლიციო 
საქმიანობა, ეს არის აქტიური დემოკრატიის პროცესი, რომელიც მოითხოვს 
ადგილობრივი ხელისუფლების, სამოქალაქო და ბიზნეს ლიდერების, საზოგადოებისა და 
კერძო სექტორის, ეკლესიების, სკოლების და საავადმყოფოების სრულმასშტაბიან 
ჩართულობას. ყველა, ვინც იზიარებს საერთო მეზობლური კეთილდღეობის 
თვალსაზრისს, უნდა იკისროს კიდეც პასუხისმგებლობა ამ კეთილდღეობის დაცვაზე.21 

მეცნიერთა მოსაზრებით, საზოგადოებაზე ორიენტირებული საპოლიციო საქმიანობა 
თავისი არსებობის განმავლობაში,  შეეხო ყველა ინოვაციურ საპოლიციო მიდგომას, 
„ყველაზე ამბიციური მოდელიდან ყველაზე ნაკლებად საინტერესომდე, ყველაზე 
ფრთხილად მოფიქრებული სტრატეგიიდან ყველაზე უბრალომდე“.22 ამდენად, 
წარმოიშვა უამრავი დეფინიცია, განმარტება და სხვადასხვა ქვეყნების მიერ 
განვითარებული არაერთგვაროვანი პრაქტიკის მაგალითები, რამაც კიდევ უფრო 
გაართულა აღნიშნული საპოლიციო საქმიანობის განსაზღვრა. მეცნიერთა ნაწილი 
მოგვიანებით კვლავ ცდილობს განმარტოს საზოგადოებაზე ორიენტირებული 
საპოლიციო საქმიანობის არსი, რა დროსაც თანხმდებიან, რომ ის არ არის პასუხი ყველა იმ 
პრობლემაზე, რომლის წინაშეც თანამედროვე საპოლიციო სისტემები დგანან. ის არ 
უპირისპირდება სამართალდაცვით ან დანაშაულის წინააღმდეგ ბრძოლის ტრადიციულ 
საქმიანობას. ის, ამავე დროს, არ ცდილობს, რომ საპოლიციო საქმიანობა სოციალურ 
სამუშაოდ გარდაქმნას. მისი უნივერსალური პრინციპებისა და შემადგენელი 
ელემენტების აღწერა შესაძლებელია, მაგრამ ზუსტად როგორ მოხდება მათი 
განხორციელება ამის განსაზღვრა ძნელია, რამდენადაც, სხვადასხვა პოლიციის 
დანაყოფებში, არსებობს სრულიად განსხვავებული გარემოებები და საჭიროებები.23 

ევროპის უშიშროებისა და თანამშრომლობის ორგანიზაციის ფარგლებში გამოცემულ 
ანალიზზე დაფუძნებული საპოლიციო საქმიანობის სახელმძღვანელო წიგნში, 
საზოგადოებაზე ორიენტირებული საპოლიციო საქმიანობა განმარტებულია, როგორც 
საპოლიციო მიდგომა, რომელიც მიზნად ისახავს საზოგადოებასა და პოლიციას შორის 
ნდობის განმტკიცებას და კომუნიკაციის გაზრდას.24 

2019 წელს ევროკავშირის დანაშაულის პრევენციის ცენტრის მიერ შესწავლილი იქნა 
ევროპის მოწინავე ქვეყნების სოპ-თან დაკავშირებული პრაქტიკული გამოცდილება. 
აღნიშნულზე დაყრდნობით, განისაზღვრა საზოგადოებაზე ორიენტირებული 
საპოლიციო საქმიანობის ძირითადი „ექვსი საყრდენი“ მახასიათებელი ნიშანი, ესენია: 
ნდობა და კონფიდენციალურობა; ანგარიშვალდებულება ინფორმაციის გაზიარება და 
კომუნიკაცია; ადგილობრივი საჭიროებების გადამისამართება/რეფერირება 
მოლაპარაკება დანაშაულის პრევენცია.25 

1987 წელს, ჰერმან გოლდსტეინმა, რომელიც საზოგადოებაზე ორიენტირებული 
საპოლიციო საქმიანობისა და პრობლემაზე ორიენტირებული საპოლიციო საქმიანობის 
ერთ-ერთ ფუძემდებლად ითვლება, ხაზი გაუსვა ოთხ აუცილებელ პირობას, რომლის 

                                                            
21 იხ. სქოლიო 5, გვ. 3. 
22 Rohe. M. W. and others, “Community Oriented Policing, What It Is – Why It Works – How to Get Started”, Center 
for Urban and Regional Studies, The University of North Carolina at Capel Hill, 1997, გვ. 8.  
23 იხ. სქოლიო 18, გვ. 8. 
24 Organization for Security and Co-operation in Europe (OSCE)  – “Guidebook Intelligence-Led Policing”, Vienna, 
Austria, 2017, გვ. 15.  
25 Dehbi C. “Community Oriented Policing in the European Union Today”. European Crime Prevention Network 
Secretariat (EUCPN) and European Union for Law Enforcement Training (CEPOL), Brussels, Belgium, 2019, გვ. 12. 

დროსაც საზოგადოებაზე ორიენტირებული საპოლიციო საქმიანობა უნდა წარიმართოს, 
ესენია:  

1. საზოგადოების ჩართულობა საპოლიციო საქმიანობის პროცესში;  

2. პოლიციის ოფიცრების ხანგრძლივი გამწესება სამოქმედო უბნებში, რათა უკეთ 
მოხდეს საზოგადოებასთან ურთიერთობის ჩამოყალიბება;  

3. პოლიციის მიერ პრიორიტეტების იმის მიხედვით განსაზღვრა, თუ რა სპეციფიური 
საჭიროებები და სურვილები აქვს თემს;  

4. საზოგადოების საჭიროებების დასაკმაყოფილებლად საკმარისი რესურსების 
გამოყოფა და უარყოფითად განწყობილთათვის მოწოდება, რომ გაიზარდოს მათი 
პოლიციისადმი მიმართვიანობა.  

საზოგადოებაზე ორიენტირებულ საპოლიციო საქმიანობას მკვლევარები ხშირად 
აღწერენ, როგორც პოზიტიურ ურთიერთობას პოლიციასა და საზოგადოებას შორის. 
ამასთან დაკავშირებით, საინტერესო შედარებას აკეთებს მკვლევარი ბუკერო, რომელიც 
საზოგადოებაზე ორიენტირებული საპოლიციო საქმიანობის აღწერისთვის სამედიცინო 
ანალოგიას იყენებს და ამბობს, რომ საპატრულო პოლიციის ოფიცრები 
საზოგადოებისთვის სასწრაფო დახმარების ექიმებს ჰგვანან, რომლებიც დაუყოვნებლივ 
რეაგირებენ შემთხვევებზე, ხოლო საზოგადოებაზე ორიენტირებული საპოლიციო 
საქმიანობის განმახორციელებელი პოლიციელები კი უფრო ოჯახის ექიმები არიან, 
რომლებსაც აქვთ დრო და შესაძლებლობა, რომ არა მხოლოდ უმკურნალონ 
ავადმყოფობას, არამედ თავიდან აირიდონ დაავადებები და ხელი შეუწყონ ადამიანებს, 
იცხოვრონ ჯანსაღი ცხოვრებით.26 

6. საზოგადოებაზე ორიენტირებული საპოლიციო საქმიანობა და ტრადიციული 

საპოლიციო მიდგომა 

მიუხედავად იმისა, რომ არ არსებობს ზუსტი განსაზღვრება თუ რა მოიაზრება 
საზოგადოებაზე ორიენტირებულ საპოლიციო საქმიანობად, სამეცნიერო ლიტერატურაში 
ვხვდებით მკვლევართა იმგვარ მიდგომებს, როდესაც გარკვეულ საკითხებზე 
აქცენტირებით, ისინი ცდილობენ გამოკვეთონ საზოგადოებაზე ორიენტირებული 
საპოლიციო საქმიანობის კონცეფციის უპირატესობა, ტრადიციულ საპოლიციო  
მოდელთან შედარებით, მაგალითად: 

•  ერთიანი პასუხისმგებლობა 

ტრადიციული საპოლიციო მიდგომისგან განსხვავებით, საზოგადოებაზე ორიენტი-
რებული საპოლიციო საქმიანობისთვის უსაფრთხო გარემოს ფორმირება, პოლიციისა და 
საზოგადოების ერთობლივ ამოცანად განიხილება, რაც აგრეთვე გულისხმობს, მათ შორის 
მჭიდრო კომუნიკაციას, ნდობაზე დამყარებულ ურთიერთობებს და თანამშრომლობას, 
როდესაც მოქალაქეები აქტიურად არიან ჩართული დანაშაულის პრევენციის პროცესში. 
პოლიცია პატივს სცემს საზოგადოების ყველა წევრს და პრიორიტეტულად რეაგირებს იმ 
დანაშაულებზე, რომლებსაც მოქალაქეები ყველაზე მნიშვნელოვნად მიიჩნევენ. 

•  პრევენცია და პრობლემის გადაჭრაზე ორიენტირებული მიდგომა 

                                                            
26 იხ. სქოლიო 18, გვ. 8. 

თუ ტრადიციული საპოლიციო საქმიანობისთვის მნიშვნელოვანია დანაშაულის შესახებ 
შეტყობინება და დამნაშავის გამოაშკარავება, საზოგადოებაზე ორიენტირებული 
საპოლიციო საქმიანობისთვის მნიშვნელოვანია ის ფაქტორები, რაც წინ უძღვოდა 
დანაშაულს. ამგვარი მიდგომა ხშირად აერთიანებს, როგორც პოლიციას და 
საზოგადოებას, აგრეთვე გულისხმობს ადგილობრივი, საჯარო და კერძო სექტორის 
ჩართულობას. მეცნიერთა აზრით, იმის მიუხედავად, რომ მართალია მოქალაქეები 
დადებითად აფასებენ ისეთ რეაქციონისტულ საპოლიციო მიდგომებს, როგორებიცაა 
მაგალითად, დანაშაულზე დაუყოვნებლივი რეაგირება, ეფექტური გამოძიების პროცესის 
წარმართვა და ა.შ. ყველზე მეტად მაინც პოლიციის იმგვარ ქმედებებს მიესალმებიან, 
რომლებიც მოქალაქეებს იცავენ მსხვერპლად გახდომისგან. რაც შეიძლება გამოიხატოს 
იმგვარ საერთო პროექტებში, როგორებიცაა მაგალითად, ძველი მიტოვებული სახლის 
დანგრევა, ადგილობრივი პარკის გაწმენდა, ჩაბნელებული და ინფრასტრუქტურულად 
დაზიანებული უბნების მოწესრიგების მიზნით, შესაბამისი სახელმწიფო 
სამსახურებისთვის პრობლემის შესახებ ინფორმაციის მიწოდება/პრობლემური საკითხის 
რეფერირება, ახალგაზრდებისთვის სხვადასხვა რეკრეაციული პროგრამების 
ხელმისაწვდომობის გაზრდა. აღნიშნული მიდგომა აგრეთვე გულისხმობს, პოლიციის 
მიერ დანაშაულის პრევენციის გავლენის გაზომვას არა მხოლოდ დანაშაულის 
რაოდენობრივი სტატისტიკების მიხედვით, არამედ ასევე საზოგადოებაზე 
ორიენტირებული საპოლიციო საქმიანობის ხარისხობრივი სტატისტიკებისა და 
პრაქტიკების გამოყენებით. ამ ხედვის თანახმად, პოლიციის ოფიცრებს, უნდა გააჩნდეთ 
საკმარისი დრო რომ მონაწილეობა მიიღონ ამგვარ აქტივობებში. ზემოაღნიშნული 
ფაქტორების მიუხედავად, პრევენციაზე ორიენტირებული მიდგომა ვერ იქნება შედეგის 
მომტანი, თუ პრევენციული მექანიზმების შემუშავებასთან ერთად, მხედველობაში არ 
იქნა მიღებული ადგილობრივ დონეზე არსებული კონტექსტიც.27 

პოლიციის დეპარტამენტები, ხშირად პრობლემის გადასაჭრელად მიმართავენ ისეთ 
სპეციფიურ მოდელს, რომელსაც  შემოკლებით „SARA” მოდელს უწოდებენ.28 

S - სკანირება (პრობლემის გამოვლენა და პრიორიტიზება); 

A - ანალიზი (პრობლემის ირგვლივ არსებული ცნობების გამოკვლევა); 

R - რეაგირება (გადაწყვეტილებების მიღება პრობლემების რაოდენობისა და მასშტაბის 
შემცირების მიზნით); 

A - შეფასება (რეაგირების წარმატებულობის ხარისხის შეფასება).29 

წინამდებარე, ე.წ. „SARA” მოდელი წარმოადგენს პრობლემების სისტემატიური 
იდენტიფიცირებისა და ანალიზის უნიკალურ მეთოდს, რომელიც იდენტიფიცირებულ 
პრობლემებს, პასუხობს ადეკვატური ზომების მეშვეობით, ხოლო შემდგომ ამოწმებს 
რეაგირების წარმატებულობის ხარისხს.30 

•  ოფიცრის დისკრეციული უფლებამოსილება 

იმისათვის, რომ ოფიცრებს პასუხისმგებლობის გრძნობა განუვითარდეთ და 
მოსახლეობის ნდობა მოიპოვონ, მათ ესაჭიროებათ უფრო ფართო დისკრეციული 
უფლებამოსილება თავიანთი სამუშაოს შესრულებისას, ვიდრე ამას ტრადიციული 

                                                            
27 ბიორგო, ტ., „დანაშაულის პრევენცია. ყოვლისმომცველი მიდგომა“. ქართულ-ნორვეგიული კანონის 
უზენაესობის ასოციაცია. თბილისი, საქართველო, 2019. გვ. 32-33. 
28 იხ. სქოლიო 14, გვ. 6.  
29 By the Senior Police Adviser to the OSCE Secretary General, “Good Practices in Building Police-Public Partnerships”, 
Organization for Security and Co-operation in Europe (OSCE), Vienna, Austria, 2008, გვ. 29. 
30 იხ. სქოლიო 25, გვ. 10. 

საპოლიციო საქმიანობა ითვალისწინებს. რიგი შეზღუდვების პარალელურად მათ უნდა 
მიეცეთ იმის შესაძლებლობა, რომ მართონ პრობლემები იმგვარი მოქნილი გზებით, 
როგორადაც თავად მიაჩნიათ და არა მხოლოდ გაწერილი პროცედურების მიხედვით.31 

7. საზოგადოებაზე ორიენტირებული საპოლიციო საქმიანობის სარგებელი 

ევროპის უსაფრთხოებისა და თანამშრომლობის ორგანიზაციის მიერ გამოცემული 
სახელმძღვანელოს მიხედვით, როდესაც საზოგადოებაზე ორიენტირებული საპოლიციო 
საქმიანობა სწორად ხორციელდება, ამ დროს სარგებელს ნახულობს, როგორც 
საზოგადოება, ისე პოლიცია და სხვა ინსტიტუტები.32  

მეცნიერები თვლიან, რომ ეს არის მიდგომა, რომელიც საზოგადოებისა და პოლიციის 
სიახლოვის შედეგად მათთვის ქმნის უამრავ ბენეფიტს. საინტერესო ფორმულირებას 
გვთავაზობს, მკვლევარი პალმიტო, რომლის აზრით, საზოგადოებაზე ორიენტირებული 
საპოლიციო საქმიანობის სარგებელი პოლიციისთვის ის არის, რომ „იგი ერთვება ისეთ 
თამაშში, რომლის წაგებაც შეუძლებელია“. თუ პოლიციის მუშაობა საზოგადოების 
ჩართულობით, შეამცირებს დანაშაულის მაჩვენებელს და გაზრდის დაკავებების რიცხვს, 
პოლიციის, როგორც დანაშაულის განჭვრეტის უნარის მქონე სამართალდამცავი ორგანოს 
გავლენა, საზოგადოების თვალში, გაიზრდება. თუ პოლიცია, აღნიშნული საქმიანობის 
მიუხედავად, ვერ შეამცირებს დანაშაულს, მათ ახლო ყოფნას, საზოგადოებისთვის მაინც 
დამამშვიდებელი ეფექტი ექნება, რომელიც მოქალაქეებს აფიქრებინებს, რომ პოლიცია 
მათზე ზრუნავს.33 

საზოგადოებაზე ორიენტირებული საპოლიციო საქმიანობის სარგებელთან მიმართებით, 
ჩატარებული სხვადასხვა ანალიზის საფუძველზე, გამოყოფენ შემდეგ მიმართულებებს, 
რომლებიც ნათლად წარმოაჩენენ, აღნიშნული საპოლიციო საქმიანობის ბენეფიტებს, 
ესენია: 

•  გაუმჯობესებული ურთიერთობები და განწყობები საზოგადოებასა და პოლიციას 
შორის; 

•  საზოგადოების გაზრდილი უნარი დამოუკიდებლად გაუმკლავდეს სხვადასხვა 
პრობლემებს; 

•  პოლიციელთა ქცევებისა და დამოკიდებულებების ცვლილება; 
•  უსაფრთხოების მნიშვნელობის შესახებ ცნობიერების ზრდა; 
•  დანაშაულის, უწესრიგობისა და ანტი-სოციალური ქცევის შემცირება. 

აღნიშნული პროცესი, სარგებლის მომტანია სხვა სახელმწიფო დაწესებულებებისთვისაც, 
რამდენადაც, სოციალურ ნიადაგზე წარმოშობილი პრობლემების მოგვარება, მათაც 
ეხმარებთ, რომ დაზოგონ ენერგია და ფინანსური რესურსები. 

მნიშვნელოვანია იმის აღნიშვნაც, რომ საზოგადოებაზე ორიენტირებული საპოლიციო 
საქმიანობისას პოლიციას მეტ ინფორმაციასთან ერთად, უფრო მეტი მორალური 
მხარდაჭერა აქვს საზოგადოებისგან, მათ შორის მკაცრი საპოლიციო ღონისძიებების 
გატარების დროსაც კი, რადგან ამ დროს მოქალაქეებს უკეთ ესმით, თუ რატომ ტარდება 
ესა თუ ის საპოლიციო ღონისძიება და პატივს სცემენ პოლიციის გადაწყვეტილებებს. 
საბოლოოდ, ეს მხარდაჭერა, პოლიციას შეიძლება დაეხმაროს ისეთ სერიოზულ 
დანაშაულებთან ბრძოლაშიც, როგორიც არის მაგალითად, ორგანიზებული დანაშაული. 

                                                            
31 იხ. სქოლიო 22, გვ. 9. 
32 იხ. სქოლიო 29, გვ. 12. 
33 იხ. სქოლიო 18, გვ. 8. 

ექსპერტები მიიჩნევენ, რომ პოლიციის ოფიცრები, რომლებიც განიცდიან მეტ პოზიტიურ 
დამოკიდებულებას საზოგადოებასთან ურთიერთობისას, თავიანთი საქმიანობისადმი 
უფრო მაღალი კმაყოფილების ხარისხი გააჩნიათ. ამასთან, ხაზგასმულია ისიც, რომ 
საზოგადოების უკეთ გაცნობა და დაახლოვება პოლიციელებს ეხმარება რეალური 
საფრთხის შეფასებაში, ზრდის მათ თავდაჯერებულობის ხარისხს და პერსონალურ 
დამოკიდებულებას უსაფრთხოების მნიშვნელობასთან დაკავშირებით. მჭიდრო 
პერსონალური ურთიერთობები კი მეორე მხრივ, უბიძგებს კანონმორჩილ მოქალაქეებს, 
რომ ღია მხარდაჭერა გამოუცხადონ „თავიანთ“ პოლიციის ოფიცრებს. 

აღნიშნული საპოლიციო მიდგმის სარგებლად უნდა ჩაითვალოს ასევე, 
დეპარტამენტიების მასშტაბით აღებული საერთო პასუხისმგებლობები, რაც ავითარებს 
და აძლიერებს თანამშრომლობის ხარისხსა და სამუშაო კლიმატს, როგორც 
დეპარტამენტებს შორის, ასევე ველზე მომუშავე ოფიცრებსა და მათ ხელმძღვანელებს 
შორისაც. 

შეიძლება ითქვას, რომ საზოგადოებაზე ორიენტირებული საპოლიციო საქმიანობის 
მრავალფეროვნება და პასუხისმგებლობების ფართო სპექტრი, პოლიციელთა სამუშაოს 
მეტად საინტერესოს ხდის. ამასთან, იგი ქმნის მეტი წინსვლისა და განვითარების 
შესაძლებლობასაც.34 

ბოლოსკენ, ისიც უნდა აღინიშნოს, რომ საზოგადოებაზე ორიენტირებული საპოლიციო 
საქმიანობა, ეხმარება პოლიციას, როგორც საბიუჯეტო ორგანიზაციას, რომ დაასაბუთოს 
არსებული ხარჯების მიზანშეწონილობა და ეფექტიანობა. ამასთანავე, თავის 
საქმიანობაში ლეგიტიმურად ჩართოს და დაიხმაროს სამოქალაქო საზოგადოებისა და 
ბიზნესის რესურსი.35 

დასკვნა 

როგორც დავინახეთ საზოგადოებაზე ორიენტირებული საპოლიციო საქმიანობის 
განმსაზღვრელი ერთიანი და დაყოველთაოდ აღიარებული ფორმულა შესაბამის 
სამეცნიერო ლიტერატურაში არ არსებობს. ამის მიუხედავად, სტატიაში 
იდენტიფიცირებული იქნა ის ძირითადი კომპონენტები, რომელთა გარეშეც სოპ-ის 
არსებობა წარმოუდგენელია. ესენია: საზოგადოებასთან მჭიდრო პარტნიორული 
ურთიერთობები, პრობლემის გადაჭრაზე ორიენტირებული მიდგომა, პროაქტიული 
მიდგომების გამოყენება, პოლიციელთა დისკრეციულობისა და ავტონომიურობის ფართო 
არეალი, ორგანიზაციული გარდაქმნა, მართვის მიდგომების ცვლილება. 

სოპ-ის კონცეფციის ანალიზმა, ნათლად წარმოაჩინა ის ღირებული სარგებელიც, 
რომელიც მისი სრულფასოვანი დანერგვის შედეგად მიიღწევა მოქალაქეთა დაცულობის 
შეგრძნების ზრდის, ნდობის ფორმირების, პოლიციისადმი მიმართვიანობის გაზრდის, 
დანაშაულის გახსნის მაჩვენებლის გაუმჯობესების, პრევენციული საქმიანობის 
განვითარების, საზოგადოებრივი უსაფრთხოებისა და მართლწესრიგის დაცვის 
თვალსაზრისით.  

ამასთანავე, ნათლად გამოჩნდა ისიც, რომ სოპ-ის მიდგომები არ უპირისპირდება 
სამართალდაცვით ან დანაშაულის წინააღმდეგ ბრძოლის ტრადიციულ საპოლიციო 
საქმიანობას, არამედ ავსებენ მას და პრიორიტეტულად აძლიერებენ პრევენციული 
საპოლიციო საქმიანობის კომპონენტს, რომლის დროსაც, უზრუნველყოფილია ოფიცერთა 

                                                            
34 იხ. სქოლიო 29, გვ. 12. 
35 იხ. სქოლიო 11, გვ. 5. 

უფრო ფართო ავტონომიურობა, ვიდრე ამას ტრადიციული საპოლიციო საქმიანობა 
ითვალისწინებს.  
სოპ-ის კონცეფციის წარმატებით დანერგვა პირდაპირპროპორციულად უკავშირდება 
სამართალდამცავი სისტემის სამუშაო კულტურისა და მართვის მიდგომების ცვლილებას, 
რაც რიგ საკითხებთან ერთად გულისხმობს, პოლიციის არსებული პოლიტიკის, 
სამოქმედო პროცედურებისა და ოფიცერთა მუდმივად განახლებადი ტრენინგ 
მოდულების შექმნას.  
სოპ-ის წარმატებით დანერგვა მნიშვნელოვანწილად დამოკიდებულია იმაზე, თუ 
რამდენად ექნება მას სათანადო პოლიტიკური მხარდაჭერა. ხოლო, ის გარემოება, რომ 
სოპ-ის სარგებლის დანახვა, მხოლოდ გრძელვადიან პერსპექტივაშია შესაძლებელი, ეს 
კიდევ უფრო აძლიერებს რეფორმის მიმდინარეობისას შიდა მხარდაჭერის მნიშვნელობას. 
აღნიშნული კონცეფციის წარმატებული დანერგვა განსაკუთრებით მნიშვნელოვანია 
ისეთი ქვეყნებისთვის, როგორიც საქართველოა, სადაც სამართალდამცავი სისტემის 
ტრადიციული და ღრმად ფესვგადგმული რეპრესიული საპოლიციო მიდგომები 
არსებობს. ამასთანავე, ეფექტიანი დანაშაულის პრევენციის სისტემი ჩამოყალიბება, 
ევროკავშირთან ასოცირების ხელშეკრულების შესრულების ერთ-ერთ მთავარ 
წინაპირობას წარმოადგენს.  

THE IMPACT OF REGULATION AND POPULATION AWARENESS ON THE DYNAMICS OF 
SELECTIVE SEX ABORTIONS IN GEORGIA 

Khatia Otarashvili 
Ph.D in Public Health 

Ilia State University 

აბსტრაქტი  

სქესის მიხედვით სელექციური ანუ შერჩევითი აბორტები გავრცელდა და მავნე პრაქტიკად 
იქცა აზიის რამდენიმე ქვეყანაში 1970-1980_იანი წლების ბოლოდან1. ბოლო წლების 
განმავლობაში, ამ პრაქტიკამ ასევე გამოიწვია დაბადებისას სქესთა თანაფარდობის (SRB) 
ნორმიდან გადახრა სამხრეთ-აღმოსავლეთ ევროპისა და ცენტრალური აზიის გარკვეულ 
რეგიონებშიც, მათ შორის საქართველოში.2 ეს კვლევა განიხილავს საქართველოში 
დაბადებისას სქესის თანაფარდობის დისბალანსის ტენდენციებს ახალი აღწერის 
შედეგების გათვალისწინებით. ნაშრომში წარმოდგენილია სოციალურ-ეკონომიკური 
ჩარჩო, რომელიც მოიცავს მიწოდების, მოთხოვნის და რეგულირების ასპექტებს 
საქართველოში სქესობრივი შერჩევითი აბორტების განვითარების გასარკვევად. ავტორი 
ამტკიცებს, რომ ეს ფენომენი არ შეიძლება მიეწეროს მხოლოდ კონკრეტულად 
პატრიარქალურ სოციალურ სისტემებს, გენდერულ დისკრიმინაციას ან მამრობითი სქესის 
შთამომავლების უპირატესობას. ამის ნაცვლად, ყურადღება გამახვილებულია აბორტის 
ხანგრძლივ მიმღებლობაზე ქვეყნის შიგნით და სქესის სკრინინგის ტექნიკის 
მხარდაჭერაზე როგორც სამედიცინო საზოგადოების, ისე ზოგადად მოსახლეობის მიერ.  

სამეცნიერო მულტიდისციპლინარული კონფერენციისთვის SEU SMC 2023 
წარმოდგენილი იქნება კვლევის მხოლოდ ერთი ნაწილი. 

საკვანძო სიტყვები: სელექციური აბორტი, სქესობრივი შერჩევითი აბორტები, მამრობითი 
სქესის შვილის უპირატესობა, დაბადებისას სქესის თანაფარდობა საქართველოში 

Abstract 

Selective sex abortions have become a prevalent and harmful practice in several Asian countries 
since the late 1970s and 1980s . In recent years, this practice has also resulted in a skewed sex ratio 
at birth (SRB) in certain regions of Southeast Europe and Central Asia, including Georgia.  This 
study examines the trends in sex imbalances at birth in Georgia by considering the new census 
results. The paper presents a socioeconomic framework that incorporates the supply, demand, and 
regulation aspects to elucidate the development of sex-selective abortions in Georgia. The author 
argues that this phenomenon cannot be solely attributed to patriarchal social systems, gender 
discrimination, or a preference for male offspring. Instead, the focus is on the long-standing 
acceptance of abortion within the country and the endorsement of sex-screening techniques by 
both the medical community and the general population. 

                                                            
1 Guilmoto, C. Z. (2018). Skewed sex ratios at birth and future marriage squeeze in China and India, 2005-2100. 
Demography, 55(5), 1553-1587. 
2 UNFPA (United Nations Population Fund). (2012). Sex Imbalances at Birth: Current trends, consequences, and policy 
implications. Retrieved from https://www.unfpa.org/sites/default/files/pub-
pdf/Sex%20Imbalances%20at%20Birth.%20PDF%20UNFPA%20APRO%20publication%202012.pdf [l. s. 06.07.2023]. 

For the scientific multidisciplinary conference SEU SMC 2023, only one part of the research will 
be presented. 

Keywords: abortion based on sex, societal value of children, demand for children, gender 
preference, sex ratio at birth, Georgia 

Introduction 

Gender-based sex-selective abortion is a complex and significant issue that has been the subject of 
extensive debate and research in recent years. In countries like Georgia, a preference for male 
children has resulted in the widespread practice of sex-selective abortion, leading to an imbalanced 
sex ratio at birth.3 This phenomenon is influenced by a combination of cultural, economic, and 
societal factors, and it carries substantial implications for population health and gender equality.4 
While laws and regulations aimed at curbing sex-selective abortion have had some impact on the 
sex ratio at birth in Georgia, this study reveals that the practice has not been completely eliminated.5 

This research aims to investigate the dynamics of gender-based sex-selective abortion in Georgia, 
focusing on the driving factors behind the practice, the effects of laws6 and regulations7, and the 
role of population awareness in addressing the issue. By conducting a literature review of relevant 
studies and interviews with experts and private citizens in Tbilisi, Kvemo Kartli, Samtskhe-
Javakheti, and Kakheti regions, this research intends to provide a comprehensive understanding of 
the issue and its societal and population implications.  

 

                                                            
3 United Nations Population Fund (UNFPA). (2019). Sex Selection and Preselection: Policy Brief. 
4 United Nations Development Programme (UNDP). (2017). Gender Imbalance in Georgia: A Study on Sex-Selective 
Practices. 
5 Javakhishvili, N., & Gugushvili, A. (2019). Sex Ratio at Birth in Georgia: Assessing the Impact of Social, Economic, and 
Demographic Factors. East European Politics and Societies, 33(1), 77-98. 
6 Official website of the Ministry of Health of Georgia: https://moh.gov.ge/; Official website of the Ministry of Justice of 
Georgia: https://justice.gov.ge/. 
7 United Nations Population Fund (UNFPA) Georgia: https://georgia.unfpa.org/;  and Tamuna Gabilaia, "Abortion policy 
in Georgia" Journal of Health Politics, Policy and Law, Vol. 42, Issue 3, 2017. 

This research is important for providing a deeper understanding of the factors that drive the practice 
of gender-based sex-selective abortion in Georgia and for identifying effective strategies for 
addressing the issue. 

The sex ratio at birth (SRB) in human populations refers to the number of male births per 100 
female births.8 

The concept of the sex ratio at birth (SRB) has been the subject of study for centuries. The earliest 
recorded observations of the SRB can be traced back to ancient Greece and Rome, where 
philosophers and scholars noted a slight predominance of male births compared to female births9. 

However, it was not until the 18th century that the study of the SRB started to become more 
systematic and scientific. In 1751, Jean-Étienne Guillotin, a French demographer, conducted one 
of the pioneering systematic studies on the SRB in Paris, France. His findings indicated an SRB of 
approximately 106 males per 100 females, a figure that aligns with the SRB observed in most 
contemporary human populations.10 

Since then, the study of the SRB has been an important area of research in the field of demography. 
The SRB has been studied in many different populations around the world, and has been found to 
vary significantly among different ethnic and socioeconomic groups.11 

It's important to note that the SRB is not a fixed value and can change over time and across 
populations. Factors such as fertility rates, maternal health, and access to family planning services 
can all influence the SRB.12 

In most populations, the SRB is around 105, meaning that there are slightly more male births than 
female births. However, in some populations, the SRB is significantly skewed in favor of males, 
which can indicate the presence of gender-based sex-selective abortion.13 

In Georgia have found that the SRB is skewed in favor of males: 

                                                            
8 James, W. H. (2004). The human sex ratio. Part 1: A review of the literature. Human Biology, 76(5), 653-678. 
9 Berger, P., & Leigh, A. (1989). Stochastic model of male to female births. Demography, 26(2), 235-244. 
10 Guilmoto, C. Z. (2012). Sex imbalances at birth: Trends, consequences, and policy implications. Population and 
Development Review, 38(S1), 53-65. 
11 See 11. 
12 See 11; 12. 
13 Guilmoto, C. Z. (2018). Skewed sex ratios at birth and future marriage squeeze in China and India, 2005-2100. 
Demography, 55(5), 1553-1587. 

The skewed SRB in Georgia is likely the result of a combination of cultural and economic factors. 
A preference for male children, coupled with financial pressures, has led many families to choose 
to terminate pregnancies that were predicted to result in the birth of a female child.15 

The skewed SRB in Georgia has important implications for population health and gender equality. 
The imbalance in the number of males and females can lead to a number of social, economic, and 
health problems, including issues related to marriage, fertility, and mental health. It can also 
perpetuate gender discrimination and inequality.16 

Overall, the SRB in Georgia is a complex issue that is influenced by a range of biological, cultural, 
economic and societal factors. Addressing the problem requires a multifaceted approach that 
addresses both the root causes and the consequences of this phenomenon.17 

1. Methods 

The study uses a combination of quantitative and qualitative methods to analyze data on selective 
sex abortions in Georgia. The data includes statistics on the number of births in the country, as well 
as information on the sex of the fetus in cases where this information was by year. Additionally, 
interviews are conducting with healthcare providers, government officials, and representatives of 
organizations working to raise awareness about the issue. 

After literature review, first of stage of research, SRB statistic data compiled by years, from 1990 to 
the present (if any), then it compared to the 2014 regulation. 

                                                            
14 National Statistics Office of Georgia; Birth Registration Data 1990-2018. 
15 UNFPA. (2017). Addressing Gender-Biased Sex Selection. 
16 UNFPA (United Nations Population Fund). (2017). State of World Population 2017: Worlds Apart: Reproductive 
Health and Rights in an Age of Inequality. Retrieved from: https://www.unfpa.org/sites/default/files/pub-
pdf/UNFPA_PUB_2017_EN_SWOP.pdf  [l. s. 06.07.2023]. 
17 Guilmoto, C. Z. (2012). Sex imbalances at birth: Trends, consequences, and policy implications. Population and 
Development Review, 38(S1), 53-65. 

1.1. Data collection 

This part of study is based in priority on the data made available for processing by National Statistics 
Office of Georgia18 (Geostat) in 2023. 

Data were collected across the country by sex and year of birth, namely from 1994 to 2022. 

Data on births were collected in Excel by year of birth and region. Data were sorted by gender and 
birth order. Data on births were collected in Excel by year of birth and region. Data were sorted by 
gender and birth order. This data was processed from 2005 to 2020. 

The data is taken from across the country and is also broken down by region: Tbilisi, Adjara, Guria, 
Imereti, Kakheti, Mtskheta- Mtianeti, Racha-Lechkhumi and Kvemo Svaneti, Samegrelo-Zemo 
Svaneti, Samtskhe-Javakheti, Kvemo Kartli, Shida Kartli, Abkhazia (2005-2008 data). 

After that, these data were processed and the SRB was calculated according to a special formula: 

• Definition:  

 SEX RATIO at BIRTH is the number of male live births (for a specific geography such as country, 
state or county for a specified time period, usually a calendar year) divided by the number of 
resident female live births (for the same geography and time period) and multiplied by 100 or 
1,000.19 

•  Calculation:   

                                  Number of Male Live Births 

                                  _________________________ X 100 (or, 1,000) 

                                  Number of Female Live Births 

2. Results 

The sex ratio at birth (SRB) in human populations is essentially a biologically 104-106 males born 
to 100 females. It should not differ according to the order of birth. If the sex ratio at birth is much 
unnaturally skewed than would occur naturally, here there is clear evidence of gender selection 
through prenatal sex determination and selective abortion. 

The last year research data showed that the incidence of selective sex abortions in Georgia has 
decreased in recent years, although the practice is still prevalent in some areas20. The regulations 
put in place by the government, such as the requirement for pre-abortion counseling and the 
prohibition of sex-selective abortions, have likely contributed to this decrease.21 Additionally, the 
efforts of organizations working to raise awareness 22about the issue have likely played a role in 
changing attitudes and behaviors. As we mentioned based on previous studies the SRB seems to be 

                                                            
18 National Statistics Office of Georgia https://www.geostat.ge/en 
19 World Health Organization (WHO). (2016). Sex ratios at birth: Technical note.  
20 See 8, 15. 
21 Minister of Labour, Health, and Social Affairs of Georgia; 
https://matsne.gov.ge/en/document/view/2514236?publication=0 
22 Georgian institute of public affairs and Mariam Giorgadze and Tamar Kupatadze, “Changing attitudes towards sex-
selective abortion in Georgia", International Journal of Gender and Reproductive Health, Vol. 9, Issue 2, 2016. 

getting closer to normal over the years, 23but our in-depth research shows that the topic of selective 
abortions is still relevant in the country.  

Through our research we found that according to the previous studies the statistical data is collected 
only according to the general birth. In order to update the statistics, we too calculated the SRB 
using the general birth rate data. But also we investigated in depth, checked the data according to 
the order of birth, in the case of first children, in the case of second-order children, in the case of 
third and more-order children. Therefore, as a result of deep research, we got the following results: 

SRB in the case of children of the first order is almost close to the norm 109, in the case of the 
second order it is _110. But in the case of children of the third and higher order_145. These achieved 
results clearly show us the real picture regarding selective abortions in the country.  

Sex ratio at birth by year according to birth order in Georgia: 

 

 

გამუქებული ფონტით ან/და დახრილი შრიფტით, გამოყოფილი Headings სისტემით, 
ერთმანეთისგან განსხვავებული ფონტით. თითოეულ სათაურს უნდა ჰქონდეს 
მინიჭებული შესაბამისი დონე. 

  

                                                            
23 See 8; 15. 

Conclusion 

The study provides evidence that regulation and population awareness can have a significant impact 
on the dynamics of selective sex abortions in Georgia. However, further research is needed prolong 
to fully understand the complex factors that contribute to the persistence of this practice. The 
findings of this study can inform the development of more effective policies and programs aimed 
at reducing the incidence of selective sex abortions in Georgia and other countries where this issue 
persists. 

